
Ин љањонро нигар ба чашми хирад...
Рўдакї

ГуМ

Усто Ќодир се писар дошт: Бурњон, Љўра, Сангин. Ба писари 
бузургаш Бурњон эътибори хоса медод ва њунари меросї меомўхт, 
њамроњ мегардонд ва чун ба хона ояд, ѓамбарораш писари хурдї 
Сангин буд; хандањои ўро, садои ўро дўст медошт: «Писар ба 
таѓо мекашад, хушхон мешавад» – гуфта, таъриф мекард ва њам 
ба занаш Шарифа мефањмонд, ки њамноми писари хурдї – баро-
дари шањиди ўро ёд мекунад; ба писари миёнааш Љўра, ки ќанду 
ќурсро дўст медошт, чун падар менигарист. Ва њарфаш ин буд: 
«Моли нар барои кор, моли нар барои корд…» Ва њама корњое ки 
молњои нар бояд бикунанд, ќатор мекард: гови нар љуфт мекунад, 
хирман мекўбад, аспи нар буз мекашаду саворї дорад, хари нар 
бор мекашад... ва вазифаи модаро зоидан медонист, занмиљозонро 
бад медид, мардони хуносоро ба ин тоифа њамроњ мекард ва боз 
аз ин тоифа бароварда, инсон њам намешумурд... Духтарро моли 
кас медонист. Занаш – Шарифаро барои пурбардошт ва шуљоъ 
буданаш эњтиром мекард ва худ ба худ меандешид, ки ў набошад 
њам, зављааш рўзгор ва кўдаконро саришта мекунад. Аз љинси 
латиф Ширбаданро ёд мекард, вале дар њељ љо даракашро наёфт. 
Баъд солњоро лаънат хонд: «Чї дунёе шудааст ин дунё? Саг рўз 
дораду инсон на».

Чунин буданд он солњо: ошўбу балвоњо андаке фурў хобида, 
гумоштагони Њукумати Подшоњї ба андозчинї ва гирд овардани 
сарвату дунёї пардохтанд; дар ноњияњо ва волостњои водии За-
рафшон ягон-ягон нохушињо, роњзанињо, ќасду ќасосгирињо рух 
заданд, хавфу хатари рању рў афзуда буд. Дар чунин айём касони 
худро андаке шинохта ва аз рафти замона рамузгирифта, сипоњ, 
муѓамбир ва чапдаст худшиносї доштанд, давлаташон ќўр гириф-
та буд ва гўё камарбандашон њафтнигин гашта. Яке аз чунинон 
Зуњур буд. Зуњур ба назари мардуми дењ якбора чашмнамо шуд, 
чунон ки аз миёни кўњнадеворе хуми тилло ёфта бошад. Гашташ 
дигар, пойгузориаш дигар, даму нафасаш дигар гашт. Ба назар 
њама чиз дошту иморати чањор кас медидагї надошт, аз ин рў, 
аз усто Ќодири гулдаст пурсид, ки барояш иморати болохонадор 
пўшонад. Шояд барои он бошад, ки дар болохона мењмонони 
олиќадр – намояндагони Њукумати Подшоњї ва беку бекчањои 
гирду атрофро пазирої бикунанд, нону намак дињанд ва бо чунин 
роњ худро миёни мардум обрўманд гардонанд. Гўё дунё, шароит 

ба рафтори онњо мусоидат мекарда бошад; олам осуда гашта, 
айёми фароѓат фаро расидааст; уќёнуси гетї чунон ором, ки на 
мадд дораду на љазр... Бехабар аз он ки Зарафшон зери Дупула 
гирдоб карда, гум созад ва чунон фурў барад инсони ангро, ки 
мурдаашро чанд фарсах поёнтар ёбанд. Гирд гардад, дањана созад 
ва дар талоши ќурбонињои зиёд аст...

Зарафшон аз баландињо љорї шавад. Сар ба сангњо зада, па-
зад. Аз чашмаву шохобњо руди азим ба миён ояд; маљроро пур 
кунад, дамад, хунталаб шавад; ду маљрои зери пулњои Дупуларо 
пур карда, гирдоб офарида, гум сохта, ќурбонињоро фурў бурда, 
майиту хасу хошокро бори амонат дониста, канор афканда, љо-
ристу љорї...

Зуњур худро дар диёр хољатбарор ва мушкилосон медонист ва 
каси ба ин диёр сар халондаро нон дода метавонист; ў дењаро бе-
дењхудо дида, ба кадом чизи ѓайбї умед баста, аз паи бењбудии кор 
ва рўзгор афтод: ба нияти иморати хуб як сабоњ ба даргоњи усто 
Ќодир рафт ва ба оњанге, ки дењхудо шуда бошад, аз ў пурсид, то 
барояш хидмат кунад. Усто Ќодир дарун-дарун туѓён кард, ки ин 
марди зоѓсор ўро њамчун хидматгор донад; ў хост, ки Зуњур њамчун 
њунарманд бишносадаш. Ва ваќте ки Зуњур вазъи ўро пай бурда, 
оњанги суханашро дигар карда «аз шумо як хотира монад, усто» 
гуфт, усто ба ќадри хеш сўхт ва љавобе нагуфта, косаи сарширро 
назди мењмон гузошта, аз паи овардани чизњои дигар рафт. Вале 
пай набурд, ки њолиё ду дил дорад; як дил мегуфт, ки бирав, дили 
дигар талќин мекард, ки марав. Дар њайрат буда аз рафтори ў: 
«чї шуда бошад ба ин одам?»

— Мењмон – атои Худо... чой гиред! – њарф дигар карданї шуд 
усто ва дид, ки Зуњур ба дастархони ў эътибор намедињад, миёни 
абрўвонаш гирењ афтод.

— Дунё ба умед, усто, – чї андеша дошт, ки гуфт Зуњур ва 
идома дод: – Замона – аљоиб... њар рўз ба сад ранг гардад...

— Ња-а, дунёи бўќаламун...
— Имрўз – њут, фардо – тут. Дунё ба умед, як иморатча карда 

монем, кї медонад, фардо соњиби дам чї фармояд?
— Худаш донад...
...Баъди мулоњизаи беандоза усто Ќодир афзори њунар гириф-

та ба даргоњи Зуњур омад ва баробари аз дарвоза ворид гаштан 
њавлии ўро бо њавлии бобои Наврўз муќоиса кард ва баъди ошно 
шудан рафтору рўзгорашро низ. Ва ба њар ќадаму гиру мони ањлу 
аёли ин хонадон зењн монд. Устои пурдида чунон вонамуд мекард, 
ки ба чизе, ба касе эътибор намедињад, гирифтори кори хештан 
аст. Аз ин рў зану духтари хонахудо чунин хислати усторо дида, 
рў напўшиданд. Духтари кокулдори ў ва писари девонафеълаш 
чандон диќќати усторо накашид, вале Бурњони њамчун ёри кор 
омада дуздида ба духтарак менигарист ва аз рафтори писарак 

ѓаш мекард. Умари некониро ёд оварду ба писарак бадиќќат ни-
гарист, муќоиса кард онњоро ва дилаш накашид, ки бо ў бозї 
бикунад. Гарангу воздањон ба њар чиз нигаристан њамчу мулўњ 
ва забон зери бинї ёзидани он бохтааќлро бад дид. Агар пада-
раш ўро дўстдорї кунад ва падари устояш барои дили Зуњур ва 
ё ягон расмият суханони ўро нерў бахшад, ѓаши Бурњон меомад, 
ба падараш сахт менигарист.

— Мулло Забур, шери амакаш, њамин дўлчаро ба об партофта 
биёед, – хоњиш кард усто ва Забур хоњиши ўро ба љо овард: дўлча 
ба об афканд, усто завќ бурда, фањмонд: – Об биёред, об!

— Эњ-ња, чо кунам, љонам баромад! – гўён сари воти юнучќа 
каљпањлў зад. Бурњон чунин калонигарии ўро дида, ноаён ба замин 
туф кард ва тозон рафта, дўлчаи оббурдаро дошта, об пур карда 
овард. Ва баъде ки усто рўи таксинљ нишаста, оби дўлчаро ба сар 
кашид, Забур баланд гириста ба сари падар рафт, ки усто пок-
покиза обро хўрда, љуръае ба ў надод: «Ман – ташна!»

— Ња-а усто! Шумоя чї гўм!? – сўи усто дасти тањдид афшонд 
падар. – Њолї истед, ба писар об надодед!

Чунин тањдиди дурўѓин низ ѓашу ѓазаби Бурњонро паст на-
кард.

— Додо, иморати њаминњоро дигар усто созад-чї? Њоло 
њам...

— Сабр бикун писарам, гап њаст!
Ва гапи ў баъд баромад: чун усто тањхонаро рост кард, њамчу 

марди нисфи кўњи баландро баромада, нафаси осуда кашида, як 
дањан ба ў гуфт: «Дили писари мо ба духтари шумо кашол.» Ин 
сухан дар андаруни Зуњур шўр барангехт. Ў сурхи тољи хурўсї 
гашт, вале чизе нагуфт. Усто мазмун гирифт, ки Зуњур ор кард, 
ки як устои ланг ба духтари марди мўњтарам дањан андохт... Усто 
потеша ба чўбњо андохта, раву дорбому забаррав, синљу сарсинљ, 
шањпулу шањсутуну болору васса метарошид, вале потешааш мо-
нанди позаи љуфтгаре, ки ба замини заранг андохта бошад, рўѓозак 
мерафт. Њамону њамон усто дигар аз ин боб њарф назад. Сонї 
худи Зуњур ба забон омад, ки усто сари калобаи суханро кушоду 
чаро зуд печонд?

«Чаро розигии Бурњонро нагирифта дањон андохтам?»
— Ту чї мегўї, Бурњон?
Бурњон гардан каљ кард: «Надонам.»
— Занро ту гирї, баччам, на ман... Дурусттар фикр бикун...
Ва баъди чунин сўњбат Бурњон дар чењра ва ќаду ќомати дух-

тарак нишонае аз Ширбадан љуст; монандие пайдо накард. Пасон 
Норї аз Бурњону падараш мегурехтагї шуд. Бурњон хў дошт: 
Ширбаданро пеши назар меовард ва орзу мекард, ки зани мард 
чунон бошад. Дар бедорї ёд меовард, дар хоб медид Ширбаданро, 
аммо шарм дошта ниятро гуфта натавонист...

— Забур, харро об додї? – аз дарвоза ворид гашта пурсид 
падар.

— Хара гург хўрд, додо! – бинї кофта љавоб дод Забур.
— А? Дар рўзи равшан?
— Њо, додо, дар пушти гўристон.
— Ту пушти гўристон чї номаъќул мекардї?
— Њамроњи хар будам.
— Гург чї хел туро нахўрду харро хўрд? – вазъаш нољўр пур-

сид падар.
— Ман зўр-дия!
— Зўр бошї, хара об дењ!
Забур пеш рафт, ки кисаи падарро хабар гирад, то барояш чї 

оварда. Чун кисааш холї дид, биншаст ба замин ва по зад. Фиѓон 
бардошт, ки додои ганда ба ў чизе наоварда.

— Ту њоло њам кўдак, ки коко орам? Имрўз зан гирї, пагоњ 
занат мезояд... Хез, хара об дењ!

Забур ба замин дароз кашида, ѓел гашт ва чун падар назди 
усто рафт, тозон хона даромада, аз миллаи Норї кашида бурун 
овард:

— Падарлаънат, хара об те!
Норї фарёд зад ва аз шарм ба замин нишаст.
— Имрўз зан гирї, пага занат мезояд... Хара об те!
Падар ѓавѓои эшон шунида дартоз омад. Забур, ки аз омадани 

ў бехабар монда буд, мўи Нориро сар дода харосо рўи хок ѓел 
зад. Падар чунин њолро дида, ба шохи тут дароз шуд, то химча 
шикаста химчакўбаш кунад. Вале Забур фурсат ѓанимат дониста, 
парида хест ва бо њамон шаст аз сари девор сўи кўча љањид.

Зуњур Нории гирёнро дилдорї кард: «Аз ў хафа нашав, духта-
рам. Худо чунин халќ кардаст... Ба гуфтан нашуд. Намедонам, ки 
бо ў чї кор кунам? Хез, духтарам, хез, хона даро! Чанги доманатро 
афшон... Боз дар назди онњо... Нашавад, ки саги љинї барин бурда 
пушти кўњ партої, то гургњо хўранд...»

Норї бархеста зери чашм ба устову писараш нигарист ва сўяш 
дида дўхтани Бурњонро дида хиљолатманд шуд, гўшаи рўймоли 
ба китф афтидаро зери дандон гирифта, хона даромад.

— Мулло Зуњур, ин љо биёед, бачча-дия, ба онњо баробар на-
шавед!

— Бачча – баччаю бисёр гаранг мекунад: ба гуфтан нашавад, 
ба кўфтан нашавад...

— Духтарро азоб медодагї барин... Хубаш, муњими хайрро 
пеш гирем...

— Буз дар љонканиву ќассобро ѓами чарбу...
— Пиндорам чунин, ки њама чиз рўи об мелаппад... Зиндагї 

як бинои амонат барин. Дар дилам ѓулѓулае њаст...
— Усто, авлиёї њам доред? Аз наљоди Хоља Бањоваддини Ба-

логардон ё...

— Не, мулло, на ину на он. Дар зиндагиам ду шахси мўътабар 
дидаам: бобои Наврўз ва Наќибхони Туѓрал... Мегўянд, ки ба 
касони мўътабар имон оварї, дил пайрави эшон гардад.

— Њм, – тамасхуромез хандид Зуњур,– эшон чї эътибор дошта-
анд? Имоманд, шайханд, саиданд, киянд, чиянд?

— Инсонанд... Дунёбохабаранд... Бобои Наврўз гузаштанд. 
Наќибхони Туѓрал њар гоњ, ки ба Самарќанд рафта оянд, хабари 
тоза меоранд аз ањволи амири Бухору Оќпошшо... Он чї ба шумо 
гуфтам, аз гуфтањои эшон бармеояд.

— Яъне, зиндагї бар об аст ва шумо барои ман рўи об иморат 
месозед?

— Ин њарф танњо барои шумо не, барои њама... Ману шумо 
хокї њастем...

— Бояд обї шавем?
— Бад намешавад, зеро обиён покизатар њастанд аз хо киён.
— Магар мо олудаем?
— Ѓайри ихтиёр олуда шавем... барои нафс, барои эътибор, 

барои мартаба...
— Усто, метавонед, тешаву потешаатонро бардошта равед.
— Чї аљаб, – афзор аз миёни синљу болорњои тарошида ѓун-

дошта гуфт усто.
— Ман иморат созонданї будам, усто, на киштї.
— Хуб буд, агар киштї месохтем... Агар дунёро об пахш кунад, 

танњо киштї рўи об монад.
— Ва он киштї ба кї лозим?
— Ба касоне, ки танњо ѓами хештанро хўранд.
Зуњур ба андеша рафт. Усто омадани Бурњонро дида, фар-

муд:
— Биё, потешаро бардор!
— Вазнин шавед, усто,– бархоста гуфт Зуњур.– Ман аз барои 

ун худозада бо шумо чунин рафтор кардам. Фарзанд душмани 
ширин... вале ман чунин душмани талхро ёд надорам. Кошкї инњо 
зиёд бошанд; ду тан; њамин ду тан њам... Шумо хафа нашавед, 
усто... Вай махлуќаш ин хел; ољизааш – якка. Барои њамин ба мо 
домоде лозим, ки њамроњамон зиндагї кунад.

Усто халтаи афзор сари китф партофт ва арраи калони дукаш 
ба дасти чап дандонболо гирифта, гўё ки њарфи Зуњурро нашу-
нида бошад, ба писар ишора кард, то аз зери дарахт потешаро 
низ бигирад.

— Мардум чї гўянд, усто?
— Мардум чї мегўянд? – бозистода ва гардан каљ карда пур-

сид усто...– Мегўянд, ки савдошон напухт. Мулло Зуњур сахтї 
кард, усто иморатро нимкора партофта рафт.– Ва боз ба роњаш 
равон шуд.

— Пушаймон мешавед, усто.

— Ќатори пушаймон шудањо! – рў натофта гуфт усто.
Киштие, ки ба назар, лангар андохта миёни бањр ором меистод, 

аз вазиши боди тунд ба љунбиш даромад; киштии давр нооромї 
дошт ва ин чиз танњо ба назари усто мехўрд... Аз ин рў имшаб ў 
шайтанатбодро хоб дид, ки киштии хаёлии ўро аз миёнаи бањр 
бардошта, канор бурд, нопадид кард... «Чї муаммоест?» таъбири 
хоб мељуст. Дарёфта натавонист хобашро ва ба касе хобгузорї 
накард, то дар дења маломаташ накунанд. Ў дарку дарёфт кард, 
ки дар нињодаш нерўе њаст, гоњ мисли забонаи чароѓ аз бархўрди 
бод боло мешавад, гоњ тира.

— Усто! Њо, усто! – аз дами дарвоза садо омад ва дили усто 
фурў лаѓзид. Садоро фоли нек надонист ва ба занаш фармуд, ки 
нигоњ кунад, то кї садо дорад.

— Њу-у-у, кадомед? – садо дардод зан.
— Усто дар хона њастанд? – пурсид овоз.
— Нестанд! – аз рўи фармуди усто љавоб дод зан ва пештар 

рафта, як одами шиносро дида, «биёед, ако!» гуфт ва баргашта 
ба усто хабар расонд. ки акои Ќурбонмурод меоянд.

Усто Ќурбонмуродро пешвоз гирифта, рўи суфаи зери дарахти 
чормаѓзи азим бинишонд.

— Ман аз назди Мулло Зуњур омадам, усто, – баъди даст ба 
рўй кашидан фармуд ў.

— Хўш?
— Ба давоми иморатро сохтану насохтанатон корам не, лекин 

ба нияте, ки кардаед, кордор мешавам. Илоњї рўи мурод бинед, 
усто! Ман омадам, ба шумо расонам, ки одаматонро фиристед.

Усто Ќодир ба андеша рафт, ки ин чї гуфторест? «Чаро Зуњур 
ин касро фиристодааст, то ман хостгор монам? Наход таъбири 
хобам њамин бошад?...»

— Ин њарф миёни мо буд, аз куљо ба шумо рўшан гашт?
— Э усто-е, э, усто-е! – сар љунбонд ў, – Нияти шумо ба њама 

маълум; мурод аз устої – ќудої.
— Ба њар њол, љазманд набудам ба ин кор ва њоло ризоии 

Бурњонро нагирифтаам..
— Ман аз љониби ў ризоият медињам,– хандида гуфт Ќурбон-

мурод.– Мулло Зуњур аз дунё, аз Худованди карим умеди зиёд 
доранд...

— Сањв мекунед, он кас умед аз Худо канда…
— Тавба кардам, гўед. Фармуданд, ки аз осмон вањй омада-

аст, ки ояндаи замину замонро Худованд ба Зуњур барин касон 
супорад...

— Яъне, замоне расад, ки нањангон моњичањоро фурў ба-
ранд...

— Рањмат бар падаратон! Зинда ба зинда.

— Хуш омадед, ако! – якбора аз дањонаш баромад, гўё пеш 
кард ўро, аммо вай эътибор надод. Усто пай бурд ин чизро ва 
илова кард: – Ман андеша мекунам...

Ва андеша кард усто: аз писараш гап гирифт, аз зављааш пур-
сид, пасон њамсояаш Абдулло-бойбачча ва эшони гузарро ба хонаи 
Зуњур хостгор фиристод.

Хостгорон оварданд, ки Зуњур таъна кард: «чун шуд рўи усто, 
ки аз даргоњи ў ќањр карда, боз ба духтараш хостгор фиристад?» 
Усто китф дарњам кашид ва њайрон монд, ки зери коса чї нимко-
саест. Сонї фањмид, ки Ќурбонмурод аз пеши худ омада будааст, 
то ба чунин восита «ќасри амал»-и Зуњур бунёд гардад ва худро 
барои Зуњур ширин кунад... усто ба андеша фурў рафт, ки чї 
маънї дорад ин њама.

— Бурњон! Ба духтари Зуњур дил дорї ё надорї?
— Надонам...
— Чї хел надонї? Фикр бикун! Ин чиллаку лоф не, ки «як 

љон таги тор» гўї».

...Ба хонаи усто худи Зуњур омад; чунон ки он ваќт омада буд. 
«Шумо истода, ман аз дигар љо усто биёрам, нохуб мешавад» ва 
имрўз такрор мекунад: «Кори сар кардаи шуморо каси дигар анљом 
дињад, хуб нест, шукри Худо, шумо ќайди њаётед».

Ва баъди се рўз усто боз афзори њунар бардошта ба даргоњи 
Зуњур омад, вале бе Бурњон.

...Зуњур синљбардорон кард: буќќачаи сесоларо кушта, дар ду 
дег хомшўрбо андохт ва миёнбандони дењаро кадхудо хабар дод: 
«Кадхудое, ки бошї, хонаи Зуњур биё!»... Пасон зиёфати дигар 
пеш омад: тўй барпо шуд – тўйи якгўву якгир. Тамоми расму 
русумро ба љо оварда Нориро ба хонаи усто Ќодир бурданд ва 
арўсу домодро дар хонае танњо гузоштанд. Янгањои аз љониби 
арўс омада ба умеди «ба-шорат» пушти дар буданд... Дили онњо 
низ мисоли дили арўс бозї дошт.

Дили Бурњон њам бозї мекард. Домод зери чодари арўсї даро-
мад, то арўсро бароварда, рўи бистари висол гузорад, вале арўс, 
ба љои он ки ба саломи шањ омода бошад, бењушу беёд ба замин 
фурў афтода, бо кафи дастон чашму рў пўшида буд.

— Ассалому алайкум! – одоб кард шањ.
Арўс магар аз рафтори шањ хиљолат кашид, ки як ќад парид 

ва боз ѓунчатар шуд. Бурњон хам шуда ўро чунон ки ѓунча буд, 
бардошта аз чодар бурун овард, рўи рахти висол шўхиомез пар-
тофтанї шуда, даст суст кард. Дили духтар, ки пайваста метапид, 
аз чунин рафтори нобањангоми шањ они воњид бозмонда, боз 
тапид. Шањ ўро оњиста рўи бистар гузошт. Пай бурд, ки дилаш 
сахт занад. Ва њангоми хам хўрдан садои дили арўс ба гўшаш 
бархўрд, аммо надонад, ки чаро чунин сахт ва номураттаб тапад... 

Њар ду араќшор шуданд... Арўс њоло њам чашм ва рўй бо кафи 
дастон мепўшид.

Чароѓи давра хира месўхт.
Бурњон либоси шањї аз тан афканд, либоси арўс низ канд...
Арўс беќарор шуд ва фарёд зад...
Бурњон пай бурд, ки фарёди дурўѓин аст. Хун ба сараш зад 

ва пиндошт, ки дили бозигараш аз кор бозмонд, ў пањлў ѓалтид. 
Барои ором гаштани хештан мешумурд, ки дар як кодок чанд 
васса њаст. Њашт кодоки хонаи нўњболорро вассашумор кард, 
ором нагирифт. «Чї хел? Чигуна ба ин ањвол гирифтор шудааст?» 
Пиндошт саволашро арўс шунид. Оњиста сар ѓел гардонда ба арўс 
нигарист. Арўс даст ёзид, то куртаашро бигирад. Бурњон дасти 
ўро боздошт.

— Ба ту курта лозим нест, бояд лучи модарзод аз ин даргоњ 
биравї,– баъди салом њарфе буд, ки имшаб ба миён омад.

Дасти арўс зайле ки ба курта дароз шуда буд, бозмонд.
— Кї расида буд ба ту?
— …
— Бигўй, ман бояд бидонам!
— …
Хомўш буд арўс. Ва чунин нописандона хомўш истоданаш 

ѓаши Бурњонро овард. Дар домани бистар лучи модарзод, ѓунча 
гашта ва гўё аз шарм даст ба рўй пахш карда, мурдаосо дамбада-
рун, хобидани арўс олуѓда кард шањро... Дар зери партави хираи 
чароѓи давра мисли моњи пурра тофтани тани сафеди арўс дасти 
домод аз кадом воќеаи нохуш ва ё ќасди бад боздошт. Ў рўй тофт, 
то худро вањшиёна бар тани тухмипўстканда барин лаѓжони арўс 
наандозад; то барои њаловати якдамина, нафси шањвонї гуноњи 
барояш номаълумро набахшад... Аз њаяљон ангушт мушт кард ва 
лаб газид. Ва монда буд, ки ў бархезад ва аз дасти арўси барањна 
гирифта, бурун андозад аз дар. Њамин ќадараш монда буд. Вале 
ў дар пиндору андешааш чунин корњоро кард: гесўи ўро буррид. 
Чї суд? Оби рехта бардошта нашавад. Гўшу бинии ўро буррид. 
Пои равонашро буррид, сар буррид... Нашуд. Њељ кадоми ин 
корњо аламашро паст карда натавонист, баракс ба дили ў тазйиќ 
овард. То алваќт Бурњон намедонист, ки фишор хўрдани дил чї 
ранг шавад, сари кас ба чї сахтї дард кунад, рагњои ду чаккаи 
сар чї гуна зананд. Инсон чї сон њамчу шаѓол худ аз худ дандон 
сояд. Безобита шуд. Беќарор гашт...

Арўс пай бурд; беќарории ўро пай бурд. Вале гумон накарда 
буд, ки домод аз нобакоратии ў чунин азоб кашад.

Норї боз ба курта даст ёзид.
— Ба ту гуфтам, ки лучи модарзод барову бирав!
Дасти ба курта ёзидааш бозмонд.
— Агар ту баромада наравї, ман куртаатро пўшида баромада, 

меравам!

Бархост шањ. Куртаи арўс гирифт, тори сар бурд, то пўшад... 
Якбора курта ба замин зад ва фарёд кашид:

— Не-е! Гунањгор ман нестам, ки баромада равам! Дафъ 
шав!

Лаълии тори дар овехта зї-зї садо дод. Арўс ѓунчатар шуд. 
умед дошт, ки шањ аз феълаш мегардад, тарањњум мекунад ба 
ў...

— Хез, баро! Муттањам!
Аз оринљњои арўс дошта бардошт, то дарро лагад зада, ку-

шода, ўро бурун афканад; пеши пои янгањои паси дар афканад 
ин шармандаро. Вале баробари бар ќад бардоштанаш аз нафасу 
тафси бадани арўс дасту пояш суст шуд, мадори ўро бардоштан 
накарда, баробари арўс рўи бистар бознишаст. «Агар гуноњи ўро 
бахшам?» Дар сараш ѓалмаѓал шуд. Ќувваи фикр карданро аз даст 
дод. Баъд худро дид, ўро дид... дид, ки њамон тани бепўсту бепарда 
дар оѓўшаш бељон аст: наљунбад, нагўяд, нафас њам нагирад...

Якбора ѓазаб кард, шўрид: ѓазабаш бар он тани ба назар ин 
ќадар поку тоза афзуд. Сўхт... Арўсро озод бардошта то дами 
дар бурд, дарро пуршаст бо пой зада, кушод ва тани барањнаи 
арўсро бурун афканд ва аз болои он гузашта, зери торикии боѓ 
ѓайб зад.

...Янгањои баумеди паси дар, дам ба дарун, арўсро куртаву 
эзор пўшонда, ба хонаи падар бозоварданд. Њама зебу зинате, ки 
биною таманно карда ба хонаи шањ оварда буданд, аз сару рўй ва 
тани арўс фурў рехта, бева нишон медоданд арўсро.

Ба љои тўю сур имшаб новаќт ба хонадони Зуњур яъсу навмедї 
ва њузн ќадам нињод.

— Нориро оварданд! – ба гўши хоболуди шавњар гуфт зан.
— А? – ба њарфи зан сарфањм нарафта пурсид Зуњур.
— Нориро оварданд...
— Нориро оварданд? Барои чї?
— Намедонам...
— Намедонї?! Бояд бидонї!
Бедор шуд Зуњур, аммо њуш дар сар надошт. Бењушона корд 

аз наём кашид.
— Пеши потон мурам, аввал пурсед! – ба банди пои шавњар 

печида, зорї кард модар.
Зуњур по зада халос хўрданї буд, аммо зан мањкамтар час-

пид.
— Љонам садќа, маро корд занед...
— Навбати ту њам мерасад...
Зуњур бо зарби лагад, пой аз њалќаи дастонн зан бароварда, 

аз хона бадар рафт. Ошхона, айвон, оѓилу кањдон ва њар љоеро, 
ки одам ќарор гирифта метавонист, дид, вале ўро пайдо накард. 
Боз ба сари зан омад: «Куљост духтарат?!»

— Њамин љо буд, зери айвон буд,– ларзон гуфт зан.
— Ков! Биёв! – наъра зад Зуњур ва тозон ба хонаи нимбуд рафт. 

Дар он љо низ духтарро пайдо накард.
— Меёвї, пеши ман меорї,– таъкид кард ў,– вагарна сари 

худата мегирам.
— Охир аз куљо ёвам?
— Аз зери замин, аз осмон!
— Худоё... Боз Зарафшон нарафта бошад! — Фарёди талхи мо-

дар, ки синаи шабро шикофта буд, мижаи Зуњурро хам накард.
— Гуфтам-ку... ёв! Ёв, то дигар рўзи равшанро набинад!
Зан барои он ки аз тањдид халос хўрад, аз дарвоза бурун рафт, 

аз паи љустуљўи духтар шуд, танњо ба хотири он ки оташи ѓазаби 
мардак паст шавад: «Норї, Нориљонам! Куљо шудї?» шеван кард 
модар, то садо ба гўши шавњар дарояд.

— Ёфтї? – аз њавлї бурун нашуда пурсид Зуњур.
— Не! – аз кўча љавоб гардонд зан.
— Муттањам! Ўро дар хоб дидї ё дар бедорї? – аз дарвоза 

баромада пурсид Зуњур.
— Ман кўр не-ку?
— Кўр мебудї, хубтар буд... Безурёт мешудї, бењтар буд.. Ин 

дарду аламро пеши кї барам!? Напурсидї, ки чї-ба оварден?
— Домод лучи модарзод бароварда пеш кардааст... 
Њамчунон ки паси гарданаш шамшер зада бошанд, сари ў пеш 

афтод. Пойњояш низ вазнашро бардошта натавонистанд. Лаби оби 
равон нишаст... Хурўсон бонг заданд. Дигар њама љо ором буд. 
Гўё њама дар зери таъсири базму сури имшаба ба хоби фароѓат 
рафтаанд. Ба назари Зуњур танњо Аваз бедор аст; Авази дузд. 
Ва њоло бимаш аз он, ки духтарро танњо дида бошад, бардошту 
бирафт, чунон ки гург барраро...

...Бурњон аз болои тани барањнаи Нории беруни дар афканда 
ќадам гузошта, аз њавлї бадар рафт. Шабњангом, норозї аз ќисма-
ти худ, миёни дењаро гузашта, сўи Боѓи Гарон, ки аз ќабристон 
он тараф дар домани талу теппа ва њамвории љониби офтоббаро 
мавќеъ гирифта буд, рањ сипарид. Ва аз роњи боѓ, ки ќабристонро 
буррида мегузашт, дар ин ѓояти шаб рафтан вањмангез буд. Ў 
ќадам боздошт ва андешаманд шуд: «Мабод, ки мурдањо кафан 
ба сар бардошта хезанд». Даштро давр гашта аз домани боѓот 
рафтанї шуд, вале аз раъяш гашт: ќисмат њамин бошад, на љои 
тарсу на љои њарос. Ѓазаб саропояшро месўзонд, дидаву дониста 
миёни гўристонро убур кардан хост. Миёнаљои ќабристон омад. 
Воњима пахш кард, раъша давид дар тахтапушташ; чунин намуд, 
ки мўи сараш тоќиро бардошт. Ќабристон ѓалмаѓал шуд ба на-
зари ў, гўё њама чиз бар ќасди ў, оромиро фаромўш карда, миё-
ни ќабрњо мегашта бошанд: њам гўркобу шаѓол, њам калламушу 

гурбањои вањшї барои ѓаши ўро овардан пеши роњашро буррида, 
ин тарафу он тараф гузаранд. Бурњон пиндошт, ки умри дидааш 
њамин аст. Имшаб зиндадаргўр шавад, фардо мурдаи талхака-
фидаашро аз буни кадом гўр пайдо кунанд. Миёни ќабристон 
рост истод чунон ки мехкўбаш карда бошанд. Аз њо он хонаќоњи 
сари баландї, ки Бурњон чи гуна азиз буданашро надонад, садои 
воњимаангези бум меояд; чунон шум ва воњимаангез, ки майнаи 
сари ўро сўроњ мекунад. Пиндошт, ки зинда намонад; розї шуд 
ба марг. Гўё зодагон дидаю дониста ўро ба чунин њол оварданд: 
«Мурдан авлост.»

Вале касе ўро тела дод. Як ќадам пеш андохту бозистод ва 
баргашта ба пас нигарист, касеро надид. Воњима гирифташ, ки 
каси ба чашм ноаён бо ќисмати ў бозї дорад. Баланд дод задан 
хост. Натавонист. Чунон ки касе бо нафаси гургона дами ўро гар-
донда бошад. Пањлўи гўри фурўрафта дароз кашидан хост, аммо 
хам шуда натавонист. Афсуншуда тофт... Боз каси пурќуввате 
тела додагї барин ду-се ќадам парид. Дасту пой ва сару гарда-
наш њам ба кор даромад, њаракатњо кард, аммо майли ба боѓот 
рафтан накарда, пањлўи гўреро авло донист. Пањлўи гўри кўњна, 
ки сангаш пањлў зада буд, дароз кашид. «Кас набояд аз ин љо 
тарсад, дар ќабристон зараргоре нест». Вале тарсид: ба гўшаш 
чунон расид, ки дар куљое як торак баргусаст; ё дар майнааш ё 
дар дилаш. Оташ баровард. Сўхт. Араќ пахшаш кард... Арак хушк 
ва сард шуд. Хунук хўрд. Ларзид. Гўё дар яхистон хобида бошад. 
Сардї бар устухон ва љону дилаш кора кард. Башиддат ларзид. 
Љоѓњояш ларзида, дандонњо садо бароварданд. Гўри кўњна ба 
назараш шум тофт. Њоло мехост, ки ба љои гўр сандалие бошад, 
то танашро гарм кунад...

«Бурњо-о-он!»
Садо омад. Садои шинос: овози модарро монад. Бурњон љавоб 

надод. Зеро ба ў таълим дода буданд: кас баъди се бор љеѓ задани 
номгирак бояд љавоб гардонад, вагарна аз забон мемонад. Ном-
гирак чунон овозашро ба садои наздикон монанд кунад, ки кас 
беихтиёр бале гўяд. Се бор, чањор бор ном гирифтанд ўро. Бархост 
ва љониби овоз нигарист, касеро надид. Ва садои шиноси модар 
сабаб шуд, ки ў њама чизро фаромўш кунад: ларзиши бадан, дарду 
фишори дилу асаб, гўри кўњна ва мурданро. Аммо ба дасти падару 
модар афтидан намехост, шарм мекард, гўё гунањгори шаби арўсї 
ў бошад. Аз шарми хеш, аз таъќиби падару модар гурехт; то дево-
ри боѓот тохту ќарор гирифт. Метохту гумон дошт, ки мурдањои 
ќабристон кафанпўш аз паси ў медаванд. Ва чун нигарист, на 
кафанпўшон буданду на соњибони овоз. Дар ин шаби ширмањтоб 
љуз хонаќоњи баландї чизи дигаре ба чашм намерасид. Ором ги-
рифт, нафаси дароз баровард. Аз садои нафаси хеш њаросид. Дам 
ба дарун гирифта, гўш дод: танњо садои хазонрези боѓот ба гўш 
мерасид; садояшон ба пичир-пичири инсон монанд.

Њоло њам баданаш гарм нашуда буд, њоло ботинаш меларзид. 
Садои ошно ларзиши ботинии ўро боздошт: «Бурњо-он!» Ва ў 
даруни боѓот рафт. То назди боѓхона рафт. Инак садо аз миёни 
ќабристон не, њо аз он гўша меомад, ки Бурњон дил карда ба он 
канор рафтанї шуду ба худ марг хоста, миёни гўристонро убур 
кард. «Бур-њо-он!» боз омад садо; дар хонаќоњ акс андохта, љониби 
ў омад. Диќќат дод. Дигар садоро нашунид. Ором шуд. Хост ба 
боѓхонаи шамолпаноњ дарояд.

Дари боѓхонаро тела дод, кушода нашуд. Даст ба роѓи миёни 
дару пањлўдарї бурд, ки шояд занљиру зулфин дошта бошад, зан-
љиру зулфин надид: «Шояд мехкўб карда бошанд?» дар дил гуфт 
ў ва сахттар тела дод. Дар якбора пас рафта, Бурњон аз паи он 
ба боѓхона даромад. Торик. Њавояш вайрон. Чунон ки њайвони 
бадбўеро љой карда бошанд. Истод. Миёни боѓхона дер истод, то 
чашмаш ба торикї одат карда, чизеро бинад. Чизе надид. Садои 
нафаскашии хешро мешуниду бас. Баргашта ба дар нигарист. 
Равшании ширмоњтоб дами дар зада, пешгањи боѓхонаро ториктар 
нишон медод. Ў бо нўги пой миёни хона, фарши буни девори 
пањлў, паси дарро хабар гирифт, вале љуръати пешгањи хона раф-
тан накард. Миёни хона нишаст рў ба дар. Дам ба дарун гирифт, 
то нафасе њама чизро фаромўш кунад. Шунид, ки нафаси мушона 
меояд аз кадом самти хона. Дам ба дарун хеле диќќат дод. Магар 
«муш» ќасди ўро пай бурд, ки нафас набаровард.

Бурњон сурфид, баланд сурфид ва аз чунин рафтораш њаросида, 
дар баданаш мурѓак дамид.

— Кї?
— …
— Пишт! Тур!
— …
Тоќат накарда, аз дар баромад, ки гумљўйњо садо дињанд ё 

на.
Хазон мерехт. Боди сабо онњоро аз љое ба љое мекўчонд.
«Бурњо-он!»
«Забу-ур!».
Бурњон боз худро дами дар кашид: «Чаро Забур?» савол кард 

ва боз ба пешгањи боѓхонаи торик нигарист. «Ў имшаб набуд, 
ки хоњарро пушти асп савор карда барад. Маълум, ки ў низ гум 
аст. Чаро?»

«Забууур, њооо Забур!»
«...»
«Ба ту лаънатї мегўям! «
«Ман не-е» – базўр садо омад.
Бурњон пуршаст бадар рафт, ки ин овоз ба овози одамї на-

монад.
«Бурњоон!»

«Забууур!»
Бурњон дигар илољ надошт: на ба боѓхона даромада метаво-

нист ва на гурехта. Аз нўгчўбии боѓхона дошта, худро пушти 
бом гирифт. Дароз кашида, аз лаби пардабом менигарист, то ба 
пешвози овозхо кї барояд.

«Бурњо-о-он!» аз наздикињо шунида шуд. «Забу-у-ур!» аз ду-
рињо омад.

Яќин кард, ки модараш њамроњи касе ба суроѓи ў љониби боѓ-
хона меояд... Ѓур-ѓур доранд, хазон кўбанд.

«Бурњон!» – ин дафъа танњо номи ўро гирифтанд. Аз дари 
боѓхона сар халонда ўро љеѓ заданд. Дарун даромаданд. Падару 
модар буданд, вале аз чї рў падар хомўш буду модар садо мекард: 
«Бурњон! Њо, Бурњон!» Аз дарун пушти бом мезад садо.

«Ман не!» – садои љонхарош омад.
— Ё наъузан биллоњ! – садои падараш буд.– Ту кистї?
— Ман не! Ман не!
— Чї ту не!? – пурсид падар, – Инсї ё љинї?
— Ман не, ман не! Ба Худо, ман не!
Шарифа аз гиребони ў кашида бурун овард.
— Ин љо чї кор мекунї? – пурсид усто Ќодир.
— Ман не, ман не! – вазн ба замин андохта, по зад ў.
— Чаро ин љо пинњон шудї?
— Вай мекушад...
— Кї?
— Вай... Бурњон – девона!
— Чаро ў туро кушад? Чї гуноњ кардї?
— Ман не-ман не! Ба Худо, ман не!
«Кори њамин ѓўрамарг...» ба гўши шавњар ѓурунгид зан.
Ба сари усто њам зад, ки фарёди ў бебало нест.
Бурњон тори бом тоќат карда натавониста, худро ба сари За-

бур андохт ва ба замин парчин кардаш. Сонї корди аз дасти ў 
паридаро гирифта, дур андохт...

...Зуњур духтар аз тори бом фуроварда, аз милааш дар шохи 
дарахт овехт, дар шохи дарахти тут. Баъд чилчўбро гирифта задан-
ро аз пой сар кард. Њар бор, ки зад, тани дар милањои чилбофти 
арўсї кашоли ў алвонљ мерафт. Ў мезад: садо накарда, напурсида, 
лом нагуфта мезад. Ва мепиндошт, ки њар бори задан саволу љавоб 
мешуд ва медонист, ки аз чї рў мезанад. Медонист, ки чаро як 
шабро – шаби арўсиро рўз накарда, ба даргоњ баргашт; медо-
нист, ки арўси талабидаро чунин бењурматона барнагардонанд. 
Бинобар он мезад.

Арўс алвонљ мехўрд, забон газида алвонљ мехўрд, то фарёд 
назанад. Азоби бехи торањои мўй, азоби зарби чилчўб, озори за-
бони газида ўро аз њадди тоќат берун карда натавонист. Ў чашм 

пўшида, дам ба дарун гирифта, сабурї мекард, то дар субњдам 
фарёди баланд зада, њамаро безобита накунад. Њар боре, ки аз зар-
би чилчўб алвонч хўрда, он тараф мерафт ва бозомада ба зарбаи 
нав дучор мешуд, аз чашмаш як даста оташ мепарид. Ва ягон-ягон 
чашм кушода ба падар менигарист, ба гурбаи ѓазаболуд монанд 
шудани ўро медид; модари лаби марза сарпечидаро медид, ки аз 
нангу номус ва ё азоби духтар ёрои ин сў нигоњ кардан надошт. 
Модар дар дил чизи дигар хоста буд: мехост шавњар заданро бас 
кунад, милањои бехашон озурдаву дардманд ва хуншорро кушо-
яд ва агар тавонад, гуноњи беаќлонаи духтарро бахшад: љуръат 
надошт барои чунин хоњишро гуфтан ва забонаш намерафт... Ба 
мардум чї мегўяд? Ба мардуми дањанкалони дења, ба ёру ошноњо, 
ба писхандчиёни мањалла. Оё духтар аз ин хусусњо андеша карда 
буд? Оё ваќте ки ба гуноњ кардан хоњиш пайдо шуд, чењраи падару 
модарро аз ёд бароварда буд? Модар чунин андеша дорад... Ња-а... 
шояд њоло, ки саропояш дар азоб аст, дар деги дард мељўшад, аз 
ин хусус биандешад: «Ана, оќибати арўсбозї». Лекин «арўсбозиро» 
љуз худашу «домод» љондоре надонад. Духтар арўс шуду ў домод 
ва шўхї-шўхї......

«Чаро рўидї? Аз шиками очат сарѓалтон меомадї, намешуд?» 
аз дил мегузаронд ў ва мезад. Нўги борики химчањои чилчўб ме-
париданд, мешикастанд. Вале аз духтар садое барнамеомад. Ў 
хикеро мемонд, ки дам карда дар он љо овехта бошанд; ё молеро 
барои пўст кандан. Ў дањон мекушод њамчу моњии беруни об; 
барои дарди бехи милањояшро сабук њис кардан дањон мекушод 
ва њангоми дањон пўшидан сахттар дард меёфт. Ва ў чашмон низ 
сахттар мефишурд. Модар чунин њолати духтарро дид, тоќат на-
кард, худро пеши пои шавњар андохт:

— Бас кунед, мардак! Мурд...
Зуњур ба хоњиши ў эътиборе надода заданро давом медод. 

Магар монда шуд, ки «њањ!» гўён мезад.
— Пеши потон мурам, њоло чизе маълум не... Бас кунед!...
Зуњур намешунид. Занаш, ки ба пои ў печида буд, илоље наёфта, 

занро пеши по зад, чилчўбро канор андохта, ўро лагадкўб кард: 
«Ту кадом гўр будї, ки ў ба чунин рўз афтод?»

…Садои кушода шудани дарвоза омад. Зуњур пой аз задан 
боздошт. Омадани усто Ќодиру занашро дида гурезон шуд ва 
чашмаш ба Забур афтида пои гурез боздошт. Забурро дошта овар-
дани онњоро дида, њайрон монд ва сурфид. Сурфид, то занаш огоњ 
гардад, бархезад. Вале њољат ба сурфаи ў набуд, усто Ќодир аз 
дами дарвоза фарёд зад: «Мулло Зуњур! Њо, мулло Зуњур!». Зуњур 
боз сурфид, то онњо донанд, ки ў дар њамин љост. Ва пеш рафт, 
то онњо пеш наоянд; дар шохи дарахт њамоил будани арўсро на-
бинанд. Вале модар ин чизро андеша накард: ба пешвози онњо 

рафтани шавњарро дида, зуд хест ва назди духтар рафта хоњиш 
кард, пойњо бар дўши ў гузорад, то дардаш камтар бошад. Вале 
аз Норї садо наомад. Торњои таранги милањо сари ўро баланд 
медоштанд ва ба ягон сў афтодан намегузоштанд. Мурда ё зинда 
будани ўро донистан душвор буд.

— Вой, до-од! – ўро хомўшу бењаракат дида, мурда пиндошта 
фарёд зад модар.

Онњо њайрон монданд: усто Ќодир ба он сў тохтан хост, вале 
Зуњур намонд:

— Њољат не.
Усто Ќодир Забурро фаромўш карда ва ба монеъ шудани Зуњур 

нигоњ накарда, зўран он сў лангон давид ва арўсро дар шохи 
дарахт кашол дид. Корди аз дасти Забур гирифта дар даст, рўи 
кунда баромад ва гирењи кокулони арўсро буррид. Арўсро боздош-
танї буд, аммо мувозинатро гум карда, аз рўи кунда баробари 
арўс ба замин зад.

Модар худро ба рўи арўс андохта, гўш ба сари дили ў гузошт 
ва вовайло рафт. Шевану гуфтораш њамагуна фикру андешаро 
бартараф кард. Ў мисли духтараш бењушу беёд гашта буд...

Усто Ќодир фурсат мељуст асрор њувайдо кунад, то дер наша-
вад. Гуноњи марги арўс ба гардани ў бор нашавад.

— Гурехт! – садо омад аз дами дарвоза.– Дасти маро газида 
гурехт. Забур гурехт! – нидо дардод Шарифа.

Ва Зуњури «бехабар» аз кори чањон, ки ба писараш эътиборе 
надода, аз паи усто Ќодир баргашта буд, дўѓ бар ў мезад:

— Шуморо кї гуфт, ки ўро аз дор гиред?!
— Шумо магар аз ў чизе пурсидед, ки ба дор кашидед?
— Шумо, ки дар ин ѓояти шаб ўро аз даргоњатон рондед, чї 

њољати пурсу посух?
— Пурсидан лозим буд... Дар ин дунё њам пурсанд, дар он дунё 

њам.. Дидед, чун гурехт?
— Кї?
— Писаратон!
— Аъ! – аз њуш рафт ў ва пањлўи зану духтараш афтод.
Онњо тарсиданд. Мурдабонї кардан мебод. Вале Шарифаи 

зирак яктоз ба ошхона рафта обу пиёз пиёз овард. Об ба рўяшон 
пошид, пиёз дар димоѓашон дошт. Онњо ба худ наомаданд.

Баъди фурсатњо зани Зуњур девонавор сар бардошта, дуру дароз 
бз усто Ќодир нигарист ва пурсид:

— Чї гуфтед?
— Худаш гуфт, худи Забур гуфт!
— Не-е,– сар љунбонд ў. – Магар дунё охир шудааст?
— Охир мешудагї барин. «Дунё бар об аст» гўяд фолбин...
— Не-не, чї гуфтед?
— Худаш гуфт: «Арўсбозї» кардаанд.

— Эй хо-ок бар сарам! – боз афтод модар.
Зуњур њамчунон ки ба мурда љон ато карда бошанд, сар бардош-

та саволомез ба усто Ќодир нигарист ва аз чунин фољиа шарм 
дошта, сар бар замин парчин кард, ки то ќиёмат нахезад.

Арўс њоло њам бедаму дуд буд. Зани усто Ќодир тамоми наф-
рату ѓазабашро фурў нишонда, ба рўи арўс об зад, ба димоѓаш 
пиёз дошт, паси гардану пушти гўшашро молид.

— Чї балое ба сарамон омад? – аз худ пурсид усто.
Модар боз сар бардошт. Магар ба худ омад, ки вазнашро 

пеш кашида ба нозанини хуфтааш нигарист, бовараш наомада 
сар такон дод ва аз фаро расидани субњ шарм карда, чун пири 
замингир миёни дуто рост накарда, ба хона даромад.

Зуњур љунбид. Сар бардошт. Хест. Вале ба касе нигоњ накар-
да, сўи дарвоза равон шуд. Онњо гумон карданд, ки бар асари 
Забур равад. Вале ў барнагашт. Як рўз гузашт, ду рўз гузашт, се 
рўз гузашт, ў барнагашт. Њар ду – падару писар беному нишон 
шуданд...

Духтар ба худ омад. Њамроњи модараш. Аз беруни дарвоза 
баромадан номус мекунад..

Иморати сар кардаи усто Ќодир нотамом монд...

СелОБ

Њаво соф буд ва беѓубор. Аз боло, аз паси кўњи Гањвора як 
љангол пахтаи ѓозида барин абре пайдо шуд ва онро бод ѓоз-ѓоз 
пањн кард ва абр кўњпорањоро соя афканда, тиратар гардонда, 
осмонро фаро гирифтанї шуда, дудвор ба ављи фалак сар кашид. 
Вале нисфи дења ва аз рўди Зарафшон он тараф кўњњои рўёрў њама 
офтобї буданд. Садои тундар омад; чунон омад, ки тире абрро 
сўрох карда, ба њамон суръат фарќи замин фурў рафт. Сонї як 
алмоси фурўзон дар синаи абри тира «ќисмат» навишт... Абри тира 
магар аз боло рафтан монда шуд, ки пойњояшро нишеб карда, то 
замин расонд; борид. Дења монанди оина буд: як рў равшан, рўи 
дигар сирандуда. Гуфти амондарагињо он рўз дар дења ва кўњсор 
ќиёмати саѓир шуд: аз Новаи Сурх сел омад, сел не, бало. Њама 
хасу хошок, чўбу чахс, сангу ѓўт, устухону шохи њайвонот, мору 
сусмор, сангпушту тухму чўљаи парранда ва њар чї дар он нова 
буд, рўфта ва пешбода овард. Пешопеши селоб селовардњо бозї 
карда, чангу бод ба осмон хеста, дењаро воњима гиронд. Шайта-
натбоде пештар аз селоб замину замонро ларзонда, шохи дарах-
тонро ба њам зада ва њар ќадар меваю ѓўрае, ки дар шохсорон буд, 
афканда, љониби дашт рафт ва аз пасаш сел омад; селе, ки гўйї 
даммаи ягон кўли азим канда, обаш якбора равон гашта бошад. 
Ањли дењ љониби кўњ шитофтанд. усто Ќодир ба зану фар-занд 
фармуд, ки зудтар тори дарахт бароянд. Шарифаи чолок аз вањму 

њарос ларзида, баромада натавонист. Падар фарзандонро тори 
дарахт баровард гурбаосо ва зуд фуромад, то занро низ барорад. 
Дер шуд. Селоби азим аз тори камар нишеб шуда, пардаосо дањо-
ни онро пўшонд. Сангњои азим аз тори камар парида, бо вазну 
шаст аз маљро баромада, ба бари адир ё ба харсангњо бархўрда, 
ќарор мегирифтанд. Шасти сел њамон шаст буд. Љазабаву боду 
шайтанат кард, ѓуррида, гўё ки дењаро зеру забар мекарда бошад, 
фурў мешорид. «Бало!»

Усто Ќодир рафтори ин балоро дида њайрон монд, ки дар роњи 
сел девор буд ё набуд. Њамчунон ки мерафт, пешандоз бурд. Онњо 
аз буни хона омадани селро тамошо мекарданд. Тавонистанд шохи 
азими шикастаи чормаѓзро кашида ба дањанаи паси бино хобонанд, 
то сел якбара гашта, буни тањкурсии хонаро накобад. Вале сел 
ба боѓ даромада, ба сарљўю чўйчањо таќсим шуда палњои алафу 
сабзавотро пахш карда, андаке дамаш гашт ва сангњои вазнинро 
бозмонда, регу лои зиёдеро хобондаю ѓелонда ба њавлї даромад 
ва сўи њавлињои дигар равон шуд; бо кўчабоѓї ба роњи калон 
баромада, доду фарёди мардумро бароварда, деворњоро афтонда, 
њавлињоро регпўш карда, ба рўдхона фуромад. Аз он љо низ садои 
воњимаангези рўд, садои ба њам задани сангњои азим меомад, ки 
дењаро меларзонд. Ѓазаб буд, бало буд, ѓазавотро мемонд. Рў-
рўи селоб бузу гўсфанду гову гўсолаю кундаи дарахтон меомад 
ва чизњои дигар, ки аз њад зиёд... Ќариб се њазор сол мешавад ба 
бунёди баъди яхбандии ин дења, вале чунин њолро касе надида ва 
нашунида. Аввалин бинои саргањи дењкада, бинои сангии вайро-
наи таги тути хурусї буд, ки селоб њамвор карда, гил хобонда, 
њамсони замин гардонд ва љорї шуд поёнрў. Селобаи Новаи Сурх 
њавливу њарамњоро зери рег гузошта, ба селоби азими рўдхона 
њамроњ шуд, аз маљро дамида, Санглохро фаро гирифта, пояде-
вори боѓи Зуњурро кофта, афканда, инчунин ѓаллазори канори 
рўдхонаро пахш карда, ба Зарафшон њамљоя гардид, ки дар ин 
айём Зарафшон чандон гилолуда набуд...

Боде бархост, ки чангњои дарахтонро афшонд; аз нав рўи дења-
ро ѓубор фаро гирифт. усто Ќодир низ кўдаконашро њамчун бори 
амонат аз шохи дарахт фуровард. Шикастадил ба осебу зиёни 
селоб диќќат дод: чордевори хонаи таваллуд шудааш наметофт, 
шоњсуфањо наменамуданд; гилобаву рег бо марзањо баробар гашта 
буд. Боѓу њавлї, роњу раста – њама љо яксон метофт: сурх – гили 
сурх, реги сурх...

Усто Ќодирро ба њоли худ монему аз Зуњур хабар гирем:
Зуњур шабе баргашт, ки ситорањои осмон њам наметофтанд; 

шаби тира ва меѓгирифта буд. Зуњур баргашту Забур на... Зуњур 
аввал хонабанд буд, сонї рўшод шуд ва ба раѓми кору кирдорњо 
– сохтмон нимбуд партофта рафтани усто Ќодир, аз куљое усто 

овард ва гўё, ки ёв омада бошад, мардикор андохта, биноро буд 
кард, пасон дар кўчањо рух намуд. Ба мењмонхонаи ба бинову 
таманно созондааш мењмонони «олиќадр» меомадагї шуданд; аз 
узди Самарќанд, волости Панљакат, волости Киштўд ва њатто аз 
узди Хуљанду губернияи Туркистон... Љуз Зуњур касе намедонист, 
ки онњо кистанду барои чї меоянд. Ба њар њол баъди чунин омаду 
рафтњо Зуњур ќомат боло гирифта, китф бардошта, худро маѓруру 
мутакаббир нишон медод ва аз дигарон як сару гардан боло. Аммо 
барои чї чунин рафтор мекард? Касе намедонист. Шояд барои 
ба усто Ќодир нишон додан бошад? Лекин ин марди њунарманд 
ба кору бори ў эътибор њам намедод. «Зуњур њамон Зуњур аст, ки 
даюсиву чоплусї кунад». Аммо дар назари баъзењо одами дигар 
намуд –ба назари эшону муллои дења. Зеро Зуњур савобљў гашта, 
дар роњи ризо худоиву ќурбонї мекардагї шуд. Пасон дар њаќќи 
ў мулло гуфт, эшон гуфт, авом гуфт, муриду гумоштаѓон гуфтанд 
ва Зуњур худ аз худ эътибор пайдо кард. Дар њавлиаш асп пайдо 
шуд. Ў ањли рикоб гашт.

Боде, ки чангу ѓубори шохи дарахтонро барафшонда буд, ба 
гирдбоду тўфон бадал гашт. Аз чорроњаи буни девори боѓи Зуњур 
гирдбоде бархоста, мисоли як сутуни азим дар љояш гирд гашту 
гирд, пасон гўё пой бароварда, рў-рўи роњ равон шуд, чангу бод 
карда, миёни дења мерафт ва якбора рўи дењаро ќадам карда гу-
зашт; ба адир часпид ва њамон зайл бо роњи Сафедхок љониби 
Кафтархона рафт, ноаён шуд.

«Ин балои дигар» гуфтанд мардум. Ва њарду: селобу гирдбод 
як бало шуданд; овозаи шуми љанг омад... ва баъд... Баъди анљоми 
љанг мардуми Кўњистон низ ба доми бало заданд: нохост фармони 
император Николайи II дар бораи «сафарбарии бегонагон» ба 
корњои аќибгоњ эълон шуд. Мувофиќи фармон мебоист 250 њазор 
мардикор даъват карда мешуд, ки 38 хазораш ба дўши вилояти 
Самарќанд афтод. Дар вилоятњо, уездњо, волостхо, дењањо рўихат-
гирии мардикорон сар шуд. Ѓазое буд. Дар дењаи Амондара низ 
ѓазои азим ба миён омад: миёни дасту по Зуњур арзи њастї кард: 
камар баст ба хидмати Николай ва њама ўро «оќсаќол» хонданд, 
ки то алваќт чунин лафз барои мардум бегона буд, чунин унвон 
аввал ба Зуњур насиб кард. Ў саводе надошт, ки рўихат кунад. Њам-
роњаш марде буд, бегона, тоторї мегуфт ва мусулмонї; мусулмо-
ниаш аз «бисмиллоњу омин ва авлоњу акпар» иборат буд. Як лафз 
ба тољикї мегуфт ва сад лафз ба туркиву тоторї. Гумон мекард 
њама њарфашро дењотиён мефањманд. Алњаќ фањмиданд муроди 
ўро, лафзи «мардикор» ба њама маълум буд. Ва ў ба ташвиќот 
гузашт. Матлабу мурод фањмонд... Дар дења одам намонд... Як 
ваќтњо – солњое ки «ёв омад» гуфта мардумро метарсониданд, 
њамон хел њама бору буна баста, хару хингил карда, љониби кўњ 
рафтанд, танњо онњое монданд, ки ба Худо умед баста «тани ману 

таќдири њаќ» гуфтанд. Ва њоло касоне монда буданд, ки ба чизе 
умед баста, касеро пушту паноњ медонистанд...

Касе бо касе машварат накарда, њар яке аз пеши худ тараддуд 
доштанд. Касе хоб накард: касе дар андешаи ќарзи худро сито-
нидан ва ё ќарзи касеро адо кардан набуд, балки њама гирифто-
ри хештан, андешаи зану фарзанд шаби дароз бор бастанд; чизу 
чора бар аспу маркаб бор бастанд, ба сару дўш бардоштанд ва 
чун корвониён баробари тулўи ситораи Корвонкаш рахти сафар 
бастанд. Кўдаку гањворањоро низ бор бастанд, молњоро пеш ан-
дохтанд. Кўдакон аввал хомўш буданд, сонї садо дардоданд, 
садои хоболуди онњо садои њаргуна баччаи њайвонро мемонд, ки 
аз гуруснагї, танњої, нотавонї ба имдод мехонда бошанд.

Баъзењо адири Сурхок, баъзењо адири Сафедхок ва як гурўњ 
Новаи Сурхро рост шуданд, то пушти кўњ гузаранд рўз фаро нара-
сида. Чунон ки мардуми водии Зарафшон ба омадани Искандари 
Макдунї, ба омадани арабњо, ба омадани муѓулњо њамчунон води-
ро вогузошта, ба кўњу камар шуда буданд, аз рўи одат боз рахти 
сафар бастанд. Таърих шудааст ин њама: устухон, косахонаи сар, 
зарфпораву тангањои эшонро аз зери хок, камари кўњњо, ѓорњо, 
роѓњо, тарќишњо, аз деворњои вайронањо пайдо карда, хулоса 
бароранд ва пиндоранд, ки шохон чї хуш зистаанд ва омиён чї 
талхињо чашидаанд; силоњ пайдо кунанд аз њафриёт; дар бораи 
шоњон гўянд; аз хусуси лашкаркашу сипањбаду сипањсолор њико-
ят кунанд, вале касе нагўяд, ки гуноњи мардуми бегуноњ чї буд? 
Гуноњи Спитамон чї буд, гуноњи Деваштич ќадом буд? Муќаннаъ 
чї гуноњ дошт? Гуноњи тифли гањвораи Љалолиддини Хоразмшохї 
аз чї иборат буд? Њо, бесоњиб аст олам, соњибдоранд шоњон, 
хуношомон, лашкаркашон... Бадро аз рўи Нек бояд шинохт, на 
Некро аз рўи Бад...

Гўё хонаи занбўри асалро вайрон карданд ва љонварон аз чунин 
марњамати нобањангоми соњибони «мењрубон» дар њайрат монда, 
хафаву ноумед гашта, мањрум аз нагњати гулњо, ба гирудори рўз-
гор чашм кушода, ваљоњати замонро пай бурда, љониби кўњсор 
парвоз карданд. Занбўрон шоњ доранд, вале мардуми Амондара 
монанди кўчиёни зўракианд: на сарвар доранд ва на љои рафт. 
Онњо бояд баробари чашми рўз кафидан дар офтобрўяњои буни 
шахи Њисор, шахи Миёна ва шахи Гањвора чун чўгиён хайма 
зананд, вале онњо аз бари шахњо убур карда, њамчу кўчманчиёни 
Ибтидої бар-бари адир, сар-сари ќир, рў-рўи дара, ќад-ќади об 
боло мерафтанд. Гурўњњо ба њар роње, ки омада бошанд, дар Сойи 
Калон чу ќатрањои симоби парешон бо њам шуданд... Рафтанду 
рафтанд, ба сари аѓба расиданд. Рўз шуду шаб...

Дар гарданаи аѓба бори аспону харонро фуроварданд, дами 
фароѓат заданї буданд, ки дар њамгашти кўњи рў ба рў оташе 
фурўзон шуд ва сонї паињам дар њар љо оташ афрўхта гашт, чу-

нон ки дар хонадонњо баъди шом чароѓ афрўзанд. Кўчманчиёни 
амондарагї аввал онро оташи чўпон пиндоштанд ва баъде ки дар 
чанд љой оташ равшанї кард, оташи љин гуфтанд. Ва дар тањлука 
афтода оташ наафрўхтанд. Нахостанд, ки ин љо будани онњоро 
донанд, вале метарсиданд аз садои моле, ки аз пас меояд; ба бонгу 
баъ-бўъ сирри онњоро ошкор месозад...

...Ва пагоњ диданд, ки тоифае на хона доранду на хайма, мисли 
эшон дар шамолпанањи шах бору буна андохта, эмин аз хавфу 
хатар чунон хобидаанд, ки барои фароѓат омада бошанд. Ин ду 
тоифа ба назар њамчу лашкарони рўёрў метофтанд, ки размгоњ 
интихоб карда, мунтазири навохтани шайпури љанг њастанд. Он 
«лашкар» амондарагињоро дид, ки хурду калон парида хеста, са-
роќир саф ороста ва дастњо нургардони офтоб карда, болои чашм 
медоштанд, то кї будани лашкари ба тозагї омадаро бидонанд 
ва аз ќасдашон огоњ бошанд. Амондарагињо, ки ларзаи њарос аз 
танашон дур нашуда буд, пас гаштанро авло донистанд. Чунин 
рафтори онњо ба Бурњон хуш наомад ва бо падар машварат кар-
данд, ки ба њар таќдир, ў рафта аз эшон шарњи њол пурсида биёяд. 
Мардум ба ин кор розї нашуданд ва усто Ќодир чунин хидматро 
ба зимма гирифт... Ў равон шуд ва Шарифа аввалин бор забон 
бароварда, аз роњ боздоштан хост: «Мардак, наравед!» Лекин усто 
Ќодир ба њарфи ў гўш накард; адиру сойчањоро лангон гузашт ва 
бо машаќќат рафтани ўро њама диданд. Аён бувад бо машаќќат 
рафтани марди ланг, дар асл бардам асту чолок.

«Яке усторо гиранду кушанд...»
«Онњо њам аз сарашон тарсанд...»
«Кї медонад: дар ин дунё ба касе бовар карда намешавад...»
«Шояд онњо њам мисли мо гурехта, омада бошанд?»
«Ња-дия, ин мардикоргирї дар њама љо њаст!»
— Ман њам меравам, оча,– азм кард Бурњон.
— Ой, бачча! Дунё амонї бошад, додот њама чизро фањмида 

меоянд,– розї нашуда гуфт модар.
Ва дар ин миён, ки усто Ќодир ба он даста наздик шуда буд, 

ба пешвозаш сагон фиѓон бардошта омаданд ва то соњибонашон 
«тур-тур» гуфта тохтанд, ки сагњо «мењмон»-ро њалќа гирифтанд ва 
монанде, ки касе ресмони њалќадавакро мекашида бошад, њалќаи 
сагон торафт танг мешуд.

Амондарагињо аз ин сари кўњ фиѓон бардоштанд ва бар он 
ќабила тањдид карданд, то сагон боздоранд. Бурњон тоќат накарда 
он љониб њавола хўрд.

Усто Ќодир бо асои муттако гирифта сагонро тањдид карда, 
дур гурезонд, вале онњо аз тарс як пас гаштанду боз њамлавар 
шуданд. Гирудори сагон дер давом накарда соњибонашон расида 
омаданд ва кучукњои беодобро њар сў пеш карда, мењмони но-
хондаро њамроњ гирифта, гўё назди сарварашон бурданд. Бурњон 

низ пуршаст ба он љо расида, дар балои сагон монд. Модар аз 
ин љо дастак заду фиѓон кард, ки сагонашонро боздоранд... Онњо 
њамчунон карданд: Бурњонро аз ињотаи сагон ворањонда, назди 
падар бурданд.

Ин љо амондарагињо дар тањлука афтоданд, ки чаро мењмонони 
нохондаро ба зудї барнамегардонанд. Дасту пои модар меларзид: 
«Куштанд магар?»

Он љо кўдакону занон, њанўз њам сароќир истода, амонда-
рагињоро тамошо мекарданд ва чунин тамошо дили ин љониб 
будагонро ба ѓаш овард. Шарифа тоќат карда натавонист ба чу-
нин тамошо ва сўйи њамдиёрон фарёд зад: «Дар баданатон гармї 
њаст!» Вале ба фарёдаш љавобе нагирифта, усто Ќодиру писар 
аз ќир памоён шуданд. Одамони он тоифа эшонро ињота карда 
меомаданд. Омаданд ба назди амондарагињо. Парешон тофтанд, 
малўл буданд.

— Мо аз Боѓи Мазор,– посух ба пурсиши амондарагињо дод 
пирамарди нуронї, ки риши риндона дошт ва идомаи андеша 
гуфт: – Мардумони дигар љо исён карданд. Мо, ки мисли шумо 
камќувват будем, ба кўњ часпидем. Ман медонам, ки ба онњо лозим 
нестам, дар њамон љо бошам њам, бо ман коре намешавад, лекин 
аз пои халќ намонам, гуфта омадам. Усмон Мерган наомад: дар 
болохонааш – њамон болохонаи шумо сохтагї, усто, шинак гириф-
та, шишт, ки касе наздик шавад, аз чашмаш меандозам. Масљид 
љои г.. не, мегўяд. Оќпошшо љанг кардааст, ин тарафашро њам 
саришта кунад, мегўяд... Рост-дия, саришта кунад... Дар дунё ба 
ѓайр аз љанг ягон кори дигар њаст ё не, мегўяд. Усмон Мерганаш 
одами аљиб, булбула аз чашмаш мезанад, њамин ќадар ќолгир... 
Лекин дилам месўзад, ки ба умеди мерганї нобуд нашавад... Ху-
датон омадани ќазоќњоро медонед, таслим нашавед, ба тири тўп 
мезананд... Њољати гўр кофтан њам не, якбора... Ба нобуд шудани 
чунин одам њайфи кас меояд... Ният дорам, ки рафта, хабар гирам, 
лекин тарсам, ки худама товон нагиранд...

— Натарсида њам намешавад... Хеле ваќт шуд ин љо будана-
тона? – пурсид усто Ќодир барои донистани дигарон.

— Хеле... Ин кор ба шумо нав маълум шудааст... Мардуми мо 
кайњо боз шўриш мекунанд... Тавба... Дунё чаро чунин шудааст-а? 
Ба худат хизмат карда наметавонї, ба кишварат хизмат карда наме-
тавонї, лекин ба кадом золим, ба кадом истилогар хизмат мекунї, 
товони љангашро медињї, андоз медињї, фарзандатро медињї; оё 
бармегардад ё не? Оё рўи гармашро мебинї ё не? Сари лучу пои 
луч ба як мамлакати бегона, боз зидди дину оини худ рафта, ѓулом 
шуда хизмат кунї. Ин гапи куљо? Мо чї дидем аз онњо?

— Мо аз кї чї дида будем, ки аз инњо бинем? Њамаи исти-
логарон ба њам монанданд... Ќитоби њунари њамаашонро як кас 
навиштааст: забт кардану гирифтану бурдан...

— Гирифтану бурдан дарди бахайр... мебаранду лекин худашон 
мемонанд; хубтарин чиз ва бењтарин љой барои онњо... Усмон 
Мерган њайф мешавад, чаккї истод. Лозим не истоданат, гўям 
њам, гўш накард. О ту истодан катї кия мепарронї? Некалай 
набиёяд, ана вай сардори дар Туркистон буда набиёяд, кия ме-
парронї? Чї лозим бењуда худа хонабанд карда, љона дар хавфу 
хатар монондан?

— Амаки Фозил,– Бурњон магар сўњбати онњоро дилгир донист, 
ки ба пирамард рў овард: – Сайњун аз њамин љо ибтидо мегирад? 
Аз њамин чашмани зери по?

— Не, писарам, Сайњун аз кўњњои Тяншон ибтидо мегирад... 
ба назари мо, ки аз чашмаи наздик ибтидо мегирифта бошад... 
Лекин ба ту чї лозим ин чиз?

— Лозим... лекин ин чизро намедонам... донистан мехоњам... 
Амондарагињо гумон мекунанд, ки Зарафшон аз чашмаи зери 
Шахи Сиёњ ибтидо мегирад.

— Дунё беохир, писарам... дар як љо истода сару нўги онро 
ёфта наметавонї...

ПаСОБ

Селоб гузашт. Лойоба ва пасобаш њоло њам мезањид. Соњили 
рўд, дар њавлию боѓњо ва бехи деворњои ќадоба селовардњои зиёде 
хобида, мардумро ба ташвиш андохта буд; аљибтар аз њама дар 
селрав пайдо шудани мори азим буд – ним берун ва ним даруни 
рег. Ин мор якбора ба чашми Алии бузѓолабон бархўрда умрашро 
ба охир расонд. Писарак зери шиками сафеди онро дида, пиндошт, 
ки думдароз њила мекунад: ним даруни рег гирифта ними дигарро 
офтоб медињад ва баробари наздик шудан сар аз хафол кашида, 
ба ў њамлавар хоњад шуд. Мўи сари ў тоќиашро бардошт ва дар 
баданаш раъша дамид. Ба назараш зањри мор дар хунаш омехт. 
Кора кард... Падараш Муњаммадмуроди бечораањвол аз рўи гуф-
таи писар: «дар селрав мор дидам» гуфту аз забон монд, рафта, 
ними дигари морро аз зери рег берун овард ва дид, ки сари мор 
чун тагсангу рўсанг шуда, маљаќ гашта. Ў мори мурдаро сутунча 
барин рўи рег хобонду рост кард ва зуд сўи хона равон шуд, то ба 
писар фањмонад, ки мор мурдааст, ў бењуда тарсида. Вале писар 
рўи дасти падар аз зери манањи ў менигаристу чизе гуфта наме-
тавонист: аз забон монда, аќлу њушаш низ кор намекард. Падар 
аз нигоњи маъсумона ва узрталабонаи писар маънї кашида, гиря 
дар гулўяш гирењ зад. Муњаммадмурод ашк дар чашмон хандаи 
дурўѓин кард: «Наѓз мешавї, писари додо. Њушёр ист.» Ва писар 
дар љавоб зањрханда кард: «Ман мураму ту хандї.»

Модар дар ошхона гўё аз оби чашм барои писари бемор атола 
мепухту мегирист ва чун назди писар омад, ашк месутурду табассум 

мекард, гуфтораш ширин буд, то рўњи ў бардошта шавад. Аммо 
писар љигот андохта, ба атола нигоњ њам накард.

Баъди се рўз писари мортарсидаро ба хок супориданд. Муњам-
мадмурод аз дунё сарддил шуд. Дар мотами писар нишаст. Ба 
мардикоргирї эътиборе њам надода, аз дења бурун нарафт... Ва 
пагоњи он шаби пуртањлука Зуњур ва он марди тотор диданд, ки 
дар дења чанд тан пирон, муллову эшон ва Муњаммадмуроду зани 
азодораш мондаанд... ва боз нафаре, ки ба чашми касе натобад; 
ў дар хонањои бекас, оѓилу кањдон зиндагї мекунад, касе огоњ 
нашавад. Ў моли партов, ашёи вомонда ва матои бозоргир кобад. 
На њамроњи кўчиён аст ва на њамроњи Зуњур. Гашту гашт, дар 
њезумхонањо њезум, дар коњдонњо коњ, дар оташдонњо хокистар 
пайдо карду бас; кўчиён дигар њамаро бурда буданд: тахмонњо, 
хаммањо, хонањо холї буданд. Он каси номаълуму ношинос, ки 
аз ќасди Николай огоњ будану набуданашро кас намедонист, аз 
хонањои вомондаву бесоњиб чизе пайдо карда натавонист, барои 
нафсашро ором кардан маљбур шуд ба хонањои соњибдор шабохун 
занад. Гову хари Зуњур дар як шаб гум шуд, Зуњур аз усто Ќодир 
донист. Гўсфанди домулло гум шуд, сандуќи эшон гум шуд. Онњо 
дугумона шуданд: «шояд кори усто Ќодир набошад…» Зуњур 
дар сероњаи љониби кўњ одам монд, то касони аз он љо омадаро 
зењннишин кунанд ва бинанд, ки дар бозгашт чї баранд. Одамо-
ни ў се шаборўз дидбонї карданд, аммо касеро надиданд, ки аз 
кўњ ба дења даромада бошад. Њамоно дуздї буд дар дења. Ривоят 
ёфтанд, ки селоб њамроњи худ аз кўњ бало овардааст ба шакли 
мори мурда. Балои ноаён дењаро торољ кунад: асп намонд, гов 
намонд, гўсфанд намонд, њатто сагњо гум шуданд ё нобуд, аммо 
дузд дастгир намешавад...

Ва ин кор то даме идома ёфт, ки мардум њама љоро ором дида, 
бозпас ба дења омаданд. Овозаи шўришњои бузурги шањрњои азим 
ба гўши халќ расида, талоши њаќќу њуќуќ карданд; дилпур гашта 
хонаву дарро соњиб шуданд ва Зуњур ба сари усто Ќодир тўњмат 
бор кард, ки молу чизу чораи дењаро ў ба яѓмо барад. Ва аммо дар 
ин миён дуздодуздї хотима наёфта, молу чизу чораи усто Ќодирро 
низ дуздиданд. Зуњур аз асп фаромаду аз рикоб на. «Усто Ќодир 
барои рупўш кардани кирдор моли хешро низ дуздад» гуфт. Халќ 
рад кард даъвои ўро, зеро чанд муддате ки сари кўњи Яккабурс 
ќарор доштанд, устову фарзандонаш аз назди онњо дур нашуда-
анд. Дилашон монд аз Зуњур, ки тўњмат занад ба марди бегуноњ 
ва шаъни усто Ќодирро резонданист.

Њарфи нав баромад: гўсфанди парвории Зуњур гум шуд; аз 
оѓил гум шуд. Зуњур зуд дуздро муайян кард: усто Ќодир. Зеро 
аз рўи донистаи Зуњур–гўсфанди оѓили ўро љуз усто Ќодир касе 
намедонист. Ва боз даъво чунин аст, ки ѓайри усто касе љуръа-
ти ин корро надорад. Аз рўи тахминњо Зуњур ба кўча баромада, 

дар парчи пул – љои љамъомади мардон, фарёд зад, ки имшаб аз 
оѓил гўсфанди ба ният парваридаашро дузд бурдааст ва ў дуздро 
медонад: «Кори усто Ќодири ланг аст!»

Усто Ќодир он љо набуд. Аз устої баргашт, ба ў фањмонданд, 
ки Зуњур чунин даъво дорад. Усто Ќодир, ки аз чунин тўњматњои 
ў ба танг омада, тарки дења карданї буд ва писаронаш намегузош-
танд, аз кирдори навбатии ў хашмиву пурѓазаб гашта, потеша 
сари китф ба дарвозаи Зуњур рафт.

— Ња-а, устои гулдаст, омадед!? – тамасхур кард Зуњур.
— Њо, омадам... омадам, то туро тарошам...
Садои потеша баромад ва Зуњур як ќад парида дид, ки поте-

шаи усто ба сутуни дарвозахона бархўрд, нисфи сутунро буррид. 
Тарсид Зуњур. Тарсид, ки рафтори усто шўхї нест. Пас-пас рафт. 
Неши потешаи усто бар сутун фурў монда буд. Зуњур дам ѓанимат 
дониста, рў тофта, дар болохона љой шуд ва дар аз дарун баст.

Усто потешаро аз сутун љунбонда-љунбонда бозгирифт ва 
поѓундањоро боло шуда, ба дари болохона омад ва онро тела 
дод. Мањкам. «Кушо дарро!» хитоб кард ў ва мунтазири љавоб 
хеле истод. На садое буд ва на дар боз шуд. Усто мўњраи потеша 
ба дар зад: «Кушо, одамвор гап занем!» Боз садое наомад. «Кушо! 
Ман моли киро дуздидаам? Эзори зани киро бурдаам?»

«Дањонатро пўш, ки баромада тиккаву пораат мекунам!» – аз 
дарун дўѓ зад Зуњур.

«Баро! Тиккаву пора бикун! Ман њам барои њамин омадам! 
Хуб буд агар ба мардум мегуфтї: усто фалон ќадар барои ман 
кор кард, як мирї надодам... Ё ба тўњмат маро муттањам карда-
ниву худро порсо? Баро, бигў! Тушбераро хом шумурдаї... Ман 
ту нотарошидаро мисли чўб метарошам!» – потеша ба дар зада 
гуфт ў, боз љавобе наомад. Ва усто неши потеша аз зери дар љо 
карда, як паллаи онро бардошт.

— Дарро мешиканї!
— Шиканам, боз месозам. Дар дил нест...
— Набардор усто, набардор!
— Дар хоњї, баро!
— Усто, ту гумроњ њастї, њоло њам мисли одамони ќадим бо 

чўбу калтак љанг кардан хоњї... Надонї, ки дунё дигар шудааст, 
одамон пеш рафтаанд, чї асбобу аслиња доранд, бесадо љонатро 
гиранд, тухматро безанд, очаи зоратро надида равї.

— Не-е... дунё дигар нашудааст, дунё њамон дунёи кўњна аст. 
Одамон дигар шудаанд; ту дигар шудаї – дигар не, балки бозичаи 
дасти дигарон шудаї. Чунин не!? Ту гуфтанї, ки Николай-пошшо 
бароят тиру туфанг фиристодааст ва пеши он калтаку тешаи мо 
ќурбе надорад? Чунин?!... Сањв мекунї...

— Дафъ шав, ки неши тир кунамат!»

— Нагуфтам?! Гуфтам, ки Николай-пошшо ба ту тиру туфанг 
додааст...

Усто андаке худро пањлў кашида, пушт ба девор такя дод ва 
мунтазир шуд, ки садои тир барояд.

Садо набаромад. Сонї усто бо мўњраи потеша сахт ба дар зад, 
ки наќши гули дар фурў рафт. Ва дар паяш тир он љоро сўрох 
карда баромад. Усто њаросид, ки Зуњур ба нињояти ѓазаб омадааст, 
зеро ба чунин дари бо бинову таманно созонда дилаш насўхт.

— Ку бинам, чї хел маро метарошї, устои ланг! – Зуњур гуфт 
аз дарун ва дам фурў баст. Хомўши хомўш буд даруну берун. 
Зуњур тоќат карда натавонист:

— Забон ба комат часпид, устои ланг?!
Чунин таънаи ў ба усто сахт расид. Араќ пахш кард сару та-

нашро. На аз садои тир, балки аз зањри забон араќ кард. Сар низ 
ба девор такя гузошт: «Тиру туфангдор шудааст... Аз куљо?» Сўи 
дар нигарист, гумонаш, дар љунбид. Вале нољунбон буд дар. «Ба 
як тир намемурдагистам, то љон баромадан як теша ба фарќи 
сари ў зада метавонистагистам...» Хам шуд, то турми дар ба неши 
потеша барорад. Нашуд.

— Кўрмуш барин дар хона љой нашав! Ё баро, ё паррон!
— Мепарронам... лекин ин ланг ба тир наарзад!
— Ба тир наарзад, ба потеша арзад! – кашидаву кушода поте-

ша ба дар зад усто. Як тахтаи дар фурў рафт. Усто зарбаи дигар 
зада онро шикаст ва сар дарун карда гуфт: – Чаро намепарронї? 
Нангу номусатро рўпўш мекарда бошї, паррон!

Дар љавоб садои тир баромад. Усто сар берун кашид, ки аз 
роѓ даромада наметавонад. Тир боз як тахтаи пањлўро сўрох кард. 
Усто тахтаи дигарро низ шикаст...

Ѓалмаѓали зиёд шуд ва усто сар тофта дид, ки рўи њавлии 
Зуњурро мардону кўдакон пахш кардаанд. Потешаи дасти усто 
ба замин хам хўрд.

...Таппонча доштани Зуњур дар дења пањн шуд, аз дења ба де-
њот рафт. Онњое ки ба Зуњур имон доштанд, ўро мўътабартар 
донистанд ва онњое ки тагу тирези ўро медонистанд, ба наѓмањои 
ў њайрон буданд. Нафрат мехонданд ўро. Як наѓмааш ин буд, ки 
андоз мечид, аммо касе намедонист, ки ин корро ба ў фармудаанд 
ва ё аз пеши худ мекунад. Бар аспи давр нишаста, ќасоси шахсиаш-
ро тавассути бољу хирољи њукумати каснадида мегирифт. Бисёр 
балоњои олам аз хусумат ва ќасду ќасос рух задаанд, шояд чунин 
нияти Зуњур низ балое барангезад.

Аввалин њадафи Зуњур усто Ќодир буд: барои духтараш, барои 
нимбуд мондани имораташ дод ситонидан мехост. Усто Ќодир 
нияту њадафи ўро медонист, анљоми нохуби ин корњоро тахмин 
мекард. Кўчидан хост. Писарон гуфтанд: «Ў кўчад, чаро мо кў-
чем?» Андеша кард падар...

Боз њаво гирифт, боз жолаву борони набуда омад, боз селоб 
дењаро пахш кард, боз мардикоргирї шуд. Ин дафъа љои гурез ва 
илољи фирор набуд. Зуњуру марди тотор танњо не, балки дастаи 
аскарони округи Туркистон њамроњ буд. Рўихат ба гуфтаи Зуњур 
мешуд ва албатта усто Ќодир њамчун марди њунар сархат буд. 
Мардум ин дафъа шўру ѓирев карда натавонистанд; паррандањои 
ба дом афтодаро мемонданд.

Усто Ќодир, ки муроди Зуњурро медонист, ба нею нестон кар-
дан забонаш нагашт, саркашї њам накард, балки сар андохта розї 
шуд, аммо... аммо њамин, ки поёнтар номи Бурњон њам дарљ шуд, 
дили усто гирифт ва худдорї карда натавониста, фарёд зад:

«Ин чї рўз аст, чї беадолатист?! Бурњон чї рўз дидаст дар ин 
дунё? Ѓурамарг накунед!» Касе нарасид ба додаш, балки боздош-
танд, пеш омадан нагузоштанд. Сарбозе бозпас тела додаш... Ка-
лавиду худро боздошт усто ва дандон соид, аз ноилољї дида ба 
замин дўхт. Пасон наъра кашид; ба сарбоз эътибор надода, аз 
болои сари ў назар сўи калонпояњо равон кард: «Ман меравам, 
ман-худам меравам, лекин писарам барои чї равад?! Охир ў кўдак 
аст, аз дасташ коре намеояд!» – гуфта усто аз тўда бурун омад, то 
писарашро хона барад.

Аскарон пеши роњи ўро гирифтанд. Усто ба каллапўшњои сурхи 
баднамои онњо зењн монд, нафраташро ба эшон фањмонданї шуд, 
вале ба нармї гардонд: «Ман меравам, намегурезам», вале аскарон 
лафзи ўро нафањмиданд. Зуњур ба назар эътибор намедод, рўяш 
дигар тараф, аммо чашму њушаш сўи усто буд.

«Сар дињед, вай ланг дур намеравад! – хитоб кард Зуњур, – Ле-
кин писарашро нагузоред, ки равад!»

Усто гардан тофта, нимрўя гашта, хирсвор, ки ваќти ѓазабаш 
тањќир карда бошанд, дидаи нафрат ба Зуњур дўхт.:

— Агар писари ман меравад, духтари ту низ бояд равад! – ба 
«мењмонони олиќадр»-и Зуњур чизеро фањмондан хоста, изњор 
кард усто Ќодир.

— Дидед ин бедину диёнатро?! – ба марди рус рў овард Зуњур, 
ки ў њама сирру савдоро медониста бошад. Аммо он мард китфон 
дар њам кашид: «нафањмидам.» Ва марди тотор матлабро ба ў 
фањмонд ва марди рус «ња-а-а!» гўён сар баланд кард ва пурсид:

— Яъне, бад?
— Бисёр бад, таќсир... Чанд тан аз инњо бошанд, коре карда 

намешавад!
— Ѓам нахўред, осон... Ин корњоро ё теѓ осон кунад ё тир!...
Дар ин миён, ки онњо ба маънидоди суханонашон овора бу-

данд, усто писарашро аз дасти сарбозњо рањо карда, хона бурд 
ва фармуд рўй пинњон кунад: «Гурез!... То басанда шудани ин 
корњо нанамо!»

Бурњон шикастадил ба падар нигарист ва изњор дошт, ки ња-
мроњи ў биравад. Вале падар рад кард:

— Мехоњї, ки тухмамон бехта шавад? Решакан шавем? Ман 
равам, ту равї, як каси нонёб намонад, модарат, додаронат аз 
гуруснагї муранд... А? Он гањ чї мешавад?»

Бурњон сар андохт. Ба нўги мўкї замин харошид ва якбора 
худро ба оѓўши падар партофт ва мардона ќомат рост гириф-
та, бо падар видоъ карданї буд, ки аз дами дарвоза садое омад: 
«Амаки усто!»

«Пушти хона гузар, тори бом буро... парчин бишав бар бом... 
дидї, ки маро бурданд, ба Тангї гурез... Эњтиёт бишав...» пеш аз 
он ки ба садои каси дами дарвоза љавоб дињад, писарашро хонд; 
сипас љониби дарвоза овоз дод: «Кадомї?»

— Ман, амаки усто,– писари Рањматуллои чоруќдўз сар аз 
дарвоза дароварда хешро шиносонд: – Њамроњи писаратон зуд 
равед будааст...

— Кї оксаќол кард туро?
— Оќсаќол не, гуфтанд, омадам...
— Бирав, меравам...
Усто Ќодир зуд баргашта Бурњонро аз тори бом фуровард ва 

ба занаш фармуд, ки ба писараш нону тўша дињад, то дар кўњу 
камар аз гушнагї намурад. Писарро сўйи тангї роњї кард, фар-
муд, ки рўзњо дар камари кўњњо бошад ва шабњо дар тори бом. 
Пасон аз дасти писарони кўчакаш Љўраю Сангин гирифта, сўйи 
кўча рафт. Вале аз асбоби њунар чизе нагирифт, балки ба занаш 
фармуд, ки онњоро ѓиём кунад ва кадом рўзе, ки Бурњон майли 
кор фармудан кард, бидињад.

Зан ба хаёл рафт аз ин њарф, хеле хомўш истод, пасон пур-
сид:

— Шумо абадї меравед?
— Кї медонад? Шояд абадї бошад ва шояд муваќќатї...
...Кўдаконашро сари дўшу баѓал бардошта омадани усто Ќодир 

ба онњо хуш наомад. Аммо Зуњур хушнуд буд, ки усто њамроњи 
кўдаконаш нобуд мешавад ва занашу писари калониаш Бурњон 
мемонад, ки Зуњур илољи онњоро меёбад.

— Ана мо омадем, ба љои як кас – се кас,– нешдор гуфт 
усто.

— Ба мо нонхўри зиёдатї лозим не, коргар лозим! – изњор 
кард марди низомипўш.

— Маро, ки гирифтед, инњоро кї мехўронад? – паст наомад 
усто. – Магар, ки инњоро зери хок кунам, сонї равам.

— Барои кори ман бошад, марав,– изњор кард марди низоми-
пўш.– Њукми подшоњ – вољиб, бояд биравї...

— Њо, њукми подшоњ – вољиб, лекин њамун подшоњ донад, ки 
ман дар чї њолам, рањм мекунад, магар, ки Зањњок бошад...

— Ту чї гуфтї, беимон? Чї гуфтї? Оќпошшоро ба Зањњоки 
морон нисбат додї? Забоната аз пушти сарат мекашам,– ширин 
кард худро Зуњур.

— Худата њашт лахт накун, фоида надорад. Хубаш, номи кў-
даконро њам нависон, то саршумори андозат буд шавад,– пичин-
гомез гуфт усто Ќодир ва илова кард:– Кўдакон хунашонро дар 
он дунё ситонанд аз ту!

Фурсати љавоби Зуњур нашуда, ду тан нафасгардон назди Зуњуру 
намояндањо рафта, «нест, дар хељ љо нест!» гўён маълумот доданд 
ва Зуњур бо њамроњон гўшакї карда, рў ба усто овард:

— Пирхар, писаратро ба кадом гўр фиристодї?
Усто Ќодир хаёл кард касе як торсакї ба баногўшаш зад. Пасон 

абрў баланд бардошт ва сахт нигарист ба Зуњур:
— Ба гўри падарат, мочахар!
Зуњур низ як ќад парид ва хашмї ба усто тањдид кард аз љояш 

ва рў ба њамрањон оварда чизе фањмонд. Боз њамон ду тани хабар 
оварда пеши роњи устои сўйи намояндањо майл кардаро гирифтанд; 
даст тофта, тела дода, аз маърака бароварданд; ду тани дигар 
кўдакони гирёни усторо низ пеш андохта бурданд...

Дере нагузашта усторо даст баста бозоварданд, аммо кўдакон 
набуданд. Пасон ўро њамроњи њазору чињил нафар мардикорони 
волости Панљакат љониби Россияи подшоњї рањ намуданд...

ОБи ЗулОл

…Барфњо об нагашта, дар сањни њавлии усто Ќодир пирамарди 
ќаландарсурате пайдо шуд, ки сару пояш латтабанд буд; ангуштони 
дастонаш низ латтапеч буд ва нарангушти дасти росташ људогона, 
шояд барои нигоњ доштани асо бошад. Дар тан шинели фарсуда 
дошт. Танњо чашму ришу мўйлабаш метофт, дигар њама даруни 
љанда буданд. Маълум, ки одами солим худро чунин напечонад. 
Ў зери дарахти чормаѓзи азим такя бар асо зада, орому хомўш 
меистод; намељунбид, рањ намерафт, ки асрори нињонаш њувайдо 
мегашта бошад. Ў дербоз истода, аз субњдам. Кадбонуи сањархез 
надидаш. Гоњи сатил бардошта ба об рафтан сўяш даст ёзидани 
сурати пурвоњимаро дида, фарёд зад, сатил аз дасташ парид. Писа-
рон тохта баромаданд, аммо модар нагузошт, ки онњо пеш раванд. 
Аз либосашон дошта пас кашид. «Аъузу биллоњи мина шайтони 
раљим... Инсї ё љинсї? Зањракаф кардим!» – пўписа кард модар, 
аммо сурат наљунбид, чашмонаш аз миёни латтаву мўй ниммурда 
тофтанд. Воњимаангез буд сураташ, аммо тифлонро масхара тофт. 
Онњо хостанд тањќир кунанд гадоро, масхараашро кашанд, ки 
имрўзњо зиёд шудаанд. Дўст кашанд ба дарњо, талаб кунанд њар 
чизе: порае нон, муште гандум кифоя аст, ки бозгарданд аз дарњо. 
Аз ошхона як лаб нон овард модар ва ба Сангини хурдсол дароз 

кард, то ба гадо бидињад... Ва ба сараш зад, ки чаро соил дўст 
намекашад, дарвозаро монда бо роњи мазор омадааст?

Сангин нонро ба гадои љандапўш ёзид, аммо ў нагирифт. Ба 
модар рў овард:

— Оча, ноз мекунад гадо! Нонро намегирад!
Гадои ношинос даст сўи нон ёзиду гирифт, аммо дошта ната-

вонист: нон аз дасташ афтид.
«Кистї?»
Сурат љавоб надод. Чунон ки аз чашми хирси ранљур ашк резад, 

аз чашмони ин каси ба сурат вањшї сиришк таровид. Безабону 
бемадор воситаи ашк роз кардан хоњад. «Кистед, охир!?»

Њайкали љандапўш ба љои љавоб чашмонашро пўшид, шуррї 
об рехт, рў-рўи торањои ришу бурут шорид. Рўи бинї ва сари 
рухсораш захмию хунї буданд – сурхи пўстрафта... Гўё барои 
тарсондани кўдакон саропояшро рангубор ва латтапўш карда, 
омада бошад. Њатто мўзааш латтапеч. Домони шинелаш тар. 
Порањои кашоли латтаи сару гардан, даридањои аз чоки шинел 
намоён меларзиданд чун барги дарахти сафеддор. Занак диќќат 
дод, ки тани ў ларзад, аз ин рў латтапорањо љунбанд.

«Инсї ё љинсї? Кистї?»
Ў боз љавобе надод, балки дастон пеш ёзонд. Асои аз шохи 

дарахти заранг сохтааш, ки пўстнакандаву даѓалу дурушт буд, ба 
замин афтод ва пойњо вазнашро дошта натавонистанд. Тана ба 
дарахт соида фурў нишаст. Нигоњњо гўё ўро шамъвор об карда 
буданд. Нишаст. Пои росташ дард кард, зуд пеш ёзонд, сар ан-
дохт: «Намешиносанд». Сар бардошт, ба онњо чашм дўхт: «На-
шинохтед?»

Нашинохтанд.
— Чї талаб доред, бобо? – пурсид модар.
Лабони варамида ва торс-торс кафидаи ў ларзиданд ва хориаш 

омада боз гирист: «Њељ...» Љониби зан даст дарёзид.
Соњиба њудро пас кашид, ки бемардина мондани ин хонадонро 

дониста, омадааст ин гадо ва ё касе фармудааст ўро.
«Бу-буб-буб...» калимаро ифода карда натавониста, азоб кашид 

ў; лабони хуншор, ширешбаста ва часпидааш хаёле ва ё ба зўри 
нафас аз њам дур шуда, чунин садо баромад; чунон ки пирамарди 
сахтхоб ва димоѓнафас кунад. Донад, ки њарф зада натавонад, 
дастони латтапеч пеш ёзид, то онњо матлабу муродашро дарёбанд. 
Онњо сарфањм нарафтанд. «Биё, пеш биё!» мегуфтанд дастони 
ларзони ў... Дер истод он зайл ва дид, ки соњибони хона ба ў 
нафрин мехонанд ва нафратзада менигаранд, хандид. Зањрогин 
буд хандааш, талх буд, батар аз гиря буд... ашкаш шашќатор 
рехт... Хост баланд хандад, сонї ба њамон овоз гиряд, вале овози 
гирифта, лабони варамидаву кафида ва мадори рафта ба нияти 
ў ёвар набуданд. Хандааш бозмонд, аммо хоњад, ки сахт бигир-

яд, чунон гиряд, ки ба ваљње ором карда натавонандаш. Гиряду 
гиряд, дилаш холї шавад ва ё баробари гиря љонаш барояд, то 
чунин рўзро набинад. Аз зери пардаи ашк ба онњо нигарист: «Ња-
а, нашиносед, ман бегона». Чї њиссиёте дар вуљудаш пайдо шуд, 
ки дандон соид, вале дандонњояш на садо доштанд ва на зарбу 
фишори њамдигарро эњсос мекарданд. Њамон зайл – дандон ба 
дандон монда, майли хестан кард, аммо мадораш нарасид. Сангин 
асо аз замин бардошта ба ў дароз кард, то муттако карда хезад. 
Ў ба асо нигоњ накарда, балки ба писарак дида дўхту даст ёзид, 
то мадад кунад. Писарак ё њазар кард ва ё њаросид, ки асоро ба 
замин бозандохта, пас рафт ва рў ба модар овард: «Метарсам!»

«Натарс...»
Ва ношинос дид, ки аз онњо бўи умед нест, њамчу тифли нав-

по аввал чорѓов шуд, сонї даст аз замин канда ќоматашро рост 
кард, мехкўб бозистод. Магар ќуввату мадор љамъ кард, ки ќадам 
андохт; лангид. Љўраи мушоњидакор якбора фарёди талху тунде 
зад: «Додо!»

Ў афтид. Баробари «додо!» гўён фарёд задани писар афтид. Аз 
тамоми азобњои кашидааш лати афтоданаш гаронтар буд; аламан-
гез буд, хориовар буд, ки ўро нашинохтанд, гадо пиндоштанд.

— Худоё Худовандо! – гиребон гирифт зан ва назди ў сари 
зону зад: «Усто!?»

Усто чизе гуфта натавонист. Ўро бардоштан хост, зўраш на-
расид. Чашмони варамида, пилкњои сурхи обшор, афту андоми 
вањмангези усто занашро тарсонд. «Усто!» – боз ифода кард занак, 
ки беш аз ин сухан намедониста бошад. Аммо занак бисёр мехост, 
ки сухан кунад ва пурсад, ки Бурњонро дидааст ё на? «Усто!» Усто 
хомўш буд. «Бардоред!» ба писаронаш фармуд занак ва хам шуда 
аз зери каши ў даст андохт. «Бардоред, мегўм, чаро гиря меку-
нед? Агар ба гиря кор буд мешуд, очам аз оби чашми ман зинда 
мешуд... Бардоред!» – амр кард Шарифа ва усто пай бурд, ки 
дар набудани ў занак фармонфармо шудааст. Аслан чунин буд: 
усто, ки дења ба дења мегашту иморатсозї мекард, хонадориву 
тарбияи кўдакон ба зиммаи зан буд... аммо усто њељ гоњ чунин 
баланду пуризтироб садо кардани ўро нашунидааст. Шояд аз 
танњої бошад?

«Ё пирам!» – талвосаи хестан кард усто, аммо натавонист. 
Љўраву Сангин ба модар ёвар шуданд, то усторо бардоранд, вале 
усто даст боло кард: «Накобед...» Писарон дастони ба либоси 
ўбадаву чиркини падар расидаро бозпас кашиданд.

— Доред, бардоред! – фармуд модар ва илова кард:–Дар чу-
нин њол мондан мумкин не... Бинед, хас барин шудаанд, – гуфт 
модар ва пай набурд, ки чун ларзад овозаш. Аз нигоњи дардолуди 
писарон пай бурд пур шудани сари дилашро. Аз азобу уќубатњои 
дар ѓоиби шавњар кашидааш алам тоза карданд: – Бардоред гуф-

там-ку! – Гиряаш маълум буд, аз ин њол усто алам кашид, ки боз 
даст боло кард, то љисмаш лаѓжида, аз дастони зан рањо гардад: 
«Азоб накаш!» Ва сар боло карда ба ќаъри чашмони зан чунон 
нигарист, ки шабњангом ба ќаъри осмони баланд ба њаваси сито-
ра менигаранд. Њо, ду ситораи умедбахш ба чашмонаш тофтанд: 
«Андаке мадад кунед, худам...» дастони латтапечашро љунбонда 
фањмонд ў.

— Мўзањоро кашед! – ба писарон фањмонд модар ва худ ягона 
тугмае ки дар нўги гиребони зери манањи шў буд, кушод, ки нафаси 
усто не, нафаси худаш танг мешуда бошад...

Писарон баробари мўзањоро кашидан аз пойњои ў тарсиданд: 
нўги панљањояш суп-сурх гўшт ва обравон буданд...

— Хунук задааст додота! – ба писарон рў овард модар. Онњо 
њайрон буданд, маънии сармозаданро намефањмиданд.– Дилу љигар 
сињат? – рўй ба рўйи латтапечи усто расонида пурсид Шарифа. 
Усто ба љои љавоб ба сару рўйи ў илтиљоомез нигарист. Шарифа 
чизе нагуфт, пай бурд, ки ањволи усто хуб нест.– Худоё Худовандо! 
Ин чї рўзе буд, ки ба сари мо овардї? Чї шуд ба шумо, усто?–усто 
Фаќат сар љунбонд: «Барои шумо». Аммо маънии ботинии сухани 
ўро зан нафањмид. Усто низ фањмонда натавонист, ки барои ба 
дидори эшон расидан ба чунин њол афтодааст...

Баччањо оби чашм мекарданд. Усто боз ба зан нигарист: «Оби 
чашм хосият надорад». Усто пай бурд, ки зан боз ишораи ўро 
нафањмид, табассум карданї шуд, то кўдакон осуда бошанд, аммо 
натавонист; табассумаш хандаовар буд: њамчу одами фалаљ лабо-
наш инљ гашта, каљ шуда, карахшњои часпида ва хунобаи баста 
нагузоштанд, ки лабонаш аз њам дур шаванд. Табассум ба гиря 
гашт. Њо, гиря ояд, бо табассум дошта нашавад... Мардак овоз 
баровард, овози гулўї.

— Бардоред, оча, додом мусича барин сабук шудаанд,– садои 
Љўра буд.

Ва ин дафъа Шарифа аз зери баѓали ў дастон харпанља андохта 
зўр зад, мардона бардошт. Љўраву Сангин низ ќувват гирифта, 
пойњои падарро оѓўш карда бардоштанд... Хона дароварда, хо-
бонданд. Чашм кушоду чашм пўшид: «Чаро омадам? Дар чўлу 
биёбон мемурдам, хуб набуд? Зери тарма мемондам, бењ набуд?» 
Ў ба Шарифа ишора кард, ки фўтаи ба сару гардан кўргирењ 
бастаро кушояд. Гирењ чунон сахт шуда буд, ки ба нохун кушо-
да натавонист, сар зери манањи шавњар љо карда, кўргирењ ба 
дандон кушод... Ба назару димоѓаш усто саропо бў гирифта буд. 
Ваќтњое ки усто моњ-моњ устої мерафту бармегашт, Шарифа дар 
тани ў чунин бўйро нашунида буд, вале њоло... Чун Шарифа сар 
пеш бурда, ба кўргирењ дањон андохт, аз дами нафасаш усто љон 
гирифт; як нафаси гарми ошноро дар тан дарк карда, зинда шуд. 
Њама азобро фаромўш кард, бењтарин лањзањои умраш ёд омад, 

дарди бадан ва сўзиши захмњо фаромўш шуданд. Фаќат як лањза. 
Њамин ки зан фўтаро кушода, гўшњои сармозадаи шавњарро дид, 
њангаш канд ва дањон кушода «О-о-оњ!» гуфт, дарди усто аз нав 
хуруљ кард. Пай бурд, ки ба гўшаш гармї мерасад; озор медињад 
гармї гўши сармозадаро. «Тамом шудаї, мардак» аз дил гузаронд 
Шарифа.

Усто ќаландари сармозадаро мемонд: мўйи сар расида, то кит-
фон фаромада буд. Торањои он беху паси гўш ба хунобањо омехта, 
ба пўст часпида буданд. Чунин ба назар мерасид, ки усто аз ин 
њол огоњ нест, зиёни сарморо намедонад. Чашмонаш пўшида, 
лабонаш баста, дарди хешро фаромўш карда, ѓами дигар дар 
сар дорад: «Бурњон куљо бошад?» ва чашм во карда шикастадил 
нигарад ба зан: «А, куљост Бурњон?» Шарифа тахмин мекунад 
суоли ўро, вале љавоб намедињад ва мебинад, ки усто беќарор 
аст, ба сухан меояд:

— Бурњонро мепурсед?... Бурњон мардикори рафтагї...
«Мардикорї? Куљо» – нигоњи ў мепурсад.
— Ба куљо мегўед? Самарќанд...
Усто чашм пўшид ва сар ѓел гардонд: «Бовар намекунам.» Ва 

боз чашм кушода ба зан зењн монд: «Рост бигў».
...Њасан табиб аз дар даромад. Салом дод ба усто, усто мижа ба 

њам баста ба таври худ саломи ўро алейк гирифт. Табиб нишасту 
даст ба дуо бардошт ва сару рўйи усторо хабар гирифт, аммо чизе 
напурсид: аёнро чї њољати баён? «Барф лозим» дар дил гуфт ў ва 
љониби Љўра нигарист, ки ўро рафта аз хонааш оварда буд.

— Барф лозим!
Љўра маънии сухани табибро нафањмида, њайрон менигарист 

ба ў.
— Сангро санг шиканад, барфбурдаро барф буррад... Медонам, 

ки аспатон нест,– њамин ќадар гуфт ў, вале давомашро нагуфт, 
то усто ошуфта нагардад.– Хонаи мо рав... Не, гард, худам аспро 
зин зада дињам... Ба кўњ меравї, барф меорї...

Вассалом. Нафањмонд, ки барои чї. Љўра њам тагпурсї накард. 
«Лозим будагист, ки мегўяд.» Ва табиб ўро ба асп шинонду таъ-
кид кард: «Барф бигир... тарма не... Зудтар!» Ман ба хонаатон 
нарасида бояд баргардї! Фањмидї?»

— Фањмидам!
Табиб зуд баргашт ба хонаи усто ва ба зани ў фармуд:
— Янга, каландро рўи оташ гузоред ва то сурх шуданаш алоб 

кунед!
Шарифа, ки аз матлаб огоњ буд, њарфи табибро ду накарда, ба 

ошхона рафт ва каланди бедаста бар оташ гузошт.
...Усто ба табиб менигаристу чизе гуфта наметавонист, лекин 

бисёр мехост, ки куљо будани Бурњонро донад. Вале табиб нигоњи 
ўро ба таври хеш дарёфт:

— Ин рўзњо ба сари мард меояд, усто... Баъди шумоён боз чї 
миќдор гирифтанду...

«Бурњонро њам?»
— Занозаниву кушокушї шуд баъди шумо...
— Каландро биёрам? – аз дар пурсид Шарифа ва миёни су-

ханро буррид.
— Барф омад?
— Омад, ако!
Љўра сатили барфро бардошта даромад.
— Офарин, писарам,– шерак кард ўро табиб.– Аз куљо овар-

дї?
— Аз Барфи Каљ...
— Барф об шудааст-дия... Каландро биёр.
Каландро худи Шарифа бо оташгирак бардошта ва аз зераш 

бо каланддастаи кўњна дошта овард, ки дудаш мебаромад. Табиб 
намадро яклаба кард, то каландро гузорад. Пасон ба усто мутта-
ко шуд, ки хезад. Бардоштанд усторо. Сарашро ба рўи каланди 
тафсони сурхгашта хам карданд.

— Наљунбед, усто, тоќат кунед! – гуфт табиб ва бар каланди 
тафсон як љангол барф андохт. Барф њавр гашта боло шуд ва сару 
рўи усторо фаро гирифт. Усто дар умраш инак гармї эњсос кард, 
ки як фориду сонї захмњоро сўзонд: – Њоло ки ба сару рўятон 
барф молида намешавад, буѓи барф мебуррад. – Табиб боз барф 
андохт бар каланд, њавр сару рўи усторо пўшонд, пасон аз нўги 
бинї ва пешонии ў ќатрањои њавр чакид.

Усто љон гирифт, љоѓаш гарм шуд, дандонњои зињзада кушода 
гаштанд. Ў ишора кард, ки латтањои дастонашро низ кушоянд. 
Аз нав каландро тафсонда, барф андозанд, то дасту пой низ дар 
њаври барф дорад... Ончунон карданд.

Табиб «пешин шуд» гуфта рафтанї буд, аммо Шарифа нагу-
зошт. Дастархон овард, атола кашид ва ба усто хўронд. Атолаи ба 
дањони усто рехтаи Шарифа аз кунљи лабонаш шорида, занакро 
ба ташвиш овард. усто базўр гулў љунбонда, катра-ќатра атоларо 
фурў мебурд. Равон мебахшид атолаи ба гулў рафта. Пасон лакот 
кард. Араќ пахш кард усторо. Усто мурдаи таппа-тайёр гашт. Гўё 
атола бурдаш. Ба назар ѓанаб карду бедор гашт ва дида ба саќфи 
хона дўхт. Маззае дар дањонаш буд, равшание дар замираш. Ба 
табиб нигарист, ба зану фарзанд.

— Дигарон куљо шуданд, усто? – љон гирифтани ўро дида, 
пурсид табиб; яќин аз пайвандонаш дар сафар буданд.

— Но-обуд... Рањо-ора-ањ...
— Шуморо љавоб доданд?
— Кї?... Магар по-ошшо ра-ањм до-ора-ад?... Гу-ре-ехта-анд... 

Ра-ањо-ора-ањ му-ур-да-аанд... Ми-иси-ир дар Сў-ўхта... Ќа-ама-ар 
дар пу-ушти а-аѓба... О-он-њо зе-Ёрї ба-арф...

Усто дастонашро намуд.. Табиб дарёфт, ки усто чї мегўяд. 
«Њозир» гуфту бархост ва дере нагузашта баргашт. Латтапораи 
бастаро боз кард, кўфтаи хокрангро ба захмњои пой ва дасту гўшу 
сари бинии усто пошид. Захмњо мисли реши равон хокаро зуд тар 
карданд ва аз миёнаи хамираи часпида зардоб таровид. Табиб то 
дами бозистодани зардоб ордаки решаи гиёњеро ба захмњо пошид, 
пасон ба сухан даромад:

— Ин хокаи решаи эрбањосї – бањои замин, њар навъ решу 
захмро сињат мекунад, хатто захми меъдаро... Ноёфт. Чанд бехро 
рањматии бобои Нури чўпон оварда буд, ба шумо таќдир карда 
будааст, усто... Шифо ёбед. Аз некон – шарофат...

— Мулло Њасан, Худо амону имон дињад, кавруни некиатон-
ро мегардонам. Рафту умр баќо накунад, ба хизмататон розї 
шавед.

— Ин хел нагўед, усто... Иншооллоњ сињат мешавед, захмњоя-
тон бењ мешаванд... Ана ин дору... баччањо мепошанд. Боз хабар 
мегирам... Гуфта монам: эњтимол нохунњо афтанд...

Захмњо рў гирифтанд. Нохунњо афтиданд, љои нохунњо пўст 
ѓунча зад, вале усто њолати рафтору гуфтор надошт. Кору ќир-
дори дар набуданаш шударо щунида, нокору бењолтар шуд... Ў 
медонист, ки Зуњур ба хонадонаш амон намедињад; медонист, ки 
Бурњонро ба шиканља мекашад, ќасос меситонад, вале намедонист, 
ки зиндаљудо мешаванд: «Чаро њамроњ нагирифтам, инак мурдаи 
њамдигарро намебинем...»

...Бурњон баъди рафтани падар чанд ваќт гуреза шуд. Зуњур ба 
љои ў модару додаронашро азоб дод ва чун барф заду њаво сард 
гашт, Бурњон аз кўњу камар фуромад, одамони Зуњур дастгираш 
карда, бурданд, ба баталиони коргарї фиристоданд...

Алами усто тоза шуд. Дарди захмњояш хуруљ кард...
Усто андаке љон гирифт ва мадори рўи зин нишастан кард. Ўро 

ба асп нишонда бурданд, то љои мурдањои зери барфро нишон 
дињад... Мурдаи Мисиру Ќамарро оварда гўру кафан карданд. 
Навњаву мўя карданд занон, шиква доштанд аз дасти замона, аз 
подшоњи ѓайру ситамкор. Зуњур нафиру шикваи занон шунида, 
бофта баровард, ки ин кори подшох не, балки усто чунин карда: 
њамроњонашро кушта, зери барф карда омадааст. Агар чунин не, 
чаро онњо мурданду усто намурд? Ва усто низ паст наомада, миёни 
мардум суол кард: «Хуш, гуфтем, ки ин ду танро ман куштам, 
лекин дигаронро, ки то аѓба нарасида, рањорањ нобуд шуданд, кї 
кушт? Магар Зуњур не? Магар Оќпошшо не?!» Бо вуљуди он Зуњур 
паст наомад: тўњматњо мезад, аз номи Оќпошшо тањдидњо мекард 
ва гўё чун гумоштаи њукумати подшохї усторо барои бозпурс 
наздаш мехонд, аммо усто намерафт назди ў. Оќибат худи Зуњур 
омад ва дар хонадони ў мољарое сохт – чунон ки гоњи набудани 
усто ин корро карда буд: ба Бурњон гуфта буд, ки духтарашро 

барад, муросо кунад; аз баталиони коргарї њам халос мехўраду аз 
оворагї њам ва падараш – усторо аз Русия даъват карда меорад... 
Худи усто омад, инак ба сари ў наъра занад: «Њамаатонро бадарѓа 
мекунам? Шумо аз марњамати Оќпошшо сар кашидед! Писарат 
гуреза! Худат гуреза!... Хоин!»

— Њоло маълум нест, ки кї хоин!? Ватанфурўш кист?! Оф-
тобро бо домон пўшида нашавад ва дуздиву ѓаррї зери саргини 
хар намонад...

— Саркашї мекунї, ки гањвораат аз осмон омада бошад! Чўбро 
сардор хонанд, итоат бояд кард.

— Бисёр чўбњо сардор буданд, итоат кардем; њазор сол, сад 
њазор сол итоат кардем... Лекин туро кї сардор хонд, ки мо итоат 
кунем? Чї сардорї? Ба кї хизмат мекунї? Худат ба сари хеш сар-
дор шудаї, итоат кардан гир... Ман медонам, ки ту ба касе хизмат 
намекунї, беимон њастї, њама корат барои хештан аст... Ман Русия 
рафта, дида омадам, ту њам рафта, дида, биё, сонї њарф мезанем... 
Нияти онњо дигар, лекин ту дигар чиз мегўї. Тушбераро хом ме-
шуморї. Ман медонам нияти туро ва ба халќ мефањмонам...

— Медонам: душмани ашаддии ман туї.
— Хато мекунї. Агар душман бошам, мегўям, ки коратро давом 

дењ, зеро ман оќибати кори туро медонам... Вале мегўям, ки аз ин 
корат даст бикаш. Дер ё зуд пушаймон хоњї шуд. Камарбандатро 
кушода парто, шамшер биафкан, камонро биспор... вагарна њама 
асбобат зидди худат равона хоњад шуд...

— Чї-чї-чї?
— Гуфтамат... дўст занад табарвор, душман занад шакарвор.
— Ман хуни шуморо меошомам!
Усто, ки то алваќт касалиашро бањона карда рўйи пўстаки 

зери айвон менишаст, такя бар сутун карда хест ва рў ба рўйи 
Зуњури «номдор» омад; ба сару рўи ў нигарист, ба ќаъри чаш-
монаш њам. Медонист, ки ба њавои дасти Зуњур мепаррад – на 
љон дораду на мадор, бо вуљуди он пеш омад. Пеш омад, то аз 
гиребони ў гирифта, сўйи замин кашад; вазн андохта, ќоматашро 
хам кунад, кофист; мардум донанд, ки усто бо чунин бемадорї, 
бењолї ва заифию ночорї аз гиребони Зуњури «њоким», вале дар 
асл – бењаё, гирифтааст; донанд, ки ин хўсаи сари полез пеши 
халќ эътиборе надорад...

Усто бо чанголи ногиро аз гиребони Зуњур гирифт ва пеш ка-
шида сари ўро хам кардан хост. Зўраш нарасида, ба гўшаш чизе 
гуфт, ки Зуњур як мушт ба банди дасти усто зада, гиребон рањо 
карданї шуд, натавонист...

Шарифа омад, дов кашидаву фарёд зада омад. Сангину Љўра 
омаданд. Вале дастони усто во нашуд ва гиребони Зуњур рањо. 
Зуњур шамшер кашид аз наём, ба банди дасти усто гузошт, то 
бибуррад. Усто эътибор надод ва худро бепарво вонамуд. Аз љон 

гузар карда буд усто ва ё рафтори ўро бозї мепиндошт. «Бибур!» 
гиребон рањо накарда, гуфт усто. Зуњур зайле ки шамшер рўи 
соиди ў гузошта буд, нигоњ медошт.

Ба зону нишаст усто. Мазмун, зўри сари ўро хам кардан надо-
шт ва бо чунин роњ сари Зуњурро хам кардан мехост. Усто вазн 
андохт, то Зуњур зону занад, ба хок љўлад. Миёни ў дард кард, ки 
хам хўрд, бар сари усто вазн андохт, вале ба хок нарасид.

— Вой, хонем!!! – фарёд зад Шарифа. Љўраву Сангин дартоз 
омада, аз паси гиребони Зуњур дошта, кашиданд, аммо ќувваташон 
нарасид. Нафаси Зуњур тангї кард, сурх шуд, дам кард. Усто ба 
замин њамвор мегашт, то бо вазнаш Зуњур биафтад. Аммо на-
фасгардон ноилољ будани корро пай бурда, гиребони љомаашро 
ќолаби мушти усто бо шамшер буррид. Дасти усто шалапї ба 
танаш бархўрд, аммо «гиребон» рањо накард.

— Вой дод-э! Кушт! Золим мардакро кушт!
Овоз баровард Шарифа ва Зуњур ба худ омада, каме хешро 

пас кашид ва пас-пас рафт, аз дарвоза баромад...
...Њамсояњо омаданд ва шамшери урён дар даст шитобон кў-

чаро нишеб шудани Зуњурро дида, овоза карданд, ки бар ќасди 
духтараш усторо куштааст...

Усторо ў накуштааст, фаќат боиси маргаш шуд...
Гуфторњои пурмаъниву пуралам рўзи дигар шуданд; ваќте 

ки занњо овоз меандохтанд, љањр мерафтанду судур, ќиссаи мар-
ги муфољоти усторо мегуфтанд: дар нафиру шевану мўяи занњо 
фољиањои замон ифода меёфт. Аз њунари усто, аз мардикории 
ў, аз ёрони бохтааш, аз мањрумии дидори писар ва аз золимии 
Зуњури худнамо гуфтор мекарданд; баъзан яккагўї буд, буррову 
фањмо; баъзан маѓал мешуд, ношунаво... Шахи Сафед, ки болои 
боѓи усто чу соябон буд, шояд ќабат-ќабат сабт карда бошад 
навњагарињоро...

Чил гузашт, сол гузашт... Модар Љўраву Сангинро нишонду 
гуфт: «Бурњон нест, агар шумо ќасоси падар ситонида натавонед, 
худам меситонам.»

Љўра падарро хоб дид. Хоб дид, ки саропо сафед пўшида, аз 
кадом сафари дур омада, бо писарон такудав њам накарда, мо-
дарро сару либоси тоза пўшонд ва арўссифат гирифту бурд. Љўра 
њарчанд аз паси онњо дод зад, ки дар хона саробон нест, онњоро 
саѓир кардан гуноњ аст, падар эътиборе надод. Ба љои ў Шарифа 
нигашта, ишора кард, ки осуда бошанд, ў баргашта меояд... Онњо 
мерафтанд, баччањо мегиристанд. Аз куљое Бурњон пайдо шуда, 
њамчу марди бузург, њатто аз падар њам калонтару босалобаттар 
ба онњо мурољиат кард: «Бас кунед, гиря хосият надорад!» ва худ 
бар асари падару модар нигарист, ки чї тозаву озода пўшидаанд, 
мисли як љуфти кабўтар ва ѓайб зад. Љўра розї нест, ки падар 

модарро бубарад ва ба Сангин рў овард, то аз пасашон рафта 
модарро боздоранд, зеро имкон надорад чунин рухдод... падар 
мурда... Аммо Сангин сар меафшонад, ки ба падар гап гузаронида 
нашавад. «Ту донї, ки чунин мард дар музофот нест, чун ба ў гап 
гузаронї?» Розї мешавад Љўра, аммо ќаноат намекунад... Онњо аз 
новаи боѓ баромаданд, Новаи Сурх рафтанд. Љўра њайрон, ки чаро 
падар модарро љониби њамворињо, шањрњо набурда, љониби кўњњо 
барад... Онњо дур нарафтанд. Пушти боѓ бозистоданд ва љониби 
шахи Сафед нигариста имову ишорањо карданд. Љўра низ он сў 
нигарист ва њайрон монд. Ба Сангин низ шахи Сафедро намудан 
хост. Сангин набуд.

Аввал ба назараш дар токи шах лонаи уќоб тофт. Бодиќќат 
нигарист, ки лона ба як тахти шоњї бадал шуд, ки гўё махсус сохта, 
бароварда он љо часпонда бошанд. Љўра ба рафтору хушњолии 
онњо эътибор дод: падар масрур буд, ба модар ишорањо карда 
чизеро мефањмонд, љониби шах даст ёзонд. Пасон дастон болсурат 
ба ду тараф кушода, афшонд ва ба модар низ фармуд, ки чунон 
кунад. Чунон кард. Падар уќобвор љањид. Пойњояшро аз замин 
канда, ба фазо парвоз кард, тори сари модар пар-пар зада, ба 
Шарифа фармуд, то ў низ нарвоз кунад. «Натавонам!» гуфт Ша-
рифа ва ба фармуди падар паррандавор вазн бар пойњо андохту 
љањид ва пару бол бароварда, дар њаво шуд, њамболи усто гашт. 
Онњо мубаддал гаштанд ба љуфте парранда. Падар уќоби сиёњ 
буд ва модар уќоби сафед. Љўра то алњол чунинашро надида буд. 
Онњо аввал хуб болои Новаи Сурх давр гаштанд, Муддаои табъ 
раќсиданд, шодмонї карданд, ѓубори дил бароварданд ва хаста 
шуда, ба кўшки тори шах рафтанд, бозї доштанду ханда... гўё 
Бурњонро гум накарда бошанд...

Ва яке уќоби сиёњ аз кўшк парид ва дар фазо давр гашт; ме-
чархиду мегардид, пар-пар мезаду болњо рост медошт ва аз боло 
сўйи замин менигарист, гардан ёзида, чашм кушода, якрўя сар 
тофта, ба замин менигарист ва боз пар-пар мезад, боз гирд мегашт, 
боз суръат мегирифт; болњояш ба сурати панља гашта, роѓњо ме-
тофтанд. Мечархиду мераќсид, гўё барои Шарифа. Ўро њамчу 
маликаи хубон тори кўшки баланд нишонда, ба ў њунар менамуд, 
чунон хунар, ки касе ёд надорад. Давр мегашту чарх мезад, пар-
пар зада, љониби кўшк мерафт ва Маликаро бод дода мегузашт 
ва Малика ба дари кўшк омада, на ба нозу адову таманно, балки 
бо як салобат, бурдборї ва зебойї аз он баландї сўйи дења ме-
нигарист, ки русто чї њол дорад, усто барои ў чї њунаре нишон 
медињад, чунон њунар, ки дар бадали бисту њашт соли њаёташон 
чунин санъатварї накарда. Ба ў мегуфтанд, ки шавњарат хунарманд 
аст, дасташ – гул, аз чўб одам месозад... инак ба чашм дид, ки 
ў мўъљиза меофарад: аз одам парранда сохт... Баногањ парранда 

аз назарњо дур шуд, чунон дур, ки ба ављи фалак баромад. Дур 
шуду дур ва ба осмон часпида, ситораи тобон гашт. Инак Љўра 
ягон ситораро бо ин ситора баробар намедонад, бадал намекунад. 
Баробари сўйи осмон нигоњ кардан онро мешиносад ва аљибаш 
он ки ситора дар рўз њам метобад – ситораи Тобон... Модар дар 
токи шах ангушти њайрат мегазад ва гардан каљ карда, сўйи ситора 
менигарад, ки мањбубаш ин ќадар баланд рафта ва аз он баландии 
дур њам равшан тобад... Ў низ бол афшонда аз кўшк бар њаво 
шуд, то сўйи ситора бол афшонад. Аммо зўру мадораш нарасид. 
Бол афшонду бол афшонд, боло рафту фуромад, пар-пар заду 
гирд гашт; дењкадаро хуб тамошо карда, зўри сўйи осмон рафтан 
наёфта, боз ба кўшк баргашт, боз Малика шуд ва боз андар дари 
кўшк фариштасурат истод...

Љўра оњиста-оњиста пеш омад, пушти боѓ гузашт ва ба кўшки 
баланд нигарист, тоќї аз сараш афтид. Вале модар ба дигар тараф 
нигоњ мекард – ба фазое, ки уќоби сиёњ парвоз карда рафта буд. 
Яќин хафа буд, ки чаро усто ўро њамроњ набурд; усто моњ-моњ 
устої рафта, Шарифаро њамроњ намегирифт. Зан хафа намешуд, 
аммо њоло ѓамист, ки усто набурд. Вале Љўра шод аст, ки модар 
њамроњи он уќоби сиёњ нарафт ва инак абад-уд-дањр дар он кўшки 
барин мисли Модархудо мемонад ва мардум ба чунин баландї 
расидани ўро шунида, ба зиёрат меоянд ва ё ба тамошо.

«Оча-а-а!» – садо кард Љўра, аммо садояш ба он баландї на-
расид. Ба назараш кўшк баландтар тофт ва овози пасту тифлонаи 
писар то ба он љо нарасид ва худи ў ба як тифли навќадам табдил 
ёфт. Ў њайрон буд, ки чаро очаи мењрубон садояшро намешунавад, 
сўяш наменигарад. «Фуро, оча! Нафурої, уќоб мебарадам!»

«Кў уќоб? Кадом уќоб?» – сар хам карда, гардан ёзида, пурсид 
оча ва дид, ки чї зайл хурди хурд гашта, то ноф куртача дораду 
эзор на.

— Фуро, оча! Уќоби сиёњ сўи ман бад-бад менигарад.
— Ин љо биё!
— Пару бол надорам, оча!
— Осон: дастонатро кушо, бол барин афшон...
Писар њарчанд даст кушоду афшонд, нашуд.
— Намешавад, оча!... Уќоб!
Ва модар дид, ки уќоби сиёњ аз ављи фалак сангосо лўнда гашта, 

сўйи бачча меояд, худро аз сари кўшк сўйи писар андохт. Домони 
куртаашро бод мисли сабади сарнагун сохта, модарро намегузошт, 
ки ба замин парчин гардад, балки оњиста-оњиста фаромад ва ў 
њамон зайл то сари кўдак омада, ўро зери домон гирифт...

Уќоби сиёњ, ки пўшида шудани рўи кўдакро дид, андаке роњаш-
ро дигар карданї шуд, аммо натавонист; санг, ки гашта буд, пару 
бол кушода натавонист. Ба лаби домони модар ва санги сиёњ бар-
хўрда, љо ба љо мурд... Ва боз љон гирифт: болњояш ба ду љониб 

кушода шуд, дањонаш боз, забонаш андаке намуда, оѓиштаи хун 
гашт; чашмонаш њоло зинда буданд, сўйи онњо илтиљо доштанд. 
Бачча ба оча нигарист ва оча ба бачча. Њамин лањза уќоби мурда 
љон дароварда, нимбисмил ба ќаландаре табдил ёфт, ки зери да-
рахти чормаѓз латтапеч ва сару рўяш пурпашм буд... Модар домон 
аз сари Љўра бардошта хест ва ў мисли чўљаи сафед аз зери боли 
модар озод шуд. Ва њайрону пуршигифт ба модар нигарист, ки 
чаро ў ин ќадар ба ин паррандаи сиёњи дањшатбори бол кушода 
хобида бо мењр менигарад. Њол он ки ин мурѓи ќавиминќори 
тезчанг ба ќасди љони ў аз осмон омада буд.

— Чаро ба ин мурѓи безеб ин ќадар дилсўзї мекунї, оча?
— Ин мурѓ не, дурусттар нигар!
Модар аз як нўги боли уќоби нољунбон дошта, бардошт. Уќоб 

на танњо њаракат накард, балки параш ба дасти ў монду боли 
урёнаш ба замин бархўрд. Модар шикастадил парњои дасташро 
рўи боли урён гузошт, пўшонд ва андаке пањлў гашта, аз куртаи 
кўтоњи писар дошта, поён кашид. Домони кўтоњи Љўра ёзида то 
зону омад.

— Рафтем! – воњимаангез будани уќобро пай бурда, бо њарос 
хест модар. Чун онњо аз рахнаи боѓ даромаданд, садои «чу!» гуф-
тани мурѓе баромад. Баргашта диданд, ки уќоб љон гирифта, пару 
бол бароварда, аз замин бархоста, ба њаво рафт.

— Маро пинњон бикун, оча, уќоби сиёњ мебарад!
— Осуда бош, вай хабаргирї омада буд, рафт...
Љўра бовар накард. Ба модар љафстар шуд ва дуздида ба тори 

шах нигарист, кўшки зеборо тамошо мекард.
— Мехоњї, ки бар он тахти баланд нишинї? – нигоњи ўро пай 

бурда пурсид модар. Писар ризоманд сар афшонд. Модар аз дасти 
ў гирифт: «Биљањ!» Писар њайрон буд, ки чї гуна биљањад. – «Ана 
ин хел! Вазн бар пой биандозу биљањ!» – Писар чунон кард, ки 
модар фармуд. Њар ду бар њаво шуданд ва бар тахт нишастанд. 
Модар кўдакро тахтнишинї омўхт ва худ ба он љонибе, ки уќоби 
сиёњ парвоз карда буд, бол кушод.

Љўра дергоњ нигарон истод, ки модар бармегардад, аммо аз 
ў дараке нашуд... Гардан ёзида, ба пас нигарист ва модарро дар 
њамон ањволи табиї дид, ки либоси азо бар тан, бо доси кундак 
дар боѓ алаф медаравад.

...Садои дуову санои модар баромад, ки касе озораш додааст. 
Ва ин садо ўро бедор кард, аммо дергоњ чашм накушод. Хоби 
зебое дида буд, намехост зебоиро гум кунад, њарчанд уќоби сиёњ 
чандон нафоридаш.

— Одам ин ќадар серхоб намешавад! Хоб кунї, аз файзи сањар 
мемонї! – Љўра пай бурд, ки ин суханон ба ў равонаанд, вале 
хестан нахост.– Э, хез-э! Мардаки каппа-калон шуда, то ними рўз 
хоб мекунї? Гов аз пода мемонад!

— Оча!?
— Ња!
— Оча!?
— Чї мегўї? Зан гирифта те, мегўї?
Ў дигар чиз гуфтанї буду модар дигар чиз фањмид. Гапгардонї 

накард. Намехост, ки яки модарро ду гўяд. Баъди ин модарро аз 
занњои оддї намедонист: шоњзан, балки аз он њам зиёд – Модар-
худо: тахтнишин, боэњтиром, тоза озода, покиза ва наљиб...

шОХОБ

Шарифаи сияњпўш гирду домони дења мегашт, то чизи гум-
кардаашро дарёбад. Мегашту мегашт, аз дења поёнтар, рў ба рўи 
Хонаќоњ, ки Бурњонро дар њамин љо видоъ гуфта буд, ќарор меги-
рифт ва рў љониби хонаи хурди сари шахча даст бардошта, Зуњурро 
дуои бад мекарду писараш Бурњонро дуои нек. Зеро Зуњур одам 
монда аз кўњ Бурњонро дошта омад; бо духтарам муросо бикун, 
гуфт. Бурњон напазируфт ин њарфро, аз паи падар бифиристод 
ўро. Инак модар ваќту новаќт ин љойњо мегардад ва зери остин 
корд дорад. Медонад, ки Зуњур ин роњро савора ё пиёда мегузарад. 
Дарафтиданист Шарифа. Вале нияти ўро пай бурдааст ва ё касе 
фањмондааст, ки намегузарад – мор.

Чунин рафтори Шарифаро мардум ба девонагї бароварданд: 
васвос шудааст, дилаш буѓз мекунад, дар хона шишта наметаво-
над, гуфтанд. Љўраву Сангин шарм аз гапи мардум карда, ўро ба 
гап дароварда, хона мебурданд: «Оча, Бурњон бо ин роњ намеояд, 
бо роњи падарам омада меояд.» Ва модар «Меояд, бо њамин роњ 
меояд» гуфта, ба эшон фањмондан мехост, ки њар рўз ба роњбо-
нии писар мебарояд. Аз хона рафтан саркашї мекард ва дуздида 
љониби боѓи Зуњур менигарист, ки гўрсўхта метобад ё на? Пайдо 
нест. Аз рўи гуфтањо – калон шудааст, моњњо меравад, масъалањоро 
њал карда меояд; пайдо шуда аз номи Губернияву Оќпошшо кору 
кирдоре мекунад ва боз ѓайб мезанад.

— Хуб, ман дигар кўча намебароям... ту аз омадани Зуњур огоњ 
мекунї,– ба Љўра мегўяд модар ва ў њайрон мешавад, ки Зуњур 
ба модар чї лозим аст.

— Писарчаи акомро талаб мекунї, оча?
— Њо... талаб аз ў зиёд аст...
Ва њамин талаб намеѓузорад, ки Шарифа дар љогањ ором бихо-

бад; аз хоби хуш парида мехезад ва корди зери сар мондаро зери 
остин зада, аз дарвоза мебарояд, то миёнањои дења мераваду боз 
ба худ омада, бармегардад; ягон кас мебинад ўро ва фардо овоза 
мешавад, ки Шарифа аќл бохтааст...

Рўзе тифли парпече аз сари девори Зуњур боло шуд. Дасте онро 
бардошт, дошт-дошту бозгирифт ва дере нагузашта, боз бардошт. 

Шарифа њангоми аз роњи паси девор гузаштанаш ин њодисаро 
дид ва яќин кард, ки кори Норист. Момо бинад, мегўяд. Момои 
гирифтори андешањо ба ин чиз эътибор намедињад, бегона медонад, 
ки чї шумтолеъ аст ин тифл. Меравад пасттар, рў ба рўи хонаќоњ 
ќарор мегирад; даст ба дуо бардошта, ба ќисмати Зуњур омини 
чаппа мекунад – пушти дастон ба рўй мекашад. Гўшаи чашм ба 
сари девор карда, чизеро љўё гашта, гирди дења меравад. «Илоњо 
аз сари асп паррї!» дуо мекунад Зуњурро ва медонад, ки сухани 
њавої суде надорад. «Агар Бурњон мебуд... аз дасти ин тифлон 
коре намеояд».

Кўдакњо ўро масхара мекунанд: аз сари деворњо, аз роѓи дар-
возањо, аз пушти бомњо ба вай њар ранг наѓмањо менамоянд, њар 
гуна сухан мегўянд, чунон ки ба девонагон. Ў лаб мегазад, алам 
фурў мебарад, сар меафшонад, буѓзи гиря фурў медињад – сабур 
бояд буд. Атрофи дењаи хурдро, ки дар як соат гирд гаштан мум-
кин аст, соатњои зиёд давр мезанад, љуз масхараи кўдакон чизе 
намебинад; њатто дугонањои љамолакиаш омаданашро бинанд, 
худро паси девор ё пушти дарвоза кашанд ё роњ дигар кунанд. 
Шарифа зањрханда кунад дар чунин њолатњо ва чашми чапашро 
сахт фишурад, ки дар куљои дилаш тораке канда шуда озораш 
медихад. «Ха-а-айр, мегузарад.» Шалпар мешавад ва хаёл меку-
над, ки корди зери остин вазнин аст, онро бояд афканд. Ќасду 
ќасос аслињаи одамони нек набувад, Худо ќасос биситонад... Вале 
мебинад, ки аз он ќадар илтиљо мурод њосил намегардад – Худо 
ба Зуњур каромоташро нишон намедињад, ба хулосае меояд, ки ба 
умеди касе ё тасодуфе шудан нашояд.

Шарифа корди аз усто Ќодир мондаро ба латтае печонд ва 
миёни кўрпањои тахмон гузошт ва тасмим гирифт, ки дигар кўча 
набурояд; буд-набуд зўраш ба Зуњур нарасад ва агар писараш 
Бурњон ояд, роњи хонаро медонад. Ин кор њам ба хости ў нашуд: 
дар дења миш-миш карданд, ки Шарифа ба дарде мубтало гашта, 
аз хона буромада натавонад; писарон занљирбанд ва дар оѓил 
љой кардаанд. Шарифа шунид њарфњоро ва худи њамон лањза дар 
кўчањои дења пайдо шуд. То ѓуруби офтоб рў ба хонаќоњ истод. 
Ягона касе, ки љуръат карда аз ў пурсид, кампири Моњбї буд:

— Рўзи дароз дар ин љо чї кор мекунї, Шарифа?
— Роњи Бурњонамро мепоям.
— Меомадааст?
— Меомадааст.
Вале он рўз Бурњон нею Зуњур омад. Зуњур аз љониби дашти 

Дупула њамроњи савори шапкапўше омад, ки Шарифа чизе гуф-
та натавонист, балки љониби хонаќоњ гурехт... Пањлўи хонаќоњ 
бозистод ва бо гўшаи чашм нигарист, ки Зуњур дами дарвоза аз 
асп фуромада, лаљоми аспи мењмонро медорад ва рикоб пахш 
мекунад, то мењмон аз зин зер шавад. «Нобакор!» худ ба худ гуфт 

Шарифа ва рўй ба гўристони пушти Боѓи Гарон овард: «Ноба-
кор... наход надонї, ки оќибати ин даву тозњо чист? Ана, ана 
њамун як мушт хоки баланд, ки он њам оњиста-оњиста ба замин 
яксон мегардад.»

Буми кўр магар аз пичирроси ў огоњї ёфт, ки худро пуршаст 
аз кафтарнишини айвони хонаќоњ сангосо ба замин андохт ва ба 
замин нарасида, бол кушода, парвоз карда, аз назар ѓоиб шуд. 
Шарифа ба сангдевори хонаќоњ такя зада, рў љониби хонаи Зуњур 
нишаст ва зењн монд, ки онњо чї кор мекунанд.

Зуњур мењмонро рўи боѓ давр занонда, чињоеро фањмонд ва 
оњиста-оњиста ба болохонаи бинову таманно монда сохтааш буро-
вард. Шарифа низ дид, ки Забури девона сагвор аз дунболи онњо 
кашола шуда, назди зинапоя ќарор истод ва ду чашм он љо дўхт 
– ба дари болохона. «Пайдо шудааст девона» аз дил гузаронд Ша-
рифа ва дурудароз нишаст, ки чанд бор Зуњур барои мењмоннавозї 
аз болохона поён мешаваду боло ва писари фисини дањонялааш 
чї зайл ба ин сў – он сў гузаштани ў халалгор мегардад... Њама 
кирдори эшонро мушоњида кард ва фурўрафти офтоб бархосту 
доман афшонд: «Имрўз њам наомад.» Бурњонро дар назар дошт 
ў. Зеро дилаш гувоњї медод, ки меояд.

Ў бозистод, миёни майдони бузкашї – дар Санглохи байни 
хонаќоњу боѓи Зуњур худ аз худ пои рафт боздошт: «Магар бо 
оташ бозї намекунам? Даст сўйи мори афъї намеёзам... Не, ме-
донам, ки бо думи шер бозї мекунам... Лекин ўро ба њоли худ 
намемонам... оташ бошад њам, мор бошад њам, думи шер бошад 
њам, њамту намемонам.» Азм кард ў. Ба хаёл рафт, ки ягон роњи 
ќасос намедонад...

...Шарифа боз дар шохи хами тути марвориди Чилламазор як 
латта баст. Ў мисли дигарон кўдаки бемор наовард, чалпак на-
пухт, «бўй» набаровард, балки пешонибандашро кушоду дар шохи 
дарахт баст ва дуру дароз ба латтапорањои рангаи шохњои урён 
дида дўхт; гўё мешумурд онњоро, гўё људо мекард рангњоро; боз 
барои он менигарист, ки њамчу гўр наву кўњна буданашонро фарќ 
кардан мумкин бошад. Латтапорањои ранга алвонљ мехўрданд аз 
бод. Ќўњнаву фитшуда буданд аз офтоб, борон ва мурури замон; аз 
яке гирењ монда буд, аз дигаре пай. Шохњои ќадрасу гирдогирди 
тут латтапорањо буданд... Шарифа аз кори кардааш хавф бурд, 
ки касе ин кори ўро дида бошад, мегўяд, ки Шарифаи девона бе 
бўю таф дар шохи тути Чилламазор латта баст.

Шарифа дар шохи тут латтаи ният баст ва сўйи Тангно рањ 
сипарид. Пушти дарвозаи Офтобхони бихалифа бозистод. Хеле 
истод, бихалифаи мактабдорро пеши назар овард; китобхониву 
маънидод карданаш, аз пайдоиши оламу одам њарф заданаш, баду 
некро људо карданаш пеши назар омад ва њалќа ба дарвоза кўфт. 

Фиѓони саг баромад, пасон сурфаи занона ва дарвоза боз шуд. Ба 
љои бихалифа як духтараки наврастаи дидадаро пайдо шуд.

— Бихалифа дар хонаанд? – баъди одоби салом пурсид Ша-
рифа.

— Намоз мегузоранд... Марњабо!
— Сабр мекунам.
Шарифа ё аз тарси саг ё аз сабаби нохонда буданаш дарвозаро 

пўшиданї шуд, духтарак нагузошт.
— Бихалифа фањманд, ки шумо паси дар мунтазир шудаед, 

хафа мешаванд.
Духтарак ё аз фаросат гуфт ва ё одати бихалифа чунин аст, ба 

Шарифа аљиб тофт; баъзењо аз дарашон дарої, хафа мешаванд, 
бихалифа аз дараш надарої, хафа мешудааст. «Њо, баду неки 
дунёро медонад ин зан». Баъди андешаи зиёд пой аз остона дарун 
нињод Шарифа.

— Ин љо мунтазир мешавам.
— Аќаллан рўи суфа шинед!
Суфаи гилї андар миёнаи боѓ буд зери дарахти сада. Њоло сада 

њам, суфа њам урён буданд. Миёни шохњо лонањои холии зиёде боќї 
монда, андарунашон хазон љамъ шуда. Сафедорони гирдогирди 
боѓ низ чунин лонањои холї доштанд. Дарахти олучаи пањлўи 
харсанги сафеди пушти хона баргрехта ва мевааш пажмурдаву 
нимхушк њамоил буд. Шарифа ба ин чизњо эътибор надод, гўсола 
ва баррањои рўи боѓ њам диќќати ўро нарабуд. Њушаш ба дари 
хона буд, ки кай бихалифаи чашмбанду фаранљї бар сар барояд. 
Магар безобитагиаш аён буд, ки духтарак «њозир мебароянд» гуфт 
ва кори зарур доштагї барин љониби оѓили таги адир рафт...

Бихалифа баромад. Чашмбанду фаранљї надошт, балки кушо-
дарў буд ва дурраи тољвор бастааш ќоматашро болотар нишон 
медод; бихалифаи хушќомат дар чашми Шарифа аз будаш зиёд 
намуд: тоза, озода, дилрабо... њавасангез... пок. Ба саломи занонаи 
Шарифа, ки ду даст зери остин ба сари сина мебаранд ва хаёле та-
возўъ мекунанд, њамчунон сар пеш хамида алейк гирифт ва домони 
дарози пироњанашро бо соќи пой тела дода-тела дода, аз зинањои 
сангї фуромад; миёни кавши булѓорї ва пољомаи шерозадори рўи 
пояш њамхўрда сафедие метофт чу доси моњ.

— Биёед, Шарифабону!
— Омадам, Бихалифа, шуморо дидан омадам... Сињат њас-

тед?
— Шукри Худо... Худатон? Кўдаконатон? Аз Бурњониддин 

хабаре њаст?
— Нест, хабаре нест... Омадам, ки чизеро бипурсам: оё дар 

ягон замон занон бо мардон љангидаанд?
— Љанги хонагї, авлодї ё љањонї?
— Ќабилавї...

— Будааст... хеле зиёд: љанги Рухшона, давлатдории Хотун, 
ќиссањои зиёдро шунидаед, дар афсонањо кам нестанд ин хел за-
нон... Ин чиз ба шумо чї лозим шуд, Шарифабону?

— ... донистанї шудам, ки зан њам љанг карда метавонад?
— Зарур ояд, раво бошад... Ба хона бифармоед...
— Миннатдор, Бихалифа.
— Барои њамин омада будед?
— Барои њамин... Донистан хостам, ки зан ба љанг хезад, ма-

ломат...
— Занон њамин чизро дониста аз остон бурун пой наме-

нињанд.
— Мешунавам, ки мардум маро девона хондаанд, минбаъд 

бароям зиндагї маънї надорад, љанг карданї њастам.
— Љанг? Бо кї?
— Бо Зуњур-кофир...
Бихалифа хомўш монд ва бари камзўли пушт рафтаро пеш 

кашида, сар андохт ва ба нўги пояш нигарист, то чї гўяд. Чанде 
баъд сар боло карда ба Шарифа зењн монд. Ў низ ба замин, гўё 
мунтазири фармоиши Бихалифа буд.

— Маслињат нест! – ќатъї буд овози Бихалифа ва Шарифа як 
ќад парида њайрон нигарист ба ў:

— Чї хел?
— Ман азоби шуморо медонам... њама медонанд... аммо раво 

нест, ки худро ба панљаи шер занед.
— Ман дигар роњи осоиш надорам...
Садои сурфаи мардона омад. Шарифа саргирак пеш кашид, 

то рўй пўшад. «Эшонбобо» шавњарашро дар назар дошта гуфт 
Бихалифа, ки аз ў рўй пўшидан раво набошад.

— Маслињати моро нафањманд...
— Намефањманд. Ба Эшонбобо мегўям, ки маслињати «мавлуд» 

кардем.
Эшонбобо боз сурфид. Назди зани сафедпўшаш зани сиёњпўши 

саргиракбасарро дида, сурфид. Бихалифа аз сурфаи шавњар маънї 
кашида «Шарифабону» гуфт. Эшонбобо медонист, ки занаш ба 
номњо иловањо мекунад, зуд дарёфт, ки зан Шарифа аст, вале маќ-
сади ташрифашро намедонист ва пурсидан њам аз рўи одоб нест, 
зеро рўзгори онњо чунин одобро талаб мекунад. Касе дар њаќќи 
онњо бад намегўяд ва онњо ба касе кор надоранд. Бисёр касон 
наздашон барои маслињату машварат меоянд... Марди нуронии 
химчаќомати сафедришро дар рўяш «Эшонбобо» ва дар ѓоибаш 
Эшони Саид мегўянд... Ва њикоят мекунанд, ки аввалин касе, ки 
дар ин дења баъди харобињо манзил кардааст, бобокалони калони 
калони... њамин эшонбобо будааст; дар Тангно манзил кардааст, ки 
сари об аст, бод намерасад, ду соат дертар офтоб рух менамояд ва 
ду соат пештар тарк мегўяд. Аз домони дења то ин љо њамин ќадар 

фарќ њаст. «Чаро усто Ќодир бо Эшонбобо маслињат накарда...» 
аз дил гузаронд Шарифа ва хост бо Бихалифа хайрухуш карда 
равад, саволи Эшонбобо ўро боздошт:

— Аз Бурњониддин хабаре њаст?
— Нест, Эшонбобо,– ба нўги пояш нигоњ карда љавоб дод 

Шарифа.
— Шунидам, ки аз дењањои дигар чанд тан баргаштаанд, шояд 

Бурњониддин њам баргардад.
— Ќурбони нафасатон, Эшонбобо! – гуфт Шарифа ва шарм 

дошт, зеро зан шуда ба касе чунин сухан нагуфта буд.– Шод бошед, 
Бихалифа,– хаёлаш нољо гуфт. Бихалифа чї андеша кунад.

Ва дид, ки шом наздик, бо роњи омадааш нарафт. Боѓи бекаси 
Машрабиро деворпар гузашта, сўйи хонааш рафт. Даст ба чапар-
дари роњи мазор бурда, сурат гашт. Гўё дасташ дар чўби дарваѓна 
часпид. Онсўтар пањлўи дарахти чормаѓзи азим Бурњонро дид. 
Њайрон шуд, ки ў кай омада бошад; чї ќадар ў роњбонї кард, на-
омад, дар як лањзаи назди Бихалифа рафтанаш омадааст... Бурњон 
аз буни дарахт љониби модар нигариста хандид. «Очаат мурад!» 
фарёд зад модар ва аз гўрхонаи мазори пањлў садое омад, ўро ба 
худ овард ва сурати Бурњон аз пањлўи дарахт ѓайб зад. Ба назараш 
намудааст ва чунин њол ўро ба ташвиш овард: баданаш раъша 
карда, мўйи сараш рост гашт, дилаш воњима кард. Дарваѓнаро 
пуршаст кушод, то зудтар аз мазор дур шавад ва њарчанд кўшиш 
мекард, ки вањм ба дил нагирад, як њисси вазнин ўро пахш кард. 
Бори дигар пањлўи дарахт нигарист ва пои рафт боздошта, дуру 
дароз зењн монд, љуз танаи азими нољунбони дарахт чизеро надид: 
«Намудааст ба чашмам» дарёфт ў ва якбора садо баровард: «Ња-а 
бадбахт!» ва мўйи баданаш дамид. Зери лаб чизе хонд ва сўйи да-
рахт «куф» кард. Лањзае њаяљонаш паст шуд ва боз хуруљ кард.

Саг фиѓон бардошта омад, Сангин аз куљое пайдо шуд ва мо-
дар дил баќувват медошт, то наафтад. «Ба назарам, гург буд он 
љо, садо кардам, гурехт...» Писарро ором карданї шуд, аммо худ 
ором нагашт... Бистарї шуд. «Наход, ки умри ман њам ба охир 
расида бошад... Наход, ки ба муродам нарасам... Наход Зуњур 
њукмрон гардад?» Шарифа дар бистар пањлў гашт, чашм ба дар 
дошт, ки њамон сурати дар пањлўи дарахти чормаѓз дидааш аз 
дар медарояд. Охир, Бурњон буд, чаро ин ќадар тарсад аз писари 
худ. «Кї?» пурсид модар.

— Љўра! –љавоб дод Сангин.
— Љўра? Наход ў мисли Бурњон шуда бошад? – њамлаи хестан 

кард модар, натавонист..– Ин љо биё!... Бурњон, ки омад... гўед, ки 
назди Бихалифа равад ва пурсад, ки модараш чї ният дошт...

— Чаро ин хел мегўед, оча? – пеш омад Сангин.
— Барои эњтиёт...

Олої мегуфт модар ва гоњ-гоњ даррандавор ба дар менигарист, 
ки ягон бадњайбат намуда бошад. Менигаристу касеро намедид ва 
чашм пўшад, пеши назараш сурати Зуњур ба њазор ранг меомад: 
љин мешуд, дев мешуд, чорпои дандондароз мегашт, њамчу аждар 
менамуд, танњайвону сародам, сарњайвону танодам, одами болдор... 
ва гоње устухон, саропои одам устухон метофт, искилети равон ё 
хандон... Пасон ў ба шифти хона менигарист ва маймунчањои зиё-
деро медид, ки аз кодок ба кодок мељањиданд ва ё дум ба вассањо 
часпонда алвонљ мерафтанд, дасту чангол ёзида, ўро бардоштанї 
мешуданд... шабањ гашта ва ё њамчу њубобчањои њавої миёни ко-
докњо ѓайб мезаданд, боз ба сурати њаргуна љонвар аз гўшаи хона 
ё тахмон менамуданд... Ў чашм мепўшид ва гумон мекард, ки ин 
њама корњо дар торикї такрор мешаванд ва њамин ки ковок мешуд 
ё пањлў мегашт ва ё аз дар касе меомад, њама чиз ѓайб мезад... Боз 
ба хаёл меравад: љои ин њама суратњо Зуњур пайдо мегардад, ки аз 
кодоки тори сандалї аввал сараш метобад, гардану танаш; дан-
донњои дарози якгазї дорад, механдад ба назар ва оњиста-оњиста 
нишеб мегардад, нўги думаш дар васса кашшак мешавад, маймун 
гашта алвонљ меравад, якбора чаппа гашта чангол ба болор зада 
медорад ва маќъади сурх ба Шарифа намуда механдад. Шарифа 
чашм мепўшад ва боз чашм мекушояд, ки ў ѓайб задааст... Боз аз 
миёни вассањо мисли замбўруѓ мерўяд. «Ња-а-ад!» шиддату тањдид 
мекунад Шарифа ва Зуњур худро аз кодок ба замин партофта ва 
ба корди дасти занак дида дўхта, аз ќасди Шарифа огоњ мегар-
дад, бадар меравад. Шарифа аз дунболи ў метозад... Гирд-гирди 
дења таъќиб мекунад ўро, наздик шуда корд заданї мешавад, ки 
пояш лаѓжида меафтад, Зуњур баргашта механдаду мегурезад. Ин 
њол алами Шарифаро меафзояд, масхара шуданашро дониста, 
метозад ва чун Зуњур дасташро сўтта карда «мана гир!» мегўяд. 
Шарифа дандон ба дандон монда, корд љониби ў меандозад. Аммо 
Зуњури фиребгар реб дода кордро мегузаронад. Корд куљо шуд, 
Шарифа намебинад. Ноумед нишаста, сар бар сари зону менињад 
ва аз болои сараш хандаи масхараомези Зуњур мебарояд: «ги-
рифтї?» сўттаро дар назар дошта мегўяд Зуњур ва Шарифа чун 
модашерї хашмї љонибаш меѓуррад... Зуњур ба писари девонааш 
Забур табдил гашта, ўро масхара мекунад: забон бароварда, зери 
бинии фисинаш мебарад, мељунбад. Шарифа таъќиб кунад, дупоя 
мељањад, яккалинг меравад, ки занак дорадаш.... Шарифа љиносо 
мўйњо ба рўй кашида, чашмон шокоса карда, чангол гиро дошта, 
пеш меравад, то писараки девона тарсад. Ў пас-пас рафта ба ѓўт 
дакка хўрда меафтад ва харвор ба хок ѓел зада, боз ба шакли 
Зуњур меояд; дандон ба дандон монда, љониби занак меларзад: 
«Киро метарсон-ї-ї?!» Шарифа њамон зайл худро љин гардонида 
ва дандон ёзида, монанде ки ана-ана ўро медошта бошад, яка-яка 
пой монда гурбавор мушро тањдид мекунад: «Ња, бадбахт, ња, 

номусулмон, аљалат расид...» Ва Зуњур мебинад, ки љин аз роњаш 
намегардад, пас-пас меравад наздик шудани ўро дида, рўй тофта 
мегурезад, дуртар рафта, ба пас менигарад, ки расам-расам мео-
яд, боз мегурезад ва ба обканди жарф афтида, ѓайб мезанад. Љин 
боз Шарифа мешавад, нишаста сар ба сари зону нињода мегиряд, 
ки ба муродаш нарасид; Зуњурро дошта зери пой помол карда 
натавонист: «Шон мулкро соњиб мешудаанд, боѓи Эшонбоборо 
мегирифтаанд, Бихалифаро миёни мардум бароварда буз мекаши-
даанд... Бадбахт... Буз кашиданро ба ту нишон медињам... Барои 
аз авлоди усто Ќодир ќасос гирифтан ин мулкро ба кадом омадае 
фурўхта, ба пули он ба кадом мамлакате рафта, шоњ мешудаанд... 
Бештар барои он чунин мекардаанд, ки ќиссаи духтараштон фа-
ромўш шавад... Ња, боз духтари шоњи њамон мамлакатро гирифта, 
баъди фавти шоњ подшоњ мешудаанд... чуѓзи сархўр...»

...Бистари Шарифа аз араќ тар шуд.. Пањлў гашта, тааљљуб 
кард, ки чаро чунин андешањои маѓшуш оромаш намеѓузоранд. 
Пањлў гашт, хаёлњо низ пахлў гаштанд: њамон дењаи ќадима хуб 
буд; хонањои сангдевору похсаи паст-пасти бомњояшон ба њам 
часпида, дар ёдњо монда. Кас аз як гўшаи дења ба бом барояд, 
дар канори дигараш аз бом мефуромад; њамон хуб буд: зуд-зуд 
якдигарро медиданд мардум, мењр доштанду оќубат... Ин замон, 
ки хонањои људогонаи боѓдор месозанд, на њавзи об; ба болохо-
наву мехмонхона мењр бастаанд ва он хонањои пастаки похса-
ву сангиро оѓил кардаанд, мењру оќубат кам шудааст, эњтиром 
костааст, одамгарї намондааст; њамон хонањои пастак хуб буд 
– касро зимистонњо гарм нигоњ медошт. Гўсфандон барои он љафс 
мехобанд, ки гарм шаванд. Одамон љафс-љафс хона мепўшонданд, 
ки њамдевор бодњои самумро гардонанд, аз балоњо нигањ доранд. 
Њама замонњо бало дошт, ин замон пурбалотар шуда. Дар хонањои 
пастак њайвонњо гарм њастанд, дар хонањои људогона одамон хунук 
мехўранд, азоб мекашанд. Дунё охир шудагї барин – Оби Азов 
мешавад, мазмун. Гўё њама чиз муаллаќ, амонат: одамони шинос 
якдигарро мефурўшанд, ба њамдигар бахилї мекунанд, яке аз 
дигаре чизе меситонад, яке дигареро мазлум мекунад; яке ба зўрї 
зиндагї дорад, дигаре ба зорї. Дар ибтидо хуб мезистанд одамон 
– њайвонона бошад њам, озор намедоданд њамдигарро; аввал бар 
муќобили њайвонњо олот сохтанд, пасон бар зидди якдигар... ва 
сар шуд ќасду ќасос, инак мерос шудааст... «Парвардигоро, ни-
гањбон бош! Бурњони бурдаатро бозовар!» Чї хел одамонанд ин 
калонсолон? Ба љуз насињат чизеро намедонанд: бад накун, фи-
реб мадењ, дурўѓ нагўй; рост рав, рост гўй, рост шунав; ба пеши 
поят нигар, сари хамро шамшер набуррад; пешхезї накун, гап 
магардон... э-э-э, боз он ќадар масалу маќол, ки гўё њамааш барои 
бечорагон бошад... аммо барои золим як шиор: теѓат бурро бод! 
Хуб буд он замонњое, ки одамон суханро намедонистанд... Инак 

калонсолон пушаймон: на ба фурўтанї, балки ба мубориза даъват 
кардан лозим будааст...

Хоб бурд Шарифаро ва дид, ки Эшонбобо дастори сафед дар 
сар, мўйи сару ришу бурут пероста, љомаи сабз дар бар ва тоќии 
њамранги љома аз миёни салла хиргоњак боло шуда, њашамату сало-
бати он касро нишон медињад, фарох-фарох ќадам зада, аз љониби 
Тангї сўйи хонаќоњ меравад. Љамоа гирди хонаќоњ омадаанд ва 
мунтазир ба Эшонбобо. Њама дастњо пеши бар одоб доранд ва 
Эшонбобо пешгањ гузашта, кушойиш дињанд, то ќурбонї шавад: 
«Мо ба ёди оллоњ ќурбоние мекунем. Омин!» Њама даст ба дуо 
бардоштанд ва ќассобон дасту пои Зуњурро бастанд, пеш оварданд, 
то ба ёди оллоњи таъоло ќурбон кунанд. Эшонбобо ба чашмонаш 
бовар намекард; ба љамоа нигарист. Мардум низ њайрон буданд, 
ки чаро Эшонбобо аз сар задани ин гўсфанд дар њайрат, китф дар 
њам мекашад. Магар гўсфанди он кас аст? Ќассоб «бисмиллоњ, 
Халилуллоњ, оллоњу акбар!» гўён ба дами корд суф кард ва бо 
гўшњо чашмони гўсфандро пўшид.

«Сабр бикунед! – хитоб кард Эшонбобо, – Дар роњи хайр моли 
њаром ќурбон накунанд».

«Моли њаром не, Эшонбобо, гўсфанди хонапарварди худам!»
«Аз молхонаи худам овардам, Эшон!»
«Як сол аст, ки ба њамин ният бонї кардаам!»
Эшонбобо ба њамаи онњо нигарист, ба гўсфанд нигарист ва 

њайрон шуд, ки аљобате, чї аломате. Чаро инњо даъвои гўсфанд 
доранд, њол он ки дар зери корди ќассоб Зуњур хобида. Эшонбобо 
ба љамоа нигарад, ба ќассоб нигарад: «Шумо одамро аз њайвон 
фарќ намекунед?» Ва чашмаш ба Шарифа афтид, ки такя бар 
сутуни айвони хонаќоњ зада, механдад: «Монед, сар бурранд, 
Эшонбобо!» Ў низ бинад, ки зери корди ќассоб Зуњур мехобад, на 
гўсфанд... Ва мардум ўро дида маѓал бардоштанд, ки ин зани осї 
дар маърака чї кор мекунад, занњои дигар аз ў ибрат мегиранд, 
дунё вайрон мегардад; бероња кунад занонро. «Ўро сар занед!» 
«Сангсор кунед ин бешариатро! Номусулмонро!»

Ва Шарифа розист, ќомат афрозад, ки розист дар роњи њаќ 
ќурбон шавад; агар Зуњур њайвони њаром аст, ќурбониаш раво 
нест, ўро ќурбон кунанд – Шарифаро...

...Ва мардуми «шариатпаноњ» њамаро монданду ба Шарифа час-
пиданд: «Даст њаром накунед!» гуфтанду сангу чўб карданд; санг 
андохтанд љонибаш, чўб бардоштанд бар сараш... Шарифа љониби 
ќабристон тохт. Саргиракаш чу алам парафшон буд... Саргирак 
парид, рўймол афтид; парешон гашт зулфонаш, ки дуде бар сари 
оташ бошад... Сангњо меафтиданд дар пањлўњояш, мерасиданд дар 
тахтапушту хами пойњояш, медавиду метохт, то худро аз њамлаи 
даррандањо рањонад... Аз пеш Эшонбобо баромад:

— Биист, Шарифабону, – ба забони Бихалифа њарф зад Эшон-
бобо. – Биист, ба ту осебе нарасад.

Вале Шарифа бовар накарда, реб дода гузаштанї шуд ва садои 
эшон ўро боздошт.

— Баргардед, нољавонмардњо! Наход мард ба зан санг андо-
зад!?

Шарифа бозистод ва ба пас нигарист, ки галаи гургон гўш 
чур, чашм тез, дањон хунолуд сўйи ў лаб лесанд.

— Оњ Эшонбобо! Шумо чї хел маро аз марг наљот додед? 
Худо умратонро дароз кунад... Шумо медонед, ки ман ба пешвози 
Бурњон баромада будам, ин даррандањо маро таъќиб доранд.

— Хафа нашав, Шарифабону, инњо муваќкатї дарранда шуда-
анд, аз зарурат... хислати одамї њамин: ранги замин чї хел бошад, 
њамон рангро мегирад; бўќаламун. Кадом тараф пурќувват бошад, 
он сў мегузарад... лозим ояд, гўсфанд мешавад, гург мегардад... 
Њозир чиллаи зимистон, Шарифабону, гургњо дар чунин айём гала 
мешаванд... Баргард... натарс!

Шарифа сухани Эшонбоборо нагардонд. Баргашт...
...ва баргашту бедор шуд. Дилаш сахт-сахт мезад.
Тафси танаш баланд буд. Сар ковок карда, аз тиреза берун 

нигарист. Торик буд. Боз сар гузошт. Хобаш парида, дерёз ба хаёл 
рафт. Аммо чизеро пеши назар оварда натавонист, њама чиз омехта 
буд: Эшону Зуњуру хонаќоњу ќурбонї ба њам чї нисбате доранд? 
сарфањм намерафт. Хун дар хоб – рўшної. Хуни Зуњур рехт...

— Бихалифа меоянд, оча!!
Шарифаи ѓарќи хаёл «меоянд»-ро шунида пиндошт, ки Бурњон 

меояд. Талвосаи хестан кард ва боз рўи бистар афтид.
— Оча, оча! Бихалифа меоянд! – даруни дар пой нињода хабар 

дод Сангин. Модар аз мењмон огоњї ёфта, рўймоли аз сар афтидаро 
пайдо карда, ба сар андохт.

— Ба хайр, Шарифабону?
— Ба хайр шавад, Бихалифа!
Талвосаи хестан кард, аммо Бихалифа нагузошт:
— Наљунбед, Шарифабону, канда мешавед. Бемор канда ша-

вад, даво надорад,– аз китфи ў дошта гуфт Бихалифа ва пањлўи 
бистараш нишаст.

— Ман аз бемории шумо огоњ набудам, Шарифабону, барои 
дигар чиз омадам...

— Ягон хизмати ман ба шумо...
— Не… Фаромўш шудааст, ки дар ххусуси зани занон – Би-

хадича ба шумо гўям... Охир Муњаммадро Муњаммад кардагї 
Бихадича буд.

— О Бихалифа, наход барои њамин чиз саргардон шавед!?
— Гулсифатро фиристоданї будам, нисбатдор гуфта, раво 

надидам. Худам омадам, ба шумо гўям, ки аз Бихадича бузургтар 



56

зане нагузашта. Аз китоби «Мавлуд» ёд доред-а?... Бале... Биха-
дича Муњаммадро талаб карда гирифт, тољир кард... Ба тиљорат 
фиристод ва хоб дид; хоб дид, ки Офтоб дар љойгању оѓўшаш да-
ромад... Раммолон хобѓузорї карданд ва гуфтанд, ки Бихадича ба 
касе мерасад, ки бузургтарин инсони рўи дунё мегардад... ва чунин 
касро дар симои Муњаммад диданд.... Бихадича ба хидматгори аз 
худаш бисту панљ сол хурд расид ва ўро машњури олам гардонд... 
Кї будани Муњаммадро медонед...

Шарифа як лањза Бихалифаро фаромўш кард, саргузашти 
Муњаммадро ёд овард...

— Вале Муњаммад ба болои Бихадича занњо гирифт...
Шарифа њайрон буд, ки чаро Бихалифа чунин гўяд; магар ба 

ў марде хостгор шудааст? Магар Бихалифа рамузгирї омадааст? 
Шарифа чашмони хаста ба Бихалифа дўхт ва њайрату андеша 
бартараф карда натавониста «Хуш омадед, Бихалифа!» гуфт ва 
хестан хост.

— Осуда бошед, Шарифабону, ман ваќт надорам, пешин наз-
дик... омадам, ки ба шумо њамин чизро ёдрас кунам, Бихадича аз 
ёдњо нараванд, танњо бо љангу љидол ном баровардан шарт нест, 
некї низ номдорист... Ман меравам, шогирдон нигаронанд. Ки-
тоб хондан лозим, онњо низ бояд фањманд, ки зани порсо марди 
дарвешро кунад подшо.

— Чї хел мешавад, Бихалифа? Дањони хушк...
— Боке не, ман нону намаки шуморо бисёр насиба кардаам... 

Ваќте ки усто мењмонхонаи Эшонбоборо мепўшонданд, њар рўз 
дар миёнашон ноне баста меомаданд: «Хуњарам, Бихалифа, малол 
нагиред, ин одат», мегуфтанд ва њикоят мекарданд, ки мусофиреро 
тирмор ба шикам бархўрда, сўрох карда гузаштааст ва нонро сўрох 
карда натавониста, мурдааст... Аз нон шарифтар чизе нест... Сињат 
шавед, боз аз он нонњои дегии шумо мехўрем... Зинда бошед!

— Шод бошед, Бихалифа!
Бихалифаи мактабдор рафт. Шарифа деворњоро дошта, то 

беруни дарвоза баромад. Аз паси Бихалифа менигарист ва медид, 
ки чї зайл сари чодардори ў дар тангкўчаи Чилламазор пасту 
боло мешавад, чунон ки мављсавор бошад.... Ва бовар намекард, 
ки чунин инсони шарифа барои як дањон гап ба даргоњи ў омада 
бошад. Маќсад дигар бояд бошад ва ўро бемор дида, матлаб 
нагуфта рафт. «Чї мехост Бихалифа?»

...Тойчаи ба Саманд монанд, гуфта, овардаи Бурњон сесола 
шуд, аммо аз ў дарак нест. Баъди падар рафту барнагашт. Худаш 
тойчаро бурда дар алафпаяи пушти шахи Гањвора сар дода буд; 
зимистон Љўраву Сангин рафта, оварда, ќатори гову гўсола дар 
оѓил баста буданд, вале имсол хабар намегиранд, ки њаст ё нест. 
Модар низ аз ин хусус фикр мекунад.

— Оњо, баччањо! Самандро рафта намеоред?
Писарон дар боѓ аз модар пинњон гашта, љавобе нагуфтанд. 

Шарифаи каммадор сари девор рафт ва сар аз сари девор боло 
карда пурсид:

— Самандро намеоред?
— Самандро?! – баробар пурсида ба њамдигар нигаристанд 

онњо.
Модар аз суоли писарон чї маънї кашид, ки аз рахна гузашт 

ба боѓ ва пурсид:
— Дулдулро кай меоред?
— Намеорем...
— Чаро?
— Лозим нест.
— Лозим аст!
...Ва онњо Самандро оварданд: рўзе ки барфи аввал борида 

буд, онро аз пушти шахи Гањвора пайдо карда, вале дошта ната-
вониста, пеш андохта, оварда, дар љари Хокканак љо карданд, ба 
гарданаш њалка андохтанд...

Баробари дидани Саманд чашми Шарифа равшан шуд; гумо-
наш Бурњонро дид. Саманд, ки аз дари оѓил намедаромад, онро 
дар як гўшаи айвон бастанд ва худи Шарифа аз санг охур сохта, 
кањбеда андохт. Шарифа Самандро хорумол мекард ва ба чашмо-
ни калон-калонаш менигарист, ки онњо дунёро дар худ љой дода 
бошанд. «Бурњон меояд-а, Саманд?» Саманд як кишна карда ва 
гардан тофта, ба дарвоза нигарист. Шарифа низ бар асари ни-
гоњи Саманд љониби дарвоза нигашт. Дарвозаро баста дид: «Ягон 
хабарро пай бурдї? Ягон касро дидї, Саманд?» Саманд ба љои 
љавоб дум афшонд ва сар ба охур бурда кањбедаро бўй кашид. Гўш 
сих дошта сум кўфт. «Чаро безобитаї? Аз озодї мањрум кардем, 
барои њамин?» Пасон бар асари нигоњи Саманд љониби дарвоза 
рафт ва баробари як табаќаи онро кушодан мўи сараш рост шуд: 
зани никоњии Бурњон бачча дар баѓал гунгу хамўш паси дарвоза 
меистод. Шарифа низ гунгу хамўш буд...

Писарчаи сари дасти Норї хеле ба Шарифа нигарист ва рў 
гардонда, сахт ба модараш часпид. Боз ба Шарифа нигоњ карду 
хандид ва завќида, ба модар љафс шуда, аз гарданаш оѓўш кард... 
Шарифа чашм пўшиду кушод ва аз дил гузаронд, ки чаро ин 
ваќтњо – дар хобаш њам, дар бедориаш њам воќеаву њодисањои 
гайри чашмдошт мебинад.

— Барои ин кўдак дар хонаи бобош љой нест?! – якбора матлаб 
изњор кард арўс.

— Дар хонаи кї љой њаст барои чунин кўдак? – андеша накарда 
гуфт Шарифа ва њамон лањза пушаймон шуд: «Ин хел гуфтан лозим 
набуд». Ќадами аз остона бурун гузоштаро дарун гирифт ва хост 
табаќаи дарвозаро пўшад, ки писарча боз завќ кард:

— Чї, ту баччаро ба ман монда рафтанї њастї?
— Не,– сар љунбонд арўс, – њамту гуфтам... Ман омадам, 

ки...
— Набояд меомадї!
— Њо... набояд меомадам... лекин фикр кардам, ки тифл гуноње 

надорад.
— Гуноњаш он, ки писари туст... аз хуни Зуњур! – ошуфта ва 

пурѓазаб буд Шарифа.
— Не, хуни Зуњур дар ин нест, хуни усто Ќодир аст... Ман дар 

ин дунё ба касе љавоб гуфта натавонистам, намедонам, ки дар он 
дунё чї љавоб мегўям.

— Дар он дунё њама гуноњњои моро медонанд, лекин дар ин 
дунё касе гуноњи касеро намедонад, гумон доранд, ки худ поканд, 
дигарон нопок.

...Ва баргашт арўс. Баъди рафтани ў Шарифа ба андеша да-
ромад, ки њарфњои арўс чї маънї дошт; чаро дар хонаи бобо 
барои тифлак љой нест, мегўяд, чаро ўро бегуноњ мешуморад? 
Воќеан чї љурм дорад он маъсумак? Шарифа чунин биандешид 
ва аз дунболи арўс бирафт, аммо пайдо накард. Бозпас омад ба 
назди Саманд. Ёлу гардану сарсинаи онро кафмол карду пурсид: 
«Саманд, магар ќисматњо дар атрофи ман мегарданд?... Ту бисёр 
чизњоро намедонї, Саманд... Бурњон њамагї як лањза бо арўс хуфта 
буд... Магар ин писарак набераи ман аст? Ба Худо маълум... Ту 
намефањмї ин чизњоро, Саманд... Худи одамї ба ин кирдорњо 
сарфањм намеравад... Он ќадар мураккаб сохтаанд ин дунёро... 
Ѓалат гуфтам, Саманд; бино ба гуфтаи Бихалифа, ин дунё чунон 
оддї буд, ки инсон на танњо талоши њаќќу њуќуќ надошт, њатто 
фаросати таншўї намекард... Сонитар худшинос шуд инсон, ќадри 
хешро аз њайвон боло донист, барањнагиашро пўшид, њаё кард... аз 
они ману аз они ту шуд; ба ќабилаву авлоду наљод таќсим гашт; 
нафс, кина, хусумат, ќасду ќасос ба миён омад, њаваси ў ба њар 
чизи хуб афзуд; барои чизи хуб чизакњо ќурбон шуданд... њавову 
њавас фирўз омад ба тамкину сабурї... Рафта-рафта хидматгори 
њайвон шуд инсон, то дар рўзи бадаш суд кунад... Ба ман нигар, 
Саманд... ана чунин – рост ба чашмам... Нигоњатро нагурезон! 
Мегўм, ки наход як тифлак дар хонаи Зуњур љой нашуда бошад? 
Љавоб намедињї... Мегўм, ки чаро дунё пур аз савол аст? Бељавоб! 
Агар љавобе шавад, аксаш шавад, на он чизе ки ту хоњї?»

Саманд сум зад: дасти рост ба замин кўфта, љой тоза кард; каф-
каф хокро ба пас партофт ва чањор дасту пой дар як љой оварда 
майли хобидан дошт, вале гашт аз раъяш; ё аз тангии љой, ё аз 
нобањангом будани ин кор; пасон сар афшонд, то рањо кунандаш; 
сарафзораш гиранд ва гўянд, ки паси шахи Гањвора бирав; њамчу 
инсони ибтидої, ки ба касе итоат кардан намехост...

Ва Шарифаи каммадор хоњад, ки зўри ин той дар ў бошаду 
Самандро лаљом занад; либоси мардона пўшида, пой дар рикоб 
таранг кунад ва шамшер дар њаво љавлон дода, паррон аз рахнаи 
боѓи Зуњур дарояд ва сар аз тани ў људо сохта бозгардад... ва дар 
пањнои дашт шамшер тори сар гардонда асп тозонад, ки Ањриман-
ро кушт... «Њай сабил монада... мадори рафта мисли умри рафта 
барнамегаштааст...» Худ ба худ гуфт ў ва аз ошхона намадкўњнаеро 
баровард, то пушти Самандро пўшад... Саманди хомўш баробари 
дар пушташ афтидани намад љасту хез кард, чароѓпоя гашт, шиња 
кашид то аз пушташ афтидани намад... Хайр, дигар намекунам, 
хунук нахўрї, гуфтам... некиро намефањмида бошї, лозим нест... 
Ту чунин ќайсар бошї, матлабу муроди ман чї шавад? Барбод 
раванд наќшањоям; наќшањое ки аќли зан нарасад ба он... Бурњон 
мешуд, мадад мекард, туро зин зада, савора мекард... онгоњ ман 
метавонистам саворї омўзам ва коре, ки хоњам, бикунам. Љўра-
ву Сангин њоло кўдак њастанд, кўмак карда натавонанд, зеро ба 
касе кин наварзидаанд, ѓазаб надоранд; аќлашон надавад ба ин 
чизњо... надонанд, ки падарашонро Зуњур љабран кушт... Шояд 
калон шуда, сарфањм раванд ба ин чиз...

— Љўра, Сангин! Шумо Самандро савор шуда метавонед?! 
– баробари њезуми пуштора ба замин гузоштанашон аз писарон 
пурсид модар. Онњо ба модар љавоб нагуфтанд, балки ба њамдигар 
нигоњ карда, хандиданд.

— Рањорањ дар чунин фикр будем, ки модар савора кардани 
Самандро рухсат медода бошанд? – барфи бар тоќї нишастаро 
афшонда гуфт Љўра.

— Агар тавонед, чаро «не» гўям?

Кўдак рўи љогањ хоболуд буд, ба чизе сарфањм намерафт, ка-
серо мељуст.

— Ба хонаќоњ равед, бинед, ки пай куљо рафтааст, – ба писарон 
фармуд модар. Шояд Боѓи Гарон рафта бошад, шояд дар ягон 
боѓхона бошад ва ё Дупула... Медонед-а, каси љониби Дупула 
рафта барнагаштааст.

...Ва боз Љўраву Сангин нафасгардон омаданд: «Љониби Боѓи 
Гарон ягон пай нарафтааст.»

— Пеши очам мерам! – ѓаш кард кўдак ва Шарифа намедонист, 
ки ўро чун ором кунад.

— Ту донї, ки мо шахи баланд дорем, бањорон уќоб он љо 
лона монад, чўља барорад. Чўљањояш аз тори шах рост парида, 
аввал ба хонаи мо оянд, баъд ба дигар љоњо раванд...– диќќати 
писарак ба чунин бофтаи Шарифа љалб шуд ва ў идома дод:– Дар 
чанори баланди Чилламазор аспи пайѓомбар ошён гузорад, мис-
ли уќоб чўља барорад. Морњои газандаро дошта, дар чанголаш 
кашол карда, аз тори хонаи мо гузарад. Морро назди чўљањояш 

бурда, аввал ба чашму сараш, сонї ба тану думаш нўл зада, пок 
покиза хўранд... – Писарак дањон кушода, њама чизро фаромўш 
кард ва мароќ дошт, ки занак боз гўяд: – Биё, ман, туро бурда 
нишон дињам, ки љайра дар куљо бачча мекунад... Биё, биё... Ана 
он камарро мебинї? Дар он љо не. Болотар харсанги хонамонандро 
мебинї? Он љо њам не. Болотар Љайрахона гуфтанї љой њаст. Ана 
дар њамон љо зери сўрохињои харсангњо љайрањо хафол доранд. 
Одамро, ки диданд, сихашонро боло кунанд ва љониби душман 
тирвор парронанд. Дидаї? – ба аломати рад сар љунбондани пи-
саракро дида боз давом дод: – Намедонї? Надидаї?... Болотар 
рўбоњњо зиндагї кунанд, рафтан гирї, гургњо, хукњо ва хирсњо 
бароянд... Дар паси ин кўњ се шахи азим њаст: яке Гањвора ном 
дорад – шаклаш ба гањвора монанд; дигаре шахи Чукка – монанди 
кулоњи ќаландар; саввумї – шахи Њисор, гирдогирдаш шахчањои 
зиёд посбонњо барин меистанд. Ана дар њамон шахњо кабкњо љамъ 
омада, рўзњои офтобии зимистон тўй мекунанд... Ин чизњоро ба 
ту касе гуфта буд?

— Не.
— Њамроњи мо гардї, бисёр чизњо мегўям...
Ва он чизе, ки Шарифа хаёлу пиндор мекард, баъди се рўз овоза 

шуд: духтари Зуњур њамроњи писараш ѓайб задааст. Аввал Зуњур 
эътибор надодааст, баъд љуста, дарёфт накардааст. Дар тањлука 
монда, барои аз ќадом сафари муњим мањрум шуданаш њам дух-
тарро дашном додаасту њам Бурњонро... Ин њарфро Моњбї овард 
ва Шарифаро ангехт, ки Бурњон ин љо мебуд, он хуки вањширо ба 
њолаш намемонд. Дар дили Шарифа оташ зад ва гўё чизе нашу-
да бошад, порчаи нонро дар остини саргирак андохта, тори сар 
гузошт ва рони росташро бардошта, чиллакро тоб дод ва пашм 
ришта бепарвою беѓам аз дарвоза баромада рафт. «Дина, парер, 
перор таку боло давидани писаронатро дида, њайрон мондам, ки 
ба шумо чї шуда бошад, хайрият – осуда будаед...» Гуфту рафт, 
аммо ин њарфњо њоло њам дар гўши Шарифа садо дињанд..

Ў ваќти омадани Моњбї пушти бом буд. Зуд фуромада, ба пи-
саронаш фармуд, ки Ёдгорро гирифта, паси боѓ раванд ва баъди 
рафтани пиразан оранд. Ёдгор дар паси боѓ онњоро безобита кард: 
ду пой ба як мўза хаста, ки модарамро ёфта дењ. «Очет пеши отет 
рафт, баччем, пагоњ ба ту савѓои зиёде бардошта меорад», ором 
карданї шуд Шарифа...

Шарифа бемориашро фаромуш кард; пайдо шудани кўдак, ѓайб 
задани Норї, ташвиши кўдакону асп дарди ўро рабуд. Шабу рўз 
кирдори Нориро андеша кунад ва аз худ пурсад, ки дар куљо сањв 
шуда бошад? Гуноњи худи Норї. Аммо ин ќадар ваќт сабр карда, 
имрўз ба чунин хулоса омадан чї маънї дошта бошад: «Очаат 
куљо меравам, гуфта буд?» суол тайёр кард барои кўдак, аммо аз 
раъяш гашт, алами ўро тоза кардан нахост, базўр одат кард ба ў, 

ёд орад, боз ѓаш кунад. «Ман нони ќоќу чормаѓзу туѓдона кўфта 
будам, мехўрї?» ба љои саволи тайёр кардааш пурсид Шарифа.

— Не! Ман пеши очем мерам! – по зада аз баѓали ў фаромадан 
хост Ёдгор. Ёдгор номи гузоштаи Шарифа, модараш Њасрат ном 
додааст.– Сар тед, пеши очем! – худро пушт андохта ѓаш кард 
кўдак, Шарифа аз тарс ўро оњиста ба замин гузошт. Кўдак дароз 
кашиду сар ба замин задан гирифт; сахт-сахт зад њамчу љафока-
шидаи бегуноњ.

— Ин хел накун, баччем, сарат кафад, ягон духтар ба ту на-
мерасад.

Тифлак маънии ин суханро нафањмид. Сар ба замин мезад, ки 
ягона роњи тасаллї њамин бошад. Сангчаи сиёњи холмонанд ба 
сари ў фурў рафт ва ў фиѓон бардошта, дод зад.

— Ман дили гирябардор надорам, баччем, дили ман аз дили 
ту њам хурд шудагї, мусича паррад, ларзад, тобу тоќати гиря 
надорад...

Ёдгор нафањмид чунин њарфњоро...
— Имшаб дар поёни дења, гург омада, хари Рауфбоборо хўр-

дааст..
Хап шуд писар ин хабарро шунида, зеро медонист, ки гург 

баччањоро мехўрад, аммо хар хўрданашро намедонист. Ба Шарифа 
љафс шуд. Шарифа дарёфт, ки ў аз гург метарсад: «Ман мекушам 
ўро, луллиро мекушам!» – мушт љониби дар тањдид кард.

...Ва њамин ваќт коре шуд, ки набояд мешуд: Моњбї даромада 
омад; дарвозаро накўфта, садо надода: яку якбора дарвозаро ку-
шода даромад ва Шарифа натавонист писаракро пинњон кунад: 
«Бирав, баччем, тохта назди саманд бирав!» оњиста ба Ёдгор гуфт 
Шарифа, аммо кўдак маънии сухани ўро нафањмид ва то фањмон-
данаш Моњбї даст дар миён наздик омад

— Чї мегўед, ки Зуњур аз тамоми музофот обдонњоро оварда, 
аз Дупулаи Зарафшон андохта, то пањнои Хўљапанљ таку рўи рўд-
борро кобондааст, аммо духтарашро наёфтааст... Духтар – гум. 
Норї зими сиёњ задааст.

Писарак баробари шунидани номи бобову модар аз зери до-
мони љомаи Шарифа баромад. Вале Моњбї ањамият надода, су-
ханашро идома дод:

— На худаш пайдову на писараш,– ў бозистод, писаракро дид, 
хуб зењн монд ва пурсид: – Ин кист? Ин баччаи кист? – пеш омад 
ў.– Дар чашмот љонам, баччаи кї мешї?

— Ин хоњарзодаам, башкон Роч рафта буданд, њамроњ овар-
данд...

— Хоњари шумо Шањрбону дар Роч-а? Волло ман ин кўдакро 
дар куљое дидаам... Дар чашмот љонам, дар куљо дида бошам, 
туро?

— Агар Роч рафта бошед...

— Эн-не, ман Рочи гўр мерам, дар њамин љоњо дидаам. Њолї 
ба ёдам меояд. Хайр, сињат њастї? Аз Бурњониддин дарак њаст?

— Не, дараке нест.
— Хобаш дидам, даракаша ёфтам... Шўхї нафањм, пеши зани 

Кабир рафта будам, дар пушти оина дид... Меояд Бурњониддин... 
Ёдам омад, Шарифабону!

Аз хитоби ў Шарифа тарсида Ёдгорро зери бари љома пинњон 
кард.

— Ёдам омад! Омад ба ёдам! Бо хотираи ман шўхї карда на-
мешавад... Ман ин баччаро дар дасти кадом аёле дидаам... Ња, 
Шарифабону, нагуфта намонад, ки зани Кабир духтари Зуњурро 
њам хоб дидааст: гўё ў худро дар њавзи обе андохтааст, њамроњи 
кўдакаш... Онњо зери об рафтаанд. Таги њавз даричае пайдо шу-
дааст. Модару кўдак даромадаанд. Он љо бињишт будаасг ва њоло 
онњо дар бињишт зиндагї мекардаанд...

— Бегуноњ бошад, чунин шавад...
— Чунин мегўянд, лекин ман бовар надорам... Ман ин фисин-

ро дар куљое дидаам, унту дор, бинам, ёдам меояд.... Њо! Волло 
дидаам... Хайр, ман рафтам, Шарифабону, боз меоям...

...Ва ў дер наомад; дили Шарифаро дар панљаи гургон гузошта, 
дигар наомад. Шарифа ањд кард, ки аз ў пурсад, то ин љо будани 
кўдакро овоза накунад, вале худдорї кард. «Омад ба сарам, аз 
он чї метарсидам...»

— Шарифабону! Њо, Шарифабону!
Садо омад аз паси дарвоза ва Шарифа гумон кард, ки ин да-

воми хаёлаш аст, вале ваќте ки дарвоза ѓарчї садо дода, кушода 
шуд, ў сар афшонда, ба худ омад ва дид, ки Моњбї тори сар та-
баќеро гузошта ва ду дасташ ба ѓоз дода риштани пашм банд, 
даромада омад.

— Ёдатон ба хайр, холаи Моњбї, пеши чашмам будед ва ме-
гуфтед, ки барои Бурњониддин гилем мебофам.

— Ту чї гумон кардї? Гилем аз Бурњониддин бењ аст? Мебо-
фам, пойандозаш мекунам... Гумонат ман дар ин чанд рўз куљо 
будам?

— Пашм риштед, гилем мебофтед.
— Неъ! Наёфтї... Ман Роч рафта будам...
— Роч? – як ќад парид Шарифа.
— Њо, Роч... Рафтам, хоњаратро дидам, гап кушодам. Ў гуфт, 

ки ман пеши апаам бачча-мачча нафиристодаам... Чаро дурўѓ 
мегўї? Шинохтам ин кўдакро!

— Ман ўро надуздида бошам, ёфтам... Аз буни девори Мазор. 
Вале нашинохтам...

— Бибї шуда, нашиносї набераро... ин чї замонест?... Лекин 
Зуњур њамту намемонад... Медонї, њозир ў кист? Амин! Амини дења. 

Барои Оќпошшо пул ѓун меорад, андоз мечинад; боз ким-чї хел 
зарфњои тиллої лозим будааст, ки ману ту надорем. Ё ту дорї?.

— Дорам, се дона тилло дорам...
— Ту донї-Худо?
— Писаронам тиллои мананд...
Моњбии сипоњ пушаймон вонамуд кард худро, вале дар дил 

андешаи дигар, сухани аввалро идома дод:
— Оќпошшо он ќадар афтода будааст, ки ба тангаи ману ту 

эњтиёљ доштааст... «Ба ту чї?» гў-я. Роч куљову ман куљо? Феъли 
бада Худо гирад: як гапа то ба тагаш нарасонам, як кора то ба 
субут наорам, илмам ќарор намегирад... Медонистам, ки ин тиф-
лак набераи ту, Шарифабону, шояд сухани ту рост бошад, гуфта, 
Роч рафта омадам...

...Ва бародарон донистанд, ки Ёдгор бародарзодаашон, дар 
дил кароњат пайдо шуд. На аз он ки тифлак додарзодаашон аст, 
балки аз он ки нафрат ба модар ва бобои ў доштанд... Кўдак 
муносибати онњоро дида њайрон монд; ба бибї менигаристу ба 
амакњо, чизеро сарфањм намерафт. Аранге пай бурд ва дарёфт, 
ки муносибати эшон дигар шуда бар ў; нигоњаш намекунанд, наз-
ди асп намебаранд, нонашро «шутур» намекунанд, сари сандалї 
нишаста, гандумбирён ба нўги забон чида намехўранд, рўи хона 
чормаѓзбозї надоранд, гўштї гирифта худашонро зер андохта, 
ўро ба рўи шикам намедоранд, тори бом барфтозакунї наме-
бароранд... табассумашон гум шуда; ўро бардошта, бар гардан 
наменишонанд, зери каш дошта «Барра мефурўшем, кї барра 
мехарад? Арзон кардед, нишон намедињем!» намегўянд. Гўё замоне 
буду бигзашт; кампири маданги сиёњ омаду њамашро барбод дод: 
кї ва аз кадом хонадон будани Ёдгорро донистанд, тирашон хок 
хўрд – аз ў гурезон шуданд.

— Ќањри Худо меояд, мефањмед? Ќањри Худо! – сўйи писарон 
дод мезанад модар ва кўдак тарсида ба фиѓон медарояд. Шарифа 
ўро тасаллї дода ба банди дил пахш мекунад, то ором шавад.

— Бурда ба бобош тед, оча! – маслињат барин гуфт Љўра. Вале 
модар як ќад парида, гўё дил аз кор монд. Нафасе худро эњтиёт 
кард, то кўдак напаррад аз сари дасташ. Кар буду гунг ва намедо-
нист чї љавоб гўяд. Андаке сабр кард, ки шояд Сангин чизе гўяд. 
Ў сурфид. Ё њарфе надошт ва ё сухани бародарро тасдиќ мекард; 
андешаманд буд њамчун бузургон. Сархам, чанд ќадам рафт, бо-
зистод, боз бирафт то пеши Саманд: «Ту чї мегўї?» Саманд садо 
шунида сар бардошт, гўш сих кард, сар афшонд. «Гуноњи кўдак 
не-а?» Ин дафъа Саманд пой кўфт. Сангин наздик рафта, ба гўши 
ў садои паст кард: «Айби ту Саманд, беќарорї намекардї, сар 
мефаровардї, Љўра ин ќадар асабї намешуд... Вай асабї. Гумон 
мекунад, ки ин бачча ба рўзгори мо бало меорад; шуми сархўр, 
мегўяд... Аламаш сахт: барои падарам, барои бародарам... Ин чиз-

ро танњо ман мефањмам: ѓами бародарро бародар медонад. Љанг 
кунад њам, боке нест – лагади аспро асп бардорад... Ту надидї-
дия, Саманд, падарамро медидї, бе њељ наѓма маро савор шавад, 
мегуфтї; ман писари њамон одам, Саманд... Ба назари ту њаќир, 
гаргин, назарногир, гарданаш миёни шонањояш фурўрафта, як 
саѓири бекас метобам... оташ надорад чашмонам, аз ин рў писанд 
намекунї. Лекин бидон, ки ман писари њамон устои њунармандам. 
Зинда мебуд туро бо њар њунар савора мекард... аз њунармандии ў 
ба мо бародарон чизе намонда... гули заѓир барин монда буд, ки 
ба ту якамех сохтам... Биё ба гап даро, Саманд, ман ба пуштат зин 
занам, савор шавам, маро ба дуродур бубар... ба пеши Бурњон, то 
ўро пайдо кунем, њам туро соњиб шаваду њам писарашро... Вагар-
на Љўра хито шуда, балоеро сар мекунад: Падарамон-ку мурд аз 
љаври эшон, вале Бурњонро чаро фиристоданд, мегўяд... Боз он 
писаракро бад мебинад, аз тухми Зањњок, мегўяд...»

— Зуњур замину осмонро љанг андохта гаштааст, оча... Агар 
донад, ки наберааш дар хонаи мо, хокамонро мебезад...

— Натарс, Љўра, одам буздил намешавад, худам мебезам хоки 
ўро! Сад хайф, ки Саманд савора нест...

...Ба Љўра сахт расид ин сухан; ба Ёдгор теѓ кашида нигарист, 
ба Сангин гўшаи чашм кард, ба модар чизе нагуфта, љониби боѓ 
рафт.. «Ман мурам, Сангин мемонад-ку... Ё ўро њам барои ман 
шуда... Он гоњ тухмаи усто Ќодир нобуд мегардад... Агар монад, 
Ёдгор мемонад аз тухми Зањњок. Зуњур парвариш мекунад, ин 
тухмро, сабз мешавад ва... маълум нест, ки чї мешавад...»

Рўзе ки Зуњур обдонњои хўљапанљиро киро карда, аз зери пулњои 
Дупула то пањнои Хўљапанљ мурдаи Нориро љустанд, дањњо мурдаи 
кўњнаву тоза пайдо шуд, аммо дар миёнашон Норї набуд; лаб-
лаби Зарафшон савора гашт, камарњоро хабар гирифт, подабону 
даштбонњоро пурсид; аз заршўву моњигирон нишонањои ўро љўё 
шуд, аммо касе дарак надод. Њар рўз ба аспи сиёњаш савор шуда, 
аз карда пушаймон, сари бораи Дупула мерафт, марзаи ба андозаи 
сандалї њамворро, ки одатан аз он љо љафодидагон худро ба оби 
ороми зери пули Калон андохта, гум мешуданд, хабар мегирифт; 
он њамвории монанд ба тахти навњокимро медид, ки зоро нишонае 
аз духтар боќї монда бошад. Чизе дарёфт накарда, ба андеша ме-
рафт, ки духтарон аз худ нишона нагузоранд, њатто рўймоли аз сар 
паридаро гирифта, чашм баста, хешро ба об андозанд... Бисёранд 
онњо ва њар касе, ки худро аз ин бора ба Зарафшон андохта бо-
шад, ќисса дорад; ќиссааш баъди сараш миёни мардум афсона 
мешавад. Одамон миёни худ дар ин хусус бањс кунанд, кї њаќќу 
кї ноњаќ буданашро гўянд, аммо дар зиндагї ба ёди касе наояд, 
ки чунин мољарову фољиањоро тањлил кунад. Яке аз дасти шавњар, 
яке аз дасти модаршў, дигаре аз захми забон, оне бо гуноњи хеш 

ва бисёрињо аз љабри замона ба гирдоби бало гирифтор шаванд... 
ва баъд шариатпаноњони одамкуш гуноњро ба сари пули хиштии 
Бибихонум зананд, ки он зан – зани Темури Ланг рўи шохобњои 
рўди Зарафшон пули хиштї сохт ва занонро бебода кард: гўё аз 
њамон рўз инљониб мардон ба занон аз бинї боло гап зада ната-
вонанд, њарчї гўянд, он шунаванд. Рафту гап напухт, зан тањќир 
шуд, роњи халосиро сари бораи Дупула донад...

...Танњо як мурда ба мурдаи Норї монанд омад: њамон мурдае, 
ки ба шохобчаи миёни дарёбод рафтааст: аз миён боло берун аз 
об буд. Чашмонашро зоѓон кофта, рўйњо харошида, либосаш 
њуллида, ду милаи сиёњаш бо љамолак ба њам баста, як саибаи 
бекасро мемонд. Зуњур аз ќаду басташ ўро Норї дониста, ба чак-
манаш печонда овард, ба хок супурд... вале мурдаи набераашро 
наёфт...

Модари Норї гуфт, ки ин мурдаи духтарам нест – нишонањое, 
ки Норї дошт, дар ин майита нест; нори паси гарданаш њам нест, 
Зуњур гўш накард. Духтарро ба хок супурд ва дигар ёдаш накард. 
Агар аз ў пурсанд, ки модарро ёфтї, писараш ку, девона мешуд... 
Боз ба асп менишаст ќад-ќади Зарафшон мерафт, ба обдонњо ме-
фармуд, ки поёнтар раванд, аз Панљакат њам поёнтар, зеро кўдак 
рўи-рўи об дур меравад... Ва кофтанду кофтанд, ба синну соли ў 
мурдаи мувофиќ наёфтанд. Дар чунин синну сол тифлон худкушї 
накунанд, магар ки тасодуфан ба об афтанд...

Ва навбат ба кампири Моњбї расид:
«Он марди дар љувол мурда шўи як љавонзани њурлиќо буда-

аст. Он њурлиќо ошиќе доштааст. Илољи бо маъшуќа њамљогањ 
шуданро наёфта, шўи ўро кушта, ба љувол андохта, ба рўд пар-
тофтааст, то ба муродаш расад. Шарифабону, ана он занаке, ки 
њама љояш сиёњ шуда, зери реги Дупула мондааст ва њоло њам 
рўймоли сахтбастааш чашмонашро пўшида аз олам медоранд, 
аз худи саргањи Зарафшон будааст. Одамонаш омада, шинохта, 
бурдаанд ва гуфтаанд, ки љавонмарг ба як дањан гапи падаршў, 
ки «ту чаро намезої?» гуфтааст, чашмонашро баста, аз рўи пули 
Ларзон худро ба Зарафшон андохтааст... Э-э-э, хунхор аст ин За-
рафшон! Њар сол бешумор мекушад занонро. Ба кї гўям дардамро, 
Шарифабону! Мудњиштарини маргњо марги Малика буд: ўро аввал 
девона карданд; дар коњдон љой доданд, дар сагкоса пешаш обу 
дон гузоштанд, ба пояш ишкел заданд, ба дасташ занљир бастанд. 
Мўи сараш рехт, нохунаш як ваљаб рўид, тарру хушкаш якљоя 
шуд. Овоза шуд, ки модаршў ба ў маѓзи сари хар хўрондааст. 
Танњо барои ўро љалољин гуфтани арўс; боз оварданд, ки банги 
девона хўрондааст модаршў. Модар ба писар шарт мондааст, ки 
аз бањри занат мебарої ва шавњар, ки занашро дўст медоштааст, 
њарфи модарро рад кардааст ва баъди девона шудани арўс шў дил 
накардааст, ки ронад... Рўзе аз рўзњо аз равзани коњдон кулўлае 

ба рўи коњ афтида, пеши пои арўс ѓелидааст. Пасон ба сурати 
одам гаштааст. Малика хоњарашро нашинохта фарёд задааст. 
Ў њарчанд дањони Маликаро дошта, «ман – хоњарат» гуфтааст, 
арўс ба худ наомадааст, балки пои ишкелзадаи дарози ќоќ ба 
замин кўфтааст. Њоњар ба равзана ишора кардааст ва Малика он 
сў нигариста, таноби кашолро дида, ба пою дасти баста ишора 
кардааст... Хоњар занљири бо ресмон бастаи дастро кушодааст, 
вале дасти ногирояш натавонистааст, ки ишкели поро кушояд... 
Бо машаќќате ќуфли амонатро кушодааст... ња, ба ќавле пойњои 
Малика то њадде хароб шудаанд, ки пой аз њалќа баромадааст... 
Хоњар нўги ресмонро ба миёни апа баста, ба китфи ў бор шуда, 
њамчу дорбоз ба ресмон часпида баромада, баъд љуссаи лоѓару 
адои апаро кашида баровардааст. Хона бурда, мувофиќи њол 
парасторї кардааст ва як пагоњ гум кардааст Маликаро... Ин 
њамон, ки медонї, Шарифабону, љаноза раво нест, гўён муллоён 
фатво додаанд ва мурдаашро се-чор камбаѓал бурда, дар як гўшаи 
ќабристон ба хок супурдаанд...

Шарифабону мегўм, Худо гирад марди беаќла, туя чию ба зан 
рашк кардана чї? Њамун девонаи писари аробакаша мегўм: мусича 
лаби бомаш шинад, рашк мекардааст; муш дар таксандуќаи хонааш 
ќитир-ќитир кунад, рашк мебурдааст, азоб медодааст занашро, ки 
ошиќат омад; чўпоне дар лаби теппа пайдо шавад, барои ту њозир 
шуд, мегуфтааст; марде аз кўча ба ин тангкўча дарояд, тозон омада 
аз зан мепурсидааст, ки марди омадаро куљо руст кардї? Хар њанг 
занад, барои ту њанг зад, мегуфтааст... А, Шарифабону? Худо ги-
рад чунин шўя. Аз чунин шудорї бешў бошї, сад тилло... Ва боре 
сахт гирифтааст он девона: чаро падарам аз хонаи мо баромад? 
гуфта, ба ќоќаки тори сари зан чунон задааст, ки... ба дамгањаш, ба 
миёни пояш он ќадар лаѓаткорї кардааст, ки... гуфтасту кўфтаст, 
кўфтасту гуфтаст то нимљон шудана... ва миёни ду намоз мардум 
дидаанд, ки бечора љониби Зарафшон рафтааст;

Љавонмаргаш духтари Мулло Дароз буд, ки писари ќозї аввал 
мегирам гуфта, сонї нагирифтааст...

Э-э-э... ќадом яки ина гўям, Шарифабону?
...Ва ривоят кунанд, ки ваќти ба нн диёр сафар кардани Биби-

хонум, ба рўди Зарафшон афтидани духтаракеро дида, амирзан 
фармуда, ки дар ин љо пул созанд, то дигар духтарон наафтанд. 
Пулњои Дупуларо сохтанд. Занњо њоло њам аз тори пул не, аз њамон 
суфачаи тори шахча худро ба об меандозанд... Њоло њам лаб-лаби 
рўди Зарафшон мурдаљўї кунанд, њоло њам мурдањои нав пайдо 
шаванд, аммо Зуњур мурдаи набераашро љўяду наёбад.

Ва кампири Моњбї ё аз дилсўзї ё аз содагї ё аз муѓамбирї 
ё барои дили писаракро об кардан чашмони ашколудашро сўйи 
бачча тофта, гўяд:

— Дар чашмонат мураме, рўи хунуки модарро надидї.

Аммо писарак маънии ин суханро нафањмад ва аз таги фўки 
бибї нигоњ кунад: «Ў чї мегўяд?»

— Дар чашмони роѓат љонам-э, очаро ёд накардї?– ба таври 
худ дилдорї кунад ў, аммо дарк накунад, ки чї ќадар сахт расад 
ин њарф.

Кўдак гирист; рўй аз кампир пинњон карданї шуда, ба банди 
дили бибї љафс гашт. Баъд гирист, чунон гирист, ки Моњбї аз 
гуфта пушаймон шуд. Так зад, боло зад: «Њо, Лайлї!» хонд, љун-
биду раќсид; хандиду абрў парронд, ўро хап карда натавонист.

— Э, гўр ман шавам-э! Дилата об кардам!
Баландтар гирист кўдак, њиќ-хиќ кард кўдак ва то Моњбї аз 

ин даргоњ нарафт, гиряаш басанда нашуд.
— Ман матал мегўм, ту бихоб: Буд, набуд, будгор буд, замин 

набуд, шудгор буд, як кали арзанкор буд, дар кор кардан бемор 
буд, дар хўрдан тайёр буд; ин њама дурўѓ буд, як коса дўѓ буд: 
кампир хўрад, ба гўр равад, духтар хўрад ба шў равад, писар хўрад, 
сафар равад... Ва марде камбаѓале буд, аз ин дўѓ хўрду ба умеди 
адолату њаќиќат ба сафар баромад. Њай гашту гашт, њай кофту 
кофт, њаќиќатро наёфт, сарсону саргардон шуд...

Камбаѓалро дар сарсонињо монему аз оилааш хабар гирем: 
баъди рафтани камбаѓал занаш писар зоид... Писар калон шуд. 
Рўи падар, ки надида буд, ёди падар кард. Рўзе модар гандум-
бирён кард ва як каф ба писар дод. Писар мушти модарро сахт 
дошт: «Љои падар гўй», гуфт. Модар љои падар нагуфт, ки писар 
сарсон мешавад. Писар мушти модар сахттар пахш кард. Дасташ 
аз гандумбирёни тафсон сўхт ва љои падар гуфт:

— Падарат дар мулки дур. Агар ба суроѓаш равї, аз пеш се 
роњ барояд: яке раву наё, дигаре раву биё ё набиё, саввумї раву 
биё... Ба роњи аввал намеравї, ба роњи дуввум намеравї, ба роњи 
саввум меравї...

Писарак ба сухани модар гўш накарда ба хаёл рафт, ки чаро 
роњњо њар гуна бошанд, њама чаро ба як роњ нараванд? Писарак 
дасти модар сар дод. Нону гандуми бирён гирифт ва ба суроѓи 
падар баромад. Рафту рафт... ба сероња расид. Дар сари роњњо 
навишта шуда буд: «Раву наё, раву биё ё наё; раву биё... Писарак 
фикр кард, хаёл кард, сухани модар ба ёд овард, ба ќароре омад: 
ба роњи «раву наё» рафт. Рафту рафт, чизе надид љуз дашти холї 
ва морони газандаву сусмор, њайвонњои дарранда. Рафту рафт, аз 
ташнагї лабонаш карахш баст. Монда шуд. Шишт, то дам гирад. 
Борхалта зери сар нињода дароз кашид, хобаш бурд. Ба гўшаш 
як садои бадвоњима даромад ва чашм кушода девбодеро дид, 
ки миёни дашт чархидаву раќсида меомад. Омад-омаду назди ў 
ќарор гирифт ва аз миёнаш деве пайдо шуд – дандонњояш газ-газ 
буд, њар як тори абрўяш мисли думи хар... Ња, писарак Ёдгор ном 
дошт. Ман номи туро аз рўи номи њамон бачча мондам, чунки ў 



68

Ёдгори падар буд... Ёдгор девро дида ларзид ва сухани модараш 
ба ёд омад, ки ба ин роњ нарав, гуфта буд. Њарфи модарро гўш 
накард, инак – пушаймон. «Пањ-пањ, бўйи одамизод; як луќман 
хомат кунам!» хитоб кард дев ва аз баландї ба писарак нигарист. 
Њамин ќадар деви дароз буд он. Писарак аз тарс кару гунг шуд 
ва гумон кард, ки зинда ба коми дев рафт. Яке баданаш ларзид, 
ба худ омад: Исми Аъзамро хонда, сўи дев куф кард ва кордчаро 
ба даст гирифт, ки дев зинда фурў барад, бо кордча дарунашро 
чок карда барояд... Бањодур рў ба осмон оварда, аз Худо талабид: 
ё љонашро бигирад ва ё бар дев пирўз гардонад. Аз Худо нидое 
наомада, дев бањодурро бо либосу чизу чорааш фурў бурд: бо ду 
ангушташ гирифт, боло бардошт ва дањонашро кушода, андохт. 
Бањодур баробари ба гулўи калони дев фурў рафтан кордчаи ал-
мососо тезашро рост берун зад ва дамашро нишеб дошт. Бањодур, 
ки аз гулўи дев гузашта буд, зер мерафт, корд шиками онро чок 
мекард. Дев бехабар, Ёдгори бањодур аз дарунаш зинда баромада 
гурехт. Дев шиками чокашро дошта, чанде аз паси ў давид ва дар 
нимароњ афтиду мурд.

Ёдгор кордро ба остини куртааш пок кард, ба ѓилоф андохт, 
роњашро идома дод... Рафту рафт, расид ба харобае. Дар хароба 
мурѓе буд. Њаќ мегуфт ва садояш аз њар љо мебаромад... Гирду 
атрофи хароба пур буд аз устухони одамї: сарони људо, дасту 
пойњои људо ва искилети барќади одамї; ба назар њама сарњо 
дањони хандон доштанд... Воњимааш афзуд ва хост аз канор равад 
аммо мурѓи њаќ тори сараш давр мезаду њаќ мегуфт; ўро андармон 
медошт, то пеш наравад. Бањодур ба мурѓ эътибор надода гузаро 
шуд ва корд аз ѓилоф кашид, то ба мурѓак њамлавар шавад, корд 
бизанад. Бањодур якбора бозистод ва андеша кард, ки шояд яке 
аз ин сарњо сари падари ў бошад, зеро ў низ ба хотири њаќиќат аз 
хона баромада буд. Ў, ки падар надида буд, миёни сарњои устухонї 
сари падар нашинохт. Мурѓи хаќ гирди сари ў гашту гашт, таниду 
танид ва ў дид, ки танаи сабадшакл пайдо шуд бар сараш. Корд 
ронд ў, аммо кордаш торањоро набуррид. Торањо меёзиданд, боз 
бар љо меомаданд. Бањодур донист, ки ин кор лоилољ аст... вале 
боз корд ронд. «Накун ин корро!» садо омад, садои одамї. Бањо-
дур боло нигарист, касеро надид, атрофро чашм чаронд, касеро 
надид ва тўр ба сараш афтид. Дасти корддори ба сар бурда низ 
андаруни тана бимонд. Торањои борики танаро бурридан хост, 
торањо меёзиданду канда намешуданд. Арра кард кордро ва боф-
тањояшро аррид. Торањо ѓўла шуданд, канда шуданд ва бофтањо 
яла. Тофтаву бофтањои тўр парешон гаштанд ва бод онњоро њамчу 
торањои мўй пеш андохту бибурд.

Мурѓи њаќ тори сари ў мегашту «њаќ» мегуфт, пар-пар мезаду 
баландтар мерафт ва бозї дошт љўросо. Гурезон шуд. Дар садо-

яш тарсу ларз њувайдо буд... дур шуд садояш... Нопадид гашт 
худаш.

Бањодур роњ сипард. Ба љое расид, ки дарахте дўлона њасту 
зераш чашма. Мурѓи њаќ тори дўлона нишаста. Дар танаи дарахт 
шањморе печида. Пуф мекард шањмор, аз дањонаш оташ бурун мео-
мад. Бањодури ташна оби чашмаро дид, лабонашро лесид. Аммо ба 
чашма наздик рафта натавонист. Шањмор дум бар дарахт печида, 
хам шуд ба сари чашма ва боз рост гашт бар ќадди дарахт. Ў ба 
мурѓи њаќ нигарист. Ин њамон бумест, ки дар вайронаи мазори 
дењаашон медид. Мулўњвор менишаст тори дўлона ва ба бањодур 
эътиборе намедод... Бањодури ташна, лабонаш карахшбаста гузаро 
бишуду бирафт...

Дидї, баччем, мурѓи њаќ аз љояш наљунбид, мор тарафаш на-
тохт. Зеро бањодур баднафсї накард, худдорї кард. Агар оби 
зањролудро мехўрд, мемурд... Рафт...

Рафту рафт, паси кўњи Ќоф расид. Тори дарахт мурѓи њаќро 
дид. Гирди кўњи Ќофро гашта, ба Офтоббаро рафт. Дар он љо 
њам мурѓи њаќро дид. Гашту гашт ва дар мазори пушти боѓашон 
низ он мурѓро дид...

Модари бањодур сиёњ пўшида буд. Бањодур гумон кард, ки 
барои дуру дароз бедарак шуданаш модар сиёњ пўшида бошад, 
маълум шуд, ки падар баргашта, дар ѓаму алами бањодур нобино 
гашта, аз олам гузашта...

— Хобат бурд, Ёдгор?
— Не.
— Бихоб!
Сабоњи мардон садои суми асп баромад. Шарифа нав пеши 

Саманд як дарза беда андохта буд, садои суми аспро шунида 
њайрон монд. Садо аз љониби дарвоза не, аз сўи дарваѓна омад. 
Шарифа худро паси дарахти чормаѓз гирифт ва диќќат дод, ки 
савора кист. Зеро ў чашмбароњ аст ва умед дорад, ки рўзе Бурњон 
аспсавор меояд... Вале савор ѓайри чашмдошти ў буд... Шарифа 
зери пардаи сапедадам шинохт Зуњурро ва кампири Моњбї пеши 
чашмаш омад, ки кори ўст: љалољин хабар расондааст...

— Аспдор шудї-ку, Шарифа?
— Ассалому алайкум!
— Агар ба шаљараи поки мо иснод оварда бошанд, ту овар-

дї!
— Чаро шумо неву ман? Кас аввал гиребони хеш бибўяд, пасон 

ба дигарон бигўяд...
— Чунин ки духтару набераи ман лозим будааст, чаро ба тўњ-

мат њамаро шарманда кардї?
— Духтару набераи шумо ба ман лозим нест!
— Лозим набошад, чаро миёни чатанат гирифта шиштаї? 

Халќи оламро сарсон кардї! Њамаро ба бузбозї андохтї...

— Шумо ё ман?
Саманд сайња кашид. Аспи сиёњи Зуњур низ њї-њї гуфт. Безо-

бита шуд, сўйи аспи ношинос њамла карданї буд, аммо тангкўчаи 
пањлўи мазор имкон намедод, ки он љавлон занад, соњибашро 
љувозак гардонад; аз лаљоми тарангкашида ба танг омада, чароѓ-
поя шуд ва Зуњур тарсид. Хам хўрд ба гардани асп, оѓўш кард ва 
баъди ќарор истодани асп як тозиёна ба фарќи сари он зад. Асп 
гирди худ љувозак гашта, сар ба замин хамид – чунон ки харона 
мехобида бошад. Зуњур пуршаст лаљоми онро кашид.

Шарифа тамошогар буд ва аз Худо талаб дошт, ки золим аз 
сари асп паррад. Чун дид, ки бо ў коре нашавад, биандешид, то 
бо ў коре бояд кард ё илоље. Корде, ки мисли корди бањодури 
афсонавї буд, њоло зери болин аст, ў гумон надошт, ки дар субњ-
гоњон лозим шавад. Пас гашт, то кордро бигирад, зеро сабабе 
њаст барои корд задан.

Зуњур аз љувозак гаштанњои аспи обсар ба танг омада, аз зин 
фуромад ва инони онро сар дод.

— Ку духтари ман?
— Духтарат зери хок!
Якбора баргашт аз роњ, посух дод, ки рост буд. Зуњур ўро 

гўронда буд, инак аз чунин посухи Шарифа ѓазаб кард, ки дуои 
бад бошад. Тозиёна андохт сўйи ў.. Тозиёнааш нарасид. Шарм 
дошт аз ноќобилиаш, дандон ба дандон монда ѓуррид:

— Манљалаќї, њама умедамро барбод додї.
— Хуносои номуборак, пою ќадамат зери хок, дењаро бефайз 

кардї!
Зуњур чун дид, ки аз зан њарфи нек нашунавад – њар чї гўяд, 

он шунавад, тањдид кард; барќосо њамлавар шуд сўяш. Шарифа 
реб дод ба пањлў ва бели чўбии дар танаи дарахти чормаѓз рост 
гузоштаро гирифта, ба њаво бардошт.

— Номурод, ин гапро аз кї шунидї? Кї гуфт, ки ман духта-
ри нопоки туро дуздида бошам? Як бор пойи номкборакаш ба 
ин даргоњ расида, њамаро хушк кард, бас набуд? Магар духтари 
туро оварда... худам... астаѓфируллоњ! А, беимон ин гапро аз кї 
шунидї? Нархи сабзиву пиёзро напурсида, ба сари ман омадаї?.. 
Худам туро мекофтам, ба хунат ташна будам, – белро баланд 
бардошта пеш омад, Зуњур пас-пас рафт. – Чандин бор аз паят 
баромадам... Таги думи Оќпошшоро лесиданї рафта будаї. Мур, 
косалес! Мур, беимон! Мур, беномус!

— Ха-айр! – ришак кашид Зуњур ва пас-пас рафт. – Ба дастам 
меафтї... налесї, номамро мегардонам...

— Њо дар дањанат!.. Њо дар гўри отат... Љў-ўра-а! Са-анги-
ин!

— Дамата гир, ќанчиќ! Дења хоб аст!
— Дења хоб аст, як ту, нарсаг, бедор! Њо дар њалќу дањанат...

Ва халал расониданд ба љанги онњо. Љўраву Сангин саросема 
чашмони хоболудашонро муштмол карда омаданд ва аз чуннн њол 
њайрон монданд; надонистанд, ки ба Зуњур дарафтанд ва ё бели 
тори сар бардоштаи модарро боздоранд. Як кўдаки сарлуч аз паси 
Љўраву Сангин омад ва Зуњур ўро дида, аланга гирифт:

— Беваи берўзї, надуздида будаї, а?
— Магар ин набераи туст? Ту набераи њамин беимон мешавї, 

Ёдгор?
— Чї хел Ёдгор? Ў Њасрат аст!
— Ман намедонам, ваќте ки ўро аз буни девори мазор ёфтам, 

рўи барф хобаш бурда буд. Бедор карда номашро пурсидам, Ёдгор, 
гуфт. Падар, модар ва ту барин бобо доштанашро намедонам... 
Бипурс, ки ў набераи туст?

— Набораи ман набуда, набераи очат аст?
Љўра хап меистод, аммо Сангин тоќат накард: санге бар ў 

андохт; ба Зуњур нарасида, ба танаи тут бархўрд.
— Халоиќ, инњо маро куштанианд! – занона фарёд зад 

Зуњур.
Шарифа рўймол аз сар гирифт ва љониби ў андохт:
— Ма, пирхар! Ба сарат банду баъд дод зан! Номард будани 

туро халќи олам медонад! Магар мард дар ин ваќт ба сари беваи 
бечора меояд?.. Пирхар, ман донам, ки ин набераи туст, буни 
девор мурад њам, намебардоштам!

Писарак ба таври худ маънии њарфро фањмид ва ба замин 
нишаста, по заду гирист. Рањми Шарифа омада, белро канор ан-
дохт ва рафта Ёдгорро оѓўш кард. Вале писарак хап намешуд... 
Зуњур пўписа кард:

— Дамата гир, Њасрат! Очат ку?!
Писарак лањзае хомўш шуд ва боз гирист... умедвор буд, ки ин 

марди љоњил аз хусуси модараш чизе мегўяд, баракс мепурсад, ки 
очат ку? Очат гуфту дили писаракро олуѓда кард, гирёнд, инак ба 
басанда карданаш раѓбат надорад.

Шарифа сари по нишаста, Ёдгорро оѓўш кард. Дар ду пањлўяш 
писаронаш истода, меларзанд. Модар дарк мекунад ларзиши тани 
эшонро, вале намедонад, ки аз тарс меларзанд, аз ѓазаб меларзанд 
ва ё хунашон ба хурўш омада. Садои ба њам хўрдани дандонашон 
меояд...

— Ман надонистам, ки ту набераи ин нокас будаї, – ба Зуњур 
расонида гуфт Шарифа.

— Ман набераи ў не...
— Ёд додї-а, ќанчиќ? Ба гўшаш хондї-а, ќанчиќ?!
Ба пурсиши тањќиромези ў чизе нагуфтанд. Шарифа хомўш 

оѓўш мекард ўро; писарак ба гардани момо часпида, њайратзада 
меистод; писарон дар андешаи чора буданд. Як лањза њама чиз 
дар сукут буд ва якбора мисли оби бандро зада дар њаракат шуд: 

Љўра калтак бардошт, Сангин бели модар партофтаро ва баробар 
њамлавар шуданд љониби Зуњур.

— Истед! Кордор нашавед! Ўро Худо занад! – љаста хест модар. 
– Дар ин хонадон њељ гоњ љангу љидол нашудааст, пои номубораки 
ин иблис субњи моро номуборак кард... Љазояшро Худо дињад...

Вале писарон пас нагаштанд. Њамла карда, ўро бехи девори 
гўшаи њавлї бурданд...

— Ин чї маѓал аст, Шарифабону? – аз љониби дарвоза омад 
ин садо.

Шарифа овозро шинохт, аммо љавоб надод. Садо дасту пои 
писаронро суст кард ва Зуњурро шердил: «Шохид ёфт шуд» аз дил 
гузаронд Зуњур ва миёни лабу дандон сўйи онњо ѓуррид: «Саг-
баччањо!»

Сангин бел ба тори сари ў ронд, аммо белаш ба замин бархўрд 
ва Зуњур наъра кашид:

— Сагбаччањо! Фаромўш накунед, ки ба кї даст бардоштед!
— Ин чї шўрест, Шарифабону? – наздик омада, пурсид 

Моњбї.
— Барои мурдаи ту, љалољин, талош доранд, ки кї гўр мекарда 

бошад?
Моњбї маънии сухани ўро нафањмид. Њайрон нигарист ба ў. 

Пасон ба «корзор» зењн монд: Зуњурро шинохт ва сарфањм рафт, 
ки Шарифа чї мегўяд.

— Аввал пурсиш, в-он гање кушиш, Шарифабону... Гумонат, 
ки ман ба ў хабар додам? Не-е-е. Бипурс аз худаш... Агар гўяд, ки 
хабарро аз ман шунидааст, худамро дар мазор ќурбон мекунам, 
агар не, њарфатро гардонда мегирї... ва ќадами ман дубора ин 
даргоњро пахш накунад.

Шарифа ба сухани ў эътибор надод. Гўё бар аќидаи хеш буд. 
Садои Моњбї ўро водор кард, то биандешад:

— Њой, амини мамлакат! Ман ба ту гуфтам, ки ба нн даргоњ 
биё?! А, њой марди бешараф, ман хабар додам, ки ин љо муродатро 
меёбї? Ње дар дањони каљалукат...

— Ту чињо мегўї, љалољин? Гап ба ту расид? Мехоњї, ки дар 
думи асп баста тозам? Ње, дар фаровези дањонат...

Љўраву Сангин ходаву белро миёни онњо ёзиданд. Зуњур кал-
таку белро ба зарда тела дода, сўйи кампирак тозиёна андохт. Ва 
бо њамон шаст ба кофтуков даромад, ки духтарашро дар кадом 
чокї ё гурбадаве пинњон карда бошанд. – Шумо њоло бо собуни 
ман љома нашустаед!

...Онњо сайњаву шўри аспонро шуниданд, аммо эътиборе на-
доданд. Танњо Ёдгор аз паси онњо нарафта, аспљангро тамошо 
кард... Онњо хонањоро кофта, даруни сандаливу таксандуќаву 
пушти тахмонро, ошхонаву оѓилу њама роѓу гурбадаву хаволињоро 
њамроњ хабар гирифтанд, аммо Нориро пайдо накарданд: «Пинњон 

кардї, бева... худат бароварда медињї, агар не, дар думи асп ме-
бандамат».

Чашми Зуњур ба аспон афтод: аспаш чањор дасту пой боло дам 
карда, мехобид ва Саманд шерона аз хехиртаки он газида, њоло њам 
ба замин пахш мекард. Аз гардани Саманд низ хун мешорид.

— Худоё, дунё охир шудааст! – дод зад Моњбї. – Нишонаи 
Охират аст! Дар китобњои ќадима навишта, ки њайвон њайвонро 
одамвор кушад, дунё охир шавад...

Зуњур эътибор надод ба гуфтори ў. Тозон бирафт ва ба фарќи 
сари Саманд дастаи тозиёна бизад. Саманд сар боло кардан хост 
ва дандонњои ба гардани асп фурў рафтааш онро бардошт, пасон 
рањо кард, ки таппї ба замин бархўрд ва Саманд ба Зуњур сахт 
нигарист. Чашмонаш косаи хун буданд. Аз биниаш кафк мерехт. 
Танаш тар буд чу бороншуста. Оњиста њї-њї гуфт, ба шиками аспи 
хобида сум зад. Баъд беќарор гашт... Мардак фоли бад донист ин 
корро ба бори дигар суханони Моњбї дар гўшаш садо доданд. 
Баъд гўшонаш ќуфл заданд...

— Кошкї мо њам мисли њамин хайвон ќасос гирифта метаво-
нистем! – хомўширо садои Моњбї вайрон кард, Зуњурро ба худ 
овард:

— Ќасос гирифта метавонем, боз чї хел ќасос...
Њамин ќадар гуфт Зуњур ва назди Саманд рафт, то ресмони 

онро кушояд. Саманд чароѓпоя шуд, то ба фарќи сари ў дудаста 
кўбад, аммо ў худро дур гирифта, љонашро рањонид. Баъд Зуњур 
аспи чањор дасту пояш боло хобидаро тозиёна зад: «Хез!» ва боз 
зад, заду зад, то бефара гаштан. Чун яќин кард, ки аспаш бар-
нахезад, тозиёнаро кашидаву кушода ба ќоќаки сари аспаш заду 
партофту рафт...

— Мазор тиккаву пора кунад ту, номусулмонро! – аз нав дуо 
кард Шарифа ва Моњбї даст ба дуо бардошт.

— Гумонат, ки ман хабар додам-а? – хомўшии дуру дарозро 
шикаста, худро аз гапу калоча рањо карданї шуд Моњбї. Вале 
љавобе нагирифт. Хомўшї идома дошт. Моњбї фањмид, ки Шари-
фа хафа шудааст. Хост хапу дам баргашта равад, вале дар дилаш 
буѓзе њаст, бо чунин њол рафта нашавад.

Шарифа назди асп рафт; ба назараш муњимтарин кор њамин 
буд. Аз чашмони хунгирифтаи Саманд тарсид. «Хуни ноњаќ кардї, 
Саманд. Ба сарам бало овардї. Дўѓмаст буд... лекин чун расид 
зўрат ба он бом барин њайвон? Бигўй, ман њам чунон кунам. Наме-
донї-а? Ту накардаї, худаш шуд-а?.. Чаро хомўшї? Сари худатро 
њам хўрдї, сари маро њам... Намедонї, ки ба одамон бањона лозим. 
Бањона лозим, ки дањон то баногўш дарронда туро сиёњ кунанд, 
маро гунањгор хонанд, то кордашон болои равѓан бошад. Худо 
аз ќатори чизњо нафсро кам мекард, шояд мардум аз Парварди-
гор тарсида, ба якдигар одамвор муомила мекарданд, ба чашми 

њамдигар рост менигаристанд... Тамошогари хуб аст ин Худои 
таъоло, аз ин рў инсонњоро ин ќадар ба бузбозї меандозад... Ња, 
Саманд, ў њам донад, ки мардум бењангома зиста натавонанд, зиќ 
шаванд; бояд бо чизе машѓул бошанд... барои машѓулї кори сабук 
хубтар аст – на аќл лозиму на сарват, бозуи ќавї, дањони бефа-
ровез, мушти дароз бошад, мешавад... Медонї, инак чї мешавад, 
Саманд? Туро ба ивази ин њароммурда мебаранд, ба сарат нўхта 
меандозанд, ба саѓриву гардану думѓозаат тозиёна мезананд, он гоњ 
ќадри моро медонї. Ба саворї сар мефаровардї, башкон гирифта 
ягон сў мебурданд, аз љабри амин халос мехўрдї. Њоло ту дониву 
амалат, ман маслињат дода натавонам... Ту њоло аз гирудор ва 
кирдукори љањон огоњ наї: агар аспи ў туро мекушт, масъала ранги 
дигар мегирифт: «кори њайвони беаќл» мегуфтанд... Ту, ки аспи 
ўро куштаї, «аз рўи аќл» куштаї, ранги масъала дигар мешавад. 
Ту аќл дорї, Саманд, ин кор аќлона шудааст. Чї хел кардї-а? 
Аќлам намегирад. Ман њам чунин карда тавонам? Зўрам расад? 
Аз зери манањаш газида, нафасгардон карда, кушта тавонам? Аз 
куљо ёбам Бурњонро? Кишна мекунї, чї гуфтанї њастї? Кї? Њамин? 
Њамин кўдакча? Не, ин бобояшро кушта натавонад...

Саманд сайња кашид, кишна кард ва ба роњи мазор нигарист. 
Онњо низ нигоњ карданд. Чанд сар аз девор баланд мешуду паст. 
Зуњур пеш-пеш ва чанд тан аз пас омаданд. Шарифа гумон кард, 
ки дасту по карда маслухро аз њавлии ў бардошта мебаранд. Вале 
онњо ба маслух нигоњ накарда, аз нав њама љоро кофта, њама чизро 
такўрў карданд – маълум набуд, ки Нориро мељўянд ё дунёї. Чизе 
наёфтанд... Пуштангу банди аспро кушоданд; зинашро канданд. 
Саиси Зуњур хост Самандро зин занад. Саманд гардан тофта са-
исро газид. Саис фиѓон бардошта канор рафт. Зуњур тозон омада 
ба сари Саманд тозиёна зад. Саманд чароѓпоя гашт ва пой бар 
сари ў нињодан хост, аммо сумњояш пуршаст ба замин бархўрда, 
ѓазабаш афзуд; љуфтак зад Саманд, лагад андохт... Ёдгори хурдсол 
лаби марза завќ мебурд, механдид, садо бароварда шодмонї кард, 
ки ба бобо нафорид: «Сархўр!» сўи набера дандон зињ занонд 
Зуњур, писарак њарфи ўро ба таври худ ќабул карда, боз хандид 
ва баъди сиёсат кардани бобо пай бурд, ки ишорањои Зуњур чї 
маънї дорад: «Дамата гир! Њайвон!»

Ва Шарифа тоќат карда натавонист. Калтаки зери айвон гу-
зоштаи Љўраро бардошта ба сари Зуњур тохт:

— Чанд пулат сўхтааст ба Саманд?
— Сўхтааст, насўхтааст, товон мегирам!
— Товон мегирї? Аз љанги њайвонњо товон мегирї? Ман товони 

усто Ќодирро аз кї гирам?
— Аз Худо!
— Ту њам аз Худо бигир!

Њамрањони Зуњур њайрон буданд аз љасорати зан. Њама хомўш 
монданд; хомўшї буд дар мазор, дар музофот. Ва маслињати кў-
даконаи Сангин хомўширо шикаст.

— Мон барад, оча, боз мегирем.
— Чї гуна?
— Осон: худи Саманд гурехта меояд... ё Зуњурро аз сари зин 

парронда мекушад.
Ба гўши Зуњур расид ин сўњбати паст, вале мисли таркиш ра-

сид ба гўшу сараш. Беќарор шуд. Ба Сангин нигарист, ба набе-
ра нигарист, ба Моњбї, ки ба назараш алмастисурат метофт; ба 
њамрањонаш, ба њама нигаристу ба Саманд. Дасту пой ва рагу 
паяш суст шуд. Боз нерўе ўро бардор дод, ѓазабашро фурў дошта 
натавонист:

— Аз куљо медонї, сагбачча?!
Онњое, ки аз сўњбати модару писар огоњ набуданд, њайрон ба 

Зуњур нигаштанд, то сабаби мољаро донанд.
Сангин чу санги вазнин ба модар шафат меистод, мижа наме-

зад, лом намегуфт, ба назар нафас њам намекашид.
— Аз куљо медонї, харбачча?
Сангин њайратзада буд. Љўра пањлўи ў омад:
— Дамата гир, нархар! – калтаки дасти Сангинро гирифтанї 

шуд Љўра, ў надод. Шарифа карахт буд, чизе андешида намета-
вонист; бењуш, беёд, бехотир менамуд.

— Аз ту мепурсам, сагбачча! Кї гуфт, ки маро ин њайвон па-
ронда мекушад?

— Азизон! – ишора ба мазор карда гуфт ў. Модар ларзид. 
Зуњур суст шуд. Моњбї пеш омад:

— Амини дења, ту медонї, ки ин бачча авлиёї њам дорад...
— Авлиё бошад, гўяд, ки ту кай мемурї?
— Инро кайњо гуфтааст: дањ сол баъди фавти ту...– њайрату 

хомўшии Зуњурро дида суханашро идома дод Моњбї: – Аз умри 
ту рўзњои башумор монда, лекин ман боз дањ соли дигар азоб 
мекашам, рўи њароми ту баринњоро мебинам... албатта аз чунин 
зиндагї мурдан бењ... – Моњбї ором њарф мезад, Зуњур дандон 
ба дандон монда, чї гуфтанро намедонист. – Аминбой (чунин 
номид кампир), ин бачча рост мегўяд: парињои ман њам гуфтанд, 
ки Зуњур ба хуни хеш љўлида мемурад: гуноњи духтараш мегирад 
ўро, гуноњи наберааш мегирад ўро; арвоњи усто Ќодир мезанад 
ўро! Ба хубї аз даргоњ баро, вагарна потеша мехўрї. Париён 
гуфтанд, ки ана њамин Сангин бо потешаи усто Ќодир ба фарќи 
сари Зуњур зада мекушад...

— Э, зори туву зори парињота...
Ва Моњбї ба дашноми ў эътибор надода, рўй ба осмон оварда, 

чунон уллос кашид, ки ба тани Зуњур раъша давид: «Њу-у-у... Њу-
ууу! Њу-њу-њу-ууу!» ва даст сўйи осмон бурда ба ишораи «биё-биё» 

панљаашро мушт карду кушод ва боз ангушти ишорат сўйи Зуњур 
бурду ба таври худ онро ба париён намуд: «Њууу, њууу, њо-њо!» 
ва баъд Моњбї мўй ба сару рўй парешон карда, алмастї шуд; 
дардаш гирифт: «Ана-ана омад, ана-ана омад! Ана-ана омад, ана-
ана омад!» Лабонашро ларзонда, дасту китфонашро љунбонда, ба 
раќси париёна даромад: чархиду ларзид; чашмонаш барљастанд, 
пилконаш сурх шуданд; аз дањонаш кафк рехт, аз сару рўяш араќ 
шорид; гирди Зуњур гашт, ўро васвос кардан хост: «Ана-ана омад! 
Мана, омад-омад!»

Дастон ба пеш љанголи дарранда карда, љониби Зуњур чизеро 
пошидагї барин «Рав, рас, часп, девона кун, куш, хур!» гуфт. 
Магар ба Зуњур таъсир кард, ки пас-пас рафт. Вагарна то алваќт 
омода буд, ки Моњбии алмастиро лагад занад. Њамрањонаш моту 
мабњут буданд ва ин одамони барояш ношинос, аз чунин рафтори 
кампири девонаавзоъ хавф бурда, баробари Зуњур низ пас-пас 
рафтанд; љониби мазор рафтанд. Чунин њолро дида, садои Моњбї 
боло шуд:

— Ќабул кунед, азизон! Пора кунед, азизон! Тикка кунед, ази-
зон!

Ёдгор сари марза механдид, писарон низ сари хам таги дил 
хандиданд, вале модар ба лаб табассум ва дар дил мегирист. Гўё 
Моњбї барои он чунин кард, ки Шарифа ба бегуноњ буданаш 
бовар кунад; донад, ки хабари дар хонаи ў будани Ёдгорро ў 
нагуфтааст...

Баъде ки онњо аз тангкўчаи мазор дур шуданд, Моњбї рўи 
замин нишаст, пасон якпањлў афтид; аз дањонаш њоло њам кафк 
мерехт, аз чашмонаш ашк. Шарифа аз гуфта пушаймон, омада, 
назди ў зону зад ва баробараш гирист. Моњбї беёд буд... Шарифа 
шунида буд, ки Моњбї парї дорад: њар ваќт сари бом баромада 
«ъэ, ъо!» мегўяд ва то монда шуда афтидан њамроњи париёнаш 
мечархаду мераќсад, бардору зан мекунад; мурда, аз нав зинда 
мегардад... инак ба чашми худ дид.

— Об биёр! – фармуд ба писар ва оби кўзачаро ба каф гар-
донда, ба рўи ў пошиду пошид, то хунук хўрда, баданаш вараља 
карда, ба худ омадани Моњбї.

Ёдгор хуб ба рафторњои Моњбї хандид; аз дањонаш кафк рех-
танро њам бозї дониста хуб хандид, инак баробари Шарифа ба 
њоли Моњбї мегиряд. Љўраву Сангин забон хоянд, то гиряи гулўро 
фурў нишонанд... Аљаб дунёе, аљиб одамоне. Зуњур барои бурдани 
асп омаду барои бурдани набера на.

— Меравї њамроњи бобот?
— Не. Вай бобои ман не...
Ва Шарифа андеша кард, ки бењуда гуфт ин њарфро. Дили 

писарак ѓаш мекунад, ки набераи њамон одам аст.
— Љўра, Сангин! Чї кор мекунед ин маслухро?

— Худаш омада мебарад. Зуњур касе нест, ки моли њароммур-
даро ба касе ройгон дињад...

Писарон андешиданд, ки бо чї роњ аз ў халос шаванд. Ба сара-
шон зад, ки маслухро вазза кашида, бурда назди њавлиаш парто-
янд, вале зўрашон нарасид ба бурдани он; љуфти гов ё љуфти асп 
лозим, ки онро кашад.

— Ноомади корро дидед? – гўё то њол илољи кор андешида 
бошад, лаб кушод Шарифа.

— Ѓам нахўр, Шарифабону, – ба худ омада гуфт Моњбї, – раф-
та њама сагони дењаро љамъ карда меорам, дар они воњид лахту 
палахт мекунанд.

— Ба бало мемонем. Аз ў халос хўрда намешавад, бисёр бад 
аст.

— Њаволаи бад ба Худо, Шарифабону...
— Мо чунин мегўем, лекин Худо ба камбаѓалу бечора мурув-

ват накунад.
Онњо сари сўњбат буданд, ки Љўраву Сангин ду расани пашмї 

оварданд ва аз ду пои маслух бастанд. «Зўратон намерасад!» гуфт 
модар. Сангин ба љои љавоб як нўги ресмонро ба гардани Саманд 
баст ва ресмони сарафзори аспро ба модар дароз кард:

— Шумо Самандро љилав кашед, њар дуи мо як ресмонро.
Модар пазируфт: лаљом кашид. Саманд саркашї кард. Модар, 

ки ду-се бор «чу-чу!» гуфта љилав кашид, асп фўк пеш ёзида, ќадам 
андохт ва зуд дар гарданаш таранг шудани бандеро пай бурда, 
бозистод, сар кашид, ки пас менигариста бошад. Љўра њалќаи дар 
пои асп бастаро хабар гирифт. Сутунчаеро ба нўги ресмон баста, 
бародарон њамчу љуфти гов пеш кашиданд. «Љилав занед, оча! Чу!.. 
Чу, чу!» Саманд ба пеш майл карду бозистод. «Чу! Сабил мон!» 
– даст љониби асп афшонда хитоб кард Љўра ва Саманд аз тўда 
мебаромадагї барин пойњои пас ба рост давр занонд.

— Бадбахт! Фиреба ёд нагир! – аз пас садо кард Моњбї ва 
наздик омада ба чашмони сурхи Саманд нигарист. – Ту њайвони 
бафањм-ку! Пеш каш! – ва химчаи шикастанўги бехи дарахти тут 
хобидаро бардошта, оњиста ба думѓозаи Саманд расонд. Саманд 
лагад андохт. Шамолаш ба Моњбї расид: – Ња, бадбахт! Вай 
њайвони дупо кушта натавонист, ту куштанї њастї? Айби худат: 
куштї, мурдаашро каш!

Љўраву Сангин пой ба замин тир карда, ресмон кашиданд. 
Шарифа њам лаљоми Самандро кашид. Баробар зўр заданд ва 
маслух пеш лаѓзид... Аз паси худ наќше боќї гузошт. Хазону хасу 
хошок ба ду тараф баромада, новаи рўяк пайдо гашта буд... Та-
мошобини зиёде пайдо гашт: њар кї аз кўчаву рању рў мегузашт, 
истода рафтори онњоро тамошо мекард; љуфт бастани одаму аспро 
медид, механдиду њайрон мешуд, китф дарњам мекашид, ки чї 
аломат бошад ва маслухро куљо мебурда бошанд... Ва онњое ки 

аспи Зуњурро дар чунин њол диданд, њайронтар шуданд. Тамошо 
буд. Њатто касоне, ки бо коре ба љое рафтагор буданд, паси мас-
лух кашола шуданд ва сагњои бўйгир паи маслухро бўй кашида, 
аз дунбол меомаданд... Барои онњое ки аспи Зуњурро шинохтанд, 
њавасангез буд, то куљо баранд? Ба њавлии соњибаш ва ё ба ягон 
обканд бурда, гўр кунанд?

Хомўш мебурданд. Фаќат Моњбї бо химча ба баччањо тањдид 
мекард, ки дур раванд; газандаву зананда будани Самандро мегуфт. 
Вале баччањо аз шунидани ин њарф раѓбат зиёд карданд ва аз ў 
пурсон шуданд, ки ин аспро кї кушт? Куљо баранд? Ва Моњбї 
шамшеросо химчаро тори сари онњо љавлон дод: «Ќафо истед, 
баччањо! Дар чиллаатон чароѓ надидаед? Гўшт лозим бошад, аз 
соњиби асп мегиред!»

— О, сари асп нобуррида-ку? Њаром-ку?
— Барои шумо њаром, барои соњибаш њалол. Равед ба кора-

тон!
...Маслухро бехи сангдевори боѓи Зуњур партофта, лаљоми 

аспро аз дасти модар гирифта, ба пасашон нигоњ накарда, бар-
гаштанд. Баччањо гирди маслухро гирифта, њар чї гуфтанд ва аз 
сари девори Зуњур нигаристанд, ки Забури девона баромада, ба 
«аспаш» савор мешавад.

...Ёдгор аз паси онњо кашола шуда рафту омад. Њама дидањо 
бори дигар пеши назар орад, аммо лаёќат надорад, ки амиќ дарк 
кунад, тањлил кунад ва сабаби њамагуна кирдорро фањмад. Анде-
шааш ба ќадри њол. Дигарон андеша доранд оќибати ин корњоро. 
Дили модар тапад, номураттаб тапад ва сахт-сахт ба тахтапушташ 
бархўрад. Њаяљонаш аз он нест, ки чунин кард, аз он аст, ки њамин 
замон аз сари девори мазор сарњои зиёде пайдо шаванд, ўро мисли 
маслух ба гардани Саманд банданд ва сарафзорашро гирифта, 
тозиёна зананд ва аспи шўх ўро вазза карда, то назди маслух 
тозад ва мурдаи саркафидаву хунафшони ўро он љо гузошта, бол 
бароварда, ба осмон паррида равад... Хам шуда дар ѓиљобаи таги 
љўй дасту рўй шуст Шарифа ва боз ба тангкўчаи мазор нигарист, 
ки одамони Зуњур наоянд њам, Моњбї ягон хабар биоварад...

Моњбї барнагашт. Баъди маслухро буни девори боѓи Зуњур 
партофтан рост љониби хонаќоњ рафт. Бар нўгчўбии зерсинљи он 
нишаста, чашм ба њавлию дари Зуњур дўхт, ки кай аз хона баро-
мада ин њолро бинад ва чї тадбир андешад. Нишасту нишаст, 
бо буми дар гўшаи дорбоми айвон сукут варзида чашм ба чашм 
нишаст ва дид, ки муроде њосил нашуд, бархосту доман афшонд, 
Санглох фуромад.

Баччањо њоло њам гирди маслух мегаштанду тамошо доштанд; 
чї ранг мурдани онро аз њамдигар пурсиданду посух наёфтанд.

Ва наздики намози аср Зуњур аз хоб бедор шуда, андаке рўњаш 
тоза зери дарахти тут њамёза кашид ва ѓалмаѓали кўдаконро дар-

воза шунида, бурун омад. Маслухро дида, вазъаш нољўр шуд, худ 
аз худ чашмонаш кўрмуш гашта, чизе нагуфта боздаромад, ки аз 
чизе огоњ набошад.

...Вале шаби дароз хобаш набурд: «Аз як љониб омад кунад, 
аз љониби дигар Худо мегирифтааст». – аз дил гузаронд ва ба 
гирогиру садои хойхояки сагон гўш дода, дар љогањ ѓел гашт, ки 
ин чї пешомад аст? Номуборак кї бошад? Писараш, духтараш ё 
набера? Ё худаш ё замона?.. Ба њар њол замона на. Ў аз замона шод 
аст: ўро амини дења хонд, нав кордаш рўи равѓан омад, аммо...

Садои ѓурру фиши сагон, ба њамдигар дарафтидану хоидан 
на танњо ўро, балки дењаро аз хоб мононда буд. Базми сагон ба 
гўши ў нафорид, балки њар садоро њаќорату дашном донист. Хост 
калтак бардошта, онњоро зада, пароканда кунад, хушаш наомад. 
«Чї хел? Чїгуна асп аспро чунин кушад? Аќли кас намегирад, гўё 
мактабашро хонда бошад». Фољиа аз пеши чашмаш дур намешуд 
ва бовар намекард, ки чунин – дар як лањза мурдан мумкин бошад; 
наќшааш пешакї кашидагї барин... Ѓел гашт рўи бистар. Ноором 
ва фароѓате надошт. Пањлўтар писари камаќлаш њар гоњ нимхобу 
нимбедор мегуфт:

— Додо, биллои азим, кучукњо аспа хўрданд!
Аммо Зуњур худро ба хоб зада љавобе надод, зеро њоло њам 

ба писар зуъм дошт; гумонаш њама нохушињо аз ў сар зада. Баъд 
дами ў дарун зада, садои хур-хураш баромад. Зуњур хоб будани 
ўро дониста, оњи вазнин кашид: «Худовандо, чї корам ба ту хуш 
наомад?» Гўш дод, диќќат кард, ки аз гўшае љавобе меояд ва ал-
батта мегўяд, ки кирдори бо усто Ќодиру писараш кардаат...

— Мардак, Норї зинда, намурдааст... – паст гуфт зан. Мунта-
зир буд, то мард чї гўяд. Дурудароз хомўшї буд...

— Ба назари ман њам...
Боз хомўшї шуд. Гўё њама чиз ба коми сиёњи шаб фурў раф-

та буд. Сагњо низ сер шуданд ё гўшт тамом гашт, ки овозашон 
намеомад.

— Мо тамоман каси дигарро гўр кардем... Норї дар паси гар-
данаш нор дошт. Наход, ки об он холи нимранги тукмаосои ўро 
шуста, сафед карда бошад? Ман бовар намекунам...

— Бовар намекунам, – талха дод Зуњур, – Шумо њам оча! Ко-
бед, ёбед! Ба њамин кор њам ман њамроњ шавам? Њолї мардум чї 
мегўянд? Ба сари беваи усто Ќодир рафтааст, мегўянд... Њасрат 
дар њамон љо, очеш њам он љо будагист? Дигар куљо меравад?

— Гўрсўхтаи Моњбиро њарчанд фан кардам, нашуд. «Надидаам» 
мегўяду љонаша халос мекунад...

Зуњур рўпўш дур андохта, љаста хест, љома сари дўш бурун 
рафт. Ба сардии њавои охири зимистон эътибор надода рўи боѓ 
гашт. Гўё номи Моњбиро гирифтани занаш ба ў нафорида, чунин 
рафтор карда бошад, дар асл дилаш ба танг омад, васвос барин 

парида хест. Аз теппаи Шоёни дасти рости Амондара пинг-пинги 
рўбоње омад ва садои пасти рўдак. Ў сари девор рафт. Оњиста сар 
бардошт тори девор; муродаш маслуху сагон буданд. Дар равша-
нии моњтоб њама чиз метофт: маслухи нимхўрда њам, сагони љо-љо 
чукка нишаста њам. Сагон чунон њушёр буданд, ки яке љунбад, 
дигаре љонибаш меѓуррид, њамагон гўш чур мекарданд. Зуњур сар 
пас кашид, ки саги маст ўро дида ѓуррида бошад. Якбора ѓалмаѓал 
шуд: ба назар саги бегонаеро њама сагон пахш карда, баробар 
хоиданд. Зуњур сар аз тори девор баланд кард ва дид, ки сагон 
болои њам хойхояк доранд ва маълум нест, ки кадоме кадомиро 
хояд. Садои пасти саге меомад, ки зери пои сагон чањор дасту пояш 
боло, барои наљот фарёд мезад. Ба назари ў чунин намуд, ки сагон 
онро низ њамчу асп шикам дарида, аввал дилу љигарашро канда 
хўранд, сонї лахту палахт карда њар сў андозанд. Яќин кард, ки 
саги гурусна худро ба маслух зада, ба њаќи сагони дигар зомин 
шуда, ба бало гирифтор гаштаст. Зуњур хуб тамошо кард, садо 
набаровард, то сагонро рамонда, аз тамошо намонад. Тамошо 
барои ў лозим буд, то рафъ гардад њама андешаву хастагињо. 
Тамошояш дерёз буд, беихтиёр аз сари девор сангеро канд, миёни 
сагон андохт. Санг ба тахтапушти саге зад; вай иринљос зада аз 
давра баромад ва сагони дигар тахдидеро пай бурда, сар аз на-
бард бардоштанд; саги чањор дасту пояш боло чунон мехобид, ки 
аспи ў зери дандони Саманд хобида буд... Сагон ду-се ќадамї пас 
рафта, љо-љо чукка заданд. Њар ќадом ба таври худ меѓуррид, ба 
якдигар дўѓ мезад, таъкид мекард, ки пеш нараванд – яке љунбад, 
њама баробар меѓурриданд. Саги хирссурати рў ба рўи Зуњур ак 
гуфт ва сахт ѓуррид, пойњои ќаткардаи пасашро бардошт, ки ба 
љањидан омода бошад. Зуњур њаросид, санги дигарро гирифт, то 
бар фарќи сари саг занад, танаш ларзид, вараља гирифт, ки дар 
ин ѓояти шаб сагон ба ў њамлавар гарданд, хомталош кунанд. Ба 
дасти чапаш низ санг гирифт. Аз таваккал ба сари саги хеста санг 
андохт, санг нарасид. Саг дандон гиз карда, ба тањдид гузашт ва 
майли ба девор љањидан кард. Сагњои дигар њушёр шуданд. Сагон 
на барои он ѓурриданд, ки тањдидашон мекунад, барои он дараф-
тиданї буданд, то луќма нарабоянд. Зуњур чунин феъли сагонаро 
хуб медонист, барои њамин тарсид, ки бо сангу чўб онњоро аз сари 
лоша дур кардан муњол аст. «Ба лонаи занбўр чўб нахаланд». Бо 
вуљуди он санг ба пешонии саги бедор андохт. Фиѓони саг баро-
мада, канор рафт ва сагони дигар њаросида, љой иваз карданд ва 
баробари ба ќафаси шиками асп даромадани саги реза сагљанг 
сар шуд. «Талоши нафс» аз дил гузаронд Зуњур ва андешид, ки 
њама бало аз нафс аст. Лањзае андеша кард, гўё маслуху сагон аз 
назараш дур шуданд, одам шудан хост, аммо ѓуруре дар вуљудаш 
љўшид: «Зиндагї љои талош аст. Тавону дар намон...»

Љўраву Сангин гумон карданд, ки ду бори дигар Самандро 
чунин кор фармоянд, худ аз худ сара шавад; аммо Шарифа гумон 
дошт, ки аз ўхдаи рому сараву савора кардани Саманд мебарояд... 
Ба писарон фармуд, ки аспро зин зада дињанд, ба он тарафаш ко-
рашон набошад. Баъди афзори Самандро ба яккамех кўтоњ баста, 
хуб хору мол кардан ба пушташ љул андохтанд, болиштак монданд, 
зин гузоштанд, ором буд. Чун пуштангро танг кашиданд, беќарор 
гашт. Чароѓпоя шудан хост, банди кўтоњбаста нагузошт. Саманд 
пай бурд, ки лоимкон аст, ба таќдир тан додан рост меояд. Сайња 
кашиду кишна кард, гирд гашт, ресмон дар яккамех печид.

Шарифа љома пўшида, миён аз рўй баста, чоруќи аз усто мон-
даро ба пой кашида, мўй зери телпаки кўњна карда, лаби марза 
њозир шуд ва нигарон истод, то писарон чї гўянд. Ёдгор гоњ ба 
амакњо менигаристу гоњ ба момо ва нигарон буд, ки онњо завќ 
баранд. Вале онњо модарро дида њайрон монданд, сўйи њамдигар 
китфи тааљљуб кашиданд. Модар њайрату њароси онњоро пай бурда 
пеш омад ва даст ба китфашон гузошт: «Натарсед, њар чї гўям, 
он кунед!» гуфт. «Дањана ба дањони асп андозед!» Чунон карданд. 
«Чашми Самандро бандед!» Чашми аспро бастанд. «Љилав ба 
дасти ман дињед!» Љилав доданд. «Рикоб доред!» Рикоб доштанд 
ва Шарифа пои чап ба рикоб монд...

— Оча, шумо асп савор нашудаед, мекушад! – баробар дод 
заданд писарон. Саманд гўш сих кард.

— Асп савор нашудаам, хар савор шудаам! Рикоб дор... Бисмил-
лоњи рањмони рањим... Ё шоњи мардон! – Худро пушти зин гирифт 
Шарифа. Саманд беќарор шуд. Ба љои он ки пеш равад, пас-пас 
рафт. Онњо аз ду љониб лаљом сахт доштанд, аспро пеш кашиданд, 
Саманд пас рафт.

— Чашмашро кушоям?
— Њоло не! Пеш кашед!
Пеш кашиданд. Нарафт. Љўра як чашми аспро андаке кушод. 

Дигар пас-пас нарафт... Онњо чун ду шотир аз љилави Саманд 
сахт доштанд. Майл ба пеш доданд. Саманд ќадам андохт, равон 
шуд то кўчаи мазор.

— Ба Сурхнова тоб дињед!
Ба Сурхнова рост шуданд. Саманд ќадам мезад. Њар ваќт ба 

уреброња гаштан мехост. Онњо роњ надоданд.
— Монда шудам, нагўед! Хизмат мекунед!
Фарози Зонушиканро рост шуданд. Нафаси Саманд дароз шуд. 

Паси гўшаш араќ кард. Шарифа донист, ки хаста шуд Саманд.
Бозистоданд. Ба умеде истоданд, ки Ёдгор аз роњи досшакл 

тоб хўрда, ба фарози якрост барояд ва онњоро дида ё гиряд ва ё 
зуъм карда дар љояш нишинад. На ин шуду на он.

...Ёдгор пайдо набуд. Дар роњи досшакл, дар болои мазор, дар 
њавлї ва дар хона пайдо набуд. Шарифа аз аспсаворї пушаймон 

гашт ва яќин кард, ки ин кори Зуњур аст. Фурсат поида ўро рабу-
дааст. Лекин чун бурд, ки садои Ёдгор набаромад? Шарифа ѓам 
хўрд, ѓамї шуд, сари девори мазор рафта, љониби гўрхона нигоњ 
карда, садо дод, ўро суроѓ кард, дарак наёфт. «Ку тозон кўча 
бирав, дараке њаст ё не. Мардум миш-миш доранд ё не!» Сангин 
тозон кўча рафт, Љўра як бори дигар гирду гўша ва роњи рафта 
омадаашонро аз назар гузаронд... Сангин хабар овард, ки кўча 
оромист, Зуњур роњи ќадом мењмонро мепояд.

Ва ин њама якљоя шуда ба сари Шарифа бало овард: ўро ба 
ќозихонаи дења кашиданд. Шарифа њамроњи писаронаш рў ба 
рўи ќозии хушдастор, ки тарзи бастанашро аз ќозињои Бухорову 
Самарќанд омўхта буд, ба по меистоданд ва Абўмуслим як бор 
фаши салларо сила кард ва аз он аќлу адолат пайдо мешудагї 
барин ба сухан даромад:

— Хў-ўш, ту ољизаи усто Ќодир њастї?
— Ман ољиза не, зан њастам, модар њастам!
Абўмуслим ба мирзо, Зуњур ва чанд тани дигар, ки Шарифа 

барои чї даъват шуданашонро намедонист, тааљљубангез нигоњ 
карда, китф дарњам кашид: «Осї метобад-ку?»

— Хў-ўш, саиба... ту шариатро хуб медонї, надонї, фањмонем, 
ёд дињем... Аз рўи каломи шариф шумо пошикастањо њаќу њуќуќ 
надоред, ки ба рўи мардон давед ё њарфи онњоро ду кунед... Хў-
ўш, саибаи усто Ќодир, бигўй, ки Норинисо бинти Абўзуњур арўси 
хонадони шумо буд, куљо шуд?

— Худои таъоло фармудааст дар каломи шариф, ки занњо 
дар дунё њаќу њуќуќ надоранд, њарчї мардон гўянд, равост. Ва 
фармудааст, ки иззату эњтироми ќозиву ќозикалон ба љо оварда 
шавад, – ќозї чї фањмид, ки фаши дастор каф зад. – Ман бояд ба 
арзи шумо расонам, ки Норинисо арўси даргоњи мо набуд, чанд 
лањза мењмони хонаи мо буд...

— Дамата гир, ќанчиќ! – миёни сухани ўро буррид Зуњур. Ќозї 
«хап шавед!» гуфту монд ва Шарифа суханашро идома дод:

— Ва хуб мешуд, ки куљо шудани Норинисо бинти Абўзуњурро 
аз Зуњур мепурсидед... Ў бо ду дасти адаб духтараштро ба хок су-
пурд. Шумо ва дигарон худойиашро хўрдед, инак аз ман мепурсед, 
ки Норинисо куљо шуд?

Абўмуслим ба Зуњур нигарист ва Зуњур безобита шуд.
— Ќозии шариатпаноњ, ў туњмат занад, худам ба ду чашмам 

дидам, ки набераам – Њасрат дар хонаи ўст. Пас, модари ў низ 
бояд он љо бошад!

— Ќозии калон, шумо мусулмонед?
— Алњамдулиллоњ!
— Пас бигўед, ки ягон мурда зинда шуда, аз гўр баромада, ба 

хонаи падар ё шавњар омадааст?
Ќозї ба љавоб душворї кашид ва боз ба њозирин нигарист.

— Масалан, – идома дод Шарифа, – ба болои шумо дањ ман 
хокро бор карданд, дањани лањадро чимбаст карданд, шумо он 
хокро бардошта...

— Дањоната пўш, аз дањонат барояду ба гиребонат часпад!!!
— Аз мурдан метарсед, лекин аз Худо наметарсед... Ман аз 

мурдан наметарсам, аз Худо метарсам!
— Осї! Русиёњ! Дузахї! Бехудо!.. Ба думи асп бандед ўро!!!
Љўраву Сангин, ки то алваќт аз суханони модарашон њайрон 

буданд, ба њаяљон омаданд, шўриданд якбора, то бар сари ќозї 
мушт зананд, вале модар ба ишораи даст онњоро ором кард.

— Шумо подшо нестед, ки њукм бароред... Агар надонед, бояд 
бидонед, Худо донад ва подшоњ низ бояд донад, ки шавњару писари 
ман ба хидмати подшоњ рафта… ва агар ба арзи ў расонам, ки 
дар ин љо номусулмонињо мекунанд, линги шумо, ќозии зархарид, 
аз осмон меояд... лекин њоло сабр мекунам, то аз осмон чї ояд. 
Агар аз Худо некие нашавад, худам чорае андешам... Ба ќавли 
раммолзан замини мо њамчу киштї рўйи об лаппад. Агар банда-
гони осї густохињо кунанд, ѓарќ шавад он киштї.

— Ќозии олам, ба шумо гуфтам-ку, њаќќи ин бева – думи асп, 
– њукми дилхоњашро пеш овард Зуњур. – Касе надонад, то аз ќозии 
олам чї пеш ояд, аммо ин зоѓи дањансиёњ мегўяд, ки замини мо рўи 
об мелаппад. Як зоѓи дањансиёњ мурад, гапе не... Охир одамони 
мўътабар њастанд дар ин дунё.

— Њо, зоѓи дањансиёњ мурад, гапе не, лекин ту мурї – гап. 
Замин сер мешавад аз мурдаи њароми ту.

— Ман бо ту хархаша намекунам, домонам расад, буррида 
мепартоям... лекин имон дорам, ки ќозї њукми одилона мебаро-
ранд...

— Рост, як одил туву як одил – ќозї...
— Чї рўинатан њастї, занак, усто чї гуна бо ту умр ба сар 

бурд? – сар љунбонд ќозї ва идома дод: – Ња-а, инак фањмидам, 
ки чаро вай бечора ин ќадар шањр ба шањру дења ба дења мега-
штааст.

— Чизе, ки намедонед, нагўед, ќозї. Ман назди шумо барои 
гилаву гузор ё таънаву надомат наомадаам... Ман як одами аз 
зиндагї сер ва аз љон гузаркарда; на аз об метарсам, на аз оташ, 
на аз ќозї метарсам, на аз амин... Иддаоятонро гўед!

— Иддао? Чї иддао дорам? Тарафдори адолат њастам.
— Рост бошад, њаќиќатро рўи об бароред. Чї хел ба мурда 

даъво кунанд, ки ман ўро дуздидаам. Ман ўро дуздида чї кор 
мекунам? Каси аз даргоњ рондаро магар боз дуздида меоранд? 
Магар шумо дар љанозаи ў набудед?

— Будам, будам!
— Пас чї хел ба њарфи ин муддаии муттањам бовар мекунед?

— Охир ў далел меорад, ки майита бинти ў нест! Њамроњи 
писараш ўро дуздидаанд. Писарро дар хонаи ту дидаанд, аммо 
духтар-гум.

— Ман гуфтам, ки он кўдакро аз буни девори мазор ёфтам. 
Писаронам шоњид... Мо он субњ рўи барфи тоза наќше дидем, ки 
кўдакро ба рўи барф хобонда баргаштааст...

— Хўш...
— Агар шумо ќозии худотарс бошед, аз рўи адолат њукм ку-

нед. Њама гапро аз рўи салоњалмўъминин мегўям, агар не, сарашу 
равѓанаш.

— Хў-ўш, чї гуна будааст он?
— Чанде пеш духтари љанобашон писарчаашро ба дарвозаи 

мо овард, фармуд, ки ин писар аз хуни усто Ќодир аст ва бояд 
ман ќабул кунам. Сабаб пурсидам. Гуфт, ки аз љабри падар на 
ба ў рўз њасту на ба писар. То ки њама дар гуноњ наѓўтем, ман 
набераро гирам, ў аз дења баромада равад. Ман рад кардам... Ба 
худатон маълум, ки Бурњон бедарак аст ва ман намедонам, ки дар 
њаќиќат ў набераи ман аст ё...

— Дањаната пўш, безот! – тоќат карда натавониста барљањид 
Зуњур. – Дидед, таќсир, ин берўзї чињо мегўяд. Яъне, сад дар сад 
гунањгори фољиаи духтари ман шудааст!

— Охир, ту чї мардї? Як дам мегўї, ки вай намурда, як дам 
мегўї, ки вай мурда? Имон дорї ё не?!

— Ором, осуда бошед! – миёна даромад ќозї. – Яъне шумо аз 
худкушии ў бохабар њастед?

— Не, аз худкушиаш хабар надорам, аз баромада рафтанаш 
огоњ карда буд. Маълум, ки кўдакро ў оварда болои барф партофта 
рафтааст... Ва њоло он кўдак гум...

— Чї хел? – фарёд зада хест Зуњур.
— Дар рўзи равшан аз паси мо ба фарози Зонушикан мерафт, 

зими сиёњ зад...
— Ман ин љалољинро њамту намемонам, ќозї.
— Ман гумон мекунам, ки ё модари ў зинда њасту хомўш дуз-

дида гурехтааст ва ё кори ин пирсиён аст, – ба Зуњур ишора кард 
Шарифа.

— Дидед, чї хел тўњмат мезанад.
— Ќозикалон! Агар гўркардааш духтари ў набошад, духтар зин-

да ва ин кори ўст. Агар не, ман аз ин дузд домангир мешавам!
— Бурњон надорї барои ин!
— Магар ў далелу бурњон дорад, ќозикалон? – паст наомад 

Шарифа. – Шояд далелу бурњон неву рўи хотир чизи аввал бошад? 
Ќозикалон! Шумо медонед, ки усто Ќодирро аз рўи њунараш дар 
њама љо рўи хотир мекарданд. Чун худаш нест, рўи хотираш њам 
рафтааст... вале ман намурдаам! Сад Абўзуњурњоро хомохом фурў 
мебарам... Дониста бошед, ки ман зан не, мард њастам! Миёни 



85

пой эътибор не, ќозї! – Шарифа бархост, ки равад, ба писаронаш 
ишора кард, то берун шаванд.

— Мо њукм набаровардаем!..
— Бароварда њам наметавонед! Њељ чиз намедонед, чизе рав-

шан нест... Даъвогари пасти шумо ќозиро муттањам кунад; аз ягон 
тўњмат рў нагардонад. Ман ба хотири он ба ќозихона омадам, то 
донам, ки дар дунё адолат гуфтанї чиз њаст ё не? Гумон доштам, 
барои шавњарам, барои писарам маро ба ќозихона хондед, то со-
бит гардонед, ки онњо нодуруст ба баталиони коргарї фиристода 
шуданд; барои хуни усто, барои беному нишон шудани Бурњон 
доди ин номусулмонро бидињед... Барои њамин омада будам... 
Гумон накарда будам, ки барои њайвонро куштани њайвон, барои 
мурдаро зинда гардондану даъво кардани ин гўсолачашм маро 
ба ќозихона даъват мекунед! Аз ин пеш њам занеро ба ќозихона 
даъват карда будед?

— Рўинатан будаї, зан! Ба љои он ки ман туро бозпурс кунам, 
ту маро истинтоќ мекунї? Гўё додгустар њастї ё додхоњ... Њоло 
дар олам зан ќозї нашудааст, ки ту шавї. Ќавли раммолзан дуруст 
барин: замин рўи об мелаппад...

— Инак фањмидед, ки ин чї гуна занак будааст?
— Њо, фањмидам, Абўзуњур, аљали шумо...
Зуњур як ќад парид. Андаке худро пас кашид ва аз њукми ќозї 

њайрон монд:
— Бирав, зан! Лозим шавї, боз љеѓ мезанем...
— Ин дафъа худам меоям, ќозикалон! Сари ин рўймолбасарро 

мехўраму худам меоям...
Шарифа баъдтар асабї шуд, аммо Зуњур њамон ваќт асабї 

шуда буд. Он ваќт Шарифа дида буд, ки марди шикамдори пўсти 
зери манањаш кашол на танњо рўбоњи маккори домсоз аст, балки 
њайаташ низ ба сурати одамї намонад; кингураеро монад, ки дар 
санољи зери шикамаш бачча бардоштааст. Њолиё Шарифа бо ин 
махлуќи безеб хаёлан рў ба рў; дар хобаш бинад, тарсад, гурезад, 
вале хаёлан набард кунад: гоњ аз пас омада, як калтак ба тори 
сараш зада кушад; гоњ ба гарданаш њалќа андохта пушт кашад; 
гоњ дар шасти тохти Саманд шамшер зада, сарашро парронад; 
гоњ паси шонаи чапаш корд занад... ба худ омада аз изтироби 
зиёд сар афшонд: «Бесоњиб монад ташвиши дунё!» гўё ба њамааш 
дунё айбдор бошад. Дар хобаш њам, дар бедориаш њам; ваќти 
кор њам, ваќти хоб њам андеша дорад, ки бо чунин сурат чї гуна 
муносибат бояд кард? Чї сон мубориза бояд бурд? Ба њар њол ба 
хулосае ояд, ки зан буданаш пеши роњашро гирад: ё аз љињати 
зўр ё аз бобати майдон.

— Пуштанги аспро таранг бикун! – фармояд ба Љўра.
— Хумори саворї сахт-а, оча? – рафтори очаро њавас дониста 

пурсид Љўра.

— Сахт, ки ин ќадар њавои сари зин мекунанд... Њавои асп 
хуб, лекин аз сари асп паридан – нохуб. На њар савор њавои онро 
бардошта тавонад.

Ин дафъа ў чашми Самандро набаста савор шуд ва ба Љўра 
фармуд то фарозро баромадан њамроњї кунад. Љўра, як тарафи 
љилав дар даст, гузаргоњи мазорро убур карда, ба домани фароз 
расиданд ва рафти њамвори Самандро дида, фармуд, то Љўра нўги 
ресмони дањанаро сар дињад, то бинад, асп чї рафторе кунад. 
Љўра панља суст кард ва гашти Саманд дигар шуд; то алваќт сар 
яктарафа карда, дањана хоида, аз дањон кафк резонда мерафт, њоло 
рост ба пеш нигариста, озод ќадам гузорад. «Тез сар фаровард, 
заруратро њис кардагї барин» аз дил гузаронд Шарифа ва зуд 
пушаймон гашта, ба шахњои баланд чашм дўхт, то ин фикрро аз 
сар дур кунад; гумонаш ба Саманд чашм мерасида бошад.

— Инак сар те!
— Не, оча!
— Сар те, сар те! Њадисашро ёд гирифтам.
— Хайр, ана! – љилавро сар дод ва расани сарафзорро дароз 

дошта, хоњиши модарро ба љо овард писар. Ва аз канор медид, 
ки модар чун пою рикоб ба танаи асп пахш кунад; зонувонаш 
на мардона, балки занона – аз ду канори зин часпидаанд; њарду 
дасташ дар кўњаи зин ва рафту Саманд тозад, ў љилав кашида 
натавонад.

— Дастатонро аз ќоши зин гиред... Озод истед!
— Чунин, ки медонистаї, чаро савора накардї?
— Медонаму наметонам...
— Љуръат надорї, тарсат зиёд... Аз тарс мурод њосил нашавад. 

Ягон бањодур ба роњи раву биё сафар накардааст. Њамаашон ба 
роњи раву наё рафтаанд... Љасуронро Худо мададгор аст, бузди-
лонро – шайтон!

— Чї зарурат афтода, ки...
— Чї зарурат? Намедонї? Ту падар надоштї? Бародар па-

доштї? Куљо шуданд онњо?
Љўра дигар чизе напурсид. Хомўш мерафтанд. Суми асп дар 

роњи теппа гум-гум садо медод, ки зераш кўзаи холї бошад. Са-
манд сар фароварда бо роњи ноошно ќадам мезад ва мисли онњо 
андешаманд буд. Љўра фикр карду фикр ва матлабу муроди модар-
ро ба таври худ дарёфт. Ба хулосае омад: коре, ки ў бояд бикунад, 
модар ба љо оварданист:

— Шумо Зуњурро бад дидаед, оча!
— Магар ту наѓз дидаї?
— Ман њам бад дидаам, лекин илољ надорам...
Боз хомўш монданд. Саманд аз пеши худ ба уреброња гашт, 

ки аломати мондашавиаш буд. Шарифа банди андеша ин чизро 
пай набурд, вале Љўра бандро кашид.

— Медонам... Аз дасти ту њам коре намеояд... Туро зуд нобуд 
карданашон мумкин... Маро њељ кор карда наметавонанд...

— Не, оча! Дарранда ба гўсфанду буз баробар дарафтад... 
Шумо фармоед, ман кори дилхоњатонро кунам...

Модар сар афшонд. Оњ кашид:
— Не-е-е, ин кори ту не... Бурњон мешуд...
— Бурњон меояд, оча. Одамон аз Мирбадали мазорї пурсида-

анд, гуфтааст, ки њама зиндаву саломат, шаб ё сањар меоянд...
Шарифа дар роњи дашту миёни дења савори Саманд наме-

гашт, то мардум нашиносанд. Буд-набуд рўзе ў коре кунад, ки 
ягон зани дунё накарда бошад. Мардум саворро мард хонанд 
њам, Самандро шинохта, кї будани соњибашро аён созанд. Аз 
ин рў вай дар роњњои кўњї гардад; аз чашми мардум дур – дар 
њамворињои Алафпая, пушти шахи Гањвора асп тозонад; њамчун 
таковарон дар този асп ба замин хам шудану рабудани маслухро 
ёд гирад; зери рону тасма гардондани чизи аз замин бардоштаро 
омўзад ва дар бозгашт, ки њамроњи Саманд шалпар шудааст, тори 
зин пинак рафта, пиндорад, ки аз назди боѓи Зуњур гузар кунад 
ва ўро сари роњ дида, якбора асп монда, љонибаш равад; даст 
њалќа гардонда аз гулўву гардани ў гирад ва дар този рамуздори 
Саманд сари Зуњурро дар ќоши зин бандад, танаашро зери рон 
гирад ва оњиста ба забоне, ки Саманд фањмад: «њу!» гўяд. Саманди 
рамузфањм аввал резачорпо гардад ва якбора ба пеш њавола хўрда, 
чорхез гирад, бодсуръат равад... Пойњои Зуњур ба кўрсангњои роњ 
бархўрда, харош ёфта, хуншор гардад. Аввал ў мардигарї карда 
тоќат кунад. Баъзан сар фаровардан нахоњад. Њар лањза «ха-айр, 
ха-айр...» бигўяд ва пой бардорад, то ба сангњо барнахўрад. Бинад, 
ки аз вазни гаронаш сар канда мешавад, боз пой ёзад, то ба гардан 
камтар зўр ояд...Ў сари Самандро дар миёндаштї рањо мекунад. 
Саманд гўш хобонда, сари нисбатан хурдашро пеш ёзонда, гўё 
бол бароварда тозад. Шарифа чунин хоњад – хоњад, ки Саманд 
зудтар ба Дупула расад ва ў ваќти аз рўи пули Калон гузаштан 
ин махлуќи бетабъро ба рўд афканад... «Не, рўдро њаром кардан 
хуб нест...»

Саманд ба фарози Зонушикан расид. Шарифа ба худ омада, 
сар афшонд: «Сабил мон!» хаёли хомро дашном дод ў. Лањзае пеш 
бењушона аз бало рањо ёфт. Ба худ омада дид, ки «Бало» дар пеш 
аст. Ва аз њамин лањза Зуњур барои ў Бало шуд. Зан пушти боѓ 
пиёда шуд. Аспро љилав кашид...

...Оташи танўр аланга мезад. Шарифа сари Балоро кунда сурат 
миёни оташ дошт, то сўзад; рўд обхез шуд, Шарифа Балоро байни 
селоби бало афканд, то кундаосо барадаш; дар дења бузкашї шуд, 
Шарифа Балоро њамчу маслух миёни тўдаи аспон андохт, то чор-
тоќ кунанд – чордаррон кунанд; ўро аз сари бораи Сагкуш афканд, 
аз сари кўњ парронд; дар бистари хобаш хафа карда кушт; банги 

девона дода девона кард; маѓзи сари хар дода, бехотир гардонд; 
сењр кунонду љоду... Пасон бемадор гашта, шалпар шуда, ба як 
мушт пар табдил ёфта, гўшаи хона нишасту гирист, ки Худо чаро 
ўро зан офарид? Чаро Рустам назод, то њама ќасосњо ситонад... 
Гиристу гирист, то алам ситонад аз гиря. Ў сад бор кушт Балоро, 
вале њоло њам вай зинда... «Худоё, марде њаст дар ин музофот?»

Дарвоза таќ-таќ шуд. Ў аз кунљи хона хеста баромад ва ду 
тани бегонаро дид, ки пўшокашон ба пўшоки одамони тањљої 
намемонд.

— Њавлии усто Ќодир њамин?
Шарифа надонист, ки чї гўяд. Аз рўи шунидаш одамони Зуњур 

чунинанд. Яќин, барояш омадаанд. Ва дид, ки илоље нест, посух 
дод:

— Бале, њамин... лекин худашон нестанд.
— Худашон ба мо лозим не, Саманд лозим...
— Саманд лозим?
— Њо!
— Усто ба ман гуфтанд, ки касе барои Саманд ояд, гўй назди 

худам рафта гирад. Ба амин гўед, ки назди усто равад...
Фиристодагони ношинос бовар карда рафтанд.
Шарифа андешид, ки наќшањояш барбод мераванд, ба мурод 

нарасад. Зуд Самандро савор ва ба фарози Зонушикан рост шуд. 
Вале дар роњ љилави онро кашид. «Писаронамро азоб дињанд». 
Аз сари фарози Зонушикан ба дења нигашт, ба дењаи на чандон 
бузург, ки Зуњур бар он бало ангехтааст. Дарахтон гул кардаанд, 
дарди девонагон ављ кунад. Балоро низ хумори саворї гирифта, 
толиби Саманд гаштааст. Шарифа дар баландї андеша дорад, ки 
Бало љавоби фиристодагонро шунида ба шўр меояд ва худ аз пайи 
Саманд мегардад. Яќин кўдаконро азоб дињанд: инњоро њам аз паи 
Бурњон фиристад. Ў танњои зоѓ монад, њаёт лозим нест, зиндагї 
њаром гардад. «Дер шавад, дер» хулоса кард ў ва: «Љадал бояд, 
фурсат набояд аз даст дод!»

Саманд худ аз худ сар гардонд. Дар нишеби фароз дастонашро 
яка-яка ќату рост мемонд – ба назар зина ба зина мефаромад, 
аммо пойњои пасаш худ аз худ кашола шуда, заминро меѓозиданд. 
Љўраву Сангин дар хона нестанд: дашт рафта, марзаву љўйборњоро 
лабшон кунанд ва бегоњ баргарданд; онњоро аз ин ќасд огоњ бояд 
кард. «Самандро савора карда, ба дасти Бало супурдан чї маънї 
дорад?» Њиссе дар вуљуди ў ангехта гашт, ўро бардор дод – тори 
зин њаво гиронд ва ѓайрате дар љисми ў дамид, то Самандсавор 
аз миёни дења гузашта, бо роњи Боѓи Гарон ба Дашт равад.

Он ду ќосиду Бало аз пеш баромаданд. Бало саворро наши-
нохта,–марди мўкипўши телпакбасари Самандсаворро нашинохт, 
дар њайрат монд, аммо аспро шинохт. Њайраташ афзуд, ки ин 
аспи саркашро кї зину лаљом зада бошад? Ду тан аз гуфтаи Бало 



89

чизе дарёфта, бозистоданд, вале Бало љониби асп омад, то лаљоми 
онро дорад: «ё њолиё ё њељ гоњ» аз дил гузаронд савор ва љилави 
аспро кашид...

— Марди мусофир, сафар бахайр! – домсозї кард Бало.
Савор лом нагуфт, то асрор њувайдо нагардад; љилави аспро 

чапрў тофт, зеро шоњидон њастанд, кораш барор нагирад. Бало тез 
гашт, то аз љилав ва ё рикоби ў дорад. Савор метавонист мањмез 
зада ва ё тозиёна бардошта, гашти аспро тезонад, аз ў рањо ёбад, 
аммо номардї пиндошта, аспро бероња карда, мерафт. Бало љањида 
пеши Самандро гирифт. Саманд рамида пањлў рафт ва боз равон 
шуд. «Дигар чунин фурсат нашавад... Бањона њаст: пеши аспро 
гирифт». Гўшаи чашм ба Бало андохт ва тозиёна ба дасти чап 
гирифт. Омода шуд ба чангол зада гиребони ўро доштан. Дил ба 
тапидан даромад чун дили дузди ноомўхт. «Куљо мебарї ин аспа?» 
зери лабу дандон ѓуррид Бало. Савор яќин кард, ки корро яксара 
бояд кард: ё гурехта рањо ёфт ё зери рон гирифта... Тоќаташ тоќ 
шуд. Чанг заду аз паси гиребони Бало дошт ва пеш кашида ба 
рикоб љафс кард; зўр зад, то зери рон бигирад. Бало вазн ба зер 
андохт. Савор мањмез зад. Саманд гашташро тезонд. Бало кашола 
шуд. Зўр зад, то љома аз тан барорад, натавонист. Ќомат рост 
карда баробари Саманд тохтан хост ва ба тавалло даромад:

— Пеши потон мурам, беодобї кардам... до-оре-ед! Са-ар те-
ед! Ња... ња... ма-а хизмататона ме...

Савор љилави Самандро кашид, гашташ суст шуд. Бало пеш 
омад. Савор чолокї карда, ўро зери рон гирифт. Дудаста сахт 
дошт: «Њу!» гуфт. Бало як ларзид, ки садо ба садои кї монад. 
Дастони ўро як назар. дид, ки дасти пањлавонро намонад... Чорхез 
гирифтани Саманд нагузошт, то ў дар ин хусус андешад... Њамон 
хаёле, ки Шарифа рўзи аз паси шахи Гањвора баргаштанаш карда 
буд, имрўз амалї мешавад...

Саманд тохт. Аз пас расораси Саманд омаданд, садо карданд, 
тезтак шуд асп. Пойњои Бало ба кўрсангњо бархўрда, азоб дод; 
нафасаш танг шуда, забони тавалло надошт, аммо мехост, ки 
таваллову зорї кунад, њар чиз ваъда дињад ва гўяд, ки дигар ба 
хонадони усто Ќодир кордор намешавад... Афсўс, ки љон бар лаб 
омада љои њама гуна суханро гирифт.

Савор пай бурд, ки мадори Бало рафта, худдорї карда ната-
вонад; вазн андохт, кашол шуд.

Саманд метохт. Гўё аввалин бузи аз тўда баровардааш буд. 
Маслухи вазнин, ки њафтае пеш кушта ба об хобонда бошанд...

...Ва коре шуд, ки аќл бовар накунад: ду тан аз миёни дарах-
тони Боѓи Гарон баромада, пеши роњи ўро гирифтанд; як зан ва 
як кўдак. Савор кўдакро шинохт. Гашти Самандро суст кард ва 
маслухро ба замин афканд. Чунон ки бузкашњо бузи мурдаро ба 

марра партофта, аспро боз тозиёна зананд, Самандро тозиёна 
зад, љониби Дупула...

Љуссаи Бало чанд ѓел гашта, пеши пои онњо ќарор гирифт.
Љавонзан ангушт газид. Писарак љуссаи сарлучи бењаракатро 

дида њайрон ба модар нигаристу ба љисми ором. Нафањмид, ки ин 
њама чї маънї дорад. Кўдак Самандро шинохт, саворашро њам, 
аммо ба модар чизе нагуфт; гумонаш ў ин кору њолро намедонад. 
Љавонзан Нории ба ном мурда љуссаи оромро рўи роњ хобонда, 
аз рўи шунидаву фањмидааш гўш бар сари дили ў нињод, ки равон 
дорад ё на, нафасаш рафта меояд ё на? Ў чизеро пай набурд, лаб 
газида гиряи дарунї кард: лабонаш пир-пир парида, сўрохињои 
биниаш фарохтар шуда, абрўвонаш аввал гирифтаву сонї боло 
гашта, гирист. Худро гунањгори фољиа дониста, аз зинда будан 
пушаймон гашт; њама чизро, њама њолро, ки медонист, аз карда 
норозї, дандон ба лаб фурўтар дод... Ў њамаро медонист: ќиссаи 
мурдану ба хок рафтанашро, сўгвории падару модарро, гуфтори 
падару Шарифаро... ва њайрон, ки чаро зинда? Хубтар набуд, ки 
дар ѓору камар нагардад, дар оѓилу кањдони мардум нахуспад, 
дар гўрхонаи мазору хонаќоњ љой нагираду мурад? Худдорї карда 
натавонист; лаб сахттар газиду фарёд дар гулў боздошт, дил ка-
фам-кафам дошт; якбора чун тир садо баровард ва ба рўи падар 
афтид... Писарак низ аз садои модар тарсида фарёд зад ва љониби 
дења равон гашт. Модар ўро боздоштанї шуд, аммо љуз ишораи 
даст коре карда натавонист. Писар ишораи дасти ўро надид. Сўйи 
дења рафт. Аз пеш омадани ду танро дида, баргашт.

— Натарс! – писарро ба банди дил пахш карда гуфт Норї.
— Кистї? Аз куљо пайдо шудї? – баробари расидан пурсиданд 

онњо.
— Худи шумо кистед?
— Мењмони амин...
Норї дигар нигарони пурсу посух нашуда, пањлўи љасад нишаст. 

Либосњои љандаи ў њайрон кард эшонро. Маънии нигоњи онњоро 
Норї дарёфт ва хост худро печонад, ѓунчатар кунад, то порагињои 
пољомааш натобад. Бархоста гурехтанї шуд, вале андеша кард, 
ки буд-набуд онњо ба амин гўянд, ки як духтару як писарак пайдо 
шуда ба мурдаи ту гиристанд, баъд љониби Офтоббаро рафтанд. 
Љандапўш, харобу лоѓар, пўсту устухон аз кулли башар рўй тофта, 
гурезад, љамолашро ба мардум нишон додан нахоњад.

Ў нигарист ба падар. Риши кўтоњзадааш зебе намебахшид, 
балки ба хуну хок оѓишта ях таккаи њароммурдаро мемонд...

Оњиста - оњиста нафасаш омад: мушакњои дастон, рўй ва гар-
данаш андак-андак љунбиданд. Норї нигарон буд, ки боз каме 
истад, чун падар чашм кушода, бинадаш, пасон равад...

Вале љониби дења ѓалмаѓал шуд: кўдакони тезтаку чолок пешо-
пеш, калонњо аз пас ѓирев карда омаданд; чунон ки дењаро торољ 

карда, гурехта бошанд ва онњо дер огоњ гашта, таъќиб кунанд, то 
рабударо бозгардонанд. Чунин њолро дида, онњое, ки дар даштњо 
кор мекарданд, белу каланд сари марзањо монда, ин љониб тох-
танд. Норї намедонист, ки худро ба куљо занад; бештар аз либоси 
ўбадаву ажѓо-ажѓо изо кашид ва хост зудтар равад.

— Ма, бипўш! – аз рафтору безобитагии љавонзан рамуз ги-
рифта, љома аз тан кашида, ба ў дароз кард марди ношинос.

Норї чизе нагуфта љањида хест ва аз дасти писар гирифта, 
љониби Боѓи Гарон тохт...

Занаки капа-калон Шарифа синнаш ба панљоњ дакка хўраду 
кўдакона нохун хояд; газаду туф кунад, канаду туф кунад, ба 
њадде ки бехи нохунонаш озурдаву хуншор шудаанд. Либосњои 
муќаррарии занона дар бараш: куртаву пољомаи сиёњ, рўймоли 
докаи сафед, кавши кўњна... лекин беќарор. Ба хона дарояд, ба 
ошхона ва ба оѓилу кањдон; хокистари танўр гирад, њезум гузорад; 
суфра боз кунаду пўшад; дег бар ошдон нињаду гирад; шинаду 
хезад; боѓ раваду ояд; ба гову гўсола об дињаду алаф; љорўб ба 
даст гираду партояд, боз гираду поруи гирди яккамехро тўда ку-
над... ва гўшбаќимор, ки кай дарвоза садо карда, кушода шавад. 
Агар дарвоза кушода шавад, ё писарон оянд ва ё омада ўро дасту 
пой баста, зада-зада баранд. Ё аввал Саманду саворашро пурсон 
шуда, дарак аз он роњзан ёбанд ва њољат ба кофтукоб намонда, 
ўро бурда ба шиканља кашанд, бозпурс кунанд... Ќозї ин дафъа 
гузашт накунад, балки барои хуни амини дењаро гирифтан сари 
чандин касро хўрад; занак аз сари худ натарсад, писаронашро гум 
кардан нахоњад. Моргазида аст ў. «Ман кардам! Ба писаронам 
нарасед!» сухан тайёр кунад ў, донад, ки рўзе чунин пурсу посух 
шавад: «Маро парронед! Сангсор кунед! Ба думи асп бандед! Дор 
кашед! Писарон гуноњ надоранд!.. Ой! Ой! Шумо чаро барои як 
хоин, ватанфурўш, бегонапарвар писарони ватанро азоб медињед?! 
Аз марзи худ берун нарафтаанд, ба хоки ѓайр пой нанињодаанд, ба 
сари бечорае зулм накардаанд! Чаро баред онњоро?! Инњо писарони 
мананд! Ман шири пок додаам, нони њалол додаам!.. Љазои Бало 
чунин буд! Ў бояд ба хуни хеш оѓишта, бимирад... Писарони маро 
рањо кунед! Маро баред! Ман куштам ўро!!!»

...Вале ўро дасту пой набаста бурданд; ба дори ќазо бурданд. 
Боз ќозї дастори гарон дар сар дар мењмонњонаи пеш мурофиа 
сохт:

Ќозї: – Шарифа бинти Мубин, нашудааст, ки мо як танро ду 
бор ба дор-ул-ќазо кашида бошем... Дафъаи гузашта гуноњатро 
рад кардї. Ин дафъа чї гўї?

Шарифа: – Дафъаи гузашта он чї буд, гуфтам, шумо бовар 
накардед. Њоло њамон чизро такрор хоњам кард.

Ќозї: – Њаќќи ту раљм аст.

Шарифа: – Пас чиро нигаронед? Фармоед, сангсор кунанд!
Ќозї: – Ваќташ мерасад...
Мирзо:– Нависам?
Ќозї: – Не! (Ба Шарифа) Бигўй, ки аспи кї буд?
Шарифа: – Нафањмидам.
Ќозї: – Аспдузд кї буд? Ва чаро аспи туро дуздида ин корро 

кард?
Шарифа: – Ман њељ гуна аспдуздро надидаам... Њама корро 

ман кардам.
Ќозї: – Чї хел?!
Шарифа: – Чунин! Агар ин корро ман накунам, каси дигар 

накунад.
Ќоз ї: – Масхарабозї накун! Њар кї ин корро карда бошад, 

бигўй...
Шарифа: – Ман кардам!
Ќозї: – Шўхї накун, мардак дами марг аст.
Шарифа: – Албатта аз мурдани амин ќозї андўњгин бояд ша-

ванд...
Ќозї: – Забони туро аз паси сарат кашидан лозим... Бо чунин 

берўйї зане надидаам дар ин мулк.
Шарифа: – Њо, сухан дуруст бигўйї, берўй шавї, рост гўйї, 

бовар накунанд... Пас сар ба девори адлия бояд зад ё ба сутуни 
ќозихона? Чаро бовар накунед, ки он асптоз ман будам? Магар зан 
натавонад хун ситонад? Ќасос гирад? Асп савор шавад? Шамшер 
занад?

Ќозї: – Аз дасти ту њар кор ояд.
Шарифа: – Имон овардед?
Ќозї ба сухани ў гўш надода, сўйи дар ангушта зад ва ду тани 

барои Шарифа шинос ба дар њозир шуданд.
Ќозї: – (Ба онњо) Шумо он рўз дидед, ки ин зан Абўзуњурро 

буз кашид?
Шиноси 1: – Не, вай мард буд!
Шиноси 2: – Мард буд!
Шарифа: – Номард набуд, мард буд. Њамон мард ман будам, 

фисинњо!
Ќозї ќалам ба обгина зад. Ќозихона хомўш гашт. Ќозї боз 

сўи дар ангушта зад. Норї даромад.
Ќозї: – Ту наздиктар будї, духтар, тозанда њамин буд?
Норї: – (Шарифаро саропо нигоњ карда) Не!
Шарифа: – Чї хел не? Ман будам-ку?! Падаратро пеши поят 

андохтам-ку?
Норї: – Не, вай мард буд.
Шарифа: – Рост мегўї, мард буд...
Ќозї: – Эй зани нодон! Дар назди ќонун гуноњи марду аврат 

якест. Иљрояш дигар: мардонро ба дор кашанд, занонро ба думи 

асп банданд ё сангсор кунанд... Лекин ту ёд дорї, ки ќозї ба зане 
њукми раљм бароварда бошад?

Шарифа: – Агар занон гуноњ кунанд, њољат ба њукми ќозї нест. 
Онњо ќатлгоњ доранд – гирдоби зери Дупула ќатлгоњи онњост.

Ќозї: – Бигзор њамту бошад... Лекин он савор чї гўён ба хонаи 
ту омад? Ба чї ният аспи туро бурд? Маълум, ки он ваќт писаронат 
сари Дашт буданд ва ин корро накардаанд. Он асптоз кї буд?

Шарифа: – Ба рост бовар накунед, дуруѓ гўям? Усто Ќодир!
Ќозї: – (фарёд зада) Кадом мурда зинда шудааст, ки усто Ќо-

дири ту шавад?
Шарифа: – (Нориро намуда) Магар ин духтарро падараш 

нагўронда буд? (Ба Норї) Бигў, духтар, магар аз љаври падар 
худкушї накардї?

Норї сар фурў дод ва гирист, аммо љавобе нагуфт.
Шарифа: – (Ба ќозї) Ва шумо ба љанозаи ин духтар нарафта 

будед?
Ќозї: – (Саросема) Рафта будам, рафта будам...
Шарифа: – Чунон ки мебинед, ў зинда... Пас, чаро усто Ќодир 

зинда нашавад? Дар дасти ќозист: хоњад, зинда мегардонад, хоњад 
– мурда... Инак ман савол дињам, мумкин?

Ќозї: – Боз савол њам дорї? Ку гап зан!
Шарифа: – Ваќте ки усто Ќодирро, њам писарашро бо хоњиши 

амини дења ба кадом гўшаи олам фиристоданд, ќозї касеро бозпурс 
накард. Имрўз, ки ба амин осеб расидааст, ќозї беваю бечораро 
амон надињад. Ин аз рўи адолат ё фармуди Худост?

Ќозї: – Ту, аврат, на танњо худатро, моро њам дар назди Пар-
вардигори њаждањ њазори олам осї мегардонї!

Шарифа: – Хуш, шумо чї хоњед ва ман чї бояд кунам?
Ќозї: – Бояд бигўї, ки асптоз кї буд?
Шарифа: – Гуфтам-ку, ман будам!
Ќозї: – (Ба хашм омада) Њукми раљм!
Дили Шарифа ларзид. Норї њам як ќад парид. Писарони Ша-

рифа бархостанд. Ќозї аз онњо чизе напурсид. Мурофиа поён ёфт. 
Фардо баъди намози одина њукми ќозї бояд ба иљро расад: дар 
Санглохи миёни боѓи Зуњуру хонаќоњ мардум бояд Шарифаро 
сангсор кунанд.

Мусулмонони дења дар масљиди Миёна намоз гузорда, ба Санг-
лох омаданд, то сангсор шудани зани усто Ќодирро бубинанд. 
Сангњои селоварди замони ќадим аз рўи фармуди касе чида ва 
љо-љо тўда карда шуда буданд, то гирифта ба сари Шарифа ан-
дохтанаш осонтар бошад, вале аз сањар боз Љўраву Сангин миёни 
тўдањои санг истода, мунтазири омадани додгару додхоњ њастанд, 
то ба љои модар эшонро сангсор кунанд. Вале аз кушандањо дарак 
нест. Кўдакони дења дур-дур истода, Љўраву Сангинро аќлбохта 
пиндошта, бо њар гуна наѓма масхара медоштанд. Сангину Љўра 

зењннишин мекарданд онњоро ва чизе намегуфтанд, ки рўзе ме-
расад ва онњо танбењ хоњанд дид. Љўра рў ба боѓи Зуњур, Сангин 
рў ба Хонаќоњ истода, ду самтро муњофизат карданианд; самти 
шимолу љануб гўё бодгузар бошад, холист. Мардони намозгузорда 
сари Санглох омаданду бозистоданд... Аз ќозї, аз Шарифа ва аз 
додхоњон дарак набуд. «Шояд додгустар њукм дигар карда бо-
шад?» ба њамдигар мегуфтанд онњо ва китф дарњам мекашиданд, 
ки чунин рухдод аз имкон берун. Ќозї чї дорад ба Шарифа, ки ду 
давр боз њукмашро дигар мекунад; он гоњ обрўи ќозї чї шавад? 
Шояд ин кор аз Боло шуда бошад. Шавњару писари Шарифа 
мардикори Оќпошшо.

— Њой мусулмонон! Магар мо тавонем як бечоаро аз чанги 
бало рањо кунем? – садо омад аз байни издињом. – Ёдатон њаст, 
ки Исо пайѓамбар зани зиёнкорро бо як сухан аз њукми раљм рањо 
кард. Гуфт: «Њар кї дар умраш гуноњ накарда бошад, нахуст ба 
ин зани осї санг андозад!» Сар андохт ва сар бардошт, ки љуз 
зани гунањгор дар наздаш касе нест. Ва фармуд: «Эй зан, ту низ 
бирав, ки гуноње надорї!»

— Аљаб русабї њастї, эй мард! Магар њарфи мо њарфи пайѓам-
барона аст? Њукми ќозиро танњо подшоњ тавонад дигар кунад!

— Эй беаќл, њукми халоиќ зўртар аз њама гуна њукмњост! Агар 
халќ Исоро пайѓамбар нахондї, Исо њељ будї.

Санглох ѓалмаѓал шуд. Мардум хонахез меомад, ки бузкаширо 
медида бошад; њамдигарро тела дода, пеш мегузаштанд, то аз 
наздик сангсор шудани Шарифаро бинанд. Бештар онњое пеш 
омаданд, ки санг андохтан мехостанд – онњо касоне буданд, ки 
чунин «рўинатан» будани зан, сарлучу аспсавор шудан, мардро 
зери рон гирифта буз кашидан, худро мард оростани занро раво 
намедонистанд; занро махлуќи паст мешумориданд... Ва онњо 
миёни тўдањои санг ба љои мањкума писарони ўро диданд, ки яке 
рў ба офтоббаро, дигаре рў ба офтобнишин сокиту хомўш буданд 
пушт ба пушт.

«Говро монда, гўсоларо мекуштаанд, рав биист!»
«Гов худат, худат рафта ист!»
Ва дастогиребон шуданд ду тан... Тарафгирон пайдо гаштанд ва 

мардону љавонон ба ду гурўњ људо шуда, чунон занозанї карданд, 
ки на либос монду на рўи соз – њама дарида ва ё харошёфтаву хун-
шор буданд.... Ќозиро лозим меояд, ки боз як мурофиа кунад.

Занозанї дар Санглох сар шуда, то домони дења рафт; назди 
боѓи Зуњур, пањлўи ќозихонаро гузашта поён рафт, зеро яке ме-
гурехту дигаре таъќиб мекард; яке санг меандохту дигаре пушт 
гардонда, даст ба сар менињод, то санг бар сар нахўрад – ба тах-
тапушт, паси гардан, думба, пой бархўрад, боке нест, лекин ба 
сар занад, њаёт коста гардад. Ба љои санг пой ва зонуи њариф ба 
думѓозаву думбаи марди гурезон бармехўрд, ки тањќир дониста 

мешуд. Хун ба сари марди гурезон зада, оташин мегашт, на аз мур-
дан мегашту на аз куштан. Шерона ба раќиб дармеафтид, гургона 
ханљол мезад, сагона мегазид ва мардона аз гиребон мегирифт: 
«Пуштатро гардон, ман њам зону занам, баробар шавад». Аммо 
љавонмард пушт намегардонд, зеро бад буд номусдорї; номусши-
канї ба шумор мерафт ва он кас набояд миёни мардум мегашт. 
Тарафотараф аз нав ављ гирифт. Хунї шуданд сарњо, харошидаву 
абгор гаштанд танњо... Кор ба дашному њаќорат гузашт; њамди-
гарро бинову бунёд карданд, навохтанд, њафт пушташонро таъна 
карданду маломат; ваќте ба чунин гуфтор мепардохтанд, ки мисли 
хурўси љангї монда шуда, аз њамдигар канор истода, дањони хушк 
кушода забона мезаданд ва ё онњоро мардуми баномус айб-айб 
гуфта, ба ду тараф људо карда буданд; онњо дам мегирифтанд. Аз 
дашному суханони нохуб, таъна, њаќорат боз ба хурўш омада, аз 
нав майдонталаб мегаштанд:

— Буро! Тарсидї? Ѓир-ѓир!
— Аз ту? Аз ту метарсам? Буро!
Ва хурўсона гардан меёзиданду намебаромаданд, зеро зўри 

якдигар санљида буданд ва ё барои набарди тоза мадоре надош-
танд.

— Њолї як љо бинам, чї кор кунам!
— Хурї!
— Хурам?! Хўрдана нишон дињам! Канда дар фалонат меза-

нам!
Ва занон мешуниданд дашноми мардонро. Ба љанг медарома-

данд. Љанги онњо сахттар мешуд аз љанги мардон; рияму олоям 
мекарданд ва кор, ки ба њадди охир расид, пољома бадар карда, 
ба гардани он марди бедањан андохта, ба ќозихона мекашиданд. 
Зани он мард ба љанг медаромад ва мешуд хунрезї...

...Вале њоло љанг ба осонї басанда гашт ва њама мунтазири 
ќозї гирди ду танро гирифтаанд; чунон расад ба назар, ки он ду 
тан санги зиёдеро гирдашон фаро оварда, нигарони санг андох-
тани касе њастанд.

Намози аср шуд. Шом шуд. Маросим худ аз худ анљом пази-
руфт.

Шарифа омад. Дар ин новаќтї омад ва гуфт, ки ќозї ба суха-
наш бовар накард; бовар накард, ки як зани лоѓар амини филбасро 
кушта тавонад. Барои њамин ўро озод кард. Вале...

...вале мардум ин чизро дигаргуна маънидод карданд: ќозї бе-
варо шабурўз дар ќозихона нигоњ дошту сонї... сонї сар дод. Ин 
њарф ба гўши Шарифа расид. Аз нав хурўш кард: «Кї будааст ин 
гапро баровардагї?» Аммо оби рехтаро љамъ карда нашавад.

«Ман розї њастам, ки амини шумо мурад, баъд маро сангсор 
кунед... Ў намурда маро сангсор кардан маънї надорад, ќозии 
олам!» ёд овард Шарифа ва њаминро њам фаромўш накард, ки «ќо-

зии олам» гуфтани ўро ќозї хуб фањмид: «гуфтаи аминро масхара 
мекунад». Лекин барои чї ўро озод кард, намефањмад. «Мардум 
дуруст андеша мекунанд: як гап набошад, ќозї озод накунад». Ва 
назди ќозї рафт:

— Ќозии олам, маро сангсор кунед ё ба халќ фањмонед, ки ман 
бо шумо муносибате надорам; шумо бо ман бозї намекунед...

— Чї-ї?!
— Овоза, ки ман бо шумо бозї мекунам, барои њамин маро 

аз њукми раљм гардондаед.
— Ман? Ќозии олам? Бо ту – зани рўинатан?
— Бале, ќозии олам! – оњанги мазоњ дошт суханаш.
— Дафъ шав! Ба назарам нанамо!
— Ман инро медонам, ќозии олам, шумо инро ба халќ фањ-

монед!
— Гум шав! – асои аз эњтиёт дар гўшаи ќозихона гузоштаро 

бардошта фарёд зад ќозї. – Ман кўрам ё карам, ки ба ту мазанг 
эњтиёљ дошта бошам? Як бори дигар ќадамата аз остонаи дорулќа-
зо дарун монї, поята зада мешиканам! Гунањгор шудам туя озод 
карда?! Ње бар падари туву мардумат лаънат!

— Бар падари шумо њам, ќозии олам!
Хито шуд ќозї. Надонист бо ин зан чун муомила кунад. На 

сињатиаш маълум, на девонагиаш. На некиро фањмад, на бадиро. 
На тарс дорад, на њарос. На аз мурдан тарсад, на зиндагї кардан 
хоњад. Ларзид ќозї. Ва якбора фарёд зад:

— Марду-ум! Рўинатан аст ин зан! Ба њарфи ў гўш надињед! 
Бовар накунед! Ошўбгар аст! Ќозиву ќозихонаро сиёњ кардан 
хоњад!

Мардум инро њам бозї донистанд; асрор пўшонад, гуфтанд.
Шарифа китфи рост такя ба яккамехи Саманд дода истоду 

истод ва њама шудањоро бори дигар пеши назар овард; хаёлан 
Самандро дар асписти пушти шахи Гањвора дид, ба худ омада суол 
кард: «Чї коре шуд?» Гумон надошт, њељ гумон надошт, ки зинда-
гиаш чунин ранг гирад; гумон надошт, ки баробари гум шудани 
шавњару писар эътибору эњтиром низ гум шавад.. Хонабанд аст ў. 
Худро ба касе нанамояд, касеро набинад, њарфе нашунавад...

Љўраву Сангин зуъм доранд, ки модарашон ќањрамонї карду 
барои аз марг рањо ёфтан ба ќозї сар фаровард; уреб-уреб ба ў 
нигаранд; ба коре дасту дилашон наравад. Иштињои хўр надо-
ранд...

Њамааш Шарифаро дилтанг гардонад. Истода-истода ба 
рафтори Норї њайраташ афзояд: ба марги падар розиву аз дида 
– мункир. Чунон рафтор кард, ки аслан Шарифаро намешинохта 
бошад. Намедониста бошад, ки савори Саманд њамин зан буд 
– њамин зани лоѓарандоми сиёњранг, ки аз ташвишу андешаи зиёд 
ва аз камхобї чашмон ба хонааш фурў рафта, гўё Шарифа не, 

чашмњо аз зиндагии ташвишзо гурезон бошанд. Хобу хўр надорад 
ў. Андеша ва яќин кунад, ки бар рўзгори одамхор зафар наёбад, 
баракс, ќозї бо њама кирдораш – нобаробариаш, беадолатиаш, 
ноњаќиаш суллуквор ўро макад... Бењ аст, ки ваќти андаке љон 
доштан худро нобуд созад....Ќисмати занони номуродро ёд овард 
ва гирдоби зери пули калони Дупуларо. Чашм пўшиду оби сард 
ба танаш расид, баданаш раъша кард: «Њаром мурдан хуб нест». 
Пасон андешид, ки одамон баъди сараш њам носазо гўянд, хубаш 
зиндагиро дигаргуна созад; зиндаву мурдаи ў ба дигарон монанд 
набошад. Аввал миёни мардум ба љасурї ном баровард. Ин ово-
за аз музофот берун рафт... аммо бадномии ўву ќозї шасташро 
гардонд...

Ў китф аз яккамех гирифт. Як бор гирди ў давр гашт. Саворї 
хумор кард. Сар боло дошта, њаворо бўй кашид. Аммо надо-
нист, ки барои чї ин корро кард. Ин рафтори одамиёна не, балки 
њайвонњо чунин кунанд. Ў дасти чап ба яккамех њалќа гардонда, 
гирд гашт, то монда шудан гашт... Хамир накард, љурѓот нахобонд, 
хона нарўфт, бо чунин кор машѓул шуд. Баъд ба худ омада дарёфт, 
ки девона чунин кунад ё маст. «Дашт нарафтед-а? Њезум наовардед-
а? Зимистон, ки даромад, поятонро таги дег монда месўзам? Њељ 
аз Саманд хабар гирифтед? О шумо ландањурњо... Саманд маро 
бадном карда бошад, боке не. Аз вай бадї намебарояд... Аз ода-
мон эњтиёт шавед, аз одамон!.. Сангин! Ин љо биё! Ту ваъда дода 
будї, ки касби падарро ёд мегирї, чї шуд? Арраву теша занг зад... 
Гапгардонї њам мекунї-а? Ман иљозат надодам? Чї хел иљозат? 
Барои потеша задан њам иљозат лозим? Њунар надорї? Усто нестї? 
Усто усто не, афзор – усто. Афзор њаст, устої осон: зењн ва мењр 
лозим. Потешаро бароварда, синљ ё болор тарош, ман ба шавќ 
тамошо кунам... Фаќат даст месовию лаб мегазї, сар меафшониву 
афсўс мехўрї... Чї, афсўс мехўрї, ки Худо туро духтар наофарид? 
Ман бояд чунин афсўс хўрам, ки Худо маро мард наофарид...» Ба 
ёд меовард Шарифа ва гирди яккамех мегашт...

— Шарифабону, худатонро хунук мекунед?
Садо омад ва ин њарфи нољо ба Шарифа сахт расид. Ў боз-

наистод, ба сухани Моњбї љавоб њам надод, гаштан гирифт. Як 
назар дид, ки пиразан чархак намересад, остини саргирак тори 
сараш нест, балки холї, пањлўи китфи чапаш кашол аст. Гирифта 
метобад. Сип-сиёњ, дамаш ба дарун зада.

— Шарифабону, ё шумо муред ё ман!
Худ аз худ пойњои Шарифа бозистоданд ва ба љои салому 

алейк чунин сурат гирифтани њол ўро њайрон кард.
— Ман мурам, бењтар, шумо њоло ба мардум ќаринањо мегўед! 

– барои таги гапро фањмидан чунин фармуд Шарифа.
— Аз сарам монад ќарина, ба сарам об рехт ќарина! Гўё ман 

миёнљї шуда, шумову ќозиро алоќа кунонидаам...

Шарифа ба ќадди яккамех шорида фаромад ва пушт такя дода 
нишаст. Моњбї њам аз бењолї ба танаи тут тахтапушт гузошта, 
пойњои осўхтаашро дароз кард ва оњи пуралам кашид.

Шарифа аламу азоби рўњии ўро пай бурд. Медонад, ки Моњбї 
аз ин њарфи тўњматбор азоб мекашад, вале ин чизро ба мардум 
исбот карда нашавад. Худкушї кунї, онњо ба таври худ шарњ 
медињанд... «Як гап будаст, ки чунин кард, вагарна гуноњи худ-
кўширо медонист» мегўянд. Онњо њамчу ду тани нимљон, ки ба 
њам намерасида бошанд, ба якдигар бо њасрат нигаристанду чизе 
нагуфтанд; донанд, ки чунин кор набуд, аммо забон надоштанд, 
то гўянд. Аз нигоњи њамдигар ба назар маънї кашиданд: «Ин 
дунё чунин як дунё!»

— Худоё Худовандо, аз тўњмати ногањону балои охирзамон 
нигањ дор! – рў ба Мазор даст ба дуо бардошт Моњбї.

Дуои ў пеши назараш Балоро овард; Балои охирзамонро... 
«Наход замона охир шавад? Ё Балоњо замонаро охир кунанд... 
Занаки фолбин дуруст гуфтааст...»

— Шарифабону, мегўянд, ки ањволи Бало бад, рў ба он љониб 
дорад.

— Худо барои чунин њол маро љазо медода бошад?
Моњбї љавоб надод. Вонамуд кард, ки саволи ўро нашунид; 

Дар асл аз дил гузаронд, ки њама гапу калочањо – љазост. Аммо 
љавоби худи Шарифа кори ўро осон гардонд:

— Ња-а-а, Худо љазои маро пеш аз гуноњам дода буд... – ќисма-
ти шавњару писарро дар назар дошта гуфт ў.

— Гуноњњое њастанд, ки ба љои савоб гузаранд... Лекин дар 
зиндагї бештар бегуноњон азоб кашанд... Ман ба кї бадї кардам, 
Шарифабону?

— Гуноњи шумо ин аст, ки некї мекунед... Момои њама љаво-
нону кўдакон њастед. Гуноњатон ин ки занони зоро аз марг наљот 
медињед, баччањои каљ омадаро рост карда мегиред... ва шояд он 
ваќт ба гўши кўдак ягон чиз њам гўед?

— Ќу-ќу! – мегуфтагистам-дия!
Ин њарф барои ханда буд, аммо нољо буд. Зеро дар дил наме-

гунљид. Дар дили танги Шарифа њам, дар дили ѓамзадаи Моњбї 
њам. Аммо чунин њарфњо Моњбиро касб шуда буд: ё њарфи шўх 
мегуфт, ё ќаринаву матал, ё хабари тоза меовард ва худро гириф-
тор мекард; дигаронро андармон медошт... Баъдтар дар назари 
мардум девонаавзоъ тофт. Мардњои дањонбефаровез ўро девона 
дониста, пиндоштанд, ки њар чї гўянд, бедудилагї розї шавад.

...Ва Моњбиву Шарифа рў ба рў нишаста, маљоли сухан надо-
ранд, вале дар дилу сар андеша доранд, ки чунин зиндагї ба чї 
лозим? Кас як рўзи Худо набинад: дар ширхорагї синаи модар 
газї, пой, ки баровардї, кафи поят пуробила шавад, дастат, ки 
ба ягон љо расид, кўтоњ кунанд:

— А, Моњбї, њамин зиндагї ба кї лозим?
— Ман њаминро пурсиданї будам, Шарифабону... Худо, ки 

халќ кардааст, лозим будааст-дия, хоњ-ноњоњ зиндагї бояд кард: 
ману шумо барои азоб, онњо барои роњат, мову шумо – маймун, 
онњо – маймунбоз... усто Карим худаш наѓз сохтагї, чунон сохта-
гї, ки... тўба кардам... Ман набошам, мардони дења дар бораи кї 
њарф зананд? Киро масхара кунанд? Шабу ними шаб дари киро 
кўбанд, ки духтарамонро наљот дењ... Одами бесоњиб бо нохун 
чоњ канад њам, ќадр надорад...

— Шумо одами хушбахт, Моњбї... Аз пасатон мегўянд, гу-
ноњатон мерезад. Фардо рўзи ќиёмат аз Пули Сирот кафтар барин 
гузашта меравед.

— Њамин одамњо мемонанд, ки кас бемалол гузарад? Аз по-
ятон дошта мекашанд... Кафтар-а, монанд, ба пои худ гузарем, 
хуб аст. Дар њамон љо њам амину ќозї будагист-дия? Мемонанд, 
ки аз онњо пеш гузарї?

— Рост. Хурўс дар њама љо як хел љеѓ мезанад...
Садои чўбтарошї омад. Шарифа шунидани садои гумгаштаро 

умед надошт. Аз ин рў ба ситорачањои пушти дег дерёз диќќат 
дода, гўш андохт, ки садои ошно меояд ва ё монанд ба он. Ахта-
рони ахгарини пушти дег мисли ситорапари осмон мепариданду 
пайдо мешуданд ва ўро ёд меомад, ки ин чизро моли ќўтани бобо 
мегуфтанд ва ў низ ба фарзандонаш чунин омўхтааст. Њамин ки ин 
холњои сурхак дар сиёњии пушти дег пайдо шуданд, онњо ба шумор 
медаромаданд: кам, зиёд... моли бобо кам мондааст, мегуфтанд....
Шарифа як чўбакро гирифта, аз осмон ситора метарошидагї барин 
чанд ситораро афканд, ки ба дуд табдил гашта, нобуд шуданд. 
Ва боз гўш ба садои чўбтарошї дод, ки садои чўбтарошии киро 
монад. Баччагона буд ин садо. Ва ў ба дари ошхона омада, як 
назар Сангинро дид, халал нарасонида, сари дег рафта, нонро рў 
гардонд, то пушту рў баробар пазад. Пасон садои потешазании 
усто Ќодирро ёд овард: усто Ќодир рўи чўб баромада, аз як сар 
пай мезад ва баъд муќобили пай потеша зада, синљу сарсинљу 
болорро чортарош мекард; њангоми потеша задан пои чапашро 
мебардошт ва китфонаш боло мешуданд, то потеша ба чўб фурў 
наравад, балки њамвор тарошад... Њоло Шарифа андеша мекунад, 
ки Сангин њамин усулро надонад.

— Ба ман дењ!.. Дар ваќташ гуфтам, ба кори падар нигаред, 
њама аз паи буд-буд тохтед. Гумон надоштед, ки рўзе ин касб 
лозим мешавад...

— Мо гумон надоштем, ки падарамон...
— Њо, ман њам гумон надоштам... – рўи чўби арча баромада, 

домонашро нифа зад ва ба кафи дастон андаке туф карда, аз дастаи 
дарози потеша дошт ва ёд дод: – Ана ин хел: нўги потеша набояд 
фурў равад, бояд њамвор тарошад; пои рост пеш, ваќти потеша 

задан пои чап бардошта мешавад ва китфон ба ќади дастаи по-
теша боло, – ќоматашро боло бардошта нишон дод ў. – Аз Худо 
гилаам њамин, ки маро мард насохт... Аз сари чўб то нўги чўб 
метарошанд... Кай Самандро меорї?

— Каме сабр кунед, Зуњур гузарад...
Потешаи ба чўб задаро набардошта, ба Сангин нигарист мо-

дар.
— Ин чї гуфтагиат?
— Сари сакарот, мегўянд...
Шарифа рўи чўб нишаст. Вазн ба зону андохта, ба андеша 

рафт: «Наход њамин гуноњ њам ба сари ман бор шавад?» Њис кард, 
ки панљае сари синаи чапашро мушт мекунад ва дилаш фишор 
мехўрад. Зайле ки касе зери кашаш дошта озод бардошта бошад, 
љаста хест:

— Гуноњ не, савоб аст!
Сангин хайрон, ки модар дар бораи кадом гуноњу савоб ме-

гўяд.
— Гуноњи кї? Савоби чї, оча?
— Гуноњи худам! Ман онро савоб медонам, аммо Худо чї 

фармояд?
— Бе амри он султони њаќ барге наафтад аз дарахт, мегуфтед-

ку, оча. Пас ин чї хел гуноњ мешавад?
— Гуноњ, гуноњ, саропоямон – гуноњ, њар ќадами мондаамон  

– гуноњ! – баланд гуфт модар, ки писар аз роњи бад бозмедошта 
бошад. – Гуноњ накунї, зиндагиат хуш намегузарад... барои зин-
дагии хуб гузаронидан пургуноњ будан лозим.

Сангин кинояи модарро нафањмид. Њељ гоњ чунин таълим на-
медод: он замон ба ростї мехонд, ин замон ба гуноњ тела медињад. 
Барои он ки модарро дар њолати нобоб нагузорад, дергоњ ба по-
тешаи рўи чўб нигарист.

— Гуноњи хурдон – хурд, гуноњи бузургон – бузург, – исбот 
кардан мехост суханашро модар. – Шутур калон, зањмаш њам 
калон.

Ва Сангин ба потешаи калон ва тешаи хурд нигарист, ки кори 
онњо низ чени њаљмашон: «Чї хел? Гуноњ накунї, зиндагиат хуш 
намегузарад? Дуздї кардан лозим? Ѓаррї кардан лозим? Чунин-
дия?» аз дил гузарон Сангин ва сахт ба модар нигарист: «Ин чї 
таълим аст?» Аммо њарфи ботинии ўро модар нашунид.

— Не, ту ин корро намекунї, чунон ки бобот накарда, чунон 
ки додот накарда буданд. Ту њам ин корро намекунї. Ба ту дунёї 
лозим не, шикамат сер шавад, кифоя... Дуздиву ѓарриро касоне 
кунанд, ки аждањо барин њама чизро фурў бурдан хоњанд… Дунёро 
бин-э, як кас хабар намегирад. Њол он ки ваќти усто зинда будан 
аз хона мењмон канда намешуд; њатто худи усто набошад њам, аз 
њавливу њарамаш хабар мегирифтанд, кўдаконашро мепурсиданд... 

Њамин ќадар маѓал ба сарамон омадаасту касе намепурсад, ки 
чї њол дорї.

Шарифа барои њамин ба Моњбї эътиќод дорад, ки гоњ-гоњ аз 
дараш медарояд: ё ќисса мегўяд ё хабар меорад. Ва дар ин миён 
як бор омадани Бихалифа то њол оромаш нагузорад; њоло њам 
сабабашро надонад. Шояд чизе гуфтанї буд; баъди бадномии 
Шарифа аз раъяш гашт. Ба њар њол эшону тўрањо ќозиву амин-
ро бештар њурмат кунанд нисбат ба одами оддї... Бо вуљуди он 
Шарифа мехоњад, ки Бихалифаро бинад. Бинаду дардашро гўяд; 
ќиссаи бадномиро шарњ дињад; кори бо Зуњур шударо гўяд ва аз 
забони ў шунавад, ки ин кор гуноњ аст ё савоб?

Шарифа як дег об гарм кард. На барои он ки аз ташвишу даву 
ѓељи олам танаш ќарќ бастаасту шўяд, балки барои он ки тозаву 
покиза шуда ба назди Бихалифа равад. Дари дањлезро тамба монда, 
дар ташнови кунљак оббозї кард. Барои тасаллои дили хеш чунин 
кард ва ба аќидаи худ покиза ба даргоњи Бихалифа рафт... Аммо 
дари дарвоза ноумед шуд:

Чун њамеша баробари ба њалќаи дарвоза даст расонидан фиѓони 
саг баромад ва Гулсифат сагро хап карда ба дарвоза омад. Дар-
возаро кушода, баробари Шарифаро дидан бозпўшид... Њарфе 
лозим набуд. Шарифа њама чизро пай бурд... Кўњро ба дўшаш бор 
карданд. «Њама гапу калочањо рост будааст... Бадном шудаам».

Шарифа аз пушти дарвоза дур нашуд: «Шояд барои рухсат 
рафта бошад?» Садои ѓурриши саг баромад. Ба дарвоза мезад 
худро. Њама чиз аён шуд барояш. Зуд дур рафт аз дарвоза. Рўи 
санги сиёњи лаби рўдхона нишаст. Таги дилаш сиёњї баровард. 
Дуру дароз ба оби софи шаффоф зењн монда, андаке дилашро 
равшан кардан хост, вале ангошт, ки дуде андаруни дилаш сайр 
кунад; боло равад, даруни ќафаси синааш пур шавад; дањонашро 
талх гардонад; гулў гирад; меѓосо пеши чашмашро гирад ва дуди 
бало њамчунон бардошта шуда, ўро ба љое барад, ки њама гунањ-
горон, осиён ва рўсабињо умр ба сар баранд...

Як панља об зад ба рўяш. Њамтарњаш аз оинаи об гум шуд. 
Гуморид, ки оби сард ба танаш равон бахшид. Хост њама чизро як 
лањза фаромўш кунад, њама суратњо аз назар дур шаванд. Дар дунё 
љуз об чизе набошад; на обсофкунакњои беќарор, на кафлесакњои 
думафканда, на љомаи сабзи ѓук... Аммо... Боз фоли дар косаи 
об дидаи раммолзан пеш омад ва хаёл кард, ки аз чунин зиндагї 
оламро оби азов пахш кунад, хубтар аст. Боз як панља об зад ба 
рўяш. Оби кўлмак лаппид. Моњичањо гурехтанд, кафлесакњо низ 
ва обсофкунакњо чунон таниданд, ки кирмвор дароз метофтанд. 
«Наход мурад-а? Одам мурад, дили кас ганда шавад... Аз осмон 
ситора паррад, барги дарахт канда шавад, гўши одам салот ка-
шад... Ба мурдаи ў дили ман насўзад њам, дилњои месўхтагї ёфт 
шаванд... Наход мурад-а?» Як мор моњии хурдро уреб гирифта 

буд андар дањон, аммо фурў дода наметавонист. Шарифа санг зад, 
то моњиро рањо кунад мор; њама чиз гум шуд: «Њар сайд сайёде 
дорад!» Ба гўшаш шарфа расид. Баргашта ба роњ, ба дањонаи 
тангкўча, ба латтапорањои рангаи Чилламазор нигарист. Касеро 
надид. Танаш вањм кашид. Бархоста нигарист. Ба чашмаш расид, 
ки латтапорањои шохи тути марворидак худ аз худ мелаппанд, 
бе бод, вале барги дарахтон ќароранд. Оби шовахонаи рў ба рў 
низ садояшро дигар накунад. «Њар сайд сайёде дорад!» Аз гўшаш 
наравад ин садо.

«Мегўянд, ки Зуњур гузаштааст!» Аз куљо омад ин садо? Бод 
набуд, ки орад, касе набуд, ки гўяд. Ва гўши ў шунавид ин садоњо-
ро: «Ња-а оќибат гузашт... Љонашро халос кард, ман гирифтор 
шудам...» Чунин хулоса баровард ва зери шонаи чапаш сих зад, 
дилаш афшурда гашт. «Гуноњам кўњ барин шуд». Ў бознишаст, ба 
оби ором нигарист, ки ин дафъа дар оинаи он чї медида бошад? 
Раммолон чун дар обу оина ќисматњо хонанд?

— Оча!
Ин садои ошно ва маълум буд. Шарифаро як ќад парронд, вале 

ў зуд ба Сангин нанигарист, балки андешид, ки Зуњур даргузашта, 
инак ба онњо тањдид кунанд; Норї ба ќадри падар расида, даъвогар 
шавад, њама дидаашро гўяд... љои гурез нест.

— Оча!!!
Пуршиддат садо дињад овоз – дар зераш хавфу тањлука дорад. 

Шарифа яќин кунад, ки ин дафъа њукми ќозї иљро гардад: аввал 
наберааш Ёдгор сўйи ў санг андозад, сонї Норї. Ва ў ќасдашро 
гирад. Фурсати ќасдситонї расида. Гўё то алваќт далеле, бурњо-
не набуд. Инак, ки сари падарро бохт, ќасди бадномиро гирад... 
Санг андозанд сўйи ў. Дерёз мардона ба по истад; чун сару рўяш 
хуншор гашта, ќатрањои охирини хунаш таровида фарояд ва дар 
нимароњ ях бандад, ў аз њалокат рафта афтад ва набинад, ки санг-
њои андохта чї ранг гўраш кунанд. Ин љо аввалин мазори сангї 
гардад, ки зераш зан хуфта. Шањид. Шањиди ростин. Писаронаш 
туѓ бардоранд ва солиёни дароз сипарї гашта, зиёратгоњ шавад 
ин љо. Одамони дида ва дониста ќиссаи ўро гўянд; дањон ба дањон 
афсона шавад... Лекин чї лозим барои як одами ѓайр ва дур ху-
дињоро озор додан? Мурдаи туро вай омада гўр накунад; барои 
тобутатро бардоштан сарбоз нафиристад, харољоти гўру кафанатро 
набардорад... Будї ё набудї... Лекин ту љон коњонї, ки ба ў наѓз 
шавї. Магар шиносад туро? Оќпошшо туро донад? Шиносад? Ба 
мурдаат гиряд? Будї ё набудї? Ин ќадар худшириниро дўст дорад 
одамї. Ин ќадар худнамост инсон? Як чашмаш ба кор, як чаш-
маш ба сардор, то бинад кори ўро, љонфидоии ўро, ихлоси ўро... 
Чї ќадар хор дорад одамї худро, чї андоза ба пастињо фарорад 
хешро... Чї мазлум аст, чї золим аст: аз худ пастро ситам кунад, 
аз худ болоро парастиш...

— Оча-эй! Аком омаданд!
Шарифа баргашта ба ў нигарист. Њайрон буд, ки акош кист. 

Пурсид:
— Љўра?
— Бурњон!
Шарифа сар љунбонд. Бовар накард. «Ман аз барои ў Зуњурро 

куштам». Њамин ќадар аз лавњи хотираш гузашт ва гўё санг гашт. 
Њарчанд њаракат кард, ки худро дорад, калавид. Чашмаш сиёњї 
зад. Сангин ўро дошт. Ва пай бурд, ки чунин тани рўин Зуњур 
барин марди сояхуспро кушта тавонад.

— Њушёр истед, оча, одамон гузаранд! Хонаатон пури мењмон, 
шумо ин љо гардед.

— Мењмон? Мурдаи Зуњурро монда, мењмони мо шуданд мар-
дум?

— Њо, хонатон пури мењмон!
— Мурдаи Зуњурро монда-я?
— Намурдааст Зуњур, дурўѓ!
— Намурдааст? Боз дурўѓ…
Фурў нишаст модар. Дарёфт, ки њама мољаро дар пеш аст... 

Вале дидори писар ѓолиб омад. Бархост. Пиндошт, ки тифлаки 
сафедаки фатиламўяшро ба оѓўш кашаду бўяду бўсад... аммо мар-
деро дид дар либоси дигар, ки як ваќтњо усто Ќодирро дида буд. 
Либоси ин мард озодатар, навтар, шинамтар њамчу љавониаш.

— Очат мурад!
Аз садояш ба тани худаш, ба тани Бурњон ва ба тани њозирон 

раъша давид. Бурњон хештанро сўйи модар андохт. Ва њарду нољун-
бон шуданд. Атрофиён гиристанд. Чунин гиря барои дидор набуд; 
барои хорињо, барои зорињо... нокасињо, номардињо, аз барои умри 
даргузар, ки аламаш ин ќадар зиёд аст; барои дунё, ки дасисааш 
одамкуш аст; хор дорад одамро, залил гардонад занро, ба тўњмат 
нобуд созад мардро; дар шиками модарон, дар гањвора кушад 
тифлонро... Вале ашки модарро ба ягон чиз нисбат дода нашавад. 
Ашки ў ашки замин аст, ашки осмон аст – ашки Худовандї. Гўё 
њама чизро фаромўш кард модар: оламро, одамро, зўрро, зорро, 
золимро, мазлумро... љуз ростї, ки нест завол онро...

Бурњон сар бар дўши модари ќоматбаландаш монда истод; гиря 
накард. Дарёфт, ки писар ўро ёд карда, хумор гирифта, дурудароз 
сар ба китфи ў монданист, то ором гирад, ки дар ѓурбат дилаш 
афгор гаштааст... Дигарон гумон доранд, ки Бурњон барои мурдаи 
падар гардани модар гирад, дарун-дарун сўзад. Модар худдорї 
кард. Дастони ба тахтапушти писар пахш кардаро бозгирифт ва 
ба сару рўи Бурњон зењн монда хандид. Фаќат дандонаш намуд 
– хандаи талх. Чењраи дар назар хандонаш гирён буд. Чунон талх 
буд хандаи модар, ки Бурњон худдорї карда натавонист...

Дар асл гиристан намехост. Вай рафиќашро, ки андаке пушт-
тар мунтазири пурсупосухи модар буд, нишон дод. Ишорат кард, 
аммо чизе гуфта натавонист: гулўи гирифтааш, гиряи ба ѓамбода 
гашта нагузошт, ки шинос кунад. Як донаки сахти дар гулў ан-
дармонро фурў бурданї шуда, ќозвор гарданак зад, ёзонд, базўр 
садо баровард:

— Умар – писари Ниёз-кончї!
Модар аз либосаш донист, ки њамроњ будаанд, вале њарфи 

Бурњон ќиссаеро ба ёди модар овард: ќиссаи Ниёз-кончиро. Ша-
рифа шинохт Умарро ва даст пеш ёзид, то њамчу Бурњон пазирої 
кунад. Бўсид аз пешонии ў. Умар низ њамчу Бурњон сар бар китфи 
модар нињод ва садои паст баровард: «Чї њол доред, оча?»

— Худоро шукр, зиндаем...
Шарифа барои он чунин гуфт, ки зинда намонданаш њам мум-

кин буд... Вале андешааш њоло дигар аст: «мурдаи додоро донад 
ё не?» Лабонаш беист парранд, њамчу тани ларзон, ки ба хостан 
боздошта натавонї. Гунгона њама њарфу дархосташро фањмонад 
ба ишорањо: Марњабо ба рўи кўрпача, марњабо ба дастархон, хуш 
омаданд, нури дида, тољи сар...

Либоси тоза, дурраи баланд, рўи озода, кавши сари по, ки 
усто оварда буд, модарро дигаргуна нишон медод. Ё дар афсона 
мебинанд ўро ё мактабдида аст ин зан.

— Омин, ќадам расид, бало нарасад!
Даст ба дуо бардошт Амини њамсоя ва Шарифа гўшонашро 

сахт ба кафи даст пахш кард, ки њозир оят мехонад аз Ќуръон ва ба 
рўњи усто Ќодир бахшад; фарёди талхи Бурњон боло шавад: «Додо, 
додо! Додои зиндаљудою мурдаљудоям, додо!» Вале њамсоя як ба 
Шарифа нигаристу чашмак задани ўро дида хомўш монд. «Овоз 
набароварданд, фањмондан нахоњанд» аз дил гузаронд њамсоя.

Аммо садои Љўра баромад аз дарвоза:
— Додом-э, додом-э, хонањоро чўл кардед, додом-э!
Шарифа дам ба дарун гирифт, њамсоя њам дам ба дарун буд, 

Сангин нафас фурў медошт, Умар њам, дигарон низ; фаќат Бурњон 
устухони дар гулў фурў мондаро зўр зада берун овардан хост; 
њамон устухон, танњо устухон дорад роњи нафаси ўро. Модар 
мижа тањ кард, на барои он ки ашкаш шорад, балки барои он ки 
Љўра нафасашро гирад. Аммо Љўра дар дами дарвоза, ки аз ин љо 
натофт, доси алафдаравї пањлўи сутуни дарвозахона гузошта, ду 
даст аз миёнбанд дошта «Во алам! Во додом!» гўён овоз баровард. 
Шарифа ин чизро намехост. Намехост чунин пешвоз гирад писар-
ро. Мехост аввал аз дидори писар сер шавад, њолу ањвол пурсад, 
пасон дар омади сухан гўяд, ки падарат барои шумо шуда, дашт 
ба дашту кўњ ба кўњ гурехта омад ва...

Бурњон карахти карахт шуд, аз нигоњи Умар њам чизе нафањмид. 
Бархост. Дигар тоќат карда натавонист.



105

— Во хонем! Во хонем! Во хонем!
Паст-паст садо баровард модар ва Бурњон њама чизро фањмид. 

Гўё устухон аз гулўяш парид. Садои баланд баровард ва худро 
дар оѓўши модар зад. Љўра омад, Сангин омад; њар се ба гардани 
модар даст њалќа карданд. Умар њам омад ва ќиёмат шуд. Гўё усто 
Ќодир нав мурда буд... Њамсояњо омаданд, мардони дења омаданд 
– њама боз ба мурдаи усто гиристанд; гардан гирифтанд, гуфтанду 
гиристанд, гиристанду гуфтанд. Алами модар тоза шуд ва наме-
донист, ки зимни гиря кадом наѓмаро ба Бурњон гўяд.

Сангин рўзи дафни падар ин мардумро дида буд; рўзи сангсор 
эълон шудани модар њамин касонро дида буд ва имрўз њам бинад. 
Њамдиёр-дия, ба тўю тамошову азо баробар меоянд... Баъзењо 
бозомадани Бурњонро шунида омада бошанд, чанде овози гиряро 
шунида омаданд; яке бунёд кардани мурдаи усто Ќодирро дониста 
омада бошад, дигаре ба гумоне омадааст, ки њукми ќатли Шарифа 
амалї гаштааст...

Аз њама баъд Эшонбобо омад, ки дар Тангї офтоб њам дер 
мерасаду хабар њам. Баробари омадани Эшон гиря басанда шуд: 
Эшон сад бор гуфта, ки гиря фоида надорад, аз паси мурда оби 
чашм кардан хуб нест. Аммо мардум донистаи худро кунанд – гиря 
накунанд, сабук нашаванд; гуфта, бунёд карда, нагирянд, дила-
шон холї нагардад ва гўё нагирянд, ќарз адо нашавад – ќарзи 
пайвандї, љигарбандї...

Љўра гардани Бурњонро сар дод. Эшонбобо бо Бурњон оѓўш-
каш вохўрї кард, сонї сари дастархон нишаста оят хонд: «Тариќи 
рањмат, шоистаи љаннат...» гўён даст ба рўй кашид:

— Мењмон аз куљо? – пурсид ваќти њолпурсї.
— Аз Некон, писари Ниёз-кончї.
— Шуд-шуд, абераи бобои Наврўз... Монанд кардам, барои 

њамин пурсидам, – ошної дод Эшонбобо ва сар љунбонд. – Њ-а-а, 
он хел одамон ягон-ягон мешаванд.... Дар њар дења якта њамон хел 
одам бошад, дунё талотум намешавад.

Умар ба тарњи рўи Эшонбобо бодиќќат нигарист ва нишонањои 
бобокалонро дар симои ў пайдо кард: фаќат ќомати баланду мўи 
сафеду озодагї не, балки тамкину мулоњизааш њам ба бобокалон 
монад. Вале аз чизе ё касе бим дорад, ки соате як ё ду бор сурфад 
– сурфаро намонад, огоњї барин ё хешро аз чизе огоњ мекунад ё 
дигаронро, ки сухан дониста гўянд, ќадам оњиста нињанд, бади 
касро нахоњанд, дунё кирои «э!» надорад. Ба хаёл равад, худ аз 
худ гиребони ќабои сабзашро дорад; бисёр чиз донад, нагўяд, гўё 
гуноњ шавад, бењуда гуфтан, пур гуфтан ба назари ў гуноњ аст, 
зеро миёни дањ њарф албатта як дурўѓ гўйї.

— Абера гўед... мо рафта будем ба љанозаашон! – сар хам кард 
ў гўё нигарон шуд, то Умар чї фармояд. Умар низ давоми сухани 
ўро шунидан хост:

— Ба љанозаи падаратон њам рафта будем... Хешовандон 
њастанд?

— Нестанд...
Чунин љавоб дод Умар ва фикр кард, ки ѓалат гуфт ё ду-

руст? Сабзина ба ёдаш омад: «Рафтан лозим, хабар гирифтан 
лозим...»

— Дилат ганда нашавад, Бурњон!
— Аз марг гурез нест!
Њамин ќадар миёни онњо дилдорї шуд. Ва чорёр сари ќабри 

падар рафтанд. «Кадоме иморат сохтанї, аз афти кор» – санг-
тўдањои миёни Санглохро дида, гуфт Бурњон. Сангин ба Љўра 
нигарист ва Љўра ба Сангин, вале нагуфтанд, ки ин сангтўдањо 
гўри рамзии модарашон аст. Љўра ишорае кард:

— Ќатлгоњ шавад ин љо!
— Чї хел?
— Њар кас гуноњ кунад, дар ин љо сангсор карда кушанд, чун 

шайтони раљим.
— Магар дар ин љойњо низ нооромист?
— Нооромист... Раммолзан мегўяд, ки дунё рўи об мелаппад.
Бурњон ба Умар нигарист. Умар пай бурд, ки ў ба нооромињои 

Русия ишорат кунад – ба шикаст хўрдани инќилоби буржуазї. 
Овозаи инќилоб ба чор подшох маълум, аммо дар ин диёри дурдаст 
аз ин чиз огоњ нестанд. Танњо раммолзан фол мебинад, ки олам 
чун киштї рўи об лаппад. Умар боз ба Бурњон нигарист: Улянов 
хуни бародарашро ситониданист; инро њама донанд, танњо ба 
мардуми ин љо равшан нест...

— Ту рост гўйї, Љўра?
— Рост мегўм, ќатлгоњ шавад ин љо...
Ва забон хоид, то ќиссаи бо модараш рух задаро нагўяд. Чунон 

ки Бурњону Умар аз имову ишора матлаби якдигарро фањманд, 
Љўра ба Сангин зењн монд, то аз ќиссаи модар забон накушояд.

Аз он ки Санглох на обод, балки ќатлгоњ шавад, дили Бурњон 
пурандўњ гашт. Андеша кард, ки ќатлгоњ барои кї шавад? Киро 
ќатл кунанд? Воќеањои Русия пеши назар омаданд; яќин кард, ки 
мазлумон рўзе њаќќу њуќук талаб кунанд ва золимон онњоро дар 
ин майдон ба ќатл расонанд... Ин ќадар пурташвиш аст ин дунё? 
«Роњаташ» дар он дунё. Барои њамин касоне, ки дар ин дунё ягон 
чиз набинанд, умед аз он дунё доранд ва зудтар ба он љо рафтан 
хоњанд, мисли падари ў. «Ба љонаш љабр кардааст» чунин фањмад 
Бурњон. Гўё падар барои ба дидори онњо расидан худро нобуд 
сохтааст. Модар гўяд, ки баъди омадан андаке бењї ёфт ва ѓами 
писар ўро кушт. Инак Бурњон ѓам хўрад, дилаш афшурда гардад 
ва њама азоби баталиони коргарї, машаќќати роњро хаёлан сар-
гузашт карда, гулўгир шавад ва бикўшад, ки њамроњи туф онро 
фурў барад, вале дар кому забонаш нам нест. Худро боздоштанї 

шавад. Умарро аз њад зиёд ѓамї кард: «Хафа нашав, Умар, надо-
нистам, ки кор ба ин дараља расида...» Баъд ишора дорад, ки чї 
ќадар падарро дар шањрњои Русия љустуљў кард, пурсон шуд; гап 
њам шунид, ки падари ноќобилаш беному нишон ѓайб задааст. 
На мурдааш маълум ва на зиндааш; сахт гап шунид, азоб њам 
доданд... Лозим не, ба кї лозим? Худаш донад, кифоя..

— Дар пањлўи гўри бобом-а? – гўри бегиёњро ба Бурњон ишора 
карда, пурсид Љўра, ки бародар намедониста бошад. Вале Бурњон 
чизе гуфта натавонисг, балки дањон кушода нафас гирифт ва чунин 
суол боис шуд, ки ашки ашкдонро якбора берун кунад. Шашќатор 
рехт ашкаш ва гумон кард, ки дар зери хоки зиёд симои падараш-
ро мебинад... Ба назари ў шакли вопасин бор дидааш мондааст, 
баъд хаёле лангида роњ рафтанаш; ба муќобили Зуњур озод сухан 
гуфтанаш; сар хам накарданаш, паст наомаданаш... Ўро њамчун 
падар ёд дорад ва њамчун мард. «Њаром мурї њам, дар диёри хеш 
бимур, аќаллан зери хок кунандат» мурдањои бесоњибу бенаворо 
дар мамлакати бегона дида буд, ёд овард...

Бурњон бо нияте њамроњи Умар ба Некон рафт, ки иморати сох-
таи падарро тамошо кунад; шояд Ширбадани зеборо њам бинад... 
Чашм ба дарвоза дорад, ки ў бозгашти писарро шунида меояд ва 
ё париён ўро аз осмон фуроварда, рўи њавлї гузоранд ва...

...ва ин дафъа њам ба љои Ширбадан Сабзина пайдо шуд – Саб-
зинаи ноороми мењрубон корсон тори сар аз дарвозаи боз даромад. 
«Таќдир чунин будааст, очаи ман ту будаї». Њукм кард ў, вале 
тоќаташ тоќ шуд:

— Аз очам хабаре њаст?
Сабзина дилшикаста ба ў нигарист ва сар љунбонд.
— Њаст…
— Кї гуфт?
— Гўё роњзане дуздида, аммо касе намедонад, ки он роњзан 

кист ва дар куљост... Раммолзан мегўяд инро.
Умар фоли љўгї донист ин њарфро ва рўњи бардоштааш фурў 

рафт. Дигар чизе напурсид аз њаёти дења, бо њавас ба болохона 
нигаристани Бурњонро пай бурда, бархост ва фармуд, ки Сабзи-
на дари хонаро кушояд. Тамошо карданд болохонаро. Бурњон 
падарашро дид, Бобои Наврўзро дид ва Ширбаданро њам дид. 
Хаёлаш рафт ба гузашта ва бисёр мехост Ширбадан пайдо шавад; 
њам барои Умар хуб аст, њам барои ў. Чї хел ки Ширбадан дар 
ќиёфааш, дар рангаш нури илоњї дорад, кас мехоњад ба ў нигарад. 
«Шояд њарфи раммолзан рост бошад».

— Холаи Сабзина, раммолзан дар куљост?
— Дар Сўфиён.
— Дар тамоми музофот як раммолзан њаст ё...
— Якта, якта...

— Њамон гуфтааст, ки дунё мисли киштї дар рўи об аст?
— Њамон...
— Ў аниќ карда тавонад, ки холаи Ширбадан дар куљост?
— Не, аниќ накард...

...Бурњон аз њама чиз огоњї ёфт: ваќте ки ќозї одам монда, 
Шарифаро ба додгоњ бурд, Бурњон њама сирру савдоро фањмид, 
аммо чизе нагуфт. Инак дар дили тангаш ду дунёро бояд гунљонад; 
Русия ва кўњистонро, ки ягон чизаш ба њам баробар набуд, монанд 
набуд, њатто дину оинаш. Ва ў мушоњида дошт, ки кўњистониён 
њар корро бо дасти росту пои рост сар кунанд, мардуми Русия аз 
чап сар мекунанд... Ин чиз ањамият надорад; миёни кўњистониён 
њам чапдасту чапаѓай кам нест. Муњимаш дилу ният рост бошад. 
Ба мардуми оддии Русия њам, Кўњистон њам озодї ва њуќуќ лозим 
аст...

Бародарон то додхона аз паи модар рафтанд ва баъди наз-
ди ќозї даромадани модар Љўраву Сангин њама кору кирдор ба 
Бурњон њикоят карданд. Бурњон ѓамї нашуд, балки аз рафтори 
модар шод гашта, ба завќ омад, вале дар гўшаи дилаш сиёњие 
буд, ки оќибати ин кор хушї надорад. Њарчанд ў медонист, ки 
сар бардоштан лозим, њаќќу њуќуќи хешро дархост кардан лозим, 
аммо бим дошт: муттако нест, додрас нест, роњбар нест, роњнамо 
нест... бењуда кас хеш ба гирдоби бало занад. «Лозим, сар равад 
њам, лозим... як сари буррида њазор сарро амон медорад. Сар 
кардан душвор. Сари кор сар шиканад». Ў ангушт мушт куна-
ду рањо, мушт кунаду боз. Ба њама чиз назари дигар дорад: ба 
сангтўдањои Санглох дигар хел нигарад, ба дари ќозихона дигар 
хел ва ба ќозї њайрон, ки ду бор модари ўро даъват карда, чаро 
љавоб дод, њукм бароварду бекор кард? Чаро? Аљаб он аст, ки 
амини дењ на мурад ва на сињат шавад; на фалаљиаш маълум, на 
саръиаш ва на аќлбохтагиаш...

— Ман медароям, дари ќозихонаро шикаста медароям! – ба 
танг омад Бурњон.

— Сабр кунед, ако...
— Чї хел сабр? Мо се тан! Се тан якљоя бошад, лашкар! Ме-

донед, ки дунё...
Ва худдорї кард. Лозим не ин чизњоро гуфтан. Буд-набуд бовар 

накунанд. Ба лафзи фолбинзан бовар кунанд, аммо надонанд, ки 
дар рўи об лапидани замин чї маънї дорад. Ё мардум гумроњанд 
ё гумроњ кардаанд... Лекин дар Русия ин маъниро хуб фањманд.

Тўдасангњои Санглох аз дари додхона метобад. Бурњон бисёр 
нигарад ба он сў. Бародарон тахмин кунанд, ки сангтўдањо ба ў 
хуш наомаданд: «Нест кунем њамаашро, бурда ба рўдхона андо-
зем!»

Ва Бурњон њайрон, ки бародарон чун нияти ўро дарёфтанд...

Ва андаруни додхона ќозї бо Шарифа машварати рўёрў до-
рад:

Ќозї: – Ба ту гузашт кардам, бадном шудам..
Шарифа: – Шумо не, ман бадном шудам...
Ќозї: – Бигзор ту бадном шуда бошї... лекин мефањмї, ки 

барои ту шуда чї бори гаронро ба дўш гирифтам.
Шарифа: – Чаро?
Ќозї: – Намефањмї? Ќозии калламаѓз набояд диёрашро олонад, 

бадном кунад... Нахостам, ки ту бадном шавї...
Шарифа: – Яъне?
Ќозї: – Агар туро њукми раљм мефармудам, Худо њам, банда 

њам маро лаънат мехонд.
Шарифа: – Не-е-е, шумо аз Худо тарсидед! Охир, ман чї гуноњ 

кардам? Ќасосамро гирифтам!
Ќозї: – Ба њар њол ту зан ном дорї... Бадномї барои зан батар 

аз марг аст.
Шарифа: – Лекин ман имон дорам, ки як кас сўйи ман санг 

намеандохт.
Ќозї: – Хато мекунї!
Шарифа: – Писаронам мегўянд, ки љавонон байни сангтўдањо 

љой шуда, омода бар зидди касе буданд, ки санг андозад...
Ќозї: – Њо, ќозии рањмдил чунин њарфњо њам шунавад...
Гўё дигар њарфи гуфтанї намонд. Аммо Шарифа муроду матла-

би ўро нафањамид. Бардошт кард, то ў боз чизе гўяд. Ќозї ришак 
кашид, андеша дошт. Ба чап, ба рост, ба арш, ба фарш нигарист, 
то хешро мутафаккир нишон дињад. Аммо Шарифа чунин бо-
зињоро мефањмид. Ў дар ягон мактаб нахонда бошад њам, саводи 
зиндагишиносї, одамшиносї дошт ва медонист, ки инсон дар 
кадом њолат ба чї намуд гардад. Вагарна ба одам хук, гург, рўбоњ, 
шаѓол, хирс, саг, гурба, муш, гов, хар, буќќа, гўсола, гўсфанд, мор, 
каждум лаќаб намедоданд, истиора намекарданд. Мардумшиносии 
Шарифа аз рўи њамин буд; аввал касро ба кадом њайвон монанд 
мекард, баъд хислатњои онро мељуст. Вале ќозиро ба њељ њайвон 
монанд карда натавонист, магар рўбоњ. Маккор гуфт аввал, сонї 
рўбоњ будани ўро дарёфт. Шарифа ба њама рафтору њаракати 
ќозї диќќат дињад; бинад, ки чашмонаш ба тааннї танг шуда, ба 
чашми рўбоњ монанд гардад. Шод аст, ки дар одамшиносї хато 
накарда. Ба ќозї танњо дум намерасад, ки бозї доронда касро ё 
сайёдро фиреб дињад. Зеро рўбоњ аз љанголи саг танњо ба фиреби 
дум рањо ёбад. Ќозї мунтазир, ки Шарифа чизе гўяд ва ў сухан 
мос кунад. Вале Шарифа ба нўги пой нигариста, андеша дошт, 
ки муроди ќозї чист:

— Бо диќќат гўш дењ, суханамро набур! Аён, ки Абўзуњурро 
ту ба ин њол расондї... Абўзуњур мегўяд, ки баъди сари ман дар 

хонадонам саробон намонад... Шарифаро розї кунед, Бурњону 
Норї оштї шаванд...

Шарифа тоб оварда натавонист, чунон аз дар баромад, ки 
писарон аз тарс ба пешвозаш тохтанд.

— Чї шуд, оча?! – тез пурсид Бурњон.
— Ин гургу рўбоњњо боз ба ту дарафтоданї!
— Чї хел?
— Ту бояд бо Норї оштї кунї... онњо аз гуноњи ман гуза-

ранд.
— Чї гуноњ?
— Намедонам... Агар Зуњурро буз кашиданам бошад, гуноњ 

нест, савоб!

...Ва миёни ин талотумњо як рўзи шодї њам шуд; Гулсифатро шў 
доданд – ба писари усто Карими сартарош. Бурњон баъд фањмид, 
ки Гулсифат њамоне будааст, ки ваќти аз болои боѓи Эшон гузаш-
та, шикор рафтан аз рахна сўи рўдхона шуда, либоси шуста ба об 
мекашид. Он рўз Бурњон њайрон ба ў нигарист, дилаш ширин фурў 
рафт. Чашм пўшида кушод ва ўро ба касе монанд кард. Дарёфт: 
ба Ширбадан. Бурњон моили ў шуд. Аммо чашми духтар ба вай 
афтида, зуд рўй пўшид. Таълими Бихалифа чунин аст. Бурњон 
афсуншуда буд... Гулсифат сархам либосњоро ба об кашид, ѓиљ 
кард ва корсони лабшикастаро бардошта, аз рахна дарун рафт. 
Њамон рўз шикори Бурњон барор гирифг. Дар бозгашт кабкњои 
гирди миён бастаашро намоиш дода, аз болои боѓ гузашт.

Бурњон аз он ваќт рўздармиён пушти боѓи онњоро гузашта 
шикор равад ва сайдашро намоиш дода баргардад. Рўзњои бо 
Эшон дучор омада аз ў фотиња гирад ва дар бозгашт аз сари девор 
фарёд карда, кабк дињад, ки ба фотињаи ў шикораш барор гирифг. 
Аммо таги гап дигар: ў хоњад, ки ягон бор ба љои Эшон Гулсифат 
баромада кабкро гирад ва Бурњон як дањан њарф занад. Аммо чї 
њарф, надонад. Пасон шукр ѓузорад, ки Эшон дар хона будааст. 
Зеро баъди фарёд задан дилаш тапад, чашмаш бинаду забонаш 
кор накунад. Хуб, ки ў набарояд. Ва чун Эшон ба сари девор 
наздик шуд, Бурњон ду кабкро аз тасмаи миён кушода дињад ва 
дуои ўро шунида равад. Инак дар дунё чизе, касе вуљуд надорад 
љуз Гулсифат. Гўё ў дар зиндагї азобе накашида; гўё модарашро 
азоб надодаанд; ў дар шиканљаи амину ќозї нест... танњо њамин 
масъала: дидори духтар ўро азоб дињад, њарчанд донад, ки ин кори 
ношуданист. Зандида гўянд, бадномшуда гўянд, номуросо гўянд 
ва билохира Эшону Бихалифа ба ў розї нашаванд, ки Бурњон 
кофир аст, дар мамлакатњои бегона гашта, кофирї омўхтааст. Аз 
ин рў Бурњон љуръат надорад, ки ин масъаларо ба модар гўяд ё 
бўи ин гапро барорад.

Гулсифат духтари Расули зард. Дар мактаби хонагии Биха-
лифа хонда, хизматгори даргоњи онњо низ буд. Аз рўи баодобу 
дилнишин буданаш Бихалифа чунин тасмим гирифт, ки њам хонад 
ва њам дар хонаи ў бошад ва дарси иловагї гирад. Барои њамин 
Гулсифат дар хату савод аз шарикдарсонаш фарќ мекунад ва ваќ-
ти ба маъракањои рўзона рафтани Бихалифа Гулсифат ба љои ў 
дигаронро дарс дињад. Бурњон ин чизњоро намедонист. Гумон 
кард, ки Гулсифат ё арўс аст ва ё арўсшаванда ва гоње ки хабари 
туй шудани ўро шунид, ба ёр-ёри тўяш нарафт. Модараш њам 
нарафт. Зани Расули зард ўро ба парчабуррон даъват карда буд, 
аммо нарафт. Чунон ки дили писарро дониста нарафта бошад. 
Аммо Шарифа барои њарфи мардум нарафт, ки ўро дида њар гуна 
миш-миш кунанд...

Духтарро ёр-ёр карда, ба гузари Таги Ѓор бурданд. Бурњон аз 
њамин љо истода, рафти арўсбаронро тасаввур мекард. Баъд дар 
шахи сафеди Таги Ѓор бархўрдани сафедии оташро дида, пеши 
назар овард, ки арўсро гирди оташ мегардонанд, шўълаи оташ 
рўи сафеди ўро лолагун созад.

Бурњон роњи шикорашро дигар кард. Баъди андешањои зиёд, 
баъди бехобињо, баъди бељуръатињо роњи шикор дигар кард. Ў 
хурсанд шуда буд, ки ба Ширбадан монанд касро пайдо кард; аммо 
ба даст оварда натавонист. То андеша кард, то роњ љуст, то ба сари 
девори Эшон роњ ёфт, ки ўро рабуданд. Ва инак андеша дорад, 
ки Гулсифати таълимдида ба писари паканаи усто муносиб нест 
– њайф шуд. Роњи шикор роњи Таги Ѓор шуд. Ў рўзона мерафту 
рўзона меомад ва ќадамашро пушти боѓи усто Карим суст мекард, 
то дертар гузарад; зеро агар Гулсифат рўи њавлї ё даруни боѓ 
бошад, мебинад. Њоло рўзњои барф њам ў шикор мерафт, камони 
душохаи меросиро бардошта, чодарро печонда, корду ѓилоф дар 
миёнбанд кашол карда, мерафту меомад. Дергоњ нигариста, мегу-
зашт ба њавлию њарами усто ва эњтиёт мекард, ки ба чашми усто 
нахўрад. Аз писари паканаи ба ќавли мардум: «норасидаи» ў бим 
надошт, аммо ѓазаби худи усто сахт буд. Мерафту меомад, арўси 
чилланишинро намедид. Гумон дошт: Гулсифат шарм мекунад, ки 
рўй ба мардум намояд, зеро чунин духтар ба чунон писар расида, 
ки ба њељ ваљњ мувофиќ нест...

Рўзе зоѓи сари девори усторо парронда, дар бало монд: аз дару-
ни боѓ дашноми ќабењ омад: «Занњои дуљонро тарсондї, модарѓар!» 
Бурњон донист, ки ин садои устост. Гўш кар кард. Аммо садои усто 
басанда нашуд. Бозистод Бурњон, то усто сар аз девор бароварда, 
ўро дида, ягон чиз гўяд, љавоб дињад, мољаро шавад ва Гулсифат 
бурун омада бинад, ки Бурњон сари девори онњо њозир шудааст. 
Лекин усто Карим саги тарсу барин дар љояш мељакид. Пањлўи 
хона пайдо шудани ду-се зану духтар ўро шод гардонд. Дид, ки 
миёни онњо арўс низ њаст... Садои дашноми дастабиринљии усто 

ба гўши Бурњон надаромад. Арўс ё аз дидани Бурњон ё аз дашноми 
падаршў шарм карда, боздаромад ва дили Бурњон раг зад...

Мергании Бурњон дар дења овоза шуд. Инак аз ў бим доштанд. 
Ў шикор мерафту меомад, аммо муродаш сайди кабку харгўш 
набуд. Муродаш он буд, ки Гулсифат роњи шикор дигар кардани 
ўро фањмад...

...аммо масъала ранги дигар гирифт: ўро ба ќозихона даъват 
карданд. «Аз садои камони ту арўси усто Карим бачча партоф-
тааст» гуфтанд ва камонашро талаб карданд. Бурњон тааљљуб 
кард ва ваќте ки модараш аз ин сирр огоњ гашт, њайрон монд, ки 
чун наварўс афгона кунад; њоло фурсати бачча карданаш не-ку?! 
Чиллааш набаромада. Писарон зудбовар, аммо модари таљриба-
андўхта ба њар касу њар сухан зуд бовар накунад; гузаронад њар 
гапро, то дер шавад ва таги гап барояд:

— Не, намесупорї камонро, вай нишона аз падари ман, аз 
бобот! – маслињат дод модар ва камонро зери коњи коњдон кар-
данд.

Камон Бурњонро лозим буд, барои аз пушти боѓи Гулсифат 
гузаштан. Аммо ќозї ўро ба њоли худ намонад. Гўё љои љони ин 
хонадонро ёфта буд: «Камонро супор, вассалом!» Бурњон арз кард, 
ки камонро аз тори шахи Гањвора ба љањаннам андохтааст, аммо 
ќозї бовар накард: «Шикастаашро биёр!» «Гирифта нашавад, дар 
ќадом ковокї андармон гашта, гирифта нашавад, њатто ба чашм 
нарасад» гуфт. Ќозї бовар накард.

...Саманд худ аз худ даромада омад. Ёдгор њам. Саманд аз роњи 
мазор омад, Ёдгор аз дарвоза. Бурњон на инро шинохту на онро. 
Ба ў шиносонданд. Бурњон Самандро хорумол кард, навозиш кард, 
њатто сухан гуфт. Аммо ба Ёдгор дасти вохўрї ёзиду чизе напур-
сид. Саманд тойчаи овардаи ўст – ин аниќ. Лекин Ёдгор писари 
ўст ё на, надонад. Бовар њам накунад, ки писардор бошад. Буду 
шуд Бурњону Норї як бор пайваста буданд... Омадани Саманд 
њољати тафсил надорад, моли емхўр – порагист, аммо маълум нест, 
ки Ёдгор ба чї роњ омада? Маљбуран фиристодаанд ё ёд дода? 
Шарифа аз хона баромада, аспу Ёдгорро дида, дами дар тўлонї 
истод ва надонист, ки чї муносибате кунад. Илољи Бурњону асп 
њаст, вале бо Ёдгор чї бояд кард? Ў дар бораи Саманд њам, дар 
бораи Ёдгор њам ба Бурњон гуфта буд. Њоло ў ба њайвон раѓбат 
дораду ба писар не... Шарифа ба рафтори онњо нигарад; Самандро 
пушти луч дида ёдаш ояд, ки онро ба зину бандаш ба роњи кўњ 
сарњўй карда буд, имрўз безину банд баргаштааст...

— Туро кї фиристод, Ёдгор? – пеш омада пурсид момо.
Ёдгор сар хам кард, бо нўги мўкї барф тит кард, чизе нагуфт. 

Ёд додагї барин.
— Хунук хўрдї? Биё, даро!

Ин њарфро барои рамуз гирифтан гуфт, то Бурњон чї фармояд. 
Ў ањамият надод. Самандро дастмол кард, ба гардану шонааш 
тап-тап зад ва аз дил гузаронд: «Ба љои ман хизмат кардї, ќањра-
монї кардї».

— Љав њаст? – сўи модар нигашта пурсид Бурњон ва дид, ки 
модар чї гуна Ёдгорро дар банди дил пахш карда мегиряд. Саба-
башро нафањмида рўй тофт ва надид, ки модар чї зайл ба ишораи 
сар будани љавро фањмонд.

Саманд бе банду каманд дар љои муќаррарї – гирди яккамех 
меистод, чашмони калон-калони сиёњаш мулўњ не, балки зинда 
буданд ва бозигар. Ба назари Бурњон дар чашми њубобшакли 
Саманд замину замон мегунљид. Ва ў ба чашмони зиндаву раф-
торњои рамузфањми Саманд гирифтор шуда, сўйи модару Ёдгор 
нигоњ накард, то рафтори модар набинад. Ба гумонаш модар барои 
рањми Бурњонро овардан чунин рафтор кунад. «Оштї шудани 
маро хоњад». Ва чунин рафтор ўро нафорид. Бурњон хост аспро 
зин зада, савор аз Таги Ѓор гузарад, то донад, ки барои ин кор 
њам ўро ба назди ќозї хонанд ва ё наѓмањои ќозї бо њамин тамом 
шавад. Пас ў зину банд кофт: ба оѓил рафт, гўшањои айвонро 
хабар гирифт, наёфт.

— Зину бандашро гум карда омадааст!
Чунин гуфт модар ва аз ошхона лаљом баровард.
— Ту дар куљо пинњон будї, ки одамони Зуњур кофта наёф-

тандат, Саманд?
Ёдгор аз зери манањи бибї нигарист, ки чун бо асп сўњбат 

кунад. Магар вай мефањмад? Чашм ба Саманд дўхт, то чї љавоб 
гўяд. Саманд баъди ба сараш андохтани афсор кишна кард, вале 
кўдак чизе нафањмид. Ў боз ба Шарифа нигарист, ки асп чї гуфт? 
Момо нигоњи ўро пай набурда чунон ба Саманд нигарист, ки аз 
њазор як маъниашро кўдак намефањмид. Чунин нигоњро нисбати 
худ ягон бор надидааст, вале ба асп чї ќадар мењрубон ва дилсўз 
нигарад момо. Ёд надорад, ки ягон кас ба ў чунин нигоњ такдим 
карда бошад, њатто модар ё бобову бибї. Модар оварда, аз дар-
воза дарун кунаду равад, рўи барфи буни девори Мазор гузораду 
ѓайб занад; боз пайдо карда, дуздвор рабояду дар банди дил пахш 
карда гиряд; бо ќањру ѓазаб занаду пучаду дуо кунад; боз оѓўш 
кунаду бўяду бўсаду гиряд; аз куљое як лаб нон пайдо карда, дар 
нўги остинаш оварда, хўронад; њамроњ дар гўрхонањову хонаќоњу 
мазорњо пинњон кунад; њамроњ гирифта, аз касе гурезонад ва боз 
оварда аз дари инњо дарун кунад. Кўдаки омўхта ба њама кирдору 
рафтор сар фарорад.

Модарбибї ўро ки дид, шод гардад, ягон чизи баљо карда-
ашро бароварда дињад, рў ба рўяш нишаста, ба сару рўяш нига-
рад, гирди чашмону лабу дањону пешониашро тоза кунад, баъд 
хобонданї шуда, баѓал гирифта алла гўяду гиряд. Вале хоби ў 

набарад. Диќќат дињад, ки момо зимни гиря чї гўяд? Бисёр чиз 
гўяд, ќариб њама сирру савдоро гўяд ба мисоли достон, аммо 
кўдак онро нафањмад, пай барад, ки момо номи Нориро гирад, 
авлоди усто Ќодирро гўяд, падар гўяд, писар гўяд, љо-љо номи ў 
– Њасрат зикр шавад ва аз сўхтан оби чашми момо рух занад. Гўё 
дар олам алами аз њама зиёдро њамин момо дорад, момои модарї 
ва ба гўши ў њамааш алла расад. Момо барои хобондани ў зиёд 
азоб кашад ва ќасд кардагї барин дар чашмони ў хоб нест. Боз 
шунидан хоњад ќиссаи ба дунё омаданашро, ќиссаи зинда ба зинда 
гўр кардани модарашро... пасон фаровард кунад момо: «Пурњас-
ратам, пурармонам, берўзиам, ал-ла!» Баъд...

...ва баъд Норї пайдо шуда, чанг зада, кўдак аз оѓўши ў рабояд, 
љониби хонаќоњ тозад...

Бобои Зуњур гоњ сахт нигоњ кунад, гоњ эътибор надињад, гоњ 
аз сари роњ тела дода гузарад, гоњ аз љое омада, аз кисааш ягон 
чиз бароварда дињад, гоњ «садќаи чиз шав!» гўяд, гоњ дашном 
кунад, гоњ навозиш ва њоло ки рўи бистар аст, мусулмон тобад, 
пурсад: «Њасрат куљост?» Бошад, наздаш дарояд Њасрат, набо-
шад, «пайдо карда оред!» гўяд. Баъд пањлўяш нишонад. Чанд бор 
нигарад, чашм гирад, чашм дўзад, ки ба ў заррае монанд њаст ё 
на ва ба ишораи даст гўяд: «Бишин, наздиктар бишин!» Наздик 
шинад. Бобо даст ёзида сару рўи ўро молад, пас даст ба пушти 
гарданаш бурда, пеш кашида, ба банди дилаш пахш кунад... Ва 
кўдак дарёбад, ки ў гиряд...

Момои Шарифа аљоиб: ўро ки дид, дурудароз нигарад, хомўш 
нигарад ва рў ба рўяш нишаста, сокит монад, андешаи зиёд кунаду 
чизе нагўяд, ягон чиз напурсад. Дурудароз ба ягон нуќта нигариста 
андеша кунад – чунон ки њоло њамин зайл аст...

Ва боз амаконаш: на ханданд, на бозї кунанд ва на пур-
санд...

Боз одамон: байни худ чињое гуфта, ишорањо карда, хандида 
гузаранд: «дупадара».

Ин њамаро ў бинад, шунавад, аммо чизе нафањмад... Агар сахт 
дашном кунанд, гиряд...

Инак ин одами нав ба ў эътибор надињад. Лекин аз њама зиёд 
дикќати ўро љалб кунад... Ба момо нигарад, ки дар ин бобат чизе 
мегуфта бошад. Ў низ ба љавонмард нигарад, то илтифоте кунад, 
Бурњон эътибор надињад. Надонад, ки чї кор кунад. Гиряд? Ва ё 
аз бари домони љавонмард дошта худро овезад?

— Як кас нест, ки бомакои маро тоза кунад! – садои кампири 
Моњбї њама чизро пароканд: хаёлњоро, орзуњоро, наќшањоро. 
– Љўрабой ё Сангинбой њастанд?

— Биёед, холаи Моњбї... Онњо ба њезум рафтанд.
— Бурњониддин њамин љо-ку, дардат занад, наѓз њастї?
— Шукр, хола, ман рафта боматона тоза мекунам.

— Њо, не-я... волло бомам кўли об шавад њам, монам, ки тори 
бом барої. О, мо туя чї ќадар нигарон шудем? Дардат занад-э, 
балот занад-э, пеши пот мурам-э, наход ки ту бом тоза кунї?.. Аз 
дасти ун ољизаам коре наояд, ки... Аспат тайёр, боз сафар дорї, 
Бурњониддин?

— Не, саёњат! – љавоб дод ў ва ба сараш зад, ки чї шавад, агар 
ин пиразан назди Гулсифат рафта матлабу муроди ўро фањмонад? 
Бањузур зењн монд ба пиразан, ки кайњо боз ўро надида буд ва 
гўё бо чунин нигоњ рамуз гирифтанї, ки аз дасти ў чунин кор ояд 
ё на? Бинии дароз, чашмони фурўрафта, абрўвони дароз-дарози 
тори хонаи чашм хамида ба Бурњон чандон нафорид: «Ба ў бовар 
карда нашавад». Нигоњашро аз пиразан гирифт ва бо гўшаи чашм 
писаракро дид, ки ятимона сар хам карда, нўги остин хояд. Дар 
дили Бурњон рањм оташак зад ва барои он ки аланга нагирад, об 
зад – худро маљбур кард, ки дар бораи ин писар фикр накунад.

Бурњон дањона ба дањони Саманд андохт ва љањида бар пушти 
лучи асп нишаст. Љилав тофт сўйи Таги Ѓор. Саманди рамузфањм 
чунон рафт, ки њама умр зери рони саворе бошад: ором, итоаткор. 
Бурњон љилав зад, то Саманд ќадам тезонад, вале пушти боѓи усто 
Карим љилавро кашид. Шарм кард гўё, ки аспаш барањнапушт аст, 
Гулсифат дар чунин њол бинад, хуб нашавад. Љилав гардонд ва 
баргашта ба хона омад. Моњбї њоло њам он љо буд; пойњои сар-
мохўрдаро дар оташи сандалї тоб дод ва аз воќеањои дења гуфг:

— Зуњур Самарќанд рафтаст. Гуфторо, ки андозро љамъ оварда 
натавонистаст, талаб кардаанд, касалокасал рафтаст...

...Ва ќозї боз Шарифаву Бурњонро наздаш хонда маслињат дод, 
ки аз дења кўчида ба ягон љои дигар раванд... «Амин Самарќанд 
рафта. Гўё аз рўи ќозї шикоят дошта, ки аз ўњдаи ќозигї намеба-
рояд. Аз ин рў халќ на маро гўш мекунаду на ўро...» Илова кард, 
ки ў рањми Шарифаро хўрда ба чунин рўз афтода. Шарифа дар 
фароварди сухан «Мо љои рафт надорем, куљо кўчем?» гуфт. Ќозї 
маслињат дод, ки роњи бењтарин оштї кардан аст; њам Бурњон 
зиндагї ба роњ мемонад, њам писараш аз ятимї мебарояд.

Шарифа ба чашмони рўбањонаи ќозї сахт нигарист, дандон ба 
дандон монда худдорї кард, аммо дер напоид, кафид:

— Шумо чї рањм мекунед ба ман? Гуноњам бошад, парронед! 
Овезед! Аммо њар дафъа маломат накунед!

Шарифа бархосту доман афшонд. Бурњон забон хоид, то аз 
дањонаш њарфи нољо набарояд, то зўри бозу кор нафармояд: 
«Астаѓфируллоњ!» зери лаб гуфт ў, то њама изтиробу ѓазаб фурў 
резад. Шунида буд, ки дар њар кор тањаммул бояд, умри ситеза 
ва шитоб кўтањ бувад.

Шарифа аз гирудорњои пешин дар ѓазаб нашуда буд, ба танг 
наомада буд, балки њукми вољиб медонист ва сари гурез дошт. 

Аммо имрўз ба танг омад, ѓазаб кард, ки ќозї онњоро ломакон 
карданист... Сахт барошуфт. Зеро медонист, ки ўро сангсор карда, 
кушанд, писаронаш рўзе ќасд ситонанд, аммо бадарѓа шаванд, 
дар ѓурбат бенишон гарданд. Шарифа дар додхона фикр накард 
ва напурсид, ки ин кори кист? Њоло рањорањ андеша дорад, ки 
шояд кори Зуњур бошад; сари по шудааст, умеди зиндагї дорад. 
Онњоро бадарѓа карда болу пар заданист: «Ин њукми подшост ё 
ќарори ќозї?»

Бурњон низ андеша дошт. Хомўш мерафт, то модар чї гўяд. 
Ў низ ором буд. Бурњон хаёл кард, ки рафту кўчидан ба сар ояд, 
назди Умар рафтан лозим аст. Аммо њарос дошт, ки ба модар гўяд. 
Зеро шиори ўро медонист: «Кас бояд зери боми хеш бимирад!»

Оташ афтод дар дили ў. Хост занона бигиряд, то нафаси дар 
гулў монда њамроњи ашк барояд. Аммо мардона худдорї кард, 
ки рўзе Шарифа «гирист» нагўяд. Модар нагиристу писар гирист, 
нагўяд. Дар ќафаси синааш оташе давр зад, чунон ки оташалоб 
даруни танўр. Танњо мебуд, хуб буд. Зеро ин алам дар дилаш 
мемурд, танњо худаш медонист.

Шарифа зиёда аз ў алам кашад ва пай барад, ки Бурњон дар 
мегирад:

— Хафа нашав, баччем!
— Хафа намешавам, оча... медонам, ки чунин корњоро оќибат 

нест...
— Кадом корњо?
— Корњое, ки онњо кунанд.
Модар бозистод. Ба Санглох нигарист. Сангтўдањоро надид. 

Ба Бурњон рў овард, аммо чизе нагуфт. Бурњон сар хам кард: «Ба 
рўдхона афкандем».

— Гумон кардам, ягон кас бурда иморат кардаасг.
— Бурданї буданд... пирон маслињат доданд, ки аз он сангњои 

бехосияти ба нияти бад ѓун карда иморат насозанд.
Шарифа аз ин њарф ба андеша рафт ва њис кард, ки пои чапаш 

аз итоат баромада, майли њаракат надорад. «Наход тамом бошад? 
Наход њама азобу дилтангињо, такопўи зиндагї кора карда бошад?» 
Нишаст. Зеро эњсос кард ва пиндошт, ки ларзад-ларзаду афтад.

— Чї шуд, оча? – бо изтироб пурсид Бурњон.
— Поям раг кашид. – Љавоб дод модар ва даст ёзид, то пояшро 

молад. Дар асл раг накашида, аз кор монд. Надонад, ки молидан 
суде дорад ё на, аммо донад, ки як лањза хобаш барад, як они 
воњид ѓанаб кунад, њам дамаш ояд, њам кўфти танаш барояд ва њам 
роњашро давом дињад. Дароз кашидан хост, аз маломати мардум 
шарм дошт. Гўё асари парешонї ва беобии зиёд аст. Мижа ба њам 
бастан лозим... Њайњот! Чизе мадад накунад. Хуфта натавонад, 
хеста, рафта натавонад... Зудтар аз чашми мардум бояд гурехт. 
Чунин њолро бинанд, аршро бо фарш банданд.

— Бардорам?
— Не, – сар љунбонд модар ва лаб газид. Андешаашро нагуфт: 

«Мон азоб кашам... Зани пургуноњ... Ќозї гуноњи маро пўшад... 
Надонам барои чї? Мардум дуруст гўянд: «ќозї набояд бењуда 
ин корро кунад».

...Боз гуноњ ба сар омад, раги чаккашро сўзонд, ба назар як 
даста оташ аз дањону димоѓаш бурун рафт. Бењуш шуд. Дар он 
њолат њам андешаи мардумро дошт, ки чї гўянд?

Бурњон њолати ўро дида, оњиста рўи барф хобонд ва ба атроф 
нигарист, ки савобталабе њаст? Пас ба рўи модар барф молид. Ду 
тан тозон омаданд. Љўраву Сангин. Бурњон љома кашид, модарро 
болои он гузошта, бардошта бурданд. Беёд буд ў.

Дар дења овозаву дарвоза шуд, ки Шарифаро дуои набера ги-
рифта, оњи амини дења фалаљ карда ва азизони мазор адабашро 
додаанд. Зиёда сарсонии Норї ўро ба ин њол овард. Гўё тўњмат 
задаанд ба Норї... Шарифа аз ин њарфњо хабар надошт, бистарї 
буд.

Моњбї омад. Њолати Шарифаро дида, ба писарон фармуд, ки 
садо накунанд, оромаш ѓузоранд, касе надарояд, андаке роњат 
кунад, њамааш гузарад. Пахтаву равѓани чароѓ ёфта, мазор рафта 
нўкча монд, аз азизони гўру гўрхона омурзиш пурсид. Баргашта 
ба Сангин фармуд, ки химчаи бед биёрад чињил дона, латтапора 
биёрад... Латтапора ба нўги химчањо баст, ба нўги латта оташ зад 
ва гирди бистари Шарифа гардонд: «Алассс... алассс... Ња, гум шав! 
Ња, дафъ шав! Паси кўњи Коф рав!» се бор оташ ба рост гардонд, 
се бор ба чап... Латтаи сўхта афканд, ба чилчўб зад рўи бистари 
ў аз нўги пой то фарќи сар, аз фарќи сар то нўги пой. Сонї об 
пошид бар ў. Бемор як ќад парид ва ња-ња-ња! нафас баровард.

Шарифа рўзи саввум бедор шуд. Аввал ба њуш омад, баъд чашм 
кушод, лекин фарќ накард, ки дар хона хобад ё дар гўр. Аранге 
ёдаш омад, ки дар Санглох афтида буд. Ва њоло чашм кушода 
саќфи хонаро бинад, фарќ накунад, ки куљост... Оромї, садое ба 
гўши ў нарасад ва аз њамин рў гумон дорад, ки дар гўр аст.

— Шарифабону-у!
Моњбї бо нафас гуфт ин номро ва ў шунид: њамин зайл паст. 

Вале наљунбид, ки рост бошад ё гўшаш садо дињад? Мижа тањ 
карду кушод. Моњбии тори сараш њозиршударо дид, саволомез 
ба ў чашм дўхт. Моњбї табассум кард, то ў натарсад. Ба назари 
Шарифа дањони инљи ў пурсандањои гўрро пеш оварданд: «Ман 
гуноње надорам!» гуфтанї шуд, натавонист. Аќлу њуш кор кунаду 
забон на... Моњбї пахта ба об зада, лабони хушкида ва карахш-
бастаи ўро пок кард. Шарифа сардиву гувороии обро пай бурд 
ва дарёфт, ки зинда. Даст ба рўй бурданї шуд, пояшро доштанї 
шуд, натавонист ва боз чашм пўшид. Хобаш нимкора. Хуб аст, ки 
бихобад, то чизеро набинад, ёд наорад, андеша накунад.

Се рўз боз Моњбї сари бистари ўст. Писарони парешонро ором 
кунад, то осуда бошанд, модарашон сахт хобида, ба худ ояд, хуб 
шавад. Такрор мекунад, ки даву ѓељи рўзгор, ташвиши зиндагї, 
нобаробарии олам, каму кости њаёт ўро сахт монда кардааст, чанд 
муддат хобида, њамаро фаромўш кунад ва ба асли ќадим гардад. 
Аммо мегўяду дилаш дар такопў, ки Шарифа хезад ё на? Як бор 
чашм кушоду боз пўшид, чандон хуб набудагї барин. Даст љониби 
писарони нимхобу нимбедор, гуруснаву хаста, ишора кард, то садо 
набароранд, очаро натарсонанд. Онњоро берун бароварда, оњиста 
гуфт: «Бохабар бошед, сари ќадам то хона рафта, ољизаамро ха-
бар гирифта меоям» – духтари хаёлиашро, ки лаби об баромада 
бошад, баччањо масхара кунанд.

— Овоз набароред оташу испанд тайёр кунед, омада, дуд ме-
андозам... Орд ёбед, равѓан ёбед, омада, бў мебарорам...

Се писар гирди бистари модар сари сукут доштанд, ки ятим 
монанд, бе аёл њоли хонадон чї шавад? Чунон шавад, ки дар ин 
се рўз буд: на дами гарм, на тани беѓам, на хотири љамъ. Духтар 
лозим будаасг барои модар њам, барои бародар њам.

Модар ба шифт нигарист. Нигоњаш сард буд – чизеро фарќ 
намекард. Писарон аз бетаљрибагї рўи модар хам шуданд, ки 
онњоро шиносад ё на. Ў њамоно ба саќф менигарист, чунон ки 
мурда. Бурњон худро пас кашид ва ба дигарон ишора кард, ки 
аќиб истанд. Сангинро фармуд, ки яктоз рафта, кампири Моњбиро 
бозорад. Сангин љањида аз дар баромад ва фурсати зиёде нагу-
зашта, баргашт: «Зани Кабир сари зо будааст, момои Моњбї он 
љо рафтааст». Оњиста гуфт ў ин њарфро, аммо ба гўши Шарифа 
расид. Ў рўй љониби Сангин гардонд, ки чї гўяд. Ў моту мабњут 
ба љавоби нигоњи модар наздаш зону зад. Сар њам кард ба сари 
синаи модар. Модар сар њаракат дод, то писари хурдро бибўяд. 
Сангин пай бурд муроди модарро, сар пеши манањи ў овард. Ша-
рифа мўйњои расидаи писарро бўйид. Бинии Љўра фарох шуд, 
гиристанї буд, аммо лаб газид – худдорї кард. Надонист барои 
чї бигиряд? Барои хорињояшон ё барои ба њуш омадани модар? 
Онњо гиря ва нафас дарун дошта, мунтазир буданд, ки модар ба 
чї њол гардад –ба худ ояд ё... Инак гиряи гулўгир туѓён карда, ўро 
ларзонд, чунон ки сарпўши чойљўш аз фишори гармї ба ларзиш 
ояд. Худдорї карданист. Китфони ларзон асрор њувайдо созанд. 
Ба назари ў андаке пеш хона холї, сард, хомўш ва бесоњиб метофт. 
Чашм кушодани модар гўё ба хонаи хомўш љон ато кард, нуру 
гармї бахшид. Се бародар низ љон гирифтанд.

— Об!
Ин садо базўр ба гўши Сангин расид. Нафаси модар ифода 

кард ин суханро ва ў дартоз рафта дар пиёла об овард. Бурњону 
Сангин аз ду тараф сари модарро бардоштанд. Ў об хўрд.

— Харидї оба?

Фањмиданд, ки модар сер нашуд. Боз оварданд. Нўшиду ба 
чапу рост нигарист ва рафтори писаронро дида, њайрон монд:

— Чї шудаст?
Ва љавоби эшонро нашунида, боз пурсид:
— Дуру дароз хоб рафтам?
— Андак... Бедор накардем, ки...
— Бедор накунед њам, худам мехестам... Медонам чї ќадар 

корњои нокарда њаст! Ё пирам!
— Момои Моњбї гуфтанд, ки то ман наоям, очат аз љояш 

наљунбад, – чизеро пай бурда гуфт Бурњон.
— Не, рўњам сабук, бояд хезам.
«Зани Кабир сари хишт рафтааст» хабар овард кампири Моњбї. 

Шарифа чиро дар назар дошт, ки гуфт: «Яке дар бистари беморї 
зардоб гирад, дигаре сипа-сињат мирад...» Ва писарон ба якдигар 
нигаристанд, ки чаро модар чунин гўяд. Магар кўтоњие гузашт 
аз онњо?

— Хуб хоб кардед-дия, Шарифабону! Кўфти зиндагї аз танатон 
рафъ шуд, – фармуд Моњбї.

Шарифа ба Моњбї нигарист ва дар лабонаш хаёле табассум 
дамид: «Чунин хоб ба касе насиб накунад» гуфтанї, гумон кунад, 
ки мадораш нарасад. «Бигзор хаёл кунанд, ки дерёз хобиданамро 
надонам». Пой љунбонд.

— Инак хезам мешудагист?
— Хезед, Шарифабону... Писаронро зан додан лозим...
Њар се дањон кушода нафас гирифтанд, то гиряашон маълум 

нагардад.
— Як нафас берун бароед! – ба писарон фармуд Моњбї. Ва 

рўиљо пањлў афканда, дасту пои Шарифаро хабар гирифт.
— Соз! – муроди Моњбиро дониста гуфт Шарифа. Моњбї сари 

ўро ба банди дилаш пахш кард, то хушнудиашро зоњир гардонад. 
Баъд мадад кард, то хезад.

Хест. Ќадам андохт. Бурун рафт. Писарон ба ў дарафтида, 
гиряи гулўгирро сар доданд. Моњбї ба модар фањмонд, ки онњо 
шодмонї доранд. Сонї хаёли ўро дигар кард: – Шарифабону, ба 
дарвоза нигаред!

Даруни дарвоза Ёдгор сари остин хоида, маътал ба ишораи 
касе чашм сўи эшон дошт. Шарифа ба Бурњон нигарист. Бурњон 
сар хам кард ва барои дили модар сўйи дарвоза рафт. Писарро 
сари даст бардошта омад. «Модарон донанд, ки фарзандашон 
аз кист» аз дил гузаронд ва ба Моњбї фањмонд, ки он тарафаш 
худаш равад...

Бурњон Ёдгорро пушти Саманд нишонд. Кўдак ба завќ шикам 
ба шонаи асп партофта аз ёли он сахт дошт. Шарифа бо барф дасту 
рўй шуст, ба рафтори Бурњону Ёдгор нигарон монд. Ба Љўраву 

Сангин ишора кард, ки бинанд. Бурњон машѓул буд бо Ёдгор, вале 
њушу ёдаш ба дигар љой банд буд. Баъд фањмонд:

— Гулсифат њайф шудааст, оча!
— Маъќул буд ба ту?
— Ман орзу доштам, ки духтари ба холаи Ширбадан монанд-

ро бинам...
— Додот њам орзу доштанд, ки ба писаронашон Ширбадан 

барин арўс ёбанд.
Бурњон ин њарфро ба таври худ фањмид: модар розист, ки ў 

Гулсифатро аз роњ занад.
Ў боз камон аз зери коњ баровард, роњи шикор пеш гирифт. Бо 

роњи Таги Ѓор рафт. Аз гардани боѓи усто Карим гузашт. Гулси-
фатро надид. Ў бими ќозиро надошт; гумонаш њама љо оромист. 
Дигар дар бораи камони ў напурсанд. Розист, ки Гулсифатро 
бинаду дарди дилашро гўяд ва камонашро гиранд. Бурњон ин 
навбат ягон тир напарронд. То ѓори гурги Кафтор рафту нишаст, 
нишасту баргашт. Лекин дар танњоии дами ѓори пушти боѓи усто 
Карим аз як гўшаи дунё даромаду аз гўшаи дигараш баромад: аз 
Амондара то Русия, аз Русия то Амондара. Вале ягон чиз дар дили 
ў нагунљид љуз ёди Гулсифат... Рўз бегоњ шуд. Ўро надид. Ба хона 
омад. Бањона кард, ки кадом зани дуљон сангдони кабки шикор-
кардаашро хўрдааст, банд афтида, тираш ба нишон нарасад.

Сангин зин тарошад. Аз чўби чормаѓз тарошад. Њарчанд ба ў 
гўянд, ки зинро аз чўби бед тарошанд, сабук, гўш накунад. «Чўби 
чормаѓз баќувват» гўяд. Бурњон ба ў фањмонад, ки аввал аз чўбњои 
дигар созад, ёд гирад, сонї аз чўби чормаѓз тарошад, вале Сангин 
якравї кунад, ки яку якбора зини олиљаноб созад... Ў њамагуна 
асбоби њунари падарро истифода бурд, аммо ба ќош сохтан њунар 
надошт. Азоб кашид. Моњбї ба њунари шогирдонаи ў хуб нига-
ристу азобашро дид ва хомўш ѓайб зада, баъди ду рўз як зини 
кўњнаро тори сар бардошта омад:

— Момот мурад-э, азоб кашидї, ана зењн мону бисоз!
Сангин дид, ки зини Моњбї оварда аз пайвандњо иборат; љу-

догона тарошида шудаанд ќисмњо ва пайвастаанд бо пай. «Зини 
ман бояд дигар хел бошад» ба њунари хеш бовар кард ў, вале азоб 
кашид. Дерёз ба зини кўњна нигарист; ба сар ва пешонии одам 
монанд будани ќисми пеши зинро дарёфт... ба хаёл рафт: «Кўдаки 
чорѓовро монад зин».

Вале Бурњон хаёлу андешаи ўро пароканда кард: зини кўњнаро 
аз назди ў гирифта, хуб дид, аз назар гузаронд, сар љунбонд: «зини 
урёнро ба пушти барањнаи Саманд зада нашавад». Аз љулњову 
намадњои кўњна зерзин сохт, вале полњанги аз оѓил пайдо карда-
аш ба миёни асп нарасид. Ресмон њамроњ кард ба нўгаш ва пуш-
танг кашид... Аз рўи зин хўрљин андохт, то њама нуќсон натобад. 

Самандро савор шуд. Сангин ба бародар нигарист, шоњзодаро 
мемонд. Нўги камон як ваљаб аз сари ў боло буд.

— Барори кор, ако!
— Бале, додарам!
Бурњон чун одат пушти боѓи усто Карим љилави аспро пас 

кашид. Дар роњи байни хонаву оѓил арўси докабасар намоён шуд 
ва зуд даруни оѓил даромад. Вале дергоњ набаромад. Садои даш-
номи баланд омад, Бурњон аспро љилав зад, то биравад. Дуртар 
рафта касеро надид. Аз роњаш нагашт. Шикор рафт: «Ман дидаму 
ў надид».

Расани сарафсор ба хорбутта баст ва чодарро кушода, љони-
би кабкњое рафт, ки аз омадани сайёд огоњ шуда, паси теппачае 
мехонданд. Чодарро дида шиќ-шиќ садо бароварданд ва фаххаву 
хунукзада ќарор гирифтанд, сонї љониби чодар омаданд. Бурњон 
чодар ба замин гузошта, аз дидгоњи чодар мили камонро гуза-
ронда, омода ба паррондан шуд ва ба фатила оташ дода, нишон 
гирифт. Садои тир баромад ва кабкњо якбора љастанд, тирзадањо 
рехтанд...

Бурњон зуд баргашт, то боз аз паси боѓи усто Карим оњиста 
гузарад. Гумонаш, ки боз он арўсро бинад, аммо усто Каримро 
дида аспро пошна зад, рон афшурд, то тез гардад ва он чї чашмдор 
набуд, шуд: Гулсифатро дар лаби об дид. Гулсифат дар кўза об 
меовард ва баробари дидани Саманду савор кўза ба замин гузош-
та, пушт ба ў гардонда истод, то савор бигзарад. Аммо Бурњон аз 
рафтори арўс чї рамуз гирифт, ки худдорї карда натавонист:

— Ќурбони ту мешам, Гулсифат!
Одатан дар чунин њолатњо занњову духтарони дења дашном 

дињанд. Гулсифат чизе нагуфт. Ба замин нишаст, ки хоси духтарони 
кўњистон аст. Шарму њаёро бо чунин роњ ифода кардан хоњанд.

— Њар рўз дар њамин соат ба об биё, Гулсифат...
— Равед! Зудтар! – пуризтироб буд овозаш. Кўзаро бардошту 

биштофт. Дар хамгашти кўча як бор ба пас нигарист. Бурњон 
шод гашт, ки арўс аз ќасдаш огоњ гашта. Баъди пинњон шуданаш 
лаљоми аспро тофт ва масрур ба хона баргашт. Дар хона гумон 
карданд, ки аз барор гирифтани шикор шод аст.

Бурњон надонист, ки ош аз гулўяш чун гузашт. Њушу хаёлаш 
ба он сў буд ва садои љонфизои Гулсифат аз гўшаш дур намешуд. 
Бурњон як бари рўи ўро хаёле дид, ки аз давраи духтариаш тоза-
тар метофт. Инак дар рўи њар чиз симои ўро медид; аз њар тараф 
садои ўро мешунид. Дар боѓи усто Карим, роњрав, лаби об, дами 
дарвоза, сањни њавлї, пањлўи Саманд, дар хона ва њар љое, ки ў 
рафта бошад, пайдо мешуд; аз тиреза, аз саќфи хона, миёни болору 
вассањо сўйи ў менигарист, ширин табассум мекард, њам љонашро 
мегирифту њам љон мебахшид. Чашмонашро мепўшиду мекушод. 
Ба торикии хона менигарист, ба сафедии барф, ки аз тирезаи хурд 



122

медаромад, сар бардошта зењн мемонд ва орзу мекард, ки хобаш 
барад ва ё зуд субњ дамида, гашти пешин шавад ва ў савори Са-
манд аз лаби об гузарад. Хоб намеомад. Рўз намешуд.

— Љўра! Сангин!
Оњиста овоз баровард ў ва аз онњо љавоб нашунид. Боз дам ба 

дарун гирифта, ба фикру андеша рафт. Гуфтанињои зиёде тайёр 
карда рафт барои Гулсифат, саволу љавоб кард аз номи ў. Наќшаи 
зиндагї кашид то пир шуданашон...

— Чї мегўї?
Ин овози модар буд. Њама андешаи ўро барбод дод. Бурњон 

дам ба дарун гирифт, ба љои он ки дарди дилашро ба модар гўяд, 
хомўш монд. Вай медонист, ки модар посух хоњад, аммо чизе 
нагуфт, то гумон кунад, ки хобидааст.

— Хобат бурд?
Ва боз Бурњон овоз набаровард.
— Шумо њам хобед, баччањо?!
Ва баччањо фиш-фиш нафас мекашиданд. Бурњон дар пешгањ, 

Љўра дар миёна, Сангин назди модар хобида буданд ва модар дами 
дар, то сањархезиаш осон бошад. Ба ном хоб. Дар асл ташвиши 
бенињоят дошт. Агар Бурњон саргарми муроду ташвиши хеш бо-
шад, модар ѓами њар сеи онњоро мехўрд. Боз як олам ѓам дошт... 
Кўдаконаш дар оѓўши ў низ чунин нафас мекашиданд. Нафасашон 
зери манањ ва банди дили ўро гарм мекард; аз гармии тан, аз тафси 
нафаси онњо дар занахдон, сари синаи модар нам пайдо мешуд ва ў 
зиндагиро, маќсади зиндагиро дарк мекард, аммо њоло писаронаш 
мардона нафас кашанд, ба гумони модар нафасашон сард аст ва ў 
ба маънии зиндагї намерасад; гўё барои азоб, ташвиш, гапшунавї, 
маломат, коњиш ва хорї... ба дунё омада бошад. Ба њаминаш њам 
шукр кунад, ки аз дасту пои равон намонд, гирифти дил кушо-
да шуд... Андеша дорад, ки ќозї њукмашро дигар карда бошад 
ва ё гирифти дили ўро, бедаму дуд хобиданашро дониста, њукм 
бозмонда бошад ва ё андешаи дигар. Дар дили шаб ин чизњоро 
фикр кунад, ки дар рўз пайваста пеши назар оварда, тањлил карда 
наметавониста бошад. Таќдиру ќисматњоро андеша кунад, дар 
бораи фарзандонаш, ояндаи Ёдгор фикр дорад... Худаш... ња, гўё 
ў ба касе лозим нест... сад афсўс, ки коре карда натавонист; Зуњур 
боз волосту уезд рафт... Шарифа ором нест. Вай ќасдашро бояд 
бигирад, аз фарзандонаш бошад њам, бояд бигирад. Зеро донад, 
ки Зуњур дар чунин андеша аст: ба њар роњ ќасдашро ситонад. Ва 
Шарифа нахоњад, ки аз барои ў писаронаш азоб кашанд.

«Сангин! Сангин!»
Аз болои Љўра даст ёзида ва Сангинро љунбонда, паст садо 

баровард Бурњон. Модар як лањза андешаро фурў монда, гўш ба 
ў дод:

«Гўш бикун, Сангин!.. Сангин! Сангин!!!»



123

«Чї мегўед, ако?» – овози Љўра буд.
«Рикобро пайдо карда бошад?»
«...»
Ва боз хомўши хомўш шуд хона. Модар намехост ба ин сўњбати 

ѓайриоддї њамроњ шавад. Ором гўш медод, пањлў намегашт, то 
онњо гумон кунанд, ки хоб аст. «Чї шуда бошад ба Бурњон? Чунин 
одат надошт. Рикоб чї лозим дар дили шаб?» ...Нафаси дарози 
Бурњон ба хаёли модар халал расонд. Чунон нафас баровард, ки 
оњ буданаш ва ё хастагиро рафъ карданаш маълум намешуд. Ба 
њар њол ќарор дод, ки ба хобу хаёли ў халал нарасонад, њарчанд 
Бурњон ба андешањои ў халал расонд. Пагоњ мепурсад, мепурсад, 
ки дар дили шаб рикоб ба ў чї лозим буд?

— Дар дили шаб рикоб чї лозим шуд, Бурњон?
— Зину банди Самандро оро додан хоњам...
Чунин љавобро Шарифа медонист. Хаёл дошт, ки Бурњон ља-

воби дигар мегўяд. Азми сафар дорам мегўяд, фалон корро сомон 
кардан лозим мегўяд ва ё ягон њарфи дигар, ки модар надонад. 
Аќаллан гуфтаи Моњбиро тасдиќ мекард.

— Ваќти шикор рафтанат кампири Моњбиро надидї?
— Не! – кўтоњ посух дод Бурњон ва дилаш раг зад: «Аз ин 

љалољин ягон сирр пинњон намонад... зери замин мор љунбад, 
фањмад... Љинњояш гўянд...»

— Чї буд, оча?
Модар донист, ки Бурњон такљўї кунад, пештар аз саволи ў 

дур рафт ва њоло чунон ангорад, ки суолашро нашунида бошад. 
Вале Бурњон аз рафтори модар маънї кашид ва оњиста-оњиста ба 
ошхона даромада, табассумкунон пурсид:

— Кампири Моњбї чї гуфт, оча?
— Гуфт, ки шикори Бурњониддин барор мегирад...
Духўра будани сухани модарро ў пай бурд ва ба забонаи оташи 

зери дег чашм дўхт.
— Бурњониддин куљост? – садо омад аз берун. Модар ба рўи 

писар табассум кард ва Моњбї љавоби сухан нашунида, идома 
дод: – Дина дидам, ки Бурњониддин аз ресмон узангу сохтааст, 
кофта инро ёфтам,– ба Сангнн гуфт кампири Моњбї. – Ини додои 
Иззат... Бузкаш буд, Худо рањмат карда бошад. Шумо намедонед, 
он ваќтњо домонатон гирди миёнатон задагї, њама чизро коко 
мегуфтед... Рањматї бузкаши зўр буд... Агар гўристонро ягон бор 
гузашта бошї, дар як чўби баланд туѓ бардоштагї... Дидагистї? 
Аз чўби бурс туѓ бардоштагї; дар сари чўб панљаи оњанин ва 
думи асп њаст.

— Дидаам...
— Дида бошї, њамон ќабри додои Иззат, – духтарашро дар 

назар дошт ў. – Бигир. Нишона аз вай. Аз ман нишона... Ба зини 

сохтаат мувофиќ. Бин, чї хел зебо, тиллоранг... Чї, зини овардаам 
кор наомад?

— Кор омад. Инро барои худам месозам, барои ёд гириф-
тан...

— Барои ёд гирифтан бошад, бад не... ин зини хар шудааст, 
– шўхї кард Моњбї.

Сангин дароз ба рўи ў нигарист, хост дашном дињад, ронад, 
дигар ба ин даргоњ наё, гўяд, аммо њамон зайле ки зењн мемонд, 
шах шуд.

— Шери бибї, шўхия ёд гир, агар шўхї набуд, ман кайњо зери 
хок пўсида будам.

«Кошкї мепўсидї» аз дил гузаронд, аммо гуфта натавонист... 
Зеро он рўз, ки ба модар нигоњубин карда натавонистанд, њамин 
кампирак мадад кард ва хабаргиронаш њам ўст.

— Бурњониддин, садќа, узангу овардам! – аз дари ошхона ба-
ромадани ўро дида, овоз дод Моњбї.

— Якбора меовардед, чї мешуд?
— Садќа, ина њамун девонекам (ба навозиш духтарро чунин 

ёд кард) аз кадом каљї ёфта баровард. Ў дидааст, ки акои кокул-
дораш аз ресмон узангу карда меравад.

Бурњон табассумкунон пеш омад ва рикоб аз дасти кампирак 
гирифта, гуфт:

— Миннатдор, момои Моњбї! Аз дастам ояд, ќаврунашро 
мегардонам.

— Гўр кунетон, шуд, – бекасиашро дар назар дошт ў. – Аз 
Бурсак он тараф кунед, ба рўям чор бел хок партоед... Девонекам 
аќлаш гирад, чироѓ мемондагист... лекин шумо ваќти ба арвоњи 
падар фотиња хондан номи маро њам зикр кунед...

— Ин ќадар булбул шудед, апаи Моњбї? – аз дари ошхона сар 
баровард Шарифа. – Мурданро ба гардан намегирифтед-ку?

— То кай ба гардан намегирї? Ногузир....
— Биёед, поятон хунук хўрд! – кавшњои даридаи кампири Моњ-

биро дар назар дошта гуфт Шарифа, – Як нафас дар алоб тоб 
дињед... хаёлам хунук то фарќи саратон рафт.

— Пойњои кафидаи ман ба гармову сармо одат кардагї. Ин 
кавшњои дарида – зеби пой.

Моњбї рўи пўстак нишаста, пой бар оташ тоб дод ва пай бурд, 
ки чї зайл кафидаи пошнаи пояш сўхт.

— Ањњ, сабил мон!
Шарифа пай бурд, ки ў чї мехоњад. Нўкчаи дар роѓи девори 

ошхона халондаашро гирифта ба Моњбї дароз кард. Дар сари 
нўкча донак барин чарб буд. Моњбї нўкчаро дар оташ тоб дод 
ва дид, ки равѓан чакиданист, ба кафидаи пошнаи пой чаконд ва 
чашм пўшид. «Саратон дард накунад, Шарифабону». Боз як ќатра 

чаконд. Дандон ба дандон монд, ки таъсираш то фарќи сар рафт. 
«Газак кардааст, бесоњиб..»

— Холаи Моњбї, ба ин зину банд ман савори Саманд гуза-
рам, њама шохзода мегўянд, – аз дари ошхона сар халонда гуфт 
Бурњон.

— Аз кадом шоњзода камї, Бурњониддин? Шоњзодањои маталњо 
падар доштанд, аќл надоштанд... Худоро шукр, аќлат дар сарат... 
лекин бузкаш нашав! – Моњбї гўё бо ин њарф давоми фољиаи 
шавњарашро гуфт: бузкаши номї бузро гирифта, бо пушти Бурсак 
тоб хўрда, ба Лалм баромада, бо аспон инон ба инон рафта, буз-
ро бароварда, аз сари бораи Хокканак парида мурдааст... Барои 
њамин панљаи оњании бузкашиаш дар сари туѓ аст... – Бузкаш 
нашав, шикор бирав!

Бурњон табассум кард, ки ишорааш бар чист.
— Баччањоро љеѓ зан, чанголу мекунем!
— Шарифабону, баччањо калон шудаанд, ту-ту нагўед... Модар 

писарро шумо-шумо гўяд, мартабааш баланд мешавад... – баъди 
берун рафтани Бурњон фармуд Моњбї.

— Медонам, лекин фаромўш мешавад...
Ошхона хомўши хомўш буд. Лекин панљ тан љанголу меги-

рифтанду фикр мекарданд: Бурњон Гулсифатро фикр мекард; 
Шарифаву Моњбї Бурњону рафторашро, Љўра оѓилу коњдону 
бому бомгўшаро ва Сангин ѓам мехўрд, ки зини сохтааш ба зин 
монанд шавад ё на?

— Ба ман шикорро ёд медињед, Бурњониддин?
Тиккаи Бурњон дар даст њайрон монд, ки чаро модар ба лањни 

Моњбї мегўяд.
— Рост? Чї лозим ба шумо шикор?
— Як рўз лозим мешавад... – ба андеша рафт Шарифа, боз 

гуфтор кард: – Дар табиати мо се мурѓи бадхоњ њаст: аккаи хабар-
каш, зоѓи дањансиёњ, чуѓзи вайронахоњ... мехоњам тухми онњоро 
ќир кунам. – Рамзомез буд њарфи ў, Моњбї фањмид ѓаразашро, 
вале Бурњон аниќтар донистан хост.

— Барои ин тирзаниро омўхтани шумо шарт нест, худам тух-
машро мебезам.

— Не, дили шумо намешавад, мурѓи бегуноњро шумо наме-
парронед, аммо ман... Аз љонам сер шудаам.

Бурњон тиккаи дасташро гўшаи табаќ гузошта, бархост, Љўра-
ву Сангин њам. Чанголу дар гулўи модар дар монд. Моњбї даст 
пок кард.

— Гўр ман шавам, ба тани њама зањр кардам, – нони дегро 
рўгардон кард Шарифа.

Бурњон банди рикобро кўтоњ кард. Лекин пуштанги Саманд 
полњанг буд. Дерёз ба Сангин, ки гўшаи айвонро устохона карда 

буд, нигарист ва лабханд кард. Љўра рамуз гирифт хандаи ўро ва 
сўи Сангин ишора кард:

— Усто Љайнар фотиња додагї.
— Не, усто Суфрои гунгак...
Аз љавоби нољои додар Љўра ангу манг монд; ба Сангин ни-

гаристу ба Бурњон, ба Бурњон нигаристу ба Сангин, ки чї гуна 
шавад. Бурњон ба Љўра нигарист ва китф дарњам кашид, ки ў ба 
чї ишора дорад ва Сангин худро вазнин гирифта бо корд ќоши 
зин мебаровард.

— Аљаб зини бузкашї... яклухт-дия!
— Боби пушти Суфрои гунгак! – пичинг зад ба њарфи ў Сан-

гин.
Љўра таъна донист инро. Чангол кушод, то аз гулўи Сангин 

гирад. Бурњон пеши роњи ўро гирифт.
— Надоред, ако, ин як бору ду бор не, зўр, ки омад, Суфрои 

гунгакро бунёд мекунад.
— Рост-дия, – паст наомад Сангин. – Камари Дукчї, пушти 

Харсанг – хонаи Љўраву Суфрои гунгак. Ин гапи ман?
Љўра лагад андохт. Сангин корд ба даст парида хест. Хурдаки 

калонкор неши корд пеш дошта, китф бардоштаву бозу кушода 
пеш омад. Бурњон Љўраро сар дода, Сангинро боздоштанї шуд.

— Ањмакї накун! Ба ман те корда! Очам набаромада те!
«Баччањо! Чї маѓал доред?» садои Шарифа омад. Онњо ба-

робари шунидани садо њамчу чўљањои уќоб хўсида, гардан фурў 
кашиданд, аммо теѓи нигоњи Сангин ва теѓи дасташ њоло њам 
кашида буд љониби Љўра.

— Њар дуятро дар Камари Дукчї якљоя накушам...
Љўра чизе гуфта натавонист, сирраш ошкор гашт бародарро. 

Аз ѓазаб Сангинро лату лагад кардан мехост, аммо Бурњон сахт 
дошт ўро ва «айб» гуфт. Модар низ аз хона ин њарфро такрор 
карда баромад:

— Айба намедонед? Ду бародар дар як хона созиш надореду аз 
олам осудагї мехоњед! Шумо осуда не, олам чун осуда шавад?

— Ин кас – эрка... аз бинї боло гап зада намешавад... Корди 
дасташона бинед! Ин кенљабоятон ба гардани њама савор шу-
данї.

— Њммм... – мадд кашид љониби Љўра ва ў рамуз гирифт, ки 
модар низ мисли Сангин ба кадом коре ишора кунад: «айбро 
кї монад? Маъиб!» Фањмид, ки дигар њољати сухан нест. Модар 
бисмиллоњашро гуфт, ба њазор далелу Бурњон андешаи ўро дигар 
карда нашавад. Барои њамин писарон сархам меистоданд, ки маъ-
ниаш «тавба» буд. – Заб номаъќул мекунед, хурўсчўљањо!

— Охир ўро бинед, номи маро ба Суфрои гунгак бад мекунад! 
– худдорї накарда гирист Љўра.

— Ин чунин: љавонмард, ки шудї, номатро бо њар кас бад ме-
кунанд, ту духтар не-ку! Гуфтан гиранд... Як рўз мебинї, ки дигар 
касро гирифтаї. Њар рўз номи додот бад мешуд, ки дар фалон дења 
зан дорад, дар фалон шањр духтари фалониро гирифтааст... Чї, 
ман њар рўз бо ў дастогиребон шавам буд? Чї, додот ризќашро 
дар њамин дења ёфта наметавонист? Не, гап дар ин не! Мегуфт, 
ки аз мард бояд нишона монад; нишонаи хуб – фарзанди нек ва 
њунари олї. Баъди сарат њам бояд гўянд, ки ин писари фалонї, 
ин њунари фалонї... Ќадри мард дар њамин.

— Шарифабону! Касе номи мардро бад намекунад. Бадном кару 
кўру гунгакњоянд... Агар гунг бошад, гўё ба њар нарина метияд, 
ору номус надорад, шарму њаёро намедонад. Пеш омад – хуш 
омад... Шарифабону, гўед: девона духтарак аст ё касоне, ки чунин 
андеша доранд?

— Аз девонагї њам бесоњибї, бекасї кўи сахт будааст.
Вале Моњбї љавоби саволашро нашунида буд; хаёлаш ба дух-

тараш рафта буд – ба девонекаш, ки на танњо дар бораи ў низ 
чунин суханон мегўянд, балки масхара мекунанд, ишора ба коре 
мекунанд, ки духтараки гаранги бечора маќсаду муроди ўро на-
фањмида ё табассум кунад ва ё њарфи нољояшро пай бурда санг 
андозад, баъд гириста хона меояд ва ба пурси модар љуз номи он 
бадандеш чизе гуфта натавонад – аќлаш нарасад ба бисёр корњо, 
ба бисёр чизњо... Гуфти занаки фолбин барои хушбахт шудан, 
муѓамбир бояд буд; аќли девонањо ба муѓамбирї нарасад. Хаёла-
шон чуноне ба дунё омада бошанд, њамон хел бояд бираванд. 
Чун девона одами рост дар дунё нест, барои њамин гуноњи кў-
тоњаќлиашон бахшида мешавад... Вале андешаи Моњбї аз гуноњи 
онњо не, балки аз бегуноњии эшон; агар гули заѓир барин гуноњ 
дошта бошанд, ба ѓайбату масхараи солимон гуноњашон мерезад. 
Моњбї ѓами дигар дорад, ки шояд ягон банда надошта бошад: 
ѓами танњоии девонекаш – Иззат. Њама ёр меёбанд, сарашон дуто 
мешавад, дарахташон реша мегирад, бор меорад... вале Иззатаки 
ў њамон хеле ки њаст, мемонад; вай њамон хел мемонаду Љалил 
– њамон Љалиле, ки ба чї будани зан аќлаш намедавад. Ба назари 
Моњбї Худо чунон сохта, ки Иззату Љалилро ба њам муносиб 
намедонад; ду девона ба њам расида натавонанд. «Як бор таги 
чодари арўсиро медид...»

— Шикор меравед, Бурњониддин?
— Њо, холаи Моњбї!
Садои суми Саманд аз роњи пурбарфи Таги Ѓор баромад. Чунон 

садо, ки гўё зери роњ ковок бошад, мисли хуми холї... Бурњон љи-
лави аспро кашид, сар дод, то об хўрдани Самандро бањона карда 
андаке истад. Њуштак кашид, асп об хўрд. Аз Гулсифат дараке 

набуд. Њушт-њушт мекард, то асп боз об хўрад, аммо Саманд, аз 
камарчаи дањон об резонда, даруни об пой мекўфг. «Бояд биёяд, 
дилам гувоњї медињад...»

— Эй бачча, аспи ту њамин ќадар дер об мехурад? – садои 
занаки сарпечида буд, ки пурсиду ба љавоб мунтазир нашуда гу-
зашт.

— Кистї? – аз пас садо кард Бурњон. Раги пояш кашида, ў 
бозистод, баъди мулоњизае боз ба роњ даромад. Ќомати пасти ў, 
тарзи либоси ўро низ ёд надорад ва ягон бор чунин занро надида, 
овозашро нашунида. «Эй бачча!...» гуфт. Бояд занаки калонсол 
бошад, аммо овозаш ба овози духтар монад; ё њила кунад ё ово-
зашро созад... Баъди он зани печида баччањо гузаштанд, мардон 
гузаштанд, нињоят Расули Зард пайдо шуд, ки яќин хонаи ќудо 
мерафт.

— Ња, Бурњон! Обхўраатон дар он тарафу аспро дар ин љо об 
медињї?

— Рањи шикор, амак.
Расули Зард бовар карду гузаро шуд ва Гулсифати кўзабадасти 

аз хамгашт намоён шударо нагузошт лаби об равад... Худаш кўза-
ро гирифта ба об омад... Бурњон боз њуштак кашид, ки аспаш об 
хўрад, аммо Саманд як зайл даруни об пой мекўфт. Андеша кард, 
ки њозир аз Таги Ѓор гузарад, њам Гулсифатро бинад дар рўи њав-
лї ва њам Расули Зард бовар кунад, ки ў шикор меравад. Вале на 
Гулсифат намуду на падараш. Олуѓда шуд ў. Вале хурсандї дошт, 
ки Гулсифат барои об баромад. Афсўс мехўрд, ки Расули Зард но-
бањангом омад. Чї ќадар сухан тайёр карда буд барои Гулсифат. 
Шаби дароз маљнун буд, ошиќ буд, шоир буд. Аввалсуханро ба 
њазор пањлу гардонда буд; пурсон мешуду аз номи Гулсифат посух 
медод ва ба њар сухани ў љавоб тайёр мекард...

Њоло фол диданист: агар шикораш барор кунад, ба муродаш 
мерасад, агар барор накунад, аз ин кор даст мекашад – чунин фолу 
тахминаш. «Не, ба ин чизњо бовар карда нашавад...» гўё бахт аз 
даст рафта бошад, аз нияташ гашт ва њукм кард: «Ба њар роње ба 
даст бояд даровард... Ба зорї ё зўрї...».

Аз Камари Дукчї гузашт, ба рањи Сурххок ќадам мезад аспи ў, 
вале гашти рўз, ки њаво сард мешуд, кабкњо дар љойњои песабарф 
саросема насиба мељустанд бесадо. Њамин замон торикї фаро ра-
сад, нимсеру нимгурусна монанд. Чашми ў ба чизи фахха расид, ки 
хурдтар аз харгўш мехазид. Кабкро дид, пањлўи ў кабки дигарро 
дид, яке рўи барф баромад. Бурњон зуд аз асп зер шуд, чодар 
кушоду сўи кабкњо дошт. Кабкњо овораи доначинї буданд... Яке 
чодарро дид, «шиѓѓѓ!» гуфт, дигарон шиќ-шиќ садо доданд, сар 
боло карданд, баробар суруди идона хонданд, љониби чодар шод-
монї карданд... Садои тир баромад. Рўи барф лоларанг шуд...

Бурњон шод шуд, ки фолаш нек омад. Акнун мешитофт, то 
Расули Зардро рўи боѓи усто Карим ё дар роњ дида гўяд: «рўи 
хуш доштаї, шикорам барор гирифт..»

Ва агар Гулсифатро бинад, суханро аз њамин сар кунад. Аммо 
гузашту касеро надид, гўё дења ба намози аср овора буд.

Хобаш набурд, ки набурд, чунон ки шаби аввали дар сарои 
хутори Русия хуфтанаш набурда буд. Ѓел мегашту андеша мекард, 
андеша дошту ѓел мегашт; на ба таги њарф мерасид, на маънї 
меёфт, на ба кори љањону округу губернияву волосту одамонаш 
сарфањм мерафт ва на мефањмид, ки ба як диёри дур омада ба 
мардуми ѓайр хидмат кардан чї маънї дорад? Пасон дарёфт, ки 
мутеъ, бо фармон кор мекунад. Онњоро душох кардаанд, имкони 
дав надоранд, пеш рафтан хоњанд, бояд ду пой баробар бардошта 
љањанд чун акка... ва ў мефањмид, ки як осудагии муваќќатї пайдо 
шудааст, истифода бояд бурд, шикор кардан лозим, кори аз даст 
меомадаро кардан лозим, вагарна талотумњо гузарад, киштии рўи 
об равон гардад, боз азобашон дињанд, аз губернатор то амини 
мањалла љабру ситам кунанд. Њоло њама гирифтори ѓами хешанд, 
раъият нафаси озод мекашад... Сар фаровардан лозим нест...

— Чї ин ќадар мељунбї, Бурњон, монда шудї?
— Не...
Ва Бурњон дарёфт, ки модар аз барои ў хоб наравад; љонаш 

сўзад. Вале надонад, ки як имшаб не, њама умр...
— Ваќтњои набуданам њам хоб надоштед, оча?
— Дидї-ку, баъди омаданат чанд шабу рўз хоб рафтам...

Дар дења одамони бегона пайдо шуданд. Савори аспоне, ки 
зину бандашон њамаро њайрон карда буд. Тарзи савориашон низ 
фарќ мекард: дар хонаи зинњои оњан бањузур нанишаста, балки 
пой ба рикоб сахт карда, рост меистоданд. Одамон тааљљуб ме-
карданду тамошо ва аз њамдигар мепурсиданд, ки ин ќадар аспу 
одам дар њавлии Зуњур чї кор мекунанд? Дења њељ гоњ чунин се-
родам ва сермаѓал нашуда буд... Худ аз худ миёни одамон манша 
шуд, сабаби омадани саворонро ќол буриданд, фикру андешањо 
радду бадал шуданд, то ба тую ман гузашт. Мардум ба тамошои 
саворон омада буданд, инак саворон халќро тамошо мекарданд, 
сари деворњо ќатор шуда, ба кирдори мардум тааљљуб доштанд. 
Одамони бегона ва бегоназабон аз маѓали эшон чизе нафањмиданд 
ва надонистанд, ки сабабгори ин њама корњо кист? Сари деворњо 
папирос дуд карданд. Аз димоѓи онњо фаѓона задани дудро дида, 
њайрати кўдакон афзуд.

Чунин њолат кам рух зада, ки ањли дења хонахез кўча бароянд. 
Танњо дар Наврўз мардум чунин майли сањро кунанд ва рўзашонро 
хуш гузаронанд, ваќтњои охир халќ њаросад аз чизе; ид кардан њам 
нахоњад... њоло хари Даљљол омадагї барин њама баромадаанд. 

Фаќат Шарифаву Бурњон дар хона ва чанд пирону тифлони гањ-
вора, модарони навзо. Бурњон на аз он ки «мењмонон»-ро дидан 
намехоњад ва ё аз онњо њарос дорад, балки дар танњої нишаста 
андеша карданро авло медонад. Андеша дорад, ки омадањо кї 
бошанд? Одамони Николай ё муќобилони онњо?

Забури девона њам аз куљое пайдо шуда, деворро хар кардааст 
ва њар гоњ «их!» гўён лингак мезанад... Дар Санглох Моњбї аз 
дасти Иззати девонекаш, ки бари саргирак газидан дорад, гириф-
та, ба бегонагон нигарад ва чашм пўшида, дар дил тавба кунад, 
ки осї шуд, Худо аз гуноњаш гузарад; ин омадањо диёрашонро 
кофирборон мекунанд; Худо нигањ дорад дар паноњаш. Девонеки 
ў њар лањза љониби онњо ишораи даст карда хандад ва ба модар 
фањмонад, ки ѓарибтар аз эшон љонзоде надида, ки каллапўшашон 
як ваљаб аз пешониашон пеш омада. Магар дарунашон месўзад, 
ки аз дањону биниашон дуд барояд? Бечорањо...

— Худоё Худовандо, мадад бикун! – љониби хонаќоњ рў овард 
Моњбї, – Магар гуфтаи зани Кабир њамин балост? Магар тўфоне 
ба миён меояд, њама Хонаи Охират зери об мекунем?.. Ба хонаќоњ 
рў оваред, мардум! – Садои нобањангоми ў ба тани њама раъша 
овард ва халќ ба љунбиш даромад. Баробар сўи хонаќоњ дасти 
дуо бардоштанд ва мисли чўљањои ба сарашон сояи уќоб афтода, 
њар сў пароканда шуданд.

— Истед! Истед! Нагурезед!!!
Садои Зуњур омад аз пас, аммо касе аз роњаш нагашт. Кўча ба 

кўчаву хона ба хона шуданд мардум – Ёвомад барин.
...Дар пайљои сангтўдањо Зуњур музаффарона меистод, дар 

асл ѓарибона. Чунон ки мурѓи шикастабол орзуи парвоз кунад, 
љањидан мехост, наметавонист. Ба чї ниятњо ин дастаро оварда, 
аммо муродашро ба халќ нафањмонад... аз ў гурезанд. Ва ў дар 
ќатлгоњ яккаву танњо чу лошахўр. Гардан метобад ба њар сў ва 
андеша дорад, ки халоиќ вожгунии бахту тахти Николайи II-ро 
фањмидаанд, магар аз фармонњо сар кашанд? Зуњур донад, ки 
подшоњ сарнагун шуда ва касе љуръат надорад, ки ба тахт шинад, 
тољи шоњї ба сар нињад. Зеро чунон талотум, ки саг соњибашро 
наёбад. Бесару сомонињо на танњо дар Русия, дар Туркистон њам 
рух дода. Ба ў фањмонидаанд, ки ин њама корњо муваќќатист, њатто 
Њукумати нав њам. Аз ин носомонињо Зуњур истифода бурда, як 
дастаи казаконро овардааст, аммо намедонад, ки бо онњо чї кор 
кунад. Шояд аз вазъият фоида бурда, њукумате созад ё тохтутоз 
кунад ва бо кўмаки эшон андоз аз саркашон рўёнад.

...Ба њар њол рўзи дигар миёни боѓи Зуњур деги маърака ши-
нонда шуд, ки чунин дегро дар маъракаи сарфу љамъ дар њавлии 
тўйгар шинонанд. Бадали ошпаз, ки то ширин шудани равѓани 
заѓир талхии онро бардошта наметавонад, бо латтае дањону бинї 
баста, ба равѓани дег кафгири ба дастааш тиракбастаро зада, бод 

медињад, то бўяш, талхиаш намонад. Мењмонони Зуњур гирди 
дег љамъ омаданд, ки Бадал чун ош пазад. Ў ба равѓани доѓ ду 
пиёзи пўстканда андохт. Пиёзњо рў-рўи равѓан шино карда, кафк 
бароварданд, шалола пошиданд, вараќ-вараќ људо шуда як бањри 
пуркиштиро ёд оварданд. Мењмонон аз бўи пиёз, зирбак ва дами 
ош њаловат бурданд.

Зуњур юнушќаи наврустаи боѓашро зери пой карда, намад ан-
дохт, кўрпачаву дастархон густурд ва намоишкорона мењмононро 
ош дод, то мардум сахиву валинеъмат будани ўро донанд. Дар 
ќатори мењмонон љуз ќозиву чанд хидматгор каси тањљойї набуд. 
Эшонро даъват кард, наомад. Муллоро хонд, наомад – кофир 
мешавем, гуфта... Ва баъди ош њама мардони дењаро хабар кард, 
то дар њузури мењмонон аз онњо андоз талаб кунад, аммо касе 
наомад... Пасон Зуњур бо мадади мењмонони савора хона ба хона 
гашта, андоз рўёниданї шуд.

«Косаи гадої гирифтаст ин номусулмон...»
«Ин мардак ё аз таги дунё бехабар, ё аз ноомади кор љонсарак 

шуда...»
«Ин њама барои он, ки ќасдашро аз Шарифа ситонад. Ана 

мебинї...»
Баъди тарсондан, фиѓони чанд хонадонро баровардан Зуњур ба 

дарвозаи Шарифа омад. Худ пас истоду дигаронро пеш андохт. 
Шарифа ќомат боло дошта ба дарвоза омад ва њарчанд муроди 
онњоро медонист, пурсид:

— Чї дард доред?
Онњо забони ўро нафањмида, ба њам нигаристанд вз ба 

Зуњур.
«Андоз... Саманд...» фармуд Зуњур ва садояш ба гўши Шарифа 

расид.
— Бо кадом роње омадаед, баргардед! Ман аз касе ќарздор 

нестам! Пеши шумо зорї намекунам, ки ман зани љабрдида њас-
там... Не, ман ќарздор нестам... Њар иддаое доред, назди Зуњури 
хуносо биравед!

— Казакњо, казакњо! Тољикї низнай, – тотормарде ба Шарифа 
фањмонд, аммо Шарифа чизе нафањмида дарвозаро пўшиданї 
шуд, онњо нагузоштанд.

— Чї мехоњед?!
Ларзида, шўрида ва пурѓазаб фарёд зад Шарифа ва љома ба 

ду тараф кушода пеш омад:
— Мекушед? Кушед!.. Кушед! Кушед! Ман дигар тобу тоќати 

шуморо дидан надорам!.. Андозро ба касе андозед, ки дорад! Са-
мандро аз касе гиред, ки шуморо ин љо сарсон карда овардааст! 
Мењмони нохонда лозим нест ба мо!

— Мегўянд, ки асп дорї, камон дорї, шамшер дорї, а? Рост 
аст?

Шарифа чизе нафањмид. Марди тотор ба гардани асп зад, 
камон нишон дод, шамшер намуду ба њаво ронд... Шарифа ин 
њама наѓмањоро тањдид фањмид:

— Гуфтам-ку! Мекушї? Бикуш! Баъд дар хуни худат љўлиданат-
ро мебинї! – паст намеомад Шарифа, чунон ќавирўњ ва дилпур 
буд, ки дар пас дастаи муќтадире дошта бошад. Аммо њамагї 
дар пањлўяш ду тан пайдо шуданд: Љўраву Сангин, ки нав њезуми 
пуштораро зери айвон фароварда, омада буданд. Модар баробари 
дидани писарон худро пеши онњо сипар кард, ки саворон онњоро 
мепарронда бошанд. Баъд бо тахтапушту дастони кушода писарон-
ро пас-пас тела дода, дур бурд ва фармуд, то садое набароранд. 
Оњиста пурсид:

— Бурњон куљост?
— Шикор мекунад...
— Пеши роњашро гиред, наёяд...
Саворон аз фурсат истифода бурда ба њавлї даромаданд ва 

гови навзоро аз оѓил ресмон кашида бароварданд.
— Мерасад, ба њама ќарзат мерасад...
Шарифа маънии сухани ўро нафањмид, аммо маќсад равшан 

буд. Љасту рафт сўи гов ва аз гардани он дошт. Саворе бо пошнаи 
камон ўро тела дод. Шарифа низ ба зарда пошнаи камон аз банди 
дил дур кард ва ба рўи баттол нигарист:

— Ана вай хунишабушхўр, – ба Зуњур ишора кард Шарифа, 
– метавонад чанд рўзи дигар шуморо нон дињад, ба хонаи ў равед... 
гови маро монед, ризќи кўдакон аст!

Модар мегуфт, онњо чизе намефањмиданд ва ў гардани говро 
сахттар дошт. Гов бонг зад, аз дарун гўсолаи ширхорааш љавоби 
кўдакона гардонд, ки танњо Шарифа шунид.

— Каш!
Баробари ин њарфи амр ба тахтапушти Сафедак тозиёна расид. 

Сафедак ба гардан оѓўш кардани Шарифа нигоњ накарда, аз зарби 
тозиёнаи бегона хўсида, њамлаи пеш рафтан кард ва ўро тела дода 
чанд ќадам сўи дарвоза бурд, пояшро ба суми вазнинаш пахш кард. 
Шарифа дандон ба дандон монда вазни гарони Сафедакро тела 
дода, пой аз зери суми он гирифт, вале гарданашро сар надод.

— Маро њам бурда њамроњи ин гов кушта хўред!
Зуњур фањмид ин њарфро, аммо ба њамроњонаш фањмонда на-

тавонист.
Ду тан аз аспњо фаромада, гардани гов аз оѓўши Шарифа људо 

кардан хостанд, аммо натавонистанд. Шарифа ба гардани гов 
харпанља андохта, сар ба гардани он монда вонамуд мекард, ки 
мурдааст ва харпанљааш ќуфлу калид гашта, њаргиз кушода на-
хоњад шуд. Боз тозиёна заданд ба пушти Сафедак, боз ў аз дарду 
зарбаи бегона ќадам пеш андохт, Шарифаро кашола кард, дами 
дарвоза бурд.

— Занед бевая!
Аз берун, аз паси саворон омад ин садо ва Шарифа шунида 

њушёр гашт. Ў чашм кушода ба чењрањои тамасхуромезу зањрханд 
нигарист, хеле мулоњиза кард, як бори дигар овози шиносро шу-
нидан хост, аммо ба љои он як садои паст ба гўшаш расид:

— Сар тед, оча, гов садќаи саратон...
— Гап дар гов не, баччам, – Сангинро дар пањлўяш дида гуфт 

модар. – Гап дар ору номус. Нон аз дањонат баранд, хап шинї, 
магар мардист? Ун хуносо ору номус надорад. Дењаро биолуд, 
халќро зери пой кард... Нанги мардї медошт, намегузошт, ки 
њамдиёронро ба чунин рўз оранд... Ту бирав аз ин љо!

— Сар тед, оча! Бо як гов осуда шавем, хуб...
«— Занед бевая! Дастонашро бурред!»
Баъди ин садо худ аз худ дастони Шарифа кушода шуданд. Ба 

назараш чизи дигар ба даст омаданї буд. Сангин маънии љањди 
модарро дарёфт. Сафедак ба шиками аспи савори тозиёназада 
шох зад, хўсонд онро ва гурехт. Саворон аз паи он шуданд. Дум 
хода карда, љуфтак зада, мегурехт Сафедак...

Шарифа аз дарвоза баромада назди Зуњур рафт. Расиду аз гире-
бони ў гирифт ва ба девори хонаи Маллабой рост кард, гулўяшро 
фишурд. Љони мардак ширинї карда як лагад ба миёни пои Ша-
рифа зад. Сангин чунин њол дида, расида, як мушт ба тори сари 
Зуњур фаровард ва ў чун љуволи холї ба ќади девор шорида, ба 
замин фурў нишаст...

Аз љониби мазор садои тир баромад. Шарифа гумон кард, ки 
Љўраро парронданд, агар говро боздошта бошад, парронданд 
ва ё Бурњони аз шикор гаштаро. Дасту пояш суст шуд, гиребони 
ўро рањо кард... Базўр ќоматашро боло гирифт. Андаке њайрат-
зада истод ва садои тири дуввумро шунида, он сў тохт. Зуњурро 
буни девор гузошта, тохт ва ба Сангин ишора кард, ки ѓалаќаи 
дарвозаро андозад.

Назди дари мазор аспон гирд омада, бинї меафшонданд, аз 
чизе њаросида, фаху фух мекарданд ва сум мекўфтанд. Шарифа 
аз миёни сумњои аспон мурдаи ба хун љўлидаи Сафедакро дид... 
чашм пўшида... ва њамон зайл пас гашта, шукр кард... шукр кард, 
ки Сафедакро куштанд. Парешонии ў аз писаронаш буд... Ў дар-
ваѓнаи роњи мазорро пўшонд, то аспон дигар ба ин роњ наоянд. 
«Мазор тиккаву пора кунад шуморо!» дуо кард ва Сангинро аз 
роњ гардонд, то ба пешвози бало наравад.

— Љўра куљо шуд?
— Адир рафт, Бурњонро огоњ карданї.
Шарифа пушт ба девори айвон такя дода нишаст ва «уф!» гуфт, 

то хастагї рафъ шавад. Ба гўшаш «маа!» гуфтани гўсолаи дањрўза 
омад аз хона ва хаёли ўро ба ятимбонї бурд: як умр усто Ќодир 
паи устої мегашт, Шарифа кўдаконро калону парасторї кард, 

бо Ёдгор машѓул шуд, инак навбати гўсола... њайрон, ки аз куљо 
шир ёфта, њалќи онро тар кунад «Ин њам мисли њама гуна кори 
љањон мегузарад». Ў ягона тораи мўи ѓафсро, ки сари холи сиёњи 
зери манањаш руста буд, даст кард; миёни ду ангушт кашиду сар 
дод, кашиду сар дод, чунон ки ваќтњои ба танг омадану ба анде-
ша фурў рафтан мекард. Хислати мардонаи Шарифаро аз њамин 
тораи риш медонистанд, ки гўё занони мўйлабдошта ва торањои 
риш дошта феълу хўи мардона доранд. Вагарна кї гумон дошт, 
ки зўри ў ба Зуњур мерасад.

— Нарав! – аз паи Сангин хитоб кард модар, ки дами дарвоза 
рафта, аз роѓи он Зуњури зањрро хабар гирифтан мехост. – Гард!

Баробари љањида хестани модар Сангин аз роњаш гашт. Ша-
рифа низ љониби дарвоза равон шуд, то бинад, ки ањволи Зуњур 
чун аст. Ў аз роѓи дарвоза не, аз сари девори пахлўи дарвозахона 
нигарист ва дар љои афтида хобидааш Зуњурро надид. Пас гашт. 
Садои суми аспон баромад. Пиндошт саворони говкуш Сафедак-
ро лахту палахт карда, ба роњи омадаашон бармегарданд, аммо 
садои кушода шудани дарвоза пиндори ўро вайрон кард ва ду 
савор берухсат вориди дарвоза шуданд. Яке шапкапўш, дигаре 
тоќипўш буданд. Шарифа њам, Сангин њам тоќипўши писари 
Соњиб – Назрии беимонро шинохтанд, шапкапўшро не...

— Пеш даро! – ба Сангин хитоб кард Назрї.
— Барои чї вай пеш дарояд? – ба назар ором пурсид модар, 

аммо таги дилаш ѓулѓула дошт...
— Давай-давай! – ба найзаи камон Сангинро тела дод шап-

капўш.
— Чї давай-давай? Худат давай-давай! – пеши писарро ги-

рифта, сина сипар кард модар. – Андоз, гуфта говро куштанд, 
баччаро барои чї мебаранд?

— Говро кушта бошанд, инро њам мекушанд, – бепарво гуфт 
Назрї.

Танаи Шарифа ларзид. Аз љилави аспи ў дошт:
— Киро мекушанд? А, киро мекушанд?!
Шапкапўш Сангинро рањо карда ба сари Шарифа омад. Пур-

шаст омад, то бо пештанаи аспи сурхчааш Шарифаро зада, аф-
тонда, пахш карда гузарад. Шарифа аз зери гардани аспи Назрї 
тарафи рост гузашт ва аз бари љомаи савор дошта, зер кашид. 
Шапкапўш аспашро љилав гардонда ба имдоди Назрї расид, рўй-
молу мўй якљоя гирифта мушт кард... Зарбаи сахт ба сари Назрї 
расид, пањлўи аспаш нишеб шуд. Шапкапўш чунин ањвол дида, 
мўю рўймоли Шарифа рањо кард ва даст ба таппонча бурд. Сангин 
ба дасти ў зад. Таппонча гирифта натавонист ва аз њарос пуршаст 
асп аз дарвоза баровард.

Назрї ќоши зин оѓўш карда, рўи ёли асп сар монда буд. Сан-
гин лаљом кашида, онро аз дарвоза баровард ва як шаппотї ба 

думѓозаи асп зад, то савори беёдро ба манзил расонад. Рў ба мо-
дар овард:

— Мегурезем, оча!
Шарифа дафъатан ба њарфи ў љавоб надод, ба андеша рафт, 

ки ба њар кор андеша бояд. Вале чаро Сангин роњи гурез пеш 
гирифтанист? Аз тарс? Аз ноилољї? Аз бекасї? Ё дунё охир шуда, 
фоли зани Кабир рост мебарояд?

— Гурезем? Барои чї? Ба куљо?
— Ба кўњ... Вагарна мекушанд...
— Не, моро кушта наметавонанд... Маро мекушанд, њамаро 

кушта наметавонанд.
— Якравї накунед, як бор гапи маро гиред, оча!
— Не! Гапи њељ касро намегирам!.. Ту медонї, ки мо равем, 

ин манзил чї мешавад?
— Медонам, оча. Моро кушанд, ин манзил ба кї лозим?..
«Ой, Шарифабону! Вой, Шарифабону! Чї кор кардед шумо?!» 

– Аз дарвоза вовайло карда даромад Моњбї.
Айни њол омадани ў ба Сангин нафорид. Абрў чин кард. Вале 

аз дасти Шарифа дошта, сўи дарвоза кашиданаш ўро ба њайрат 
гузошт.

— Бояд пинњон шавед... гардед зудтар, шуморо ба хона бур-
да пинњон кунам... Медонед, онњо гургони чилла барин ба кас 
дармеафтанд. Таърих чунин ѓоратро надида. Зуњури зањр бало 
овардааст ба дења... Гардед, гардед! Андеша фоида надорад... Ња-
мин замон ба саратон меоянд... Сангин, ту њам биё... Хонаи мана 
дилатон накашад, ба ѓор мебарам... Гардед, гардед! Ман њама 
чизро медонам, ба ман бовар кунед, шуморо зинда намемонанд, 
писаронатонро мекушанд, худатонро ба думи асп мебанданд... 
Ин чиз ба њама маълум, намедонам, ки барои чї шумо истодаед? 
Карахт шумо, Шарифабону, њељ чизро сарфањм намеравед... Гурез, 
Сангин, тезтар гурехта ба дари ѓор рав, он роњро љуз ман касе 
намедонад... роњи даромад надорад, лекин ман роњашро ёфтам... 
тезтар, Шарифабону! Ваќти хаёл не...

Шарифа ба кампири Моњбї бовар кард. Зеро медонист, ки 
дар дења ягон њарфи рустї шавад, аввал Моњбї мефањмад; гўё 
парињояш ба ў хабар меоранд. Бинобар он розї шуд, ки сари лучу 
парешонмўй ба роњи рафтаи ў гардад... Моњбї онњоро ба роњи 
калони љониби ѓор не, балки боѓ ба боѓ бурд ва аз пушти боѓи 
усто Карим ба дањанаи ѓор.

— Зор монад, сабил монад! – аз чизе пушаймон даст бар сар 
зад ў. – Чароѓ фаромўш шудааст. Наљунбида шинед...

— Лозим не, холаи Моњбї... Ин хел намешавад, гуреза нестем, 
мо...

— Шарифабону, шумо хурд нестед, ки ман фањмонам. Ману 
шумо танњо мебудем, гапи дигар буд... писаронатонро эњтиёт 

кунед... Зуњурро худатон медонед. Аскарони овардааш њама ки-
роя будаанд, каллабур, ѓоратгар, роњзан. Аќаллан то рафтани 
аскарон эњтиёт бояд кард... Гумонатон, ки барои бењбудии дења 
аскар овардааст ё дењаро аз душман њимоя кардан хоњад? Не-
е... Њамаро мефурўшад ў, њама чизро пешкаш мекунад ў. Шумо 
шинед, ман рафта, милмилак меорам... Ин кори якрўзаву дуруза 
не, Шарифабону...

— Охир, медонед, онњо њавлию њарамро чї кор мекунанд?
— Медонам... Шумо дигар чизро фикр кунед... Њавлию њарам 

барои тани сињату хотири љамъ, дар кулфат бошед, хонаву дар 
бароятон гўр метобад.

— Ман мехоњам сангсор шуда мурам, баста дар думи асп му-
рам, аммо гуреза набошам, муттањам набошам...

— Аз мурдаи ману шумо замин сер намешавад, имрўз ё пагоњ 
замин мехўрадамон... Гапи ман дигар: писаронро эњтиёт кардан 
лозим.

Шарифа хап шуд. Дароз ба андеша рафт, суханони Моњбиро 
тањлил кард дар дилу майна ва баровард:

— Не, холаи Моњбї, пинњон шудан кори дуздон аст...
— Пеши потон мурам, Шарифабону, њамин дафъа гапама гиред, 

баъд майлатон. Як чизро медонам, ки мегўям... Ором шавед. Ман 
хонаатонро хабар мегирам.

Моњбї ба роњи миёни дења рафт. Як ќадам мемонду як ба пас 
менигарист, ки Шарифа меояд. Хамгаштро гузашту гашташро 
тезонд. Саргирак сахт ба сар кашида, то касе ўро нашиносад... 
Касе ёд надорад, ки Моњбї дар ин солњои наздик аз ягон кас рўй 
пўшида бошад. «Кофирон дењаро гирифтанд, обњо њаром шуданд, 
њаво аз дуди тамокуяшон олуда гашт, наъли аспонашон заминро 
канд, афту андомашон баччањоро тарсонд... инак яѓмогариашон 
сарборї...»

Аз хонааш саросема чароѓи милмилакро гирифт, санги шарарро 
низ. Ва љониби хонаи Шарифа рањ сипарид. Аз гардиши тангкўча 
дарвозаи бози њавлии ўро дида, оњиста-оњиста пеш рафт. Дами 
дарвоза гўсолаи чашмонаш бози берўњро дид, ки мурдаи одамро 
мемонд. Боз пештар омад, аз дарвоза нигарист; ќиёматро дид: лашу 
луши рўзгор рўи њавлї афканда буданд, сандуќу таксандуќањо 
пора-пора зери айвон мехобиданд, дарњо канда, тирезањо шикас-
таву афканда... Њавлї бад-он монад: лашкари яѓмогар гузашта 
«Кошкї намебурдам» гўён пушаймон шуд аз кори карда ва хаставу 
шалпар рўи остонаи дарвоза нишаст, гарчї бар остона нишастан 
манъ аст... Барљасту бихест, ки кори хуб кард, вагарна Шарифаро 
пора-пора мекарданд. Биштофт, то ин хабар ба Шарифа барад. 
Вале чашмони бози гўсола ўро нагузошт, ки зуд равад. Нишаст, 
чашмонашро молид: «Чизе надидї аз ин дунё, дилкашолї дорї ба 
ин дунё. Бењуда... Агар зиёдтар умр медидї, љуз азобу машаќќат, 



137

лату зарб, таънаву маломат чизе насибат намешуд... Ба њар њол 
њайф шудї мисли он човандози ман...» Гирист Моњбї, чунон ба 
хорї гирист, ки дунё љуз хорї чизе надошта бошад. Чашмони 
калон-калони гўсоларо мемолиду ашк мерехт, аммо чашмони 
бози он пўшида намешуд... Ба сараш зад, ки дер кард, онњо хавф 
бурда меоянд...

— Омадед, хола?
— Омадам!
Моњбї намехост, ки аз ин зиёд суоле шавад. Гўё чизе нашуда-

аст, чизе надидааст, санги шарар аз нўги остини саргирак баро-
вард, чароѓи сиёњро низ. Санги шарар ба њам зада, оташ афрўхт, 
пилтаи чароѓи милмилакро дар гиронд ва пеш даромад:

— Њамин ќадар роњи вазнин дорад, Шарифабону. Хам шуда, 
борик гашта, гузаштан лозим... Зерљањаннам, душвораш њамин 
љо, он тарафаш њамвор...

Чунин мегуфт забонаш, дар дилаш дигар њарф буд: «некї ме-
кунам, гуфта, хизмати хирсона мекунї».

Беруни ѓор ѓалмаѓал шуд, садои суми аспон баромад... Моњбї 
чароѓро пуф кард. Чунон торику хомўш буд, ки танњо дар гўр 
чунин шавад. Њар кас ба таври хеш андеша дошт. Аз дили Сангин 
гузашт, ки Моњбї њила кард; Шарифа хавф аз Бурњону Љўра дошт, 
ки аз ин љо будани онњо огоњ нестанд ва њарфи Моњбї дуруст 
бошад, онњо ба даст меафтанд. Моњбї аз дил мегузаронд, ки ба 
ѓор омаданашро диданд, пай гирифтанд, вале Шарифаву Сангин 
бовар намекунанд, ки пирзан рост гўяд... Ѓур-ѓури сухан омад, 
баъд оромї шуд. Муддатњо гузашт, садои суми аспон баромад, ки 
дарун-даруни кўњ љониби офтобнишин мерафт... Моњбї оњи сабук 
кашид, барои онњоро тасаллї додан ин корро кард, дар асл дилаш 
машки хун гашта буд: «Чї хел ба инњо фањмонам, Худовандо?! 
Чаро ин ќадар сарсахт офаридї? Намеофаридї, намешуд? Барои 
тамошо? Барои масхара? Барои ба назари мардум шум тофтан? Як 
Шарифа рўи хуш медод, ки озод ба хонааш дароям, њатто онњое, ки 
момодояашон будам, рўи хуш намедињанд... Инак чї шавад? Магар 
ман сабабѓори талаву торољ шудани хонаи ў нестам?.. Худовандо! 
Магар ту надидї он кирдорро? Забони газидаву чашмони кушодаи 
гўсола чї? Худовандо, ин чї рўз аст? Баъд чї шавад?»

— Бурафтанд?
— Бурафтанд, – бењушона такрор кард Моњбї. – Лекин чаро 

ба он сў рафтанд?
Гумон дошт Шарифа ба ин савол ањамият медињад, безобита 

гашта ба ў дармеафтад, ки ин њама кори ту, кампири љалољин. 
Роњи шикори Бурњонро ту нишон додї!

— Ман мебароям...
— Боз каме сабр кунед, Шарифабону, ѓубори суми аспон фурў 

шинад.

— Дилам танг аст, мекафад...
— Ором шавед... Биистед... Ман љомаро чаппа мепўшам, сар-

гиракро посгуна мегирам, мўи сарамро парешон мекунам... ме-
бароям... касе ба ман кордор намешавад... Дев гумон мекунанд, 
љин мепиндоранд... Њам њолу ањвол мегирам, њам роњи Бурњонро 
мепоям... Шумо шўхї накунед, Шарифабону, волло амон дињанд... 
ман њамаашро медонам: хонаатонро вайрон мекунанд, молу њо-
латонро мекушанд, чизу чораатонро торољ мекунанд, худатону 
писаронатонро... худатон медонед... Зуњур ќасам ёд кардааст, ба 
модараш, ба рўњу арвоњ ќасам хўрдааст, ки... чизу чора – садќаи 
сар, писаронро эњтиёт кунед... Шарифабону, шояд ба назаратон 
шум тобам, лекин баъд «бале» мегўед... Писарон зинда монанд, 
шуд... – Моњбї суханро дароз кард, ба назар дуртар рафтани са-
ворагонро мехост. – Зани Кабир чї хел дар оинаву косаи об њама 
чизро мебинад, пешгўї мекунад? Аз ќудрату каромотат гардам, 
Худо! Ман њам баъзе чизњоро пешгўї мекунам, лекин ба зайли зани 
Кабир аниќ гуфта наметавонам... Ба писаронатон осебе намерасад, 
Шарифабону, молу њолатонро талаву торољ мекунанд...

— Молу њол – дар гўр... Писаронам зинда монанд... Сар бошад, 
тоќї пайдо мешавад.

— Офарин, Шарифабону! Шумо рањро ёд гирифтед? Ту њам 
Сангинбой? Ман мебароям... нигоњ мекунам... Бурњонатонро сари 
роњ медорам... Оњ медонед чї мешавад, Шарифабону? Ќиёмат 
мешавад! Хари Даљљор меояд, мардум ба тамошо мебароянд, 
њамаро аз дами теѓ мегузаронанд... Њозир, њозир! Шумо дилтанг 
нашавед, њар ќадар онњо дур шаванд, њамон ќадар хуб. Доред, 
Шарифабону, ман остинамро чаппа кунам... Ана чунин... инак 
саргиракро сарозер мегирам... остинаш гўши хари лаќќа барин 
овезон истад.

Кампири Моњбї рўбоњи мўригузар барин хаму борик шуда, 
аз пахлўи харсанги сафед, ки кўњи гаштаро мебардошт, хазид. 
Пеши равшании равзанаро гирифт. Хеле кашу паркаш кард, аз 
равзана баромад, боз равшанї зад ба дарун. Аз сояаш пайдост, 
ки Моњбї аз дами ѓор дур намеравад: ин тараф мегузараду он 
тараф, мазмун, аз паи саворони рафта менигарад, то донад, ки 
пойгањ холист ё на...

— Оча, агар ман бароям, шумо метарсед?
Сангин њайрон монд, ки чаро модараш посух надод. Дилаш 

вањм кард. Дар торикии ором аранге нафаскашии модарро шунид, 
вале њайрон буд, ки чаро ба пурсаш посух надод. Даст ёзид, ба 
љомаи модар расид дасташ, пас кашид.

— Оча, мегўм!
— Чї мегўї?
— Ман мебароям, дилам танг шуд...
— Баро... Ман њам... Чунин мурдан – шармандагист.

Шарифа гуфтаашро кард: монанди Моњбї миён дуздонда, 
борику дароз шуда, аз шахи лаѓжон гузашт ва аз пасаш садои 
гўрсї ба зер афтидани чизе баромад... Модар карахт шуд. Гўш 
ба пас дод. Садо намебаромад, ки баробари садо љон аз ќолаб 
мебаромада бошад. Оњиста гардан тофт, то аз писар дарак ёбад.

— Вай санг буд, оча.
Шарифа нишаст; бемадор, њайратзада, берўњ буд. Ба ларза 

даромад танаш ва гўё одатї шуда бошад, дандонњо ба њам зада, 
садо мебароварданд. Чашм пўшида шукр мекард, ки писараш 
зинда, санг зада ба љањаннам. Аз санги лаѓжон гузашта, пањлўи 
харсанги сафед, ки дањани ѓорро гирифта буд, нишаст.

— Шарифабону, чаро баромадед? – воќиф гашта, пеш омад 
Моњбї.

— Нашуд...
— Њо-о, дидед? Сўи Майќада мераванд... Аз зери суми ас-

пон дуд мебарояд... Нафањмидам, ки ѓоратгаронанд ё кирояњои 
Зуњур.

— Оњиста-оњиста, бех-бехи шах ба Говхона бирав ва нигоњ 
бикун, ки дар њавлиамон касе метобад ё не? – ба писар маслињат 
дод модар.

Моњбї биангошт, ки њарфи Шарифа нашунид. Даст ба пешонї 
гузошта, пеши офтоб дошта, аз паси саворони дур рафта нигарист, 
аммо чизеро надид, балки пеши назараш гўсолаи забонгазидаи 
чашмбоз, дару тирезањои шикаста, лашу луши рўи њавлї буданд. 
Дар дил афсўс мехўрд, худро сабабѓори чунин њолу ањвол медо-
нист ва боз шукр мекард, ки онњоро аз њавлї баровард, зинда 
монданд.

Сангин бех-бехи шах тан соида боло рафт, баъд дар хами гов-
хона пинњон шуд...

— Шарифабону, њазор лашкар биёяд њам, мана њељ кор наме-
кунад, дардам – њамроњам... лекин шумо бояд пинњон шавед.

— Пинњон мешавам – пинњон мешавам, ягон хатар пеш ояд, 
огоњ кунед, пинњон мешавам.

Сангин пайдо шуд, башитоб омад, рангпарида, нафастанг ва 
бо изтироб омад: «Рўи њавлї пур аз одам, хурду калон метананд... 
корашон маълум не, чї шуданаш њам маълум не, баччу кач тохту 
тоз доранд. Эшонбоборо дидам, ки асо бардошта ба сари онњо 
дод мезананд».

— Тамом, њама умедам барбод рафт, – оњиста гуфт модар ва 
лаб ба њам фишурда, бархост. Калавид. Моњбиву Сангин доштан-
даш. – Ба муродашон расиданд. – Базўр зери лабу дандон баромад 
ин овоз ва ба фарози Говхона нигарист, ки мадори баромадан 
мекунад ё на. Сар афшонд. Моњбї аз бозуи рост, Сангин аз бо-
зуи чап дошта, муттако шуда баромаданд. Сари фароз нишаст, 

нафасашро рост кард ва ба Сангин чунон нигарист, ки умраш 
охир шуда бошад.

Онњо рў ба рўи њавлї, тахминан аз масофаи сесад ќадам дами 
дарѓу роѓи Говхона истода, медиданд, ки чї зайл мардум беќарорї 
доранд, чї зайл болои сар, сари китфи њамдигар сар халонда, 
чизеро дидан хоњанд. Модар яќин кард, ки Бурњонро дастгир 
карда, кушта партофтаанд. Одамон барои дидани мурдаи ў њам-
дигарро тела дода пеш гузаштан хоњанд. Фурў нишаст модар; 
ба санги бодхўрдаи кандашуда такя зада нишаст ва араќи шўри 
ба чашмонаш даромадаро пок кард, ба нўги остин пок кард ва 
љониби хонааш нигарист. Эшонбобо, ки ќоматаш як сару гардан 
аз дигарон боло буд, асо бардошта ба мардум чизе мегуфт ва 
доираи одамонро пас бурдан мехост.

— Бурњо-о-он!!!
Садои талху тунди модар на танхо Сангинро тарсонд ва Моњ-

биро парешон кард, балки мардуми сањни њавлиашонро ба њаяљон 
овард; њама якбора сўи ў нигаштанд ва ба ду тараф људо шуданд. 
Барои Шарифа кўчабоѓии зинда кушоданд. Оѓилу дарахтони пеш-
банд замини њавлии ўро пинњон мекарданд.

— Шарифабону, натарсед, ун мардуми њангомахоњ чизу чораи 
рўи њавлии шуморо дида, њайрон мондаанд, ки...

Шарифа аз зери манањи Моњбї сар боло карда, нигарист ва 
кампирак аз нигоњи маънидору ѓазаббори ў огоњ гашта сухан дар 
дањонаш монд. Маънї кашид, ки Шарифа барои аз хонааш људо 
карда, ба ѓор бурдан, барои дар њавлиаш мардуми дењаро ѓун 
оварданаш њаќорат мекунад.

— Лашу луши хонаро саворон берун овардаанд...
— Аз куљо медонед? – дилаш раг зада пурсид Шарифа.
— Медонам, Шарифабону. Ман фаќат мурданамро намедонам... 

Бинед, мардум ба чизу чора дарафтидан мехоњанд, Эшонбобо 
намемонанд...

Иззат – духтари девонасурати Моњбї пеши онњо њозир шуд. Ме-
хандид. Сўи њавлї менигаристу механдид, ба чизе ишора мекарду 
механдид ва баччањои рўи њавлї гирдомадаро маломат мекард:

— Чизнадидањо!
Шарифа аз хандаи Иззат хафа нашуд, балки таскин ёфта, оњи 

сабук кашид ва кўтоњакак аз духтар пурсид:
— Чї гап?
Иззат ба модар нигарист, ба љомаи чаппапўшида, ба саргираки 

сарозер гирифта менигаристу механдид ва якбора вазъаш дигар 
мешуд, љиддї мегашт. Боз механдид ва ишора ба љомаи модар 
мекард.

— Холааш мепурсанд, ки он љо чї шудааст?
— Куштаанд, партофтаанд...
— Киро? – љањида хест модар.

— Гўсола...
— Оњ, девонеки ман, дуруст гап занї, намешавад, холеша тар-

сондї. Гўї намешавад, ки гўсоларо куштанд...
Баъд њар ќадар баччае ки буд, сўи Говхона тохтанд, пушти 

боѓи Мардон бозистоданд ва Моњбиро ба ишораи ангушт наму-
да, пик-пиќ ба ханда даромаданд. Моњбї як баччаро пеш хонд, 
то фањмад, ки чї њодиса рух зада, вай тарсида худро пас кашид. 
Дигарон њарчанд ўро тела медоданд, ки пеш равад, ў худро пас 
кашида, пушт мерафт. Баъзе баччањо ба либоспўшии Моњбї ме-
хандиданд, баъзењо бо онњо љанг мекарданд, ки љои ханда не, ба 
Шарифаву Сангин сахт мерасад... Љўрањои Сангин як зайл ба ў 
менигаристанд, аммо намедонистанд, ки чї чор кунанд. Сангинро 
бо мадади Моњбї монда пеши љўрањо омад ва пурсид:

— Киро куштаанд?
Баччањо ба њам нигаристанд ва китф дарњам кашиданд.
— Ун девона мегўяд, ки куштаанд...
— Гўсоларо мегўяд...
Сангин тозон назди модар омад. Зону зад:
— Гўсоларо куштаанд, оча!
Вазъу њолат чунон буд, ки Моњбї дида. Фаќат мардуми њан-

гомахоњ, баъзе касони дилсўз, њаќќу њамсояњо, Эшонбобо пайдо 
шуда буданд. Вале Шарифа дидаро идрок намекард; гўё дар хоб 
мебинад, аммо сарфањм намеравад, ки ин њама чї маънї дорад. Ба 
чизе дилаш намесўзад, ба чизе нигоњ намекунад, афсўс намехўрад, 
наменолад... гўё бояд чунин мешуд. Њамин ќадар медонист, ки ба 
Эшонбобо салом додан лозим аст. Гўсолаи забонгазидаи дами 
дарвоза ўро њайрон накард, зеро мурдаи говро дида буд; ба лашу 
луши рўи њавлї бепарво буд, зеро партоваш монда, аммо ба дарњои 
кандаву тирезањои шикаста дилаш сўхт... вале баъд ба њамааш 
садќаи сар гуфт, ки писаронаш зинда... шукр кард.

— Бишарифа, бехабар мондем, вагарна набояд чунин мешуд 
– пеш омада дилдорї кард Эшонбобо.

— Ба њаминаш њам шукр, Эшонбобо. Оташ мезаданд, чї кор 
мекардем?

Ва чашми Сангин ба зини пора-пора афтид: наздик ба кундаи 
тут зини бо бинову таманно сохтаи ў кўњон људо, муттако људо, 
хона људо мехобид, ки яќин ба санги буни тут зада шикаста бу-
данд. Сангин барои дигар чизњои талаву торољгашта, мурдаи 
гову гўсола, валангор шудани дару тиреза чандон гирифта набуд, 
ки аз дидани оќибати нахустњунараш нияташ гашт: «Фоли бад». 
Хост порањои зинро љамъ оварад, аз одамон шармид, яќин медо-
нист, ки он ќадар валу вайронаро монда, ба як пора чўб часпид, 
нагўянд...

— Аз паи коратон шавед, баччањо!

Овози Эшонбобо ўро ба худ овард ва дар дил андешид, ки 
чї љои тамошо дорад ин кор, ин њодиса метавонад ба сари њар 
кас ояд.

— Равед! Гурезед! Ња, бадбахтњо, гурезед!
Механдиданд баччањо ба ќанотакзании кампири Моњбї, ки ай-

нан гоњи алас кардани беморе чунин мегуфту чунин рафтор мекард. 
Вале ба ин кор Сангин њамроњ нашуд, то ягон баччаи баддањон 
сухани нољо нагўяд. Назди модари ба девор такязада рафт. Модар 
њоло њам чизеро намефањмид, карахт, гирифта, њайратзада пушт 
ба девор медод; як бор ба сухани Эшонбобо шукргузорї кард, 
дигар ба саволи ў љавоб намедињад; чунон менигарад, ки забон 
надошта бошад, суханро нафањмида бошад ва ё зуъм дорад, ки 
њамааш айби шумо – сарони дења, касофати оќсаќолон...

— Шумо бекас нестед, Бишарифа, шукри писаронатон... ва 
ягон мадад лозим бошад, мо намурдаем...

Зањрханда омад ба лаби Шарифа, эњтироми Эшонбоборо дош-
танї шуда сар љунбонд:

— Њељ чиз лозим не... Донистаанд, ки ин хонаи усто... валанѓор 
кардаанд... Дуруст мешавад... Сангин усто шудааст.

Ва гирист. Гўё то алваќт гиря дар танаш печида, њама роњњои 
фикру андеша гирифта буд, намегузошт, ки ў идрок кунад, фањ-
мад, хулоса барорад... ва якбора гирист. Њама чизро дарёфта, аз 
бедодиву бекасиву беёварї хориаш омада гирист... Пасон якбора 
хашм гирифта ба Сангин рў овард:

— Пеш кун ин тамошобинонро!
...Ва якбора валвалаву миш-миш шуд, ки Зарифи Мурод аз 

мардикорї зани урусї овардааст. Ќол бурриданд, ки нишонаи 
Охират аст ва фоли зани Кабир рост мебарояд. Гўё дар китобњо 
њаст ин чиз – оќибат миёни халќњо тафовут намемонад, њама ба 
якдигар меомезанд, габру мусулмону насоро намегўянд, сиёњу 
сафед махлут мегардад... ќиёмат ќоим мешавад. Эшонбобо ни-
шаст, Моњбї нишаст, даст бардоштанд, дуои балогардон хонданд; 
дигарон ходањои сари гўр барин рост буданд – ташбењи аз дил 
гузарондаи Моњбї буд.

— Њамун њатўл-а? Њамун кашола-я?.. О вай зану фарзанд дорад-
ку? – алами Моњбї аз он, ки чун аз ин хабари тоза огоњ нашудааст, 
одатан чунин хабарро аввал ў бояд шунавад, баъд дигарон. Ба 
Шарифа њамдард шуда, аз бисёр гапу калочањо ноогоњ монд.

— Шумо аз њељ кас домангир нашавед, њамааш дар китобњои 
ќадима њаст: бани одам аъзои якдигар буданд, воќеаву њодисоти 
рўзгор пароканда кард, боз ба њам мешаванд... Худаш фармуда, 
оќибаташро њам медонад.

— Яъне, боз ба ќисмат тан дињем? – паст пурсид Шарифа.
— Илољамон чист? – тасдиќ кард Эшонбобо.

— Аз ин дунё њељ чиз намефањмам, Эшонбобо... Омадае ба 
сари ту тохт орад, њама чизатро ба яѓмо барад, фарзандатро ку-
шад? Хонаатро валанѓор кунад, молатро торољ кунад?.. Ин њам 
фармуди Худост?

— Фармуди Худост, Бишарифа, фармуди Худост... ѓазаб наку-
нед... њарчї дар пешониатон андохта, њамон бинед.

— Онњое ки дар пешониашон љуз бадбахтї наандохта, мета-
вонанд ѓазаб кунанд.

Аз беруни дарвоза садои ѓалмаѓалу хой-хойи сагон баромад. 
Шарифа як ќад парида хест, ки тифлашро сагон лахту пора ме-
кунанд ва кўдакони њайронро ангехт, то сагонро ронанд, аммо 
кўдакон љуръат накарданд. Калтак гирифта худаш рафт ва ши-
ками чоки гўсоларо дида, ба сагон тањдид накарда, пас гашт: 
«Ќисмат».

Сангин сагонро калтаккорї карда, аз паси маслух гурезонд, аз 
пои гўсола кашола карда, бурда, паси боѓ партофт...

Шарифа монду Моњбї. Шарифа зону оѓўш карда, манањ бар 
зонувон гузошта, гўё андеша мекард; чашмонаш ба як нуќта бу-
данд, аммо чизеро намедид, чун кулўхи бачашм буд... ё аз нигоњи 
зиёд пардаи чашмон дарида... Чунин метофт, ки дам мегирад, ќувва 
ѓун карда, ба худ меояд... боз мубориза кардан лозим. Њаќќу њуќуќ 
ситонидан лозим, аммо кї мадад мекунад ба ў? Моњбї бору бунаи 
парокандаи зери айвон, рўи њавлї, роњравро, ки ќисме зери пои 
кўдакон монда буд, чида, як-як оварда, дар айвон ѓун мекард, як 
ба Шарифа менигаристу чизе нагуфта, машѓули кори хеш мегашт: 
дарњоро дастмол мекард, тирезапорањоро мебардошт, шишарезањо-
ро мечид, сандуќи шикастаро ба њам овардан мехост... Њамааш ба 
хотири он буд, ки Шарифа таскин ёбад, гумон накунад, ки Моњбї 
дидаву дониста ўро ба ѓор бурд ва кор чунин ранг гирифт. Чунин 
андеша дошт ў, аммо дар дил шод буд, ки чунон карду Шарифаву 
писараш зинда монданд ва ѓамї мешуд, ки Шарифа ин андешаро 
намедонад, ин масъаларо ба таври худ мефањмад: ќасд барин... 
Намад, пўстак, шол, кўрпача, дастархону сандалипўш, чумчадо-
ну чойхалта... њама-њама зери айвон љамъ оварда шуд ва Моњбї 
бефара бар остонаи дањлез нишаст. Нафас рост кард, сару рўй ва 
чашмонашро ба каф молид ва гуфт:

— Ман меравам, Шарифабону...
Сайњаи асп баромад. Дар дили шаб аз љониби Мазор аспе 

сайња кашид ва фурсатњо баъд садои сумаш омад. Назди яккамех 
ќарор гирифт ва касе дуздона зинаи сангиро пой гузошта ба айвон 
баромад... Модар рўи ѓарами бору буна ѓарибона ѓунча гашта 
мехобид ва баробари ба айвон омадани ду сиёњї сар бардошта, 
нигарист, воњима гирифташ. Сангини пушти ѓарами анљом хоби-
даро оњиста љунбонид...

Сиёњї сурфид ва як бастро рўи фарш андохт.

— Бурњон?!
— Љўра?!
— Натарсед, оча, мо!
— Чаро овоз намедињед? – парида хест модар, ки гумкардаашро 

ёфт. Шодон ба пешвозашон рафт. Писаронро якљоя оѓўш кард. 
Хомўш буданд, гўё мотам доштанд...

— Ин чї рўз аст? Ин чї зиндагист?
— Осуда бошед, њамааш хуб мешавад. – Сари модарро сила 

карда гуфт Бурњон.
— Шумо се додарон... метавонед кўњро талќон кунед, рўдњоро 

бубандед, бо даматон санги осиёб гардонед...
Ба андеша рафтанд писарон. Боз њама љо ором буду хомўш ва 

хомўшии пеш аз тўфонро мемонд.
— Мекўчем?
— Намекўчем!
Гўё дар дили шаб чизе таркид. Бад-он мемонд, ки баъзан пеш 

аз зилзила аз мазор садои тўп мебаромад, пасон замин мељун-
бид... ва мегуфтанд, ки азизони мазор тўп парронданд... Андешид 
Шарифа, ки тахминаш рост баромад: писарон бояд чунин посух 
медоданд. Ва тамоми шаб дар ин хусус њарф задан хост: маталу 
афсона, рамзу тамсил, ќарина гуфтанї шуд, њамчунон ки барои 
тасаллї ва хобондани Ёдгор мегуфт. Вале ин дафъа афсонаву 
ќаринааш на дар бораи кўдаку хирсаку рўбоњак, балки аз хусуси 
мардиву љавонмардї, шуљоат, ватану ватандор бошад; фањмонад, 
ки зери боми хеш мурдан бењ аст дар тахти ѓарибї мурдан... Ў 
андеша дошт... чизе нагуфт. Мазмун, барои Бурњони «дунёдида» 
ин чизњоро шарњ додан њољат набуд. «Намекўчем» вассалом.

Шарифа ба ду ситораи равшани тори шахи Говхона нигарист 
ва пай бурд, наздик омадаанд ба њам, мизони фасл – шабу рўз 
баробар мегардад, ин ду ситора дар нуќтањои хеш ќарор гирифта, 
боз ба оњистагї аз њам дур мегарданд, ѓизо бахшида, рўњ гириф-
та дур мераванд. Ситораи чап, ки андозае хурд метобад, сабукї 
карда, болотар ќарор мегирад... Ситорањои Осмон Моњу Парвин 
дар рўзгори мардуми ин манзил ворид шуда, халќ ба сояи шахњои 
хурду калон нигоњ карда, умр сипарї мекунанд; аз омаду рафти 
паррандањо фаслњои солро муайян мекунанд; аз гардиши обњо, аз 
зиёду кам шудани обњои зери Дупула омади солро мефањманд... 
Инак онњоро бадарѓа бикун будааст... То ба табиати он љо ошно 
мешаванд, ки чашм аз олам мепўшанд.

— Яъне, ман набояд духтари нодухтари Зуњурро пеш мекар-
дам?

Модар надонист, ки ин суол аст ё таъна... Дарёфт, ки боз як 
таркише шуд дар дили шаб...

...Њама ба тамошои зани Шарифи Мурод меомаданд ва ханда 
мекарданд, ки маймун барин: на эзор дораду на рўймол; зардинаи 
чашмкабуд, на лафзашро касе мефањмад ва на лафзи дигаронро 
пай мебарад, њатто Шариф ўро оварда бошад њам, забони њам-
дигарро намефањманд...

«Мусулмон мекунам, гуфтааст...»
«Ба зан ќањтї буд?»
«Зан дорад-ку?»
«Ба пайѓамбар таассуб кардааст».
«Майрам ном доштааст, номи модари Исо-пайѓамбар...»
«Читу ёфта гирифтию?..»
Ва баъди он ки тамошо тамом шуд, арўси навро диданд, гўё 

шири дамида аз љўш монд, зиндагии осуда сар шуд. Шарифи 
Мурод дузана шуд; зани тољикиаш пешаш намерафт, ки кофир 
шудааст. Кўдаконаш низ намерафтанд... Марям ба мулки бегона 
афтид, ѓурбатро дид ва ба кору кирдори онњо њайрон монд, аз 
Шариф сахт ранљид, ки чаро ўро фиреб дода овард?

— Барои некињои модарат, Майрам... Ў маро аз марг наљот 
дод, пинњон намекард, казакњо маро лахту палахт мекарданд... 
Ман надонистам, ки ба некии ў чї љавоб гардонам... Ба назарам 
њар касе ба љои ман мебуд, чунин рафтор мекард... Дарнаёфтї, 
ки туро наѓз дидаам?

Духтари Зарифи Ёр аз хонаи шавњар ќањр карда рафт. Ша-
рифи Мурод миёни обу оташ монд. Марямро бароварда ба кўча 
намепартояд. Рўи дили Марям рафтанист, таги дилаш не. Ша-
рифро наѓз дидааст, бе ў зиндагиро њаром донад, пеш кунад, њам 
намеравад. Шарм мекунад, ки Шарифро зўран аз дасти духтари 
Зарифи Ёр гирифта бошад.

— Њамаашро ба занат фањмондї?
— Фањмондам... Фањмидан намехоњад... Занњои мо то ба сара-

шон нахўранд, сар намефароранд.
— Чї хел?
— Ба сарашон кўфтан лозим...
Марям њайрон монд. Даст ба дањон бурд, ки садои баландаш 

набарояд. Пас бо њамон хашме, ки дошт, лаб газид. Ба назар дења 
ором метобад; гўё љуз бонги хурўс, њанги хар, аккоси саг дигар 
чизе оромиву хомўшии онро халалгор намешавад. Аммо дарун-
дарун он ќадар маѓал, ки њисобашро кас наёбад. Дар як хонаяки 
танг, ки ќариб њама–бобову набера, момову арўсу писар зиндагї 
мекунанд, занбўрхона метобад. Аввал Марямро мењмон донистанд, 
њамроњ нишастанд, арўс буданашро дониста пароканда шуданд. 
Акнун нигаронанд, ки кай равад он арўси русї. Вале Марям дили 
рафтан надорад; азобу хавфи роњро медонад, рафтан намехоњад. 
Гумон њам мекунад, ки то ба манзил расидан аз падару модар 
нишоне намемонад ва он љо сарсон мегардад. Агар аз аввал ба 

сари хонадонашон тањдид набуд, думи Шарифро намегирифт. Яќин 
медонад, ки зодагонаш ё ба ќатл њукм шаванд ё ба бадарѓа, аммо 
намедонад, ки ин аз љониби кї шавад: аз љониби гвардиячиёни 
сафед ё аскарони сурх? Азоб, дўсту душманро кас фарќ намеку-
над... Инаш њам мегўяд, ки мо шуморо озод мекунем, онаш њам... 
Маълум нест, ки киро аз кї озод мекунанд. Ба назари Марям, ки 
ба як гўшаи ором афтид, аммо нољо афтид... Њоло ки фоли зани 
Кабирро нашунида, чунин гўяд...

— Охир, чаро нагуфтї, ки зан дорї? Аќаллан аз фарзанд дош-
танат рўй намегардондї!

— Ман аз ту њам рўй намегардонам... Гумон кардам, ки мудда-
ти сафар гузашт, барнагаштам, Њанифаро ба шавњар медињанд... 
Њоло Њанифа равад, рафтан гирад... Фаќат ту бояд ба падару 
модарам гўш кунї!

— Чун?
— Њар чї гўянд, он кунї.
— Агар баромада рав, гўянд?
— Не, ин хел намегўянд... Эзор пўш мегўянд, рўймол банд 

мегўянд, намоз хон, рўза дор, мегўянд...
— Хуб. Ба њамааш розї, лекин ту зану фарзандатро баргар-

дон.
Шарифи Мурод дароз ба ў нигарист, ки ин чї махлуќест? Њани-

фа ќањр карда рафт, ки зан овардї, ў мегўяд, ки зану фарзандатро 
баргардон. Ў сар меафшонаду ба Марям менигарад, лаб мелесаду 
ба ў менигарад... – Ман ўро баргардонам, ту меравї?

Марям чизе нагуфт, ба андеша рафт: «ња» гўяд ё «не?» Зеро 
намедонад, ки кадомї ба Шариф хуш аст. Њарф дигар кард:

— Дар ин њавлї њардуямон мондем?
Шариф низ љавоб надод. Меандешид, то чизе бигўяд, ки аз 

кардаи ў гузаротар бошад; саволи ўро нашунида ангошта, суол 
дигар мекунад:

— Агар худат равї, роњро ёбї?
— Меёбам! – гўё ба чунин савол нигарон буд ва ќасдан кард, 

ки љаста хест.
— Ман туро то Дупула гусел мекунам...
Чунин гуфт Шарифи Мурод ва дар гулўяш ѓамбода дамид. 

Сањл монд, ки бигиряд ва сари мардї аз дунболи Марям баро-
мад. Љавонзани сарлучи беэзори мўи сараш якто бофта ба пушт 
партофта, миёни дењаро њамроњи Шарифи Мурод мегузашт ва 
њар каси дида ба рафтори онњо њайрон мемонд, ки чун ба чунин 
озодї назди мардонро мегузарад ин зан. Кўдакон аз дунболашон 
кашола буданд, тамошо доштанд.

— Дар бораи Дупула ба ту гуфта будам?
— Њо, гуфта будї... Сари шахчаро њам намуда будї... Инак 

ману ту аз он љо худро бояд ба рўд андозем...

— Барои чї ман њам бояд...
— Барои он ки ту маро овардї, ман ба ту бовар карда омадам... 

Албатта гуноњи ман зиёдтар, лекин ту саркарда њастї...
Шарифи Мурод суханони ўро тањлил мекард... аммо фурсати 

сухан нашуда, аз љониби Дупула чанг хест ба осмон ва муддате 
нагузашта дастаи саворон падид омаданд. Шариф ба Марям фар-
муд, ки љониби Боѓи Гарон раванд, аммо љавонзан якравї кард:

— Чї фарќ дорад? Мурдан бошад – мурдан!
Ва ў тез мерафт. Ба муќобили чанги болои аз зери суми ас-

пон бархоста аз зери пойњои нозуки Марям гарде боло мешуд 
ва аз кашолу молон рафтани Шариф хокаи роњ ба ду тараф пош 
мехўрд.

— Казакњо!
Њамин ќадар гуфт Шарифи Мурод, хавферо ба занаш фањ-

монданї шуда. Марям ба њарфи ў гўш надода ќасдан тез мерафт. 
Ба Шариф вонамуд кардан мехост, ки зудтар аз ў људо шудан 
хоњад.

— Биист, Марям, гумон накунанд, ки мо бегона њастем...
— Мо бегонаем!
Кайњо чунин гуфтан мехост Марям, њоло маврид ёфт. «Чї њел 

гумроњ шудам?» пушаймонї кард ў ва дар замираш хаёле равшанї 
дамид, ки пеш равад, њамзабононро бинад, онњо ўро хор гаштан 
намонанд.

— Биист, Марям! – садои тањдид дошт, ба як љањидан ўро дош-
та метавонист, аммо намехост, ки казакњо чунин њолу ањволро 
бинанд. Ба њар хол дигар илољ надошт, барљањиду аз бозуи ў дошт. 
Марям дастак зад, то рањо ёбад. Шариф сахт дошта буд:

— Мекушанд моро!
— Кушанд!.. Куштанї бошанд, њамонњо кушанд...
— Њамонњо кушанд? – як торсакї ба бари рўи Марям зад Ша-

риф.
Марям бозистод. Сахт ба рўи Шариф нигарист. Чашмонаш 

танг шуданд. Чизе гуфтанист ва чангол заданист. Њамчу модашери 
хашмї дарафтидан хоњад ба ў. Хаёл дорад, ки фурсат њолост, ба 
имдодаш казакњо мерасанд. Дандонњо ба њам зињ заданд ва аз 
зери онњо чизе тирвор бояд бипарад... «Номард!» Вале дар дилу 
забон монд ин харф, гуфта натавонист Марям.

Шариф рў ба дашт овард, пасон ба Марям гуфт:
— Мо то Панљакат рафтанї будем, тамошо мекардем, бар-

мегаштем...
— Не, ту бармегардї, ман меравам... Кўр асояшро як бор гум 

мекунад.
Саворон даррасиданд, аспон бозистоданд. Оне, ки карру фа-

раш дигар буд, ба назар сардор метофт, рў ба њамрањон овард 
ва хандид:

— Њамшањрии мо дар ин биёбон чї кор мекунад?
— Њамшањрии шумо зани ман аст! – пеш аз Марям љавоб дод 

Шарифи Мурод.
— Дар Россия шавњар наёфтї, духтар?
— Њо, касе нагирифт, ба ин тољик расидам...
Љавоби Марям ба Шариф хуш омад, аммо њарфи сардаста 

нафорид:
— Шавњар бисёр, њамаи њаминњо – шавњар... безан.
Хун ба сари Шарифи Мурод зад, хост љањида, аз гиребони 

савор гирифта ба замин занад, худдорї кард. Аз дасти Марям 
дошт, то роњашонро идома дињанд.

— Ња, ња-ња, ўро бин! – ба Шариф ишора кард сардор.– Гўё 
занашро мехўрем! – ва ба Марям рў овард: – Биё њамроњи мо, дух-
тар! Туро рўи даст мебардорем... Ин кашола туро дар ин биёбон 
кашолу молон мебарад.

— Мо ба почта меравем, бо падарам гапзанон мекунем... Шояд 
шумо ўро шиносед? Генерал Иван Рудин...

Аспи ў пас-пас рафт. Афсори онро кашида, андеша мекард... Ба 
њамрањонаш нигарист, ки чунин генералро медонанд ё не. Савори 
аспи мушкин љилав зада, инон сўи сардор тофт ва байни чанд 
аспро гузашта, назди аспи савор омад. «Паррондан лозим, рафиќ 
командир!» Сардор якбора баргашта ба ў нигарист ва таппонча 
аз наём кашид. «Дамата гир, Вася, хонаат дар рўи об, беќарориат 
аз њар чиз зиёд!»

«Гапи маро гиред, пушаймон намешавед».
«Не, гапи падарамро намегирам, дафъ шав!»
«Падари ў – душмани њамаи мо!»
Ба шиддат ба Вася рў овард сардор:
«Мешиносї ўро?!»
Вася љилав тофта, аспашро аз њама пас гардонд, то сардор ба 

вай наздик омада боз саволашро такрор кунад.
— Духтар, ту Васяро мешиносї?
— Агар ўро мешинохтам, ба Шариф намерасидам... ин хел 

бинипучуќњо миёни бешањои Рус бисёранд.
Баъзењо хандиданд, баъзењо хашм карданд, аммо сардор наме-

донист чї кор кунад. Таппонча болои сар бардошта, омода буд, 
ки андаке даста ноором гардад, парронад.

— Равед! – фармуд ба Шарифу Марям, – Ту пеш даро, Вася... 
Адаби туро додан лозим... Шайтон!

Вася пеш омад ва хандон ба вай рў овард:
— Алексей Алексеевич, аз рўи наќша бозї кардам, ба назарам 

фач баромад...
— Бисёр фач!
— Лекин шумо бењуда онњоро љавоб додед, Алексей Алексе-

евич...

— Онњо дур намераванд, Вася, лонаашон дар њамин љо...
— Хай-айр, Шариф, ба Дупула расидем... Ту баргард, ман 

меравам.
— Ба куљо?
— Ба куљое поям барад...
Аз љониби дашти Ёрї Саманди бодпо меомад. Аз зери наълаш 

гард ба осмон мехест. Саманд бо шасти омад аз онњо гузашта, 
дар парчи пули Калон чароѓпоя шуд ва баргашт. Онњо гумон 
карданд, ки аз байни саворон касе бар ќасдашон чунин кард, 
аммо баробари овози ўро шунидан дар тани Шариф љон дамид 
ва сўи Марям табассум кард. Савор мисли он саворон аз тори асп 
бо онњо њамсўњбат нашуд, балки баробари наздашон расидан зер 
шуд аз зин ва бо Шариф баѓалкаш вохўрд.

— Омаданатро шунидам, Шариф, аммо илољи рафтан надош-
там... Ин роњзанњо аз куљо пайдо шуданд? Дењаро ѓорат меку-
нанд...

— Шунидам, Бурњон. Гуфтанд, ки бар ќасди шумо шуда-
анд...

— Ња... Чунин шуд... Чанд аср боз ин сарзамин шудгор нашуда 
будааст, бо наъли аспон шудгор кардан мехостаанд...

— Кас намефањмад, ки ин водї ба кї бадї кардааст, киро 
ранљондаст, ки ин ќадар љафо мекашад.

— Њар кас дар оина худро дидан мехоњад, гўё њар касе ба ин 
љо расад, худро мебинад, мешиносад, шўњрат меёбад... Николай 
њам азми ин љо омадан дошт... њайфо...

— Холадухтараштро фиристод, – Марямро намуда, шўхиомез 
гуфт Шариф.

Марям хуб нафањмид ин маъниро, аммо ба завќи эшон њамроњ 
шуд... Бодиќќат ба Бурњон нигарист ва њайрон шуд, ки чї љавони 
зебост, гуфтораш шакарин...

— Зуњур Николай-подшохро ба Амондара оварданист... Оварда 
тўй медодааст, сару по мепўшондааст, баъд дењаро ба ў мебах-
шидааст. Муддате аз ин дења дур будан лозим... Хоњед, ба Некон 
мебарам...

Марямро ба асп нишонданд ва аз пули Калон гузашта, миёни ду 
пул ќарор гирифтанд ва Шариф ба Марям маънидор нигарист.

— Николай ба умед сохта буд ин пулњоро, – ба сухани тањдори 
Шариф маънидор љавоб дод Бурњон:

— Мо њам ба умед мегузарем ин пулњоро...
Марям ба сухани онњо сарфањм наравад њам, гоњ ба Шариф 

менигарист ва гоњ ба Бурњон.
— Њамин љоро ќатлгоњ гуфта будї, Шариф? – ќасдан пурсид 

Марям.
— Ња, ќатлгоњи одамони беаќл...

— Аввал дигар хел мегуфтї-ку! Одамони баномус, бегуноњ ва 
ё аз љонашон гузар карда, ин корро мекунанд, мегуфтї.

— Чунин, ана Бурњон гўяд!
— Рост; баномуси беаќл... Худкушї нишонаи оќилї ё мубориза 

нест, як навъ эътироз аст, ки аз он ба касе суде нест... Одамон ба 
умеде худкушї мекунанд, ки баъди сарашон пурсуљў карда, њаќ ба 
њаќдор расонанд, вале бехабар, ки касеро парво нест... Агар донї, 
ки ба пешвози марг меравї, чаро интиќом гирифта мурдан мум-
кин не? Чаро чашми чандеро кушода, мурдан лозим не? Мурдан 
бошад, пештар душманро куштан лозим. Кушта натавонї, аќаллан 
нимљон бояд кард, то зўри пасовандон ба он расад...

— Аз куљо хондї ин њарфњоро? – баъди маъниро дарёфтан 
пурсид Марям.

— Аз куљо? Аз зиндагї... аз бетаљрибагии мардони ройгон 
мурда, аз марги падарам... Магар ман наметавонам Зуњур барин 
марди нопокро кушта, пас мурам, чунон ки модари ман ин корро 
кардан хостааст...

— Чун? – дар хонаи зин каљ шуда ва аз кўњонаи он сахт дошта, 
пурсид Марям.

— Хостаст барои марги падарам ва бенишон рафтани ман аз 
Зуњур интиќом гирад; саворї омўхта, ўро буз кашидааст...

— Аљаб! – сар афшонда, њайраташро ифода карда ва афзуд: 
– Ман модаратро мебинам?

— Мебинї, баргардем, мебинї...

— Оњ, Шарифабону! Шарифабону!.. Ба девонеки ман одам ба-
ромадааст. – Пеши пои Шарифа афтида, гирист Моњбї ва наёрист, 
ки сар боло кунад. Мегирист, китфонаш болову паст мешуданд, 
вале маълум набуд, ки боиси гиряаш чист? Шарифа ба таври 
худ биангошт: ба духтари девонаавзоъи ў шў баромада; аз ин рў 
мегиряд, ки шояд баъди шў карданаш њушаш ояд, хушаќл шавад. 
Агар шавад, Моњбї беармон мемурад.

— Хезед, маро гунањгор накунед, хезед! – Моњбиро бардошта 
гуфт Шарифа. – Барои мурод кас гиря намекунад, шодмонї бояд 
кард.

Кампири Моњбї сар бар замин зада, садои баланд баровард 
ва чунон ки бар марги љигарбанд сўгворї кунад, ба мўя даромад: 
– «О-о, кошкї намезодам, намесўхт љигарам... О-о-о медонед, кї 
баромадааст?.. Боќарќин!.. Вой!»

Боќарќин пирамарди занмурдаи тани танњо, дар як хонаи сиёњи 
дару деворњояш дудкашидаи аз замони Доќёнус монда зиндагї 
мекард ва барои марди сиёњ буданаш, бетабъу дилнокаш зистанаш 
мардум Боќарќин лаќаб дода буданд. Боќарќин њар љо зани аз 
дањон монда ва ё пирдухтари гарангу камаќли талабгор надоштаро 
гирон мешуд; баъзан ба маќсад мерасиду баъзан на. Агар расад, 

зиндагиаш бо он зан дер намепоид: ё талаботи занро Боќарќин 
ќонеъ намекард ва ё тарзи рўзгордориаш ба зан хуш наомада, 
баромада мерафт: Боќарќин медонисту кунљи оташдон. Њатто 
Зулхумори каррак, Сайфури кўрак, Баргигули гунгак њам зиндагї 
карда натавонистанд. Моњбї барои њамин ин ќадар месўзад; аз 
таќдири бади духтараш дилфигор аст: «Надињад, намедодааст...» 
аз Худо норозї, дар дил гуфт ў ва ба зории Шарифа сар аз замин 
бардошт.

— Њељ љо гапе нест, чаро бењуда азоб мекашед?
— Њааа, Шарифабону, гапе шуданаш њам мумкин не... ба таќ-

диру толеи бадаш месўзам... Ягон занмурда ё љавони мисли худаш 
камаќл дањан меандохт, намегирифт њам, майлаш буд... Лекин 
Боќарќин!!! Њељ чиз намегўм... Шарифабону, чизе намегўм... На-
мегўм! Намегўм! Намегўм!

— Оча, чї шуд? – аз ошхона баромад Иззат ва вовайлои мо-
дарро дида ба Шарифа дарафтод: – Очама задї? А, задї? Назанї, 
вай ин хел гера намекунад... Задї-а?

Шарифа ба сухани ў посух надод, аммо Моњбї аз рафтори 
духтарашт шарм кард, ки Шарифаро нораво мегўяд, аз пеш кар-
дан њам батар... Њол он ки Моњбї «ѓор љои маълум, даробаро 
кунї, сад бор набинанд, як бор мебинанд» гуфта Шарифаро ин 
љо овард, писаронаш ба куљоњое парешон шуданд, хонаи носо-
монаш бесоњиб монд, инак духтари бефањм, аз рўи идроки хеш 
худро коњиш мекунад. Хайрият, ки Шарифа ба њарфи он аќлбохта 
эътиборе надод...

— Њой духтар! Дамат гирад! Љавонмарги беаќл, ман аз шодї 
гера мекунам... Ба ту, сиёњбахт, шў баромадаст!

Сухани Моњбї љиддї буд, аммо Иззат боз онро њарфи тарс 
донист ва каф ба дањон бурда, пас-пас рафт ва тозон ба ошхона 
даромад. Ў аз ин њарф дилгазон шуда буд: аз хурдї, њар боре 
духтар кори нољо ё рафтори ноаќлонае кунад, модараш «илоњї, 
шў барад!» мегуфт ва духтар гумонаш, ки дев мебурда бошад, ба 
хона ё ошхона метохт. Ин њарфро низ чунон донист ва ба ошхона 
љо шуд.

— Хафа нашавед, Шарифабону... Њољати гап не, – дилбардорї 
кард ў ва ѓурѓуркунон љониби дари сиёњи ошхона нигарист: – За-
мин кашад туяму Боќарќинам... замин кашад манам...

— Холаи Моњбї, худатона азоб натед... Дунё кирои азоб на-
дорад...

— Њо Шарифабону, дунё худаш – азоб, ба дунё омаданамон 
– азоб, мурданамон – азоб... азобу азобу азоб... Дар ин дунё њам 
азоб, дар он дунё њам азоб... Љаннат љои олї бошад, албатта барои 
ману Иззат нест... њарчанд мегўянд, ки дар ин дунё азоб кашї, 
дар он дунё роњат мекунї. Роњат мекардагї боз роњат мекунад, 
азоб мекашидагї боз азоб мекашад. Мо, ки гўлу гумроњ њастем, 

ба суханони фиребои онон бовар мекунем ва дар он дунё њам ито-
аткор мешавем, боз чормаѓзро бар сари мо мешикананд... Шумоя 
намедонам, ман дар дења як марди худотарси њалол мебинам... 
Эшонбобо... Дигараш – чашмбанд, фиребгар, дурўя, дар сари мў 
аз суханаш мегаштагї, ба як мирї аслу насаб мефурўхтагї... Ё 
дунё чунин сохта шудааст, Шарифабону?

— Њо, чунин сохта шудааст. Рањматии усто мегуфтанд, ки дар 
водї ду мард дидам: яке бобои Наврўз, дигаре Эшонбобо...

— Устои шумо њам одами бад набуданд, рўњашон шод бод!
— Бад набуданд, ки азоб кашиданд-дия! Њалол зистан азоб 

будааст.
— Намемонанд, намемонанд... Њалол зистан хоњї њам, наме-

монанд... Шумо чї маслињат медињед, Шарифабону?
— Ба чї кор?
— Боќарќин ба Иззат дањан андохта...
— Ба моле, ки дањан андозанд, надињї, њаром мемурад... лекин 

Иззат одам аст... Худатон...
— Шарифабону... гумон мекунам, ки ѓайри Боќарќин касе ба 

ин девонеки ман дањон намеандозад.
— Ин хел бошад, чї љои андеша?
— Охир ин Боќарќини гўрсўхта, аќаллан ба мардум оши ху-

дої њам намедињад... Аз Амир њам мумсиктар. Амир хизматона 
медињад, мегўянд, ба каси духтарбурда, лекин Боќарќин чирки 
танашро њам сарф намекунад... Ин девонеки ман аз дунё чизе на-
дид, аќаллан коре кунад, ки кўдакон аз паси аспаш «ёр-ёр!» гуфта 
раванд... Орзуи мана бинед, Шарифабону, гўё ки вай мумсик ягон 
занашро аспакї бурда буд. Пиёда биёред, мегўяд... Њиммат кунад, 
гирди оташ давр гардонед, гуноњаш сўхта, сонї ба хона дарояд, 
мегўяд. Хонаат сарата хўрад, Боќарќин! Хонаат аз сарат монад! 
Дар хонаи ифлоси ту кї ѓунљид, ки девонеки ман ѓунљад?.. Худам 
бурдам-э занњои туро! Њазар карданд њама аз занњои ту мегириф-
тагї, худам бурдам! Инак духтари худро барам?!

— Шумоя фањмида намешавад: њам духтарро додан мехоњед, 
њам не.

— Охир худатон гўед, Шарифабону... читу мешад?
Моњбї роњи дигар надошт, розї шуд...
Њама коре, ки барои шаби арўсї мебоист, Моњбї кард. Дух-

тарро оббозї доронд, оросту перост; мўяшро теппакокул бофт, ба 
мўяш нуќрапўпаки баумед бофтаашро андохт; зулф буррид, гулоби 
садбарг пошид, куртаи сафед пўшонд, ба гўшаш њалќаи момої 
овехт, ба дасташ даспона андохт, ба гарданаш зирењи тўмордор; 
ба абрўяш усма, ба чашмаш сурма кашид, ба рухсораш ѓозаву 
гулгуна молид ва он паризодро дилаш нашуд, ки ба асп нишонда 
ба он хонаи чиркину ифлоси Боќарќин барад... Фикр карду фикр 
кард, аз ният гаштанро кори бад донист...



153

Арўсро пушти зини Саманд нишонданд. Иззат аз миёни Сан-
гин сахт дошт, то наафтад. Моњбї як даст бардошту ќарс зад ва 
ба кўдакон фармуд, то «ёр-ёр!» гўянд. Баччањо Самандро гирд 
гирифта «ёр-ёр!» гуфтанд, њамдиёрон бо машъала роњ равшан 
карданд... Ва Моњбї гўё ба муродаш расид... Аммо аз паси дух-
тар нарафт. Умедаш ба Шарифа буд. Моњбї њама корро сомон 
кард: мулло овард, никоњ кард, арўсро таги чодар дароварду њама 
расму русумро ба љо овард, ба шању арўс оина намуд, шарбат 
хўронд... бору бунаи арўсиро бўѓча карда фиристод... ва худаш 
дар хона монд...

Арўсро гирди оташ гардонданд, «гуноњашро сўхта» ба хонаи 
Бокарќин дароварданд... Вале ин корњо бо фармуди ў набуд, балки 
Моњбї орзу шикаст.

...Саманд гирди яккамех мегашт беќарор. Гашту гашт, баъд 
пушташ сард гашта оромї ёфт. Шабро сари по мегузарондагї 
барин пинак рафт. Ягон-ягон бинї меафшонд, сум мекўфт ва гўшу 
ёлаш афтида, одамвор ба андеша рафта буд.

Ва зери айвон онњо низ ба сукут рафта буданд, гўё сум задан 
ва бинї афшондани Самандро гўш мекарданд. Шарифа њам ба 
хаёли худ банд буд, Бурњон њам. Љўра ѓами кўњу даштро дошт, 
Сангин ѓами дару тирезаро, гўё аз рўи ишорањои модар ва ав-
валин бор теша ба даст гирифтанаш, касби падар ба вай мерос 
шуда бошад.

— Шариф-кофиру занаш сад бор кофта омаданд.
Бурњон њайрон шуд, ки модар ўро чунин лаќаб дода ва хаёл 

кард, ки ин њарфи ўст ва ё мардум чунин гўянд. Албатта барои 
Русия рафта хидмат карда омаданаш не, барои зани русї оварда-
наш. Лаќаб додан хислати мардуми дења аст, ќариб одами белаќаб 
нест дар ин дења, аммо лакабњо њар ранг мешаванд: яке рўњи касро 
мебардорад, дигаре касро ба замин мезанад.

— Чаро омада буд? – баъди андешањои зиёд пурсид Бурњон.
— Нагуфт... напурсидам...
Бурњон њайрон, ки чї лозим шуда бошад ба онњо?
...Ба назар дунё оромї дошт. Аз рўи фоли зани Кабир оромии 

пеш аз тўфон. Шаб ё сањар тўфон мехезад, њар кас тавонад, эњтиёт 
кунад... Вале сабаби оромї маълум буд: гўё казакњо ба Самарќанд 
лозим шудаанд, даъват карда бурдаанд. Зуњур њам гурбаи ба об 
афтидаро мемонад, ќозиву мулло њам. Овоза, ки подшох аз тахт 
афтид, навбати амир... пасон њама љо кофиристон бояд шавад; 
саг соњибашро намеёбад ва ќиёмат ќоим мегардад; гуфтаи зани 
Кабир меояд, ки оламро об пахш мекунад – оби Азов... Ва баъд 
овоза шуд, ки касе даруни Искандаркўл тойчаеро дида, ки баро-
бари тулўи офтоб сари марза баромада, сайња мекашидааст ва аз 
садои норасояш шарм карда, боз даруни об мешудааст. Андаруни 

оби муддат заррин метофтааст тойча ва касе онро бинад, љо ба љо 
хокистар мешудааст, зеро тойча баччаи офтоб будааст, њар пагоњ 
ба таъзими офтоб мебаромадааст. Аммо касе намепурсад, ки каси 
дида хокистар шавад, ин овозаро кї баровард?.. Инак њама кор 
дар дасти халќон будааст... онњо набояд атрофи Искандаркўл 
гарданд... Вагарна баробари пайдо шудани инсон тойчаи заррин 
беќарор шуда, даруни об тохтутоз мекардааст ва аз лапиши он 
об мадд карда, девораи такдастро канда фурў мебурдааст ва оби 
Искандаркўл якбора љорї шуда, аввал водиро, пасон оламро пахш 
мекардааст...

— Дунё ором метобад, Бурњон, ба њар њол ту бояд як муддат 
пинњон бошї, – оромиро шикаст Шарифа. – Сањари мардон бояд 
ба ѓор биравї... Сангин нишон медињад...

Модар љавобе нагирифта, аз гуфта пушаймон шуд. Гўё Бурњон-
ро хоб бурда, садо намедод. Вале модар дигар сухан накард, балки 
аз гуфта пушаймон, аз њодисоти рўзгор ва ќисмати писар андеша 
дошт: издивољаш барор нагирифт, дар ѓурбат афтод, овора шуд... 
оќибаташ чї мешуда бошад. Ѓор њам чандон љое нест...

— Сангин!.. Сангин!
— Лаббай!
— Аз ѓор эњтиёт мешавї... Аз чоњаш... Ягон чўб ё болор бурда 

монї, чї хел мешавад?
— Дањонаш танг, роњи гузар намемонад!
— Хайр, бин... Эњтиёт-ними њаёт!
Ба Бурњон хуш омад ѓор. Агар медонист, кайњо манзил ме-

кард дар ин љо... Садњо бор аз роњ гузаштааст, садњо бор дањонаи 
ѓори бастаро дидааст, аммо роњу манзил доштани онро намедо-
над. Мегўянд, ки ѓор як ваќтњо роњ дошта, мењмонњона дошта ва 
мардум он љо нишаст карда. Ва аз замони Аввалодам то давраи 
Даќёнус мардум даробаро карда ва баъди канда шудани нисфи 
шахи сафед, пои инсон низ канда шуда; он гоњ одамони дар ѓор 
буда дарун монда. Мурдаи ѓориёнро касе берун набароварда... 
Ва имрўз Бурњон мебинад, ки роњ дорад ѓор. Барои ў хеле зарур. 
Ѓор дар пушти боѓи усто Карим аст, дањонаи сиёњу бастаи он 
љониби хонаи усто менигарад, аммо роњи танги пањлўро одамон 
намедонанд.

— Ту бирав, Сангин!
— Роњро медонед?
— Њо.
— Чї хел? Ин роњро ба љуз кампири Моњбї касе намедо-

над...
— Чизе, ки Моњбї донад, олам медонад...
Бурњон мехоњад сарояд, чунон сарояд, ки ба нола, ба мўя мо-

нанд бошад; чунон нола, ки танњо чўпони сари дилаш пур аз алам 
бо най ифода карда тавонад; чунон нола, ки ба дили Гулсифат 

кора карда, биоварадаш ба дањони ѓор... орзу, лоимкон аст чунин 
нола... «Худо карим аст... вагарна маро бо чунин машаќќат аз паси 
боѓи ў манзил намедод...» Дароз менигарист сўи боѓу њавлии ў, 
дерёз сукут меварзид буни шах ва тасаввур мекард, ки Гулсифат 
меояд сўяш. Куртаи сафед ба бар, арўсосо... аз ќумоши куртааш 
дастархон сохта, андарунаш чизеро печонда меорад, вале буни 
девори боѓ њайрон, ки чун гузарад аз он. Борони имрўза деворро 
тар карда, ў намехоњад, ки куртаи сафедаш олуда гардад. Бурњон 
љонибаш рафтанист, ў ишора мекунад, ки наё! Наё, ки њама дар 
хонаанд, мебинанд, кор нозебо мешавад... Ва ў чашм кушода љуз 
њавову девору замин чизеро намебинад ва боз чашм мебандад, ки 
Гулсифатро наздиктар бинад: Гулсифат дар ѓазаб аст, ки Бурњон 
мард шуда, илоље ёфта наметавонад, нигарон аст, то Гулсифат 
роње пайдо кунад... Рўз бегоњ мешуд ва он кабўтари сафед, зери 
пардаи хокистарї миёни хонаву ошхонаву молхона метанид... 
Бурњон гардан ёзида он сў менигарист, ки кабўтари сафед аз назар 
пинњон нагардад...

«Аз нигоњ кардан кўки чашмам канда шуд, ин ќадар бепарвої, 
Гулсифат?»

«...»
Ва чашм мекушояд; хаёлаш ба љое рафта. Ба орзу мегузарад: 

Гулсифати бо ихтиёр наздаш омадаро рў ба рў нишонда, узромез 
мегўяд: «Љуз замин бўрёе дар бисот надорам, хонаву манзилам 
сангист, зиндагиам – вањшиёна... Ин кори Худо, Гулсифат: аз азал 
рўзгори берабту бенизомро раво дид, овораи ду љањон гардонд, 
инак сарсон мекунад, вањшї мегардонад...» Ва ў боз дар бораи 
ба баталиони коргарї рафтанаш, вайронаву харобањои аз љанг 
боќї мондаро обод карданаш, манзили нав сохтанаш, бо марду-
ми рус шинос шуданаш, саркашии коргарон, бедории халќи рус, 
инќилоб... ва бисёр чизњо гуфтанист... вале як саволи Гулсифат 
њама андешањоро аз сараш бурданд: «Шариф-кофир барин як 
зани русї наовардї?»

«Гулсифат!»
«...»
Садояш нињоят паст аст, Гулсифат намешунавад. Нигоњ намеку-

над. Умедвор, ки Худо ба дили ў меандозад ва Гулсифат гаштаву 
баргашта ин сў менигарад ва чашмаш ба ў меафтад; мешиносад, 
дармеёбад, ки Бурњон ба ёди ў ќаландар гашта, дар ѓор манзил 
гузида. Гўшанишиниаш низ ба ёди ўст.

«Ба ёди ту аз ин дунё мегузарам, Гулсифат... Сўфии кўи ту!»
Ба машомаш бўи пиёздоѓ расид, ки рўи тўппа рехта бошанд. Ба 

дудњои кабудчаи аз мўрињо болошуда зењн монд. Аз ин љо ќариб 
дења метофт, танњо њавлии худашон ва чанд њамсояњо паси кўњи 
гаштаи Говхона пинњон буд. Гузари шингињо, ки дар адири соњили 
чапи рўдхона буд, то айвонњояшон менамуданд. Дуд мебаромад 

аз мўрињои ошхонањои ин гузар. Аз мўрии усто Карим низ дуд 
баромад, дуди ѓализ, фаѓона зад ва зуд гум шуд. Оташ ё дар гирифт 
ё мурд. Инак бадиќќат менигарист, ки боз дуд мебарояд ё не. Яке 
чашмаш афтид, ки буни девори хона касе сўяш менигарад. Бурњон 
оламу одамро фаромўш кард ва аз дањанаи ѓор берун омада, то-
зон сари девор рафт ва аз љои сархори гашта сар дароварда, ба 
Гулсифат нигарист... Гулсифат аз чизе хавф бурда, зуд пас гашт 
ва гўсолаи наздаш омадаро як шаппотї зада, аз гўшаш дошта сўи 
оѓил бурд. Он ваќт модаршў љониби ошхона гузашт... Бурњон паси 
девор њам хўрд ва ба худ омада то торикї фаромадан он љо монд 
ва менигарист аз роѓи сархор. «Муњимаш – диданаш» хушнудї 
кард дар дил ва гўё њама аламу азоб рафъ шуд.

Ѓур-ѓури одмон баромад. Бурњон дар њамин девор љо шуд ва 
дид, ки сиёњї љониби ѓор рафт, аз пасаш сиёњии дигар. Ў аз буни 
девор паси харсанг гузашт... Онњо паси ѓор истоданд. Хомўш бу-
данд, пасон сурфиданд. Ва овози шинос баромад: «Ако!» Бурњон 
овозро шунид, соњибашро шинохт, аммо сипоњї кард...

— Ако! Ман – Сангин!
Сангин дањон ба дањони ѓор дошта садо дардод ва овозаш 

базўр то гўши Бурњон расид. Аммо ў љуръати овоз додан надо-
шт, зеро намедонист, ки ду тани њамроњи Сангин омада кистанд. 
Дуздона паси харсанг љо шуда, љуръати баромадан намекард. Ва 
гоњ-гоњ љониби роѓи сархор менигарист, ки Гулсифат аз он љо 
сар бардошта, чун молики он макон онњоро меронад: «Биравед, 
халал нарасонед!» Дилаш тез зад, аммо надонист, ки аз њаяљону 
андеша аст ва ё аз омадани мењмонони нохонда. Аз гурехтан, аз 
сари сархор сўи хонаи Гулсифат нигаштан хавф дорад, ки асрор 
њувайдо мегардад, нн љо буданашро пай мебаранд, доду фарёд 
мешаваду ѓалмаѓал, дењаи омодаи хоб хобпар мегардад ва...

«...бигзор чунон шавад, то Гулсифат донад, ки ман ин љо њас-
там, аз барои ў њастам...»

Дар равшании моњи шомхўрда, ки нав аз паси теппаи Мурѓак 
тулўъ карда буд, Бурњон Гулсифатро надид ва ба гўшаш садои 
шинос омад.

— Ако, ман – Сангин!
Бурњон баргашту он сў нигашт. Суроби занонаро дид дар пар-

тави моњ, зани сарлучи нањифпайкарро.
— Шариф?!
— Ой Бурњон! – пеш омад Марям. – Чаро пинњон мешавї? 

Љои тарс намонда: подшох сарнагун шуд. Њукумати Муваќќатї 
бозиро бохт... Казакњои дар Самарќанд буда ба мадади Бухоро 
рафтанд... Боз аз кї метарсї?

— Ман аз касе наметарсам, ин љо кор дорам.
— Ин аз ду чиз мешавад, Бурњон: ё гурезаї ё ошиќ... – изњор 

кард Марям.

Ин њарф ба Бурњон хуш омад, аммо намедонист, ки чї пурсад 
ва чї љавоб гўяд. Ў медонист, ки дар Бухоро маѓали андак нест. 
Худ аз худ халоиќ ба гурўњњо људо шуда, хунрезињо мекунанд, аммо 
маълум нест, ки кї мардумро ба куљо мекашад, намоишњо барои 
чиву барои кї? Суннї мегўянду шиъа, ќадим мехонанду љадид... 
Яке барои пойдории Бухоро кўшад, дигаре онро фурўшад. Зуњур 
баринњо кам нестанд дар олам... Ва равшан нест, ки казакњо ба 
имдоди кї рафта ба Бухоро...

— Зуњур њам њамроњи казакњо рафтааст?
Пурсид Бурњон, аммо надонист, ки барои чї пурсид.
— Не.
Муроду матлаби ўро Сангин медонист, барои њамин кўтоњ 

љавоб дод.
— Очаи ин, – Сангинро намуда шўхиомез гуфт Бурњон, – Очаи 

ин Зуњури мастро куштанист. Барои њамин пурсидам, ки ў гурехта 
ба Бухоро рафтааст ё дар ягон мушхона љо шуда... агар гурехта 
бошад, љонашро рањо кардааст.

Марям ба Шариф нигарист. Ў хандид:
— Шўхї мекунад. Очаи Сангин – очаи Бурњон.
Аммо Бурњон зоњир накард, ки шўхист ё љиддї. Њушаш паре-

шон, намедонист, Гулсифатро пеши назар орад ё ќисмати Бухо-
роро; Бухорои некноми сарсахтро, ки барои гањвораи тамаддун 
буданаш чї ранљњо кашида, ба сараш чї балоњои нонавиштае 
омада... ва андеша мекард, ки њар чї шавад, дар Когон шавад, дар 
њамон љое, ки ў аз ќатор фаромада буд; Шарифу Марям њам...

Аз боѓ садое омад, мисли он ки касе ба чизе пеши по хўрда, 
афтида бошад. Бурњон парешон шуд. Вале наёрист, ки аз сари 
девор нигарад. Дигарон низ ин садоро пай бурданд, ки гўш ба 
ќимор буданд. Сангин сари девор рафт. Бурњон тоќат накарда 
пурсид:

— Усто Карим?
— Не... касе нест.
Бурњон ба Сангин бовар накарда, аз рахнаи сархор нигарист 

ва як сафедиро дид, ки миёни боѓ кундаосо паст буд.
— Рафтем, – гуфт Бурњон ва чанд ќадам њамроњи онњо рафта 

баргашт: – Шумо рафтан гиред...
— Бе ту намеравем, – изњор кард Шариф, – мурѓе, ки ту куш-

таї, мо пар кандаем... Биё ба хонаи мо... Марям њамаашро ба ту 
мефањмонад... Он кас љои туро ба Марям гуфтааст, вагарна мо 
аз куљо медонистем, ки ту ѓорї шудаї.

Бурњон бозистод, шах шуд, баргашта ба ў рў овард:
— Кї?
Марям ба Бурњон наздик омад, аз зери кашаш дошта кашид:
— Биё-биё! Ман бо ў дугона шудам...

Дили Бурњон ѓайри муќаррарї тапид, хост пурсад, ки онњо 
ќиро дар назар доранд, дигар њарф аз забонаш баромад:

— Рафтан гиред, ман шуморо дармеёбам.
Онњо каме рафтанду бозистоданд. Бурњон ба рахнаи сархор 

омад. Он чизи сафедро миёни боѓ надид. Мўи тан ва сари ў дамид, 
тоќии кўњнааш боло шуд... Ёд овард, ки ѓор чунин чизњо дорад; 
љин, парї, дев... Мегўянд, аммо надидааст. Раъша давид дар ба-
данаш. «Парї ба њар сурат меояд», мегўяд Моњбї ва мефармояд, 
ки пеш аз наздик шудан ба сурате калима гардонанд.

Таги дили Бурњон ѓулѓула кард: њам аз кундаи сафеди боѓ, њам 
аз њарфи онњо: «Наход дилу нияти маро пай бурда бошанд?» Аз 
паси онњо тохт.

Њавлии Шарифино се њавлї дар миён бо њавлии усто Карим. 
Вале аз таги ѓор роњи рост надорад, ними дењаро давр зада, ба 
тангкўча даромадан лозим меояд. Падару модари Шариф аз барои 
Марям шуда њавлию њарамро партофта рафтаанд. Шарифу Марям 
дар хонаи сангдевори дудазада дами дарвоза зиндагї мекунанд, 
ба хонањои пешгањ коре надоранд. Мояи рўзгор њам нест. Марям 
ба танг омада, чанд бор ањд кард, ки равад, аќаллан то назди 
русњои Когон, натавонад; ё Шарифро танњо намонад ва ё Шариф 
ўро рафтан нагузорад. Шарифро дўст дорад, аммо нагўяд, гоњ-гоњ 
ситеза кунад, рафтаѓор шавад. Шариф рост дониста, нагузорад, ки 
равад. Падараш Муроди Табар ситеза карда аз хонаи хеш рафт. 
Модараш Навраста дунболи арўсу наберањоро гирифт, ки хоњ-
нохоњ ба уболи тарафайн мемонад, аќаллан аз уболи наберагон 
рањо ёбад, рафт; гуноњи кофир ба гардани худаш.

— Не, ту чаро маро фиреб кардї?
— Чунин намекардам, њамроњам намеомадї... медонї, туро ба 

як мамлакат иваз намекунам.
Марям бовар мекунад бори дигар ва аз љањл мефарояд, сар 

бар дўши Шариф менињад:
— Рафта гўй, хешонат биёянд, ман муросо мекунам.
— Аз љањл фароянд, худашон меоянд.
— Ман як чизро намефањмам, Шариф... Мегўї, ки дар ин љо 

дузанаву сезанањо кам нестанд... Пас чаро онњо ба ин муросо 
намекунанд?

— Њо, ин мерос аз пайѓамбар, ба ќавле Муњаммад њафт ё нўњ 
зани никоњї дошта ва ба ќавле чањордањ... ва дар байнашон аз 
кофирон низ будааст. Кофир њарфи бад нест – ѓайри дин, арабњо 
њам моро ваќти истило кофир мехонданд, мо дигаронро кофир 
медонем... Дар назари инњо ту – кофир. Динат дигар.

— Ту ба онњо фањмон, ки ман динашонро ќабул мекунам... 
Бозор бирав, куртаву эзори тољикї бихар, ман тољик мешавам, 
ояту њадис биомўзам, мусулмон мешавам... аммо дилу нияти маро 
бо њељ роњ иваз ва ё дигар карда наметавонї.

— Рост... ба либос пўшидан тољик намешавї, тарзи либос-
пўшиат тољикона мешавад, аммо Марям мемонї. Мусулмонони 
кофир кам нестанд...

Аз чунин њарфњо Марям дилтанг гашта, кўча баромад. Гул-
сифатро лаби об дид, ки нав кўза ба об зада. Онњо забони њам-
дигар намефањмиданд, бо имову ишора матлаб мефањмонданд ва 
нашавад, Гулсифат аз дасташ дошта ба хона мехондаш. Марям 
баъд дарёфт, ки Гулсифат барои шавњарашро нишон додан ўро ба 
хона бурдааст. Њатўл, кашола, дилнокаш... метофт шўи ў. Марям 
дар дил мегуфт, ки Гулсифат њайф шуда. Рўзе Гулсифат номи 
Бурњонро ба забон гирифт, дигар чизе нагуфт; агар гўяд њам, 
Марям намефањмид. Аммо Марям аз њамин як њарф њама чизро 
дарёфт. Гулсифат назди Марям меомадагї шуд. Њамсояњо огоњ 
гаштанд аз сирру савдо. Овозањо ба гўши усто Карим расид ва ў 
покуи сартароширо урён дошта омад, ки њам сари арўсро мегираду 
њам сари Бурњонро... Аммо дар хонаи Шариф на Бурњон буду на 
арўс. «Як-ду бор аз дарвоза сар халонда буд, дигар арўси шуморо 
надидаем!» гуфт Шариф, аммо усто Карим бовар накард. Ѓаза-
башро ба сари Марям рехт, ки аз Русия думи мардакро гирифта 
омаданаш бас набуд, ки дигаронро низ бероња мекунад.

— Бева, бигўй, ки онњо куљо шуданд?
— Ба Русия гурехтанд, – пичингомез гуфт Марям. Усто Карим 

бовар кард магар? Бовар накард. Покуи чархдошта дар даст оѓилу 
коњдон, ошхонаву обхона ва хонањои дигарро хабар гирифт; ба по 
зада дарњоро кушода ва ба ситеза пўшида, сандуќу таксандуќањо-
ро чаппа карда, њама љоро аз назар гузаронд, дар торикї охури 
молњоро дастмол кард, рўи бом баромад. Девонасурат ларзид, 
девосо ѓуррид, вањшиёна дарафтиданї шуд.

Марям аввал хуб тоќат кард ва дид, ки намешавад, калтаки 
дар девори оѓил такя гузоштаро гирифта, ба осмон бардошт, то ба 
фарќи сари ў фарорад, ў тарсида пас-пас рафт... ва њамону њамин 
дигар ба ин љо наомад...

...Поку дар даст девонаавзоъ, пурѓазаб, осемасар ба сари Ша-
рифа рафт. Ва дўѓу пўписа кард: «Каллаи њамаатонро сабча барин 
мегирам!» Шарифа лаби марза истода, ба рафтори носолими ў 
диќќат дод ва гўё аз усто не, аз каси дигар пурсид:

— Ин балои дигар аз куљо пайдо шуд?
— Мегирам сабча барин каллаатонро! – теѓ дар њаво алвонљ 

дода, оби дањон парронда, чашмон хунгирифта, бењушона дод 
зад усто Карим.

Шарифа аз ваљоњати ў тарсид. Барои ўро аз раъяш гардондан 
ва андаке шасташро фуровардан пурсид:

— Чї шудааст, усто?
— Худро ба нодонї назан, бева!

— Ба нодонї намезанам, њамин ќадар пай бурдам, ки ягон љоят 
мехорад, бузро шохаш хорад, ќўши чўпонро кобад...

— Бурњонат куљост?
— Намедонам!
— Надонї, мурдаатро омада бинад!
Шарифа дид, ки ў девонагї дорад, даруни хона шуд ва дар ба 

рўй баст. Усто Карим аз чунин гурези Шарифа шерак гашта, њаво 
гирифта, бо лагад дарро зад, кушода нашуд, сахт зада дарро пар-
ронд ва даромаданї буд, ки Шарифаи потешабадастро дида, дами 
дар њайкал шуд. Шарифа дандон ба дандон монда буд: «Сагро 
аљал расад, ба одам дандон тез мекунад». Чу модашери хашмї сар 
пеш гирифта, чашмон косаи хун омода ба њуљум буд.

— Асбоби устої барои љанг не... Мард бошї, асбоби њунар ас-
лињаи љанг накун! Ман бо ќадоми шумо сар ба сар шавам? Шумо, 
беномусон, зиёдед! Ман – як тан! Чї гуфта, бепурсиш ба дари 
ман њамла мекунї?

Ў пеш мерафт, усто Карим пас-пас. Њамин ќадар монда буд, 
ки неши потеша ба сари ў бархўрад. Шарифаи аз ин њодисаи 
ногањонї ба хашм омада, њамчу оташ аланга мегирифт:

— Гумон карда будам, рўзи Зуњур ба њама мардони дења дарс 
мешавад... Њезалак! Кадом мард ба сари зан теѓ кашида омадааст? 
Эзор кашида дињам, бипўш! Арўси туро даруни эзорам гирифта 
шиштаам? Писари ту зан саришта карда натавонад, гуноњи ман 
чї? Ё аз барои худат ин ќадар... астаѓфируллоњ!

— Ин чї мољаро, Шарифабону? – аз дарвоза садо кард Моњбї 
ва зањраи усто Карим даррид: «Худо зад, бадном шудам».

— Шон дар рўзи равшан ба сари ман омадаанд...
Моњбї хандид ва якбора авзояш дигар шуда, љинаш гирифт ва 

љониби усто Карим даст ёзид, то миёни пояш панља зада моякаш 
кунад. Усто Карим дасти ўро зада дур кардан хост ва теѓаш са-
рангушт ва ангушти миёнаро то устухон буррид ва хуни фаввора 
задаро Моњбї дошта натавониста, ба рўи усто Карим пошид; 
пушти даст афшонд, аз дастор то эзори ў хунолуд шуд. Пиразан 
гуморид, ки дигар хун боздошта нашавад, ба мардак наздик омада 
ба сару рўяш молид. Теѓи алмососои ў барќвор аз пањлўи гардани 
Моњбї гузашт ва пиразан сўзиши он љоро доштанї шуда, дасти 
чап ба гардан бурд, ба панљааш хуни гарм расид... Аз шоњраги 
гардани Моњбї хун мепарид...

Шарифа потеша тори сар медошт ва ба тањдиди усто Карим 
меомад. Ў хуни дасту гардани Моњбиро дида, пеши чашмашро хун 
гирифт ва надонист, ки чї зайл мўњраи потеша бар фарќи сари 
усто Карим бархўрд ва њамон замон потешаи вазнин аз дасташ 
афтид ва Шарифа ба мадади Моњбї расид.

Моњбї лаб ба лаб фишурда, аллакай ба таќдир тан додагї 
барин дудаста раги бурридаро медошт ва аз байни ангуштон зањи-

дани хуни гармро намедид. Шарифа дарёфт, ки ноњол мешавад ва 
њољат ба латтамут нест. Саргираки теѓбурридаро гирифта, дастони 
Моњбиро аз гардан дур карда хунро рўфтанї шуд, вале дид, ки хун 
сўи сар мепарад, лаб газида шоњрагро сахт доштан хост. Чун пай 
бурд, ки аз ўњдаи боздоштани хун намебарояд, фарёд зад, то ба 
имдодаш касе расад. Рўймоли докаи сарашро кушода ба гардани 
Моњбї пахш кард, сурх гашту хун бознаистод... Ва дид, ки Моњбї 
аз њолат меравад, рўи роњ дароз хобонд...

Пањлўтар усто Карим замин газида мехобид, чашмонаш боз 
буданд.

Шарифа миёни ду мурда монда буд ва таќдири бади хешро ма-
ломат мекард, андеша дошт, ки ба мардум чї љавоб медихад. Њатто 
ба сараш намегунљид, ки дурўѓе бофад: «Ман куштам, њаќиќати 
хол њамин». Ва ў њарфашро ду накард... Яке аз сари теппа ин 
воќеаро дида омад, дигаре садоро шунида омад, яке аз дигаре 
хабар ёфта омад ва њавлии Шарифа одамонро набурд, гўё рўзи 
Мањшар буд. Шарифа њељ як мењмони нохондаро наронд, балки 
овоз медод, мурдаашонро бардоранд... Ва миёни тамошогарон 
миш-миш шуду ѓалмаѓал; мушткўбї, дастогиребон; ду гурўњ ба 
дарвоза тамба мешуданду пас мегаштанд, њамдигарро ба девор 
пахш мекарданду пас меомаданд... дашному дањонљанг боло ги-
рифт ва касе набуд, ки мурдањоро бардорад...

«Ин мардак дар рўзи равшан теѓбадаст ба сари ман омад, ана 
теѓаш дар дасташ, холаи Моњбї азми ўро дида ба вай дарафтод, 
бинед, бо теѓаш ангушту гардани ўро буррид... ва ман ќасосамро 
гирифтам... медонам, ки хељ яки шумо ин корро намекунед». Чунин 
гуфтанї буд Шарифа, њайфо, ки гўши суханшунав пайдо набуд. 
Шарифа хомўш монд...

...Ва Шарифа ин њарфро дар додхона гуфт. Баъди он ки мур-
дањо соњибдор шуданд, гўру кафан карданд; усто Каримро писару 
хешовандонаш, Моњбиро Шарифаву писаронаш ва Боќарќину 
занаш... Шарифаро ба ќозихона хонданд. Рўи хонтахтаи ќозихона 
потеша ва теѓи устої меистод. Шарифа гумон кард, ки ин дафъа 
халосї нест. Ба саволи додгустар њамон њарфи забонзадро такрор 
кард ва додгустар музтар монда гуфт:

— Ту бояд худдорї мекардї, зеро медонистї, ки гуноњат аз 
кўњ њам гаронтар.

— Ќозии мўњтарам, агар ман ба сари ў мерафтам, ўро зада 
мекуштам, гунањкор будам... Ман шарафи худро њимоя кардам 
ва њар зан ин корро бояд бикунад... Моњбии бегуноњро ў кушт ва 
ман ќасди пиразанро гирифтам, чунон ки медонед, пиразан каси 
ќасосгир надорад, инак њар њукме бароред, ихтиёр доред.

Додгустар тоќиву дастор андаке пушт тела дода, пешонї каф-
мол кард, чашм пўшида, миёни абрў гирењ андохт ва намедонист 
чї кор кунад, чї њукме барорад.

— Пир шудаед, ќозии мўњтарам...
Додгустар як ќад парид ва њоло ки ба хулосае наомада буд, 

хашмї гашт ва сўи Шарифа дод зад:
— Хез, дафъ шав!
...Ягона гуноње, ки Шарифа ба гардан мегирифт, сабабгори 

марги Моњбї шуданаш буд. Дар назди ќозї њам гуфт, дар назди 
Худо низ мегўяд. Ѓамї мешавад худ ба худ. На барои он ки дигар 
њамсўњбат надорад, балки Моњбї ройгон мурд. Гўё аљал пешан-
доз карда, аз дарвоза ворид сохт ва кушт. Мурдаи Моњбиро аз 
хонаи худаш бароварданд... Духтари девонекаш – Иззат барои 
гиря кардан омаду дигар ба хонаи Боќарќин нарафт ва кунун 
њар бегоњ пушти оташдон нўкча мемонад ва дерёз то сўхтани он 
нигарон меистад... Њарчанд Боќарќин инак зан дидам, гуфта, аз 
паяш ояд, ки хонааш барад, девонек намеравад. Ў механдад – ме-
хандаду якбора мегиряд ё мегиряд – мегиряду якбора механдад. 
Пасон пайгири модар барин хеста ба хонаи Шарифа меравад, аз 
дарвоза фарёд зада, мепурсад:

— Хола, очам куљо рафт?!
Шарифа намедонад, ки чї љавоб дињад, чизе намегўяд. Дароз 

рў ба рўй хомўш меистад ва мегўяд:
— Даро, чой бихўр!
— Не. Агар очам ояд, гўед, зуд хона равад, хона пури мењ-

мон!
Ва Шарифа ба андеша меравад: дар бораи зиндагї, офарини-

ши Олам, Одаму фарзандонаш андеша мекунад ва аз њафтсола то 
њафтодсола – њама мардуми дењаро аз пеши назар мегузаронад 
ва дарк мекунад, ки офаридгор чї ќадар устост, аз ягон љињат 
якеро ба дигаре монанд насохта; як чашми танг чї, ки ин ќадар 
аз њам фарќ мекунад. Баъд рўи одамонро пеши назар меорад, 
пасон ба шакл мувофиќ омадану наомадани рафтору кирдори 
онњоро... Кўдак њам нафс дорад, калон њам; кўдак њам фиреб ме-
донад, калон њам; кўдак њам зиндагї кардан мехоњад, калон њам, 
вале намедонад, ки кўдак аз калон омўхта ва ё калон аз кўдак, 
зеро калон аввал кўдак буд...

Шарифа хаёл мекунад, фикр мекунад, ки рўзаш наздик аст ва 
Моњбї њар лањза ўро наздаш мехонад... Медонад, ки дар рўзгор ин 
ќадар кори носомон дорад, ки на танњо ба мурдан ваќт намеёбад, 
балки дањ, сад кас корашро сомон карда наметавонад. Дар асл 
мешинад, ба коре дасту дилаш намеравад. Фаќат андеша меку-
над: «Бурњон баччаи беаќл набуд, чаро чунин кард? Гулсифатро 
дуздида куљо бурда бошад? Буд-набуд писари усто Карим онњо-
ро ба њолашон нагузорад... Чаро дигаронро гунањгор шуморам, 
шояд гунањгори фољиањо худам бошам? Бурњон аз арўси ёфтаамон 
наосуд, худаш...»

— Љўра! Сангин!

— Лаббай, оча?!
— Намедонед, ки Бурњон Гулсифатро куљо бурдааст?
— Дар ѓор...
— Дар ѓор? Рост мегўї? Натарсида-я? Наход фаросат накунад, 

ки ѓор дар пушти боѓи усто Карим... Равед ва огоњ кунед, ки ягон 
љо гурезад...

Бародарон љуръат накарданд, ки шабњангом дами ѓор рафта, 
Бурњонро огоњ кунанд: њам аз ѓори торик метарсиданд, њам аз 
фош гаштани асрор. Шарифа њама зуъму ѓазабро як сў гузошта, 
њамроњи писаронаш ба дањонаи ѓор рафт ва нафас дарун гирифта 
гўш андохт, ки чї садое меояд. Дењаи хуфта хомўши хомўш буд. 
Ягон-ягон харе њанг мезад, саге ак мегуфт ва хурўсе бонг, аз куљое 
љавоб мешунид; болотар аз пушти теппа садои пинг-пинги рўбоњ 
меомад ва сагона ак-ак талха додани шаѓол... Шарифа ба ин чизњо 
ањамият намедод ва гўш ба дањони ѓор медошт, ки садое меояд ё 
на. Аз дањонаи ѓор акси садои бод меомад.

«Бурњон!» оњиста садо дардод Шарифа ва аз садои пасту дуз-
донааш дар баданаш мурѓак давид. Ў медонист, ки ба садояш 
љавоби хуб намеояд ва њамин замон субњ дамида, одамони усто 
Карим сари хок мераванд, онњоро мебинанд, кор расво хоњад 
шуд. «Бурњон!» аз аввала баландтар овоз баровард ў, дар бадани 
писаронаш низ мурѓак давид. Писарон афсонањоро ба ёд оварда, 
гумон мекарданд, ки ба љавоби садои модар, деве ё љине ба сурати 
аждар аз ѓор бурун омада, бо шунањи чашмони фурўзонаш дами 
ѓорро равшан мекунад, одамони усто Карим онро дида, сари хок 
рафтанро фаромўш карда ба ин сў метозанд ва тамошо мекунанд, 
ки чї сон аждар онњоро фурў мекашад ва тамошогарон механ-
данд. – Бу-ур-њо-о-он! – писарони ѓарќи андеша як ќад париданд 
ва садои Сангин баромад:

— Аком метарсанд, о-оча!
— Тарсад, мисли кўршапарак дар ѓор љой намешуд! – зарда 

кард модар ва идома дод: – Наход дар як ќадам роњ нафањмиданд, 
ки усто Карим мурда, мардум мегирянд? Ба пешонии усто Карим 
њам аз арўс наандохта будааст... Бурњон! Э, Бурњон!.. Бурњон, ме-
гўм! – баландтар баромад овозаш. – Ё баромада ягон љой рафта 
бошанд? – чу маслињат ба писарон рў овард: – Намедонед? Албатта 
шумо намедонед... Њама чизро ман бояд донам, њама корро ман 
кунам, љафоро ман кашам... Бурњон мегўм-э! Баро! Гап дорам! Ман 
аз дења баромада рафтанї... Гапамро гўям, то дар ќиёмат ќарздор 
намонам... – Модар хеле хомўш монд, сипас пурсид: – Рањ дорад? 
Не, ѓайри ин рање, ки мо дида будем?

— Рањматии Моњбї мегуфт, ки дорад, мо намедонем...
— Метарсам, ки...
Забони модар нарафт, ки фикрашро гўяд, аммо писарон фањ-

миданд, ки ў дар хусуси њастиву нестии Бурњон андеша дорад.

— Рањ ёбед ба ѓор! Агар ўро дар ин ѓор кушта партофта бо-
шанд, сари шумо барин бародаронро худам мегирам!

«Оча!»
Садое омад ба гўши модар. Хуб диќќат кард, ки такрор меша-

вад ё не, нашунид. Ба рўи Љўраву Сангин нигарист.
— Шунидед?
Онњо забон ба ком часпонда чалаппї садо доданд: «не!»
— Наход садо дода бошад гўши ман? Шунидам, ў «оча!» 

гуфт.
«— Оча!».
— Мешунавед?
— Не!
— Не!
— Худо, гўшатон ќуфл занад! Вай «оча» мегўяд!
«— Оча!»
— Мешунавед?
— Не!
— Не!
Тани модар вараља кард. Хаёлаш ба афсонањо рафт, ки дар чу-

нин маврид Хизр ё пири ботадбире пайдо ва ёвари барљомондагон 
мешавад. Аммо Шарифа ба атроф нигашта, касеро намебинад. Ба 
писарон рў меорад ва хаёл мекунад, ки љуз худашон касе мадад 
карда нетавонад...

Шарифа шунид, ки дарвозаи усто Карим садо дода кушода 
шуд. Хешон охирин бор сари ќабр мераванд. Њафта гузашт. Субњ 
медамад. Аз машриќ фазо хокистарї, пас бунафшаранг гашта, 
олам мунаввар мешавад; боз рўздида рўз мебинад, рўзнадида рўз 
намебинад...

— Бурњо-он! – чандон баланд набуд ин овоз, дар дами ѓор 
хомўш шуд. – Рафтем! – аз фаро расидани субњ хавф кашида гуфт 
Шарифа, то сир ошкор нагардад. – Набудааст... Мебуд, ба садои 
ман мебаромад...

— Метарсад аз шумо! – гўё муаммо кушод Сангин.
— Аз ман метарсад? Барои чї?
— Дуо мекунед.
— Дуо мекунам? Писари худамро дуо мекунам? Девонаам, 

ки писари худро дуо кунам? Дуо кунам њам, дуои хайр мекунам; 
осояд, мегўям, афзояд мегўям... Гап дар дуо не... Зинда бошад?.. 
Хаёлат одамони усто Карим дар ѓор будани ўро донанд, зинда 
мемонданд?

Шарифа ба ин савол љавоб талаб намекард, балки фикру зик-
раш дигар буд: одами зинда дар ин муддат мехўраду меошомад, 
лекин ў чї кор кард? Як њафта гушнаву ташна... Не-не-не! Зинда 
мебуд, нон гуфта меомад.

Љўра хандид. Хашми модарро овард:

— Шодї накун! Мисли ман ту њам месўзї... кас ба њоли дига-
рон набояд хандад...

— Чун нахандам, ки шумо акомро зинда ба зинда куштед! Ў 
зинда, њар рўз ман барояш чизу чора мебарам. Пай набурдед, ки 
тутмавизатон кам шудааст, надидед, ки чормаѓз њам ним халта 
мондааст; кашк њам... Шумо хона равед, ёфта овардани ако тани 
мо... Ња, ќавл дињед, ки бад намегўед...

— Зинда ёбед, аз њама гуноњаш мегузарам...

...Ва Бурњон омад. Аз дасти Гулсифати зебо гирифта омад. 
Шарифа чї кор кардану чї гуфтанро надониста, оњиста аз ошхо-
на баромад, ба боѓ рафт ва ваќте ки ашки чашмонаш хушк шуд, 
табассумкунон баргашт. Табассум дошт Шарифа: барои писараш, 
барои арўси нохондааш. Аммо буѓзи гулў њолати ўро дигаргун 
мекард ва дањонашро талх. Ў оби дањон фурў бурда, гулў нарм 
кардан мехост, аммо мепиндошт, ки ќатраи зањр фурў мебарад. Ў 
табассум кардан хоњад, хандидан хоњад, хуш гуфтан, хуш ќабул 
кардан ва пеши пои арўси нохонда мурдан... натавонад; балки дар 
нињодаш як сирри ногуфтанї дорад; љиготи гирифтааш, гирењи 
миёни абрўвонаш, ѓамбодаи гулўяш шањодат бар ин дињад.

— Хуш омадед!
Боэњтиёт овоз баровард ў. Онњо пай бурданд, ки садояш нест, 

балки моиндар хуш омадед мегўяд ё зани њамсоя. Чунин буд дар 
назари онњо, аммо Шарифа андешаи дигар дошт: «Бурњон ќасд 
ситонад». Дили Шарифа мехост, ки аз пешонии Гулсифат бўсад, 
њамчу духтар ба оѓўш кашад, бипазирад, то дили Бурњон бардошта 
гардад, вале гирење буд дар миён; гирењи бадномї, хархашаву гапу 
калоча, ќасоси шавњари Гулсифат.

Дар ин дења каси ѓайр нест љуз Марям. Њама тагу тирези як-
дигарро донанд. Агар касе гузаштаѓони худро надонад, дигарон 
њикоят мекунанд, ки бобои бобокалонат, бибии бибикалонат чунин 
буданду чунон. Вале Шарифа њама чизро медонад: њафт пушти 
падарї, њафт пушти модариашро, њафт пушти Гулсифатро низ. 
Ба ў ягон адоват, кина ё буѓзе надорад, шод аст, ки чунин арўс 
аз дари хонааш даромада, аммо дилаш намешукуфад аз чунин 
кор; аз шавњари њатўлу девонаавзоъи ў хавф дорад. Медонад, ки 
Гулсифати мактабдида чунин шўро муносиб надониста ба ин роњ 
рафта; донад, ки Бурњон дидаву дониста ба ин кор даст зада, бо 
сар бозї хоњад кард... Ў Гулсифати резапайкари зеборо дуздид, 
ёри ѓор кард, инак мехоњад њама донад, ки ин мурѓи зебо дасто-
мўхти Бурњон аст. Дар њаќиќат зебост Гулсифат. Сафедаки сиёњмўи 
чашму абрўяш низ сиёњ, дар пушти лабаш холи сиёњ њам дорад, ки 
ба чашми булбул монад ва ба он рўи сафед шинам. Шарифа ўро 
охирин бор рўзи рўбинон дида буд: ба тори чодараш як рўймоли 
фаранг андохта, сарандози ўро андаке бардошта, дида буд ва ња-

мон ваќт аз дил гузаронда буд, ки кирои арўсдорист, вале гумон 
накарда, ки рўзе чунин арўс аз дари ў медарояд...

Шарифа дар хонаи калон пўстаки барќад андохт, то онњо гарм 
бошанд; дар ѓор нам кашиданд, инак гарм шаванд. Аммо чизе 
напурсид... Гўё њарфе пурсад, њама чиз такорў мешуда бошад ва 
ё безобитагие ба миён ояд. Дастархон пањн кард...

Гулсифат дар кунљи хона, ки чодари арўсиро одатан он љо 
мекашанд, рост меистод. Лаб мегазид, ангушт мушт мекарду ме-
фишурд, тазйиќ меёфт дилаш, ѓусса мехўрд худаш, ки шояд ба 
назари Шарифа як арўси берўи беиззати танбахшида тобад... Ў 
коре кард, ки касе аз занони ин дења накарда, афсона метобад 
рафтори ў, гўё одами зинда дар пеши назар ин корро набояд ку-
над... Фишор мехўрад дилаш...

Шарифа низ камтар аз Гулсифат дар сар андеша надошт. Ме-
даромаду мебаромад, ин меоварду он, меангошт, ки Гулсифатро 
намебинад, рафторашро пай намебарад ва сабаби рост истодани 
ўро намедонад.

— Оча, арўс намешинанд!
Шарифа њамаашро мефањмид, аммо гумон надошт, ки Бурњон 

шўхиомез мегўяд ин њарфро.
— Арўс шинанд... Љонам, молам, закоти љони арўс!
Гулсифат нанишаст, балки пеши пои Шарифа афтид ва ги-

рист. Чизе нагуфта гирист, то Шарифа њама чизро дарёбад, њарфи 
дилашро гўяд. Шарифа ё дониста ва ё њарфе наёфта ва ё ноогоњ 
аз муроди ў чизе нагуфт... Бардошт Гулсифатро, сила кард сару 
рўяшро. Хуб нигарист ба сару рўяш, бўсид аз пешониаш, пахш 
карда ба банди дилаш. Гулсифат намедонист, ки барои дар хона-
дони усто Карим бо чунон шў хор буданаш чунин рафтор мекунад 
ва ё барои ба хонаи ў омаданаш... Шарифа пай бурд, ки чизе ба 
пойњояш печид. Сахт љафид. Надида, њама чизро дарёфт. Арўсро 
оњиста рањо кард ва хам шуда дастони печони писарро аз пой 
људо карда гуфт:

— Бихез, ба мард назебад ин кор!
Аммо Бурњон нахест. Сар бар пои модар мегирист... Њољат ба 

њарфе набуд. Њама кор шуда, њама сухан гуфта, ќисмат маълум, 
саргузашт маълум, хоњишу дилу ният маълум... Обро пора карда 
намешавад.

— Бихез, баррем! Гуноњи ту кам аст дар ин кор... – ва барои 
он ки Гулсифат парешон нагардад, идома дод: – Гуноњ – гуноњи 
ман!

Бурњон нахест, балки баланд гирист; хориаш омада гирист, азо-
би модар, хорињои падар ва оворагињои худу ќисматро ёд оварда, 
гирист; мунтазир буд, ки модар як њарф гўяд: «Аз гуноњат гузаш-
там». Њарчанд ки ў ин њарфро кайњо гуфта буд: «Агар Бурњон 
зинда бошад, аз њама гуноњаш мегузарам».

— Охир ту мард-ку! Чаро гиря мекунї? Бихез!
Пас модар хандид. Хост бо ин роњ хотири писару арўсро шод 

кунад, натавонист, гирист: овозаш ларзид, ашки чашмаш шорид, 
дасту пояш суст шуд, сари Бурњонро сила кард, мўйњои аз Русия 
савѓо овардаро панља зад, то таскин ёбад... Худ аз худ пойњои ўро 
рањо кард Бурњон. Шарифа пањлўи писар нишаст, сарашро оѓўш 
кард, бўид, бўсид. Бўи сўхта медод мўи сари ў; чанд ваќт боз на-
шуста, дар хоку чанг оѓишта, бўи сўхта медињад, њарчанд ки бояд 
бўи нам ва ё зањи ѓорро дињад. Шарифа ба Гулсифат нигарист ва 
ишора кард, ки пањлўяшон шинад. Нишаст Гулсифат. Шарифа сари 
ўро низ ба сари Бурњон наздик дошта, ба банди дилаш пахш кард 
ва оњиста овоз баровард: «Ба ќадатон химча нашиканад...»

Њар се дар лаб табассум доштанд ва ашк пок мекарданд...
Гулсифат узви хонадон шуд. Аммо зани беникоњ буд. Шарифа 

зиндагии онњоро њалол намедонист ва ба писар фармуд, то никоњ 
кунад. Муллои дења ба ин кор розї нашуд, ки њоло Гулсифат дар 
никоњи писари усто Карим аст ва то ў талоќ надињад, никоњ нора-
вост. Вале ѓаразаш дигар: аз Рањими девонафеъл метарсид. Рўзе 
мерасад, ки ё бо Бурњон ё бо Гулсифат ё бо мулло коре мекунад... 
Вале Рањим ба љои ин кор аз дења ѓайб зад. Бедарак, касе намедо-
над, ки куљо шуда... Овоза карданд, ки ба устое камон фармуда, 
камонро оварда тухми нажоди усто Ќодирро нест карданист ва 
боз Гулсифатро ба хонааш бурданист.

Хеле ваќт гузашт. Аз Рањим дарак нашуд. Модари Рањим ме-
гиристу навњагарї мекарду дуо. Вале њоло њам аз писараш дараке 
набуд...

Гулсифат обистан шуд. Хуррам буданд. Агар дар хона танњо 
буданд, Гулсифат чунон менишаст, ки танаш ба тани Бурњон ра-
сида бошад: ба ў такя зада истад. Гўё муњаббат њамин, њаёт њамин, 
заношўї чунин. Гулсифат дигар хелашро намедонад; хубтарашро 
надида, чунон ки орзу дошт, як рўз бошад њам, кас одамвор умр 
ба сар барад. Аз Рањими њатўли девонаавзоъ чизе надид; на наво-
зишро медонист, на одобро, сањро мерафту меомад, њамон ист бо 
бўю тафи бадан мехобид ва дар назди Гулсифат чунон вонамуд 
мекард, ки шоњзода бошад ва Гулсифат канизак. Гулсифат ором 
буд ва дар дил аз Худо мепурсид, ки ё аз чунин даргоњ халос 
кунад ё љонашро бигирад. Вагарна ў намеёрист бо Бурњон чунон 
кунад. Гўё дар рисолаи ахлоќи ин диёр навишта нашуда, ки зан 
чунин рафтор кунад ва касе ёд њам надорад, ки зан аз љогањи шў 
гурехта бошад.

Ва он рўз аз пушти боѓ садои тир баромад. Гулсифат дар хона 
танњо буд, сахт тарсид. «Девона корашро кард...» аз дил гузаронд ў, 
вале аз љой љунбида натавонист, то хабар гирад. Хаёлаш бар ќадаш 
чизе фурў афтид, даму нафасашро як лањза аз зиндагї боздошт. 
«Чї кори кардаам буд? Аз он рондаву аз ин монда шудам». Танаш 

раъша кард, дар њолати нобоб монд; њарчанд њаракат дошт, ки 
хеста, рафта нигоњ кунад, натавонист. Гўш андохт, садое наомад. 
Гумонаш Бурњон якмарг шуд... Вале бовар надошт, ки чунин шуда 
бошад. Овозаи мардум, ки Рањим камонхарї рафта бошад, рост 
баромад... Якбора ба буни хона баргашта нигарист; хаёлаш чашми 
ўро ба сўе нигаронд, ки Бурњон чу сайди шикастабол ба хоку хун 
љўлида, кашолу молон меомада бошад. Аз пањлўи хона шарфаи 
хазон шикаста омадани касе ба гўш расид. Љўра дар китф камон 
ва дар даст аккаи мурда пайдо шуд. Чашмони Гулсифат сиёњї 
заданд, ки ин афандї чї кор кард. Хандон меомад, ки шикораш 
барор гирифт, аммо Гулсифат аз њуш рафт. Инак тарсаш рў зад, 
баданашро хунук гирифт. Њама ба њар тараф парешон: Шарифа 
ба мурдањона рафта, аммо маълум нест, ки Бурњон куљост. Гул-
сифат чашм пўшида, бењушона такя ба девор зада буд, хандаи 
Љўра-афандиро медид, аммо дар сараш – маѓзи сараш равшание 
буд, ки Бурњонро напаррондаанд; шукр...

— Писари њамсоя шабњо тар мекардааст, хоњиш кард, ки як 
акка зада дињам.

Бепарво гуфт Љўра, ки дар олам ѓайр аз ин андешае, коре на-
бошад. Њатто пай набурд, ки Гулсифат дар чї њол аст. Аз ранги 
паридаи ў чизе нафањмид. Ба коњдон даромад, камон пинњон кард 
ва акка ба хонаи њамсоя бурд.

Гулсифат хона даромада дароз кашид. Модаршў омад, Бурњон 
омад. Њолати ўро дида њайрон шуданд. Њарчанд бозпурс карданд, 
Гулсифат љавоби равшан надод: «намедонам, худ аз худ нотоб 
шудам» гуфт...

Хун омад аз болои тифл, пасон афгона шуд. Аммо аз ваљњи 
камондории Љўра-афандї чизе нагуфт, то миёни бародарон носозї 
нашавад... Лек њарфи зиёд миёни мардум шуд: Худо нишон дод, 
гуфтанд, агар он фарзанд ба дунё ояд, њаромзода буд, зеро ѓайри 
шаръї, беникоњ, бебисмиллоњ, гуфтанд; дуои модари Рањим, хуни 
усто Карим гирифт, гуфтанд ва боз њарфњои дигар...

Марям шунида омад. Ўро дилдорї дод, ки њоло љавонанд, фар-
занд мешавад, худашонро эњтиёт кунанд. Ва дар омади сухан гуфт, 
ки сабабгори њамроњи Бурњон гурехтани Гулсифат гўё ў бошад; 
чунин овоза шуда, кунун нафрат мехонанд ба ў: оилаи Шарифи 
Муродро вайрон кард, бо падару модар рўинодид шуданд; ба 
ин ќаноат накарда, Гулсифатро бероња гардонд; аз ќозї дархост 
карданд, то њукми раљм кунад ўро. Вале ќозї гўш ба карї андохт... 
Марям њарфи мардум шунида буд, аз ин рў ба назди Гулсифат 
зиёд намеомад, њарчанд мехост бо Шарифаи афсонавї зиёд шинад, 
бисёр диќќат дињад, чизе дарёбаду њайраташ камтар шавад, вале 
бањона ва имкони омадан намеёфт. Ваќтњои аз карда пушаймон 
шуданаш Шарифаро пеши назар меовард, баљуръат мешуд, тан 
додан намехост; ба иѓво, дасиса, вайронкорињои одамон эътибор 

намедод... Лекин ба хислату феълу хўи њама бодиќќат, бозењн ва 
мушоњидакор буд. Ў шунида буд, ки ба дунёи афсона омада; инак 
афсонаро бо њама маънояш медид. Мардуми кўњпора аз њад зиёд 
сода, бамењр, одамдўст, зудбовар, лозим ояд, љон дареѓ намедо-
ранд... ва агар эътиќодашонро гардонї, мраккаб, љоњил, нобовар 
шаванд; аз имон гарданд; аз паи дасиса, њиллаву найранг афтанд 
ва касе онњоро аз роњашон гардонда натавонад. Гўё Худои некї 
њам, Худои бадї њам – Њурмузду Ањриман дар њамин дењаи хурд ба 
дунё омада бошад... Марям мебинад ин њамаро ва афсўс мехўрад, 
ки саводи казої надорад ва шакл дароварда навишта натавонад. 
Ба хотир гирад, њодисаву воќеањои нав ба миён оянд ва кўњна 
аз сар дур шавад. Ў афсона бофтан хоњад: Шарифаву Зуњурро, 
Шарифаву ќозиро, Гулсифату Бурњонро, худашу Шарифро ва 
боз дасисањоро, ки кори шайтон бошад. Лекин дар бораи шай-
тон навиштан кори осон не, барои ин шайтонтар бояд буд... Боз 
як афсона дар бораи зодагони Шариф ва фарзандони ў: Марям 
талќин мекунад, ки Шариф бо онњо оштї шавад, њаёти онњоро 
талх нагардонад, фарзандон хор шуданд, ў розї нашавад; Марям 
зиндагии якљоя мехоњад, Шариф сар нафарорад ва пеш орад, ки 
ўро ба чизе, касе, мамлакате иваз накунад. Марям аз ин њарф 
ифтихор дорад, аммо зери дилаш ѓаш кунад, ки фарзандро хор 
кардан нашояд, бо онњо рўинодид будан њам хуб нест... Ва Марям 
дилшикаста ба Гулсифат нигарад:

— Ту медонї, ки чї мољаро шуд дар хонаи мо?
— Не, Марям, чї шуд?
— Модари Шариф омад, љанљолу хархаша шуд, аз хона баро-

мада рав, гуфт; дењаро тарк бикун, ношуста, гуфт; агар баромада 
наравї, оташковро тафсонда, дар миёни поят медорам, гуфт...

Гулсифат мањзун гашт, ба андеша рафт, чї гуфтану чї кар-
данро намедонист. Дилаш мегуфт, ки биё ба хонаи мо, забонаш 
намегашт, ки худаш низ дар њукми Марям аст – бегона; њоло њам 
њуќуќи соњибхона буданро надорад. Зани ќонуниву ѓайриќонунї 
њамин ќадар фарќ доштааст.

Девонеки кампири Моњбї Иззат омад, вале аз остонаи хонаи 
Шарифа надаромад. Донист, ки Марям ин љо, гурехт, аз рўи фањму 
фаросати худ, бо кофир рў ба рў шудан мумкин нест, гўён гурехт. 
Ў бачча афгона кардани Гулсифатро шунида омада буд, ки авфу 
алас кунад, агар тарсида бошад, сиёњї аз танаш рафъ гардад; њо-
зир будани Марямро дониста, саргирак ба сар кашида гурехт, то 
«беимон» нагардад... Њарчанд Шарифа ба ў мефањмонд, ки Марям 
нимчамусулмон: эзор мепўшад, рўймол мебандад, аз њарфи Шариф 
берун намебарояд... ният дорад, ки рўзаву намоз њам гирад, Иззат 
бовар намекунад: «Кадом кофир мусулмон шудааст?» гуфту аз 
дарвоза бадар рафт. Вале Марям нияти онњоро пай набурд.

Марям эзор пўшид, аз рўи мўи зарринаш рўймол баст ва ќарси 
докаи сафед рўяшро сафедтар нишон дод. Баробари њама шину хез 
мекард, ба рафтори њама бодиќќат менигарист; даст бардоранд, 
даст мебардошт, ба рўй кашанду омин гўянд, ончунон мекард, вале 
мисли дигарон пой ќат карда ба зер гирифта нишаста наметаво-
нист. Дам ба дам пойњояшро дароз кардан мехост, вазнашро аз 
по ба по мегузаронд, мељунбид ва онњое ки ўро дида натавонанд, 
«кирм даромадааст» мегуфтанд. Ў аз имову ишорањои занони 
сода мефањмид, ки дар хусуси ў мегўянд, дарди поро бањона карда 
мебаромад... Дар даврањои зиёд намешишт ё намерафт. Дар хонаи 
Шариф бањузур мешинад, чї зайле ки дилаш хоњад.

Шарифа њарчанд Иззатро аз роњаш гардонданї шуд, нагашт; 
Марям занаки хуб, гуфта фањмонданї шуд, нафањмид. Чунон ки 
аз тундбод сару рўй печида ба муќобили он равад, барњои сарги-
ракро зери дандон дошта мерафт. Шарифа ба Марям менигаристу 
нигоњашро аз чашми ў мегурезонд, то чизе пай набарад, нафањмад, 
ки касе аз ў њазар мекунад. Ба хонадони Шарифа хуш омада буд 
Марям. Ва намехост, ки аз хонааш нохуш равад ва ё худро дар 
ѓурбат эњсос кунад. Рањмдил буд Шарифа, аз ин рў ба пастињо 
тоб надошт. Муќобили Зуњур буд; зидди усто Карим баромад, 
вале дар асл чунин корњоро намехост. Аз рўи зарурат кард он 
корњоро ва аз маъракањо мањрум шуд. Охирин маъракаи рафта-
аш маъракаи Моњбї буд... Дар хонааш роњ додани Марямро гап 
карданд, Гулсифатро рабудани Бурњонро пичинг заданд; чунин 
намекард, ба ин хонадон кї духтар медод, гуфтанд ва њарфњои 
зиёд, ки Шарифаро аз маъракањо боздошт. Гўё як муддат њама 
кори дунё басанда гашт, рўзгор ором шуд: дигар чизе тањдид 
намекунад ба оилаи онњо...

...ва аммо Зуњури чанд муддат ѓайбзада пайдо гашта, гўё замину 
замонро ба љунбиш овардан хост. Дар такудав афтод. Мол кушта, 
дар боѓаш дегњои ќатор нишонда, таом мепухт, ки мењмонони 
олиќадр меоянд... Зуњур се шаборўз рањ поид, хўрокњо вайрон 
шуданд,. мењмонон наомаданд. Кайфаш парид. Саги сўзанхўр-
даро мемонд. Ва касе намедонист, ки чунин рафтори Зуњур аз 
бањри чист. Нонњо хушкиданд, гўштњо гандиданд. Боз дар гўшаи 
боѓаш буќќаи парворї пайдо шуд, серкаи дарозпашм, ки заминро 
мерўфт ва ќўшќори чанбаршох. Зуњур фармуд, ки шабњангом таоми 
туршидаро ба оби рўдак андозанд ва гўштњои гандидаро пеши 
сагон. Ончунон карданд. Зуњур чу мурѓи дарди зо гирифта љои 
нишаст намеёфт. Боѓро давр мезад, ба роњи дашт менигарист аз 
сари девор... Ва ба љои мењмон хабар омад: «Амири Бухор карда, 
фирор ба љониби Њисор...» Аммо ин хабар заррае табъи Зуњурро 
хира накард. Барои ў фарќ надорад. Агар одамони амирро пешвоз 
гирифта натавонад, душманони ўро пешвоз гирад... Зуњур дар ду 
олам њам роњи зиндагиашро меёбад, дар ду дунё њам хушомад зада 

метавонад, лаган мебардорад; як харљ карда, њазор ба даст меорад. 
Мисли дигарон нест, ки на хўрда тавонанду на аз сари охур дур 
рафта. Ба назараш њам, дар хаќиќат њам илољи њамаро ёфт, илољи 
њар корро пайдо кард... аммо... аммо бо Шарифа...

Мењмон њар кї буду набуд, наомад. Зуњур бозиро бохт. Мас-
харааш карданд. Ба рўяш не, балки дар ѓайбаш масхара карданд; 
ин корро Љўра-чатоќ кард: њама баччањои дењро дар гирдаш љамъ 
овард, Санглохро боѓ пиндошт ва фармуд њама љоро тоза кунанд, 
алафи боѓро дараванд, дар паяш љой андозанд, дегњоро ќатор 
шинонанд, танўрњои барќад сохта, бењтарин нонпазњои Самарќанд-
ро оваранд, бозор тозанд, ба кўњ рафта мол оранд, ќассобњоро 
даъват кунанд, ба тамоми дењотиён фармоянд, ки дар кўчањо рух 
нанамоянд, кашолаву даридаву бечораањвол дар роњњо пайдо 
нашаванд, то мењмонони олиќадр онњоро дида нагўянд, ки мулки 
Шоњ Зуњур нообод будааст, мардумаш ќашшок, маданияти халќаш 
паст, љандапўш, бечора, берўзї, сархам, итоаткор... нагўянд. Њар 
кас фармонро иљро накард, сар аз танаш људо. Сар кардем!

— Сароѓоз писари усто Ќодири ланг Бурњони зандуздро ба 
даст меоред! Дењаро ў вайрон мекунад! Баъд модари ў – зани 
усто Ќодири ланг – Шарифаи ошўбгарро дастгир карда, ба думи 
асп баста, вазза карда меоред, ки чашми њама занону духтаронро 
бедор кард, тарсад чашмашон! Вай нишон дод, ки зан њам мубо-
риза карда метавонистааст... Пасон њар касе, ки ба хонадони усто 
Ќодири ланг равуо дошта бошад... Лекин зинњор ба писарони 
усто Ќодири ланг – Љўраву Сангин намерасед, ки онњо баччањои 
хубанд, ошўбгар нестанд, ба њар тарафе, ки мо хоњем, мегарданд, 
љояш ояд, ба бародарашон хиёнат мекунанд.

— Ўй, очаи зората нишон медињем, Шоњ Зуњур!! – хитоб кар-
данд бародарон, – Мо барои бародар љон медихем, сар мебозем. 
Мегуфтагии ту дигар кас. Шикаматро рост чок кунам?

— Ќассоб! Бардоред онњоро! Бародаронро! Аз гўшташон барои 
мењмонони олиќадр ќимакабоб пазед!

— Тушбераро хом мешуморї, Зуњуршоњ! Мебинї, ки њама 
бародарони моянд! Мо якљоя мубориза мебарем! Замони зулмат 
гузашта...

— Ќассоб!!! Аввал забони ўро бурред! Аз пушти сараш кашед 
забонашро! Зудтар! То ба дигарон панд шавад!

— Ту забони моро буррида наметавонї! Мо сари туро мебур-
рем! – мушт боло карда гуфт Сангин ва дигарон маѓал карданд: 
– Њо-њо! Сари Шоњ Зуњурро мегирем!

Касе гирист аз миёни баччањо. Хомўшї ба миён омад. Њама 
ба ў нигаристанд, хандиданд. Бачча баландтар гирист. Писари 
девонаи Зуњур буд ў. Ба сањначаи Љўра-чатоќ бофта иловае буд.

— Чаро гиря мекунї, писарам? – пурсид Шох Зуњур

— Шоњо, наљот дињед маро, аз дасти Зуњур-девона наљот дињед! 
Пеши потон мурам, дарди саратона гпрам, ваи баччањотона хўрам, 
халос кунед, вагарна ў мекушад... Шумо намедонед, ки чї ќадар 
ў золим аст...

— Кї? Падари ту ё Шоњ Зуњур?
— Падари ман – Зуњур.
— Чї, ту падаратро кушта наметавонї? Чї ќадар писарон 

падаронро куштаанд, чї ќадар падарон писаронро хўрдаанд. Ту 
мехмонхона нашинї, ки ин ќиссањоро фањмї, Мулло Њасан њар 
шаб барои одамони солимаќл китоб мехонанд, лекин ба ќадри 
он кас на Шоњ Зуњур мерасад ва на падари ту. Падари ту њам ба 
љои ќадом мењмони касмадонро пешвоз гирифтану мењмондорї 
кардан Мулло Њасанро њурмату эњтиром мекард, ба мењмонхонааш 
даъват карда, китоб мехононд, баду некро мефањмид... Вале ў 
хаёлпараст шуда, ба корњое машѓул, ки њафтод пушташ надида. 
Чї бояд кард, ки замона чунин хоњад, кас аз итоати Шоњ Зуњур 
сар тофта наметавонад! Зинда бод Шоњ Зуњур!

Ва дигарон њарфи ўро такрор карданд: «Зинда бод Шоњ Зуњур!» 
Аммо он писар боз дод зад ва баланд гирист: «Не, шумо намедонед 
ўро! Золимтарини золимон аст ў. Бурњонро куштанист! Очашро 
куштанист! Њамаашонро куштанист! Шуморо њам куштанист! 
Маро низ куштанист! Ман гурехтам!»

— Ту дар хонаи ў зиндагї мекунї, магар наметавонї табарро 
гирифта дар љои хобаш ба фарќи сараш зада кушї?

— Ў хоб намеравад, хоб равад њам, чашмаш бедор ва мудом 
гап мезанад, бо биниаш њуштак мекашад, харру хурр мекунад; 
одам метарсад, наздик рафта наметавонад.

— Беѓайрат будаї, бачча! Туро аз саллотї озод мекунам! Пеш 
мекунам!

— Пеш накунед! Њар чи фармоед, мекунам! Бозињои шумо 
хуб...

— Њар чї фармоям, мекунї?
— Њо!
— Сари падаратро барои мо биёр!
Писарак хандид, базавќ хандид. Аз хандааш маълум набуд, 

ки ў маънии ин њарфро фањмида бошад, балки бозї гумон кард 
ва бархосту домон афшонду рафт. Њама мунтазир буданд, то ў 
чї кор кунад... Аз ин сў оњиста рафт, аз он сў тез омад. Дар сар 
телпаки нави падарро пўшида омад ва баробари назди Шоњ Зуњур 
омадан телпак аз сар гирифта, ба ў дароз кард. Њама баробар 
хандиданд.

— Шоњо, шумо мегўед, ки ў девона, – хитоб кард Сангин. 
– Девонаи ба кори худ њушёр. Калла гўед, салла меорад... Шоњам! 
Агар шумо мегуфтед, ки саллаи падарро биёр, калла меовард.

— Каллаи падарат ба мо лозим не, саллаашро биёр!

Писарак сар андохт, чун одамони хирадманду адофањм ба 
андеша рафт ва чашм ба Шоњ Зуњур дўхт: «Намешавад...»

— Нашавад, бирав аз давраи мо!
— Мўњлат дихед, шоњам.
— То тамом шудани намоиши мо ба ту мўњлат.
— Не, кадом ваќте ки тавонам...
— Њама розї?
— Розї! Розї! Розї!
Ва аз њамон лањза Забур барои гирифтани сари падар фурсати 

боб мељуст. Баъзењо ин корро шўхї фањмиданд, баъзењо љиддї 
донистанд ва чанде ба девонагии писарак бовар карда, овозаю 
дарвоза карданд, ки Забур дар ќасди љони падар аст. Ва ягон-
ягон сар мељунбонданду тасдиќ мекарданд, ки љои тааљчуб нест; 
кирми дарахт – аз худи дарахт. Падар, ки ба писар ин ќадар љабр 
кунад, чаро писар накунад? Пасон Мулло Њасан достони Зевсро 
ќисса мекард:

«Крон имон надошт, ки њукумат љовидона дар дасти ў мемо-
над. Бим дошт, ки писаронаш бар зиддаш мешўранд ва дар љое 
мањкумаш мекунанд, ки Крон додараш Уранро њукм карда буд. 
Метарсид аз писарон... Крон ба зани хеш – Рея фармуд, ки тифли 
навзодро назди ў оранд, то берањму шафќат бибалъад. Ончунон 
шуд. Рея аз ќисмати фарзандони хеш дар дањшат афтод ва на-
медонист чї кор бикунад. Крон панљ писари ўрову худро зинда 
фурў бурда буд... Рея намехост, ки ў писари охиринашро низ фурў 
барад. Бо маслињати зодагон Рея ба љазираи Крит бирафт ва дар 
ѓори торик писари хурдиаш Зевсро ба дунё овард. Рея писари 
зебояшро аз падари љоњили фарзандхор пинњон кард дар он ѓор 
ва ба љои писар санги дарозро парпеч карда, ба Крон фиристод, 
то фурў барад... Крон гумон надошт, ки аз љониби зани хеш ба 
чунин фиреб гирифтор мегардад...

Зевс дар ин миён андар љазираи Крит нумў мекард. Дояњо 
ўро бо шири бузи афсонавї парвариш мекарданд. Орувон барои 
тифл аз кўњи Дикт асали ноб меоварданд... Њар гоњ Зевс гиряд, 
хидматгорон шамшер ба дарвозаи мис ва ё ба сипар зада садо 
мебароварданд, то Крон садои тифлро нашнавад.

Худои тавону ќудрат Зевс ба воят расид. Бар зидди падари 
хеш шўрид ва ўро маљбур сохт, ки фарзандони зинда балъидаро 
ба олами равшан баргардонад. Крон паи њам писаронро баргар-
донд аз дањон. Онњо шўриданд зидди падар. Азаматњои бонуфуз 
Кронро тарафгирї карданд...

Пурдањшат буд мубориза. Фарзандони Крон ба кўњи Олимп 
љой гирифтанд. Азобашон сахт буд. Азаматњо (титанњо) пурзўр 
буданд. Деви Якчашм ба њимояи писарон бархост ва сўи азаматњо 
њамлавар шуд. Мубориза дањ сол тўл кашид...

Зевс тасмим гирифт, ки азаматњои саддастро аз ќаъри замин 
озод кунад ва ба ёрї хонад. Азаматњо њар кадом кўњсон аз зери 
Замин бурун омаданд ва ба љанг даромаданд. Онњо аз кўњи Олимп 
харсангњову шахњои азимро канда, сўи душманон меандохтанд. 
Ваќте ки душман ба доманаи кўњ часпида баромаданї шуд, садњо 
харсанг сўи онњо мепарид. Замин ба фарёд омад. Фазо пур аз раъд 
шуд. Замину замон биларзид. Замин оташ гирифт, бањр љўшид. 
Фазоро дуди сиёњ фаро гирифт.

Оќибат азаматњо маѓлуб гашта фирор карданд. Онњоро аз 
дарвозаи дањшатбори Тартар дарун ронданд ва дарвозабон гузош-
танд аз саддастњо, ки то ќиёмат берун наоянд...»

Чошти рўзи одина Зуњур зери дарахти зардолуи љавпазак ме-
хобид. Мардон ба масљиди одина ба намоз рафтанд, Зуњур хобида 
буд. Аммо чашми сараш бедор ва чизе пеши назар меомад. Хоб 
пахш мекард, хеста наметавонист. Чизеро медид. Вале намедид, ки 
писари камаќли бехирад аз њезумхона табар бардошта баромад. 
Сонї табарро пинњон кард дар пушт. Нўг-нўги пой љониби падар 
омад чунон ки гурба барои пахш кардани муш. «Мебинем, кї 
зўр». Ў аз зери дарахти тут, ки Зуњур Нориро аз милааш овехта 
буд, гузашт. Оњистатар ќадам мемонд. Девонаи алќбохта љуз сари 
падар чизеро намедид. Наздик омад, тори сари падар омад. Табар 
бар њаво бардошт ва фарќ накард, ки мўњраи табар мезанад ба 
сари ў ё неши он...

— Бобо!!! – садои талху тунд омад аз љониби хона. Зуњур чашм 
кушод, як назар писари девонасуратро диду чашмаш сиёњ зад...

Писар табарро партофта гурехт ва ѓайб зад аз дења...
Зуњур аз зарби пањлўи табар, ки тори сар расида буд, аз њуш 

рафт ва муддатњо гузашту боз он садо ба гўшаш хўрд: «Бобо!» Са-
дои пасту хастаи набера ба гўшаш мерасид, аммо фарќ намекард, 
ки хоб аст ё бедор. Дарёфт, ки тори сар дард дорад ва як ѓубори 
маѓшуш сари теппањоро гирифта, нагузорад, ки ў њавои тозаро 
бинад... Чун гурбаи нимљон «мї» гуфт. Дастон боло бардошт, ки 
чизеро медошта бошад, сар бардоштанї шуд, натавонист.

— Додо!
— Бобо!
Ба љои љавоб хаёле абрўяш љунбид, гўё љавобаш чунин буд.
— Мардак, чї шуд ба шумо? – зан аз куљое расида, табари 

болои сари шавњар ба замин фурў рафтаро дида, њангаш канд. 
– Чї балое? – аз духтар пурсид. Ў китфон дарњам кашид. Набера 
љавоб дод:

— Таѓо...
Модар аз ин љавоб равшание дарк накард, баргашта ба набера 

нигарист:
— Чї хел таѓо?

— Зад. Бобоша ба табар зад.
Зан тори сари Зуњурро, ки ба табар мерасид, хабар гирифт, 

аммо нишони зарб ё хуне надида, њайрон шуд.
— Ягон кас омада буд? – аз духтар пурсид ў.
— Таѓо! – љавоб дод набера.
— Хап ист! – шиддат кард набераро, – Таѓо ин корро карда 

наметавонад!
Набера гириста аз сари бобо дур рафт. Баалам мегирист. Модар 

намедонист, ки чї кор кунад. Як рў падар, як рў писар. Њамин 
ќадар аз дил гузаронд: «Рўз надид, баччаи бечора...»

Ёдгор нолакунон аз дарвоза баромад. Модар надонист куљо 
меравад. Худи ў медонист куљо рафтанро. Бо пайроњаи як ваќтњо 
одат карда рост назди Шарифа рафт. Шарифа ўро дўстдорї кард, 
пинњон аз чашми дигарон бўсид ва гиряаашро дида пурсид:

— Кї ранљонд?
— Бобо мурд.
— Кї мурд?
— Бобо...
Шарифа аз њарфи ў њайрон буд: ё касе ин суханро ба ў ёд дода 

ва ё худаш ин њарфро бофта, ки дили момо ба бобо сўзад ё на?
Шарифа бовар накард. Набераро ба банди дил пахш кард ва 

њамон зайл ба хаёл рафт. Таќдиру ќисматњоро пеши назар меовард; 
ќиссањои аз дасти писар мурдани падар, аз дасти падар мурдани 
писар ё бародар куштани бародар, модар куштани писар ва дигар 
ќисматњоро ёд меовард, мањзун мешуд, тааљљуб мекард, афсўс 
мехўрд, аммо ба ин таќдир хандид: «Муред, шумо девонањо...»

— Гушна нестї? – барои њама чизро фаромўш кардан пурсид 
ў.

— Не.
— Додота дидї?
Набера аз оѓўши момо рањо ёфта, рафтан хост. Аќлаш на-

гирифт, ки момо чї мегўяд. Ў, ки Зуњурро бобо мегуфту додо, 
баробари саволи момо ба худ омад гўё ва рафтагор шуд назди 
бобои мадњуш. Тохт. Дар дили Шарифа аланга андохту рафт. 
Шарифа њайрон буд, ки чї муаммост. Ў хост кўча буромада ду-
русту нодуруст будани ин њарфро донад, худдорї кард, то мардум 
ба тамошо баромадааст, нагўянд. Агар Худо ба ў чунин љазоро 
муносиб дониста бошад, равшан мегардад. Аммо дилаш ќарор 
надошт. Ўро такон медод, то кўча равад, дарак аз ин кор ёбад...

— Бииззат! – аз дарвозаи ў дод зад Шарифа. Садое нашунида, 
дарвозаро тела дод, аз дарун занљир дида, боз овоз дод: – Бииззат, 
дар хона њастед?

Ба љои љавоби Иззат сурфаи мардона баромад. Шарифа дарёфт, 
ки Боќарќин меояд.

— Бииззат нестанд, ако? – аз роѓи дарвоза садо дод Шарифа. 
Мардак љавоб нагуфта пеш меомад, ки соњиби овозро дида, љавоб 
гўяд.

— Ња-а, шумоед, Бишарифа? Куљое рафт. Дар хонадони Зуњур 
касе нотоб шудааст; занаш, духтараш? Нафањмидам... Одам омад, 
рафт.

— Ха-айр!
Шарифа барои ин чизро донистан омада буд, ки набера дуруст 

гуфт ё на? Ба њар њол донист, ки дар хонадони Зуњур коре шуда. 
Пас гашт аз дарвозаи Моњбї ва пай бурд, ки дар рўзгораш на-
мерасад он пиразан. Надонист, ки хона равад ё кўча. Дароз анде-
шид. Раво надид кўча рафтанро. «Коре шуда бошад, Иззат хабар 
медињад». Ва гўшбаќимор шуд, ки садои гиря меояд ё на...

Зуњур дар андешаи писар не, ки куљо шуд. Дар андешаи он ки 
чаро мењмонон наомаданд. Кардаи писар ба назараш натобид, 
њатто кї ёд доданашро њам пурсуљў накард, ба зинда монданаш 
шукр гузорид, балки афсўс хўрад, ки мењмонон наомаданд. Гўё 
њама: таќдир, ќисмат, ояндаи ўву дењаву мардум аз омадани онњо 
вобаста буд, њоло чї шуданашро на ў медонаду на авлиёе. Он 
ваќт, гўё бо фикру андешаи солим чунон андеша дошт, њоло бо 
фикри коста, сари ларзон, гардани андаке хам ва пешонии баста 
чунин андеша мекунад. Рўи тахтасанги бехи дарахти тути дањанаи 
тангкўча нишаста, сархам дурудароз ба замин менигарад, ки мењ-
монон меомада бошанд; гардан меёзад, кам-кам боло мешавад, то 
хубтар бинад. Шабањњо меоянд пеши чашмаш, сонї биљир-биљир 
карда бисёр мешаванд. Пасон кампирона даст бар пешонї лапар 
мекунад... Чангу ѓубор метобад ба назараш аз болои Дупула. Хаёл 
дорад, ки дастаи мењмонон меоянд. Табассум андар лабон мехезад 
аз љой, сари сина медамад, даст мегардонад ва пањлавонона ќадам 
мезанад, ки музаффар гашт: «Ба шумо нишон медињам». Дар дил 
тањдид мекунад ў, аммо ба кї? Маълум нест. Ба саломи рањгузар 
эътибор намедињад. Њушу ёдаш ба роњи калон банд. Шукр меку-
над, ки онњо меоянд, пасон ба дўѓу даранг мегузарад, ки чаро дер 
омаданд. «Ман ба шумо, ваъдахилофњо, нишон медињам, ба шумо, 
бепарвофалакњо!» Завќ кард Зуњур. Кафи дастон ба њам молид. Ба 
писари девонааш бисёр монанд шуд, вале ёд накунад аз ў...

«Эй мардум! Хизматгорон! Нигаред! Ба миёндаштї нигаред! 
Ќудрати Худоро бинед. Нигоњ кунед, лашкар меояд... Зўрњо мурдам 
гуфтан гиранд! Хоки њамаашонро мебезам! Шумо бо ман бозї 
кардаед! Оќпошшо лашкар фиристодаст бари ман... Касофатњо, 
чаро љим шиштаед?! Ба танўрњо оташ афрўзед! Нон пазед! Кани-
закњо куљо шуданд? Дар болохона љой тахт кунанд!.. Кордатон 
шиканад, ќассобњо! Чаро сари молњоро намегиред? Чаро дегњо 
холї? Чаро шўрбо намељўшад? Эй-эй! Шумо медонед кї меояд? 
Наљотдињандагони мо! Моро аз балоњои азим наљот медињанд, аз 

марги нобањангом наљот медињанд... чунон ки аз «Вабо»-и асри 
гузашта наљот дода буданд... Вагарна метавонем дар як лањза 
њамаамон нобуд гардем! Шумо, каллакадуњо, ин чизро намефањ-
мед... Чаро хомўшед? Чаро сардед? Чї бало расида ба шумо? 
Наход шумо њам мададгори душман бошед? Наход шумо њам роњ 
дињед, ки дар дењаи мо хунрезї шавад? Аз гумроњии шумо чунин 
њам мешавад... Дар Русия чунин шуд... Дар Бухоро чунин шуд... 
Иншооллоњ дар мо њам мешавад... Нигаред, наздик омаданд. Аспи 
сафеди сарлашкар саркаш. Наљотдињандаи мо!..»

Ў дигар ќарор истода натавонист. Як васвасаи шайтонї аз 
бозувонаш дошта, ба пеш тела дод, худ аз худ ба роњ даромад; 
шодикунон пеш рафт. Сўи дашт рафт, то оѓўш кушода онњоро 
пешвоз гирад ва аспи сафедро љилав кашида орад. Шодї дошт, 
ки бахт хандид ба рўяш. Онњое ки ба таваллову зории ў ба омадан 
ризоият дода буданд, дер бошад њам, омаданд. Зуњур аз бенизо-
мињои дунё бисёр нолида буд ва хоњиш карда, ки биёянд, мадад 
кунанд, то носозињои дења сомон пазирад. «Ба дења сардор таъин 
кунед» гуфт. Њарчанд ба ў фањмонданд, ки дења бесардор бошад, 
хуб аст, мардум осуда зиндагї мекунанд, озод нафас мекашанд, 
касе ба касе мўњтољ нест, фармони касеро нигарон намешавад, 
хоставу донистаашро мекунад, розї нашуд. Хеле зорї кард Зуњур. 
«Ман ба ѓалабаи Оќпошшо бовар дорам» гуфт. Корњое ки кўдакон 
мекунанд, гузарон аст, њељ гоњ камбаѓал, дењќони хокпош сардор 
шуда наметавонад, гуфт... ва бисёр зорї кард, ки худашон омада, 
халќро љамъ карда ё тарсонда ё фањмонда, гўянд, ки Зуњур дењхудо 
– сардори дењаи шумо, касе аз итоаташ сар тобад, сар аз танаш 
људо. Чунин њарфро дер боз нигарон буд Зуњур... Хўрокњо дар 
дегњо гандиданд, нонњо маѓор бастанд, гўштњо кирм карданд, вале 
аз мењмонони олиќадр дарак нашуд... Инак Зуњур њар чангро, њар 
шаклро, њар сиёњиро дар роњи Дупулаву Амондара дида гумон 
мекунад, ки дастаи имдодгар меояд.

Зуњур домани дења рафт. Дид, ки гирдбод рў-рўи роњ омада, 
љониби ќабристон гашт ва пушти Бурсакро гузашта љониби дашти 
Ёрї рафт. Пай набурд, ки њамааш фиреби назар аст. Гумон кард, 
ки лашкар љилави аспон ба он тараф тофт. «Меоянд, давр зада, 
мавзеъро омўхта, дар куљо чї хел љангиданро омўхта, меоянд».

Ў дергоњ рў ба рўи ќабристон нишаст. Аз миёни дарахтони урён 
сангњои баланди гўрњо метофтанд ва шакли гунбадии теппа, ки 
гўристон ном дошт, менамуд. Дергоњ аз ин теппача чашм наканд, 
балки андаке ба худ омада, оќибати такопў ва талвосањои одамиро 
дарёфта, даст ба рўй кашида хест ва ба атроф назар афканда, њама 
љоро холї дид, пай бурд, ки ќирои хушнудї нест. Зоѓони сиёњ, ки 
рўи Санглох гашта, љо-љо саргин тит мекарданд, дарак аз омади 
зимистон медоданд.

Зуњур баргашт ба хона; одамони то алваќт рафтори ўро му-
шохида кардаро, мўйсафедони дар парчи пул аз сардии тирамоњ 
гардан миёни шонањо кашидаро, кўдакони дар роњи калон чил-
лаку лоф бозидаро, омади пода, рафти зоѓон, селаи кабўтарон, 
гунљишкони аз шохи боло поён хамидаро... надид, њељ чизро на-
дид. Бо вуљуди он фарќ карда тавонист, ки пояш вазнин, љониби 
хона рафтан нахоњад. Дилшикаста буд ў, болшикаста намуд ў. 
Эњсос намекард, ки рўзи фано расида, то лањзаи фано бояд бурљи 
сандалї бошад. Хаёле маѓзи сараш кушода шуд. Ошдонњои холї, 
танўри сард, хокистари парешон ва осўхтањои љо-љо афкандаро 
дида, њама чизро дарёфт: мењмонон наомаданд. Боз назди халоиќ 
масхара шуд. Аммо садою фармонњои андаке пеш гуфтаро ёд 
надорад, барои њамин иљрояшро намепурсад. Гўё ў нагуфта ва 
касе нашунида...

Касе оњиста дасти ўро дошт, аввал њис накард, баъд як ќад 
парида, ба пањлў нигарист, набераро дид, ки сўи хона кашиданист. 
Заррае њушаш ба љо омад, ки пуршаст даст аз дасти набера кашид, 
дасташ њаром шудагї барин афшонд ва иллат кард:

— Як ту монда будї роњ нишон надода!
Набера аввал хуб њайрон ба ў нигарист, пасон гирён љониби 

хона рафт. Модар пешвозаш омад: «Чї шуд?» Њиќќа гирифта буд 
кўдакро, базўр ифода кард: «Бобош!» Аввал ўро ба банди дил 
пахш кард, садои болояшро боздоштанй шуда, каф ба дањонаш 
пахш кард: «Садо накун, мон бебало гардем». Кўдак садо кардан 
мехост; кафи дасти модар аз дањон бардошта дод задан мехост. 
Хаёлаш модар ба љои дањони ўро доштан бояд бо бобо љанљол 
карда, ќусури ранљонданашро гирад.

Зуњур ин чизро пайхас намекард ва эътибор намедод. Дар мењ-
монхона њокимона дод мезад, вале бењушона:

— Чаро ин хона мисли мазор?! Мењмонони олиќадр куљо шу-
данд?!

«Фотиња хонда, рафтанд!» – аз куљое омад ин садо... танњо ба 
гўши Зуњур хўрд. Сарфањм нарафт...

...Ва баъди се рўз дар хаќиќат мардум дар ин њавлї фотиња 
хонданд; фотињаи писари гумшудаи ў Забурро. Мурдаи ўро аз 
соњили Зарафшон – поёнтар аз гирдоби Дупула ёфтанд. Мурда 
гандида, чашмонашро зоѓон кофта, хўрда буданд. Зуњур ба ља-
вонмаргии писари девонаавзоъ нагирист, балки хонаводаро пў-
писа кард, ки чаро мегирянд. Њой-њой мекунанд. «Ман мурдаам, 
ки шумо мегиред? Халал нарасонед, ман мењмонони олиќадрро 
пешвоз мегирам!».

Касе гумон надошт, ки рўзгор ба чунин ранг мегардад. Аммо 
Шарифа хафа, ки мубориза тамом шуд. Дигар касе ўро ёд наме-
кунад, дигар корномаашро намехонанд; достон анљом ёфт, афсона 
интињо. Инак њамчун Зуњур дар кунљи сандалї сукут меварзад...

Бегоњи чоршанбе боз Иззатро ба хонаи Зуњур бурданд, ки гўё 
аз мурдаи набера тарсида шаборўз олої мегуфт. Иззат ин дафъа 
ўро дуртар аз хона, зери дарахти бед бурд, ки бораш сабук аст. 
Нишонд зери дарахт. Аз шохи бед навдањо шикаст. Дар нўгаш 
кўњналатта баст. Оташ гиронд. Алас кард: се бор ба тарафи рост 
гирди сари ў гардонд, се бор ба чап: «Алас, алассс, алассс... Ња 
бадбахт, ња сарсахт, пушти кўњи Ќоф бирав! Алассс... Гум шав, шум 
шав... алассс, ња бадбахт, ња сарсахт...» Оташ ба канори љўй андохт, 
якбора ба сару рўи касал об зад. Зуњур як ќад парид. Пасон гўши 
ўро дошта, сахт кашид ва оњиста садо баровард: «Ња, бадбахт, аз 
ин рўзат мурї, бењтар... ња сарсахт! Дар љањон нагардї, хубтар... 
Ња, шўрбахт! Мард нашуда рав! Гум шав! Шум шав! Ба љои ту 
мебудам, худамро меовехтам, ња бадбахт, ин бењтарин роњ аст... 
Њоло њам дер нашудааст, ња сарсахт!» ва бо кафи дастон тарки 
сари беморро дошта, пахш кард ва кафбакаф ќарс зада, эмдастї 
њам нагирифта, ба пасаш нигоњ накарда, рафт. Чизе нагуфт, ўро 
зери дарахти бед вомонда рафт. Худашон беморро се рўз парњез 
кунонданд...

Зуњур бењї намеёфт. Гоњ-гоњ ба њуш омада, ба зан дўѓу даранг 
мекард, ки њама воситаро кунад, то ў бењ шавад, дар пеш корњои 
бузург њаст...

Чилёсин кардан, нашуд, кўчонданд, нашуд... Тан доданд ба 
носолимии ў, аммо худаш тан намедод. Њамин ки заррае ба худ 
омад, њокими мутлаќ шудан мехост... Боз наъра мезад, боз дўѓу 
даранг мекард, боз дунёро дигар карданї буд, аммо касе намедо-
нист, ки дунёро чї гуна ва чун дигар мекунад...

тЎФОН

Як марди камондори номусулмон Зуњурро пурсида, ба хонаи 
ў омад, дуввумаш омад, саввумаш омад. Њар се мусаллањ, савори 
аспони хушљилав, зину афзорашон русї чун зину афзори аспњои 
кўњбонон; шапкапўши мўйлабдор, аз сари китфу сари сина тасмањо 
гузаронида, шамшер низ доранд. Чунин саворони мусаллањро 
мардуми дења танњо дар афсонањо шунида. Шунида, ки камон 
дораду найза дораду гурз, лекин чунин, ки дар сари сина тасма 
дошта бошад, каллапўшаш ќарокўлии чукка ва аспаш хушљињоз 
бошад, нашунидаву надида... Мењмон – атои Худо. Лекин Зуњури 
гаранг бо ў чун кунад. Иззат медонад, ки онњо нољо ва новаќт 
омаданд, ў парњезист, набояд ба наздаш ѓайр дарояд. Вале онњо 
даромаданд. Зуњур натавонист, ки шарњи воќеа гўяд ва ба чунин 
рўз расиданашро њикоят кунад. Аз занаш пурсиданд, чизе нагуфт, 
аз духтар пурсиданд, дањон накушод, Зуњур навъе карда фањмонд, 
ки дар интизории эшон ба чунин рўз расид. Онњо пеш оварданд, 
ки гвардиячиён пароканда шуданд, њоло дар тамоми Туркистон 

реша давонда, ба имдоди мусулмонон бояд хокимиятро ба даст 
оранд, боз салтанати шоњї ронанд... Ягона умедашон Шўроњои 
Тошканду Фарѓона аст.

— Охир, чаро дер омадед? Худам њамаашро њал мекардам! 
– гирён ва худро тазйиќ дода гуфт Зуњур. Онњо ўро тасаллї ме-
доданд.

— Њељ дер нашудааст, мулло Зуњур. Њама умед ба шумо... 
Мусулмононро љамъ карда, фањмонидан лозим, ки ѓазо кунанд. 
Гуфтан даркор, ки дар кишвар номусулмонї мешавад...

Зуњур он ваќт дида буд дар Самарќанд чунин касонро, вале 
ёд надорад, ки инњо онњоянд ё дигар. Чизеро фарќ намекард ва 
намедонист, ки мењмонон барои чї омада. Нишасту нишаст, ба 
сараш зад, ки шояд хабари фавти писарро шунида омада бошанд. 
Оятро сар кард: «Аъузу биллоњи мина шайтони раљим...» ва даст 
бардошт, гўшаи чашм кард ба дигарон. Онњо низ даст бардошта 
буданд. Давом дод: «Тариќи рањмат, шоистаи љаннат...» даст ба 
рўй кашид, дигарон низ. Баъд пурсиданд.

— Писарам, писари калони зангирам... – гирист Зуњур.
Мењмонон тањаммул карданд ва сабаби ба чунин њол афтодани 

Зуњурро дарёфтанд. Баъд ба тањлука афтоданд:
— Мо меравем, мулло Зуњур.
Зуњур нафањмид маќсади онњоро, дами дарун шуд ва аз боло-

хона фарёд зад:
— Мардум, биёед! Мењмонон омаданд!!! Мусулмонон, биёед!
Ва аз домани ў дошта кашиданд, ки мардум барои онњо чї 

лозим? Онњо мардумбинї наомадаанд, балки ба илољи воќеа пеш 
аз вуќўъ омадаанд.

— Эй мард, ба мо мусулмонон лозим... Онњоро љамъ карда бояд 
фањмонд, ки пагоњ-фардо кофирон ба ин љо лашкар мекашанд, 
њамаро зери пой мекунанд; на мусулмон мемонад, на мусулмонї, 
на зан мемонад, на духтар, на шараф мемонад, на номус... на мол 
мемонад, на молдор...

— Ман барои шумо чанд шаборўз тўй додам, наомадед, таъом-
њо дар дегњо ганда шуданд, халќ аз рахбонї чашм сафед кард. 
Инак њазор дод занам њам, намеоянд... бовар намекунанд. Бинед 
ошдонњоро. Чї ќадар дегњо ќатор шинонда будам... Дер омадед, 
дер... Гуноњи ман нест... Халойиќ пароканда шуд.

— Фарёд кунед халќро, гўед, пароканда нашавад, муттањид 
шавад. Вагарна рўзе, ки ба сари мужикњои рус омад, ба сари шумо 
низ меояд... Медонед, аз њама чиз мањрум мешавед, њама чизатон-
ро кашида мегиранд... гўед! Дар Русия дуњокимиятї шуда, гўед! 
Овозаи «камбаѓал њоким шуда» дурўѓ, гўед! Боз гўед, ки камбаѓал 
њељ гоњ бой нашавад, зеро ў дилу нияти бойшавї надорад, умедаш, 
ки шикамаш сер шавад... Рўњаш мувофиќ нест... Рафту бой гардад, 
девона мешавад. Гўед, ки камбаѓали баногоњ кўзаи зар ёфта чун 

девона нагардад? Фарбењиро гўсфанд мебардорад, гўед! Алњол 
њамин ќадар гўед, бас. Дигарашро баъд мефањмонем...

Ба гўши хар азон мегуфтагї барин Зуњур ин њарфњоро нафањ-
мид. Ба хона бод даромад, мењмононро сармо зад, вале ў њоло 
њам сари зина истода ягон-ягон фармон медод:

— Сарашро гиред! Зудтар! Каллабур њаст?!
Ва мењмонон нафањмиданд, ки ў чї мегўяд, ба кї мегўяд, сари 

киро гиранд. Ба њар њол таппончањо дар баѓал медоштанд, ки 
аќаллан љонашонро њифз кунанд. Онњо ба њамдигар нигоњ кар-
данд, яке каме мефањмид тољикиро ва аз рўи гуфтаи ў безобита 
шуданд. Дарро сахт пўшиданд. Парешон буданд. Зуњур њоло њам 
сари зина фармон медод:

— Куљо шудед?.. Нонвойњо куљо шуданд? Ошпазњо ку? Ќассоб 
ку? Кайвону куљост? Ќассооб!

«Љаллод» расид ба гўши мењмонон, дарро аз дарун мањкам 
карданд. Ва аз сўрохии паи тир, ки Зуњур барои нобуд кардани 
усто Ќодир аз дарун парронда буд, рафтори ўро мушоњида кар-
данд. Зуњур даст ќулочкаш пеш мебурду боло, ки ба мардум аз 
сари минбар ваъз мегуфта бошад.

— Мењмонони азиз аз рањи дур омадаанд, зуд бошед, танбалњо! 
Наход мењмони олиќадрро њамин ќадар маътал кунед!

Мењмонон дарро кушода баромаданд. «Боз меоем» гуфтан-
ду рафтанд. Зуњур чанги аспашонро медид, худашон паси ѓубор 
буданд.

Баъди рафтанашон миш-миш шуд, ки Зуњур мењмонони но-
хондаро аз даргоњаш рондаст. Њарчанд чунин кор ба феъли Зуњур 
мувофиќ нест, мардум бовар карданд, ки ба ў чї шуда бошад. 
Аслан барои ў фарќ надошт, ки киро ќабул мекунад: дўстро ё 
душманро? Душмани дўстро ё дўсти душманро. Ба њар таќдир ин 
дафъа омад накард...

Умар омад назди Бурњон ва хабар овард, ки Зарафшон ба пули 
Калонї гашта; зери пули Хурдї ѓиљоба њам намеравад. Зарафшон 
ба соњили рост бархўрда, домони дашти Ёриро меканад, љаркан 
карда, нимдоира гашта, садои хунхор бароварда, пуршаст ба шахи 
пањлўи пул зада, сарнагун ба пушт омада, зери пули Калонї туѓён 
мекунаду тўфон; пургилу пуррегу пуркафк зери пул кўли калон ба 
миён меояд; ором мешавад рўди пуршўри аз баландињо фаромада 
ва поёнтар дар љое, ки дуобаи зери пулњо ба њам меоянд, гирдобе 
пайдо мешавад. Зарафшон гирд мегардаду гирд, гўё сари он зери 
ронаш монда гирд мегардаду гирд ва њељ наметавонад сар аз зери 
бори вазнини хеш рањо карда рў ба пеш орад. Гирд мегардад, 
дањона ба миён меояд; ба назар танг мешаваду фарох, ки дунёро 
фурў бурданї бошад. Шохњо, мурдањо, селовардњо... дар дањонаи 
он гирд мегарданду мечарханд ва фурў мераванд ба коми нестї. 
Аён нест, ки замин мекашад ва ё анборест зери об... Ва баъд За-

рафшон ба тангнои гулўгир дучор меояд, дамма карда, зўр зада, 
садд шикаста, ба њамворї мебарояд.

— Аљаб коре; гўё мардум њашар карда, девора гирифта, оби 
маљрои пули Хурдиро зери пули Калонї гардонда бошанд...

Њамин ќадар гуфт Умар, аммо намедонист, ки чї њикмат дорад. 
Њикмати онро мардуми дењоте медонистанд, ки аз рўи Дупула 
мегузаранд. Пирони рўзгордида ин чизро фоли нек намедонанд; 
Бурњон хурд бошад њам, медонад ин муамморо: ќањтї мешавад, 
ќиматї мешавад, нохушињо мешавад... Барои њамин њар гоњ одамон 
аз рўи пули хиштии Бибихонум сохта, ки шакли камони Рустамро 
дорад, гузаранд, ба оби зери он менигаранд ва сад ќадам он та-
рафтар ба зери пули ларзон менигаранд ва муќоиса мекунанд, ки 
об ба зери кадом пул зиёдтар гашта; аз рўи он ва рафту гашти об 
фолу ќол мебурранд ва омади солро муайян мекунанд.

Шарифа рўи дастархон табаќи ош гузошта, љиготаш гирифта 
ба ошхона баргашт ва чойники љой овард. Ба «шинед њамроњи мо» 
гуфтани Умар «ош шавад!» гўён каме чењра кушод ва «њамроњи 
келин мехўрам» гуфта баргашт. Гирифта буд љиготаш, хира буд 
табъаш, танг буд дилаш. Сари забонаш меомад, ки эњтиёт бошад, 
замона хунрез мешавад, гўяд, зери лаб «астѓфируллоњ!» мегўяд.

— Шунидї, Бурњон, балвои Тошкандро?
— Њо, шунидам. Шўриши мусаллањонаи Тошкандро шунидам. 

Њамин тавр бояд шавад. Пуффаки тарангшуда то кай фишори 
бодро дорад?

...Ва сўњбати онњо анљом наёфта аз кўча ѓалмаѓале омад, са-
доњои пасту баланд шунида шуд, оњанги дашном дошт, аммо 
равшан набуд. Аз миёни дења омад садоњо; таќрибан аз парчи 
пул – аз гирдсанг, ки мардон як умр он љо гирд омада сўњбат 
мекунанд. Бурњон ба маънии чї бояд кард, ба Умар нигарист ва 
Умар «меравем» гуфт.

Рафтанд ба кўчаи калон. Мардони зиёд буданд рост љо-љо 
мисоли њайкал. Аз дур овоз меомад: Тошканд мегуфтанду балвою 
шўриш ва баъд – Шариф. Наздик шуданд онњо. Шариф буни чой-
хона пањлўи сутун меистод, њишша гирифта буд ўро. Одамшаван-
дањои дења њама дар кўча буданд ва банавбат сўи Шариф дастак 
мезаданд:

— Њаром кардї дењаро, ношушта! Гўсолаи рихин, подаро 
олудї!

— Пода будасту олудаам!..
Вале њарфи ўро мебурриданд, меваѓѓиданд, мешўриданд, тањ-

дидњо мекарданд:
— Забон њам дорї, ки харф занї, бешараф?!
— Бешараф шумоед, шуллукњо! Шумо муњаббатро нафањмед!
— Аз дења дафъ шав, вагарна њаќќи ту сангсор аст!
— Аввал шумо, баъд ман...

Бурњону Умар наздик шуданд, масъаларо фањмиданд. Танњоии 
Шарифро дарк карданд ва миёни одамонро буррида, рафта пањлўи 
ў истоданд. Маѓал шуд, сахт маѓал шуд. Тўда ба љунбиш омад ва 
аз миёни садоњои канда-канда њарфњое меомад: «Њаромони дигар, 
ношуштањои дигар, номусулмонњои дигар!»

Чунон ки њодисањои табиат: бўрону тўфону раъду барќро касе 
ташкил накунад, кирдори имрўзаро низ касе ташкил накарда. 
Љўраву Сангин омаданд пањлўи онњо; љулњундињову тоќибасарњо 
гузаштанд ќатори онњо. Зиёд шуд сафашон... Дар рў ба рў салла-
басарњо меистоданд. Дар љиготу симояшон буѓзу кинаву адоват 
њувайдо буд; дамашон барун зада, ба пуффаки таранг монанд 
гашта буданд, ки аз андоза зиёд дам кунед, кафанд. Даст ба даст 
шуданд љонибдорони Шариф мисли силсилаи муќтадир, ки касе 
њалќае гусаста натавонад. Тўфонї гашт ин силсила; аз девори 
чойхона гузашта, роњи тангкўчаро буррида, пушти садаи азим 
убур карда, пеши роњи гурезро гирифт ва аз ду љониб гурўњи 
бойњову дороёну ќозиву муфтиву муллочањо танг мешуд ва сўи 
оби сой тела мекард.

— Истед! Нокасї накунед! Номусулмонї накунед! Шариъатро 
поймол накунед! Парвардигор гуноњатонро намебахшад! Шумо ба 
одамони шариф ноэњтиромї мекунед! Биистед! Рўзи ѓазо дур аст! 
Ќиёмат дур аст! Њой халойиќ! Њой мусулмонон! Барои як кофир-
кор одамони баобрўйро рўхунук накунед!.. Дар ин љо ќозикалон, 
домуллоимом њастанд...

Ба гўши эшон њарфе намедаромад; кар буданд. Лол шуданду 
кўр; танњо зўре доштанд, ки дарахте азиму зўроварро аз бун бар-
канда, сўе афкананд ва оташ зананд. Сарњо хам, дастњо занљирбанд, 
ба зўри пойњо майл ба пеш доштанд, ки то кунун касе чунин исёни 
хомўшонаро надида. Муллочањо калима мегардонанд. Дигарон дўѓ 
мезананд. Мўйсафедони берун аз бозї чун мурѓи сармозада гардан 
ба гиребон фурў мекашиданд: «Астаѓфируллоњ!» Тамошобинон низ 
кам набуданд: ду тарафи рўдхона пур аз баччањову аёлњои рўпў-
шида буданд, ѓалмаѓал мекарданд, садо медоданд, дашному дуо, 
шодиву сано мекарданд ва чунон буд, ки миёни онњо низ гурўњњо 
омада ва яќин аст, ки фурсате баъд балвое бархезад. Дарахти 
садаи азим миёни њалќаи одамон монд. Исёнро мемонд кирдори 
эшон, аммо беяроќ. Дар исёни эшон тамасхуре дида мешуд, ки 
гурўње аз сарони дењаро масхара дошта, ба об тела медоданд, ки 
чун рама убур карданашол вољиб бошад. «Серкае бояд, ки худро 
ба об андозад, дигарон бар асари ў раванд!» Садои балвогарон 
набуд, аз он сўи рўдхона меомад ва оњанги мазаммат дошт. Онњо 
низ даст ба даст шуданд. Дар хами рўдхона ба сангњои сиёњ пой 
гузошта, ба пас тира мекарданд ва кўшиш доштанд, ки онњоро 
як-як аз силсила канда ба об афкананд. Вале шўришгарон якзўру 
яктан фишор медоданд онњоро ва аз рўи сангу ѓўтњо ба об мепар-

ронданд. Касе чунин намоишро ёд надорад дар ин дења: дастору 
каллапўшњо рўи об мерафтанд, соњибонашон мурѓвор пар-пар 
мезаданд даруни об; љомањо кашолу вазнин, даруни масњињо пур 
аз об, ришњо обшор, дамњо гашта, ба об ѓелида, дањон кушода 
њамчу моњии аз об берун афтода, ба санги соњил чангол зада, 
талоши зиндагї карда мебаромаданд ба он соњил; об мешорид 
аз тану либосашон чунон ки аз мўйњои дарози серкањо рўзи бо-
рон... Онњоро ба соњили дигар ронданд шўришгарон. Ќозї сари 
луч монда буд; сари лайс тарошидаи офтобнадида ќолаби сафеди 
тоќиро дошт, хунук метофт – песранг ва шохдор...

Об бурд саллањоро – асрорпўши каллањоро; каллањо њованшакл, 
ќадуосо, пачаќак, пасашон як табар зада њамворкарда, якшоха, 
торашон чукка, ба гардан часпида... метофтанд; як сари шохдор 
њам буд, сари ќозї. Дар пањлўи рости фарќи сар ба сони шохи 
наврустаи таккабузѓола шохе буд.

Танњо имрўз мардум донистанд, ки чаро ќозї салларо каљ ме-
нињодааст. Ва он шохи таѓоякустухонї низ офтобнадидаи сафед 
буд... Ва мардум ўро ќозии Шохдор ном нињоданд. Ќозии Шохдор 
магар шармаш омад, ки миёнбанди аз рўи љомаи так бастаро кушо-
да ба сар кашид ва ба тањдид риш каф зада ба ќади об рафт ба ёди 
салла. Баъзењо маънии ришак кашидани ўро фањмиданд, баъзењо 
тахмин карданд, бархе хаёл, ки оби шорони ришро афшурад...

Ќозии Шохдор он замон кина гирифта буд ва аз баъзе корњои 
нокарда ва ё гузашткарда пушаймон; алалххусус аз гузашти ба-
рои модари Бурњон кардааш. Ќозии Шохдор яку якбора писаро-
ни Шарифаро ба дорулќазо кашид, одам фиристод, ки биёянд, 
аммо онњоро пайдо карда натавонист. Боз Шарифаро дархост, 
ки ин дафъа гузашт накарда, адабашро бидињад, аммо Шарифа 
ба даъвати ў њозир нашуд, балки ба фиристода арз кард, ки ман 
ба ќозї лозим бошам, ў биёяд, на ки ман пеши ў равам... Вале 
Ќозии Шохдор боз одам фиристод...

Ва ин дафъа Шарифа чунон омад, ки ба назди Зуњур омада 
буд: савори аспи хушљилав, либоси мардона ба сар, пештар аз 
намози аср ба дари ќозї њозир шуд ва садо карду фармуд, ки 
ќозиро дидан мехоњад.

Ќозии Шохдор баромад ба дастори нав. Гулў равшан карда, 
ришак кашида, якка-якка ќадам зада баромад... Шарифа тори 
асп андеша мекард, тапиши дилашро мефањмид, вале намедо-
нист чї гўяд ва чї кунад? Љомаи сари дўш андохтаи ќозї ба вай 
нафорид. Ба ин чиз эътибори љиддї надод, аммо ќарор кард, ки 
мубориза анљом напазируфта будааст. Ќозии Шохдор боз сур-
фид ва мунтазир буд, ки савор саломаш медињад. Ќозии Шохдор 
чизеро пай бурд ё шинохт ўро ва ё шинохт Самандро ё дарёфт 
њилаи Шарифаро, ки бозистод ва рост ба савор нигарист. Пас 
гашт. Хост аз дарвозаи баромада боздарояд, аммо Саманд ба 

сањл пошна задан сўи ў тохт ва Шарифа сар хам карда аз дарвоза 
даромаду аз гиребони куртаи ќозии Шохдор чанг зад ва љилави 
аспро баргардонд. Асп тез не, балки ба тартибу низом гом зада 
бурун рафт аз дарвоза ва гўш сих дошт, то аз соњиб чї пеш ояд. 
Ќозї вазн андохт, то Шарифа бурда натавонад ва куртааш дарида 
афтад. Аммо куртаи шерозадори ќозї вазни ўро хуб мебардошт, 
гулўяшро хафа њам мекард.

Љома аз китфи ў шорида ба замин кашол шуд. Ќозї тани кур-
таю эзори сафед монд. Шарифа зўр мезад, ки вазни ўро бардошта, 
каме боло дошта, зери рон гирад ва Санглох бурда, аспро мањмез 
зада, так дињад ва ўро шарманда гардонад. Шарифа гўё ин корро 
бе ягон ният мекард; чунон ки аз рўи одат бошад; одами бадро 
зери рон гирифта асп рондан одати дўстдоштаи ў бошад. Бо Зуњур 
кард ва бо ќозї мекунад ва номи «беваи бад»-ро мебардорад. Ва 
боз мардум гапу калоча мекунанд, ки дили бева шў кашида, ба 
кї часпиданашро намедонад...

Андаке бардошт вазни ўро. Ба назар Саманд мадад кард: андаке 
миён дуздонда, Шарифаро пасттар хам хўронд. Шарифа сахттар 
аз гиребони ў дошта, ќоматашро боло кард. Инак осон аст зери 
рон гирифтани ќозї. Вай чунон мекунад ва аспашро «њу!» мегўяд 
ва ќозии Шохдор ба кўрсангњо бархўрда, љон медињад. Ќозї дод 
задан мехост, бешармона дод задан мехост ва ин кор барои ў 
душворї надошт – дод задану шаттоњї кардан барои фарде, ки 
он ќадар дурўѓро рост карда ва он ќадар ростро дурўѓ баровар-
да, коре набуд, њатто љои шарм надошт, вале гулўи гирифтаву 
батангомада имкон намедод. Ў хаёл мекард, ки аз овоз пештар 
љонаш мебарояд ва чунон њаром мемурад, ки касе аз забонаш 
њарфе намешунавад: на васият, на насињат. Яќин кард, ки роњи 
халосї нест, ќоматашро бардошт, то гулў озод гардад... Чун пай 
бурд, ки аз дасти ин зани якрави мардмиљоз рањої намеёбад, ба 
рони Шарифа дудаста чангол зад ва дањон андохт, вале якбора 
пеш љањидани асп ўро аз чунин имкон боздошт ва нафањмид, ки 
чун сараш зери рони зан омад.

«—Ч... ч... чї...» садо баровард ў, вале натавонист равшан 
гўяд. Шарифа пай бурд, ки ў илтиљо мекунад ва ё маќсади ўро 
мепурсад.

«Марг мехоњам...»
Аз зери дандонњои Шарифа базўр баромаданд ин њарфњо. Ќо-

зии Шохдор дандон ба дандон монда, бо тамоми ќувват худро пас 
кашид, ки ё хафа шуда мурад ва ё аз дасти зан рањо ёбад.

— Рост бигўй, ба марги чї бегуноњоне зомин шудї? — Шари-
фа ќасос гирифтанашро фањмонданї шуд ва њувайдо мекард, ки 
чунин рафтораш бесабаб нест. Вале ќозии Шохдор њарфе гуфта 
наметавонист, гарданак мезад, даст боло мекард, то имкони гуф-
тор ёбад.

— Боз кай ману башконамро сангсор мефармої?
Ќозии Шохдор боз гарданак мезад. Ба хаёлу орзуњои хеш банд 

базўр њарфи Шарифаро шунид ва бењушона дарёфт, ки ќасди занак 
сахт аст, ба осонї аз дасти ин зан рањо нахоњад ёфт... Ў илоље 
наёфт ва дастон рањо карда боло бардошт, то Шарифа дида, рафти 
асп боздорад ва фањмад, ки мардак тан дода ба мардии ин зан. 
Вале Шарифа аспро бознадошт, паст наомад, то ќозии Шохдор 
ба зорї дарояд ё ќасам ёд кунад. Ў ин дафъа ба рони Шарифа 
не, балки ба шонаи асп тап-тап зада, хоњишашро маълум кардан 
хост, аммо Шарифа худро ба нодонї зад.

«Ша-ари-ифа-або-о-ну!»
Миёни лабу дандон, гўё ба зўри љон ва тањлукаи њаёт ба њаво 

омехта баромад ин њарф ва Шарифаро андаке суст кард. Њарчанд 
медонист, ки ин морбозист ва ќозии Шохдор њељ гоњ ўро чунин 
ном нагирифта; эй, мегуфт, бева мегуфт, саибаи усто Ќодир ном 
мебурд ва њоло дар баромади љон Шарифабону мехонадаш. Ба 
њар њол таъсир кард ба ў, сустии занонааш ба мардонагиаш зафар 
ёфт; суст шуд гашти асп, суст гашт дасту пояш ва монда буд, ки 
гиребони марди маккор рањо кунад. Доду фарёди мардони кўча 
ўро боз ба худ оварданд. Онњо дузд, роњзан, ќотил пиндоштанд 
саворро ва сўяш њуљумовар шуданд. Шарифаро парво набуд аз 
њуљуми эшон. Балки сахттар дошт гиребони ќозї ва боло бардош-
танї шуд, ки зўраш нарасид. Ќозии Шохдор ѓиреву њаяљони мар-
думро пай бурда, љон гирифт ва барои нангу номус љон меканд, 
то аз дасти ў рањо ёбад. Аммо Шарифа тозиёна зад аспро. Асп 
якбора аз љўи канори девори ќозї љањид ва сањл монда буд, ки 
савораш пушт паррад. Ў худро боздошт ва нахост сайд аз даст 
равад. Мардум нашинохтанд саворро, ангез доданд њамдигарро, 
то ба љилави асп расида боздоранд...

Асп ќадам тез кард. Гардани ќозии Шохдор зери рони Ша-
рифа, думбааш замин соида мерафт. Эзораш баромада, дар љўи 
об тар шуда, рўи роњ асари тарї мегузошт. Нўги пой омад эзор, 
боло рафта буд курта.

Якбора лаљоми аспро кашид Шарифа. Боздошт. Рўй сўи мар-
думи ѓиревида овард. Телпаки гўшакдори аз мардикории Русия 
овардаи Бурњонро аз сар гирифт:

— Чї мехоњед аз ман?!
Њама бозистоданд, чунон ки аспи ў якбора истода буд.
— Мехоњед, ки ин махлуќ боз бароятон њукми ноњаќ барорад, 

сангсор фармояд? Барои касе шуда, барои як мирї шуда, ба хотири 
хотирњо? Ба шумо лозим бошад, бигиред ўро! Лекин аввал савганд 
ёд кунад, ки ба касе осеб намерасонад! Аз касе ќасос намегирад! 
Касеро ноњаќ љазо намедињад!

Мардум њайратзада буданд. Њайраташон аз љасорати зан буд. 
Њарчанд медонистанд, ки ин кор барои Шарифа нав нест, бал-

ки касб шуда, ангушт мегазиданд, забон мехоиданд, китф ѓунча 
мекарданд. Шарифа гўё ба мурод расида буд. Кї будани ќозии 
Шохдорро ба мардум фош кард. Инак гиребони ў аз чанг рањонад 
њам, мешавад.

Касе љома андохт ба љои барањнаи ќозии Шохдор, вале эзори 
тари дар нўги пой љамъшудааш хандаи кўдаконро меовард ва ба 
таври худ чї андешањое доштанд, чї гумонњо мекарданд...

— Савганд ёд кунад ин пирхар!
Гўё барои мардум гуфт ин њарфро, то онњо донанд, ки миёни 

эшон чизе нест. Аммо ќозии Шохдор зуъм карда буд, ки байни 
мардум аст ва ўро куштан нагузоранд; саворро бозмедоранд, аз 
чанги уќоб рањояш мекунанд, умри дубора мебахшанд.

— Агар савганд ёд накунад, ман ўро зинда нагузорам!
Љилави асп гардонд. Асп боз ќадам зад. Думбаи ќозї замин 

соид. Ў боз даст боло кард. Тан дод:
— Ќасам ба њафт пуштам... Ба њафт... пуштат... зарар наме-

расонам!
— Шунидед?!
— Шунидем!!!
Ва Шарифа гиребони ўро рањо кард. Љасади ќозии Шохдор 

рўи роњ дароз ёзид... Савор аспашро тозиёна зад...

дуОБа

Ва он рўз Бурњон дар дења набуд. Њамроњи Умар ба Некон 
рафта буд. Дар дуобаи рўдаки Некону Панљрўд, дар њамвории 
зери тути марворидак Умар ба Бурњон Ќањорчаву Ѓаниро ши-
нос кард: «Дўстони падарам – амакони ман». Бурњон дар бораи 
Ќањњорча зиёд шунида буд, аммо дар бораи Ѓанї чизе нашунида; 
намедонист, ки Ѓанї ин ќадар љавонмарди хандаовар будааст. Ба 
назари ў маѓзи сари Ѓанї дар пешониаш љамъ шуда, пешониашро 
дамондааст. Хараки бинї фурўрафта ва нўги биниву лабонаш 
барљаста метобад; чашмонаш низ фурўрафта, ба назар, аз зери 
пешонї нигоњ мекунад. Ва пай мебарад, ки таваљљўњи каси аввалин 
бор дида ба ў зиёд мегардад...

«Дурусттар нигаред, маймун бинад!»
Ў тарзе димоѓї мегўяд, ки кас нахандида наметавонад. Вале 

зимни хандаву хушгўии Ѓанї диќќати Бурњон ба дигар чиз банд 
мешавад: он тараф аспњо мечарад; ба зину банд. Ќањњорчаву Ѓанї 
низ банду каманд доранд, шамшеру камон доранд, гўё ба шикор 
мераванд. Умар дањон пур кунад, то пурсад, худдорї менамояд 
ва Бурњон лањза ба лањза ба Умар менигарад ва ишора дорад, ки 
оњушикор мераванд:

— Оњушикор меравед, амак?

Ба саволи Умар Ќањњорча табассум мекунад ва кўтоњ љавоб 
мегўяд:

— Одамшикор.
Пасон авзоъ ва њайрати онњоро дида, њарфи рост мегўяд, то 

аз хиљолат барорад:
— Њељ гуна шикор не, љони амак, худамонро муњофизат кар-

данием. Шунидем, ки хокамонро помол карданианд, ба њимояи 
Ватан бархостем. Њар кї ватани хеш њимоя накунад, аз љинси 
башар нест, навиштаанд дар достонњои ќадима...

Чунин гуфт, вале шарњ надод. Бурњону Умар пай бурданд офа-
теро, аммо чизе напурсида Ќањњорча идома дод:

— Шумо тасаввур кунед, ки киштаатон сар кашида ва онро 
аз ду љониб помол мекунанд: њам аз Офтобнишин, њам аз Офтоб-
баро... Чї шавад кишта?

Ба Бурњону Умар маълум, ки аз Офтобнишин кї меояд: онњое 
ки соли шасту чањори асри сипарї омада буданд; аз Чимкенту 
Тошканд то Бадахшон истило карда буданд ва њама љоро мутеъ 
гардонда буданд; рўз ба рўз, моњ ба моњ, сол ба сол ќитъа-ќитъа, 
лахта-лахта заминњоро, туману шањрњоро ишѓол карда ба Русия 
њамроњ карда буданд. Маълум. Аммо аз Офтоббаро кї меояд? 
Маълум нест. Пурсед, меранљанд. Бурњон диќкат кард, ки абрўи 
Ќањњорча гирифт. Ѓанї сар хам дошта, як зайл мељунбонд. Ба 
назар вазни кўњњои азим пеши андўњу андешаи онњо сабук ме-
тофтанд.

— Тагсангу рўсанг мешавем, орд мегардем...
Маълум набуд, ки Ќањњорча ин њарфро барои худ мегўяд ё 

барои онњо. Вазнину андўњгин ва андешаманд мегўяд. Ѓанї сар 
мељунбонад. Бурњону Умар чизе намефањманд.

— Мо бояд бисёр шавем, мо бояд садди Чин гардем, то касе 
ба ватанамон рахна назанад. Вагарна хокамон ѓилбор мегардад 
ва моро аз чашми ѓилбор мегузаронанд.

— Њамун гапата гўй, Ќањњорча! – Ѓанї чашмонашро тангтар 
карда, фўку нўги бинї боло дошта гуфт: – Њамун гапи баљоиятро, 
ки њамчу тилло дар љайбакат дошта мегардї...

— Ња-а... Пеш мегуфтем, ки барои ганљи Кўњистон меоянд, 
инак мегўем, ки барои одамонаш меоянд... Одамонашро бурдан 
лозим ё нест кардан... Шумо ба баталиони коргарї рафта будед? 
Медонам, рафта будед... Мо њам рафта будем, – ба Ѓанї ишора 
карда гуфт ў. – Мо бояд муттањид шавем, аз як гиребон сар ба-
рорем, вагарна...

Аз каљроњањои боло, аз уреброњањои пањлў, аз роњи калони 
Зери Њисор љавонмардон меомаданд. Њама тоќї доштанд дар сар, 
танњо Ѓанї лачак баста буд аз фўта. Ва як мард аз Зери Њисор 
корсони љурѓот бардошта меомад ва дастархони нон дар банди 
дасти росташ њамоил буд. «Мулло Шералї меояд» зери лаб гуфт 

Ѓанї ва ба пањлўи Ќањњорча оринљ зад, ки љониби дењаи Даштак 
нигарад. Аз он љониб бародари Ќањњорча мулло Нуралї меомад. 
Корсони дастархонпеч дошт. Корсонро миёни хирманљой гузошт. 
Ќоматашро боло гирифта, салом кард ва гуфт: «Иди Ќурбонро 
имрўз мегузаронем». Њайрон шуданд одамон, мулло Шералї хиљо-
лат кашид, ки рўзи иди Ќурбон љурѓот овардааст.

— Мулло Нуралї, гумон кардам, шикорчињо аз боло хамиданд, 
љигарашон сўхт, гуфта, љурѓот овардам...

— Боракалло, ако, имрўз ќурбонї аз љониби ман... То ки ља-
вонмардон ќурбон нагарданд, ќурбонї кардам. Идро пештар ги-
рифтам, се моњ...

Барои он ки мулло Шералї аз хиљолат барояд, Ќањњорча бар-
хоста, рафту корсони љурѓот бардошт ва ба сар кашид. Корсонро 
бозгузошта «шукр» гуфт ва љурѓоти дар мўилабаш олударо кафмол 
тоза кард.

— Бай-бай, ана ин љурѓот.... Ку Ѓанича, як говкаш бикун...
— Њмм, – димоѓї кард Ѓанї, – њамроњи Ќањњорча гардї, «ча» 

мешавї. Ѓанї будем, Ѓанича шудем, шукр.
— Говкаш бикун, гов гуфта чизи калонро дар назар доранд 

ва баднафсро, – њазл кард ў.
Ѓанї корсон ба сар бардошт ва яккаш кард. Муддати дароз 

корсон аз лаб бознагирифт. Ќањњорча тоќат накард:
— Ой, дарёдаркаш! Тамоми љурѓоти Зери Њисорро ба тулуми 

ту резанд, пур намешавад...
Ѓанї корсон ба замин гузошт ва лаб ба Ќањњорча намуд, ки 

аќаллан тар нашуд. Ќањњорча хандид ва ба Мулло Шералї рў 
овард:

— Ако, дар олам њамин ќадар љавонмард њаст, дуо кунед, ки 
ба пояш хор нахалад.

— Омин!..
— Њмм, шумо њамин хел хор нахалад, мегўеду нештар мезанед, 

аз нештар хор халад, хуб нест? – сухани Мулло Шералиро буррид 
Ѓанї ва хап шуд... Мулло Шералї табассум кард ва идома дод:

— Омин! Эй борхудои пуриноят, шукрона карими бенињоят, 
амонатро ба ту супурдем, амонатро накунї ту хиёнат...

Даст бардоштанд њама, хирманљо аз одам пур шуда буд. Дасто-
ни ба дуо бардошта дар њалќаи Хирманљо намуди аљибе доштанд 
ва баробари «омин!» гуфтани мулло Шералї ба рўйњо кашида 
шуданд.

— Дар њаќки Ќањњорча њам як дуо кунед, ако! – шўхиомез 
гуфт Ѓанї.

— Илоњї омин! Душманатро сархам бинам, туро сарбаланд!
Ва баъд дастархонњоро пањн карданд пеши мардум. Нон пар-

тофтанду кулча, гўшт пора карданд, ќатори нонњо гузоштанд. 

Бихўрданд ва боз аз дењањои наздик корсонњои дигар омаданд. 
Иди Ќурбон шуд.

— Ќурбонї барои он аст, то љавонмардон ќурбон нагарданд, 
– арз кард Нуралї.

— Дўстон! Ваќте Ватан дар хатар аст, њељ кас њуќуќи аз њи-
мояи он сар кашидан надорад! – Ќањњорча чунин изњор кард ва 
саволњо шуданд:

— Аз кї њимоя кунем Ватанро?
— Аз душман!
— Кист душман?
— Он, ки хоки мо помол кардан хоњад, дунёиамон барад, пи-

рон хору тифлон зор гардонад. Душман аз Ќибла меояд, душман 
аз Офтоббаро меояд, – изњор дошт Ќањњорча. – Вале мо набояд 
душманро дар хонаи хеш пешвоз гирем, балки пештар дучор оем 
ва нагузорем, ки пои номуборакаш ба остони мо расад!

Њоло њам меомаданд одамон. Хирманљо пур шуд. Пирон низ 
меомаданд. Тариќи љанг њикоят мекарданд: лашкаркашии Ис-
кандару арабњо, лашкари муѓулу аскарони Николай-подшохро 
мегуфтанд; таърихномањо мехонданд: таърихи Суѓдро, таърихи 
Бухороро; дар маѓзи кўњњо љой шудани мардуми бечораро мегуф-
танд, чї зайл аз њамворињо ба тангноњо фирор оварданашонро 
мегуфтанд ва баъд дар бораи ќатли ом, балоњои заминиву ос-
монї, касалињои вабо... ќисса мекарданд, ки китоб-китоб таърих 
шуда. Пасон фотиња доданд, ки дастаи Ќањњорча Ватанро њимоя 
кунад...

Дастаи Ќањњорча саду сї нафар буд ва то Кошона фаромадан 
ду саду дањ нафар шуд. Савора буданду пиёда, мусаллањ буданду 
беяроќ, яке камон дошт, камони шикории душоха, яке камони 
хориљї дошт, худи Ќањњорча панљтира дошт; дигарон шоф дош-
танду шамшер, дос доштанду калтак ва њамин зайл ба њимояи 
Ватан бархоста буданд... Дар дањанаи рўдхонаи Кўњак, болотар 
аз Кошона хайма заданд, вале надонистанд, ки ризќу рўзї аз куљо 
меояд. Захира нест, њимоятгар нест, умедгоње нест... Корњо тавак-
калист, наќшањо норавшан, бешуурона ба љанг омода буданд, 
намедонистанд, ки душман меояд ё дўст ва ояд, аз куљо меояд. 
Пурзўр меояд ё камзўр... Њамин ќадар гуфтанд, ки пеш подшоњон 
пањлавон доштанд, мисли Рустаму Сўњробу Сиёвуш, онњо тан ба 
тан љанг мекарданд ва ё гўштї мегирифтанд, касе маѓлуб гардад, 
подшоњ бохта буд љангро... вале њоло мамлакат бо мамлакат љан-
гад, лашкар бо лашкар љангад, даста бо даста занад ва аз номардї 
шавад, ки чанд даста бо як даста љангад.

...Ва дере нагузашта саросари Кўњистонро воњима гирифт: дар 
Масчоњ Саид Ањмадхон сар бардоштааст, дар Моѓиён Холиќул, 
дар Уротеппа Шермат... аз дигар љойњо њоло хабар нест. Хабари 

тохтутозњои Бухорои Шарќї ба ин љо намерасид. Вале чунин ањвол 
дер напоид: дар саросари кишвар зилзила ба миён омад, оламро 
воњима гирифт ва пурдањшаттарин хабар хабари љанги Чорбоѓ 
буд: Холиќул пештар аз њама пешвоз гирифт «мењмононро». Дар 
даромадгоњи Сўфиён рў ба рўи беди азими Дўст корвон дастаи 
саворагони аскари сурхро дучор омад, соате муќобилият карду 
фурў нишаст даруни Сўфиён ва роњи калони Сўљинаро монда ба 
уреброњаи Чорбоѓ рафт, то аскарон нишеброњаро бихаманд, аз 
пасашон њамлавар гардад. Аммо аскарони сурх таъќиб карданд 
ўро. Андар миёни Сўљинаву Чорбоѓ љанг шуд. Дастаи Холиќул љой 
гирифт дар дењаи Чорбоѓ, то аз паси девору дарахту буни хонањо 
шинак гирад; њам душман занад ва њам хешро њимоя кунад. Сахт 
буд љанг; берањмона мегузашт, на пир мегуфтанду на барно... Дас-
таи Холиќул аскарбаччаеро дастгир кард, аскарбаччаи малламўи 
кабудчашми мўйлабаш наврустаро... Аз забони ў на њарф шуниду 
на маънї фањмид, фармуд оташ зананд ўро. Бастанд дар сутуни 
хонаќоњ ва оташ заданд. Аскар забон баровард, фарёд зад: «Им-
дод! Ёрї дињед!» Шуниданд фарёди ўро, фањмиданд суханашро. 
Ба ёрї омаданд. Њамроњи сутуни хонаќоњ месўхт аскарбачча... 
Даррасиданд аскарони сурх. Диданд чунин њолро, ѓазаб карданд. 
Об заданд, хок заданд ба сўхта; шинелњо андохтанд бар сараш, 
печонданд, то оташ хомўш кунанд. Бурриданд ресмони бастаи 
нимсўхтаро. Хобонданд ба рўи замин. Шинохтан душвор буд ва 
кї будани онро зуд надонистанд: рўю мўю чашму абрўй сўхта 
буд, дасту бадан низ...

Ѓазаб кард даста. Љасади нимсўхтаи аскарбаччаро аз ќабристон 
бароварданд ва сардор фармуд, то ќабристонро оташ зананд...

Дастаи Холиќул шикаст хўрд. Холиќул ба Моѓиён гурехт. 
Баъд рўди Муѓ рангин шуд: хун ба об, об ба хун омехт. Ќатли ом 
фармуданд Чорбоѓро ба муддати ду соат. Дар вилояти Панљакат, 
ки ин њодиса ногањонї буд, мардум натавонистанд аз дења бурун 
раванд. Тифлони гањвора, пирони барљомонда, занони њомила аз 
дами теѓ гузаштанд. Ва дар тўли ду соат дар дењаи калон одам 
намонд...

Дењќоне меомад аз сањро бехабар аз њукм. Тиру омољ бар гар-
дани барзаговон, пеш ронда меомад. Ва њоло ки мўњлати ќатли 
ом тамом нашуда буд, панљ тир заданд љуфтгарро. Наафтид. Бе-
хабар аз гиру дори љањон нигарист сўи осмон, чизе гуфтан хост, 
натавонист; дар њаво монданд дастон, боз буданд чашмон, яке 
калавиду биафтид ба рўи омољ. Бонг заданд барзаговон ва љасади 
соњибашонро кашола карда оварданд… Дами дарвозаи баста би-
истоданд, ки соњиба чун пешин дарвозаро мекушояд, тиру омољ аз 
гардани эшон мегирад; медароянд, нањорї мекунанд, дам мегиранд, 
кафшеру нўшхўр мекунанд ва боз пагоњ ба дашт мераванд. Аммо 
дари дарвоза кушода нашуд. Истоданду истоданд, бонг заданду 

аз рўи имкони гардани баста андаке сар љониби соњиби рўи омољ 
хобида тофта, бўй кашиданду наъра заданд, пой кўфтанду пас-пас 
рафтанд. Нашуд. Мурод њосил нашуд, наъра заданд... Шох заданд 
ба дарвоза, сум заданд заминро... Садои тир омад, тарсиданд 
барзаговњо, хомўш монданд, сукут варзиданд...

Дења хомўши хомўш буд. Танњо рўди Муѓ мўя мекард, нола 
дошт бар мотами онњое, ки њар сабо дасту рўй аз ин об тар ме-
карданд. Пок мекард тани нопокро Муѓ, аммо чунин нопокиро 
тоза карда наметавонист. Хунњои омехтаро бурд. Аз «ќатли ом» 
тарсида худро ба об афкандагонро низ бурд, аммо мурдањои рўи 
њавлї, дами дар, сари гањвораву даруни гањворањоро бурда на-
тавонист.

Барзаговњо сум мезаданд ба замин, беќарорї мекарданд, думи 
пўпакдор афшонда, пашшањоро меронданд аз хеш ва аз майити 
рўи омољ хобида, то напошанд ба лабу дањони ў. Бонг мезаданд, 
бонги изтироб, ки дар дења касе њаст ё на...

...вале хомўш буд дења...
Мўя мекард рўди Муѓ, нола мекард рўди Муѓ; хафиф, гирифта 

садо мебаровард; ашк мерехт, ашки равон. Ва махсусан шаб, ки 
пардаи сиёњи мотам ба рўи дења афканд, чунон њамаро хомўш 
гардонд, ки садои чирчирак намеомад. Гўё ѓукњо низ њама хештан 
ба рўд андохта поён рафтанд. Дарди Муѓ боло гирифт, садояш 
баланд шуд њамчун модари фарзандмурда. Танњо Муѓ мегирист 
ба мотами њама, танњо вай нола мекард, гўяндагї мекард: танњо 
вай дида буд ин фољиаи хунинро, танњо вай шањодат медод чунин 
гирудорро, љумла мардуми фавтида наметавонистанд ба ин ќиссаи 
дањшатзо шањодат бидињанд: њар кї дида буд, аз дами теѓ гузашт, 
њар кї карда буд, лом намегуфт аз ин ќисса...

Садои саге баромад дар дили шаб ва зуд хомўш шуд. Чуѓз низ 
се бор аз тори чанори болои дења чуѓ гуфту хомўш гашт. Танњо 
нафаскашии барзаговон меомад аз дами дар ва онњо садои сагро 
шунида гумон карданд, ки соњиба дарвозаро мекушояд. Онњо 
њарос доштанд, фољиаро дида буданд, забони гўё надоштанд, ки 
ќисса кунанд ва метарсиданд аз овоз баровардан. Гўё дењаро гург 
гирифта ва сабаби як бор ак зада хомўш гаштани саг њам он буд, 
ки гургон имкони дубора садо баровардан надоданд... Сар хам 
карданд онњо, хомўштар шуданд...

Аз куљое садои хишир-хишир омад, гўё касе дар фасли хазон 
замин мерўфт, гўё дузде бекасии дењаро дониста, дандони тилло 
аз дањони мурда мерабуд. Меомад садои шипир-шипир ба гўши 
барзаговњо. Онњо бонг заданд, гум шуд садою шарфа. Садои нола 
баромад паст, пасон баланд. Ба нолаи гург мемонд ин нола: «Аууу! 
Аууу! Уввв! Уввв!» Алам мекашад хоњаре бар марги бародар...

Бонг зад барзагови аввал, бонг зад барзагови дигар ба умеде, 
ки мерасад касе ба додашон. Вале хомўш буд дења. Аён буд, ки 

дузде мегардад; аз канори дења, аз боѓњо, аз њавлињо садову шарфа 
меояд, хазон мешиканад зери пой. Боз хомўшї мегардад: дења 
ба гулўи тангу гирифта мемонад ва ба пуффаки пур, ки ана-ана 
мекафида бошад...

Харе њанг зад, хурўсе бонг. Хомўшии дилгири шаб шикаст. Боз 
нола боло шуд дуру дароз: «Аууу-аууу-аууу!» Ва як садои дигар 
дами субњ ба ин садоњо њамроњ шуд: «Во љигарам, во хонем!»

Барзаговон фарќ карданд ин овозро аз дигар садоњо: пуралам 
буду гўё; ба мисли дигар садову нолањо рамзї набуд, ташхису 
тамсил надошт. Шояд ин овозе буд, ки бехабар аз «ќатли ом» 
зану фарзанд дар хона мурда дарёфта, овоз баровард... Садои 
дигар аз як гўшаи дења боло шуд: «Во алам!» Пасон аз гўшањои 
дигар садоњо сар кашиданд; гувоњї медоданд, ки дења пойдор аст; 
одамонаш нобуд нашуда, онњо касоне буданд, ки имкони гурез 
ёфта, ба дарањо паноњ бурда, баъди гузаштани мўњлати ќатли ом 
баргаштаанд. Ба марги падару модар, ба марги зану фарзанд, ба 
марги ёру бародар боло мешуданд нолањо. Ќиёмат ќоим гашта буд 
ин субњ. Дар гиряи пайвандон сухан намерасид, ки ин фољиаро 
ифода кунанд. Гила аз Худо доштанд, шикоят аз дунёдор; рўй 
меканданду мўй; ба сари зону мезаданду менишастанду мехестанд, 
додрасе набуд, имдоде набуд...

«Кї гўр мекунад ин мурдањоро? Куштанду рафтанд, мардон 
намерасанд, ки гўр кунанд». Ва мардон дар љанги тан ба тани он 
сўи рўди Муѓ нобуд шуда буданд, истодагарии онњо, мардонагии 
онњо, берањмиву шуљоати онњо дењаро ба чунин њол овард; агар зуд 
тан медоданд, таслим мешуданд, аскаронро нобуд намекарданд„. 
муќобилият нишон намедоданд ва агар Холиќул аскарбаччаро дар 
мазор оташ намезад... ќатли ом эълон намешуд. Гумон доштанд 
љангро мебаранд, пиндоштанд як мард сад саллот кушад; хаёла-
шон дењаро, ватанро, зану фарзандро њимоя мекунанд, ба дасти 
душман намедињанд. Хаёли хом буд њамаи ин. Љангро љанги мушту 
гиребон донистанд, досу калтак пиндоштанд... ва мурдаашон бе-
соњиб монд. Мурдаи ањлу аёлашон низ бесоњиб. Мурдаи дењќони 
рўи омољ бесоњиб, мурдаи зану фарзанди дењќон даруни дарвоза 
бесоњиб. Яке аз мурдаи дигаре хабар надорад. Миёна як дарвоза, 
вале чунон дур, ки то ќиёмат...

Рўз шуд. Афсона гашт ин ќисса. Хешони дуру наздик омаданд... 
Тобут намерасид, кафан намерасид, гўркан намерасид, гўр наме-
расид, ѓассол низ... Аз Сўљина омаданд, аз Сўфиён омаданд, аз 
Дашти Малла омаданд, бегонагон ба лањад гузоштанд занњоро 
њамчу мањрами гўр.

Рўзи мањшар буд ин рўз...

Отряд дар парчи пули Сўљина, зери бедњои ќатори канори 
рўди Муѓ рўи суфањои ќатор, ки барои дамгирии ањли дењ сохта 

буданд, хайма зад. Отряди мусаллањ, ки аз миллату халќиятњои 
зиёде ташкил шуда буд, баъди муњорибаи зидди туркони Чорбоѓ 
ва саргањи Сўљина дам гирифтан мехост. Вале њайраташ беш буд 
аз фароѓаташ, ки чаро отрядро касе дар ин дења пешвоз нагирифт, 
касе ба онњо муќобилият накард. Онњо ќад-ќади рўди Муѓ аз Чор-
боѓ то ин љо роњ сипарда, касеро дучор наомаданд. Касе бо нону 
намак пазирої накард, касе аз дару девор сар бароварда гузашти 
отрядро надид, кўдаке завќ накард ё нагурехт. Љонзоде набуд ба 
назар. Аз љинси инсон касе набуд, аммо сагњо бо ак-аку фиѓон пеш 
меомаданду мегурехтанд, аз сари деворњои паст ба њавлињои дигар 
мегузаштанд, харњои зиёд рўи роњњо буданд ва ба гузаштани аспон 
халал медоданд. Мурѓон аз зарби суми аспњо њаросида, ќут-ќут 
карда, зери шиѓдеворњо љо мешуданд. Дењаи Сўљина, ки аз дењањои 
бузургу сернуфуси вилояти Панљакат ба шумор мерафт, як одам 
надошт. Дари чойхонаи пањлўи пул боз буд, бекас буд. Гўё дидаву 
дониста дења мењмононро гузошта рафта буданд.

— Касе нест, гурехтаанд, – хабар овард Мирзо Ањёи тарљумон 
– љавонмарди миёнаќади тезчашм, ки нигоњаш дилу љигари касро 
парма мекард.

— Гурехтаанд? Ба куљо? – оњанги тамасхур дошт саволи ко-
мандир ва Мирзо Ањё хуш накард.

— Маълум не, рафиќ командир! Касе пайдо нест, ки пурсам... 
Дари хонањо кушода, дарвозањо боз, аммо соњибон нестанд... Дар 
хонае пирамарде бистарист, њолати сухан надорад, ба савол љавоб 
намегўяд, ба рўи кас менигарад дароз, нафраташ њам маълум несту 
муњаббаташ њам.

— Нафраташ маълум...
— «Мардум куљо шуданд?» - гўям њам, як хел нигоњ мекунад, 

сиёсат кунам њам як зайл, гўё бадро аз нек, дўстро аз душман фарќ 
карда наметавонад...

— Метавонад... лекин намегўяд...
Командир дигар аз ў чизе напурсид. Ба андеша рафт. Дар дил 

шод буд, ки «ќатли ом» кора карда, дигар дилу гурдаи љанг надо-
ранд одамон. «Мадад!» садо баровард командир ва рўй аз Мирзо 
Ањё тофта, ќадам зад, хаёлолуд; сархам, дастон пушти бар якка-
якка ќадам зад, дуртар рафт аз љое, ки рўи суфаи охирин аскарон 
дам мегирифтанд. Боз дуртар рафт. Ба рафти об зењн монд, наза-
рашро об бурд, нигоњаш ба равиши об лаѓзид ва ба куртасурхаке 
бархўрд, ки дар беди шикастаи миёни рўд андармон гашта буд. 
Беихтиёр зењн монд: об лапида майитаро боло меоварду фурў 
медод ва ў яќин кард, ки мурдаи бесар ќурбонии шабина аст. Зуд 
нигоњашро гирифт, аммо даруни чашмонаш куртасурхаки бесар 
дар об бозї мекард... Тез ќадам зад ў, то фармон дињад, ба роњ 
бароянд. Мирзо Ањёи љомкоса ба даст аз чойхона баромада нияти 
ўро боздошт; оби љомкосаро ба командир намуд. Хунин буд об. 

Командир чизе нагуфт. Мирзо Ањё дарёфт, ки чунин кораш ба 
ў нафорид. Оби љомкосаро ба замин пошид, вале ба командир 
нагуфт, ки об аз хуми чойхона аст. Яќин чойхоначї шабњангом 
аз рўд об гирифта...

— Отря-яд бархез! Ба роњ!
Командир аз рўи харита медонист, ки аз Сўљина то Ѓузор 

дењае нест ва се фарсанг роњ бояд паймуд. Аммо њарос буд; аз 
Сари Чашма, Ќашќої, Дашти Малла гузаштан хавф дошт. Љойњое 
буданд, ки наозмудаву насанљида гузаштан хатар дошт. Барои 
њамин командир ба Мирзо Ањёву чанде мардони тањљої фармуд, 
ба бероња рафта тафтиш кунанд, то роњ бехатар бошад... Хабар 
оварданд, ки роњ тоза ва лашкар рафтагор сўи Ѓузор шуд. Аз 
Амондара, Майкада, Ёрии он сўи Зарафшон мардум медиданд, ки 
чун мераванд саворони Дашти Малла: аз зери суми аспон ѓубор 
мехезад ба осмон; пеши лашкар метобаду давомаш на – зери чанг 
монда. Яќин дар роњи танги аробагард намегунљиданд, ба бероња, 
бо замини кишти Дашти Малла мерафтанд ва хоки нарм кардаи 
суми аспони пешро суми аспони пас ба осмон мебардоштанд.

— Акаи Сергей, Амондара пашол ё Ѓузор? – гўё русї мегуфт 
Мирзо Ањёи ба ном тарљумон ба командир ва љавоби ўро мун-
тазир нашуда, идома дод: – Агар Амондара, чапиский... Дупула 
гузаштаганиский... агар Ѓузор – ростиский... Ќашќої, Ѓузор... 
вассалом...

Хандиданд њама, хандид командир; хандааш музаффарона буд, 
дар зин нагунљида, пойњояшро тира мекард ба рикоб ва ба пеш 
менигарист, ки њама љоро дидан мехоста бошад. Њама ба як ранг 
буданд: мусаллањ, низомипўш, савора. Мирзо Ањёву Мулло Тошу 
Мулло Исрофил њам, ки худро ятим, бекас, барљомонда хонда, ба 
отряд дохил шуда буданд, аз дигарон фарќ намекарданд. «Озод 
мекунем мазлумонро...» шиорашон буд... Њоло мерафтанд љониби 
болооби Зарафшон, то халќро озод кунанд. Агар касе бипурсад, 
ки «Мирзо Ањё», кадом мазлумро аз кї озод мекунед?», ў љавобе 
гуфта наметавонист.

Дар сари Ќашќої отряд бозистод. Дашти фарохи Амондара, 
Фушун ва Ёрї метофт ва ба ду таќсим шуда, љорї гаштани Зараф-
шон низ дар хамї менамуд ва Мирзо Ањё ба сад забон кўшиш 
дошт, ки сабаби Дупула ном гирифтани ин мавзеъро ба онњо 
фањмонад: «Ана, дар он баландї пули Бибихонум сохта, аз хишт... 
дар он хамї пули Николай...» Пули хиштии Бибихонум сохта аз 
Ќашќої метобад, пули хурдї наметобад, хавфовар... Пањлўи пули 
Бибихонум камархое менамуданд, ки як лашкар мегунљид. Коман-
дир хавф бурд. Ба Мирзо Ањё шубњаомез нигарист ва пурсид:

— Дар ин љониб низ чунин камарњо њастанд?
— Њаст, рафиќ командир, лекин хурд ва роњи гузар надорад... 

Магар шумо ба Амондара рафтанї?

Командир гўё саволи ўро нашунид. Отрядро аз назар гузаронд. 
Магар каси дилхоњро наёфт, ки ба нўги пой ба рикоб истода, боз 
њамаро аз назар гузаронд ва ба нафаре фармуд:

— Володя, љилави аспатро ба Мирзо Ањё дењ... Пиёда ин сой-
чаро фуро... Сар-сари бораи Зарафшон пинњонї бирав, хабар 
бигир, ки дар камарњо љонзоде њаст ё на... Бисёр хавфнок метобад 
Дупулаи шумо, Мирзо...

Мирзо Ањё пичинги ўро пай бурд, вале чизе нагуфт; хафа шуд, 
ки марди рус ба ў бовар намекунад, барои њамин одами худашро 
фиристод. Баъд диќќат кард, ки чї зайл њама љо оромї шуд. Дунё 
нооромї, лекин дар отряд чунон оромї, чунон дам зада њаво, 
ки ана-ана чизе метаркида бошад. Командир аз паи Володя ба-
диќќат менигарад, ки чун рафтор мекунад: меистад, пас мекашад, 
синамол мешавад... то ў барнагашта командир донад, ки чї илољ 
бояд кард... Фирќ-фирќ мекунанд аспон, сум мекўбанд онњо, гўш 
мехобонанду гўш чих мекунанд, њаракат кардан мехоњанд ва ин 
њаракатњоро командир бештар дар аспони тањљої мушоњида ме-
кунад ва дар дил ќарор медињад, ки таълим додан лозим онњоро. 
Ин аспони беадаб метавонанд дар лањзањои танг сирри онњоро 
фош кунанд. Аспи худи ў ќарор меистод, гўш сих карда аз дун-
боли Володя менигарист, чунон ки соњибаш. Володя хам хўрду 
боло шуд, боз хам хўрд, паси санг кашид худро, ба замин парчин 
гашт, вале љониби отряд наменигашт, то командир ишора кунад, 
ки чї корест.

Командир дар чокаи роњи аз Ниёз-кончї меросмонда лаљоми 
аспи сурхчаро кашид, лашкаркашони бузург Суворов, Кутузов 
ва чандеро ёд оварда, дар дил аз худ мепурсид, ки бо чї хидмат 
табъи Будёнийро хуш кунад ва њоло намедонист, ки сарфармон-
дењи армияи округи Туркистон дар чї њол аст. Аммо њушу ёдаш 
ба ў буд. Дар сари баландии Ќашќої савори таковари болобаланд 
худро ќатори онњо медонад ва рўзе мерасад, ки чу эшон лашкаркаш 
мехонандаш. Лашкаркаш – Сергей Фёдорович...

Володя лаб-лаби бора мерафт. Тори пули Хиштї марде пайдо 
шуд, ки маркабашро пеш андохта, бехабар аз оламу одам гир-
доби зери пулро тамошо карда мегузашт ва њарос њам дошт, ки 
љараёни об чашмашро бурда сарозер наравад... Володя ўро дида 
як ќад парид ва хост рост шуда, ўро ба командир нишон дињад, 
худдорї кард. Аммо командир кайњо дида буд ўрову маркабро. 
Володя аз назари командир пинњон шуд. Дергоњ нанамуд... Марди 
роњ аз шахчањои канори пули хурдї боло шуд. Чунон бепарво, ки 
њатто Володяро диданаш маълум намешуд. Сўи отряд меомад ва 
њар гоњ «их!» гўён ба думѓозаи хар халачўб мезад. Сархам пеши 
пояш дида дўхта мерафт. Ба назар марди њаќир намедид отрядро. 
Ў ба сероња расида, ба гардани хар халачўб зада ба роњи Ѓузор 
гардонд. Бепарво, ором, хаёлї мерафт ва сар боло намекард; мар-



197

кабро ба њоли худ гузошта буд, ки ба њавои хеш равад, гўё њарду 
ќадам мешумурданд. Фарози сари Ќашќоиро рост шуд маркаб ва 
соњиб аз дунболи он...

Отряд њайрон, командир бетоќат, ки чаро аз Володя дарак 
нест, худро наменамояд, хабар аз буду нобудаш намедињад? Чаро 
марди роњро дошта, бозпурсї накард?

— Мирзо Ањё!.. Ягон найранг њаст?
Мирзо Ањё ба саволи ў китф дарњам кашид ва арз кард:
— Иљозат бошад, бисанљам!
Командир чизе нагуфт. Дигар касро хонд:
— Ваня!
Ва ба ишораи сар фањмонд, ки бар асари Володя равад. Иван 

Никитич итоат гўён ангушт ба чакка бурда, гунљишквор ду пой 
ба њам овард, ки мељањида бошад, пасон шамшеру камон ба даст 
гирифта, адирро яктоз фаромад. Командир аз паси ў менигарист 
ва аз дил мегузаронд, ки машќашон расо буд фиристодањоро, аммо 
чаро аз Володя хабаре нест. Иван низ дар паси шахчањо хам хўрд 
ва дерёз нанамуд. Командир хавф кашид...

— Отря-я-яд!!! – тозиёна боло карда садо дод ў бо ташвишу 
пуризтироб ва дар тори пули Хиштии камоншакл пайдо гашта-
ни фиристодаро дида, бозистод ва фарќ накард, ки ў Володя ё 
Ваня.

— Кист ў?
Ва ба саволи ў касе љавоби даќиќ нагуфт: «Ба фикрам, Воло-

дя... Ба назарам, Иван» мегуфтанд. Ў кулоњи гунбадшакли латта-
гии багўшак дошт. Низомиёна пўшида буд. Камонаш дар китфу 
ханљар дар даст буд. Њар гоњ ханљар боло мекард ва ишораи биёед. 
Командир хайрон монд, ки чаро фиристода барнагашта, хабаре 
наоварда, тори пул чунин ишора мекунад, ки ба таълими њарбии 
онњо монанд набувад.

— Отря-а-ад, тайёр бош!.. Ба пеш! – фармон дод командир, 
аммо дар баданаш раъша давид. Чунин њолат кам рух мезад бо 
ў. Њатто дар љанги Чорбоѓ чунин нашуда буд. Тани хеш нољўр 
њис кард ва хост Мирзо Ањёро ба шиканља кашад... Вале андешаи 
дигар ба сараш зад:

— Мирзо Ањё, соњиби маркаб дастгир карда шавад!
— Итоат!
Мирзо Ањё ба њамрањонаш нигарист.
— Ман меравам! – як ќадам пеш омад Норбеки беќарор, ки 

салла биёр, гўянд, калла меовард... Ва тозиёна зад аспашро. Аспи 
сиёњаш дум бардошту чањорнаъл шуд, нишебиро хамиду бар фароз 
шуд ва дар паси чокаи сари Ќашќої нопадид гашт... Ва барна-
гашт...

Командир њайрон буд, ки чї аломатест.
— Рафиќ командир, аз як чумча хунам гузаред, њарфе ме-

гўям.

— Бифармо!
— Зарафшон рўди хунхор аст. Њар сол бешумор касонро ба 

комаш фурў мебарад ва махсусан ин љо – Дупула...
— Љои бехосият, мегўї?
— Њо, бехосият, рафиќ командир.
Командир чизе дарёфт ва фармуд, ки сўи Дупула лашкар ка-

шанд. Оромї буд њама љо. Он ки рўи пули Хиштї савор буд, он сў 
гузашт. Бар дунболи отряди савора дучархае пеш мерафт ва рўи 
аробача бо брезент пўшида буд. Командир фармуд, ки дучархаро 
аз асп људо кунанд ва милашро ба пули Хиштї гардонанд. Ва худ 
аз асп зер шуда, ваљаб-ваљаб пеш мерафт, ки љои барои љанги 
саворон нобобро биозмояд... Дар зер Зарафшон туѓён мекард ва 
садои пуршаст ба камари рўдхона бархўрданаш меомад. Командир 
дуздона ќадам монда сари бора мерафт ва дилаш гувоњї медод, 
ки ана-ана тире ѓингї садо бароварда ба сараш бархўрад, вале 
ирода сахт медошт ва ба чизе умед баста буд: набояд тасодуфе 
шавад; наќшаи отряди ў ќавист. Чизе ба чашмаш равшанї карду 
ба дилаш гузашт; замираш тоза ва рўшан гашт. Хаёл ва њушашро 
дуобаи Зарафшон бурд, ки дар миён аз регу санг љазира сохта, 
домони дашти Фушуни Ёриро шуста, гирд гашта зери пули Хиштї 
меомад ва шохоби дигар так-таки камар ором аз зери пули Хурдї 
мегузарад. Дигар њама љо оромї. Фарди рўи пул њам наметобад; 
аз фиристодањо хабар нест. Ў боз ба аскаронаш нигарист. Бо 
нигоњаш мефањмонд, ки чунин хомўшии дерёзро хуш надорад. 
Шапкаи тасмасурхи ситорадорашро андаке пас тела дода, гўё 
пеши чашмашро тоза кард.

Як савор аз сари Ќашќои љониби Ѓузор намуду пас гашт, танњо 
Мулло Тош дида буд ўро, ки ба омадани рафиќаш Норбек умед 
баста, лањза ба лањза он сў менигарист. Ба касе нагуфт ин њолатро, 
зеро чашмдор буд, ки боз намояд, мегўяд, аммо дигар нанамуд 
савор ва Мулло Тош пиндошт, ки назараш фиреб дода ўро...

Садо баромад, садои тир ва њамаро безобита кард. Пањлўи 
шапкаи командир сўрох шуд ва ў зуд ба замин хам хўрд, ки гумо-
наш яќин баромад. Сињат монд. Дилаш тапид. Аз дил гузаронд, 
ки нобоб аст ин љой ва бояд пас гашт... Ва рўи пули Хиштї боз 
аскар пайдо шуд ва боз даст гардонд. Мазмун, аз тир кушодани 
касе огоњ нагашта буд.

— Бизан!
Фармон дод командир. Гўё касе ўро бо карабин зада зери пул 

мекард. Аммо садои бадвоњимаи тўп баромад ва аз пули Хиштї 
чанг хест. Касе надид, ки аскари тори он куљо рафт, аммо диданд, 
ки чун пули Хиштї шикаста ва чангаш ба осмон рафта, хишташ 
њамчу кўњи азим ба рўд зад. Аз пайвандњо људо шуд пул ва чунон 
ба оби ороми зери пул бархўрд, ки об бар ќади пул боло шуд ва 

боз фурў рехт. Аз пул чанг монда буд дар њаво ва ќолаби пул дар 
ду канор. Љо-љо хиштњои сурхи пухта монданд барои таърих...

«Урра!» бархост аз зери камарњо; њуљум оварданд ба отряд. 
Саворон пас гурехтанд. Тир мезаданду аќиб менишастанд. Тўп 
монду тўпчї. Тўпчї ба асп нарасида тўъмаи марг шуд... Таъќиб 
мекарданд ба найзаву калтаку тир.

Аз чокаи Ќашќої дастаи саворон асп монда омаданд. Отряд 
аз сероња ба рост гашт ва бозистод. Аспон сар љониби душман 
гардонда, ба њуљум омода буданд гўё...

Ва чун дастаи пиёдагони аз зери камар баромада ва дастаи 
саворони аз Ќашкої фаромада наздик омаданд, аз сероња садои 
пулемёт боло шуд ва «душман» тутвор ба замин рехт. Аз пиёда-
гон чанде пас гашта тавонистанд. Маълум ки дур намераванд, 
зеро пули Хиштї дигар вуљуд надорад. Аммо дастаи ба гурез 
рў овардаро отряд ба њолаш нагузошт. Таъќиб кард. Вале чун 
чашми командир афтид, ки тўпхонаро тела дода ба рўд афкандан 
мехоњанд, таъќиби саворонро бозгузошта, љониби эшон љилав 
гардонданд. Онњо, ки равиши кори тўпхонаро намедонистанд, 
онро ба рўд афканда натавонистанд. Гурехтанд, тўпхонаро ба 
њолаш бозмонданду гурехтанд ва дар камарњо љой шуданд... Љанги 
хунин шуд дар чокии Ќашќої. Дастаи Ќањњорча дар ду љониби 
чокї, паси теппа шинак гирифта, отрядро каме пеш гузаронда, 
тирборон кард. Ќањњорча, ки ба назар гурехта, саворонашро ги-
рифта, ба сойчаи паси теппа фуромада буд, сари аспонро бар-
гардонда њуљумовар шуд, аммо садои пулемёт, борони тири он 
њамлаи онњоро боздошт.

Аз ду љониб тир мезаданд ба отряд, ягон-ягон. Маълум ки аз 
камони шикорї тир мепаронанд. Санг омад аз тор ба сари отряд; 
калтак омад, кулўх омад, ками дар кам тир. Ба њар њол безобита 
кард: ба сари аспон мехўрданд сангњо, ба саворон мерасиданд 
калтакњо, ба аскарон мезаданд тирњо; ба танг меоварданд отрядро. 
Пас-пас рафт отряд худ аз худ. Командир њайрон буд: чунинашро 
чашмдор набуд, мисли Холиќул зиддият карданашро медонист, 
вале намедонист, ки чунин шинак мегиранд. Командир ва аскарон 
таълим гирифта буданд, ки љанги Кўњистон чунон мешавад, аммо 
гумон надоштанд, ки дар чунин љой – дар остонаи Кўњистон. Он 
тараф – њамвории Кўњистон – дашти Ѓузор, камингоњ надорад ва 
як пулемёт метавонад кори њамаро кунад... Пас гашт отряд њамагї 
сад ќадам ё каме зиёдтар ва аз чашми дастаи Ќањњорча пинњон 
шуд. Аскарони пиёдаи ў аз ду сари кўњоншакли чокї отрядро 
гурехта пиндошта, сангборон мекарданду таъќиб ва бештар ба 
масхара мемонд... Иззати нафси командир коњид. Фармуд пулемёт 
зери љаркан устувор кунанд ва фармони пиёда шудани аскаронро 
дод. Аскарон пиёда шуда ба теппа часпиданд ва якбора тирборон 
шуданд; гумон надоштанд, ки даста панљтира низ дорад. Њайрон 

монданд, ки чаро то алваќт кор нафармудаанд. Аз адирњо пас 
фаромаданд аскарон ва командир пай бурд, ки шикаст мехўрад, 
пас нишаст. Фиреб хўрд отряд. Зеро дар ягон љои харитаи њарбї 
ишора нашуда буд, ки чунин камингоњи танг низ њаст.

Пас гашт отряд, муваќќатан пас гашт. Барои маслињату маш-
варат гашт, аммо чунин пасгардиро шикаст нашуморид, зеро 
талаф наёфта буд аскараш. Се фиристода, чанд аспу савора... 
дигар њама пас гаштанд, то Дашти Малла. Хайма заданд он љо. 
Командир ќосид фиристод ба вилояти Панљакат, то боз аскар ояд. 
Дар Кўњистон аскари савора ба кор наояд.

Командир тасмаи аз сари китф ба миён бастаро месоид, на-
рангуштдасти рост зери тасма паст мерафту боло ва ў гирди њавзи 
Дашти Малла мегашт ва якзайл ба об менигарист. Менигарист 
ба об чунон ки хоб мегуфта бошад. Худ аз худ ќадамаш тез шуд 
– аз рўи фикр ва боз суст гашту ќадам боздошт ва боз тез шуд. 
Ва андеша дошт, ки дар куљое сањве рафт. Даст аз тасма бардошт, 
ба манањ бурд, соид онро; ба дараљае ки манањ ба каф пахш ме-
кард ва сараш андаке хам хўрд. Мўи малла, чашмони обї, ранги 
зардинаи ў таваљљўњ мерабуд. Вале њоло ба рўяш шафаќ дамида, 
сурхча гардонда буд ўро. Ва яке ба сараш зад, ки чї коре кард ва 
чї бурду чї бохт, ки аз вилоят мадад мепурсад. «Баргардонидан 
лозим» ќосиди фиристодаро дар назар дошта, аз дил гузаронд ў ва 
надонист, ки чаро отрядро саф ороста, аз байн якеро пазируфта, 
фиристод; њоло, ки оташи љанги Чорбоѓ хомўш нанишаста буд ва 
мардуми Сўљина мурда ба хок насупорида... аскаронро танњо ба 
њар сў фиристодан хуб нест.

— Отря-ад! – якбора бозистода садо кард ў ва отряд паридаву 
љањида хест, ки лашкаре њуљумовар шуда бошад. – Баргардонед 
ўро!

Дањ нафар бар аспњо шуданд савор ва љилави онњо сар доданд 
љониби Сўљина. Командир як назар дид, ки аспон зери чанги роњ 
ѓайб заданд. Боз ќадамзаниашро идома дод командир: «Мушкил 
барин...» аз дил гузаронд ва ќадам боздошта, хам хўрда, ба оби 
тираву чангзадаи њавз нигарист, ки чї ранг дорад сару рўяш. 
Нашинохт марди даруни обро – марди тирарўи гирифтаабрўи 
расидаришро, мањзуну андешамандро. Ќомат боло гирифта, но-
хун хоид, њарчанд чунин одат надошт. Оњи дароз кашида љониби 
ќаторкўњњои Туркистон нигарист, силсилакўњи Зарафшонро дида 
давонд ва дид, ки ин силсилањо дар пешгањ ба њам мечаспанд, 
сиёњу гирифта метобанд; ќуллаву теѓањо занљирбанд мегарданд; 
саддеро монанд, ки њаргиз имкони гузар намедода бошанд. Осмон 
низ дар сари ќуллањо фурў рафта ва паси кўњњо хамхўрда ва паси 
он часпида. Ба Саид Ањмадхони масчоњї ва Мадаминбеки фарѓо-
нагї расида нашавад. Дар рўзи офтобї њам тира тобад пешгањи 

водї; гўё дуди ангишти кўњи Сўхта аст, ки сад сол боз аз зери 
хок мебарояд.

— Мирзо Ањё! – зери дарахти зардолу аспашро хорумол кар-
дани ўро дида садо кард командир.

— Лаббай!
Командир ба ишораи биё сар љунбонд ва ў омад.
— Кї буд сардори дастаи босмачињо?
— Нафањмидам...
— Наход Њомид-ќўрбошї аз Масчоњ ба ин љо расида бо-

шад?
— Не, рафиќ командир... Ба назари ман инњо одамони тањљої... 

аз љангашон маълум, аслиња надоранд... Камингоњамон фиреб 
дод, вагарна...

— Кї дар ин љойњо тохтутоз мекунад? Ѓайри Холиќул боз 
кист?

Аз миёни дарахтон чанги роњ боло мешуд ва нињоят тез пеш 
меомад, ки боди вазон меоварда бошад. Панљ савор расиданд. 
Пуризтироб буданд:

— Рафиќ командир, дастаи Холиќул! – худро аз асп ба зер 
андохта гуфт Мулло Исрофил ва нобуд гаштани шаш нафарро 
нагуфта командир њама чизро пай бурд.

— Отря-ад! Савор шавед!
Даста чунон мерафт, ки чанги меѓосо болошуда чанд ќадам 

пас мемонд. Дар сари командир буд, ки онњоро ё дар ќатлгоњ 
пайдо мекунад ва ё дар рў ба рў, ки аскаронро дунбола гирифта, 
фурсати баргаштан наёфтаанд... аммо онњоро пайдо накарданд. 
Шаш тани нимбарањнаву мањрум аз сару дибосу тиру камон дар 
бероњаи сойчаи љониби Чорбоѓ мехобиданд замин газида. Ко-
мандир фармуд гирду атрофро бинанд, пайдо кунанд. Командир 
назди фиристодаи аввал рафт: барањна буд; гўши чапаш буррида, 
нўги биниаш буррида ва гарданаш. Командир ба танг омад: «Ба 
шиканља кашидаанд...» ангушт мушт кард ва бо рўймолча рўи 
ўро пўшид. Асп монданд саворон љониби роњи Чорбоѓ, ки болои 
Сўљинаро мегузашт. Аммо дере нагузашта баргаштанд:

— Дар роњ касе нест, рафиќ командир!
Командир ба ин њарф эътибор надод, нашунида ангошт. Ба 

назари аскарон чунон расид, ки дар ќањр аст; аз нобарории кор 
ва ноўњдабароии аскарон. Вале, чашм ба майитњо, сар афшонда-
ни командирро диданд, пай бурданд, ки дар мотами ќурбонињо 
месўзад. Андешаи ўро љуз худаш касе намефањмад; миёни обу 
оташ мондаанд. Аммо оташу об аз њамдигар огоњ нестанд – Хо-
лиќул аз дастаи Ќањњорча хабар надорад ва Ќањњорча аз дастаи 
Холиќул. Андеша зиёд командирро, гумонаш онњоро ињота кар-
даанду дастањои душман нагузоранд, ки майитњоро ба вилоят 
фиристанд... Хеле андешид командир, ашки чашмонашро пок 

карда, ба даста нигарист. То алваќт аскарон гумон доштанд, ки 
командир сангдил аст, њолати ўро дида, яќин мекунанд, ки санг 
њам диле доштааст...

— Инњоро ба аќибгоњ фиристода намешавад... – хеле хомўш 
монд ў пасон хулосаашро гуфт: – Мазори шањидон месозем дар 
ин љо...

Командир медонист ва њама медонистанд, ки имкон надорад 
чунин корро кардан, мурдањоро фиристодан лозим ё ба хешо-
вандон бояд хабар дод... Аммо шароит нест... Он чї командир 
мегўяд, бояд шавад: панљ гўри шомї кофтанд, онњоро чу саг гўр 
карданд, бе њељ гуна ѓуслу дуо; њоло њам командир ба худ наомада 
буд, ки чї карду чї бояд бикунад. Ба вилоят баргардад ва ё пеш 
равад. Аз задухўрди Чорбоѓ хабар расида буд ба вилоят, аммо аз 
љанги сари Дупула ва роњзании Холиќул хабар надоштанд. Ќосид 
фиристода нашавад дар чунин њолат. Фиристад њам, надонад, то 
чї бигўяд. Кї муќобилат кард сари Дупула, кї кушт фиристо-
дањоро? Надонанд.

Командир шапкаи ба хотири шањидон аз сар гирифтаро боз-
пўшид ва аз як сар ба аскарони сафороста нигарист, ки нигоњу 
чењраву ваљоњаташон чї мегўяд. Чашм ба чашми Мулло Тош 
боздошт.

— Роњро дигар кардан лозим, рафиќ командир! – аз нигоњи ў 
маънї кашида гуфт Мулло Тош. – Бо роњи Ниёзканда рафтан хуб 
аст. Ба сойча фуромада, аз паси душман њамла меоварем. Душман 
гумон кунад, ки дар хами Ќашќої низ аскарони сурх њастанд, аќиб 
мегардад ба роњи калон ва агар дами ќабристон пулемёт бошад, 
душманро якто намонда ќир мекунад... Дар чунин њолат душманро 
зарур аст, ки ё таслим шавад ва ё худро ба Зарафшон занад.

— Ту, бачча, ин чизро аз куљо медонї?
— Ман аслан аз њамин љойњо, аз Амондара, ятим будам, дар 

ба дар гашта, ба шањр афтидам, хидматгори дари Султонбой 
гардидам... Ин макону мавзеъро ваљаб ба ваљаб медонам. Агар 
ба мо Амондара рафтан лозим бошад, танњо ба воситаи Дашти 
Ќозї давр гашта меравем. Пули ларзони Дашти Ќозї бояд обод 
бошад.

— Ту, бачча, роњбалади тайёр-ку! Русиро аз куљо омўхтї?
— Рафиќ командир, ману Мирзо ба дењањои руснишини атрофи 

Самарќанд бисёр мерафтем... Шумо њаёти ятимиро медонед?
— Медонам...
Мирзо Ањё бозуи Мулло Тошро пахш кард, то ба сухан хотима 

дињад; аз њад гузарад, фач шавад.
— Хуб, Тош, ба њамон рўз расем, роњбалад мешавї, лекин 

њоло чї бояд?
Мулло Тош гўё ба саволи командир сарфањм нарафта, ба Мир-

зо Ањё нигарист:

— Пеш бояд рафт, љанг бояд кард, – њамчун тарљумон арз 
кард Мирзо Ањё.

— Њо, љанг бояд кард, лекин бо кї?
Командир духўра савол дод, њама бо душман љангиданро фањ-

миданд, аммо бо ќадом ќувва љангиданро дарёфт накарданд. Танњо 
командир медонист, ки бо чунин ќувваи ночиз бар зидди дастањои 
номаълум бархостан аз рўи адолат нест, рафту љанг карда корашон 
барор гирифт, ќањрамонист. Агар бо чунин ќувва бар душман 
зафар ёбад, ќањрамонии беназир хонанд... Ќуввате андаруни ў 
ангехт, бардораш дод, ки то алваќт нашуда буд – ќувваи шўњрат, 
ќувваи эътибор.

— Баччаи амондарагї, ба разведка меравї?
— Меравам! – андеша накарда љавоб дод ў ва ба назари Ко-

мандир расид, ки сабуксорї дорад ва дар чунин сабукии ў макре 
бояд бошад.

— Киро њамроњ гирифтан хоњї? – муѓамбирона буд ин са-
вол.

— Касеро шумо раво донед.
— Лёня мешавад?
— Ў тарсончак аст, рафиќ командир.
— Мулло Исрофил чї?
— Ў худро аз ман калон мегирад, њарфамро гўш намекунад.
— Пас худат интихоб намо.
— Танњо меравам...
— Танњо меравї? Пас бирав!
Њар ду аз њам шубња карданд. Барои он ки њарду зуд ба чунин 

ќарор розї шуданд. Мулло Тош бо нўги мўза ба замин хат мека-
шид. Командир ва дигарон ба рафтори ў таваљљўњ мекарданд.

— Камон кифоя ё пулемёт мегирї?
Мулло Тош барќосо љониби командир нигашт, аммо чизе на-

гуфт. Пай бурд пичинги командирро: «Бовар надорад командир». 
Мулло Тоши биникалони уќобчашм ѓамї гашт, аз пешнињодаш 
пушаймон шуд ва барои аз хиљолат баромадан гуфт:

— Як корди шикорї кифоя.
— Пас, бирав!
Мулло Тош дар Дашти Малла људо шуд аз онњо. На бо роњи 

калон, балки ба бероња рафт: дањонаи Калтановаро гузашта, ба 
чокии роњи Ниёзканда нарафт, ба адир часпид ва сари бораи Сурх 
рафт, ки њам ќабристон хуб метофту њам теппањои паси Ќашќої. 
Хам хўрд аз назари отряд. Дар паси буттањо хам хўрда рафтанаш 
кирдору рафтори разведкачиро мемонд ва командир дида, дар дил 
хулоса кард, ки бо чунин рафтор аз миёни дастаи душман њам роњ 
ёбад ин бачча... аммо чаро якбора ѓайб зад?.. Дар теѓаи баланди 
бораи Сурх сиёњие як бор тофту боз ѓайб зад ва њарчанд командир 

дида ба он љо дўхт, чизе пайдо нашуд. «Фиребгар аст ин бачча» 
хулоса кард ў андешањояшро ва ба тарљумон рў овард:

— Чї мегўї, Мирзо, ў бармегардад ё не?
— Бармегардад.
— Мулло Тош баччаи пок аст, – њамроњ шуд Мулло Исрофил. 

– Номаш – Мулло, аз муллої чизе надорад, чунон ки ман.
— Шояд пок бошад... лекин баъзе рафтораш касро ба шубња 

меорад.
— Баччагињо дорад, рафиќ командир; сода, гўл... Покиву содагї 

њама ваќт ба дили одамон шубња орад...
Аскарон аввалин бор дар лаби командир табассум диданд, ле-

кин нафањмиданд, ки асбоби табассуми ў чист; зеро љои табассум 
набуд. Пештар њамрањонро ба хок супорида буданд, омади кор 
хуб нест, Мулло Тош дигар дар сари теѓаи Сурх наметобад; шаб 
фаро мерасад, манзил муайян нест... ў механдад. Магар чунин 
њол ба худи командир хуш наомад, ки номаълум лаб зери дандон 
гирифт, ваљоњаташ дигар шуд; худ аз худ ба чизе ё коре ва ё касе 
итоат кардагї барин сар андохт. Сабаби сар андохтанашро худ 
донад, асбоби табассумро низ... Дар дил рози дигар дошт: пардаи 
тирае, ки рўи замин пањн мешуд, ба дили ў кора кард; хавф кашид 
аз ин љо истодан; хавф дошт аз дастан Холиќул, хавф дошт аз 
наомадани Мулло Тош.

— Мирзо!.. Мулло Тош чї касест?
— Пок... Агар ба даст наафтад, меояд.
— Њама гап дар сари он аст, ки ба даст наафтад... агар аф-

тад?
— Набояд...
Нахуфтанд он шаб. Дар љои бегона осуда бошї њам, хоби ба-

роњат намеравї. Ваљоњат ва њолу парешонии командир нагузошт, 
ки отряд низ хоб равад. Командир ќадам мезаду ќадам, аз шар-
фаи пои хеш дар њарос буд, ба атроф менигарист ва гумонаш аз 
боѓот буд, ки дастае њамлавар мешуда бошад. Њамаро огоњ кард, 
ки бедорхоб бошанд, махсусан ба пулемётчї фармуд, то омода 
бошад дар њар њолат. Зеро дар дашти фарох пулемёт кор медод, 
махсусан дар чунин шаби ширмоњтоб... Ќадам мезаду ќадам ва дар 
сар мегардонду пеши назар меовард, ки дар гирди њавзи гандида-
об љанг шавад ва хун ба об омезад, чунон ки ба рўди Муѓ. Рўди 
Муѓ хунњоро шусту бурд, дар соњилњо аз худ људо кард хунрову 
мурдањоро, вале ин мурдаоб то хушкидан сурх монад ва њамин 
ки хок фурў кашид обро, дар њавз карахши хунин боќї гузорад; 
пасовандон дида, нафрин кунанд љангхоњонро... Баъд ў ба андеша 
равад, ки чї лозим чунин љангњо? Рост, касе надонад, ки барои 
чї лозим... Аз подшоње пурсидаанд: «зарр дўст дорї ё хасм?» 
Гуфтааст: «зарр». Гуфтаанд: «пас чаро он чизе дўст дорї, њамроњ 
ба гўр набарї?» Подшоњ дерёз андешидааст ва аз бањри дунёву 
дунёї даргузаштааст...

Командир андеша дорад, ки чаро љангад ва барои кї? Зеро ў 
оламро гирад њам, аз они ў нашавад. Дунё боз ба дунёдор монад. 
Дар ягон ваќт дењќон киштаи худ нагирифт ва љанговар мулки 
ишѓол кардаро... Командир як чизро хуб донад: дар байни дастањо 
низоъ бояд андохт, онњоро аз њам дур бояд дошт, онњоро зидди 
якдигар бояд ангехт.

Холиќулу Ќањњорча гўё њимоя мекунанд Ватанро ноогоњ аз 
якдигар. Аммо намедонанд, ки аз кї њимоя кунанду бо кї со-
зиш. Алњол онњо чизе намефањманд. Њамин ќадар медонанд, ки 
кофир пой нињода ба ин кишвар, онњоро зери пой ва кофир гар-
дондан хоњанд, чунон ки Николай карда буд. Овоза, ки мардуми 
Кўњистонро озод карданианд. Аз чї, аз кї, касе надонад... Гўё 
танњо командир донад маќсади чунин љангњоро, озод кардани 
мардумро. Албатта озод мекунад отряд; аз худашон эшонро озод 
мекунад. Ба назар мардуми Кўњистон он ќадар нотавон њастанд, 
ки худашон илољи њимояву саришта кардани хештанро надоранд, 
насибаи хеш аз зиндагї канда гирифта натавонанд; худро нашино-
санд, њуќуќашонро надонанд; њаќќу њуќуќи сар бардоштану овоз 
доданро њам надоранд, моли хешро сариштаву истифода карда 
натавонанд; барои хок андоз дињанд, барои оташ андоз дињанд, 
дудпулї дињанд, барои об пул дињанд ва мондааст, ки њавои тозаву 
бепулро ѓуборолуд кунанд, то барои њавои тоза низ андоз дињанд... 
Бори амонат њастанд мардуми Кўњистон, вале Худо он ќадар ба 
сарашон бор андохта, ки сар боло карда натавонанд, боло кунанд, 
сар бозанд... Инак љидду љањд барои он аст, ки кўњистониён аз 
зери бори гарон озод бошанд, аммо балои дигар сарборї шавад 
бар дўшашон...

...Командир гўё дигар чиз медонад: мардуми Кўњистон ва халќи 
тољик зери шиканља; њуќуќи инсонї надорад, мутеъ аст, як халќи 
мењмондўсти мењнаткаши некдил ва њар кї ба хокаш пой нињад, 
«хайра маќдам» гўяд ва ягон-ягон шўридасарон ёфт шаванд, ки 
муќобилат кунанд ба душман, дигар њама рамаи гўсфандро мо-
нанд...

Сиёњие намуд аз љониби Ќашќої. Зери ширмоњтоб мисли хори 
маѓелон буд пеши бод, пасон моњи тираву гирифта тофт. Наздик-
тар омад, ёзид сўи осмон ва чун равшан гашт – аспеву саворе. Бо 
роњи њамвори Дашти Малла пеш меомад, бехабар аз гирудори 
дунё. Командирро њайрон кард рафтори ў. Китф дарњам кашид. 
«Ки бошад?» Аз ќадамзанї монд командир, пањлўи беди сари њавз 
бунак гирифт. Панљтира рост кард он сў ва нигарон шуд, ки савор 
куљо равад, чї кор кунад. Касеро бедор накард. Тир парронад њам, 
натарсанд аскарон; одат кардаанд. Саворро шинохта нашуд. Моњ 
аз паси сари ў нигоњ мекард, ба рўяш соя афтида буд. Раъша давид 
дар тахтапушти командир. Аз зери дарахтон аспе шиња кашид. 
Командир он сў гашт, ки шояд омадани савор рамзї бошад ва 

балое хезад. Отряд бедор шуд; њар кадом, ки љо-љо ѓунча гашта ва 
ё дароз кашида, ќадре фароѓат карданї буданд ва гўшу њушашон 
бедор буд, парида хестанд.

Аспи роњ низ сайња кашид, кишна кард ва садои дањанаву 
овезаву оњанакњои инон омад. Баъд сурфаи савор баромад, ки 
огоњ аз омад мекард. Ў аспро боздошт. Фуромад аз асп ва љилав 
кашид.

— Кї меояд?
— Худї! Мулло Тош!
Командир њайрон шуд. Ба пиёда рафта, савор омадани ў њайрон 

шуд ва рухсат дод пеш ояд...
Командир рухсати пеш омадан дод, аммо ба њарфи ў бовар 

накард. Чї хел аспи Норбекро пайдо кардани ў шубњаангез буд. 
Њарчанд Мулло Тош мегуфт, ки Норбек ба даст афтида, ба ши-
канља кашидаанд, мурда ва ё зинда буданаш маълум нест... бовар 
накарданд. Вай њамаро ном ба ном гуфт ба командир. «Дастаи 
Ќањњорча» гуфт, њамроњи бародараш Нуралї гуфт... дўсту душман-
ро фарќ накардани онњоро низ гуфт; Ќашќої рафта, дар Шўрча 
камин гирифтанашонро гуфт... бовар накарданд ба ў.

— Аспи Норбекро чї хел ёфтї?
— Дуздидам...
Боз бовар накарданд. Беаслиња карданд, дастонашро ишкел 

заданд ва ба аспи Норбек нишонда, гуфтанд, ки биравад ва ба 
дастаи Ќањњорча ахбор барад. Нарафт. «Бовар накунед, одами 
дилпур фиристед» хоњиш кард ў. Ѓазаби командирро овард ин 
њарф:

— Мо медонем чї кор карданамонро!
Мулло Тош аз эътибор соќит шуд. Касе бовар надошт, ки ў 

аспи Норбекро дуздида, шабњангом ба ин љониб рањ сипарда бо-
шад. Гумон он аст, ки сохта ва фармуда корњои Мулло Тош.

Мирзо Ањё аз командир рухсат пурсид, то дар танњої бо Мулло 
Тош пурсу посух бикунад. Хеле фикр кард командир ва розї шуд, 
то натиљаву нияти эшон бифањмад. Мулло Тош ба Мирзо Ањё он 
чи буд, гуфт. Ў низ чун командир бовар накард ба њарфи Мулло 
Тош, ки якранг мегўяд; гўё тўтивор омўхта бошанд. Чунин њол 
шубњаи командирро афзуд ва фармуд, ки Мулло Тош аспбонї 
бикунад, дигар ба коре муносиб пест.

Мулло Тош аввал ѓамї гашт, сонї шод, ки ба куш њукм мешуд, 
чї мекард. Инак аспони бесоњибро бонї мекард, ки ё соњибонашон 
фавтида ва ё он аспон ѓанимат афтода буданд. Мулло Тош аспонро 
љилавпордум баста, аз дунболи отряд корвон мекашид ва худ дар 
аспи сиёњмушкини Норбек савор, њазору як хаёл аз дилу маѓз гуза-
ронида, ба чархњои тўпи ѓелон, ки аспе мекашид, назар афканда, 
гўё чизеро намедид ва чизеро фарќу дарк намекард. Лангар дод 
сум задани асп. Мулло Тоши надидарўзгор худ ба худ месўхту 

афшурда мегашт, ки чаро бовар намекунанд ба њарфи рост. Рост 
гўї, дурўѓгўй хонанд, дўст шавї, душман донанд. Андеша кунад, 
ки дунё чї касонро парварад...

Командир на танњо ба ў бовар накард, балки ба чанд тан фар-
муд, ки агар Мулло Тош майли гурехтан кунад, бипарронанд.

Мулло Тош аз ин њарф огоњ набуд. Аспи Норбекро саркаш 
баст, аспи хеш бар пордуми он, дигар аспон бар пордуми якдигар 
ва пиёда корвонро љилав кашид. Пањлўи аспе, ки туфанг мекашид, 
мерафт: сархам, хомўш, гирифта. Командир наменигарист ба ў; 
вонамуд мекард, ки ба ў эътибор намедихад. Аммо Мулло Тош 
беќарор буд, ботинаш туѓён мекард ва хост командир ўро дуруст-
тар пурсида, ба њарфи рост бовар кунад... Пас бепарво шуд, чунон 
ки касе ба ў коре надорад ва ў ба касе...

...вале дар Ќашќої кор ранги дигар гирифт: командир ба Мирзо 
Ањё фармуд, то ба Мулло Тош гўяд, ки аспонашро пеш кашида, аз 
чокии Ќашќої гузарад... Чунон кард Мулло Тош: корвони аспон аз 
пањлўи отряд гузаронида пеш рафт. Командир ба Мулло Исрофил 
фармуд, дунбола гирад ўро ва муайян кунад, ки андар нишебии пас 
хавфе њаст ё на. Корвони Мулло Тош аз сои Сурххок гузашта, ба 
њамворї фуромад ва Мулло Исрофил баргашта, ба онњо фањмонд, 
ки роњ бехавф аст. Отряд ба чокии сари Ќашќої баромада бозистод 
ва командир бо дурбин њамвории Ѓузор, дарёобод, роњњо, љарињо 
ва њар чоеро, ки дар дурбин меѓунљид, аз назар гузаронд, хавфу 
хатаре надида, ба њамроњон, махсус ба Мирзо Ањё нигариста, 
китф дарњам кашид. Мирзо Ањё мазмуни ишораи ўро фањмида, 
сар љунбонд: «Мулло Тош дуруст гуфта будааст».

Дар дурбини командир не, балки ба чашми њама буд, ки Мулло 
Тош чун дар роњи борики зери ќабристон сархам, ба атроф нигоње 
накарда, бехабар аз омадану наомадани отряд корвон мекашад ба 
пеш. Ќариб расида ба Ѓузор, ист намекунад, гумонаш, ки командир 
инак ба њарфи ў бовар карда, расида меояд. Аммо командир аз нав 
дурбин мемонад; њавлињои Ѓузор, тирезањои болохонањо, кўчањо, 
буни дарахтон ва паноњгоњњоро аз назар мегузаронад...

Отряд сои Мазорро гузашт, аммо намедонистанд, ки корвони 
Мулло Тош њоло њам меравад ва ё дар љое ќарор дорад. Отряд аз 
роњи боло рафт. Чунон ки дар Ѓузор њаёт набошад, касе ба пешвоз 
набаромад, касе нанамуд, марде муќобилият накард, чунон ки дар 
Сўљина. Мирзо Ањё оњиста ба командир гуфт, ки халќ ба кўњи 
Чилмењроб гурехта ва ё дастаи Ќањњорча мардуми дењаро њамроњ 
бурда... Баъди дењаро аз назар гузаронидан, телефонхонаро валу 
вайрон дидан яќин карданд, ки рўфта бурдаанд њамаро, аммо 
фурсат наёфта, ки оташ зананд дењаро. Командирро дил ба чизе 
насўхт; ба телефонхона сўхт, ки Ѓузорро бошишгоњ ёфта, бисёр 
корњоро бо телефон њал кардан имкон дошт... Ва боз кина гирифт 
ба Мулло Тош, ки чаро хонахез кўч бастани ѓузорињоро нагуфт 

ва њоло ќарор нагирифта меравад. Хавф кашид дилаш чунон ки 
љароњат бод кашад.. Бовар накард ба чунин хомўшї, хомўшии пеш 
аз тўфон донист ва доми фиреб. Пеши назар овард симои Мулло 
Тошро ва аз бинии калони ў дилаш ѓаш кард: «Хабар расондааст 
ба ѓузорињо... гурезондааст мардумро, инак тамошогар шуданист 
њамроњи Норбек... Чаро пеш мондам ўро?» Дилтанг шуд, ба хашм 
омад ва ба отряд фармон додан хост, то сўи Мазор роњ сипаранд, 
худдорї кард. Пасон ба машварат пардохт ва тољикон маслихат 
надоданд, ки дандоншикан аст он љо камингоњњои нобоб дорад 
ва... ва натавонистанд он чизро гўянд: мазори Хоља Муњаммади 
Башоро, ќадамгоњи Њазрати Сулаймонро гўянд, зеро ба он љо 
рафтани кофирон мамнўст; ин њарфро ба командир фањмонанд, 
хашм гирад. Барои он љо рафтан пок будан лозим; аз њар љињат: 
тан њам бояд пок бошад, дил њам «Агар мо дар њамворї љангем 
хубтар аст, рафиќ командир». Хуш омад маслињат ба командир... 
Отряд дами сои Варзи Канда корвонро дарёфт. Мулло Тош дар 
хамии обканд аспонро пинњон дошта, сари баландї баромада, 
сўйи Шўрча менигарист ва гумон дошт, ки дар дуроњаи љониби 
Киштўду Дашти Ќозї дастаи кўњистониён њаст. Раги гарданаш 
гирифта, ба омадани отряд эътибор надод, балки бо рафтораш ба 
отряд фањмонданї буд, ки эњтиёт бошанд аз пеш. Аммо командир 
бовар надошт ба рафторњои ў ва ба њар аскар фармуда буд, то 
самтњоро зери назар дошта бошанд. Нафареро ба дидбонии сои 
Мазор монд, ду саворро љониби Варзи Канда фиристод, то аз њар 
рўйдоде огоњ кунанд. Ва њайрон аз кирдори Мулло Тош. Агар 
ѓиромие дошт дар дил, корвонро гирифта мегурехт. Пас ба Мирзо 
Ањё фармуд ба Мулло Тош гўяд, куљо будани дастаи Ќањњорчаро 
муайян кунад...

...Мулло Тош не нагуфт; рафт сар-сари теппањо гоњ аёну гоњ 
пинњон. Вале бозгашти ўро касе надид. Хабар овард, ки даста 
дар Шўрча низ нест. Ќисме дар канори пули Дашти Ќозї, ќисме 
дар Кошона. Њангоми амалиёт метавонанд ќисмњо ба њам пай-
ванданд.

Отряд дар Шўрчаи камбуна низ касеро дучор наомад. Пин-
доштанд, ки аз ин љо низ рафта њама. Рафтанд ба лаби бораи 
фурудгоњи пул, устувор карданд туфанг. Саворон пиёда шуда, буни 
шахчањо шинак гирифтанд. Бо фармони командир тўп паронданд 
љониби пул. Се тўп парронданд пайињам. Чангу боди замин ба 
осмон хест, аммо касе пайдо нашуд, садое наомад. Пиндоштанд, 
ки бесоњиб аст ин манзил. Омодаи сафар шуданд...

Якбора аз зери бинии отряд – аз камару зери шахчањо садои 
урра баромад; пархош шуд: ба отряди пиёдаи дар сангарњои табиї 
шинак гирифта дарафтиданд, вале дасташон ба гиребон нарасида, 
аз тири борони пулемёт ва панљтирањо тутвор ба замин рехтанд. 
Ва саворон гурехтанд. Ба љое, ки гўё тир намерасид. Тири тўпе зад 

дар наздики онњо, баробари хоку чанги замин зину банд, лахтањои 
гўшти асп, каллаву салла, дасту пои одамї боло шуд ба њаво. 
Миёни дастаи фирорї тарсу воњима зиёд шуд. Гурехтанд ба чизе 
нигоњ накарда, пиёдањо аз дунболи онњо...

Отряд гўё дам рост кард, пасон сари пул фуромад. Аз сари 
бора тирборон карданд. Дастаи гурезон баргашта аз пеш омад ва 
аз ду соњил отрядро тирборон мекарданд. Командир боз Мулло 
Тошро дашном дод, ки аз чунин рўйдод огоњаш накард... Вале 
гуфта буд Мулло Тош: «…ќисме дар Кошона...» Њамон ќисм ба-
робари шунидани садои тири тўп сар-сари бораи рўдхона омад 
ва аз баландї ба дастаи фирорї ишорањо кард ва аз ду тараф 
ба сари отряд тир заданд, санг андохтанд, чўб партофтанд, ки 
баробари кори як пулемёт нестанд ин њама. Як муддат аспон дар 
ду канори пули ларзон гирд гаштанд љувозак. Командир фармон 
дода натавонист ва навъе карда аз љувозак сари асп пас гардонд 
ва аз пул гузаронд. Дигарон бар асари ў шуданд ва яктоз фарози 
Шўрчаро асп монда баромаданд. Аспон ба сар рафтанд, саворон 
аз сари аспон париданд. Отряд ба сари бора баромада ба лашкари 
ним савораву ним пиёда рў ба рў шуд. Пулемёт ба кор даромад... 
Гурехтанд саворон, пинњон шуданд пиёдањо. Аспи сафед ба сар 
рафт, савораш аз сари асп парид... Аз сўи Дашти Ќозї садо ба-
ланд шуд:

— Нуралиро гирифтанд!
Аз он сў тири Ќањњорча намерасид. Ба тирњои наздикгири хеш 

ѓазаб мекард, дандон месоид шаѓолона ва мехост уќобвор ба он 
соњил гузарад, бародар аз чанголи аскарони сурх рањо кунад... 
аммо медонист, ки мушт ба дарафш назананд...

Љавонмарди навчаву химча, Нуралии нав ришу мўйлаб монда 
бо дасту пои баста рўболо хобад ва сўи осмон нигарад, ки дигар 
љои рўй овардан нест. Аз дил гузаронад, ки ўро бандї карда, 
ба гўшае афканда, ба њоли худ монда бошанд њам, оќибати нек 
надорад. Орзуи ягонааш ин аст, ки дар дасти кофирон намирад. 
Андаке дуртар мондаанд ўро, аз сари бора дуртар, вагарна ѓелида 
ба Зарафшон мерафт, то њалолтар мурда буд андаруни об. Бинад, 
ки аспони ѓанимат афтодаро љилав кашида дар буттањо банданд. 
Ва як марди биникалон аспони бесоњибро соњиб гашта бишуморад, 
зину бандашонро хабар гирад, вале касе ба мурдањо коре надорад. 
Онсўтар марди малла љароњати маљрўњон бибандад, мурдаи аскари 
Сурхро дароз хобонад, љароњаташро доруву даво бикунад. Њамааш 
дар зери осмон кушод, дар канори рўд, сари борањои сангї гузарад. 
Нуралї чашм пўшид, гўё аз шарм пўшид, ки дар рўзи равшан њама 
ба даст афтоданашро диданд. Њатто паррандањо... Дандон соид ва 
рўй аз осмон гардонд, ки умеде нест. Дида ба соњили дигар дўхт, 
ки метобанд ё не, њаракате доранд ё не...

...Ва ин замон аз рўдхона садои тирпарронї омад. Нуралї хаёл 
кард, ки љисмаш сўрох шуд. Ба зўри шонаву китфон ѓелидан хост, 
аммо садои гирифтаву занонае ўро боздошт. Нуралї нанигарист 
љониби овоз. Зайле, ки ѓел гашта буд – ба пањлўи рост мехобид ва 
гўш ба ќимор шуд, ки ў чї гўяд. Ў низ дергоњ овоз набаровард, 
чизе напурсид, маслињате надод, барои рўболо гаштан мададе 
накард, дасту пояшро накушод, балки мисли соя тори сараш омад. 
Хеле нигоњ кард ва пурсид:

— Ман – Мирзо Ањё... Ту кистї?
— Ман њамроњи аскари сурх... Ту њамроњи кистї?
— Донї, ки Армияи Сурх чї гуфтанї гап?
— …
— Карї? Гунгї?! – Ба нўги пой ўро тела дода рўболо гардонд 

Мирзо Ањё ва дид, ки лаб во накарда чун дандон сояд ў. Ва боз 
дид, ки баробари садои пулемёт чун ба худ кашида шуд. Њамин 
ќадар пай бурд ў, аммо нафрину њаяљони ботинии ўро дарк накард, 
сўхтани дилу љигарашро пай набурд; гумонаш, ки чашм пўшидани 
асир аз дунё дил канданаш бошад... – Баччагї накун, гап зан... Аз 
њаром мурдан, гуфта мурдан бењтар...

Нуралї чашм пўшид. Нахост чашмони тези Мирзо Ањёро тори 
сар бинад, нахост маслињати аз касе шунидаи ўро шунавад; ягон 
њарф моли ў набуд, балки тўтиёна такрор мекард суханони ди-
гаронро; Нуралї чашм сахттар баст, ки муроде њосил мегашта 
бошад. Даруни чашмонаш сурати ин мард монданд, боз сурати 
бародараш Ќањњор ва муќоиса шуданд худ аз худ. Нуралї чизеро 
дарёфт миёни эшон; чашмони тезашон ба њам монанд ва боз чизе 
пайдо кардан хост... чизе набуд...

— Ту донї, ки Армияи Сурх чї гуфтанї гап? – Мирзо Ањё дарёз 
нигарон истод, то љавобе гўяд, гунг бошад њам, сар љунбонад... 
Нуралї чашмони пўшидаро накушод, саволи ўро дар сар тањлил 
мекард, ки чї маънї дорад? Оё худи ў донад, ки Армияи Сурх 
чист? Ва ин Армияи Сурх барои кист? Њамин чизро пурсидан 
хост, аммо забонаш нарафт.

— Армияи Сурх озодибахши мазлумон аст...
— Мо озод њастем, ба мо озодї лозим нест... Озодї ба ту ло-

зим... Худатро гирифтор кардаї, ба ту лозим.
Мирзо Ањё ќадаме пас рафт. Аз њарфи ў тарсида пас рафт ва 

худ аз худ хандид:
— Ту озод?.. Бо чунин ањвол?!
— Њо, ту бо он ањвол – асир, ман ба ин ањвол – озод... Ва агар 

ман ба ин њол мурам, беармон мурам... Агар ту бо он њол мурї, 
асир мурї... Ту фурўхта њастї, имон њам надорї... Ман аз касе 
муттањам нестам, мурам, озод бимурам...

— Фикр бикун, бачча... Агар ин суханонатро ба командир 
расонам, ба љањаннам меравї...

— Не, ту ба љањаннам равї, тамоми беимонњо, ватанфурўшњо 
ба љањаннам раванд, алњамдулиллоњ, ман имон дорам...

— Ту ин чизњоро намефањмї, ба њарфи муллову эшон рафтаї, 
фиреб медињанд туро... касе надида љаннату љањаннами онњоро... 
Шуморо гўл задаанд, гумроњ кардаанд... Ту чаро ба муќобили 
њукумати нав, бар зидди ёри худ љангї?

— Мо бар зидди касе наљангем, худро њимоя кунем, ватанро, 
зану фарзандро... Мо ба сари кї тохт овардем?.. Магар њукумати 
кўњна ё нав ба мардум чизе медињад?

— Сода... Ин њукумат он њукумати ту мегуфтагї не!.. Андеша 
бикун, сода...

— Шон Ватан њимоя мекардаанд... Аз кї? Пеш аз он ки њимоя 
бикунї ё биљангї, бидон, ки бо кї муносибат дорї. Дўстат кист, 
душманат кист?.. Ба муќобили Армияи Сурх љангидан гумроњист... 
Армияи Сурх халќи мазлуми Русияро аз шиканљаи подшоњї рањо 
кард, инак ба мо мадад карданист, лекин шумо бефањмї карда 
пеши роњи онњоро гирифтан мехоњед... Донї, ки Армияи Сурх 
чї гуфтанї гап?

— Ту ба њамин хотир фурўхта шудї ба онњо?
— Аблањ! Забонатро аз пушти сарат мекашам! Ман фурўхта 

нашудаам… балки моњияти ин корро мефањмам, донам, ки ин чї 
ќувватест... Врангел дошт надод пеши ин ќувва, Дудов натавонист 
худро њимоя кунад, инак ту ба чунин дасту пои баста ин корро 
кардан хоњї? Беаќл!.. Кї туро бероња кард?.. «Шўрои Исломия?» 
Босмачињо? Гвардиячиёни сафеди фирорї?.. Ту бояд Гвардияи 
Сурхро аз Гвардияи Сафед фарќ бикунї. Агар фарќ накунї, би-
пурс, мефањмонанд. Мо чанд нафар ятимон њастем дар ин отряд. 
Ту тасаввур мекунї, ки чї ѓамхорие дар њаќќи мо доранд?

— Тасаввур мекунам...
— Чї тасаввур...
— Тасаввур мекунам, ки шумо бепадаронро чї хел хар карда 

савор мешаванд...
— Ње бар зодат лаънат! – ба пой зад ўро Мирзо Ањё ва ў 

хандид:
— Дидї, чї адабе ба ту омўхтаанд... Агар ту ба дасти ман чу-

нин меафтидї, гўштатро ба дандонам канда-канда мегирифтам... 
Ту маро ба по мезанї... Чунки насињати падар нашунидаї, ба 
њарфи бегона бовар мекунї...

— Ту сабр бикун, очаи зоратро дар чашмат нишон медињам.
— Ман очаи зорамро дида, фотиња гирифта омадам.. лекин ту 

очаи зоратро набинї... Ман надонам, ки ту кистї ва ба чї хотир 
ба сари мо тохт орї... Лекин ман аз зери замин њам Ватанамро 
њимоя бикунам. Бепадар!

Мирзо Ањё аз роњаш гашт. Боз ўро пой зад. Дар дамгањаш 
зад...

...Ва он сўй ба сари бора баромад дастаи муњофиз. Отряд аз 
паси он таъќиб мекард, аммо намеёрист ба сари бора барояд, 
зеро пиёдањои муќобил паси шахчањо шинак гирифта буданд, санг 
меандохтанд ба роњи танги зери бора. Отряд дар ин соњил туфанг 
устувор мекард. Командир паси шахчаи аз замин руста љой шуда ба 
Баранов мегуфт, ки агар тўп то он соњил расад, парронад, вагарна 
њољат нест, зеро душман аз масофагирии тири тўп огоњ мегардад 
ва оянда ба он нигоњ карда кор мебарад. Командир ба Мирзо 
Ањё ишора кард, ки пас-паси љаркан наздаш биёяд. Мирзо Ањё 
Нуралиро ба њоли худ гузошта, назди командир рафт. Баранов он 
љониб шинак гирифта парронд. Тири тўп ба лаби љарї расида, ба 
фазо пош хўрдани сангу хок диќќати њамаро љалб кард ва муддате 
дида нашуд, ки паси дарахти азими ѓубор чї рухдодест...

...Вале дар ин соњил коре шуд: аз љониби Кошона саворе пур-
шаст омада, чў бузкашон ба замин хам хўрда, дар този асп Нур-
алиро аз замин бардошт уќобвор ва љилави аспро гардонда, сина 
ба ќоши зин андохта, дудаста вазни Нуралиро дошта мекўшид 
пеши зин гирад. Зўр зад-зўр заду ресмони дастбастаи ўро ба ќоши 
зин андармон кард. Нуралї њаракат дошт, ки аз ќоши зин дорад. 
Савор имон дошт, ки кораш барор мегирад. Пои Нуралї аз замин 
канда шуд. Савор шамшер ёзида банди пои бастаро буррид ва 
пойњои ў кушода шуданд. Савор пой аз рикоби рост баровард, 
то Нуралї пой гузорад. Нуралї пай бурд нияти ўро ва бо мадади 
савор пой ба рикоб даровард ва аз савор пурсид, ки банди дас-
тонашро низ кушояд. Савор банд бибуррид. Нуралї як даст дар 
ќоши зин, дасти дигар бар дўши савори бар зин парчингашта, зўр 
зада худро пушти зин гирифт... Савор лигоми асп рањо карда, рон 
афшурд ва асп чањорнаъл гашт...

Ќањњорча буд ин савор. Бародарашро аз асирї рањо кард ва сўи 
Киштўд гурехт... Гўё надиданд аскаронн сурх ўро. Њуши њама ба 
чанги тўп буд ва Мирзо Ањё гирифтори сухани командир ѓофил 
монд аз ин кирдор ва баъд гап шунид...

...ва он тараф дар паси чангу ѓубори тўп даста фирор кард: 
саворон боло гурехтанд ба роњи Дашти Ќозї ва пиёдањо ба сойи 
Вешист.

Отряд сару сомон карда аз пули ларзони Дашти Ќозї гуза-
шт ва дар баландии соњили рости Зарафшон њама љоро аз назар 
гузаронд. Кошона метофт аз он љо, дашти Шўрча то сои Варзи 
Канда метофт, аммо инсоне наметофт. Ба Дашти Ќозї даромад 
отряд, талафоте аз љанги сари пул надода буд ва онро љанг њам 
намедонист, гўё озмуне буд барои тарсонидан ва ё барои рамуз 
гирифтан...

...ва ваќте ки отряд ба Дашти Ќозї даромада љуз гўсфанди таги 
девлох, чанд мурѓи гурезон, куртаи хўсабастаи сари бом, сагони 
љаккон чизе ё касеро надид, хурсанд шуд, вале ба андеша рафт, 

ки чаро мардум ватан њимоя накунанд, сари оштї надоранд, гу-
резанд... хонахез кўч банданд. Командир барои сабаб донистан рў 
ба Мирзо Ањё овард, вале Мирзо Ањё, ки барои гурехтани Нуралї 
аз командир сарзаниш дида буд, ба сухани ў зуд љавоб нагуфта 
китф дарњам кашид ва сар андохт. Командир пай бурд, ки на танњо 
мардуми дења, балки миёни аъзои отряд низ норозигињо њаст.

— Кї донад сабаби ин корро?!
Ба њама рў овард командир. Касе љавоб нагуфт. Командир пеши 

пояш нигарист, пасу пеш ќадам зад ва якбора љањл гирифт:
— Отря-ад! Саф каш!
Тапар-тупур њар кас ба радду љои хеш саф кашид. Командир 

пас гашт, гўё рамуз мегирифт, ки касе миёни эшон љосусї дорад... 
Ва Мирзо Ањё аз кори ў њайрон, пиндорад, ки барои гурехтани 
Нуралї чунин кунад. Зеро командир намедонист, ки асирро кї ра-
буд. Аммо медонист, ки чунин кор бењуда нашавад, сирре њаст:

— Мулло Тош! Як ќадам ба пеш!
Мулло Тош як ќадам пеш баромад.
— Мулло Исрофил... Мирзо Ањё... Азими Рањим...
Онњо пеш баромаданд. Отряд ду ќатор шуд. Пасон командир 

сухани аввалро такрор кард:
— Ку, бигўед, чаро халќ љою љалолашро партофта мегуре-

зад?
— Тарсад!
— Аз кї тарсад, Мулло Исрофил?
— Аз мо!
— Чаро?
— Мо зўр!
— Мо зўр бошем, таслим шавад, сар фарорад, лекин мегуре-

зад... Кї мегўяд, барои чї?
Њар сухани ўро Мирзо Ањё тарљума мекард, вале касе љавоб 

намегуфт.
— А, Мулло Тош, чаро?
— Аниќ намедонам.
— Тахминан...
— Тахминан... Ќатли оми Чорбоѓ...
Командир ба андеша рафт, ки ў чї коре кард, аммо хулосааш 

он буд, ки хато накарда, балки роњи дуруст буд ин роњ барои 
тарсонидани чашми мардум. Ў боз пеши саф ќадам зад; фикр 
дошт, ки ин њарфро гўяд ё нагўяд... ва роњи тўлониву вазнин ўро 
аз ин андеша боздошт:

— Чї бояд кард?
Савол барои њама буд, аммо касе љавобе нагуфт. Онњо њайрон 

буданд, ки чаро командир одамони мањаллиро саф људо кард, 
аммо чизе намегўяд, наход барои пурсидани њамин њарф онњоро 
аз отряд баровардан шарт бошад? командир боз пеш мерафту пас, 

ангуштон бозї медоронду мушт мекард. Дид, ки аз ќадами ў сабза 
помол шуда, ба шакли љўя гашта буд. Аз хомўшии аскарон ў чї 
хулоса баровард, ки Тоши аспбонро пеш хонд:

— Панљакат меравї... чї хел меравї, кори ту, лекин меравї... 
Хабар мебарї, хабар меорї. Кадом асп хушат ояд, бигир.

— Хўш! Рафиќ командир! Агар рухсат бошад, ба воситаи Ёриву 
Амондара равам... аз Ѓарибак ба Панљакат гузарам...

— Њар хел хоњї, бирав... Ба Иван Фёдорович бирасон, ки ќув-
ваи њарбї кифоя нест... Дар ду љанг талаф њам додем... Роњ бур-
рида буд, гўй, аз ин рў маълумот нарасид... Мардуми Кўњистон 
њама дарун рафтаанд, гўй, якљоя шуда, дар тангноњо моро ќир 
кардан мехоњанд, гўй... Мо љанг намекунем, хабарро мунтазир 
мешавем...

...Мулло Тош бо соњили рости Зарафшон сўйи Панљакат роњ 
сипарид. Сару либосаш оддии кўњистонї буд. Пушти асп ба љуз 
зину банд чизе надошт. Мулло Тош як тозиёна гирифт, ба ин 
маънї, ки ба дасти душман афтад, роњгузар буданашро исбот 
кунад ва гўяд, ки мўйсафедони дењањоро ба љаноза хабар медињад 
– ба љанозаи мулло Калон. Агар дар Ёрї доранд, мегўяд, ки ба 
љанозаи муллои Дашти Ќозї, агар дар Амондара доранд, мегўяд, 
ки ба љанозаи муллои ёригї ва то Панљакат расидан. Вале ўро 
дар Вешисту Ёриву Амондара касе дучор наомад. Гоњи аз боѓи 
Чилдухтарони Майкада гузаштан ба дастае дучор омад, ки на 
босмачї буданашон маълум буду на роњзаниашон.

«Кистї? Куљо меравї?» – пурсиданд аз ў.
«Љаноза хабар медињам. Љанозаи домуллои Дашти Ќозї».
Онњо ба њамдигар нигаристанд ва яке пай бурд, ки мусофир 

дурўѓ мегўяд, пурсид: «Дар Дашти Ќозї ањвол чун аст?»
— Бад, бисёр бад... Намедонам шунидед ё не, њам босмачиён 

тохт оварданд, њам аскарони Сурх.
— Ту кистї?
Ногањонї буд ин суол ва Мулло Тош надонист чї гўяд. Туфи 

гулўяшро базўр ќурт кард:
— Ман? Тошмањмад, додарзодаи Домуллокалони рањматї...
— Кї кушт Домуллоро?
— Ќањњорчаи киштўдї... барои бародараш шуда... Аскарони 

сурх бародари ў Нуралиро баста дар хонаи Домулло монда буд. 
Баъди ба Миндона рафтани аскарон Ќањњорча бў бурда, ба хонаи 
Домулло омад ва ту муллои беимон кофиронро дар хонаат роњ 
додї, гуфта, Домуллоро сар зад ва бародарашро бурд. Ин тараф 
то Панљакат, он тараф то Фалѓар бояд хабар дињем...

— Забонашро бурред, чашмонашро кобед ин дурўѓгўйро! – касе 
ўро шинохт, ки чунин арз кард.

Мулло Тош љилави асп медошт ва дилаш сиёњї бароварда буд, 
ки табоњ шавад њолаш. Оби чашм кард:

— Мусулмон њастед шумо, агар маро боздоред, љанозаи До-
муллои калон бе љанозахон мемонад, гуноњаш ба гардани ман...

— Майкадаро хабар кардї?
— Њо, хабар кардам, ин роњро онњо намуданд ба ман, наздик 

гуфтанд, аз об мегузарї, бо роњи зери Чилдухтарон меравї, гуф-
танд. Вагарна ман бо сойи Њафтзаѓорахўр мерафтам.

— Ту, бачча, хизматгори кофиронї! – нафаре бо думи тозиёна 
аз зери манањи ў бардошта ва рост ба чашмонаш нигоњ карда, 
санљиданї шуд.

— Чї хел? Алњамдулиллоњ, ман – мусулмон.
— Холиќулро шунидаї?
— Њо, мўйсафедон дар Ёрї Ќањњорчаро гуфтанд ва сифат 

карданд, ки дар тарафњои Муѓиён Холиќул ном љавонмарде ба-
ромада, ки халќу ватанро аз бегонагон њимоя мекунад.... дигар 
чизе намедонам.

— Намехоњї, ки ёри ў бошї?
— Мехоњам... лекин аввал рухсат шавад, ман мўсафедони де-

њотро ба љанозаи Домуллокалон хабар кунам... Агар ба ман бовар 
надоред, як нафарро њамроњам фиристед...

— Мо ба ту бовар мекунем, бирав... ба роњи савоб мерафтаї, 
бирав!

Мулло Тош бовар накард, бовар накард, ки ўро бешиканља 
рањо кунанд, карахт монд: аспро љилав накашид, савор нашуд. 
Балки зери лаб чизе бихонд, даст бардошт, ба рўй кашид ва яке 
аз љавонмардони болобаланди зеборо пурсид:

— Холиќул шумоед? – ва ба љавоби ў нигарон нашуда, боз 
даст бардошт: – Илоњо, теѓатон бурро, тиратон расо, суханатон 
гузаро бошад! Омин!

Њама даст бардоштанд, Мулло Тош сар боло накарда, љилави 
асп кашид ва сўи Зарафшон равон шуд.

— Роњ ба ин сў, мусофир, бо зери Чилдухтарон бирав!
Мулло Тош ба ў нигарист, таъзим кард. Ва љилав кашид то 

назди рўд. Чун ба лаби рўд омад, аспро савор шуд ва бора ба об 
андохт. Миёни рўд шуд, садое баромад; садои тир. Мулло Тош 
сарнагун рафт даруни об ва дигар аз об набаромад...

Онњо пеш омаданд ва тирандохта садо медод, ки ман тир ба 
њаво андохтам, саворро нишон нагирифтаам, чўгуна шавад, ки ў 
тир нахўрда сарнагун равад аз сари зин? Лаб-лаби рўд тохтанд, 
асп ба об андохтанд, надиданд нишони пайк. Вале аспи ў монда 
буд миёни об, бўй мекашид рўдро. Шиња мекашид, кишна мекард. 
Ва саворе наздик омад, то љилави он дорад, асп рафтагор шуд он 
сўи рўд ва аз об баромада дартоз рафт. Ќад-ќади об мерафт. Аф-
зор ба садо оварда, уштулум карда, метохт ба рафти об. Саворон 
мурдаи пайк мекофтанд аз соњил, ки об мурдаи њаром ба канор 
афканад. Аспи норбекии ў метохт миёни хингбеду ангату буттањои 

газгули дарёобод, ки варзида бошад ва дида, ки чун Мулло Тош 
зери об моњивор меравад; тоќиву дастор аз сар афканда, мисоли 
обдонњои хўљапанљї соатњои дароз зери об зиндагї кунад, њаво 
аз об гирад. Саллаву тоќии ў поёнтар аз љои афтидааш рўи об 
баромад, вале худи ў њељ натофт.

Онњо так рафтанду боло, аспро надоштанд, одамиро наёфтанд. 
Китфи њайрат ба њам кашиданд, ки ўро замин кашид ё осмон; 
њамин ки фурў рафт, як бор њам рўи об наомад, ки андар решада-
рахте андармон шуда бошад. Кофтанду љустанд; асп ба об андохта, 
пўйиданду љўйиданд, пайдо накарданд ўро. Агар Зарафшон нањанг 
дошт, мегуфтанд, ки хўрд... Вале гуфтанд: «Ба гирдоб рафт, замин 
кашид». Чунон ки дар афсонањо ќисса кунанд: зери об даричае 
буд, он љо даромад ва барнаёмад... Дучор омад ба Хизр. Роњ намуд 
Хизр ба ў ва рўи замин баромад...

...Мулло Тош низ рўи замин баромад. Поёнтар аз тамомша-
вии кўњи Чилдухтарон, миёни анбўњи зарбеду хингбеду сурхбеду 
ангату газ, андаруни луху найњои буни дарахтон, таќрибан ним 
фарсах дуртар аз љои афтида аз об баромад; сарлучу вазнинбадан, 
нафасгардону шалпар аз шохи беди хамида дошта, сар аз об бу-
рун овард, то бинад, ки аз паяш афтидаанд ва ё дар дурињо љўянд 
љасади ўро... Касеро надид, вале шињаи асп парешон кардаш: аз 
он сўи рўд, аз миёни дарёобод баромад ин садо ва Мулло Тош то 
гулў ба об фурў рафта, аз байни баргњои хингбед нигарист ба он 
љониб. Асп сайња мекашиду наметофт, пас-паси дарахтон мерафт. 
Мулло Тош аранге шињаи аспи шиносро ёд овард, вале чї сон 
ба ин љо расидани онро надонист. Пиндошт, ки касе савори аспи 
норбекї бар асари ў меояд ва ё дар соњил мурда мељўяд. Сайњаи 
асп дур рафт. Ў аз об баромад. Љомаи вазнин кашид, либосњои 
дигар низ. Танњо эзор нигањ дошт, ки дар ноомади кор худро би-
андозад ба об. Курта биљафид, фўта биљафид; љомаи серпахта, ки 
чун љомаи ѓук тар буд, намешуд љафида. Сайња кашид асп аз рў ба 
рў. Ў хост садо дардињад, тарсид. Њаросид, ки душман дунболагир 
бошад, дастгир кунад, Боз гардан миёни шонањо кашид... Намуд 
аз миёни буттањову дарахтони хурд сари асп. Гўиё бўй мекашид; 
гўш сих мекард, ба чапу рост менигарист. Мулло Тош бархост. 
Асп надидаш. Шохањоро биљунбонд, то асп бинад. Асп дигар сў 
менигарист. Сурфид Мулло Тош. Асп сар бардошт, нигашт ба 
атроф, аз миёни буттањо баромад.

«Моњ-моњ!»
Асп дид ўро, аммо нашинохт. Љавони барањнаро нашинохт ва 

лаби рўд ќарор истод, дум магасрон кард. Мулло Тош љомаи тар 
ба бар кард. Лаби он гардонда, љониби асп ёзид ва боз «моњ-моњ!» 
гуфт, ки йем медода бошад. Асп дастак зад ба реги соњил ва рег 
зери хеш меандохт ва чизе мегуфт ба одам, аммо ў намефањмид. 
Гумонаш, љо тоза кунад. «Моњ-моњ! Нашинохтї? Ман – Мулло 

Тош!» Ва дамаш дарун зад, ки касе аз миёни буттањо овози ўро 
шунида бошад. Сарири баргњои най баромад, хишир-хишир шар-
фа омад. Мулло Тош парчин шуд ба замин, то њар кас бошад, 
гузашта равад. Холате буд, ки рў ба рў наѓма кардани асп нафо-
ридаш: «Асрор њувайдо кунад». Њайвони безабон наѓмањо дошт, 
ишорањо дошт, афсўс, Мулло Тош муроди онро нафањмад... Асп 
гўш сих кард љониби ў ва андаке болотар аз лаби об нигарист, 
нигоњ наканда якбора гўш хобонд, дањан андохт ба њаво. Лаби 
об омад. Сукут варзид. Нигарист ба он сў... Мулло Тош низ аз 
миёни буттањо сар баланд кард. Аз паи нигоњи асп сар боло кар-
да, ба љое нигарист, чизеро надид, касе набуд. Ва дид, ки нигоњи 
асп лаб-лаби рўд мелаѓзад, љониби ў меояд... ва харгўше аз пеши 
буттањо тохта гузашт. Нигоњи асп низ аз паси вай рафт. Мулло 
Тош дарёфт, ки асп аз харгўш њаросидаст. Андаке хотирљамъ шуд. 
«Моњ-моњ!» лаби об омада, боз бари домон бордор нишон дода, 
ба њила аспро аз об гузаронидан мехост.

— Љонвар, њамин ќадар роњ омадї, баумед омадї, чаро аз об 
намегузарї? Ё мехоњї, ки ман гузарам?

Асп љавобе нагуфт. Кишна дошт, дум магасрон мекард, гўш 
мехобонду боло мекард, ягон-ягон сум мекўфт ва Мулло Тош 
намефањмид, ки ин њама чї маънї дорад.

— Ба хаёли ту боз тар шавам-а?
Ва ин дафъа ў бо љомаву курта ба об надаромад. Тани эзор 

худро ба об андохт ва поёнтар аз љои истодаи асп аз об баромад. 
Муддате ларзон истод, то оби тану эзораш шорад. Асп ќадам зад 
љониби ў, бўй кашидаш. Навозиш буд, мењрубонї буд. Ва пай бурд, 
ки таъхир нашояд. Пушти зин шуд. Асп бар об андохт...

То гўш фурў рафт асп. Мулло Тош яќин кард, ки гаронї меку-
над бар асп, худро ба об андохт. Лигоми асп дар даст ланда мезад. 
Асп низ бо гардану пештана обро тела дода, шиновар буд бар 
асари ў... Љое ки Мулло Тош баромад, асп набаромад. Лаб-лаби 
канора љилав ба даст мерафт ў, то љое, ки асп баромад...

— Инак чї кор кунем, Сиёњмушкин? Ту маро рањондї аз дастаи 
Кањњорча, дигар асп мебуд, шояд ба даст меафтидам... Рамузфањмї, 
Сиёњмушкин... Инсон ба њарфи якдигар бовар намекунад. Чунки 
зиёд фиреб хўрдааст… Ту њозир будї, Худо нозир буд, ман ба от-
ряд хиёнате накардаам. Туро савор шуда омадам. Шубња карданд, 
ки Норбек њамроњи душман буд ва маро сохтанд ба ин кор... Дигар 
њамаро худат дидї. Шодам, ки маро аспбон таъин карданд, маро 
аз ту људойї нест... Лекин супориш чї шавад? Мову ту бояд назди 
фармондењ биравем. Гумон мекунам, ки командир моро ба озодї 
рухсат надода. Санљиш аст. Мо бояд зудтар аз ин љо канем...

Сиёњмушкин бинї меафшонду кишна мекарду гўш њаракат 
медод ва дум меафшонд, гўиё тасдиќ мекард њарфи ўро...

...Ва канданд онњо. Мулло Тош тарљома савор шуд ба Сиёњ-
мушкин. Бод мевазид. Ба тани ў кора мекард. Вале ў аспро боз 
надошт, гашти онро суст накард, биронд ба сони бод. Аз Навобод, 
Рољ, Хўљапанљ гузашт. Якмаром мерафт аспи ў: гўш хамида, дум 
бардошта, миёнборик ва чањорнаъл. То дењаи Ѓарибак рафт, ки 
рўёрўи Панљакат буд. Убургоње буд он љо. Ба пањнои рўд андохт 
аспро, убур кард. Ва рафт ба Комиссариати њарбї, ки дар пушти 
боѓи Равшанбой ќарор дошт. Иван Фёдоровичро пайдо кард, њол 
намуду ањвол гуфт.

Мулло Тош дар бар либоси њарбиёна дошт ва дар даст ливои 
сурх. Пешопеши эскадрони савораи Иван Фёдорович мерафт. Аз 
Сўфиён, Сўљина, Дашти Малла, Дупула, Ќашќої ва Ѓузор гузаш-
танд ва њар љо, ки расиданд, ахбори дар Панљакат гуфтаашро 
тафсиру тафсил мекард ў; бо ишораву харакатњо мефањмонд. Ва 
њар замон сари забон меовард, ки бовар накардани командирро 
нисбати худ гўяд, забонаш намегашт. Рафтанду рафтанд ва раси-
данд ба Дашти Ќозї.

Командири отряд Шишкин байраќдории Мулло Тошро дида, 
њайрон шуд ва табассумкунон пешвози Иван Фёдорович омада, 
низомиёна даст ба чакка бурда, «рафиќ фармондењ...» гуфта буд, 
ки Иван Фёдорович «хўш!» гуфт ва Шишкин пай бурд, ки ў њама 
чизро медонад.

— Талафот зиёд аст, рафиќ командир?
— Зиёд не, лекин имшаб ногањонї шуд... агар пулемёт наме-

буд...
— Ќароргоњи шумо аз Ёрї дур нест. Яке аз дењањои бузурги 

ин вилоят Ёрист. Шояд онњо аз кирдори шумо огоњ набошанд. Ин 
дењаро ба њоли худ гузошта боло рафтан хуб нест, – фармондењ 
ишора ба њаракат кард.

Ишораи ў сабаб шуд, ки ба соњили рости Зарафшон баргарданд. 
Дењаи Ёриро ишѓол кунанд. Онњо ба Вешист эътибор надода, ба 
боѓоти Ёрї даромаданд ва Шишкин ба фармондењ фањмонд, ки 
Мулло Тош мавзеъро хуб медонад, як бор разведка карда ояд...

Мулло Тош боз либоси саллотї ба либоси дењконї бадал кард. 
Тоќии кўњнаи Мулло Исрофилро ба орият гирифт ва анбоне дар 
нўги асо сари китф гузошта ба дења ворид шуд, љўё гашту пўё, 
касеро надид. Саге дар сафедхоки пањлўи ќалъа ўро нагузошт, ки 
наздик ояд; љакиду љакид, аммо ў эътибор надод ба саг ва вонамуд 
кард, ки роњгузар аст, ба одам доштану надоштани дења бепарвост, 
ба роњи худ меравад. Сар андохта меравад, ѓарибона ва гадоёна 
меравад, аммо љавониаш халалгор ба рафтораш; каси дида зуд 
пай мебарад, ки чунин љавон бењуда ин љо наояд.

— Кистї? – садо омад аз љониби ќалъа, аммо Мулло Тош 
чунон кард, ки нашунид њарфи ўро. – Кистї?

Мулло Тош ќадам боздошт, ки шояд беэътиноиаш сархўр баро-
яд. Сўйи овоз нигарист ва пирамарди сафедришро дид, ки пањлўи 

ќалъача меистад, на сўйи ў, балки дур, ба уфуќи рўйи Зарафшон 
менигарад, такя бар асо дорад ва мижа назада менигарад ба ду-
родур. Мулло Тош таваљљўњ кард ба пирамард ва дарёфт, ки ў 
пардадори ќалъа нест, балки офтоб хўрад дар чунин рўзи бањор ва 
шояд барљомонда, нотавон, бекасу кўй аст. Ў каф ба гўш карнай 
кард, ки садоеро возењ мешунида бошад. Ором буд њама љо. Хеле 
диќќат дод, садое нашунид, дањон во карда чунон вонамуд, ки ба 
ворањо садо медошта бошад.

— Кистї? Чї дард дорї? – гўё аз хомўшї хавф кашида пурсид 
ў.

Мулло Тош ин дафъа дигар хел нигарист; нобиноии ўро рад 
кард дар дил, пиндошт ањвал аст чашми ў, каљ аст, аз ин рў чаш-
маш дигар сў равад.

— Рањгузарам... – пеш омад Мулло Тош.
— Рањгузарї? Куљо меравї?
— Амондара.
— Амондара? Баччаи кї мешї?
— Саѓира, падар надорам...
— Њозир надорї, як ваќтњо доштагистї? Ё бепадар зоида 

шудї?
Ба назари Мулло Тош сахт гуфт пирамард. Базарда харф ме-

занад, нафрат доштагї барин:
— Тавба, замона чунон шуда, ки падар нашиносанд, – худ ба 

худ гуфт пирамард. Сахт расид ба Мулло Тош.
— Шумо маќсади маро нафањмидед, бобо, ман падар доштам, 

ўро Мулло Ќурбон мегуфтанд, гоњи аз мардикорї баргаштан зери 
тарма монда мурда буд...

— Чаро надонам, ба љанозааш рафта будам... он ваќт ман њам 
чашм доштам...

Мулло Тош њама чизро фањмид.
— Чикораї?
Ин саволи пирамард ѓайричашмдошт буд. Ў зўр мезад, ки як 

чизи ноаёни дар гулўяш бозмондаро фурў дињад, аммо ба зудї 
ин кор нашуд.

— Чикораї, мегўям?
— Њељкора. Кор мекобам.
— Кор мекобї? Чї кор аз дастат меояд? Чашм бино карда 

метавонї? – ба љавоби ў нигарон нашуда бозпурсид.
— Не. Инро љуз худаш касе наметавонад...
— Њо, ин кори худаш... Мебинам, ки аз дасти ту коре намеояд. 

Аз падарат замин мондааст?
— Не.
— Чї хел?
— Агар падарам замин медошт дар роњи мардикорї мемурд?
Гўё бо чунин њарф Мулло Тош пирамардро мот кард.

— Бобо, чаро дар дења касе нест?
Пирамард сар андохт, оњ кашид, бурут, лабњо ва ришро кафмол 

кард. Пасон ба нўги асо замини пушти пояшро тук-тук зада, љой 
муайян кард ва нишаст. Асо рўи пойњо гузошт; гўё барои ќисса 
гуфтан омода гашт. Мулло Тош чунин чизро чашмдор буд, аммо 
вай дигар чиз гуфт:

— Гўё ту замонаро намедонї, чашм дориву намебинї ва худро 
ба нодонї мезанї... Воќеаи Чорбоѓро нашунидаї?

— Шунидам, бобо.
— Боз чї мепурсї? Барои он ки он рўз ба сарашон наояд, 

њама ба кўњ гурехтанд, ба Тангї рафтанд... Як ман мондам дар 
ин љо. Мани мундаи бори гаронро партофта рафтанд... Не, худам 
нарафтам. Њар кї ба ин љо ояд, маро ќурбонї гирад, валекин ба 
дигарон даст нарасонад, гуфта, истодам.

Пирамард хомўш монд. Гўшаш, њушаш ва њатто дидаи ноби-
нояш сўи мусофир буд, то чї гўяд. Ў хомўш буд, њар љунбишу 
харакати пирамардро мушоњида мекард, гирд гаштану пасу боло 
шудани сафедии чашмони ўро медид, гумонаш ў нуќтаеро мељўяд, 
то дарёфта, нигоњашро ќарор дињад, аммо пайдо намекунад...

— Барафтї, мусофир?
— Не!
— Чаро љавоб намедињї?
— Бењуда гурехтаанд халќо... Аскарони сурх одамони ху-

банд...
Пирамард чизе нагуфт, сар афшонд. Асо дароз карда ба замин 

зад... дароз бозї доронд асоро. Ё андешааш дерёз буд ва ё бо му-
софир ќањрї шуд. Мусофир сурфид. Пирамард гўё посух дод:

— Ту, ки медонї, наѓз мегўї, ман, ки намедонам, хап меши-
нам...

— Бовар кунед... Получу сарлучњоро зери бол мегирад...
— Ту барин получњоро? Лекин ман барин бечашмњоро пеши 

по зада мегузарад. Валї барин бойбаччањоро аз дами теѓ мегу-
заронад.

— Бовар кунед, бобо, онњо золимонро нест карданї.
— Бовар намекунам!... Љуфтгари чорбогї золим буд? Ё касоне, 

ки ватандорї кардан мехоњанд, зану фарзанд њимоя карданї шуда, 
ба мубориза ё ба мудофиа мехезанд, золиманд? Агар ту зану фар-
занд дошта бошї, мегузорї, ки бегонагон ба хонаат зада даромада, 
онњоро шиканља дињанд? Хобатро ба об гўй, бачча! Ин бедодист! 
Њоло мебинї, мо чї ќадар азоб мекашем, помол мешавем, њамчу 
дона зери санги осиё орд мегардем ва то нон шудан дар оташ 
месўзем... Ана ман гуфтаму ту шунидї, ман нестаму ту њастї, 
мебинї, чї азобе ба сари халќо меояд... Охир љанг кори сањл аст? 
Магар ягон љанг ба хубї гузаштааст. Медонї, ки чаро ба сари 
мо меоянд? Шунидаї, ки халќои мо ба сари касе даст бардошта 

бошад, баччаи касеро кушта бошанд, замини касеро забт карда 
бошанд? Ривоят мекунанд, ки халќои водии Зарафшон дар њама 
замонњо кишвари худро њимоя кардаанд, то номусу нанг помол 
нагардад... Агар ин њама корњо барои аз тахт афтондани амири 
Бухор бошад, мо ба вай итоат намекунем... Дар ин мулк мирию 
амирї набуд... Як бекча гузашта, ки њамин ќалъачаро сохтааст, 
њаминро њам нобуд кардан мехоњанд...

Љавони азобдидаву зиндагї надида Мулло Тош надонист, ки ба 
ин пири рўзгордида чї гуна фањмонад, ки Њукумати нав одил аст 
ва барои камбаѓалон мадади зиёд мерасонад, аммо имон дорад, ки 
ба ў гуфтану фањмонидан суде надорад, пирамард њама чизро ба 
мизони хеш бар мекашад, њама маъниро ба фаросати худ дармеё-
бад... чунин њолро аз танњо монданаш пай бурдан душвор нест.

— Чаро њамроњи халќо нарафтед, бобо?
— Чаро равам? Мурдан бошад, дар њамин љо њам мемурам... 

Ман ќалъа бонї мекунам. Агар халќо аз дасти дўст ё душман 
нобуд шаванд, њамин ќалъа ёдгор мемонад... Ин дења мисли но-
бинои панљрўдї марде надорад, ки номи онро аз Ќоф ба Ќоф 
барад. Барои њамин ќалъа бонї мекунам, ки шояд маро дар осто-
наи он сар зананд ва касе ин ќиссаро дар дафтар кашад. Ќиссаи 
Искандари Румиро медонї?.. Намедонї. Искандарї Румї шањри 
Басраро гирифт ва фармуд, ки ќалъаро оташ зананд. Ба ў гуфтанд, 
ки даруни ќалъа њакимест, онро оташ мазан. Искандар фармуд: 
«Њакимро биёред!» Оварданд. Искандар ба њаким нигарист ва абрў 
чин карду гуфт «Ба чунин зиштрўї чун метавонад њаким бошад?» 
Њаким гуфт: «Ё Искандар, кор шамшер кунад, на ѓилоф». Искан-
дар њакимро озод кард ва калъаро оташ назад... Шояд аскарони 
сурхи ту њам чунин кунанд?

Карахт шуд Мулло Тош, гумонаш пири нобино афсун кард ўро 
ва ба суолаш чизе гуфта натавонист, идома дод пирмард:

— Дар хотир дор, ки ин дења чї дењаест: шаш осиёб дорад 
ин дења ва њашт љувозхона, њазор буна, дањ гузар... Он тарафаш 
Фушун ном дорад, ин тарафаш Вашан, болояш Тангї, поёнаш 
Дашти Мањрў ва дар миён гузарњои зиёде. Ёрї рўзе бељанг нест. 
Халќонаш ба ору номус, хунашон тез, гап намебардоранд... Фи-
рорашон њам аз рўи номус аст, то зану духтаронашон ба дасти 
душман наафтанд... Љавонмардони кордзан дорад ин дења ва соле 
нест, ки аз рўи орият, хуни гарм ва љањолат чанде неши корд 
нашаванд… Омадааш зиёд…

— Агар шумо фармоед, ки халќњо ба Аскарони Сурх ёр ша-
ванд, тарафи њукумати нав гузаранд, на занашон хор мешаваду 
на фарзандашон...

— Чунин гумон дориё? Боракалло! Кофирам, гў-ўй! Ман одами 
онњо, гўй... Ба озмуд омадам, гўй!.. Боракалло! Афсўс, ки наме-



222

бинам туро... вагарна аз шаклат, аз рангат, аз чашмат чї кас 
буданатро мегуфтам... Камон дорї? Тапонча дорї?

— Не!
— Афсўс! Корд чї?
— Не!
— Сад афсўс!
— Чї лозим?
— Маро мекуштї, то суханони пандомези туро намешуни-

дам...
Мулло Тош, ки пањлўи пирмард ба зону нишаста буд, бархост. 

Оњиста-оњиста пас-пас рафт, то шарфаи пояш набарояд. Дуртар 
бозистод ва дароз ба пирмард нигарист. Хомўш буд ў, ба уфуќ 
менигарист, ашк таровид аз чашмони кўраш. Китфонаш љунбиданд 
ба аломати гиря ва садояш ларзон баромад:

«— Чї сахт аст! Чї сахт аст?!»
Мулло Тош намефањмид, ки чиро мегўяд ў. Пурсиданї буд, 

вале намехост, ки бобо суханашро аз дур шунавад. Боз наздик 
омад ва пирмард чї дарёфт кард, ки даст сўи равшанойї бурд, 
вале ба дасташ чизе наомад.

— Чї сахт аст, бобо?
— Ќисмат... алам... сари мо кўњистонињо аз санг њам сахт... 

Охир як кас ба умеде ќаср намесозад, ки каси дигар вайрон ку-
над... Чаро дунёхоњон фаќат вайрон кардан хоњанд? Вайрон кар-
дан – осон, обод кардан – душвор; њатто одамро вайрон кардан 
машаќќате надорад. Одам худ аз худ њам вайрон мешавад мисли 
оњан: андешаи ботил одамро аз дарун вайрон мекунад. Оё инсон 
намефањмад, ки меваи латёфта зуд пўсад...

Пирамад хомўш монд, то ў чї гўяд. Вай низ хомўш буд, ки ў 
чї гўяд. Вале маълум набуд, ки њарфи пирамард шунидан мехоњад 
ва ё андешаи гуфтор дорад.

— Ман меравам, бобо!
— Куљо меравї?
— Амондара.
— Ба амондарагињо гўй, ки ба њар нокас сар нафароранд...
...Аммо ў Амондара нарафт. Ба отряд баргашт. Шарњи њол 

гуфт. Боз ба ў бовар накарданд. Фиреб мекунад, гуфтанд. Вале чун 
аз дарвозаи Дашти Ќозї ба Ёрї ворид шуданд, инсоне ё љонваре 
надиданд. Ба ќалъа рафтанд. Пирамардро диданд. Пасон Мулло 
Тошро ќадр карданд, ки љавони росткору ростгўй аст.

— Мирзо Ањё, бипурс, ки мардум куљо рафтанд?
— Бобо, командир мепурсад, ки халќо куљо рафтанд?
— А? Кї мепурсад?
— Командир!
— Камондор?
— Њо!

— Ба камондор гўй, ки пушти кўњи Ќоф рафтанд,– нарангушт 
аз сари китфи рост ба пушт ишора карда гуфт бобо.

— Бобо мегўяд, ки пушти кўњњои баланд рафтаанд.
— Пурс, ки барои чї?
— Командир мепурсад, ки барои чї?
— Барои чї? Барои осуда зиндагї кардан...
— Командир мепурсад, ки магар ин љо осуда набуданд?
— Гўй, ки осуда буданд, аммо нороњат карданд.
— Командир мепурсад, ки кї нороњат кард?
— Бигўй, ки њар касе ба сари мо тохт овард...
Мирзо Ањё тарљума накард ин њарфро, магар командир рамуз 

гирифт, ки пурсид:
— Яъне?
— Яъне, душман…
— Кист душман?
— Командир мепурсад, ки душман кист?
— Ба камондорат гўй, ки ман мурда нестам, ки ин ќадар мисли 

Мункару Накар пурсад...
— Бобо мегўяд, ки мо њоло дўсту душманро фарќ накарда-

ем...
Отряди муттањида аз паи мардуми фироркарда ба Тангї на-

рафт, балки сўи Амондара рахти сафар баст, ќосид нафиристо-
да. Зеро Амондара чандон дењаи бузург нест; аз сари Хокканак 
метобад: гузари шингињо пеши назараш, гузари њисорињо рў ба 
рўяш, танњо гузари Тангї пушти теппаи Лалм мемонад. Вале 
воќеа чунон шуд, ки отряд чашм надошт: аз дур диданд, ки ду 
тан аз сари теппаи Муѓак пас лаѓжида, сўи дења шитофт. Отряд аз 
Фушуни беодам бурун омада, рафтори дидбонон дида, яќин кард, 
ки дења ба љанг омодагї дорад ва њозир шуд ба набард. Отряд ба 
ду канори роњи Фушуну Амондара парешон гашта чун ресмони 
турнањо пеш мерафт. Ва ният чунон буд, ки аз сари Лалм, Хокка-
нак, теппаи Муѓак, Гили Бўтта, Пушти Бурсак ва рўи ќабристон ва 
дарун-даруни Боѓи Гарон ба дења резанд ва якбора ињота кунанд. 
Аммо амондарагињо дар Хирманљои Хокканак аскарони сурхро бо 
нону намак пешвоз гирифтанд. Командир њам, Иван Фёдорозич 
њам бовар накарданд ба чунин рафтор; найранг донистанд ва рў 
ба рўи чањор ёр, ки рўи дастархони шол нону намак медоштанд, 
бозистода, ба Мулло Тош рў оварданд:

— Инњо кињоянд?
— Ќозї, муфтї, ду љавонмарди дигарро нашинохтам, ња, яке 

Шариф, ба баталиони коргарии Николай рафта буд... дигараш 
писари усто Ќодир, ё домоди амини дења...

— Хўш, – фармуд худ ба худ Иван Фёдорович ва ба Мирзо 
Ањё рў овард: – Пурс, ки бо хости кї ва ба чї ният чунин рафтор 
кунанд?

Мирзо Ањё пеш омад ва пурсид дархости Иван Фёдоровичро. 
Дар асл муроди Иван Фёдорович он буд, ки аскар ба сари бораву 
теппањои атроф фаро омада, пайки осудагї ва ё омодагии љанг 
дињанд, пасон ў фармони љанг ва ё амонї бигўяд. Аз сари Лалм 
то домони дења аскарон сар-сари теппаву рўи Санглох намоён 
шуданд ва пайки амонї доданд ва ба саволу љавоби Мирзо Ањё 
њољат намонда, ливо боло бардоштанд ва пеш омада, нону намак 
чашиданд. Пасон чањор тан ба ду тараф шуда, кўча кушоданд, то 
онњо аз миёни дарвозаи зинда вориди дења гарданд...

Дења пури одам буд, хурду калон дар Санглохи майдони бузка-
шиву маърака гирд омада буданд. Ва аскарони сурх аз њар роњ дар 
Санглох шуданд. Чанд кас монданд, дигар њама паси деворњову 
пушти ѓарами бомњо љо гирифта, мепоиданд онњоро ва ќисме 
«кофир омада ба дења» гўён дар ба рўй мебастанд. Ќисме Мулло 
Тошро ба ангушт намуда, кофир шуданашро ишора мекарданд, 
дигар њама дам ба дарун буданд...

...Фаќат дар пањлўи боѓи Ќозии Шохдор, буни девори гашта 
марде менишаст, ки кулўхи бачашм буд ва сангпуштона гардан 
миёни китфон фурў мекашид; номурод, норозї, носер, ноўњдаба-
ро... менигарист ба њама чиз ва гўё аќлаш намедавид, ки ин њама 
чї кор асту чї бор? Чаро ин ќадар бегонагон ба њавлии ќозї 
дароянд; аспашонро касоне лаљом медоранд, ки ў нашиносад. Ў 
нигоњ мекунад, ба андеша меравад ва аранге ёд меорад, ки чунон 
карданї буд; чунин мардуми зиёдро дар хонааш оварданї буд, нон 
доданї буд... имрўз каси дигар амалї мекунад нияти ўро... Дегњои 
ќатори ў бў гирифтанд, ба хонааш мењмонон наомаданд, нонашро 
нахўрданд; ба тахт нанишонданд... Як девонаи Худо гашту бас. 
Аѓлаб шабњо аз хоб бедор шуда, сар сабук њис кунад, ба хаёл ра-
вад, лаззат барад аз орзуву армонаш ва чун рўз шавад, фаромўш 
кунад. Беруни дарвоза шавад бењушона, саломи хурдонро алейк 
нагирад, масхараи баччањои бебокро пай набарад, ишораи бечо-
рагони аз дасташ азоб кашидаро фањм накунад... шинад, аќлбохта, 
бесоњиб, берўзї... Набера – Њасрат ба фармуди модар назди бобо 
омада, аз бозувонаш дошта бардорад, то бархоста ба хона дарояд, 
аммо ў чизеро дарк накунад, чунон ки бо набера љангї бошад, ба 
шаст даст кашад, ки набера ба андешаву наќшааш халалгор шуда. 
Њоло њам љањли мураккаб дорад, ки дар хуни ў пухта. Дами шом 
занаш баромада дуову сано кунад, дўѓ занад, пўписа кунад ва ў 
ѓуломона сар фароварда ба хона дарояд ва духтараш бикўшад, то 
ба чашми ў нанамояд... Бишинад Зуњур аз бом то шом, хўрданї 
ба ёдаш наояд. Рўи санги тозаву лайс нишинад, пушт ба девор 
такя дода, аз сад рањгузар якеро бинад ва баъзан завќ бикунад 
аз гузаштани касе, хандад, ба ишораи чашму абрў сўяш хонад ва 
он кас наомада ва ё дур нарафта, њама чиз аз ёдаш равад. Сукут 
варзад, сар андозад ба сари сина, то нафасе фароѓат кунад, вале 

аз чизе њаросида як ќад бипарад, сар бардорад ва чизеро надида, 
њайратзада гардад. Чунон ки чароѓ хона равшан кунад, дар сараш 
рўшної дарояд, гузаштаро як назар бинад, боз чун чароѓи мурда 
тира шавад сараш, њељ чиз намонад дар ёдаш...

...ва њоло њайрон: мењмонон бояд ба хонаи ў меомаданд, чаро 
ба њавлии ќозї дароянд? Магар ќозї ин ќадар одамро нону об 
дода тавонад? Ќозие ки дар умраш як касро нон надодааст? Ба 
гуфти худи ќозї ў њалолкор аст, дар роњи ризо кор кунад, бо нони 
њалол ин ќадар лашкарро нон додану ин ќадар аспонро хўрок, 
амрест муњол...

Ба њар таќдир сарони лашкарро дар болохона љой доданд; 
аскарон рўи кўрпачаву пўстакњои дар боѓ густурда нишонданд. 
Вале онњо тољикона нишаста натавонистанд. Ходими дења Мир-
зомурод миёни дастархонњо гашт, ба ду тараф рўи дастархонњо 
нон монду лаълї. Суманаки наврўзї гузошту гандуми сабз, чой 
оварду об; хидмат дошт ба мењмонон.

Дар он тараф буни девори самти шимол сари ошдонњо дегхои 
шўрбо љўшидан дошт ва андар деги маърака зирбаки оши палав 
ба ќиём мерасид. Дастархондор дами дари мењмонхона рафту даст 
пеши бар хуш омадед, гуфт, рўи хуш дод.

— Мирзо Ањё, – ба тарљумон рў овард Шишкин, то ба соњи-
бон чизе гўяду фањмад: – Бипурс, ки боиси ин њама ташвиш чист? 
– Вале боздошт ўро, то тарљума накунад барои соњибон. Аввал 
иљозати Иван Фёдоровичро бояд гирифт: – Иван Фёдорович, ё 
аввал шумо пурсон мешавед?

— Бифармоед, шумо ин мардумро хубтар аз мо медонед.
— Ташаккур... Мирзо Ањё, бипурсед!
— Ќозии мўњтарам, соњиб мепурсанд, ки боиси чунин пазирої 

чист?
— Дар пеш Наврўз аст. Дар Наврўз хунрезї нашояд. Баъдан 

миёни мо касоне њастанд, ки ба Русия сафар карда, баду неки 
дунёро донистаанд, суханњои нек гуфтанд. Ана ин Бурњон – пи-
сари устои машњури диёри мо – Бурњон, онаш Шариф, зани русї 
оварда. Мо кайњо бо мењмонон хешу табор шудаем... Ва ба мењмон 
фањмонед, ки ин дења дараи Амонї ном дорад, яъне, Амондара 
ва то алваќт дар ин макон хунрезї нашуда. Ва њар лашкаре дар 
ин диёр ќадам гузошта бошад, бо сулњу салоњ варзидааст... Агар 
оќибати љанг сулњ бошад, чаро аз аввал сулњ накунем?

Баъди тарљума мењмонон китф дарњам кашиданд, нигаристанд 
ба њам ва сар љунбониданд. Иван Фёдорович пурсид:

— Њама чунин шуморанд?
— Бале...
— Магар аз тарс нест?
— Не, мењмони мўњтарам, аз тарс не. Як худи Ёрмуњаммади 

диловар тавонад як лашкарро муќобилат кунад, аммо ба мо хуш 

нест љанг... Оќпошшо љанг кард, чї ќадар љавонмардони мо нобуд 
шуданд...

— Магар љавонмардони шумо љангида буданд?
— Не-е, баталиони коргариро дар назар дорад, – фањмонд 

Мирзо Ањё.
— Њо... рост мегўяд... медонам-медонам! – гўё ба сухан њољат 

набошад, даст боло карда гуфт Иван Фёдорович. – Хў-ўш, њоло 
Ёрмуњаммади шумо куљост?

— Ба кўњ рафтааст, фањмидаст, ки шумо душман наед, дур 
рафтааст, то феълаш нагирад.

— Аз чї феълаш гирад?
— Аз душман ва аз њарфи нољо.
— Пас, мо душманем?
— Не, шумо душман наед, лекин њарфи ягон бедањон тавонад 

ўро барангезад, он гоњ Ёрмуњаммад натавонад худдорї кардан; ё 
он бедањанро пора-пора кунад ва ё...

...Садои суруди русї омад аз берун. Сўњбати хонаро ќатъ кард. 
Иван Фёдорович ба Шишкин нигарист. Шишкин китф дарњам 
кашид ва баромад. Аскаре миёни ду дастархон мекалавиду ме-
раќсид, дастархон пахш мекард ва шамшер боло дошта суруди 
халќии русї мехонд...

— Хомўш! Петя, хомўш! – аз дари мењмонњона баромада хитоб 
кард Шишкин, аммо Петя сухани ўро нашунида, суруди фироќ 
мехонд, ёд аз ёру диёр мекард.

— Гиред ўро! – фармон буд.
Петя фармонро шунид, лекин љавобаш дигар буд:
— Сар мебуррам њамаро!
— Гиред!
Ду кас аз ду тараф рўи дастархонњоро љањида, баробар ба ў 

расиданд, шамшерашро гирифтанд, дастонаш пушт тоб доданд... 
Бурданд, дар коњдоне љо карданд, то ба худ ояд.

Иван Фёдорович ба ќозї хашм гирифт:
— Ин чї коратон буд, ќозї?
— Аз мо гузашт, таќсир... Ба мо фањмониданд, ки ба мардуми 

шумо њазор гову гўсфанд кушиву як чика шароб надињї, мењмон-
дорї – як пул.

— Њар кї гуфта, аз рўи дўстї нагуфта. Нўшидан љой дорад, 
мавќеъ дорад, маврид дорад. Зафар ёбем, њар ќадар нўшонед, 
равост...

— Гунањ кардем, таќсир, лекин аз рўи мењмоннавозї буд. То 
алваќт ба диёри мо чунин мењмонони олиќадр наомадаанд. За-
монњое Искандари Румї ва арабњо омада буданд... хидмат кардан 
хостем.

Кўча ѓалмаѓал шуд ва ин њарфњо тарљума накарда монд. Асп-
бонњо тохта даромаданд, дидбонњо омаданд ва хабар доданд, ки 

саворон меоянд ва касе намедонад, ки кистанд. Ба по хестанд њама 
ва Петя фаромўш шуд. Иван Фёдорович, Шишкин, Мирзо Ањё ва 
дигарон аз хона баромаданд. Саворони омада сари деворњо буданд 
пушти асп ва аз ин љониб аскарони сурх рўи њавлии ќозї. Иван 
Фёдорович ба ќозї сахт нигарист. Ќозиву муфтї даст пеши бар 
баробар таъзим карданд. Ва ба Мирзо Ањё рў оварданд:

— Бигўед, ки онњо худианд. Бехабар аз омадани шумо њастанд. 
Ин њамон, ки гуфтам: Ёрмуњаммад...

Онњо миёни њавлї меистоданд. Аскарон камонњо сари даст, 
фармони сардорро мунтазир буданд. Аз миёни эшон Мулло Тош 
худро пас кашид ва пушти дигарон пинњон шуд. Аз сари китфи 
Мирзо Ањё менигарист љониби саворон ва чашм мепўшиду ме-
кушод, то ёд оварад, ки ин љавони хуштарњу хубрўро дар куљо 
дида бошад. Зўр мезад; сар хам карда аз замин мадад мехост, то 
ёд орад... Дар Чорбоѓ не, дар Дупула не, дар Ќашќої не, дар куљо 
дида бошад? Хаёле ёдаш омад, вале бовар накард... Дар Чилдух-
тарон дида буд. Гоњи Панљакат рафтан. Лекин чаро ин љавон 
худро Холиќул гуфт? Њол он ки ў њамдиёри худаш – амондарагї 
будааст. Ў хомўщ аст, мунтазир, ки кор чї ранг гирад.

— Ман ўро шинохтам, Мирзо Ањё.
— Киро? – гардан каљ карда аз Мулло Тош пурсид Мирзо 

Ањё.
— Њо он савори аввали лачакбасарро... Ў худро Холиќул хонда 

буд. Он ки ќисса карда будам...
— Ором бош!
— Чї мегўяд ў, Мирзо Ањё? Мулло Тош чї мегўяд?
— Мегўяд, ки он љавонмард шинос аст, дар куљое дида...
— Агар шинос аст, бигузарад, њамсўњбат шавад, муроду мат-

лаби онњоро дарёбад.
Дар пои Мулло Тош ларза даромад. Агар ўро шиносад, шояд 

амон надињад. ў бори дигар сўи Иван Фёдорович нигарист, ки 
љиддї мегўяд ё аз бањри имтињон. Пањлўи Мирзо Ањё гузашт ва 
пурсид:

— Чї гўям ба онњо?
— Њамчун разведчик ба мо гуфтї, ки дар ягон љо хавфе нест, 

инак мегўйї, ки ўро мешиносам...
Иван Фёдорович ба њарфи ў гўш дод, аммо љавобе нагуфта, сўи 

дарвоза равон шуд. Дигарон аз паси ў. Дами дарвоза бозистод, 
њамаро љамъ дид ва фармуд:

— Омода бошед... Мирзо Ањё, аз онњо бипурсед, ки савора 
љанг мекунанд ё пиёда?

Мирзо Ањё пеш баромад ва пурсон шуд:
— Командир мепурсанд, ки ба шумо савора љангидан хуб аст 

ё пиёда?

Аспи Ёрмуњаммад кишна карду љилва, дасти сафед бар замин 
зад, пасон гўш сих карда ба Мирзо Ањё нигарист. Ёрмуњаммад 
посух дод:

— Мо љангљў нестем... Мехоњем сабаби ба ин љо омадани шу-
моро донем!

Баъди тарљумаи суханони Ёрмуњаммад Иван Фёдорович ба ан-
деша рафт, ба Шишкин ва дигарон нигарист. Ва посух дод низ:

— Мо низ љангљў нестем... Омадем, ки шуморо озод кунем...
— Моро аз кї озод мекунед? Аз чї озод мекунед?
— Аз худатон!
— Мо озод њастем... вале ваќте ки чунин љангу љадалњо меша-

вад ва бемарњабо хоки моро пахш карда, ба хонаамон медароянд, 
худамонро ноњинљор њис мекунем. Шумо худ ѓуломед ва меоед, 
ки моро озод бикунед...

— Чї хел ѓулом?
— Алоб нагиред! Шумо мегўед, мо гўш мекунем, мо мегўем, 

шумо низ гўш кунед!
— Хўш!
— Як бор омаданду гирифтанд, ѓуломони Оќпошшо буданд, 

аз омадани онњо ба мо сабукие нашуд; як андоз медодем, ду андоз 
додем... Аскаргирї набуд, аскаргирї шуд. Њама мардон ба бата-
лиони коргарї рафта, нобуд шуданд, маљрўњу маслух баргаштанд. 
Њоло њам сармозадањо мемуранд... Шумо намояндаи њукумати нав, 
боз моро ба итоат дароред ва хоњед, ки аз фармони шумо берун 
набароем... Чї хел озодї бошад?

— Шуморо касе зулм карданї нест, шуморо касе ба итоат даро-
варданї нест... Озод карданист. Инќилоб мефармояд, ки дигар ин-
сон харидаву фурўхта нашавад. Бозори ѓуломдорї касод гардад... 
Њама баробар шаванд. Касе ба шумо фармонфармої накунад. Мо 
љангљў нестем, мегўї! Пас ин даставу саворон барои чї?

— Диёрамонро њифз кунем чун. Агар шумо љониби мо тир 
кушоед, мо низ тир кушоем.

— Не, мо тир кушоданї нестем. Маќсади мо хунрезї нест. Бе 
зарурат касе тир напарронад. Шумо дар њар љо воќеаи Чорбоѓ-
ро далел меоред, лекин асосашро ба инобат намегиред... Охир 
мусулмон аскарбаччаро дар сутуни мазор баста оташ занад, кї 
тоќат мекунад? Шумо? Магар чун тамошобин сўхтану мурдани 
як љавонро дида лаззат мебаред? Аскари сурх хунхор нест. Зодаи 
инќилоб аст... Барои ин чизро донистан моњияти инќилобро бояд 
дарк кард.

— Мо розї њастем, ки шумо ба мо кордор набошед, мо ба 
шумо.

— Шумо инќилобро ќабул надоред?
— Мо ѓояњои инќилобро ќабул дорем, лекин љанг барои чї? 

Чаро шумо ин ќадар роњи дурро паймудед, то миёни мо балво 
хезонед?

— Мирзо Ањё, ба ин бачча фањмон, ки мо бало нахезонем, бал-
ки балоро гум кунем, – Иван Фёдорович чунон гуфт, ки Ёрмуњам-
мад њарфро нафањмида бошад ва дўсту душманро фарќ накунад. Ва 
гўё фурсат ёфта як-як ба њама нигарист: њам ба дастаи Ёрмуњаммад 
ва њам ба ёрони худ, њам ба дастархондорон. Нигоњаш: «фиреб 
додї, моро, мор будаї, ќозї... Нону намакат зањрогин будааст... 
доми фиребат зудгир будааст... Не-е, хом шумурдаї тушбераро... 
Бо ќувваи муќтадир бозї накунед...» Бо думи тозиёна пеши шап-
каашро каме бардошт, сари тафсида њаво гирифг, боз нигарист 
ба мардум ва баъд ба Мирзо Ањё.

— Иван Фёдорович! Ў мефармояд, ки онњо аз рўи рисола раф-
тор мекунанд, касеро бењуда накушанд, бар ќасди касе нестанд; 
барои Ватан, модар ва зану фарзанд љон медињанд, бо дўст дўст 
њастанд бо душман – душман...

Иван Фёдорович боз ба андеша рафт. Мулло Тош худро паси 
Иван Фёдорович љо карда, њар дам сари забон меовард, ки аз паси 
гўши ў чизе гўяд, боз худдорї мекард, то хато накунад; шояд ў ба 
Холиќул монанд бошад, шояд барои фиреби ў дар боѓи Чилдух-
тарон худро Холиќул вонамуда бошад... Маълум, ки ў Холиќул 
набуда, њамдиёри худаш аст. Дили Мулло Тош дук-дук мезанад, ки 
гўяд ё нагўяд. Мадори пояш меравад, барои худро даст гирифтан 
лаб мегазад, вале танаш ларзида, ўро безобита мегардонад, ки 
гўяд ё аз бањраш барояд...

— Иван Фёдорович! Ман ўро мешиносам... – овозаш ларзон 
баромад ва сардор сўи ў нигариста њайрон монд, ки чаро рангаш 
канд...

— Киро? – бо чунин савол хост ўро аз хиљолат барорад ва 
донад, ки сабаби ларзиданаш чист.

— Ёрмуњаммадро... Вай... вай маро дар роњ дошта боз сар дода 
буд, гуфта будам ба шумо.

— Ў низ туро шиносад?
— Шояд!
— Ку пеш баро! – гуфт ба Мулло Тош ва ба он љониб рў овард: 

– Шумо ин баччаро мешиносед?
Ёрмуњаммад хуб ба ў нигарист, сонї ба ёрон рў оварда китф 

дарњам кашид ва љавоб дод:
— Не!
— Чї хел не? Ин кас њамдиёри шумо... боз шумо бо ин кас 

дар роњ вохўрда будед...
— Ман њама њамдиёронамро, аз хурд то калон, шиносам, лекин 

ин одамро нашинохтам... Њамдиёри мо бошад, дар дастаи шумо 
чї кор мекунад?

— Мулло Тош њамдиёри шумост... њоло чунин љавонмардон 
ба дастаи мо бисёр њамроњ мешаванд...

— Не, њамроњ намешаванд, худашон даста доранд...

— Ќайсарї накун, бачча... Мо ба ту бадї нахоњем, ояндаро 
бояд андешид. Оянда аз они мост... Ту њоло ба худ нестї, сарат 
ба андешањои носолим банд аст, њатто њамдиёрони худро наши-
носї...

— Чаро нашиносам? Ана вай – ќозї, ана вай – муфтї, ана вай 
– Бурњон, ана вай – Шариф... њамаашонро мешиносам, аммо ин 
баччае, ки шумо мегўед, њамдиёри мо нест... Шояд худашро ба 
номи њамдиёрї фурўшад, аммо намешиносам... Чї хоњад ў?

— Мехоњад, ки бишиносї. Боре дар Чилдухтарон во хўрда 
будед.

— Чилдухтарон сари роњ аст, бисёр касонро во мехўрї, лекин 
ба ин шакл касеро дучор нашудаам.

Байни даста миш-миш шуд, ба љунбиш омаданд. Ёрмуњаммад 
боз пурсид:

— Ин њамон бачча нест, ки аз садои тири ба акка парронда, 
тарсида, худро ба об андохта буд?

— Њамон...
— Фањмо! Ин хел бошад, ў маро ба шумо чун Холиќул ши-

носонидааст... Дидед, њамдиёрон якдигарро чї хел мешиносанд? 
Пас ман чї гуна ўро шиносам? Ман он ваќт ўро шинохта будам. 
Писари Мулло Ќурбони амондарагї... Лекин ў аз диёру падар 
мункир шуда, худро аз Дашти Ќозї хонд...

— Хайр, мурод чист? Љангидан?
— Не... Худо нафармояд. Дар диёри мо њанўз љанг нашуда... 

Агар шумо аввалин шуда, оѓоз кунед, марњамат...
Ва он рўз љанг нашуд. Дастаи Ёрмуњаммад сари аспон гардонда, 

љониби Боѓи Гарон рафтанд, то бозрафтани аскарони сурхро аз 
он љо дида бозоянд ба назди ањлу аёл...

Дастаи Ёрмуњаммад баъди воќеаи Чорбоѓ ташкил шуда буд. 
То алваќт њатто дар Амондара намедонистанд, ки ў як љавони ба 
дилу гурда аст. Бузкашињои ўро дар музофот медонистанд: буз ба 
дасти ў афтад, ба дасти дигар кас гузаштанаш сањл набуд; як ѓай-
рати Худовандї дошт. Аммо ин зайл, ки рўирост ба сари дастаи 
бегона омада арзи њол кунад, касе чашм надошт. Њоло њам ў ба 
касе зарар расониданї нест, касеро азоб њам доданї нест; рафту 
касе зўри хеш нишон дињад, он гоњ ба љанг дарояд. Ин њол то 
њанўз рух назада, чунин њолат пеш ояд, шарафи хеш њимоя кунад. 
Ў дарёфт, ки бо аскарони сурх сарокалла зада натавонад; мушт 
ба дарафш назанад оќил. Бо вуљуди он андаруни дарахтони Боѓи 
Гарон љо шуд, то бинад онњо чї кор кунанд.

...Онњо рафтанд. Њавливу њарами ќозиро тарк карда, љилави 
аспон ба Санглох кашида, пушти зинњо шуданд ва аспони бесоњиб-
ро корвон баста, ба роњи њамвори Пушти Бурсак, бо пайроњаи 
миёни ќабристон, гўрњои сари роњро зери суми аспон карда, раф-
танд љониби Ёрї. Аз омаду рафти онњо як кор ба сомон нарасид: 

намояндаи њукумати Советиро таъйин карда натавонистанд. Ё 
барои озмун ин корро ба таъхир гузоштанд, ё нияти дигаре њаст. 
Лекин бисёр касон умедвори мансабу вазифа буданд – раиси ља-
моат мешаванд, суд ќозї ном мегирад, амин будан мехоњанд... Њељ 
чиз нашуд. Омаданду рафтанд. Ва воњима афтод дар дења: ќозиву 
муфтї њайрон буданд, то кор чун шавад? Бурњону Шариф гумон 
доштанд, ки таќдирашон њал шуда ё аз дасти душман муранд ё 
аз дасти худї. Худи гуфта, Ёрмуњаммадро дар назар доштанд. 
Онњо њангоми аз сари девори ќозї сар боло кардан ѓазаби ўро 
дида буданд. Вале маълум набуд, ки ѓазаб барои мењмоннавозии 
њамдиёрон аст ва ё барои нотавонии худ. Аскарони сурх рўи ќаб-
ристонро гузашта рафтанд, аммо аз Ёрмуњаммад дараке нест.

Њавлии ќозї мотамсароро мемонд: сарњо хам, дами дарун, касе 
нохун мехоид, яке ришак мекашид, касе паси сар мехорид. Дас-
тархон њайрон буд: устухонњои нимхой, бурридањои нони газида, 
табаќњои таоми нимхўр – њама њайрон монда буданд. Бурњону 
Шариф яќин карданд, ки фоли бад аст, чизе нагуфта рафтанд аз 
боѓ. Сархаму андешаманд мерафтанд, ба њам чизе гуфтанї мешу-
данд, худдорї мекарданд. Њар ду бехабар аз фикри якдигар дар 
бораи омадани аскарони сурх, ќисмати халќ, муносибати ќозиву 
муфтї андеша доштанд, аммо наметавонистанд, ки гўянд; зеро 
пиндорашон буд, ки хато кунанд. Ва аз пеш омадани Шарифаву 
Марям андешаи онњоро пароканд.

— О ту хабар накардї, ки дар олам чунин корњост?!
Ба писараш рў овард Шарифа. Ба ин ният гуфт, ки дар дења 

аскарони Сурх омадаанд, онњоро бояд медид, ки ба аскарони Нико-
лай монанд њастанд ва ё дигаранд. Танњо бо чунин ният омада буд, 
дер кард. Аммо нафањмид, ки чаро Бурњону Шариф «мењмононро» 
њамроњи ќозиву муфтї бо нону намак пешвоз гирифтанд.

— Бурафтанд, оча!
— Бурафтанд? Барои чї омада буданд, ки бурафтанд?
— Ёрмуњаммад онњоро безобита кард.
Шарифа чизе нагуфт. Ба андеша рафт ва баъди муддатњо сар 

боло гирифта, љониби Марям нигарист.
— Мефањмї, одамони мо чї хеланд? На як кор аз дасташон 

меояд ва на мегузоранд, ки касе коре кунад.
— Чиро дар назар доред, оча?
— Бардошт кунед буд, ки охири кор чї шавад... Куљо раф-

танд?
— Љониби Ёрї.
— Ёрмуњаммад куљо рафт?
— Пештар аз онњо ба он љониб рафта буд...
— Ва шумо дањон яла доштед, ки кор чї шавад? Кай мурдаи 

ўро меоранд?!.. Аспро биёр! Ту њам, Шариф, асп биёр барои Мар-
ям!

— Марям асп савор намешавад...
— Чатанаш намедаррад, савор мешавад... Ба умеди шумо мард-

њо шинем, китфи як касро сафед намекунед... Аспро биёр! Аскарони 
сурх мард бошанд, занонро азоб нахоњанд...

Ва Шарифа савори аспи Саманд бирафт љониби Боѓи Гарон, 
то хабаре ёбад аз кирдори аскарони сурх ва ё дастаи Ёрмуњаммад. 
Ў бо иљозати рафтан надодани Шариф Марямро андаке тез шуд, 
ѓазаб кард ва ба писараш нигоњ накарда, ба «оча, биистед, ман 
равам» гуфтанњояш гўш надода, љилави аспро ба он тараф тофт, 
ки њама кори олам ба рафтани ў вобаста бошад. Аз аскарони сурх 
сумнаќши аспон боќї монда буд андар канораи роњ, вале дар 
хоки судаи рўи роњ гум гашт. Шарифа пушти Боѓи Гарон љилави 
аспашро кашид ва њайрон шуд, ки куљо рафта онњо: њам аскарони 
Сурх, њам дастаи Ёрмуњаммад... Ба хаёл рафт ў, ки наќшаи њарду 
тараф чун аст. Махсусан наќшаи Ёрмуњаммад ба ў лозим буд; 
аранге шунида дошт, ки аскарони сурх чї вазифа доранд – гўё 
мазлумонро озод мекунанд, занонро аз чодар рањо мегардонанд, 
њама чун Марям ба њуррият мебарояд; њуќуќи њама баробар ме-
шавад – мард њам њаќдору зан њам; чунон ки ба кирдорњои зиди 
ќозиву Зуњур хандида буданд ва айбу эрод доштанд. Инак айб 
накунанд, наханданд, балки шоиста донанд рафтори ўро ва гўянд: 
«Шарифа дар бењуќуќиаш њуќуќ дошт».

Сайњаи асп баромад аз миёни дарахтони Боѓи Гарон ва Шарифа 
яќин кард, ки аскарони сурх нарафта, балки Ёрмуњаммадро дошта, 
коре кардаанд бо ў. Љилави асп ба рост гардонд, мардона рон 
афшурд ва Саманд рахнаи боѓро љањида гузашт. Аз рахнаи боѓи 
Турсунї низ гузашт ба боѓи Замон ва онњоро гирди њавзи чортарњ 
дид. Замон дар бурљи боло пушт ба ќабристон нишаста, як-як 
ба њавз сангча меандохт, ки дигар он њавзу об лозим намешуда 
бошад. Хаёлї кунад ин корро. Ёрмуњаммад низ пушт ба дарахти 
сафедори сари љўй такя дода, ба андеша рафта буд, ки омади кор 
чандон хуб набошад. Вай ба аскарони сурх пеш овард, ки љангро 
сар кунанд... гўё эшон чї кор карданашонро намедониста бошанд. 
Инак андеша дорад, ки чї бояд кард. Агар ба сайди онњо баромада 
буд, сайд аз даст рафт. Агар ќурбон гаштанї буд, рањо ёфт.

Ва омадани Шарифа парешон кард хотири эшонро. Ёрмуњам-
мад наздик омадани ўро дидаву дониста аз љой барнахост ва нигоњ 
њам накард.

— Зиёфат надорї-ку, Ёрмуњаммад?
— Мо кай зиёфат доштем, апа? Зиёфат насиби ватандорон...
Шарифа кинояи ўро фањмид: ў Бурњонро дар назар дорад – њам-

роњи ќозиву муфтї бо нону намак пешвоз гирифтани мењмонон-
ро. Аз ин рў суханро ѓоз надод. Аз асп фаромад. Самандро дар 
такљавси сафедор баст ва омада назди Ёрмуњаммад нишаст.

— Додар, гуфтанд, ки аскарони сурх аз паи ту ба ин љониб 
омаданд, тоќат накардам... Омадам, то бинам, чї њол дорї...

— Миннатдор, апа... Бењтар буд, лаљоми Бурњонро мека-
шидї!

— Чї, ман лаљоми туро кашидан омадам? Бурњон њам мисли ту 
аќлу тамиз дорад, њар коре хоњад ва аз дасташ ояд, бикунад...

— Чунон ки мебинї, аз дасти мо коре намеояд. Њатто мењмон 
ќабул карда наметавонем.

— Талху пичингатро мон, додар, бо ситезаву талху пичинг 
кореро сомон накунї... Хубаш, дўсту душманро фарќ бикунї... 
Ту донї, ки онњо кї буданд?

— Кї буданд? Модом ки ба хоки ту зер карда медароянд, кї 
њастанд?

— Пас чаро хомўш будї, љанг накардї? Сари аспатро гардон-
диву рафтї?

— Чї кор кунам буд? Љанг кунам буд? Дар ин дења то имрўз кї 
љанг карда, ки ман кунам? Вазифаи ман як чиз аст: њимоя кардани 
Ватан – чун Спитамон, чун Деваштич... Дидам, ки касе ин хоки 
муќаддасро поймол мекунад, сар медињаму амон намедињам.

— Магар нохонда омадани онњо поймол кардан набуд?
— Не, онњо ба озмун омаданд... Гумон доштанд, ки дар ин 

љойњо босмачї хаст...
— Босмачї њаст? Кї будааст он босмачї? Ин чї њарф аст? 

Магар ягон тољик босмачигарї кардааст? Магар дар ягон замон 
тољик ба сари зану фарзани кишвари бегона тохт овардааст? Охир 
ин кори мо нест ва маънии ин њарфро намефањмем, љоеро пахш 
карданї нестем!.. Ё ту ин корро карданї њастї?

— Чї хел?
— Чунон ки «босмачї» ном гирї?
— Ман намефањмам, ки ин чї маънї дорад, ба номи Худо, 

намефањмам... Чаро ватанпараст неву босмачї? Аз куљо омадааст 
ин калима?

— Њамааш хуб, додарам, пеш аз њама дўсту душманро фарќ 
бояд кард. Дўст ёбї, ба душман зафар кардан осон мегардад.

— Душвор, апа... Замона чунон аст, ки дўсту душманро фарќ 
накунї!

— Њо, хунрез аст чашми замона... илоље бояд ёфт.
Як дастаи мањзун гирди њавзи боѓи Замон пароканда буданд; 

гўё шикастхўрда, на ќўшу палтар доштанд, на бисот, на аслињаи 
корой, на тўпу туфанг; ятимона каљпахлў зада буданд, аспонашон 
ќантар; гўё дар чењраашон пати шикаст, пати ѓарибї, пати кул-
фат зада буд. Онњо чунин гумон накунанд њам, Шарифа чунин 
пиндошт ва хост маслињат дињад, ки аз роњашон баргарданд, ба 
кору кирдори љангхоњон шарик нашаванд ва гар љанг кардан 
хоњанд, дигаргуна омодагї бинанд; ќувва љамъ кунанд, аслиња 
ёбанд, варзида бошанд; бо чунин дастаи хурду ночиз кас ба љое 
нарасад... Ў чунин андеша дошт, аммо чизе гуфта натавонист; 

донист, ки Ёрмуњаммад ранљад, Замону ёрони дигар хафа шаванд, 
чизе нагуфт...

Ва он рўз фаро расид.
Овоза шуд, ки дастаи Њомид-ќўрбошї Фарѓарро забт карда, 

дастањои пеш омадаро шикаст дода, то Ёрї расидааст... Мардум 
безобита шуданд. Гањвораи тифлон бар дўш бардоштанд, молњо 
пеш андохтанд, нони дар танўрњо часпонда ноканда монд, сўхт... 
дењаро бўи нони сўхта гирифт; сагон гирогир доштанд... Ва онњое, 
ки дар тори Хокканак аскарони сурхро пешвоз гирифта буданд, 
дастаи Њомид-ќўрбоширо низ бо нону намак пешвоз гирифтанд. 
Дар чунин пазирої Бурњону Шариф набуданд. Њомид бар аспи 
Гули Бодом нишаста, пешопеши даста меомад. На байрак дошт, 
на нишона дошт ва на наќша. Хандон буд, мўйлаби ќайчизадаи 
кўтоњ дошт, чашмони тез, рўи сурх, гардани кўтоњ; шербас метофт, 
варзида ва хеле чолоку хушёр. Аз пойњои даррикобаш бармео-
мад, ки ба ќомат аз Ёрмуњаммад пасттар аст... Пешопеши Њомид 
овозааш мерафт, чунон ки пешопеши сел гирдбод. Овозаи Рустам 
бењ аз Рустам... Гўё Њомид назаркарда, дар тахтапушташ панљаи 
пайѓамбар наќш дорад; тир кора накунад ба ў, шамшер нагузарад, 
теѓ набуррад... танњо сари намоз, аз паси сар кофирона ўро сар 
бурридан имкон дорад. Онњое, ки ба чунин овозањо имон доранд, 
аз дења нагурехтанд, онњое, ки ба чизе ё касе бовар надоштанд ва 
ин чизњоро њила медонистанд, ба фармуди Худо итоат накарда, 
хона бар дўш бардоштанд, шуданд паси кўњњо...

...вале пешвоз гирифтанд дастаи ўро низ, чунон ки аскарони 
сурхро пешвоз гирифта буданд... Боз дар боѓи ќозї дегњо дар љўш 
шуданд, нонвойњо нон пухтанд, саллохї карданд, таббохї карданд, 
кайвонуву ходим буданд баъзењо...

Њомиду ёронаш дар болохона, аскараш дар рўи боѓ дам ме-
гирифтанд. Ќозї, муфтї, эшон, мулло ба фиристодаи Худо – ба 
сарлашкари ислом дар музофот имон оварда буданд, таъзим ме-
карданду хидмат чунон ки ба аскарони сурх; њамчунон ки амини 
дења – Зуњур ба дастаи савораи Николай. Ва њоло амини аќлбохта 
буни девори сангин, ба оби равони љўй назар карда, танњо таш-
нашикан будани онро донад, аммо аќлаш то љое намерасад. Фарќ 
накунад, ки барои чї онњо омада буданд, чаро инњо омаданд... 
Гўё дар олам беозортарин кас Зуњур аст – бандаи бечора аз ин 
зиёд нашавад.

Њомид дар пой чоруќи ќаиши сурх, пой ёзаду кашад ба зери 
хеш, ки чангу ѓубори попўшашро кўрпачаву либос гирифта, муљал-
ло гардонад. Кирдораш гўё барои он аст, ки мўкиашро бинанд, 
аммо мунтазир, ки ба ёриаш кї мерасида бошад. Шояд мўкї аз 
пой кашидан хоњад, то пояш дам гирад, хаво гирад; зеро чандин 
рўз аст, ки пойњо даруни пойтобаву мўкї нафас нагирифта, ба 
танг омада, соњибро безобита гардонад.

— Бањузур дам гиранд, таќсир! – нороњатии ўро пай бурда, 
дами дар даст дар сари сина пахш карда мегўяд ќозї, аммо на-
фањмад, ки «таќсир» чї эњтироми нољост.

Њомид табассум кард ба маънии сипосгузорї, вале табассуми 
лабонаш зуд шикаст: ѓалмаѓал шуд дар берун, аспон сайња ка-
шиданд. Ором-ором гуфтани мардон меомад, аккоси сагон боло 
шуд... дења ноором тофт.

— Чї маѓал? – вазн аз болишт бардошта, рост нишаст Њомид. 
Гардан ёзида аз тиреза љониби Санглох нигарист ва сарони аз 
сари девор болоро дида, боз аз ќозї пурсид:

— Кистанд онњо?
— Худињо... гумонашон, ки ба дења бегона омада бошад...
Нафорид ин њарф ба ќўрбошї. Бархост, дами дар омад. Ба 

берун нигарист. Дастаи саворонро дид. Дилаш раг зад. Сахт ни-
гарист ба ќозї: «Бозї мекунї? Макр дорї?»

— Худо њозиру нозир, инњо баччањои худї... нољо гумон кар-
даанд... Ба онњо мефањмонам, ки шумо фиристодаи Худо њастед, 
яъне расули ислом ва сарлашкар... Шуморо њама донанд, номи 
Њомидбек дар забони хурду калон... Осуда бошед, њамаашро ме-
фањмонам, онњо ба роњи худ раванд.

Њомид ба назар њарфи ўро нашунид, гўш њам накард, зењн 
монда саворонро аз назар гузаронд, шинохтан хост, аз рўи фаро-
сат дарёфтанї буд, ки онњо дўстї доранд ё душманї. Панљтираву 
таппончаву шамшер њамроњаш буд, гумон дошт, ки лозим нашавад. 
Ў ба рафтани ќозї ба назди даста эътибор надод, ба муомилааш 
њам эътибор надод, гўё ањамияте надошт рафтори ў. Яќин кард, 
ки савори барбастаи аввал, ки фўта дар сар лачак карда, ба њарфи 
ќозї гўш намедињад, суханашро ба инобат намегирад, чунон ки 
худи Њомид; гўё сухани ќозї барои савор асар надорад. Ва ду 
чашм ба болохона дорад, бе шарњи ќозї њам донад, ки мењмон 
кист ва мањз аз паи ў омада...

— Ќозии бешараф, насињататро мон! Нафањмидем, ки ту чї 
касї... Кофир њам аз дастархони ту нон хўрад, мусулмон њам. Касе 
ёд надорад, ки пеш ќозї касеро нон дода бошад, имрўзњо дўсту 
душман аз дастархони ту нон хўранд, аммо фарќ накунї, ки дўст 
кист, душман ќадом?

— Њама барои ман дўст...
— Танњо ман барои ту душман... Худињо барои ту – душман, 

бегонагон – дўст...
— Охир, аз дањони ту бўи шир меояд, дўсту душманро чї фарќ 

кунї?
— Аз бўи шир ман дўсту душманро људо кунам... лекин ту дар 

ѓами љони хешї, барои њамин чизеро фарќ накунї... Чї шавад, 
агар ту мурї, ё ман мурам, вале халќ осуда бошад?

— Беадаб, густох! Ба хунат љўлида мур! Шариат занад туро! 
Калонро надонї ту, мењмонро надонї ту!

— Чї лозим чунин мењмон, ки нон хўрда ба нондон туф ку-
над?

Ќозї пиндошт ин њарфро Њомид шунид ва баргашта ба дари 
болохона нигарист. Њомид љома сари китф, як пой даруни остона, 
пои дигар берун ба аскарони сари хонњо бархоста зењн монд ва 
ба ќозї рў овард:

— Чї гуфтан дорад он бачча?
— Ба зиёрати шумо омада! – филфавр гуфт ќозї ва дандони 

лачакбасар газ-газ шуд:
— Ту зиёрат бикун ўро, мо зиёратгоњ дорем!
Њомид шунид харфи ўро ва ишора ба аскарон кард, то омода 

бошанд ба набард. Њомид беќарорин аспи Ёрмуњаммадро дид, вале 
фарќ накард, ки ба пошна задану љилав тофтану рон афшурдани 
соњиб асп беќарор аст ё чунин хў дорад: «Аспи хуб барин». Чаш-
маш танг шуд, дилаш њам; кина гирифт ќўрбошї, ки «бачча» ба 
њарфи ќозї гўш накунад, тую ман дорад, аљаб нест, ки бо ў низ 
сари забон кунад...

— Хоњиш дорам, ба Њомидбек чизе нагўй... Кас бо думи шер 
бозї намекунад, – паст гуфт ќозї, то ќўрбошї суханашро нашу-
навад.

— Баланд бигўй, то ў шунавад... Ќўрбошї Зарафшонро му-
сулмонобод карданист.

— Мусулмонї ба оњистагї, Ёрмуњаммад...
— Ўњў-ўў... Ёрмањмад њамин кас? – ба гўши Ёрмуњаммад ки-

ноя расид. – Ба шунидам – мусулмон, лекин одоби мусулмонї 
намебинам...

— Ёд мегирем! – баланд гуфт Ёрмуњаммад, то њама фањманд, 
њатто Зуњури буни девор ятимона нишаста њам, вале рафтори 
сардаста ба ќўрбошї нафорид. Абрўяш гирифт; сипоњї кард, 
нашунида ангошт, ба ќабзаи таппонча даст бурд... боз дар дил 
«астаѓфируллоњ!» гуфт. Аз забонаш њарфи дигар баромад:

— Ба мо чунин далерон лозим. Гумон накарда будам, ки мо рў 
ба рў мешавем, забон меёбем, зидди куффор њамроњ мељангем...

— Бо њар кї мељангї, биљанг, лекин моро бадном накун!
Ќозї дањони Ёрмуњаммадро доштанї шуд, дасташ нарасид аз 

ин љониби девор ба он љониб. Лаб газид, забон газид, сар љунбонд 
љониби Ёрмуњаммад, то ў худдорї кунад. Ёрмуњаммад эътибор 
надод ба вай. Ду чашм љониби Њомид-ќўрбошї дошт, то чї ра-
сад аз ў. Аспашро ором карданї шуд. Аспи Замон низ кишнаву 
беќарорї дошт, соњибаш њам чизе гуфтанї буд, наёрист. Сардор 
бояд њарф занад, Ёрмуњаммад вазъи ќўрбоширо хуб фахмида буд; 
суханонаш кора накард ба ў; њарчанд гўяд, ки тир пай накунад 
дар танаш, лекин сухан кора кунад. Тири забон батар аз тири 
камон. Ў чунон вонамуд кунад, ки Ёрмуњаммад нозгунљї дорад 
ва ё гарданшахї: «Меарзад чунин љавонмардро гардан тофтан». 

Чењра кушода дорад ќўрбошї, табассум кунад, то Ёрмуњаммад 
чизе пай набарад, бо ў бипайвандад, фармонбардор шавад, он 
гоњ адабашро дињад.

— Шумо чанд тан њастед, Ёрмуњаммад?
— Як тан!
Аз чунин посух ба андеша рафт ќўрбошї. Пасон љавоб ёфт:
— Шояд як љон бошед?.. Ба ман чунин касон лозим, Ёрмањмад. 

Вагарна мо ватанамонро њимоя карда натавонем.
— Аз кї бояд њимоя кунем ватанро?
— Аз бегонагон.
— Магар дер нашуд?
— Не, дер нашудааст... Муттањид бояд шуд. Мо парокандаем. 

Њар кас ба тарзи худ кор барад; бемаќсад, бебарнома... Мусул-
мононро бояд ба по хезонд. «Шўрои исломия» дар Тошканду 
Фарѓона амал мекунад, пуштбон дорем. Мадаминбек Фарѓонаро 
ба дасти душман надињад... Ќозї, ба ў расонед, ки дунёи мусул-
монї мешавад.

— Агар мусулмонии шумо кори дар Ёрї кардаатон бошад, ба 
худатон насиб кунад. Ёриро ѓорат кардед, мардум ватанро тарк 
гуфтанд, ѓору камар маконашон шуд... аз Худо натарсидед, инак 
мусулмонободї карданї њастед...

...Садои тир баромад. Њомид-ќўрбошї сари синаашро дошт. 
Калавида аз айвон ба хона даромад.

Ѓалмаѓал шуд, садои тирњо баромаданд. Дастањо ба тањлука 
афтоданд. Саворони Ёрмуњаммад гирдобосо гаштанд. Сари Ёр-
муњаммад миёни гирдоб монда буд. Мазмун, каси тиркушодаро 
пайдо кардан мехост. Касе ќоил наомад. Ва он љониби девор аска-
ри Њомид-ќўрбошї дар такопўй буд, то аз девор гузашта ба аспон 
савор шаванд, тохт оранд ба сари дастаи Ёрмуњаммад.

Дења ноором шуд. Онњое ки ба кўњу пушта фирор карда буданд, 
аз сари сангњо, филталњо, буни харсангњо, дами камарњо... ба дења 
менигаристанд, ки ќиёмати саѓир аст ё рўзи мањшар... Як бор садои 
тир баромад; замин, фазо, талу теппањо, барги дарахтон, гўши 
бандагон онро фурў бурданд. Гўё дар дења коре дигар нашуда бо-
шад, овозе намеомад, сиёњие набуд, барги дарахтон њамаро пинњон 
мекард аз чашми онњо... Дар асл оромї набуд дар дења. Аспон 
гўё дар пиллаљои бузкашї љувозак мегаштанд гирди њамдигар... 
Ќозиву муфтиву чанд тани дигар башитоб љониби мењмонњона 
шуданд, њам аз тарси ќўрбошї, њам аз тарси Ёрмуњаммад...

— Шинак гиред аз паси девор ва ќир кунед онњоро!
Касе ба љои Њомид-ќўрбошї фармон дод ва аскарон якбора 

рўи боѓ давиданд, паси сангдевор шуданд ва тир кушоданд љони-
би дастаи дарњами Ёрмуњаммад. Касе намедонист, ки асп кадому 
савор кист. Аспон меафтиданд, саворон мефавтиданд, чароѓпоя 
мешуданд ва ба сар мерафтанд гоњи фирору так; аз сари аспон 
мепариданд саворон.

Гурехтанд, имкони љанг наёфта, ё сари љанг надошта; саворону 
аспони бесавор фирор карданд. Аспони аскарони ќўрбошї низ 
њамроњи онњо буд; гурехтанд ба сони галаи рамида. Ёрмуњаммад 
андеша дошт, ки њарфњояш ногуфта монд, мадда дар дил дорад; 
оё боз ба дидор расанд ё на. Ў сари аспон гардонда, сўйи Панља-
кат рафтанї буд, аммо ноогоњ, ки аскарони Њомид миёнбур аз 
боѓот баромада, пеши роњашонро гиранд ва кор безеб шавад... 
љониби Боѓи Гарон рафт, ки тори ќабристонро гузарад, рўњу ар-
воњ ёвар гарданд... Ў гумон накарда, ки ба чунин зудї дунбола 
гиранд ва дар гўристон безобита кунанд. Аќлаш нагирифта буд, 
ки дастаи Њомид боз ин ќадар асп дорад, таъќиб кунад онњоро 
ва тир занад...

Њомид-ќўрбошї, ки њам аспи худ ва њам аспони бењтаринро 
дар саисхонаву тавилаи ќозиву муфтї, дар њавлии даруни амини 
камаќл љой карда буд, савор шуданд ва бар асари дастаи Ёр-
муњаммад тохтанд.

Дастаи Ёрмуњаммад дар Боѓи Гарон љой нагирифта расида 
омаданд онњо ва тирпарронї карданд аз камонњои англисї. Дастаи 
хурди Ёрмуњаммад ба танг омада фирор кард ва сари баргашта 
муќобилат кардан надошт. Як њукм меомад дастаи Њомид-ќўр-
бошї. Љилави аспони бесаворро рањо карда пеши дастаи ќўрбо-
шї гузоштанд, ки шояд шод гардад. Ба ишораи ќўрбошї саворе 
аспонро пас гардонду ронд, то соњибони пиёдагашта савор шуда 
онњоро дарёбанд.

Бероња шуд дастаи Ёрмуњаммад. Пушти Боѓи Гарон гашт ва 
љониби Дашти Мањрў рў овард, рањо ёфтанї буд...

...ва аз ќазо буд ё нишони даќиќ, нарасида ба Дашти Мањрў 
ба аспи Ёрмуњаммад тир расид, пои росташ кашола шуд ва сепоя 
саворашро ба љое расондан хост, натавонист. Бозистод... Сўйи 
савор гардан тофт. Чашмони барљастааш Ёрмуњаммадро дар худ 
таљассум карда буданд. Саворони дигар аз ў пеш гузаштанд. Яке 
дониста, дигаре љангнадида дар паси зинњо парчин гашта буданд 
аз бими тир ва ў худро аз асп партофт, пеш тохт, то ба Зарафшон 
расад, фурў равад ба коми рўд, ки волотар аз он аст, ки душман 
кушад...

...вале натавонист. Афтид ба даст. Ў гумон карда буд, ки Њо-
мид-ќўрбошї баробари даст гирифтан ба сари синааш тир занад 
ва ё маѓзи сарашро барорад... ва ё хандаи баланди тамасхуромсз 
барорад ва ў тоќат накарда ќўрбоширо дашном дињад, бо ќањру 
ѓазаб кушанд ўро. Чунин нашуд. Дар хирманљои Дашти Мањрў, 
поёнтар аз хонаи Сафед, ки фиристодањои њукумати подшоњї 
сохта буданд ва касе намедонист, ки хонаи бекас чї вазифаро 
адо кунад, дастгираш карданд. Њомид-ќўрбошї ором, ботамкин 
буд ва асрор њувайдо намекард, гўё коре нашуда ва љонибаш касе 
тир наандохта...

Тааљљуб кард Ёрмуњаммад: «Магар назаркарда аст, ки тир 
пай накунад? Танњо аз чашмаш бояд зад ўро». Њо, тез буданд 
чашмони Њомид-ќўрбошї ва њар чашм наметавонист ба нигоњаш 
тоб оварад.

Вале Њомид-ќўрбошї сўњбатро лоиќ надид, пурсупосух на-
хост:

— Ќаваш кунед ин нохондамуллоро!
Ва ўро дар њамон хонаи сафед банд карданд. Ду тан посбон 

монданд ва ў нигарон буд, ки чї расад аз ќазо. Андаруни хонаи 
хурди бетиреза, ки танњо дарича дошт, андеша дошт, ки ройгон 
мирад, коре накарда, чизе надида, ба маќсад нарасида бимирад, 
њол он ки дар ягон афсона чунин нашуда, ки љавонмард дар роњи 
равон бимирад. Дар хоначаи торик, ки баъди даричаро пўшидан 
торикистон шуд, ў панља бар гулў зад, то хешро хафа карда ку-
шад, вале нафасе баъд дастонаш мадор накарданд. Донист, ки бо 
чунин усул худкушї осон набувад; ёдат мераваду мемурї, меафтї, 
боз зинда мешавї... ва ў тоќат надорад ба чунин бењуда мурдан, 
бењуда мурдан... «буздилон чунин муранд...» Зад даричаро ба лагад. 
Даричаи фартут парид ба берун, аммо дар зулфину њалќа њамоил 
монд. Ёрмуњаммад ќоматашро хам карда, аз хона баромаданї буд, 
ки дар сари дилаш пошнаи камон зад.

— Озодї мефорад-та? – масчоњї гуфт ў. Ёрмуњаммад љавоб 
надод, бурун омадан хост.

— Тири ќўрбошї форад? Ё зарби шамшер? Шукр бикун, ки 
ќўрбошї гузашт кард, њар нохалафро љо ба љо мекушт ў. Аз осмон 
ситора орад њам, мекушт... саркашї накун, якравї накун, њар чї 
фармояд, розї бишав.

— Чї мебоядаш?
— Бояд, ки бо ў ёр шавї... Вай љазонмардони шуљоъро дўст 

дорад.
Ёрмуњаммад хомўш монд андаруни хонаи сафед. Ба андеша 

рафта буд, ки чї гўяд, чї бикунад. Мутеъ гардад ё сарбаланд 
мурад? Сараш гиљ шуд, сар афшонд. Вале кушода нашуд сараш, 
балки ба дард даромад. Гўё аввалин бор дуруст дар бораи њаёту 
мамот фикр карда, сараш ба дард омад. То алваќт сар-сарї ме-
гашт, хап-хап мегашт, пинњону аён мегашт ва то рўзи даста таш-
кил карданаш касе намедонист, ки ў чї њунар дорад... ва якбора 
аз љўрањои мењмонхонаи гузари Шингињо даста ташкил кард, аз 
мењмонхонањои дигар љўрањо ёфт... ва инак њисобот дињад ба худ, 
ки чї кор кард. Чизе ба даст наовард: худ андаруни хонаи хурд, 
ёрон дар фирор ва надонад, ки чї њол доранд онњо...

— Чї шуданд ёрони мо? Хабар надоред? – андеша пеш овард 
Ёрмуњаммад.

— Тан доданд ба Њомидбек!
— Тан доданд? Не... Онњо тан надињанд, сар дињанду тан 

не...

— Зўр ояд, дигар чиз њам дињанд...
Дандонњои Ёрмуњаммад афшурда шуданд. Як зўри ба хонаи 

танг даромада, ўро то лахту пора кардан зад. Ду камони найзадор 
ба сари синааш мехосо халиданд.

— Онњо тан намедињанд… муттањамњо!
Ва баробари камонњоро пас кашидан ба зўри вазн пеш омад, 

пешониаш ба болодарї зада бозистод.
— Чунин пешониат ба девори лањад занад, ба худ меої.
— Хубтар аз он аст, ки сухани бўйини ту баддањонро шунавам! 

Маро бубар пеши бекат!
— Бек ваќт надоранд, сари ёрони туро гиранд.
— Ё Алї!!! – аз дар баромад, бо ду даст онњоро дошта, ба 

њам зад, вале онњо, ки аввал суст буданд, камонњоро афканда ба 
ў часпиданд. Ба замин хобонда натавонанд њам, кўшиш доштанд, 
ки аз даст рањо накунанд.

— Ту бо кї бозї карданатро надонї, бачча... Донї, ки кист 
Њомидбек? Фиристодаи Саидањмадхоља. Донї, ки кист Саидањ-
мадхоља? Мири Масчоњ. Донї, ки боз кист? Намояндаи ислом! 
Боз чї донистан хоњї?

Бо зўрї дастони ўро пушт гардонда буданд. Наёристанд, ки 
рањо кунанд, њарчанд медонистанд, ки рањо ёбад њам, дур нара-
вад...

Таќрибан понсад ќадам дуртар аз хонаи сафед одамони ба даст 
афтодаи Ёрмуњаммадро бозпурс мекарданд: бозпурсї буд, аммо 
шиканља не. Шояд Њомид-ќўрбошї ба умеде, ки њама љафоро 
ба Ёрмуњаммад раво дорад, аз дигарон сахт нагирад. Ќўрбошї 
намехандид, масхара намекард, пичинг намезад; аз њар асир маќ-
саду мурод дархост мекард. Чашми ќўрбошї ба пањлўи хонаи 
сафед афтид, ки посбонњо Ёрмуњаммади сарлучро даст ба пушт 
тоб дода, базўрї љониби ў баранд. Дилашон дар ларза буд, ки 
ќўрбошї пўписаву сарзаниш кунад, ки чаро берухсат мањбусро 
озод кардаанд...

Ёрмуњаммад пиндошт, ки чашмаш хира гашта, онњоро ду-
руст намебинад; дуртар њам тира тобад; офтоб зери абр аст. Дар 
сари кўњњои маѓриб, нимњалкаи силсилакўњи Туркистон, љониби 
уфуќи Шањри Сабз, поёноби Зарафшон гирифта метобад ва болои 
Шањри Сабз абр пой ёзида, сар-сари кўњи Зарафшон борида, то 
Мазори Шариф меояд ва баъд ба пањнои дашти Ёрї, Амондара, 
рўи Зарафшон ва тамоми олам меборад. Ва аз он дурї тундар 
чароѓак зад. Ёрмуњаммад донист, ки чашмам хира нагашта, балки 
њаво меборад... Ва боз чашмаш расид, ки оташе меояд аз домони 
уфуќи боронї, ки танњо дудаш боќї мондаву оташашро борон 
кушта. Савора низ пеш меояд ба сони дуд; сияхпўш. Сарбандаш 
њамроњи кокулаш барафрошта дудосо пушт рафта. Тез омаду суст 
шуд аспи ў ва диданд, ки савораш зан аст, дар њайрат шуданд. 

Савор ба касе нигоњ накард, ба чизе эътибор надод, чашмаш ба 
Ёрмуњаммад афтод, ки ду тан дошта меовардандаш. Гумонаш, ки 
бењол аст ў, шах шуд пушти зин. Ангушт газид, то фарёд назанад 
ва аз асп зер шуд, пеши ќўрбошї зону зад, мисли њама гуна зани 
лоилољ, модари зор тазаррўъ кард:

— Давлатат поянда бод, Њомидбек, Ёрмуњаммадро рањо би-
кун... рўи мурод аст, дасти писараш њалол нокарда...

Њомид-ќўрбошї хандид:
— Худи ўро њалол бояд кард... Магар одами бамурод чунин 

рафтор кунад?
— Чї карда ў ба бек?
— Тир зада сўи лашкари мо.
— Ў тир назада, ман тир задам, Њомидбек...
Бовар накард Њомид-ќўрбошї. Ба њамрањонаш нигарист, ба 

Ёрмуњаммад нигарист, ба зан нигарист.
— Дурўѓ низ њадде дорад...
— Дурўѓ не, бек, ман паррондам шуморо... барои гапи мар-

дум, ки гўё шумо назаркарда њастед, дар тахтапуштатон панљаи 
пайѓамбарист; тир кора накунад, шамшер гарданатонро набуррад, 
шонаатон замин набинад... Имон овардам, ки рост аст... Ман он 
ваќт гуфтанї будам, фурсат нашуд. Шумо љањд кардед... Вагарна 
чї монда, ки ба сари занї назди шумо оям?

Хомўши хомўш, ороми ором буд Дашти Мањрў, касе намеёрист 
њарф занад, баландтар нафас кашад, атсаи омадаро бинї соида, 
дар димоѓ мекуштанд, њама чашму гўш ба Њомид-ќўрбошї до-
штанд, то чї гўяд.

— Рост мегўяд? – ба Ёрмўњаммад рў овард Њомид-ќўрбошї.
Ёрмуњаммад, ки сар андохта, ба андеша рафта буд, саволи 

ќўрбоширо пай набурд ва ё нашунида ангошт ва баъди нихтаи 
пояндањо ба худ омад:

— Ман паррондам!
— Бек, ў дурўѓ гўяд барои наљоти ман чунин кунад. Љазову 

сазо насиби ман аст, ўро рањо кунед!
— Шуљоъ метобї, зан.... Кистї? Аз кадом наљодї?
— Ман Шарифаам, зани усто Ќодир, ў фарзанди ман.
— Дурўѓ гўяд! – хитоб кард Ёрмуњаммад. – Ман писари ў 

наям... Ба наљоти ман чунин гўяд... Љазо тани ман аст, ўро бигу-
зоред ба роњаш равад!

Баланд хандид Њомид-ќўрбошї:
— Ња-ња! Ту рўбоњї, ў – шаѓол!
— Ман барои тамасхури ту ба дунё наомадаам, ќўрбошї! Моли 

нар барои корд аст!.. Касе, ки бими марг дорад, ба даст шамшер 
нагирад, касе ба љанг дарояд, ки гузар аз љон дорад.

— Рўбоњ буданатро донистам... Сари девори ќозї гуфтї, ки 
сари љанг надорї, њоло гўйї, ки касе ба љанг дарояд, ки гузар аз 
љон дорад.

— Туро гуфтам, ќўрбошї!
— Ман њам сари љанг надорам, ватанро њимоя кунам.
— …
— Пас, шумо чаро нияти якдигарро намефањмед? – миёна омад 

Шарифа.
— Зан, ба миёни гап лагат назан! Аз шумо мусулмонї набарояд, 

њарду дурўѓ гўед: дурўѓгў – душмани Худо, душмани ислом...
— Њо, дурўѓгў – душмани Худо, бек... Ўро накуш, бек... ў низ 

назаркарда аст...
Њомид-ќўрбошї баланд хандид ва якбора хомўш монд, ки 

шак меорад, ба њар сухан, шояд рост бошад. Ба Шарифа нига-
рист, ба Ёрмуњаммад нигарист. Шарифа, ки њаёи занона дошт; сар 
хам медошт ё ба эхтироми ќўрбошї ва ё барои зорї. Аммо сари 
Ёрмуњаммад баланд буд; чунон меистод, ки аз касони ўро сахт 
дошта чанд сару гардан боло бошад. Хаёлаш њам ба дигар тараф 
банд буд: ба уфуќи гирифта, ба домони кашоли боронии абри 
сари кўхњо ва аз дил мегузаронд, ки чаро инсон аз зери биниаш 
дуртарро дида натавонад ва агар дидан хоњад, пеши назар деворе 
ѓузоранд, ки на дида шавад, на гузашта. Хомўшї. Гўё њама андеша 
доранд, табиат њам, вале шип-шипи донањои борон, садои хастаи 
рўди Зарафшон халалгор хомўширо, то бепарво набошанд.

Њомид-ќўрбошї гўйї аввалин бор ба андеша фурў рафт: ба 
назар масъалаи њаёту мамотро њал мекард: чашмонаш худ аз худ 
танг шуда, тангтар шуда, ки нишони тазйиќи дил бошад; танг 
мешуд дилаш, тангтар мешуданд чашмонаш. Лабонаш љунбидаву 
парида, мўйлабаш нимдоираву камонак мегашт. Чизе фармуданї 
буд; ё сухани мувофиќ намеёфт ё гуфта наметавонист. Сахт ни-
гарист ин бор ба зан. Чашмони тезаш ба пиндораш бояд дилу 
љигари занро сўрох мекард. Аммо Шарифа ба нигоњи пармасои 
ў эътиборе надод.

— Эй зан!
Ќўрбошї пиндошт, ки зан ба садои ў гирифтор шавад ва даст 

пеши бар лаббай бигўяд, аммо љавобе нагирифт. Аз чунин рафтори 
зан ў дар газаб шуд ва баланд гуфт:

— Ту донї, ки дар як ќаламрав ду бек наѓунљад?!
— Ман инро донам, бек... Барои њамин гуфтам, ки Ёрмуњам-

мадро рањо бикун... Вай нияти бек ё мир шуданро надорад.
— Агар чунин ният надорад, чаро ўро рањо кунам? Ўро сар 

бояд гирифт...
— Сухан њайф накунед, Бишарифа, ман аз мурдан натарсам... 

Мурдан љоиз бошад, мардона бояд бимурд... Ман ќўрбоширо ба 
љанги тан ба тан мехонам...

— Њо-њо-њо!
Садои хандаи ўро замин фурў кашид... ў ѓазаб кард:
— Рўбањ ба шер панља задан дорад...

— Ту зиёд набард кардї, ќўрбошї, зиёд куштї, зиёд бурдї, 
номусулмониат афзун буд, ман дар умрам љанг накарда... Мехоњам 
як бор бо ту љанг бикунам!

— Нобудаш кунед! Баредаш!
— Сабр кунед, Њомидбек! Замин ба хуни Ёрмуњаммад сер на-

гардад... ў баччагињо дорад!..
— Баредаш! Аз назарам дур кунедаш!
— Гуфтанд, ки мардї дорї, пасттар аз зан будаї...
— Гўр кобед барои ин модасаг!

Дигар набояд ѓоз мекашид сухан. Гўё њукм буд. Ќўрбошї амр 
кард, бояд иљро гардад...

Гўр кофтанд, гўри фурўву рост ва Шарифаро аз бозувонаш 
дошта ба он љо дароварданї буданд, аммо Шарифа нагзошт, ки 
дасти номањраме ба танаш расад:

— Нарасед! Боздоред дасти њароматонро. Мурдан бошад, бе 
ёрии шумо њам мурда метавонам. – Гуфт Шарифа ва лаби гўр 
омада, дерёз сукут варзид, чашм пўшид. Даст ба осмон бардошт, 
чизе гуфту ба рўй кашид. Рўймол кушода чашмон баст ва худро 
даруни гўр андохт, фурў нишаст, ки аз тор хок мерехта бошанд. 
Зону оѓўш кард, ки охирин нафас аст...

— Бихез! Рост биист!
Шарифа ба фармон итоат накард, балки даст бар сар бурд ва аз 

дил њазору як њарфу андеша гузаронд: ќисмати худро интињоёфта 
пиндошт ва ѓами Ёрмуњаммадро мехўрд, ки чун шавад. Хост ба 
ќўрбошї таваллову зорї кунад, раво надид, Ёрмуњаммад њам ин 
чизро нахоњад, аз хору залил шудан дар назди инњо, мурдан авлост. 
Шарифа фањмид, ки ўро гўр мекунанд, ба сурати мазоху масхара 
гўраш кунанд то гулў, пас ханданд ба њолаш ва ё ба тарзе кушанд, 
ки... шояд санг зада, сар миёни сангњо нопадид гардонанд... Боре 
мардум ўро наљот дода буданд аз њукми сангсори ќозї. Лек имрўз 
ногузир бувад маргаш…

— Бардоредаш!
Шарифа нагузошт, ки бардорандаш. Бархост. Рўймол пеши 

чашм кашида буд, то касеро набинад – рўйњои ношустаро... ва 
касе ќиёфаи дигаргунаи ўро набинад, тамошо накунад. Бел-бел 
хок ба миён, пойњо расида, рўи панљањояш мерехт; дар они воњид 
рўи панљаи пояш вазнин шуд. Хок банди пояшро гўр кард ва зан 
дарёфт, ки ин бозї чї маънї дорад. Ўро гўр кунанд росто, афсо-
навї, ки зани зино бо њукми шоњ ба чунин рўз афтида; бо њиллаву 
найранги палонљхо, ки сагбачча зойида бошад ва ўро то сина гўр 
карда, сагбаччањоро оварда буданд, то зани зоро маканд, мардум 
бинанд. Ин лањза ба хотири Шарифа афсона омад ва надонист, 
ки гуноњаш чист...



Хок боло мешуд: аз миён боло, аз сина боло, то ба гулў... 
Инак маънии чунин гўр карданро фањмид: хок мепартофтанд, 
борон меборид, лой мешуд ва ба хаёли Шарифа омад, ки нињол 
шинонанд ва он сабз гардад...

— Бигиред рўймолаш!
Шарифа натавонист ба ин фармон итоат накунад, зеро дасто-

наш низ зери хок буданд..
Рўймол бардоштанд. Шарифа чашмонашро кушод. Як бор 

кушод, сањнаи мудњиш дид. Боз пўшид: намуд, ки Ёрмуњаммад рў 
ба рўяш; дар дањони ў мили камон рост карда, танњо монда, ки 
тутакро пахш кунанд. Шарифа нафањмид маънии ин кирдорро. 
Пиндошт, Њомид-ќўрбошї мехоњад, ки ў зорї кунаду тавалло, 
гўяд, ки пеш о, ба поят сар нињам... Сахт чашм пўшид, сар андохт. 
Манањаш ба хок хўрд. Тафсид баданаш, араќ баровард танаш. 
Манањ аз хок набардошт, чашм накушод, то он сањнаи мудњишро 
набинад. Ба њар таќдир ба андеша рафта буд, ки чї бигўяд; ба ин 
махлуќи Худо чї њарфе ёбад... «Илоњо, ба хунат оѓишта мурї!» 
њамин ќадар сухан ёфт, аммо надонист гўяд ё на... Њис кунад, ки 
пойњояш, дастонаш, танаш карахт шуданд ва забонаш низ, ки 
мадоре надорад андешаро ифода кунад: «Илоњо, дар хунат љўлида 
мурї!» Хаёле меояд ба сараш, кор намекунад забонаш...

— Боло бикун сарашро!
Касе аз зери манањи ў даст андохта бардошт. Натавонист.
Гўё кайњо љонаш баромада, танаш сард гашта, њамон зайл 

шах шуда буд.
— Чашмонашро кушо! Кушо, бинад!
Сарпўши чашмашро боло карданд, нашуд. Болои чашмаш 

чизеро халонданд, дарёфт накард, ки хор аст ё сўзан. Вале су-
рати мудњиш миёни чашмон монда: њамон сурате, ки оби борон 
аз сару рўяш шорон ва мили камон љой шуда ба дањон... Гумон 
дорад ана-ана садои камон мебарояд, вале ў илоље надорад, ки 
гўшњояшро пунба занад, шунавад ин овозро ва чашм кушояд, ки 
хобу хаёл аст ё...

Оќибат баромад садои тир, паси сари Ёрмуњаммадро канда 
рафт. Љуссаи ўро њамчу дарахти аз бех аррида дароз хобонд... 
Шарифа чашм кушод. Аз паси сари ў хун фаѓона мезад. Лаби 
хоки гўри ў афтида буд ва Шарифа гарданак мезад, ки ёзида ба 
захми ў дањон андозад, хуни равони ў боздорад. Гарданак мезад, 
тамоми ќувваро љамъ мекард, ки аз хок бурун ояд, натавонист 
ва якбора садои баланду дањшатзо баромад, ки аз садои тир њам 
баландтар буд:

— Илоњї, дар хунат љўлида мурї, ќўрбошї!

31 декабри 1988 (11 январи 1990)

Кардам ѓалате, хайма задам дар Љайњун,
Бод омаду кард хаймаро сарногун.
Лайлї мегирист ба њоли зори Маљнун,
Санго њама лаъл басту дарё њама хун.

Халќї

СиЯЊОБ

Ва он замон, ки мардуми Кўњистон аз шохобњойи шати Зараф-
шон оби зулол мехостанд, рўд гилолуд, симобранг, гоње нуќрафом, 
гоње хунолуд, оне хокистарзада ва баъзан хокї љорї мешуд. Вобас-
та ба он, ки имрўз дар кадом минтаќайи Кўњистон абр гиристааст. 
Ва ё кадом нигор дар сари чашмае рух шустааст. Мардуми водї, 
бавижа бошандагони наздики пасобњо хеле мехостанд, ки љуръае 
оби тоза ва болаззати Нимичро нўш кунанд, ки ањён-ањён ваќти 
яхбандињо чунин медиданд. Танњо Сияњоби беруни Самарќанд ва 
нањраки дарёободи Саразм, ки аз миёни дору дарахти сияњбеду 
газгулу ангат ва санљиди зоѓак убур мекард ва нињоят дамкарда ва 
ором љорї мешуд, софу беѓубор буд. Он њам аз шати Нимич буда 
зери замин, аз чашми полойи регї гузашта, софї мешуд, вале он 
лаззату сардиву гуворойие, ки сароб мебахшид, надошт. Сарму 
гарм буд ва фач. Ба иборайи дигар: хом ва намакашро регу гил 
љафида гирифтааст. Вале обе, ки аз зери Кўњандиж ё дижи Деваш-
тиљи Суѓдиёншањр фаввора зада мебарояд, таъму лаззати дигар 
дорад. Ин фаввора дар саргањи шањри Панљакат воќест, ки низ 
дар тўли таърих борњо хунранг гашта. Аљнабиён њаваси ин оби 
рўњбахшро карда, борњо хун ба чашма омехтаанд. Њавасашон зиёд 
бегонањоро, чунон ки њаваси Искандари Маќдунї ба Оби Њаёт.

Атрофи мадрасайи Шердор, майдони Регистони Самарќанд ва 
роњи дарвозайи Панљакати рў ба Тайлоќу Боѓи Зоѓон ва Ургут 
сангфарш буд. Наъли суми асбони фављи ёрирасони сарфављи 
артиши Рус полковник Шатенин ба сангњо бархўрда, шарора ме-
пошад ва садову шарфайи ѓайрирасмї ба миён меорад; мардуми 
кўњистонро ошно ва роњнавардони водинишин ва аз сарзамини 
хокї омадаро ноошно. Вале онњо аз рўйи харитайи љуѓрофї њама 
љоро хол ба хол медонанд. Полковник Шатенин чармипўш, ку-
лоњаш низ чармийи дар пешонааш ситорайи сурх дорад ва дигарон 
латтакулоњ пўшида, ки низ чунин ситорањо доранд. Артиши Сурх, 
аскарони сурх. Њама чиз ба ранг хунсифат мегардад. Садойи ба 
сангњо бархўрдани наъли асбон нофор расад баъзеро, ки сари зин 
ѓанаб кардан доранд. Асбони хаста низ хоболуд сум мезананд 
ва гўшњояшон хамида. Дар тамузи тобистон магасњо низ ором 

нагузошта, миёни фављ роњ ёфта, савору саворањоро безобита 
мегардонанд. Ва асбон баробари ба баногўш наздик шудани ма-
гасњо гўш меафшонанд, то љонваракони хунхор дур шаванд. За-
мона чунон ки љуз хунхорї кори дигаре нест. Гўё маънийи таърих 
хунрезист. Хун нарезї, накушї, насўзї, ѓорат накунї, набарї, 
хароб накунї таърих нахоњад шуд. Аз ин рў то имрўзњо манѓитиён 
хун мерехтанд, акнун русњо сар мекунанд. Туѓрали ин роњро зиёд 
паймуда чунин хаёл мекунад ва њолиё асбоби ба ин даста кашида 
шуданашро хуб намедонад.

Сарњанг Шатенин чандон эътибор надод ба суоли шоир, боз 
чашм пўшида ба муроќиба рафт. Аз беэътинойи ў шоир малул 
гашта андаке инони тазарвро кашид, то аз ў дуртар бошад. Зеро 
коњидарўњ метобад.

— На. Мирзоазим чунин накунад. Зеро ў аз худо тарсад. Мир-
зоазим аввал бояд бидонад, ки дўсти душман кист. Пасон ба кўрпа 
нигоњ карда пой ёзад.

Садойи суми асбон пинакрафтањоро бедор кард ва сутуронро 
њушёр. Вале шоир малул гашт: «Худоё, кифоя набуд он њама тарту-
мартњо, ин њама бедодињо, ки боз балойи дигар овардї? Худовандо! 
Эрод гирифтанам камоли бехирадї, аммо чаро њар кї шамшер 
ба даст гирифт, сўйи Шарќ тозад? Асал дорад? Шакар дорад? Ту 
донї, ман нодонам… аз ин рў сабабашро нафањмам.»

Аз куљое садойи чуѓз омад ба гўшаш. Сахт расид Туѓралро, ки 
туѓрали баландпарвоз куљову чуѓзи вайронахоњ куљо? Табъаш хира 
шуд мисли он ки ваќтњойи охир аз вайронийи њаво ва таѓйири он 
баданаш ланљ мешуд ва хуши корї надошт. Њоло дар рўзи равшан 
ва њавойи хуш садойи нобањангоми мурѓи нањс омад ва танашро 
ларзонд; сараш низ гиљ шуд. Ин ба д-он монад, ки тани марзу 
буми гоњи лашкаркашињойи аљнабиён чунин ба ларза меомад ва 
кишвар чанд гоњ сукут меварзид. Бисёр хондаасту шунидааст ва 
медонад шоир; ситезњойи навинро бо чашмонаш дидааст; медо-
над, ки љуз замин њељ сайёрае натавонад бардоштан чунинонро. 
Аммо дар андеша, ки баъди сари ў чї рухдодњое мешаванд, ки ў 
надонад. Албатта аз рўйи хондаву донистааш дунё дар як ќарор 
нахоњад монд ва касе сутуни миёни осмону замин нахоњад шуд. 
Њама чиз даргузар бувад, вале шоњон, амирон пиндоранд, ки 
намирандаанд. Чунон ки Искандар, чунон ки Афросиёб, чунон 
ки Зањњок, чунон ки араб, чунон ки Чингиз, чунон ки амирони 
манѓитї ва Олимхон ва… На, њолиё барваќт дар хусуси русњо ва 
сараскарони онњо сухан гуфтан. Амир Насрулло аз дасти Негасаг-
хонум мурд, Музаффарро куштанд, Абдулањад мурд, амир Олим… 
Њоло барваќт дар борайи ў њукм кардан…

— Ман дар Бухоро касеро нашиносам. Китобам бо дастгирийи 
Муњамадљони панљекатї чоп шуд. Аз фарѓариён ду дўст дорам: 
Мулло Шарифу Мулло Раљаб. Агар дар Самарќанд дер монам, 

ё сўњбати равшанфикронро пазмон шуда бошам, назди онњо ме-
равам, ки базми шеър меороянд.

— На. Босмачиёни Масчоњ танњо аз масчойињо иборат нестанд. 
Сардори њама босмачиёни Масчоњ гвардиячиёни сафед бо роњба-
ладии Осипов. Мешиносед?

— Не!
— Аслан Юсуфов. Аз Уротеппа. Пўст дигар кардааст… Њам-

роњи ў босмачиёни аз Фарѓона фирор карда ва бисёр безорињойи 
бепадар, ки аз њар гўшаву канор фаро омадаанд, тохтутоз меку-
нанд.

«Наѓз накардед, тўра!»
— Шоир-дия, сухан меёбед. Вале ман гумон карда будам, ки 

баройи ман меоед, аз пайи нашри китоб меомадаед.
Ин бор Туѓрал њалќа ба дарвоза накўбида, даричайи онро 

оњиста кушод ва даромад ба њавлї, ки Тўтї аспро ќашав мекунад. 
Шоир табассум кард ва њама ташвишу гирудор ва бесомонињойи 
рўзгорро фаромўш карда, пас гашта ба Мулло Раљаби нав аз 
дарича ворид гашта нигарист ва дандоннамо хандид.

— Шумо бояд оламро фурўшед ва ба Тўтихон харљ кунед.
— Ман соњиби дунё мешудам, ин корро мекардам, вале ин 

корро њољат набувад. Тўтихон донад, ки ман ба хотири кї шеър 
менависам: аввал Худо, баъд Бедилу Тўтихон. Дунё боз ягон чиз 
дорад?

Гоњи сўйи ташнов рафтан пай бурд, ки хандайи нољо кард. Зеро 
тамоми роњ дар андешайи марги Шамсиддин ва сўхтори дўкону 
кушти усто Ўрун ва ѓайб задани усто Рањмонќул буд. Якбора фахр 
аз рафтори Тўтї карда, њама чизро фаромўш кард, ки ба феълу 
хўйи ў рост намеояд. Ба вижа ифтихор аз зан кардан, на танњо 
баройи ў, балки баройи њама кўњистонињо бегона бувад.

Мулло Раљаб, ки борњо њамроњи Туѓрал мењмони ин хонадон 
гашта буд, «Ташаккур, хоњарам!» гуфту амонат ба лаби кат ни-
шаст, то шоир ояд.

Наќибхон рањояш кард. Дигарон доштандаш.
«Ай Бедор, магар надидайї, магар нашнидайї ё надонї, ки 

кї фармуду кї кушт љони маро? Як пора санг шудам, саропоям 
сарду сангин ва ту нахоњї аз ин банд рањо гардам. Маро аз ин 
рў ба чунин њол гирифтор кардї, то посухам надињї. Магар дар 
Фарѓар санг кам буд? Як дили нарму барањм, ки дар ин Кўњистон 
буд ва ба дили мардум нармиву гармї меовард, онро низ санг 
гардонидї. Баъд аз ин ман чї бояд бикунам? Ё маро низ бигир, то 
аз гирудорњо, масхарабозињо, дасисањо ва бисёр корњойи ношойис-
ти ин дунёйи фонї озод гардам. Чунон бандам, чунон асирам, 
ки бо завлонаву занљир ва камандњойи мўйини ногусастанї ва ё 
фитроки бузкашњо мани нимбисмили дар оби сард таркардаро ба 
чањор тараф мекашида бошанд. Аммо љони сахти ман ва пўсти 

дар муњити Фарѓар ѓафсгашта ба чортоќ, кашокаш, банду фитрок 
гирифтанњо ва пуши пову сари кўњонайи зин бастанњо ва гирењ 
андохтанњо надаррад. Мани љонсахти бебахт зорї дорам, то би-
бардориам аз ин дунё ва ба гирбоди фано андозї, ё бардорї ба 
осмонњо. Зеро дар рўйи замин зинда будан ба дилам задааст. Агар 
ту набардорї, Офаридгорам, дигарон чунон хоњанд бардошт, ки 
касе огоњ набошад. Дилам чунин гувоњї дињад; омади солро до-
нам. Аммо аз дасти ѓаддор ё бегона ва омада намурам барбењуда. 
Медонам: маро баройи ранљ кашидан офаридї; аз дигарон як сар 
баланд аќл додї; болонишин кардан хостї, вале ин њама дар дили 
аз гетї фароху аз Фарѓар тангтари ман чизе љой нагирад. Ман 
бењуда хондам ва ќисмату сарнавишти пешовандонро донистам. 
Ва донам, ки пасовандон низ хушї набинанд. Зеро дар ин дунё 
касе нони серї нахўрда, чашми сер набурда ва розї набуда. Агар 
шоњ шуд, ба ранљ шуд; агар барда буд, бо азоб мурд, вале чизе 
бо худ набурд. Њамин ќадар ки шоњро бо тантана гўрониданд, 
бардаро чун саг. Шоњро чанд гоњ шоњона ёд оварданд, барда-
ро зуд фаромўш карданд. Охир чї љойи шукру шикоят ва ё сар 
кафонидану маѓз об кардан, ки гуфтаанд њамаро ва батакрор 
мегўянд, вале куљо гўши суханшунав? Ё худат сомон мекунї ва 
зўре пайдо мешаваду бо кўмак ё рањнамоийи Худованд њамаро 
сомон мекунад ва мардум андаке рўз мебинанд, вале аз дасти да-
сисабозон њамон њам зуд пароканда мешавад. Ай Худо, ман туро 
аќл намешавам, вале мепурсам, ки чаро низ офарї чунинонро? Ё 
онњоро биофар, то якмаром зиндагї кунанд, ё моро наофар, то 
чунинон набинем. Рост, он гоњ зиндагї якранг мешавад ва касеро 
њаваси ину он намонад ва номи масхарабоз, љодугар, дасисабоз, 
љосус, найрангбоз ва номи њама шогирдони Ањриман аз сафњањо 
бардошта гардад ва асбобњойи шавќангез аз миён раванд. Он гоњ 
зиндагї ранг надорад; зеб надорад; дилхушї надорад; њама гардан 
миёни шонањо кашида, ѓамзада, гирифтор, фалакзада тобанд ва 
ба мурдайи пеши пояшон нанигариста гузаранд. Худойи Зарвон 
шояд дуруст карда бошад, ки пеш аз Њурмузд Ањриманро рўйи 
олам овард… На! Худи Ањриман шиками Зарвонро дарида, пештар 
ба равшанї баромад, то соњиби олам гардад. Ба кї мегўям ин 
њамаро? Ту, ки донї, Офаридгор! Туро расонда гўям, то дигарон 
як бори дигар бидонанд ва мулоњиза кунанд. Чаро доро нодорро 
надињад? Аммо нодор ба даргоњи доро рафта хидмат кунад ва 
ўро доротар гардонад? Бале, сохт чунин; чунин сохта шудааст ин 
дунёйи дудар. Аз яке бидаройї урён, аз дигаре бубаройї урён ва 
… Наметавонам… Худованд, натавонам тафсир кардан: мадорам 
рафта, рўзам шом гашта, нотавонам.

— Рафиќ сарњанг, аз рўйи хоњиши шумо маро ба ин даста 
даъват карданд?

«Ба ту чї фарќ дорад: даъват карданд ё худат омадї?»

Зери лаб ѓурунгид сарњанг, вале шоир, ки дуртар рафта буд, 
нашунид.

Дар чунин айёму авзоъ сўйи Панљакати хушбоду њаво ва бо-
лооби Зарафшон лашкар кашидани русњойи навруста бесабаб 
набувад. Мазмун, фављу дастањойи дар Кўњистон љой гирифта аз 
ўњдайи нобуд сохтани ќуввањойи тањљойї намебароянд. Фављи 
мададгор талаб кардаанд.

Султонбек сар бардоштааст дар Масчоњ. Баъди бекњойи зиёд 
аз ќабили Ботури каллабур, ки хуб давр ронду мулкро њимоя 
карда натавониста, ба дигарон љуз тохтутоз чизе наомўхт, инак 
ин марди палоракї бо умеди кўњистонро њимоя кардан ба сари 
мардум зулми сегона1 меорад. Талотуме, ки Инќилоб барпо кар-
дааст, аз ин њисоб берун. Султонбеки палоракї, ба умеди мадади 
аксулинќилобчиёни Фарѓона ва балвогарони хомтамаъ ба Об-
бурдон кўч баст ва ин русторо маркази Масчоњ донист ва инак 
бар зидди навкорињойи њукумати инќилобї њаракат мекунад, то 
ин дарахти нав ба замин нишонда реша нагирад. Ин андеша аз 
назари онњое, ки аз азал то имрўз ниёгон ва пешовандон аз љабру 
зулми мирон ва тозандагон ва ашрофу аѓёр азоби алим кашида 
омадаанд. Аммо аз назари бекњойи Масчоњ халќ аз љабру зул-
ми омадањо ва бегонагон ранљ мебарад, ѓорату мурда мегардад; 
онњоро бояд њимоя кард. Мурдан бошад, дар њар њолат мемирад. 
Душман мекушад, худованд мекушад, худашон гушнаву ташна 
мемиранд… Аз њамайи ин мурданњо дар њимояйи Ватан миранд, 
авлотар бувад. Марги бошараф. Бењтар аз он ки кўњ ревољчинї 
рафта аз шах парида мурад ва гоњи рамайи шубонеро рабудан аз 
зарби асойи шубон љон ба љонофарин супорад.

Оббурдон дар доманайи тал. Баъд аз дашти Сабаѓ њамворта-
рин љойи водийи камзамин аст ва ба назар марзи он ба тарафи 
офтобнамо мехамад. Шохоби Масењољо чунин хамиро ба инобат 
нагирифта, хингу нуќрафом љорї мегардад кўњро аљаб бурида-
ву зер бурда, то аз тагобњо, дарањо ва сою сойчањо шаршарњо 
ба миён оянд. Поёни дењайи устувор бар марза хонањойи сангї 
зиёдтаранд аз гилї. Сафедорњойи баланд дорад. Шафати њар хона 
хонањойи хурди сангдевор њаст ба ном тавила ё оѓил ё молхона. 
Дашти якбарайи поёну пањлўйи дењ орї аз дарахт буда, гандум, 
љав, заѓир, боќила ва арзан киштаанд. Ва њоло њўб мегардонанду 
хирман мекўбанд, то душман нарасида њосил бардоранд. Андар 
соярўйи соњили чапи рўд мол мечарад ва тамоми тагобу дарањо 
авул дорад. Ва он сўйи рўд Мирнишин дорад – ќалъайи бекњойи 
Масчоњ, ки таърихи њар беку бекча бо он вобаста аст. Вале чї 

1. Амирї, николайї, мирї

аљаб, ки Султонбек ба он гурезгоњ, ки роњи обгурезаш то лаби рўд 
мерасад, маъво гирифтанї нест. Гўё њамаро равшан гаштааст ин 
манзил ва сайёњ – љосусони хориљї кайњо ќиссайи ин паноњгоњро 
ошкор кардаанд. Султонбек намехоњад, ки дар чунин мушхонањо 
бимирад. Балки болотар – ба лонайи уќобон наздиктар манзил 
гузиданист. Оббурдон дар баландист, аз он баландтар сари кўњњо. 
мўлањо ва дидбонгоњњойи табиї. Як пари серангайи уќоб – сиёњ, 
зардча ва сапед, бар каллапўши бекийи ў, ки гоњ ба дастор гузарад 
ва гоње дар телпаки пўсти тиллоранги баррайи ќарокўлї. Баройи 
Султонбек њамин чиз кифоя бувад ва карру фарри кўњистонийи 
худро ба чизе иваз накунад. Баройи ў дунё вуљуд надорад љуз 
Масчоњ, ки болотар ва олитар аз њар љост. Кўњаш баланд, лонайи 
уќобаш баланд, манзили нишасташ аз њазор маснаду тахти сохта 
баланд; њиммати мардумаш баланд, ќомати мардумаш баланд… 
Аз ин рў њар пасту дар пастињо умр ба сар бурда набояд ворид 
гардад ба тахти худодод. Нашудааст, ки пое ба ин буми сахту 
сангї ќасдан расида, нашикаста, баргашта бошад.

«Намедонанд… Намедонанд он муттањамњо… Агар донанд, ки 
дар ин марз мазори Масењољо ва Аълами Оламиён њаст, њељ гоњ 
ќадамашонро ба ин хоки муќаддас намегузоранд… Мо њам чизе 
намегўем ба онњо… Биёянду ба чашмашон бинанд, ки уќобон 
дар куљо лона мегузоранд, хирсњо чун умр ба сар мебаранд. Ин 
љонварон њалолкоранд, поктар аз хунхорон, бомењртар аз инсон. 
Худо њам тарафдори зўр, мо њам тарафдори зўр. Вале тавонгари 
бемурувват ва нољавонмардро касе дўст надорад. Саги бовафо 
хубтар аз каси пурљафо…

Ё Рањмон, бигўй, ки ин нохондањо кай пойи хеш бозмедоранд 
аз омадан ба ин марзу бум? Агар боре мо ба сарзамини эшон пой 
кўфта будем ва молу амволашонро рабуда будем, хонаашонро ха-
роб ва луќма аз лабонашон рабуда будем, нони дасти кўдакашонро 
зўран гирифта ба тифли хеш дода будем, ќадамошон муборак буд. 
Вале кўњистонї њељ гоњ чунин накарда. Агар тавонистааст чун 
Спитамону Деваштич дар ин марз хокашро њифзу дифоъ карда. 
Вале басе хунњо рехтанд аѓёрњо, басо сарони бетани пиру барноро 
ѓелонида шохобњо ва бурда то Самарќанду Бухоро. Ва пасон њама 
чизро бурда: доройиву мол ва чўбу хирмани Кўњистонро. Ва њолиё 
ният доранд, ки сангу ангиштсанг ва зарру сими ин љоро бубаранд. 
Худоё! Магар ту ризќи эшонро аз мо фармуда будї? Эшон низ 
бар њукми љўгї њастанд? Даст кушода талабиданро ор, шамшер 
охтанро ифтихор медонанд? Худовандо! Бо ройи худат, бо роњна-
моийи худат нагузорам, ки пойи номуборак ва дасти сахт хунини 
онњо бар ин покбум бирасад. Ќисмати Ботурбек њанўз аз ёдњо 
нарафта. Њанўз сари буридайи Деваштич аз Баѓдод бознаомада. 
Чаро Наќибхон ин чизро ба мардум намесарояд? Аллакай домони 
аскарони сурхро сахт тофтааст, ки Кўњистонро њамвор бикунанд. 

Чун Бухоро, чун Самарќанд, чун Чочу Хуљанд. Худойгоно! Њамин 
мондааст; њамин сангистон, ки љуз хорчаву хома чизе надорад. 
Бисёрињо омаданд, ки дили Кўњистонро бидаранд ва хуни онро 
лахт бибандонанд ва чун лаълу ёќуту зумуррад бирабоянд. Эй чї 
ќадар омаданд... Ту донї, Худойи ягона. Донї, ки Кўњистонро 
хитта-хита, ќитъа-ќитъа, пора-пора њиссаву таќсим кунанд. Пеш 
аз Сурхњо хиттабандї шуда буд. Чунон ки молдорони Кўњистон 
ин корро кунанд: заминњои алафу кўмоду юѓанро гирд-гирд даста 
партоянд, то каси дигар ба он марз даравгарї накунад. Агар ин 
корро кунад, миёни авлод, ќабила, гузар ва хонадон низоъ бархе-
зад. Таќсимоти олам низ чунин бувад; аз баройи нафс. Ё маънийи 
зиндагї чунин аст, Худойгоно?! Ва ман, ки баройи пойдорийи 
Кўњистон андар Оббурдон хайма задам, то пеши роњи девбодро 
бигирам, низ нафс донанд? Худоё, чунон офаридї, ки авом ва 
душман баъзан нафсро аз номус фарќ карда натавонанд; онњое, 
таљовуз мекунанд ва чун Искандар зарри Машриќ ба Маѓриб 
мефиристанд, нафс аст ва онњое, ки хонайи хеш дифоъ, номуси 
ањлу аёл њимоя ва диёри худ пуштибонї мекунанд, низ нафс аст. Ба 
назари онњо. Аммо ту њар гулро рангу бўйи хоса бахшидайї, онњо 
чунин нозукињоро људо накарда њамаро якљоя гул меноманд…

Хуб аст, ки Зарафшон нањанг надорад… На, бад аст! Моњиё-
ни хурдро дигар љонварон ва нањангу моњиёни бузург мехўранд. 
Кўњистон њамин моњиёни хурдро дорад ва боз нахчир, ки вањшиёни 
тавоно сайдаш мекунанд. Бењимоя љонварони Кўњистон. Аз ин рў 
пиндоранд, мардумаш низ бемуттако њастанд. Худат муттако, рањ-
намо ва дўсти мо. Такя бар худат. Ин бори сангини моро љуз худат 
касе бардошта натавонад. Ин сарнавиш аст; бо амру фармуди ту 
навишта шудааст. Ба њар ранге гардад, аз дасти туст. Ба об занї, 
ба оташ афканї, ту донї. Туро донем, туро парастем ва баройи 
ту љон супорем. Омаданњову рабуданњову сўхтанњову куштанњо 
амонат бувад чунон ки мо бори амонати ту њастем дар рўйи замин; 
лозим шавад, бо њар роњ бигирї. Вољиб афтад, бо њар усул бубах-
шї. Эй бор Худо! Ту њозиру нозирї! Оё аз он баландињо боре дидї 
ё шунидї, ки мо боре аз роњи офаридайи ту бероња шуда бошем 
ва ё муъминеро бероња намуда бошем? Ба љуз росту ростї ба касе 
чизе омўхта бошем ва талќин ба роњи ањриманї карда бошем? Оё 
дидайї ё шунидайї, ки тохт бар саройи бечорае оварда бошем ё 
њаќќи касе хўрда бошем? Худоё, ту посух магў! Њар чї њаст, аз 
туст ва хости туст, инро посух зарурате надорад…

Агар бандањойи сарсупурдаат баду бадкирдор буданд, љони хеш 
дар хатар гузошта, кўњ ба кўњ аз Исфисор ба Масчоњ меомаданд, 
ки сина бар тири душман сипар карда ин покбуми дар оташи 
суѓдї гудохтаро дифоъ кунанд? Эй ягона офаридгор! Ту бењуда 
душман нафиристї ба ин покбум. Яќин чизе гузашта аз мо, то бо 
расидани мењмонони нохонда касон хешро бишиносанд ва иќрор 

кунанд, ки аз ў гузашта, дигар такрор нагардад; онњо пушаймон 
гарданд, омурзиш пурсанд, «пўзиш аз ту» гўянд ва марз боз пок 
гардад. Вале оё дар ин санљиш танњо богуноњон миранд? Пўзиш! 
Њољат набувад ба посух. Зеро пеши назари мо дї сапедњо буданд, 
несту нобуд нагашта, сурхњо омаданд. Ва ин рангњо ба њам омехта 
нагарданд. Балки дар чунин њолатњо сурх мисли сиёњ бувад, ки дар 
як миља задан сапедро бихўрад ва аз он нишоне намонад. Вале мо 
донем, ки боз ту ранги сапедро аз њама рангњойи номатлуб људо 
гардонда, пок нишон дињї. Зеро ин ранги дўстдоштайи туст ва 
ранги рањмонї бар ин аст чу роњи хайр.

Дањон ба дањону гўш ба гўш то мо расидааст, ки ту моро рањон-
дайї аз бадињо. Вагарна манзили мо њамворињо буда. Аз он ки 
омадаанду куштаанду сўхтаанду бурдаанд ва таъќиб кардаанд, 
моро рањойї бахшидайї ва бар ин сангистон андохтайї. «Аз мур-
добњо нахўред, гандидањоро набўед, пўсидањоро пахш накунед!» 
гуфта будайї ва «Аз оѓоз оѓоз бигиред, аз саробњо об хўред, асли 
њар чизро бубинед!» гўён моро ба баландињо роњ намудайї, то 
наздиктар аз њама дигарон бошем бо ту… Ман инро дарёфтам, 
Худованд! Аз њама наздиктаринем мо бегуноњон! Тавба! Банда 
бегуноњ набошад. Аз дигарон наздикем туро. Зеро болотарем. 
Осмон ќариб аст бо мо ва ситорагон чунон равшану наздику софу 
муљалло, ки дар ягон диёр чунин набувад. Њатто дар Исфисор 
чунин нест. Болойи ситорањойи дигар мулкњо ѓубор дорад; дар 
баъзе кишварњо ситора то чашмак назанад, набиниш. Дар бархе 
љойњо кам метобанд; дар баъзе шањрњо бисёр мепаранд; дум кашол 
карда аз чашм ѓойиб мегарданд ва чунин ситорањоро ситорайи 
касони бузург меноманд. Зеро касони бузург ками дар кам њастанд. 
Ту дониста офаридайї онњоро ва бисёриашон бамашаќќат умр 
ба сар бурдаанд ва боз ба дасисаву ѓаммозї гирифтори тўњматњо 
даргузаштаанд. Мисол наорам; пур-пур. Танњо се марди бузурги 
ин сарзаминро мегўям: Спитамон, Деваштич, Муќаннаъ… Чї 
њољати шарњ додани ман онњоро. Ватан њимоят кунем, гуфта, сар 
бохтанд… ва надонам, ки ќисмати мо чї шавад? Бузург худатї. 
Њар чї ояд аз ту, раво ва пазиро бувад.

Масчойињо гўянд: «Худованд моро мисли он донањойи хирмани 
кашоварз офарида, ки гоњ сабз гардонанд, гоњ бирён кунанд ва 
зиёдтар орд гардонанд.» Њамин сапеду сурхњоро дар назар доранд. 
Онњо ду санги таку рў њастанд, ки донањоро орд мегардонанд 
ва гард-гард ба хамма орд пошиданашро тамошо мекунанд. Мо 
њамон донайи бињиштї њастем, Худованд, ки саромадамон Одам 
чашойї карда. Вагарна моро насиб накарда буд ин дона.

Худоё, ду ќувва Сапеду Сурх бо њам душманї кунад, ки њар 
ду душмани мост. Сапедњо омаданд, ки мо подшоњием, Сурхњо 
омаданд, ки њукуматием. Њарду душмани мо, њарду душмани як-
дигар. Боз моро чун дона зери ду санги гарон орд мекунанд. Вале 

њарду ба мо гўянд: «Мо дўсти шумо њастем ва наљотдињандаатон.» 
Аз кї моро наљот дињанд онњо? Магар аз худамон? Оре, њаќ бу-
вад, ки моро аз нотавонбинийи худамон наљот дињанд. Худо, аз 
љанги даруни остона амон бидењ, ки бузургтарин набард бувад. 
Худкушї бадтар аз њар гуна ситезу овард бувад. Душмандўстњойи 
мо чунон кунанд, ки бо дасти бародар кушта шудани бародарро 
нафањмем.

Худоё худовандо! Сулњу салоњро, адолатро, ростиву покиро 
офаридї, мо бар онем. Ба китфи рост хуспем, ба пойи рост хезем, 
ба дасти рост дињему гирем; либос, пойафзорро роста пўшем; 
нонро бо дасти рост гирем, бо пойи рост роњї шавем; њатто шаби 
зери чодар даромадани шањ ё арўс бикўшанд, ки пойи рости як-
дигарро бо пойи рост пахш кунанд. Њама корамон рост; диламон, 
ниятамон, рафторамон, кирдорамон пиндорамон рост. Ба раѓми 
мо адўро њама кораш чаппа бошад.

Рањмоно! Мо, ки аз риштайи ту њастем – росткор, магар адўя-
мон аз риштайи ањриманист, ки њама кораш чаппа. Чап мегирад, 
чап мепўшад, чап меравад. Ва баракси рафтори мо истода ба 
по шоша мекунад ва даст намешўяд. Пас чї гуна моро бо эшон 
биомезї? Онњо низ фарзандони ту њастанд?

Яздони пок, Ањриман нишаста бар дўши њама. Чї гуна тавонем, 
ки онро афканем? Шоњу гадо шайтонї доранд; пас гетиро чї гуна 
метавон пок нигањ дошт? Омаданњойи онњо инсонї набувад. Осиф 
омадааст. Он, ки душмани мо буд, имрўз аз Сурхњо гурехта, бар 
тўдайи мо задааст ва њамаро ба по хезонданист, ки љазо кунем. 
Мо бар муќобили миллати ў ѓазо кунем. Зеро Сурхњо нафси ўро 
шикастаанд, хонабардўш кардаанд; молу маволашро рабудаанд. 
Осиф бо дасти мо душман гўронданист. Вале ту бинї ва донї, Эзи-
ди муборак, магар мо ба сари эшон тохтем? Рўзи зану фарзандони 
онњоро сияњ гардонидем? Мо дар сари марзњойи хеш истода, то 
пойи нопоки душман ин покбумро олуда нагардонад.

Рўњи муќаддас! Малол нашав, ки чунин пурсњо кунам. Зеро 
дигар муттакое надорам. Донам, ки ин њама корњо сарнавишт 
шуда, аммо одамї як бор бояд мадда кафонад ва дил холї кунад. 
Ва боз худат њастї, ки бурдборона ва бо сабру тоќат њамаро гўш 
медињї; кас мегўяд армону таманнояшро. Ва умед аз ту дорад, ки 
ёру ёвар њастї, аз баду бало рањояш кунї. Вале ин балое, ки њолиё 
ба сари мо омада, батар аз Азроил аст. Балойи дутарафа. Сари 
Спитамонро њамин хел балойи дутарафа хўрда буд: Искандар аз 
як тараф, масагетњойи иттифоќчї аз дигар тараф.

Парвардигоро! Зўр ояд, кас ба њар роњ мерафтааст. Душманони 
мову дўстони Сурхњо, ки каллапўши сапед доранд, ин замон дўс-
ти мову душмани Сурхњо шудаанд. Худи мо низ аз худињо дўсту 
душман пайдо кардаем. Ду њамзод яке дўст моро, дигаре душман 

ва њарду омода њастанд, ки сари якдигар нўки найза бардошта ба 
љойи дилхоњашон баранд.

Эй Офаридгор! Ин дарси таърих бувад: аз ибтидо – аз замо-
ни Одам сафиулло меояд; одат шудааст, ки бародар то накушад 
бародарро, ба маќсад нарасад. Он ќадар китоби таърих хондем, 
он ќадар љангномањо хондем ва донистем, ки одам ба одам дўст 
набудааст чунон ки гург бо гўспанд. Чунон ки гурба бо муш; шер 
бо нахчир, нањанг бо моњї, боз бо кабк, каргас бо лоша…

Панља ба гиребони бечора задан дар кеши мо нест. Ин одати 
бадкешон бувад. Мо суѓднаљодон њанўз њам ба одам бовар дорем. 
Кас набояд бадкорї кунад. Набояд бародар бифребад, набояд 
кушад, набояд гуноњи кабира бикунад. Аз рехтани хуни њайвон 
чашм мепўшем, чї монад ба хуни кас. Хунхора даррандагонанд, 
мо ширхораем. Чашми хунхорагонро хун гирад, вале мо, агар 
чашмамон сармо кашад, бо шир дуруст кунем. Мо бечораро гўл 
назанем, нафиребем, ба бероња њидоят накунем, ба варта наандо-
зем, аз сари бора тела ба љарї надињем.

Худовандо, хости ту буд, ки маро халќ мири Масчоњ хонд 
ва Оббурдонро пойтахт сохт ва бар дайњим нишондам: «Сар-
варї танњо аз дасти ту ояд» гуфт, «Зеро Ватанро дўст дорї» гуфт. 
«Донем: агар падару модаратро кушанд, бар зидди кушандагон 
наситезї, вале гоње ки душман Ватанатро поймол карданї шуд, 
бо эшон љанг эълом дорї.» Оре, чунин. Аммо ман бо касе љанг 
эълом накунам барбењуда, зеро љанг хоси сагон бошад. «Касе 
чун Султонбеки Палоракї ватанхоњ набошад.» Оре, Султонбеки 
Палоракї њаргиз овард накунад бо касе. Зеро хурўсе, ки љангї 
набошад, рў ба рўйи хурўси љангара сар додан маънї надорад. 
Соњиби хурўси нотавон дидаву дониста худро ба гарав нагузорад. 
Ман ватанпараст, ватанхоњ, вале хунхор нестам. Ва дар андоми ман 
навишта нашудааст, ки бояд биситезам, хун резам. Мирзоазими 
Ярмї чунин сурату симо дорад: ќоматаш манору дањонаш ѓор, 
юѓи гарданаш чун гардани гуроз, сабилаш ду мор, абрўвонаш ду 
каљдум, чашмонаш оташбор, хунаш дар љўш. Аммо њамон њам бо 
чунон њайат овард накунад, балки бардошт кунад. Чун танг ояд, 
ангезад ва наъра занад: «Мулк вайрон шуд, об њаром шуд, хона 
сўхт, љавонон нобуд гаштанд, пирон кўч бастанд!!!» Дањонаш ѓор 
Мирзоазимро ва гулўяш карраной. Кўњњо биларзанд аз садояш ва 
шахњо акс андозанд; чунон расад, ки талха дињанд… Агар гўянд, ки 
тир кора надорад ба љисми ў, ман писандам, аммо аз он ки ман ба 
хун нигоњ карда наметавонам, намехоњам, ки ў низ бо чунон китфу 
бозу ва дастони рустамона, пойњойи пилона ва каллайи шерона 
хун бирезад. Ин марди масчоњї ва њар љавонмарди масчоњї чунин 
сурату симо китфу бозу ва дилу гурда дорад. Ман онњоро ёру ёвар 
медонам, нагузорам биљанганд барбењуда. Гумон дорам, ки Масењо 
чунон будааст, ки гўраш ин ќадар тўлонї. Гўри Мирзоазим низ 

чунин тўлонї шавад. Аммо шарт набувад, ки ў гўрам бузургтар 
гардад, гуфта хешро ба об ё ба оташ андозад.

— Амирам, ахбор додаанд, ки мири Масчоњ «Давлати мустаќи-
ли Масчоњ» эълом кардааст ва зидди Њокимияти Советї шўрид.

— Кї ахбор додааст, Мирзоазим?
— Ба ќавле, Наќибхон ва бародараш Мансурхон.
— Айб набувад. Чињилу се сол пеш њам љасурони масчоњї 

зидди Њукумати Подшоњї шўрида буданд. Порина њам балво 
бардоштанд муќобили Советњо. Гўё бар зидди додгарон.

— Амирам, кудом додгар ба кишвари бегона њуљум оварда 
марзу буми онро поймол кунад. Бедодгарро додгар шумурдан 
авфнопазир аст.

— Ман донам инро, Мирзоазим. Лекин ман киноя бар онњое 
кунам, ки сиёњро сафед гўянд.

— Магар нўлпоккунї нест?
— Њаст… Аммо ту чунон садо мебарорї, ки овозат аз ѓори 

бетањ меомада бошад. Гўш андоз: дар тамоми Масчоњ ѓулѓула 
дорад.

— Бигзор шунаванд, ки ба Масчоњ пойи номуборак гузоштан 
сањл нест.

— Худо чунин офаридааст, чї кунам? Оди дароз меофарид, боз 
хубтар буд. Душманонро нўки даст дар оташи офтоби муќаддас 
дошта, кабоб мекардам.

— Пешмаргатон шавам, амирам, волло рост мегўед. Охир ин 
њамсояњойи поёноб чаро ин корро мекунанд. Дар борайи мо хабар 
мефиристанд ба вилояти Самарќанд. Як хўрљин ѓўлинг пеш-пешу 
худашон аз ќафо сўйи вилоят мераванд ва боз хўрљинро бурду 
бало пур карда ба Кўњистон бармегарданд.

— Пас… њар бало аз Самарќанд бархезад?
— На. Њар бало аз буни сангњойи Кўњистон рўяд.
— Мирзоазим! Як балоро медонї!
— Њамон балое, ки шумо низ медонед…

* * *
Ман аз касе натарсам љуз аз худо, аммо аз њамсояйи номуросову 

бемурувват тарсам. Аз кирдори нокасон ва рафтори мунофиќон, 
аз бадкорийи њаромхорон ва аз душманийи дўстон тарсам.

«Ќадами шумо дар ин сарзамин аввалин набувад, рафиќ сар-
фављ!»

Аммо сарфављ Шатенин нашунавад хаёли ботинийи ўро. Ба 
њар сурат чизеро пай бурда ба пас нигарад:

— Чизе гуфтї, шоир!
— На! Чизе нагуфтаам, аз дил гузаронидам… Шумо авлиёйї 

доштаед, рафиќ Шатенин.

— Эњтиёт бош, шоир, мурѓе, ки пар меканї, мо сайд карда-
ем.

— Оре, рафиќ сарњанг! Ман аз дил гузаронидам, ки аз њамайи 
онњое, ки ба ин сарзамин ќадам ранља карданд, ќадами шумо 
хуљиста хоњад буд. Зеро шумо ба љуз донойиву хирадмандиатон 
ѓайбдон низ будаед.

— Бало метобї, шоир, ба сухан љома пўшонї.
— Љуз ин матоъе надорад шоир.
— Ку чизе бигў!
«Дидам ба ароба ман зани русиро,
Кардам ба ќудуми ў заминбўсиро.
Гуфт: «Аз њунари фазл чї дорї?» Гуфтам:
«Шогирд манам суханвари Тўсиро!»
— Корош, но нипонятно.
— Мазмунаш њамин, ки русњо одамони хубанд.
— Њааа-а…
— Дар куљо дидї зани русиро, шоир?
— Дар Когон.
— Дар Когон чї гум карда будї?
— Девони шеърамро чоп кардам, рафиќ…
— Медонам, китобатро низ дидаам… Аммо бо љавонбухориён 

њамроњ будї ё бо «Шўройи исломї?»
— Маро чї корест бо ину он? Ман шоирам, шеър мегўям.
— На. Ќадре ки мо медонем, ба ин ё он гурўњ мансуб њастї.
— Магар надонї, ки гетиро шеър вожгун гардонида?
— На. Дунёро шеър воруна нахоњад кард. Шоирон баройи 

ободонї ва накўйї ва некномї шеър гўянд. Шоирони мо се асли 
зардуштї (пиндори нек, гуфтори нек, рафтори нек) ва њашт мод-
дайи некноми буддойиро хуб донанд, ахлоќи њамидайи исломиро. 
Аз ин рў баройи бадномї ва харобкорї шеър нагўянд…

— Њмм… Шумо ба моддањойи масењї коре надоред?
— Чаро? Њамайи он чизњое, ки шумо дар назар доред, дар 

«Ќуръон» омада. Мо аз саргузашт ва таълимоти њамайи пайѓам-
барон огоњ њастем; онњоро сари суљуд меорем.

— Балої, шоир, бало.
— На, ман бало наям, рафиќ Шатенин; касбам шоирї ва шеъри 

бузурги порсї маро водор кардааст, ки ин чизњоро омўзам; фалса-
файи Њинд, фалсафайи буддойї, фалсафайи чинї, юнонї, исломї 
ва њикмати шарќиву ѓарбї њушдор месозад, ки омўзем.

— Кї ба умќи дониш расидааст, ки шоир расад.
— Оре, касе нарасидааст. Аз ин рў «Умр мањдуд аст ва илм 

номањдуд» гуфтаанд. Вагарна сари киро мор газида, ки шаборўз 
маѓз об кунад?

— Њатто Толстой натавонист њамаро аз бар кунад.
— Шумо хондаед Толстойро?

— Бањ-бањ! Русе, ки асарњойи Лев Николаевичро нахонда бо-
шад, магар рус аст?

— Хондаед. Боз љанг мекунед, ман ба инаш њайрон…
Наќибхон аз дили соф гуфт ин суханро ва ба љанг нафрат дош-

танашро зоњир кард. Аммо сарфављи русї хашм гирифт ба шоир, 
ки навъе киноя кунад; зиёдтар аз таъна. Ва хомўш монд, то дигар 
чизе нагўяд ба ин саллабасари ришдори мўкипўш. Наќибхон низ 
ба сару тани низомиёна ва риши тозатарошидайи Шатенин диќќат 
дода аљабаш омад, ки чї зарурате дорад њар рўз пўсти рўйи хешро 
теѓ задан? Агар худованд њамон ришро раво намедонист, рўйи њар 
мардро занона меофарид. Шери нар ёлу бар дорад-ку, модашер 
ўро бо ёлу бараш дўст дорад ва боз чунон дўстдорї, ки ба касе 
иваз накунад. Ёдаш меояд: «Фарѓариеро рўйи роњ дучор меояд 
Наќибхон ва мепурсад:

«Сафар ба хайр?»
«Мардикорї, Тўра!»
«Мардикорї, ки меравї, занро ба кї супоридї?
«Ба Худо.»
«Лаънат туро! Ба касе супоридї, ки сад кас расад њам як сухан 

нагўяд.»
Боз баргашта нигарист сўйи сарфављи љиготандохта, ки худро 

љангї мегирифт бо ў. Ва латифайи аз зењн гузаронидаро нагуфт 
ба ў, то ба худ накашад; зеро љангу мардикорї њар ду як чизанд. 
Яке зањмат кашида мирї пайдо мекунад, дигаре кушта ва ё ѓорат 
карда. «Худоё, чаро маро коно (нодон) наофаридї? Ман донам, 
ки рўзи сиёњгардонидайи Искандар, арабњо, Чингиз, Темури ланг, 
балуљињо, ќазоќњойи скифї, манѓитњо ва туркњойи дохилї боз ба 
сари мардуми мо меояд, њарфе зам ба њарф намекардам. Вале чаро 
ман домангир аз «фалаку» «сипењри бемурувват» шудам? Онњоро 
маззамат кардам, «дод аз љафоят» гуфтам. Касро истисно кардам. 
Њама касофат аз ўст. Њама бало нафси ўст. Вагарна инон чї гум 
кардаанд?»

Асби Наќибхон бинї афшонд ва савор ба худ омада сўйи низо-
мипўш, ки пой бар рикоб тира карда, рост истодан мехост, нига-
рист. Ў дида дўхта буд ба пеш, гоњ-гоњ дурбин мемонд ба дур. Гўйї 
шапкайи ситорадораш баробари чашмонаш менигарист пешорў ва 
чунин менамуд, ки тамоми бори гарони олам бар тори лапараш 
нишаста; агар он воруна шавад, дунё сарнагун гардад. Шапкайи 
хокиранги ўст, ки осмонро дорад ва фурў рафтан нагузорад. Чун 
роњро бе роњбон медид, лигом мезад асбашро, ки суст мегардад. 
Зеро худи њазорбад чунон банизом пўшида, ки мисли мурѓи ши-
корї њама пару болаш кашида, таранг ва тобдор бошад.

Ин асбон чун борањойи маќдуниёну юнонињо, фараси арабњо 
ва тойчањойи муѓул аз роњи дур меоянд ва одат кардаанд чун су-
турони корвон якмаром гаштанро. Асби шоир афкандагўш. Гарчи 

савораш маънийи бинї афшондани онро сарфањм нарафт, аммо 
аз гўш андохтани њайвон чизеро рамуз мегирад, вале надонад пе-
шомад чист? Њушу ёдаш боз ба дурињо меравад; ба дурињойи дур: 
ба таърих, ба оѓозу анљоми кори ќабилаву наљодњо, ба рўзгору 
давлатдорийи шоњону шоњаншоњњо, ба ќаноат пеша накардани 
амирону султонњову раббулнавъу раббуларбобњо ва пайѓамбарони 
сохтайи љоњталаб ва маккору њилагар, ба касони воќеийи даъвойи 
худойї карда ва ба онњое, ки танњо авомро фирефтаанд, балки 
Худову худро реб додаанд. Баъд чун Гули Бодом сар меандозад 
ва гўшњояш мехаманд. Дилаш раг мезанад ва як мўяйи зери дилаш 
гусаста мегардад чунон ки бо неши алмос наштар зада бошанд.

Ин замон фањму дарк кунад, ки андаке дониста Оламу Одамро, 
оре, андаке. Зеро касе нарасида ба умќи он ва соњиб нагашта Ганљи 
Ќоруну Ганљи Равонро, гарчи њама аз пайи дарёфти онанд чї 
хурду чї бузург. Чунин дарёфт, ки гетї як мисраи Рўдакист: «Боду 
абр аст ин љањони фусўс…» Пас чї љойи бурду овард, пархошу 
талош, роњњойи интиќом, усули ќатл, тарзи куштору сўхтор ва 
гунањгори бегуноњро чун пеши чашми худаш сар гирифтан, мусла 
кардан, дор кашидан, чањорлахт кардан, ба оташ афкандан, ба об 
ѓарќ кардан, забону гўшу синаву олот буридан, чашм кофтан… 
Гўё њамайи ин на баройи онњое, ки мераванд, балки ононро, то 
ибрат шавад ва пешорўйи хешро донанд.

Ва аммо ин чиз њазорбадро ибрат набувад: њамчунон пой бар 
рикоб тира карда сар ба ављ мекашад ва дуродурро дурбин мегу-
зорад, ки аз рафтори Искандари оламгир фарќе надорад. Њамайи 
пойдаррикобњо ба њам монанданд. Пешаашон тохтан, куштан, 
сўхтан, торољ кардан ва бурдан. Онон ба худу ба Худо њисобот 
намедињанд. Эшон аввал сояйи худованд дар рўйи замин меша-
ванд, чун шамшерашон хунин, кордашон равѓанин, љайбашон 
заррин гардад, хешро Худо эълом медоранд; равшан мегардад, 
ки аз зоди Ањримананд.

«Дар Бухоро чї гум карданамро пурсид, аммо дар Самарќанд 
чї кор доштанамро напурсид? Охир ман Наќибхони Ањрорийи 
Самарќандї њастам аз тухмайи наљибзодагон. Чун андар кўњистон 
маскан гузида, гуморанд бехирад њастам. Кўњистонї шуданам низ 
аз дасти шумо барин тозандањо. Касе нашумурда, ки Самарќанд 
чанд бор тињї аз шањриён гашту чандин бор пур аз музофотї. Пас 
ин гањворайи тамаддун њар бор одам ба воя мерасонад, дигарон 
љонварони рўйи замин пиндошта сайдаш мекунанд. Охир чї гу-
ноњ дорад тифле, ки дасту пояш баста дар гањвора бошад ва боз 
онро кушанд? Эй парвардигор, магар њамайи инњоро худат халќ 
накардайї? Нисфе аз тухмайи Њурмузд њасту нисфе аз наљоди 
Ањриман? Ниме сапедбахт бошаду ниме сияњбахт?…»

Дасти сарфављ боло шуд баландтар аз каллапўшаш ва гўши 
њама асбон чур гаштанд. Вале гўши Гули Бодом њамон зайл афто-

да буд. Савор пиндошт, ки асб дард кашида ва ё нохушиеро пай 
бурда, ки чунин мањзун ва бо дили нохоњам сум мезанад. Гули 
Бодом асби худи Тўра ва њар дафъа савори ин љонвар аз Фарѓар 
то Самарќанду Панљакат меояду меравад; роњро хуб медонад 
ў. Њар бори омаданаш Гули Бодом кишнаву љилва ва уштулум 
карда меояду меравад ва касони сари роњ ва саворашро шинохта 
љониби ў даст меафшонанду табассум мекунанд; ба ишорайи сар 
ва дасти пеши бар салом медињанд ва ѓурури кўњистонийи Тўра 
боло гирифта андаке кибр мекунад ва бо сар андохтан ва ё гардан 
сўйи росту чап тофтан алейк мегирад ва гоњи даст бар сина бурдан 
тозонааш даста ва чарми тофта људо-људо хам мешаванд. Он гоњ ў 
андеша дошту шеър мебофт ва аз хусуси њамдиёрон фикр мекард 
ва њар яки онњоро хуб мешинохту феълу атворашонро медонист; 
њасудону кинаварон ва нотавонбинонро нафрин мефармуд; нияти 
њар кадомеро медонист; баройи андак љой ё вазифа њама чизро 
ќурбон карданашонро хуш надошт. Аммо њоло миёни асбу саво-
рони зиёд роњ паймуда андеша мекунад, ки онњо гуноње, љурме 
надоштаанд, балки об аз сар гилолуд буда. Реша он тори азалист, 
ки якеро сапед ва дигареро сиёњ мебинанд. Њама чиз аз боло њаллу 
фасл мешавад, кори поёнбудагон фитнабозї. Ва чунин фитнабо-
зињойи ањриманї аз хуни њаром бархезад…

Дасти боло шудайи Шатенин якбора хам хўрд ва гўши хами-
дайи Гули Бодом чур гашт. Наќибхон низ њушёр гашт, ки чаро 
асбаш баракси њаракатњойи њазорбад рафтор мекунад. Ў нигарист 
ба гўши дигар сутурон, ки зайли Гули Бодом рафтор мекунанд 
ва ё бефарќ сум мезананд. Онњо ягон њаракати зудгир надоранд, 
чунон ки њастанд, мераванд. Вале якбора пайи њам истоданд.

«Эшони Тўра намоз мегузоранд?»
Наќибхон аввал сарфањм нарафт ва ё њурфи њазорбадро на-

шунид, ки посух надод.
— Шуморо мепурсад…
— Маро?
— Оре, шуморо… Намоз мегузоред ё на?
«Аљаб?» аз дил мегузаронад ў ва андеша дорад, ки намоз гу-

зордан ва нагузоридани ў чї нисбате дорад ба лашкаркашийи 
эшон.

— На.
— На!
— На!
— На!
Посух медињанд дањон ба дањон Шатенинро. Бо вуљуди он ў ме-

фармояд, ки њазора пиёда шавад канори љўйбори роњи Боѓи Зоѓон. 
Боѓи Зоѓон яке аз боѓњойи њафтгонайи вилояти Самарќанд буда, 
канори роњњо обзадаву рўфта бувад чун кўчањо ва дари њавлињойи 
самарќандињо, ки бо вуљуди кам будани обаш чунин тамизкорї 

шањру боѓотро нафаси тоза ва серунї бахшад. Ин шањр чун шањ-
ри Испартайи Юнон аз ќадим тартибу одоб дорад ва њама бояд 
якмаром, якранг ва бо тартиб зиндагї кунанд, якдигарро њифзу 
њимоя ва дастгирї кунанд, озода бошанд, зану мард аз пайи суду 
пайдо шаванд. Баройи ободонї ва маърифат, накўкорї, савдо ва 
тиљорат фарзанд тарбия кардааст, аммо баройи љанг на.

Боѓи Зоѓон низ растањо дорад, ки нони самарќандї, мавизу 
бодом, донакшўрак, мухашшар, гўшти пухта рўйи таштњойи мисї, 
њалвоњойи гуногун, наботу ќандолот, парвардаву чой, нишолло 
ва бисёр чизњойи хоси ин кишвар аст. Мардуми пешавар манзилу 
гузарро аз рўйи касбу њунарашон ном мегузоранд; Боѓи Зоѓон ном 
гирифтани ин ноњия низ аз ин љост.

Дар сояйи бедњойи сарсабзи ду канори роњ растањо ќаторанд 
ва чойхонаву ошхонањо гардонанд ва серкаву гўсфандњойи ба 
тозагї забњгашта аз пояшон кашоланд ва дунбайи сапеди гўс-
фандњойи парворї оби дањони рањгузарро мешоронанд; ба вижа 
оби дањони сарбозони русро, ки ба сало (равѓани хук) хўрдан 
одат кардаанд.

Лашкар пиёда шуд. Аммо нагунљид дар роњу раста. Фурў-
шандањо пиндоштанд, ки чун њамеша ин дастайи роњгузар њам 
борашонро ѓорат мекунанд, ба тањлука афтода, пулу молашонро 
пинњон карданї шуданд, вале фурсат наёфта, бархе аз эшон молу 
макон вогузошта, паси дўконњо ѓайб заданд.

— Русњо ба шумо осеб намерасонанд, – пеш даромад Наќибхон. 
– Бо шумо сўњбат оростанї ва донистанї, ки шумо чї касонед! 
Њамин тавр не, рафиќ командир?

— Бале-бале! Наќибхон дуруст мефармояд. Шумо шиками 
сарбозони моро сер мекунед, мо ба шумо пул медињем.

— Албатта шумо афсари рус њастед ва ба кўмаки бечорагон 
омадед, ки аз зулми манѓитњо ва дастнишондањойи эшон рањо 
кунед?

— Бале-бале!
— Пас мо чї гуна аз шумо пул гирем? Марњабо, пажалуста, 

агар гўштњойи пухта нарасад, нопухтањоро бирён мекунем.
— Спасибо! Таджики очень гостеприимный народ.
— Мо тољикон мењмоннавоз. Мењмони хубро эњтиром до-

рем.
— Шуморо касе ѓам намедињад?
— На!
— Дигар њама аз ѓам рањо меёбем, револютсияи рус пирўз 

омад; шоњу гадо баробарњуќуќ мегардад.
— Дар ягон замон чунин шуда буд, рафиќ командир?
— Орзу доштанд, аммо нашудааст.
— Бубахшед, рафиќ Шатенин. Дар ањди Сосониён аз муѓњойи 

бузурги Нишопур Бомдод ном касро писаре ба дунё омад, ки 



263

Маздак ном доданд. Бузург шуд, аз афкори Зардушту Монї моя 
мегирифт, њикмату фалсафайи хешро пеш ронда, ба подшоњ писанд 
кунонид; Маздак гўяд: «Мол бахшиданист миёни мардумон, ки 
њама бандагони Худованд ва фарзандони Одаманд. Бояд моли як-
дигар харљ кунанд, то њељ касро бебаргиву дармондагї набошад… 
Худованд ризќро рўйи замин, то мардум миёни хеш яксон ќисмат 
кунанд ва њељ кас аз дигаре бештар набаранд. Лекин мардум як-
дигарро ситам мекунанд ва њар кас хештанро бар бародар афзал 
медонад. Мо мехоњем, ки дар ин кор назорат кунем ва дороийи 
тавонгаронро баройи дарвешон бигирем ва он чї аѓниё доранд, 
ба тињидастон бидињем.»

— Рафиќ шоир, моро гўл мапиндор! Мо низ медонем ин саф-
саттањоро. Аммо худдорї карда, намегўем.

— Сањењ…
— Вазифайи мо лаќќидан набуда, бењтарин аќидањоро ба омма 

фањмонидан аст. Он чї Маздак гуфтааст, мо амалї карданї. Њо-
сили Инќилоби Бузург чунин бояд бошад.

— Сањењ…
— Аз шумо барин сухандонњо эњтиёт бояд шуд. Инќилоб аз 

нўки хомайи шумо, оташи забони шумо аланга гирад.
— Инќилоб чизи хуб аст, рафиќ Шатенин. Олам тоза мешавад. 

Сурати зишти дунёдорро дар ойинайи рў ба рў љилва медињад.
— Кї гуфтї?
— Рафиќ Шатенин…
— На. Он, ки коммунизм сохта буд.
— Сардори мазњаби маздакї Маздак ном муѓи нишопурї.
— Фарљомаш чун буд? То куљо расид?
— То љое, ки бар чоњи фармудайи писари шоњ Ќубод Нўшервон 

то сина гўраш карданд ва бар гарданаш гаљ рехтанд, то фушурда 
намояд…

— Бањ-бањ! Ба гуфти шумо: «Чоњкан – зери чоњ?»
— Бале.
— Он чї гуфтї, чї њикмат дорад, шоир?
— Бо шумо њамният будани ўро фањмониданї шудам.
— Њааа-а…
— Таќрибан чањордању ним аср пеш он чиро гуфтааст, ки мо 

имрўз талаб дорем.
— Бовар дорї, ки чунин баробарї мешавад?
— Агар бовар надорем, ин корњойи мо бењуда.
— Љуз шоирї чї касбу њунар дорї?
— Сайёд њастам, вазифа њам дорам. Райиси кумитайи замини 

ноњияйи Фарѓар.
— Яъне, заминро медињї, мефурўшї…
— На ину на он. Бародарам Бобохон волийи волости Фар-

ѓар…

— Волост дар дасти худамон бигўй…
— Њамин тавр…
Марди тозаяктањи озода пеш омад; ду даст пеши бар ба сўњ-

бати онњо гўш медод ва намехост ва наметавонист, ки миёни су-
хан шиканад. Зеро ў Наќибхон Туѓралро чун шоир мешинохт ва 
эњтиромашро нигањ медошт. Нигарон буд, ки сўњбати бањсомези 
онон анљом пазирад ва пас хоњишашро пеш орад.

— Эшони Тўра, мењмонро аз таги шипанг гузаронед, он љо 
серунтар аст.

Хоњиши остондорро Туѓрал ба мењмон тарљума кард ва ў бо 
лабханду ишорайи сар таманнойи хешро зоњир намуда, чун расму 
русуми тољикона ва эњтироми бузургсолиро намедонист, пеш да-
ромад. Ва рикобдоронаш аз дунболи ў равона шуданд, ки дар 
чунин айём касеро ба касе эътимедї набуд. Агар шере сайде ба 
даст орад, рўбоњ аз дањони он рабуданї мешуд, каргас аз чанги 
рўбоњ ва зоѓ аз нўли каргас.

Шоири пурдони содадил андешайи чун то Фарѓар расиданро 
дошт, ки боре њам чунин андеша ба сараш наомада. Зиёд омада 
рафт ва наъли Гули Бодом хўрда гашта аз суми он људо мешуд 
ва савораш дари оњангархонаро мељуст. Он замонњо ў дар сар 
андешайи шеърро дошт ва аз некўањволийи мардум меандешид. 
Мањфилњойи адабию сиёсийи Самарќанд касро умедвор мекарданд, 
ки рўзе гиру дорњойи олам бояд дигаргуна гардад. Ваќтњойи охир 
њамин ки Туѓрал ба роњ даромад, хоњ танњо бошад ва хоњ њамроњи 
Мулло Раљабу Мулло Шариф, сўњбатњойи аъзойи мањфилро бори 
дигар аз зењн мегузаронд ва хулоса мекард, ки олам дар рўйи об 
мелаппад. Аз ин рў љонварон ба якдигар зиёд дармеафтанд, то 
зўр камзўрро нобуд созад. Зеро пеш аз њама зилзила, тўфон ва 
ќиёматро љонварон дарку эњсос мекунанд…

Ва аммо савору асби зиёдро дар сари роњи аробагард љой 
додан аз имкон берун буд. Соате пас дар роњу раста чизе боќї 
намонд; асбону низомиён низ. Сагони бўйгир аз замин устухон 
мебардоштанд.

Ин љониб роњи хока буд ва садойи наъли асбон барнамео-
мад. Сутурони андаке дам рост карда ва ягон дањан беда гирифта 
њушёртар мегаштанд, вале Гули Бодом њамон буд, ки њамон. Са-
вораш гирифтори андешањойи хеш буд. Аммо Шатенин ба фараси 
хеш эътиборе надода ва вазн бар зин андохта, шоирро ва донишу 
феълу атворашро муњокима мекард, ки чї касест.

— Њама касони ин водиро донї-а, шоир?
— Гарчї ман њамайи ононро намедонам, онон бояд маро до-

нанд.
— Аз чї рў? Бузургї?
— На! Ман њама умр ѓами эшонро хўрдаам!
— Чї гуна?



265

— Чунон ки шуморо арза доштам: њама бояд њамвора ва як-
маром зиндагї кунанд; ба гуфтайї шумо монанд.

— Хитрий, шоир.
— Чї хел?
— Гуфтайи худамро ба худам бозмегардонї.
— Охир андешайи ман аз аввал чунин. Дунё ду ранг дорад; 

сапеду сиёњ, ман хоњам, ки ин ду ранг мисли хайру шар зидди 
якдигар набошанд.

— Мањлул шаванд?
— На. Агар мањлул гарданд, сиёњ сапедро бихўрад. Он гоњ 

забун гардад њама чиз. Њатто офтобу моњу ситорагон, оташ низ. 
Ва зулмот њукмронї кунад ва Ањриман худовандї.

— Дарёфтам фикрњойи туро. Ту, шоир, љуз худат касеро дўст 
надорї.

— Чунин нест, рафиќ Шатенин. Ман мардумони неки шуморо 
низ дўст дорам ва бадонашро дида натавонам.

— На, ту касеро дўст надорї, њатто бародаратро.
— Чунин фикр ба сари шумо аз куљо пайдо шуд, рафиќ Ша-

тенин? Магар касе…
— На. Ман рўњшинос њастам. Дилу љигари касро озод меби-

нам.
Наќибхон дигар бањс накард. Донист, ки ситорааш ба ў рост 

наомада. Ё касе газофу дурўѓ бофта ба номаш. «Агар на, кї гуфта 
ки Туѓрал ба як каси ношинос њамроњ гардад ва то Фарѓар ра-
вад; тарљумонї кунад. Рафиќ, Шатенин! Рафиќ Шатенин!» Касе 
нашунавад садойи ботинї ва хаёлийи ўро, Беихтиёр каф ба ла-
бон бурда, пок кунад, ки шояд дар куљое чизе дар њаќќи онњо 
гуфта бошад. На, дар љое чизе гуфтанаш ба ёд наояд. Магар ки 
заминхоњони волости Фарѓар аз ў ранљида бошанд баройи замин 
нагирифтанашон. «Аввал ин ки заминро ман намедињам, дигар ин 
ки Фарѓар љуз шаху сангу кўњ замине надорад, ки њамаро таъмин 
кунад. Агар замини ин љо мисли замини Самарќанд фарох мебуд 
ва њама заминњойи њамворро манѓитњо соњиб намегаштанд, шояд 
ба мардуми мо њам замин мерасид. Дар сари шах хона созад, дар 
санглох зардолу шинонад, шахро кофта, мурдаашро гўр кунад 
– шомї… Боз фўкаш чухт, ки дар дунё аз онон мардуми њалол, 
росткор ва сапеддил набошад. Ба касе маљоли сухан гуфтан на-
дињанд. Кам-кам чуѓулї доранд. Дар рўятон як чиз мегўянд, аз 
пасатон чизи дигар».

— Рафиќ Шатенин, шумо њоло мардуми моро намедонед. 
Баъзейи онњоро ба њайвонњо лаќаб гузоштаанд: акка, зоѓ, рўбоњ, 
гўшдароз… шояд якейи инњо чизе нодуруст фармуда бошанд?

Солори гурўњ чизе нагуфт. Андеша дошт. Туѓрал рафтори ўро 
мушоњида карда аз гуфта пушаймон шуд, ки рафторе, ки ў дорад, 
суханашро ѓараз дониста, нодуруст маънидод мекунад.

— Ман ба шумо фањмониданї, ки њама рус якранг ва њама 
тољик якрў нашавад.

Баргашта нигоњ кард Шатенин. Гўё ки ба хадуки шоир расонда 
бозї мекарда бошад, боз ба пеш нигарист. Ва фармуд:

— Зери љомаат кайк даромад?
Ин бор шоир посух надод ва њарфи ўро тањлил мекард, ки 

бењуда чунин нагўяд. Вале буѓзи љавонмарди рус ѓаши шоирро 
меовард.

— Рафиќ Шатенин, то Фарѓар ду-се чизатон мегўям, аммо 
малол намегиред.

— Бигў, њозир бигў, то дер нашавад.
— Ба чї дер нашавад?
— Ин љанг аст. Кї донад, ки чї шавад.
— Хондаам: «Аслињайи низомї дар њар љо, ки дурахшид, адолат 

аз он љо мегурезад.»
— Яъне?
— Яъне, замона нотинљ аст ва аз њар дўсту душман њар гуна 

иѓвою дасиса расад. Ва шумо бовар накунед. То набинї, нашунавї, 
ба гуфтайи аѓёр бовар накун, гуфтаанд..

— Шоир, њама гуфтањойи дигаронро меорї, худат чї ме-
гўйї?

— Ман хоставу донистаамро дар ашъорам гуфтаам. Баъд аз 
сарам мехонанду мефањманд.

— Баройи мо чизе бихон.
— «Охир, эй гардун, задї санги маломат бар сарам,
Зери пойи бешуурон поймолам кардайї!» — Инаш тўњмат. 

Касе чизе нагуфта дар њаќќи ту.
— Мо њоло дар њамворињо мегардем, болотар равем, љуз сангу 

харсангу шах чизе нест.
— Ин чиз ба сўњбати мо чї дахл дорад?
— Муњити танг назари касро низ танг гардонад.
— Пас чаро назари ту фарох?
— Ман дар муњити Самарќанд тарбият ёфтаам, ки фарохтар 

бувад.
— Њааа-а…
— Боз фарохтар назари шумо бувад, ки аз сарзамини беканор 

омадаед.
— Њааа-а…
Аз чунин тањдор мадд кашидани Шатенин шоирро аљаб омад. 

Зеро ў пай бурда буд, ки марди рус буѓз ё кинае дорад, истињола 
аз гуфтанаш мекунад. Наќибхон аз он ки дар чойхонайи Боѓи 
Зоѓон нишастанд, то њол дуздида-дуздида ба ин марди малламуй 
менигарад ва андеша дорад, ки ягон раги бегона дорад: «Руси 
тоза нест.» Аммо гуфта наметавонад ва ё намепурсад. Зеро хеле 
пуркина ва бадгир метобад ў. «Роњ тўлонї, лозим шавад, гўяд». 



267

Нисбат ба њавойи Самарќанд њавойи Саразм серунтар ва форам. 
Аз сари баландийи роњ дарёободи он љо метобад ва хеле сарсабз 
аст. Аз бозе ки бешабони русї ин љо омадааст, касе њадд надорад, 
ки ях шохи дарахтро бељо кунад. Сабзу хуррам гашта беша.

— Дар њамин беша Спитамони Суѓдї захмдор карда буд Ис-
кандари Маќдуниро.

Шатенин эътибор надод ба њарфи шоир. Љондораш тотори 
сияњмўй фармуд:

— Шоир чизе фармуд!
— Чї гуфт?
— Дар њамин беша Спитамони Суѓдї захмдор карда буд Ис-

кандари Маќдуниро.
— Да-а? Александр Македонскийро донам… Аммо Спитамен-

ро… На… А-а-а… Роксана! Спитамен – Роксана! Донам.
— Ана дар њамон бешайи сабз. Аз шонааш тир хўрд… Гу-

рехт.
— Чї гуфтанї њастї?
— Дар ин роњњо эњтиёт бояд шуд.
— Ту эњтиёт бишав шоир. Мо чї кор карданро медонем. Ба 

гумонам дар гўристон аскарбачайи русро кушта ба «ќатли ом» 
гирифтор шуданашонро фаромўш нахоњанд кард. Њамон дарс 
набуд?

— Дарс буд. Аммо одамї шири хомхўрда.
— Мммда… Њар кї бовар ба шумо кунад, фан хўрад.
— На, дўстам Прохор. Кўњистонї дили соф ва нияти пок дорад. 

Дўстї кунї, чун гурба дум ликконад. Вале гоње ки думашро пахш 
кунї, фаххх гўяд. Кўњистонї барбењуда ба касе кина нагирад.

— Мо донем кўњистонињойи туро, шоир. Ду њамсоя њељ гоњ 
бо њам соз нагиранд. Фўки њамаш чухт. На худоро шиносанд, на 
худододро.

Наќибхон ба андеша рафт. Бинийи бузургаш дамид. Дар чунин 
њолат лабаш низ ѓунчаву дўр мегашт ва ў аз касе ранљида ва ё 
норизо гашта, танбењ доданї мешуд, ки рафтораш аз рўйи адолат 
ва инсонї набуда. Чунин касонро ноањл медонист ва то шираш 
фуромадан бо он касу нокас њамсухан шудан намехост. Вале дар 
борайи чунин касон зиёд андеша мекард ва «чаро-чаро»-и зиёд 
мегуфт дар дил ва мепурсиду андеша мекард, аммо ба таги су-
хан ё маънї намерасид, ки чаро? Пас рўй ба осмон оварда хитоб 
мекард: «Эй фалак!» Ба гумони ў њама чиз аз дасти «фалак» аст. 
«Сипењри бемурувват» сахтгир бувад инсонро. Инсони хомхаёл аз 
Худо домангир мешавад ва эроду нокомињояшро ба инсон мегўяд. 
Наќибхон нахустин бор аз њамайи ин унвонњо даст кашида, якрост 
ба Худованд рў овард: «Эй Худойи бузург, аз худат њамааш, вале 
чаро мефармойиву моро имтињон мекунї, намефањмам. Магар 
инњо бе хости ту ба ин сарзамин меоянд? Магар пешиниён низ 

бе рухсати худат омада буданд? Магар дар ин водї љуз ин кори 
тамошобобе набувад? Гўштї, бузкашї, пойгањ, кундаалоб хоси 
мардуми мо буд. Аз чї рў ин њама варзишу намойишњойи миллї 
аз байн рафтаанд, маълум нест. Љойи гўштиро силаву гўштобї 
гирифта, љойи бузкаширо одамкашї гирифта, љойи пойгањро да-
сисабозї ва љойи кундаалобро росто паррондану шамшер задану 
дор кашидан ва оташ задани мањалњо. Ин кундаалоб чї базмест, 
куњанкасон донанд. Донанд, ки гирди он чї базму шодмонињо 
шавад ва чарс-чарс аз кундањо оташ паридану шарорабор гаштан 
чї намойишест, худо донаду бинанда. Њолиё агар оташе афрўхта 
гардад дар он одам сўзад. Пас тамошо кунї, ки каси зиндањаёт 
чї гуна дар он оташ сўзад; ана раќсу ана овоз…

Эй аълами оламиён! Пас пургуноњтарин мардум кўњистониё-
нанд, ки ин ќадар ситам бар сарашон меафтад. Оё дониста кунї 
чунин, ки асилзодагони бошараф аз худ нараванд, соњибашон-
ро аз ёд набароранд, гоњ-гоњ ба худ оянд ва бадкорї накунанд? 
Шояд аз ин љо бошад, ки мо худамонро шинохта натавонем ва 
дигарон аз кишварњойи дур саёњат омада, моро санљанду омўзанд 
ва дону нодон кашф кунанду бањо дињанд. Магар фарзанди туро 
хубтар аз худат касе донад ва ё ба дидану санљидану омўхтан кас 
дониста шавад? Шояд! Шояд зоњири чашмнамойи ў, рафторњойи 
узвияш омўхта гардад, аммо ботин ва дилу нияти ўро љуз соњиб 
касе надонад; њатто падар фарзандро ва фарзанд падарро. Падар 
гуноњу кирдори бади писарро гоње медонад, ки ў аллакай содир 
кардааст.

Пас аљнабиён чаро моро ин ќадар зиёд омўзанд? Оё эшон аз 
чашми парвезани дод гузаштаанд, ки имрўз моро омўзанд? Ху-
довандо! Ман њељ чиз нафањмам! Фармудайї, ки ба ростї бунёд 
кунанд оламро, вале касон ба дурўѓ поя гузоранд ин саройро. Чї 
љойи омўзиш, ки гуноњи хеш ба дўши бељурмон андозанд?

Худованд, сарам метаркад, маѓзаш пош мехўрад…»
— Гўристони доманадор…
— Бале, рафиќ Прохор. Порина аскарбаччаеро дар њамин љо 

кушта буданд ва комиссари њарбї ќатли ом фармуда буд…
— Да-а?
— Да! Њоло шумо диќќат кунед, ки гоњи аз ин дења убур кардан 

љонзоде мебинед…
— Да-а… Бойиси ташвиш. Ин љо бояд бозистод ва мардумро 

тасаллї дод.
— Дар ин дењкада касе нест, рафиќ Прохор.
— Мо мефармоем, маљбур мекунем, мардумро баргардонида 

меоранд.
— Онњоро баргардонида нашавад. Њамаро ќатл карда бу-

данд.
— Пайдо мешавад. Пайдо нашавад, русњоро кўчонида меорем. 

Ин хел љоро бекас мондан хуб нест.

— Шояд замона дигар шавад, боз дар ин мулк одам рўяд.
— Рўйидањоро боз дарав кунанд. Парварда, шинондан лозим, 

ки чун дарахти боровар амал кунад.
Наќибхон маънийи суханони ўро фањмид, аммо чизе нагуфт, 

зеро тарљумон Мирбобо Юлдошев баройи ба ду тараф фањмони-
дани гуфтањо хеле зањмат мекашид ва баъзан њарфњойи адабиву 
шевагийи шоирро муродифи русї пайдо карда наметавонист ё 
намефањмид.

— Аааа… Хароб, хароб!
Дења то љое харобу абгору валангор гашта буд, ки аѓёр ба ваљд 

омад. На танњо хонањо вайрону ворун буданд, балки њама љо сўхта, 
танайи дарахтони бешоху барг восўхтавор сиёњ гашта, паррандае 
тори он гирд намегашт. Чунон ки мазори бекас ё гўристон орому 
хомўш мешавад, ин дења ба д-он мемонд. Танњо садойи рўдаки 
ранги хун гирифта сарир мекард ва њанўз њам тори сангњо ва буни 
деворњо пайи хуни баста дошт, ки барфу борони зимистону бањор 
шуста натавонистааст.

— Боз хунрезї шавад, замин чї ранг гирад, командир?
Командир теѓ кашида ба шоир нигарист ва бар зин нимрў 

гашта сахту хашмї садо баровард:
— Хунрезї аз мо вобаста надорад, шоир! Агар ту барин ду-се 

мањмаддоно бошад, на фаќат хунрезї, ќиёмат мешавад.
Наќибхон яќин кард, ки саргурд вазифайи нонавишта дорад, 

аз ин рў хашм бар ў гирифтааст. Лом нагуфт, балки инони Гули 
Бодомро андаке кашид, то дуртар бошад аз Прохор. Баъд дарди 
кўњна гирифт, ки хешро сарзаниш мекард: «Ќавл дода будї, шоир, 
ки ба кори касе њамроњ нагардї, ба касе аќл нашавї, сари забони 
касеро нагирї; ба кору бори худ андармон бошї… Охир… охир 
ин дунё чунон сохта шудааст, ки на канор буданат суде дорад ва 
на дар миёна. Ба касе чизе гуфта нашавад, ки њама ѓараз пиндо-
ранд. Лекин кирдоре, ки ба миён овардаанд, каси биноро бетараф 
гузошта натавонад. Охир… охир чї ранг хешро кўр гирї, дида-
ву дониста; аз чашм ашки шашќатор рехта, гўйї, ки нобиноям; 
ман мурдањоро, сўхтањоро, вайронањоро надидаам. Охир инњо 
мўр намекушанд, сўзан намебаранд, танўрро оташ намезананд, 
балки халќро мекушанд, дунёйї мебаранд, мулкро месўзанд. Эй 
парвардигор! Мо кўрем! Лекин ту бино њастї. Чаро чунин? Посух 
намешавад. Фала-ак! Дооод аз љафоят!…»

Якбора бозистодани асбон ўро ба худ овард ва натавонист њама 
чизро аз зењн гузаронад. Амр шуд, ки њама пиёда гарданд. Вале 
ў тори зин пой бар рикоб тира карда буд ва рафтори дигаронро 
мушоњида мекард. Шоир намедонист фарояд ё на. Ин амр ўро 
низ муттааллиќ аст ё на. Охир ў сарбоз нест, балки бо илтимос 
њамроњ гаштааст, то роњ намояд эшонро.

— Чаро ту дар њама кор дудила, шоир?

— Рафиќ командир, ин љо шуморо мувофиќ набошад. Њама љо 
сўхтаву сиёњ ва ранги об хунин, тори сангњо низ хун баста…

— Агар чунин набуд, мо дар ин љо пиёда нашуда будем.

ХуНОБ

Љое, ки аз ќатли оми соли гузашта ба чашм зуд расад, сарњавз 
аст. Сарњавзи таърифие, ки гоњи љониби Фарѓар рањ сипардан 
аз дасти чап мемонад, тамошояш нафрат ва ѓаши касро меорад. 
Аз дарахтони беди гирдогирд кундањойи нимсўхта боќї буда, 
танњо як дарахте болотар аз хок ду навдайи сабз дорад, дигар 
њама фано гашта. Деворњойи чойхонайи овозадор низ аз дуди 
оташ сиёњ гашта, валу вайрон, хоки фурўрехтайи тораш даруни 
чордевори вайронаро пур карда ва нимсўхтаву восўхтањо гўша аз 
хок бурун хобидаанд ва андовайи похсадеворро об шуста, љўя-
љўя наќш мондааст ва касро ба дурињо барад, ки замоне дар ин 
љо љондоре ё одамизода умр ба сар мебурд. Оби њавз гандида ва 
хушкида кафлесакњо мурда ва часпидаанд бар лойќайи хушкида 
ва сафолак баставу кафида. Равшан, ки аз он рўзи ќиёмат то њол 
дањанайи сарбандро сел зада ва ё он рўз вайрон гашта ва то имрўз 
касе пайдо нагашта ва ё њољате набуда, ки об бар љўйи сарњавз 
бандад. Њарчанд, ки рўди Муѓ миёни дењаро бурида љорист ва 
мардум оби равонро монда, аз оби такшон ва тозашудайи њавз 
оби соф мекашониданд, имрўз касе нест бар љўйи он об гардонад. 
Ба љойи об сутухонњо ва тори сару ду гўши саг хаёле аз лой бурун 
тобад. Мулк бесоњиб ва хонањойи валангор бе кадхудову кадбону 
дарак аз «кишваркушоийи» кадом сайёњи шумќадам дињад.

Дурбин мемонад Прохор Иванович ба атроф; баландињойи сари 
бора, љониби дарёобод, ба соњили рости Зарафшон, ба шахњойи 
сиёњи сўхта аз офтоб ва ё ранги зуѓол зада, ба теппаву талњойи 
сапеду сурх, хокиранг. Фарози кўњро харони бордор зўр зада 
мебароянд ва марди рус чизе аз ин рафтор нафањмида, чашм аз 
дурбин гирифта менигарад, то хубтар бинад, чун хурду норавшан 
метобанд, осема дурбин ба чашм мегузорад, ки паси теппа хам 
нахўрда бинад, ки чї касанду чї кор кунанд.

— Онњо фирор кунанд?
— На. Онњо овулакињо њастанд, ба овул мераванд.
— Авул?
— Бале.
— Тобистонњо мардуми молдор овул бароянд ва то танги тира-

моњ он љо монанд. Зимистон баргарданд. Шумо андар такобњойи 
Масчоњ хоњед дид.

— Њааа-а…
Чун нигоњаш аз рўйи масљиди сари пул сўйи љануб лаѓзид, ан-

даруни шишайи дурбин хаёле паѓайи дуд аён гардид, ки аз кадом 

нўкчўбийи фурўрафта ва зери хок мондайи боми масљид бурун 
меояд чу дуди ангишти кўњи Сўхта. Тамошо дорад командир ва 
айнак аз чашм дур накарда сар меафшонад ва андешаашро љуз 
худаш касе намедонад. Аммо шоир фарљоми њар чизро натиљагирї 
мекунад, вале њувайдо намесозад, ки оќибати нек надорад.

Наќибхон баройи мењмонони нохонда хидмат карданист. Худро 
ба мардуми тангназар бадном карда аз рафтори мирони Кўњис-
тон ва лаганбардорони онон баъзан ба њукумати нави вилояти 
Самарќанд ахбор медињад, равиши кор, оќибати кирдорњойи на-
винро ба омма мефањмонад, вале гуфтањойи ўро ѓараз ва душ-
манї дониста ба номаш њар гуна тўњматњо ва дасисањо мебофанд, 
бадномзада мегардонанд. Вале Шатенин ба љойи подоши нек 
кайфар медињад; муомилае мекунад, ки шоир гўр мекофта бошад 
аз баройи командир.

— Наход ин ќадар бадкина бошанд мардуми Кўњистон?
— Чї гуна?
— Моро куштанд, гуфта як кас ба зодгоњаш барнагаштааст.
— Шумо бовар намекунед; касе зинда намонда буд. Дар гањ-

вора, сари синайи модарон куштанд тифлонро.
— Ва худо нишон надод?
— Посух надорам, командир. Мардуми мо гўянд: «Худо њам 

тарафдори зўр.»
— М-дааа..
— Шумо ба ранги оби рўд нигаред.
— Гулобї…
— Пеш ин хел набуд. Шаффоф метофт. Баъди ќатли ом чунин 

ранг гирифт.
— Воњима накун, шоир!
— Ба шумо дурўѓ, ба Худо рост.
— Аз саргањ?
— Инашро наозмудаам. Лекин медонам, ки пеш об соф буд. 

Сари сангњо хун набаста буд. Аз он масљид дуд намехест.
— Магарам, то саргањи об равем ва бинем, ки аз куљо дигар 

мешавад ин ранг.
— Гуноњи маро бубахшед, рафиќ командир. Ба ман гуфта бу-

данд, ки аз Чорбоѓ. Дар он љо низ ќатли ом шуда буд ва хун ба 
рўд њамроњ гашта буд; гўё аз он љо оби рўд дигарранг мегардад.

— Аљаб… Шарќ пур аз муњобот ва пур аз эъљоз.
«Худоё, чаро кас баройи сухани рост ва даъвойи њаќ мудом 

сарзаниш меёбад ё муттањам мегардад. Дониста касро ба гуноњ 
мепечонанд, ки рости муддаї зери бўњтони муттањаме нопадид 
мегардад. Ростгў муттањам ва дуруѓгў мўњтарам мешавад. Њайњот, 
ки умри дурўѓ кўтоњ ва умри рост баъд аз заволаш сар мешавад. 
Пушаймонї надорам аз он ки њаќро мегўям. Маро чї нисбате, 
чї зарурате, ки мардум гуфта, ба бало печам? Чї њољат, ки аз 

номи њамдиёрони худ ба бегонагон арз кунам, ки мирону намо-
яндагони подшоњи рус зулми дутарафа карда, рўзи халќро сиёњ 
мегардонанд? Магар дар ягон давру замон, дар ањди ягон шоњ, 
амир, бек ё амиру тавонгарон њоли мардум бењ аз ин буд? Агар 
дигарон саводи таъриххонї надоранд, ман он саводро дорам ва 
донам, ки аз гоњи ронда шудани Одам аз бињишт касро рўз набу-
вад. Чї монад ба кўњистонї? Донам, ки аз омадани Николай ва 
сурхњо нони мардум ду газ нашавад. Њамон як газ монад ё њамон 
њам барњам хўрад… Чун одамї ба умед умр ба сар мебарад, хаёл 
мекунам, ки бо омадани сурхњо шояд рўзи камбаѓалон бењ гардад. 
Ман ѓами бечорагонро хўрам, њарчанд донам, ки худованд ризќи 
эшонро ба ќадри њолашон офарида. Доро дар њама давру замон 
дорост; њатто дар он дунё њам. Маро ѓами онњо набувад. Бал бо 
раъиятам. Ва боре дар гузоришњоям аз эшон бад нагуфтаам, балки 
ѓами онњоро хўрдаам. Аммо дар тўњматњо ояд, ки камбаѓалонро 
хор медорам, тўњмату сарзанишашон мекунам. Худоё, нигањ дор 
аз тўњмати ногањон ва балойи охирзамон…»

— Меравем?
— Куљо?
— То сари об!
— Рой шуморо!
Прохор Иванович ба ин сўву он сў нигарист ва тарљумонро 

пазируфта ба Наќибхон рў овард:
— Шоир, Мирбобо меравад њамроњи ту. Ман ба шумо бовар 

дорам. Ќад-ќади об меравед ва ибтидойи ин рангро пайдо карда 
меоред.

Наќибхон тааљљуб кард аз чунин ранг гирифтани кор ва кит-
фон дарњам кашид:

— Ба ман гуфтанд, ки роњбаладї кунам, на муфаттишї.
— Мо њоло дар сарњади волости Пенджикент. Ба Фарѓар, ки 

расидем, роњбаладї хоњї кард.
Шоир гирифтор шуд ба андешайи хеш ва сар андохт, њарчанд 

ки аз рўйи донишу фањмиш ва ѓурури кўњистонї ин корро кардан 
хоси ў набуд. Дар њама њолат сухан ва посухашро мегуфт ва њарфи 
касеро намехўрд, зеро аз касе муттањам набуд, муттањам будан 
низ намехост. Чун амри саргурд ќавитар аз амри амиру миру 
бекњойи тањљойї буд њолиё ва силоњу афзори љангиашон њар гоњ 
љило медод, наметавонист њамзабон гардад бо Прохор Иванович. 
Аммо ѓурураш ба танг оварда буд, ки њама њарфро сахт гўяд; њар 
чї бодо бод. Вале чун чашми фалак хунин аст ва замини ин љо 
хунполо гашта, Наќибхон бо њазор андеша худдорї мекунад.

— Шумо чунин саркаш њастед, ки гирифтори ќатли ом ме-
гардед!

Ин њарф њам ба шоир дахл дошт. Аммо ў худро ба карї зада 
пой бар рикоб нињод ва чун бар зин нишаст, Гули Бодом аз рўйи 

одат рў ба љониби Фарѓар овард ва чанд сум зада чањорнаъл 
шуданї буд, ки савор љилавашро тофт. Гарчи њавойи асб дили 
ўро мешукуфонд, њолиё якбора дилаш гирифту сих зад ва чашм 
танг кард, ки синни марг нест. Ба њар њол фоли нек њам нест. 
Гарчи дар ѓайбаш њар гуна дурўѓу носазо мебофанду мегўянд ва 
тўњматњо мезананд, дар њузураш касе чизе гуфта наметавонад. 
Зеро аз тундгўйї ва ѓазаби ў њама бим доранд.

— Воќеан, чизе ки гуфтед, њама дурустанд, Наќибхон?
— Ман дар умрам дурўѓ нахоњам гуфт. Сари обро надидаам, 

шунидаамро гуфтам. Њоло ки мо баройи исботи ин андеша меоем, 
росту дурўѓашро ба сарвар мебарем.

— Якрав аст Прохор Иванович…
— Њар чї бошад, ба худаш…
— Не-дия, худо гўед, ки ба кас чаќќа нашавад.
Наќибхон хомўш монд. Мирбобо низ. Њарду њар чї андеша 

доштанд, ба якдигар намегуфтанд. Шоир пањлў мегардонд гумону 
пиндору хаёлашро ва суол мекард, ки чаро тарљумон яку якбора аз 
феълу атвори сарфављ ва сахт бад дидани ў сухан кард. Њол он ки 
ин ду тан чандон шинос нестанд, аз Самарќанд то Панљакат дуру 
наздик омаданд; балоеро медонистагї барин бо ў њарф мезанад. 
Шояд зери коса нимкосае бошад. Пасон хаёли Наќибхон ба Са-
марќанду Фарѓару Масчоњ канда-канда парвоз мекунад, аз ягон 
мавзеъ чизе дастрас карда наметавонад ва дуздида ба њамроњ, ки 
аслаш гоњ пеш мераваду гоњ пас мемонад ва гоње бо Гули Бодом 
њампо мегардад, менигарад: «Чї?» Вале баланд гуфта наметавонад 
ва боз менигарад ба њамрав, ки чизе пай барад ё на. Ў низ хомўш. 
Нигарони пурси шоир ва ё андешайи дигар дорад, парвойи њамса-
фар ва нигоњњойи ўро надорад. Гоњ-гоњ ба оби равон менигарад; 
ранги онро њамчунон сурх мебинад ва њайраташ меафзояд.

— Ба ростї, баъди ќатли ом об чунин ранг гирифт?
— Чаро шуморо фиреб дињам? Аз ин роњ як бору ду бор нагу-

заштаам-ку! Њар бори ба Панљакату Самарќанд сафар карданам, 
љилави асби маро дошта, пиёдаам мекарданд ва дар чойхона сўњбат 
меоростем; обро њар бор тоза ва шаффоф медидам.

— Шояд дар ќадоба дўкони ранггарї ва чармсозї бошад?
— Набуд…
Ва боз сукут варзиданд.
«Инњо маро ба дурўѓгўйї муттањам карданианд… Вале асбоби 

ин њама ташвиши онњоро намефањмам.»
— Ба фикри шумо, ман нохалаф њастам?
— Ман чунин фикр надорам.
— Сарваратон чї?
— Ў њељ гоњ андеша ва фикрашро пешакї нагўяд. Пухта. Хон-

дагї.
— Баъзан суханони тањдор гўяд ва киноя занад. Чї њољат?



274

— Торик маро.
— Аз воќеањойи Масчоњ огоњ њаст?
— Огоњ барин. Вагарна он сў намерафт.
— Хаёлам…
— Агар шумо шоиред, чї њољати миёни обу оташ будан?
— Нафањмидам…
— Шиква доред, ки масчойињо фарѓарињоро торољ меку-

нанд.
— Нааа… Чунин на! Дастањойи босмачиёни Масчоњ мардуми 

Фарѓарро ба танг овардаанд.
— Ду понздањ як сї нест?
— Мири Масчоњ ба шумо хешигарї дорад?
— На. Ў Султонбек писари Давлати Палоракї. Ман Наќибхон 

Туѓрали Ањрорийи Самарќандї. Чї нисбатест маро бо ў?
— Бинед, об хунинтар…
Наќибхон зењн монд ва обро ончунон дид, ки дар пошна. Вале 

посухе надод ва андешаманд аз сурхобийи рўд буд. «Чаро гурез 
кард аз сўњбат? Њатто напурсид, ки чаро Фарѓариву Самарќандї 
мегўяд ва чї нисбатест ўро бо Ањрорї? На, ў напурсад. Зеро муро-
ду маќсадаш дигар бувад. Хоља Ањрор Боѓистонї аст ё Самарќан-
дї, заминдори беназир аст ё сайёњ, аз ањли тариќати гўшанишини 
наќшбандист ё озодамард, фарќ намекунад. Ўро чизи дигар мебод: 
шояд Шатенин чизе фармуда ўро…»

— Шумо, умуман, шунидаед, ки Хоља Ањрор гуфтанї шахсе 
буда дар таърих?

— Аљаб инсоне будайї, шоир, маро чї корест бо хољањойи ту. 
Таърих ин аст, ки мову ту меравем. Агар собит шавад, ки сабаби 
хунинийи рўд хуни он аскарбача ё хуни ќатли ом шудагон аст 
– таърих. Аз њар шахси тасодуфї ё баройи нафси хеш мазорро 
гирифта чањор касро кор фармуда, тавонгарї карда таърих ороста 
нашавад. Њама чизро омехта, ѓаму андўњ ва хоњишу дархости хеш-
ро дар он часпонда, ба хости худ замонеро лањзайи таърих номидан 
камњушист. Замон, воќеа, ќисмати халќу саромадон, бузургони 
донишманд ва пасовандони бохирад якљоя таърих созанд. Аљиб 
он аст, ки Фаридун њам фарди таърихист, Зањњок њам.

— Оре, Мирбобо… Дар донишатон љонам, шумо њам шахси 
таърихї.

— Чї хел?
— Дар номатон љонам, њамин лашкарро, ки ба сари мо бар-

дошта меоред, магар шахси таърихї нестед?
— Ба бадї наовардаам лашкарро…
— Њо, дар номатон љонам, ман њам њаминашро мегўям. Мову 

шумо лашкар намекашем, вале чун барда хидмат карда метаво-
нем.

— Барда!? Чї хел барда?

— Пуламон дињанд, њама корро мекунем.
Мирбобо ин таънаву кинояро ба худ гирифт ва хаёле инони 

асбашро кашид. Гули Бодом пеш рафт. Асби ў бозистод. Наќибхон 
чанде љилав рафта садойи суми асби њампоро нашунид, низ лигом 
кашид. Баргашта дид, ки Мирбобо аллакай сари асбашро пас 
гардонидааст. Азми бозгашт дорад. Зуъми Наќибхон гирифт, ки 
ба ў рў наоварда худ боло равад ва сароби хунинро пайдо карда 
хабар орад, аммо аз чашми тезбин ва хунини замон бим карда, 
сари андеша андохт ва ѓурури кўњистониаш иљозат надод, ки рўй 
панањ кунад аз бозињойи замину замон. Ду асб рў ба ду љониб 
гардонида, пуштбањам, ќањрї меистоданд ва гўши њар ду хамида 
тозиёна, пошна ва ё мањмезеро нигарон буданд, ки ба худ омада, 
гўш бардоранд. Мазмун, њар ду савор низ ишора, мурољиат ва 
њойи якдигарро гўшдор буданд. Вале садое наомад.

Наќибхон сарафзор афшонда Гули Бодомро ба канори об роњ 
намуд ва пиёда аз бора гашта, сурхобро рўйи каф гирифт ва хеле 
бодиќќат аз назар гузаронда ва чанд бори дигар об бардошта, 
рехта, дида ба даст дўхт, ки ранге боќї гузошта ё на, пасон ду 
ангушт ба њам сойида, гил ё хун буданашро муайян карданї шуда 
дуру дароз таваљљўњ кард, бўй кашид, вале чизе муайян карда 
натавонист. Аз сатњи об болотар рахњойи дар сангњо наќш гузош-
таро низ нохунтарош аз назар гузаронд ва надонист, ки чист. 
«Афсона…»

Баробари ба пас нигаристани Гули Бодом Наќибхон низ нига-
рист. Асби гўшхамидайи Мирбобо хеле њушёр, гўшњо сих дошта 
менигарист сўйи онњо.

— Ман медонам, ки шоирон кинаву бухл надоранд, аз роњам 
гаштам… Ман њам мисли шумо; кинаро дар дил роњ намедињам. 
Кина чизи бад. Дар китобњойи ќадимї, дар ашъори шоирон низ 
омадааст, ки кинаву бухлу њасуд кори шайтон аст.

— Ба шумо чї шуд, љаноби Мирбобо?
— Ба ман чизе нашудааст. Каме аз шумо дур гашта, андешидам, 

ки одамї умри чандон намебинад, ки нисфи зиёди онро нољову 
нохуб гузаронад.

— Ба назари ман баройи инсон њамин ќадараш њам зиёда. Агар 
ў ду баробари умри дидааш рўз бинад, боз чї корњое кунад.

— Шумо аз кас ва аз рўзгор ранљида њастед, шоир.
— На, ман ранљида нестам, аммо маро меранљонанд, лекин 

ман ба онон эътибор намедињам.
— Ба кињо?
— Ба онњое ки муродашон ранљидани ман аст.
— Магар шумо душман доред?
— Ман намедонам, касе худро ба ман душман вонамуд накар-

дааст, аммо баъзењо мегўянд, ки душман зиёд дорам ва онњо дар 
пайи ман афтодаанд. Оё шумо… шумо, љаноби тарљумон, ки аз 

њама сирру асрор воќиф њастед, шунидаед, ки касе нисбати шоир 
бадгўйї карда бошад?

— На. Ман аз забони касе чизе нашунидаам. Аммо шудааст, 
ки баъзе чизњоро аз номи шумо ва аз номи дигарон баргардон 
кунам.

— Масалан?
— Масалан, ахбори шуморо дар борайи шўриши масчойињо 

дидаам. Хеле муфассал ва бо сўзу гудоз арза доштаед, ки Сул-
тонбеки Палоракї мири Масчоњ шуд ва мардум зулми сетарафа 
мебинад, фарѓарињоро масчойињо дар азобу шиканља монондаанд. 
Дастањо тохт меоранд, моли мардум мерабоянд ва бисёр чизњойи 
дигар… Сањењ?

— Сањењ… Лекин бодиќќат хонда, тарљума карда бошед, дар 
он ахбор ѓараз, кина, одамфурўшї ё нољавонмардие нест. Њар чї 
њаст, аз номи халќ, баройи мардум аст.

— Бале. Лекин ноогоњон, ки аз таги кор хабар надоранд, то 
мўйро аз хамир људо мекунанд, ки обњойи зиёд љорї мешавад.

— Ташаккур, љаноби Мирбобо. Аз ин њамравї ман бурд кар-
дам. Чунон ки арз карда будам, мардуми Кўњистон як њарфро аз 
содагї ва дилу нияти соф мегўянду пањлўњойи онро андеша наме-
кунанд… Њол он ки як сухан се саду шасту шаш пањлў дорад.

— Бале… Ман њам чунин андеша доштам. Худатонро дида ва 
шунида, яќин кардам, ки содакорињо зиёданд.

— Мо содаем-э, моюн сода… Рўмо сиёњ, ба љойи он ки шумо, 
мењмони азизро, ман сари дастархон кунам, ќад-ќади об оворатон 
мегардонам.

— Аз ин хусусњо андеша накунед. Њар кор ваќту соат дорад.
— Њо рўйи ман сиёњ, бахудо, ба шумо айб шуд.
— На-на, мо сароби хунинро аниќ кунем, корњо хушрў ме-

шаванд.
Гўши асбон чур гашта ба ќадоба нигаристанд. Аз болотар 

садое омад: «Их!» Баъд харсаворе пайдо шуд.
— Саломун алайкум!
— Ваалайкум салом!
— Аз болооб меойї?
— Не, аз Дуоба.
— Кўлњойи Њафткўл низ чунин хунинанд?
— Не, дар боло об тоза. Мегўянд, ки аз тангї сар мешавад.
— Дур?
— Не. Болотар аз Чорбоѓ.
— Аз чї аст ин?
— Надонам… Гўянд, ки баъди ќатли оми порсола чунин 

шуд.
— Дида шавад?

— Не. Наравед, тангно роњ надорад. Аждар дорад, мегўянд, 
шояд кори аждар њам бошад.

— Чї хел кори аждар?
— Касони бадро оварда, хунашонро рехта, андак-андак ба об 

њамроњ мекардааст.
— Афсона…
— Афсона бошад њам, инро бояд омўхт, шоири мўњтарам…
— Ба командиратон ин њарфњоро шумо мегўед, љаноби тарљу-

мон. Шон ба сухани ман бовар надоранд.
Мирбобо бо гўшайи чашм харсаворро гусел мекард, вале ан-

дешааш банд ба воќеањо буд. Чун Туѓрал аз офариниш то имрўз 
– аз ќиссайи худовандон, анбиёву авлиё, шоњону ќањрамонон, 
њикоятњойи њурмузиву ањриманї ва кирдорњойи касони шиносу 
ношинос огоњ набошад њам, баъзе шунидањо ва бархе дидањоро 
аз лавњи хотир мегузаронд: «Рўзгори фољиазо…»

— Ин ќатли оме, ки мегўед, њамон ќатли ом аст?
— Монанд ба он, вале дигар. Сарбозе дар гўристон буни гўрхо-

нае росто шошида будааст, онро наберайи соњибќабр дида, аз пас 
омада бо хишти мазор ба сараш зада, куштааст… Ва командири 
сурх ќатли ом фармудааст.

Ба андеша рафт Мирбобо ва пас аз муддатњо сар афшонд: 
«Сагро аљал расад, дар мењроби масљид мезад.»

— Меравем?
— Куљо?
— Назди гурўњ…
— Шумо биравед… Чї хел ки маро пой намеравад.
— Љаноби шоир, њама чиз равшан. Шумо дурўѓ нагуфтед. 

Об хунин. Аммо дар тангно дидан имкон надорад. Њаминро арз 
мекунем, Прохор Иванович њар чї хоњад.

— Ба ростї, поям намекашад.
— Ман њамаашро ба ў мефањмонам. Савор шавед.
— Ман ба дарайи Шинг меравам. Як гўспанди кабуд мехарам, 

оварда андар дањанайи тангно ќурбон мекунам. Аз паятон рафта, 
дармеёбам.

— Пас ин кори савобро чаро њамроњ накунем?
— Дер мешавад, фављ дар тањлука меафтад.
— Боке нест. Даста ба љанг намедарояд; роњ мепаймояд.
— Ман мехоњам танњо бошам. Дилам сахт гирифтааст. Шеър 

гуфтаниам.
— Ман ба шумо халал намерасонам, љаноби шоир, шеър бигўед, 

таќрибан сад-дусад ќадам дур мегардам.
Наќибхон чї кор карданро намедонад ва аз шилќинийи тарљу-

мон дар њайрат монда, ки чаро људо буданро раво намедонад. 
Дилаш тангтар аз тангнойи касногузар, ки љуз обу њаво чизе на-
гузарад. Дар дили гирифтааш шеър њам намегунљад, аммо коре 

карда аз њамрањи сустаносир рањо ёфтанист. Вале ў магар вази-
фадор аст, ки то ќиёмат њамроњи шоир бошад.

— Љаноби тарљумон, дилам гувоњї медињад, ки дунё ва ин 
ќадоба маро тангї кунад. Дилам мехоњад ба кўњи баланд равам… 
аќаллан то Њафткўл. Ба тозагийи оби он ва рангинийи кўли Ран-
гону Миљгон ва Соя нигарам, ситорапарро бинам ва то њастам, 
осудаву озода бошам.

— Магар шумо таъќиб ё сарзанишеро пай мебаред?
— На, чанд муддат пеш, дар Самарќанд хоб дидам, ки Хоља 

Ањрори Валї маро љустуљў доранд, вале дарёфт карда натаво-
нистанд…

— Хуб-ку?!
— Китобамро пайдо карда, бо худ бурдаанд…
Њар ду хомўш монданд. Туѓрал чандин рўз аст, ки аз ин хусус 

фикру андеша дорад, чизе таъбиру дарёфт карда наметавонад. 
Мирбобойи тарљумон кўшиш дорад, ки чизе бофта, ин фикрро 
аз сари њамроњ дур андозад, аммо чизе ба ёдаш ва ё сараш на-
меояд.

— Пас мегардем, Наќибхон…
— Шумо баргардед, ман аз пас шуморо дармеёбам.
— Ба њељ ваљњ шуморо танњо гузоштан мумкин не. Ман танњо 

баргардам, командир рўзи маро сиёњ хоњад кард. Вай дар сар чї 
андеша дорад ва чаро њар дуйи моро ба ин кор фиристод, наме-
донам. Вале ман вазифадор њастам, ки шуморо сињњату саломат 
ба даста баргардонам.

— Аз шумо миннатдорам, љаноби тарљумон. Аз ман хавф на-
баред, кўњгарди моњир ва сайёди нодир њастам.

— Њељ гоњ танњо барнагардам!
— Воќеан, шумо дар ин мавзеъ бегона њастед ва танњо рафта-

натон мумкин нест… вале чунон ки дидед, роњ бекас, бехавф.
— Ман тарсе надорам, љаноби шоир, вале вазифадорам, ки 

шуморо њамроњ барам.
— Љаноби Мирбобо, ман бояд кори гуфтаамро бикунам; ќур-

бонї лозим.
— Дар штаб ройсозї кунем ва ишкол њал гардад.
— Ин корро ман бояд танњо сомон дињам, љаноб. Вагарна 

таъбири хобам барояд.
— Синни ман ба соли шумо наздик, љаноби шоир, аммо шумо 

барин марди якравро дучор наомадаам.
— Шумо дарду алами маро ба њељ сурат намефањмед.
— Гўед, то фањмам.
— Кайњо гуфта будам: ман миёни обу оташ умр ба сар мебарам. 

Њам ба њоли мардум месўзам, њам баройи кишвар. Медонед, халќ 
ин њолатро чї гуна ифода кардааст:

«Ман мемурамо, ду гўр созед бари ман,
Яктеш бари њасратому яктеш бари ман.»

Ин чизро ба инобат гирифта, ба баъзе љойњо маълумот мена-
висам, ки мадад кунанд, то њоли халќ бењ гардад, мардум дигар 
ранг маънидод мекунанд. Баъд аз ахбори хеш дилтанг мегардам, ки 
ман бегонагонро даъват мекунам, ки мулки маро зери пой монда, 
њамаро мисли ин дењаву ин об хунин гардонанд; ба сари мардум 
кулфати тоза бор кунанд, синайи тифлони гањвораро њамчу Чин-
гизхон гургона бидарранд; ќатли ом фармоянд; сўзанду дузданду 
рабоянд. Љаноби тарљумон! Аз ин кор мурдан авло нест?

— Осуда бошед!
— Худамро аз кўњи баланд афканда, мурам, хубтар нест?!
— Ором бошед, љаноби шоир, касе шуморо куштанї нест!
— Охир ман номи баланд дорам: аламбардори нангу номуси 

халќ, мушкилосони мардум, дармонбахш, тасаллибахш ва бисёр 
чизњойи дигар, ки халќ бар он ихлос дорад ва саљда меорад. Ман 
ўро гуфта, ѓами ўро хўрда, дар айни њол хиёнат ба Ватан мекунам; 
ба муќаддасот, ба худойи худ, ба зодагони худ, ки аз хоки он 
рўйида, хиёнат ба он кунам. Оё Худойи бузург биомурзад чунин 
гуноњи кабираро? Ман бузургтар аз ин гуноњеро намедонам…

— Худро ба даст гиред, шумо аз худ бурун рафтаед ва ин 
хуноба шуморо ангехту олуѓда кард. Вагарна њељ љойи воњима 
надорад.

— Воњима нест… Њаќиќат.
— Русњо баройи нобудийи мардуми шумо ва ё баройи поймол 

кардани сарзамини шумо наомадаанд. Бе ахбори шумо њам азоби 
чандтарафайи шуморо медонанд… Онњо сохти зиндагиро дигар 
карданї. Њукумати подшоњї дар њама љо њукумати подшоњї. Халќї 
ё демократї нест. Русњойи нав мехоњанд, ки дар љањон зиндагї 
дигаргуна ва њама чиз аз они мардум бошад.

— Љаноби Мирбобо, ман дар ду дунё бо носозињо муросо 
нахоњам кард. Киноя ва гўшонањойи саркардайи шуморо низ 
бардошта натавонам. Кас дар батни модар сўйи пирї њаракат 
дорад. Дар лањзае ки ба дунё меояд, аз дунё меравад. Вале та-
саввур кунед, ки чї мебинад ва чї мекунад? Зањмат мекашад, 
мехўрад, ба халољо меравад, мехобад… Баъд чї? Буд, нест. На! 
Набуд, буд, нест… Дигар њама бењуда. Хаёлатон ман намедонам, 
ки шеър гуфтани ман њам бењуда: он ќадар гуфтанд, зиндагиро 
дигар карда натавонистанд; бисёрињоро балойи љону дарди сари 
худашон шуд. Гуфтанд, ки пасовандонро дарс шавад, баръакс шуд. 
Тавонгар чї парвойи панду андарз дорад. Њамон панду андарз 
њам аз бадкорињойи тавонгар пайдо шудааст. Бењуда ба бузургон 
пайравї карда шеър гуфтам. Суде надорад. Ба гўши хар азон 
кора накунад.

— Ман бо шумо бањсе надорам, љаноби Туѓрал. Воќеан, шумо 
мурѓи баландпарвоз њастед. Лекин бидонед, ки нерўмандтарин 
мурѓ њар ќадар боло равад, боз баройи дон чидан ба замин ме-
фарояд.

— Сањењ. Лекин кас бояд якрў, якмаром бошад ва сурхрў би-
мирад чун Суќрот.

— Дигар њарфе надорам ба шумо.
Боз хомўшї ба миён омад. Асбон гардани њамро месойиданд 

ва нозук-нозук дандон мезаданд. Гўё мањс мекарданд, то кўфти 
роњ, саргардонийи манзили дур ва зарби сангњойи пеши пой ва 
алами мусофириро бароранд.

— Бубинед, љаноби шоир, њайвонњоро! Коре, ки одам кар-
да наметавонад… Онњо дўстиву рафоќат ва инсонгариро ба мо 
меомўзанд.

— Ман ин чизњоро зиёд дидаам, љаноби тарљумон. Ин љонварон 
аз мо ягон чизи хуб омўхта наметавонанд; љуз дашном ва зарби 
тозиёна ва сарборийи гарон. Вале мо аз инњо бисёр чиз меомўзем. 
Њатто муњаббат, мењрубонї ва назокатро; баъзан рашки њаќиќиро. 
Дар набардњо ин љонварон ба соњибашон мадад мекунанд. Вале 
инсонњо бинанд, ки як касро дар сари роњ ба ќатл мерасонанд, ба 
љойи ёрї рўй панањ мекунанд, то ба балое гирифтор нашаванд; 
инсон як махлуќи омўхтанашаванда ва зоти мураккаб. Хешро 
эњтиёт мекунам, гуфта, худро бой медињад.

— Бо шумо бањс карда нашавад, љаноби шоир…
— Љаноби тарљумон, тифли навзо гаронњаљм бошад, гоњи зо 

модар азоб мекашад; гоње модарро сари зо барад ва гоње худ 
мирад. Дониш низ мисли тифлон бузургу хурд мешавад. Он ки 
андаке дониш дорад, хурўсча аст, оне ки дониши зиёд дорад, 
чун хурўсони кулангї канда-канда пой мегузорад ва мурѓони 
хурўсталаб аз хурўсчўљањо гурехта, назди хурўсони ботамкину 
ботаљриба мераванд.

— Шумо низ шўх њастед…
Гўйї хуршед аз зери абр намоён шуд ва чењрайи њар дуйи онњо 

кушод. Мењмон малламўйи зардинарўй ва андаке сари рухаш аз 
дами офтоб гандумгун гашта; гоњи табассум дар андомаш љўяњо 
пайдо гашта, миёни онњо сафеди офтобнахўрда метобанд. Мўйи 
сараш аз паси гардан баробар бурида, ки одати тоторњост. Чун ко-
мандир ришаш тозатарошида. Чашмони тоторийи тангу варамида 
дорад, ки баъзан ягон чизро ифода накунад; танњо баройи дидан 
ва шинохтан. Баъзан чунон танг шавад, ки гўйї чизеро набинад. 
Гоњи ѓазаб миљањо фурў рафта, пилкњо даманд ва гавњарак дарун 
монад; гоњи сахт хандидан њам чунин шавад. Рафторњояш нозук 
ва занона, пўсташ њам. Садояш на порсист ва на туркист, балки 
тоторист; аз ин рў баъзе лафзњойи Туѓралро сарфањм намеравад. 

Чун карњо дандоннамо табассум кунад, фањмида, нафањмида сар 
афшонад. Туѓралро расад, ки дониста чунин рафтор кунад.

Туѓрал гандумгуни дар офтоб пухта, мўяш сиёњи сапедї афтода, 
ришаш кўтоњи риндона ва мошубиринљ. Ќоматбаланд. Биниаш 
бузурги варамида; суханаш димоѓї мебарояд. Чашмони тези бо-
зигар дорад, танњо гоњи андеша ва фикр андаке ќарор мегиранд, 
дигар њама ваќт чизеро мељўяд. Теззабон, тундгўй, бериё. Хешро 
аз дигарон бартар медонад ба сабаби донишаш. Фаќиронро дўст 
дорад, мутакаббиронро сарзаниш кунад. Дар роњи дур тори асб 
њам китоб хонад ва шеър замзама намояд; гоњи шикор, ки хунаш 
давида, фикраш кушода ба ваљд меояд, шеър гўяд ва дар хотир 
нигањ дорад. Зери манањ пушти нохун барин песа пайдо шуда, ки 
риш њам пинњон карда натавонад. Гоњ, бо ягон каси мўътабар рў 
ба рў шавад, андаке хиљолат кашад аз он холи сапед, ки мардуми 
камдон онро «пес» маънидод кунанд ва њазар.

Њолиё чашми Мирбобо бар он афтод ва хешро нољўр пин-
дошт; танаш андаке ларзида, аз дилаш гузашт: «Махав». Њарфи 
нўки забонаш гум шуд ва хам шуда як каф об гирифтанї шуд, 
вале аз он оби хунин њам њазар кард. Дасташ ба об расам-нара-
сам бозистод: «Пас чаро мардум ин касро зиёд эњтиром кунанд? 
Баройи аз авлоди Хоља Ањрор буданаш, баройи донишмандиаш, 
ё баройи шеъраш?»

— Љаноби шоир, аз чї рў мардум шуморо дўст дорад?
Туѓрал ба љойи посух китфон дарњам кашид ва дид, ки тарљу-

мон ба об нигоњ карда мепурсад, бори дигар китфон фишурд.
— А?
— Надонам сабабашро. Шумо, ки шунидаед чунин њарфро, 

сабабашро низ бояд шунида бошед.
— На, нашунидаам…
— Шояд аз он бошад, ки аз наљоди сайидњо њастам…
— Аз авлоди сайидон?
— Оре, халќ ин чизро бартар аз шоирї медонад.
Мирбобо низ, ки камтар ё зиёдтар аз авом набуд, бархоста 

пеш омад ва песайи ўро дастмол кард.
— Мардуми тотор низ дўст доранд чунин касонро.
Рост ё дурўѓ, Туѓралро хуш омад чунин рафтори ў, ки баъ-

зе муридон аз њад мењрашон тобад ва тўраро сахт пазмон шуда 
бошанд, песайи ўро мебўсанд. Њоло шоир тарљумонро ба онњо 
баробар кард, вале дилаш раг зад ва ба худ омад, ки кори хуб 
нест ва дигар нагузорад чунин рафторњойи содалавњонаро.

— Ман аз шумо миннатдор, љаноби тарљумон, инсони шариф ва 
аз аљдоди бонуфуз метобед. Њарчанд шуморо танњо гузошта ба кўњ 
рафтанї будам, нашуд. Андешидам, ки дар чунин замони дарњам-
барњам, худо накарда, ба пойи шумо хор халад, дар олам тухми 
кўњистонї намонад. Хубаш, њамроњ баргардем ба урдугоњ.

— На, баройи ман шуда шуморо љазо надињанд, аммо бањона 
шуданаш аз имкон дур нест. Оќилона фикр кардед. Бармегар-
дем.

* * *
— Пайдо кардед?
— Бале, командир!
— Хўш?
— Љояш муайян шуд, рафиќ командир, аммо дидан имкон 

надорад.
— Чаро?
— Дар тангное, ки роњи гузар надорад.
— Боз дунёйи афсона: албатта дар он тангно аждаре њаст ва 

роњу гузар надињад.
— Њамин тавр, рафиќ командир.
— Аждар кай пайдо шуда?
— Равшан нест.
— Кї гуфт ин њамаро?
— Дар он љо љонзоде нест. Харсаворе мегузашт, боздошта 

пурсидем, чунин посух дод.
— Кай об хунин шуда?
— Баъди «ќатли ом» гуфт.
Прохор Иванович ба об нигарист. Ба назар об ранг дигар 

карда буд; гулобї.
— Чї кор кардед?
— Њељ кор, Прохор Иванович!
— Нигаред, об ранги худро дигар кардааст.
— Магар даму нафаси эшони Тўра ягон илоље карда бошад?
— Кадом эшони Тўра?
— Рафиќ командир! Наќибхон хостанд, ки дар он тангно мон-

да, ќурбоние кунанд, то њама корњо хуб шавад, вале ман ба љону 
њолашон намонда њамроњ овардам. Баъд ба рўњи маќтулон дуое 
карданду ќиссайи обро ба забон оварданд ва аз Худованд дархост 
карданд, ки гуноњи њамаро бубахшад. Шояд аз ин љо бошад?

— Шумо, хурофотпарастон, дар њама љо намойиш ташкил меку-
нед. Чизњое бофта мебароред, ки худи Худованд њайрон мемонад. 
Ман шуморо фиристодам, ки дониста биёед, ин ранги хун аст ё 
ранги гил?! Шумо аз аждару ќурбонию оят ќисса бофта овардед. 
Ана, нигоњ кунед, худ аз худ, ранги об…

Сухани сарфављ дар дањонаш монд: оби гулобї лоларанг шуда 
буд ва хеле тез љорї мешуд. Ў ба об менигаристу ба Туѓрал, ба 
Туѓрал менигаристу ба об ва чї гуфтанашро намедонист: «Магар 
ин шоири соњир боз коре кард?»

— Ман чизеро намефањмам, шоир!

— Оре, шумо набояд…
— Чї-ї-ї?!
— Фањмиши шумо дигартар аст нисбат ба фањмиши мо.
— Чаро?!
— Шумо сардор, шумо хондагї, харитайи олам дар дастатон, 

дар куљо чї њаст, медонед; ба куљо чї гуна пой нињоданро андеша 
мекунед, мисли мо ба њавойи пой намегардед. Шумо чун Искандар 
оламгир мешавед, номатон дар таърих хоњад монд. Дар радифи 
номи шумо номи мо низ шояд бимонад.

— Мефањмам маънийи њарфњойи туро, шоир: гуфтанї њастї, 
ки дар ќатори номи шоир номи љанговарон њам монад. Шоир 
поъир намемонад!!!

Мирбобойи тарљумон як ќад парид, ки шоир Туѓралро ба чанд 
наѓмаву маќом ва ба гап дароварда овард, Прохор Иванович 
баракси ваъдањойи ў рафтор карда Наќибхонро ангехтаву олуѓда 
карданист, оќибат чї шавад.

Туѓрал ба танг омада, алам аз Гули Бодоми кишнагар гириф-
танї шуда сарафзори онро паст мекашад, то сар хам кунад, аммо 
њайвон бесабаб сар боло кашида мефиркад ва бинї меафшонад, 
гўш чур карда дастак ба замин мезанад ва пас-пас рафтан ме-
хоњад.

— Прохор Иванович, шоир омаданї набуданд, ман бо ил-
тиљо…

— Чї?! Омаданї набуд? Гурехтанї буд?!
— Не! Истода, ќурбонї карда, илољи ранги обро ёфта, омада 

ба шумо мурољиат карданї буданд. Ман шумо дар ин хароба маъ-
талу дилгир нашавед, гуфта, ин касро гирифта омадам. Рањорањ 
ба ранги об менигаристем, ки дигар мешавад, хушнуд будем, ки 
командир шодмон мегарданд.

— Ин аст ранги дигар кардаат?!
Прохор Иванович баъди доду ситез ба об нигарист ва ранги 

онро ба ранги муќаррарї дида њайрон монд ва боз рў ба Туѓрал 
овард:

— Шоир, чї наѓма мекунї?!
— Ин наѓмайи ман нест. Кори Парвардигор, ки ба љањлу ситези 

шумо љавоб мегўяд.
— Чї-ї-ї?!
— Ман пойбанди шумоям ё чун рањнамо њамроњї мекунам?
— Модом ки маълумотро ту додайї, модом ки намояндайи 

њукумат њастї, туро ба мо њамроњ кардаанд, бояд итоат бикунї.
— Аз њарфи шумо берун баромадам?
— Омаданї нашуда, он љо монда љодугарї карданї будї?!
— На. Љодугарї на, кушойиш. Бинед! Ба об нигаред!



284

Прохор Иванович ба об нигарист ва хунин дид:
— Пас ин њама кори туст? Моро муттањам мекунї, ки ќатли 

ом фармуда њамаро нобуд сохтем, Худованд ѓазаб гирифта обро 
хунин гардонд. Ва акнун наѓма дорї, ки аз роњамон гардем!?

— Маро дар бало намононед, рафиќ Прохор Иванович. Шу-
моро «аз роњ гардед» нагуфтаам. Шумо баройи озод кардани 
мардуми љафодидайи Кўњистон омадаед, тамошойи харобањойи 
сохтайи «ќатли ом» њарчанд дуввумдараља аст, фављро аз роњаш 
боздошт. Кори асосиатон таъљилан ба Масчоњ расида, халќро аз 
шиканљайи босмачиёни љомеъ рањо кардан аст. Вале ман зомин 
гаштам, ки бо як њарфи нољо аз роњ боздоштаматон ва сафари 
даста ба таъхир монд. Аслан гирем, ман ба корњойи љангийи шумо 
шарик нестам, шоири озодам. Ва ман ин озодиро ба чизе иваз на-
кунам. Сари маро гиранд њам, шеъри маро сар бурида натавонанд. 
То њанўз пойбанди касе набудам ва ин тавр шуданаш имкон њам 
надорад. Ба гумонам маро ба кўмаки шумо тавсия кардаанд, вале 
кї ва бо кадом маќсад тавсия кардааст, намедонам. Аз муомилањо 
бармеояд, ки касе дар њаќќи ман носазо гуфта шуморо.

— Бисёр бадгумон метобї. Ман чї донам, ки чї њастиву кї 
њастї. Гуфтанд, шоир, тарафдори њукумат; њам роњнамойї кунад, 
њам мадад. Вале мебинам, ки фўкат каљ шуда…

— Гумон надоштам, ки баройи манша ва ё пархош ба дастайи 
љанговари шумо њамроњ мешавам. Хаёлам буд, ки якљоя кори нек 
мекунем, аммо аз муомила бармеояд, ки ниятамон ба њам намеояд. 
Мардуми мо аз њукумати нав умеди зиёд дорад. Њарчанд ватан 
моро азизу бебањост ва онро поймол кардани аѓёр нангу номуси 
моро поймол кардан аст, пастигарињойи баъзе нобакоронро арза 
доштем, ки шояд бењбудие пеш ояд.

— Бузак, бузак! Намур, ки бањор меояд.
Туѓрал моту мабњут монд, ки кї будани сарфављ равшан нест. 

Ба пиндори шоир ў њар чизро бањона сохта, кўшиш дорад, ки 
дертар расад ба Фарѓар. Баъзан дуздида ба Мирбобойи тарљумон 
менигарад, ў нигоњашро мегурезонад. Бисёр сипоњ ва муѓамбир 
метобад. Андаке пеш дар танњойї муомила ва гуфтораш дигар 
буд, њолиё ваљоњат, њаракатњояш дигаргуна. «Илољи берўёнро 
ёфтан мумкин, вале паноњ аз дурўягон дињад.»

Туѓрал азм кард, ки дигар бо ин касон бањсу талош накунад. 
Зеро ононро бањона лозим дар њар маврид. «Забони сурх сари 
сабзро дињад барбод». Шоир дар Когон бисёр чизњоро шунидааст, 
дар Самарќанд зиёд дидааст ва дар мањфилњойи «Шўройи ислом», 
дар дўкони усто Ўруни сартарош, дар коргоњи усто Рањмонќули 
дарздўзи урметанї аз бисёр корњову чизњо дарак ёфтааст. Аммо 
надонад, ки Прохор Иванович ба кадом тараф побанд аст? Ба 

полковник Зайсеви сафед1 ё ба Ориф Клебилееви фиристодайи 
Ленин? Ё худ бо Осипови фирорйи андар Масчоњ маскан гирифта 
ва хешро сарвар ва ройсози «ватандорон» эълон карда.

ашки Хушк

Майдони Регистони Самарќанд. Ќозийи вилоят Исохон ва 
муфтиву муллоњо ва думбардорону хидмагузорони «Шўройи ис-
лом» рафтор, тараддуд ва њаракате доранд, ки одатан дар рўзњойи 
иди бузург ва пазироийи мењмонони беназир мекунанд. Дар рў 
ба рў мадрасайи Шердор ва рўёрўйи он ду ќабр: яке ќабри кўњна 
– гўри Ќассоб ва дигаре гўри тозахоки Шамсиддин Иброњимзода. 
Мардумони тањљойї ва баъзе аз роњгузарон майли сари мазор 
омадан доранд, вале посдорони ќозї ва «Шўройи ислом» нагу-
зоранд. Онњое, ки аз рафтори майдонбудагон чизе дарёфтаанд ва 
ё пай бурдаанд, баногўшї ва миш-миш доранд, аммо касе наме-
шунавад, ки чї мегўянду чї мешунаванд. Туѓрал њам майли сари 
гўри Шамсиддин рафтанро дорад, вале роњи гузар намедињанд. 
Рўзи гўру чўби ин марди мунавварфикр шоир набуд, то бинад, ки 
порањойи љасади ўро аз њар куљо дарёфта, дўхтаву васл карда, ба 
ќолабу сурати одам дароварда кафанпеч рўйи кўрпача бар тахтаву 
тобут хобонда оварданд ва бо тахта чун ба лањад нињоданд. Баъд 
ќиссайи ќатлу узви бадан љамъ овардану ба хок супоридани инсони 
хубу донишманд, фаъоли роњи наљоту озодиро шунида фиѓонаш 
баромад ва ашкаш фарши дўкони усто Рањмонќули мошиначиро 
тар кард.

— Кї кушта Шамсиддинро, усто?
— «Шўройи ислом» кушт, «Иттифоќ» мурдаашро пора-пора 

пайдо карда, канори майдони Регистон гўронд; рамзи озодї.
— Кушанда кист?
— Аз Бањриддин Оќсаќол гумонбар шуда њабсаш кардаанд.
Туѓрал сар андохт ва ашк сутурд ба нўки остини яктањ:
— Дареѓ… Дар њар табаддулот бењтаринњо, донотаринњо ва 

хубтаринњо миранд.
Ва њолиё зиёрати гўри Шамсиддин Иброњимзода бо он рост 

омад, ки роњњоро баста ќозиву муфтї, эшони Тўра ва думбардо-
рони онон омадани кадом мењмони олиќадрро нигарон буданд. 
Роњ ва майдони кушодро бурида гузаштан имкон надошт, зеро 
таноб кашида буданд гирдогирд ва сарбозони шиносу ношинос 
сўттањо дар даст тањдид бар вайронкунандагони тартибот доштанд. 

1. Зайсев аз казакњойи сафед, ки дар сањни мадрасайи Бибихонум ќозикалон 
Исохон тойифаро зиёфат дода, њама сирру асрорро њувайдо сохта ва хешро 
ба аљнабиён фурўхта ва бо талаби «Шўройи ислом» Бањриддин Оќсаќолро 
аз мањбас озод сохта, ба Бухоро гурезониданд.

Шоир, ки тоза наздик омада буд, майли гузаштан кард сўйи гўр 
ва тањќир шунид:

«Ай кўњистонї, ќойидаву ќонун туро эътибор надорад?»
«Агар эътибор медошт, аз Кўњистон ба шањристон меомадам? 

Ба зиёрати мазори Шамсиддин омадаам!»
«Баргард, то њамхобайи Шамсиддин нагардї!»
«Ту чї фармойї, тиррончак?! Эшони Тўра манам, роњам ку-

шода ба њама олам! Кулањхўд бар сар нињодї, баъд ба њама кас 
њукмраво њастї?»

«Ман як эшони Тўраро шиносам, ки њўўў дар пањлўйи ќозї 
Исохон. Дидї? Дасторашон як ман. Саллайи сари ту лонайи му-
сича барин.»

Шоирро сахт расид, ки љавони навхати ноогоњ чунин гуфтор 
кунад бо ў: «Ба Худо супурдамат…»

— Лаббай?!
— Худо бузург аст, мегўям.
— Њааа-а…
— Њољати пурсу посухи мо набувад, Ў њамаро бубинад.
— Њааа-а…
— Оќпошшо меояд, ки ин ќадар…
— Наѓз намедонам, њамин хел «оќпошшо» ё «сафедњо» лаќаб 

дорад.
Гирди танобу растањоро одамон пур кунанд дониставу на-

дониста ва саргўшињо зиёд шавад. Сўйи гўри тоза нигаристану 
ангушт рост карда гуфтанњо ба чашм расад. Пасон ба афсўс сар 
љунбонидани касони рањмдил диќќати касро љалб кунад. Пин-
дорї, ки онњо ба д-он хотир омадаанд, ки дар борайи Шамсид-
дин Иброњимзодайи бегуноњ кушта чизе, маълумоте шунаванд ва 
кушандаву сабабњойи ќатли ўро донанд. Вале ваљоњати ќозї ва 
тўра шодмонї дорад, на рўњи ѓам.

Растайи нави Регистонро низ бо расан кўчабоѓї сохта буданд 
ва девораш на аз сангу хишту гил, балки аз љонњойи зинда буда, 
кашол меёфт то роњи азим, ки аз байни Шоњи Зиндаву расадхо-
найи Улуѓбек убур карда бо шоњроњи Хуљанду Чочу Ќўќанду 
Фарѓона мепайваст. Ва ду канори воридгоњи майдонро ќозиву 
тўра сарњалќа гаштаанд. Ќозї либосњойи фохири идона пўшида, 
дастор бузургтар гузошта. Зеро хатмкардайи мадрасайи Бухоро, 
ки мартабааш зиёдтар бояд бошад. Кибру ѓурур ва салавоти ў 
чени илмаш, вазифааш ва мартабааш буд; ќозї дар њар маврид 
мекўшид, то њамин чизро намойиш дињад. Бо тамкин, вале бо 
ѓурури зиёди ботинї оњиста тасбењ аз зери остини чап мекашад 
чунон ки бедонабозњо вартишро. Як нўги тасбењ ќасдану сохта, 
шулупї лаѓзида њамойил мегардад ва ў дона мегардонад зери лаб 
зикр карда. Ва аммо кас надонад ва нафањмад, ки зикри ў бар 
чист. Зеро гарчи лабонаш мељунбанд, њушу ёд, нигоњ ва андеша-

аш дигаранд. Аз ќомат боло гирифта, ба нўги пой истода, роњи 
омади касеро чашм дўхтанаш њама нияту хости ќозиро њувайдо 
месозад. Чунон ки аз он љониб расули Худо, наљотбахш ва ё рў-
зидењаш меомада бошад. Дона то љое мегардонад, ки лозим аст; 
то замоне ки шодмон гардад; то гоње ки мушавваш кунанд ва ё 
халалгор шаванд. Баъзан баройи фиреби чашм ва тарсу тањдид 
то ваќте бошиддат тасбењ гардонида ончунон лаб љунбонад, ки 
муддаї, додхоњ ё гунањгорро воњима пахш кунад. Њамин ки ба 
мурод расид, се бор куф бар тасбењи рўйи каф ѓун омада бикунад 
ва бар љайби зери баѓал андозад ва то замоне, ки лозим нашавад 
ва касе ба дидораш нарасад, аз киса бурун наорад. Зери он дастори 
бузургу оњарї, гоње самарќандиву гоње пишоварї он ќадар макр 
њаст, ки реги Зарафшон нарасад ба шумораш.

«Таќсир, ба гўшам садойи сумби асб меояд…» – як ќадам љо-
ниби ќозї нињода гўё ба гўшаш гуфт тўра.

«Кар нестам, мешунавам.»
Вале аз шунидани эшон замони зиёд гузашт, дарак аз садойи 

наъли фарасњо набуд. Ќозї ќомат болотар гирифтанї шуда ба 
нўки пой меистод ва кавши монанд ба сарипойї аз мањсї људо 
гашта, пошнааш њамойил мемонд. Баъд тасбењи дудаста доштааш, 
ки бахту тахташ аз рўйи он бошад, њамойилу бењаракат мегашт. 
Ў умедканда онро чу вартиши ром зери остин мекард; панљањойи 
сафеди занонааш ва ба назар омусранги ба тавозўъ бадомўхтааш 
низ зери остин шуданд. Њалќайи дигар буд рўйи шиками дамида-
аш чун чамбари дастор. Сар пушт меандозад, то нигоњаш дургир 
бошад. Риши сиёњи сари синаро пўшидааш мехезад ва гардани 
юѓбоби ў, камарчайи гиребони куртайи сафедаш аён мегардад. 
Пасон бо савлату салавот чашм ба осмон дўхта, аз хушийи њаво 
меболад, сари синаашро дамонда њавойи зиёд фурў мекашад ва 
дониста ва намойишкорона нигоњашро ба замин мефарорад, то 
мардум дида, донанд, ки бузург аст ќозийи давр. Нигоњаш ба 
мадрасайи пурнаќшу нигор, хонањойи кўњнасохти атроф, роњи 
љумъабозори назди мазори Шоњи Зинда мелаѓзид, ки њар бало 
ояд аз осмон, аз уламойи доно ва ин роњи Абрешим ояд.

«Хуб гўшатон шунаво будасту… тўра?»
Тўра, ки њудаву бењуда њуќуќи мањмаддонойї надошт, китфон 

бар њам кашид: «Надонам».
Ќозї Исохон сар такон дод: «Барбењуда.»
Вале тўра нафањмид, ки сар такон додани ќозї чї маънї до-

рад. Ба њар њол тахмин кард, ки ў малул ва ё ноумед аст. Зеро 
ба ин ранг дер омадани сафедњо фоли нек наметобад. Ќозї, ки 
дамаш, ќаду ќоматаш, симояш, ришаш ва баъзе рафторњояш ва 
пурхўриаш ба Ќорї Исмати Бухорї монанд аст, бардошт барояш 
бегона метобад. Бо вуљуди худдорї, тамкини сохта ва сабру тоќат 
андарунаш каси дигар аст, ки ангез дињад ва киш-киш.

Якбора дастон аз зери остинњо бурун омаданд ва тасбењ алвонљ 
хўрд. Ќозї тасбењро андар љайби баѓал андохт ва осемаву парешон 
атрофро аз назар гузаронд; чунон буд, ки њолиё тозон кўчабоѓи 
зиндаро меравад; то љое метозад, ки мењмони «олиќадр» рў ба 
рў ояд.

«Ќозибобо!»
Шунид садоро ќозї Исохон, аммо нашинохт. Шинос ин овоз, 

аммо соњибаш маълум нест. Нанигашт.
«Ќозї Исохон!»
Боз нигоњ накард ў.
«Ќозикалон!»
Якбора барнагашт, балки гўшайи чашм андохт. Ишорайи дасти 

болойи садогарро надид. Он кас даст бар китфи чанде зада, якбара 
карда ба њадтаноб расид: «Ќозиюл ќуззот!»

Гарчї ў ќозиюл ќуззот набуд, аз чунин ном гирифтани фарде 
шодмон гашта рў ба пас овард, ки шояд аз «мењмон» хабаре орад, 
шоир Туѓралро дид, ки дар чандин маросиму маъракањойи ќозиёна 
ширкат варзида буд.

— Ќозийи мўњтарам, иљозат њаст, ки ман мазори Шамсиддинро 
зиёрат кунам?

Ќозї абрў чин кард: «Масхарабоз!» ва гирењи абрў накушода 
фармуд:

— Мурдаву мазор гурехта меравад?
— Намегурезад, ќозибобо, ман азм карда аз Кўњистон омадам 

ва намедонистам, ки шумо ба Наврўз чунин омодагї мебинед.
— Чї гуна Наврўз?
— Магар Наврўзро љашн намегиред? Маро чунин гуфтанд.
— Туро гўл задаанд, гумроњ кардаанд.
— Мо кўњистонї-дия, њанўз њам ба суханони шумо барин шањ-

риён бовар мекунем… Иљозат нест?
— Баъди гусели мењмонони олиќадр худам туро ба он мазор 

мебарам…
— Њааа-а… Сингори худатон мењмонони олиќадр меоянд? 

Агар ин хел, гўр људо, гурхона људо, ќозї.
Баъди чунин гуфтугўй ќозї бо остини љомайи фохир бинї пок 

кардан гирифт. Шоир донист, ки димоѓи ќозї сўхт ва бинийи 
бузурги ба бинийи бўйгирифтайи ќўчњо монандаш ба хориш да-
ромад, ки онро ором кардан сањл нест. Оњиста, чунон ки миёни 
издињом даромада буд, бурун омад. Аз дур менигарист, ки ќозї 
беќарор ва лаб мељунбонад; ба бадї ё ба некї, равшан набувад, 
вале аён, ки ѓазабаш ба рўяш зада: бунафшранг.

Беќарорийи Туѓрал иљозат намедињад, ки биравад аз ин манзил. 
Бо вуљуди дили ќавї ва солим доштанаш андешањойи парешон 
ва пуртањдиду риќќатовар осуда намегузорад. Замона хунрез аст; 
агар дўш Шамсиддинро куштанд, имрўз чандеро кушанд ва фардо 

зиёд касонро. Ин чї рўз аст, ки офаридгор ба сари махлуќонаш 
бор карда? Чї зарурате бошад, ки одамизодаро ба дунё оварї ва 
пур азобаш дињї? «Ман зиёд шунидаам овойи модаронро: «Агар 
медонистам, ки чунин мешавї, ваќти ба дунё омаданат хафа карда 
мекуштамат.» Ай Худо, сиёњтар аз ин рўзе њаст? Шояд бошад. 
Аммо ман надонам. Инро модарон донанду фањманду дарку эњсос 
кунанд. Вале аз шунидам; пора-пора узвњойи Шамсиддинро ба 
њар гўристон ва камарњойи Афросиёб гўр кардан сиёњтарин рўзи 
инсон бувад. Магар аз дасти ин каси донову нуктасанљ ва ба ору 
номус меомад, ки «Шўро»-и эшонро воруна созад? Худоё, маро 
низ бигир, то дигар ранги хунро набинам… Дигар барбењуда 
куштани фарзанди одамро набинам; дигар васвасайи ањриманї 
чира наояд бар кирдорњойи рањмонї. Ба назар њама кори рањмонї 
кунем, аммо боло гирад кирдорњойи шайтонї. Магар ин, ки ме-
кунанд дасторњойи якманиву бистгазї бар сар, аз донойист? Агар 
андар он каллањо чизе буд, ин ќадар матоъро набардошта буд. 
Балки чун дили инсони боор ба танг омада, кафида буд ва ё ин 
бори ногунљон, ки гоњи аз дари хона даромадан соњибаш кунад, 
аз сар бардошта буд ва оњи сабук кашида, сари теѓтарош даст-
мол карда буд… Парвардигоро! Ба омадани русњойи кўњнаву нав 
кордор наям. Донам, ки лўбиёву каду њастанд. Аммо кирдорњойи 
ношойистайи инњоро дида, ќасдан ба роње меравам, ки инсони 
солим чунин рафтор накунад. Чун фохирпўшон «сафед» гуфта 
марзу бумро ба душман пешнињод карданї њастанд, мо «сурх» 
гуфта кулбайи фаќиронайи хешро њимоя кардан мехоњем. Вале 
гумон надорем, ки њар ду њам ватанфурўш њастем. Ба хотире, 
баройи чизе марзу буми хешро ба бегонагон пешкаш кунем ва 
ѓулом гардем. Шояд инсон дониста кунад чунин кирдорњоро, ки 
дунё якранг нахоњад монд. Бисёр дидаем ва медонем, ки забар-
дасти њар дастро дасте офарида. Гетихоњон буданд, љањонгирон 
буданд ва њама хок шуданд ва марзу бум бумдорро монд. Тифли 
гањвора ватандор шуд. Соњиби мулк худат њастї, Парвардигор! 
Дигар њама ботил. Ва ман чаро мушт ба дарафш занам? Сабр 
бояд кард. Ё ќозї донотар аз дигарон аст ва ин нуктаро донад, 
ки бо нону намак бипазирад душманро, то замоне ё дар лањзае 
рўйи хотир кунад, пос дорад маззайи нону намакро? Эй Холиќи 
њаќ, гардам бандањойи бешуморатро, ки онон њазор ранг бошанд 
ва анљом дињанд як корро! Фидойи ту бошанд ва гиламанд, ки 
чаро Худойи Бузург њама замонњо зўру зўрон оварад ба сари мо? 
Аз дурињо, аз њамсояњо, аз худињо?

Ё аз худи мо гузарад? Ношукру носипос худамон бошем? Ќано-
ат накунем додаро? Шукр нагузорем бударо? Гила аз Офаридгор 
кунем; њама умр домони бахт рањо созем, вале гиребони якдигар 
гирем…»

Нафаре гуфту гузашт. Туѓрал аввал сарфањм нарафт, ки ў чї 
мегўяд, пасон рафтори бо ќозї кардаашро пеши назар оварда аз 
паси роњгузар шуд ва дарёфта аз зери кашаш дошт:

— Бубахшед, чї нонаѓзие кардам?
— Шумо бад ба касе накардед, ба худатон нохуб кардед. Бо 

арбоб бањс кардан хуб нест. Шумо аз дур омада, шарту шаройити 
Самарќандро намедонед. Як мисол мегўям, худатон дарёбед. Як 
бор ба он сў нигаред: ду гўр: яке нав дигаре кўњна. Хоки гўри 
кўњнаро бод намекунем, аммо Шамсиддин чї гуноњ дошт? Ме-
шинохтед ўро?

— Мешинохтам.
— Пас хулоса бароред.
— Бубахшед! Шуморо фармуданд, ки …
— Нееее… Маро кї мефармояд? Худам машрабмаоб њастам, 

њама чизро пешакї дарк мекунам ва бисёр дидаам, ки бо инон бањ-
су талош карда касе рўз надидааст. Ба гўри Шамсиддин Иброњим-
зода нигаред, њама чизро хоњед дарёфт.

— Ман бо онњо бањс накардаам, бародар, хоњиш кардам, ки 
чун рањгузар њастам, иљозат дињанд, ки роњро бурида гузарам ва 
мазори Шамсиддинро зиёрат кунам.

— Ман наздик будам гоњи сўњбататон, аз ин рў мегўям фарљоми 
корро. Ќозї сипоњ. Нодида ва ношунида гирад, аммо аз паси кор 
шавад. Њоло сайде рањо нагашта аз доми ин сайёди аљал. Дареѓи 
Шамсиддин.

— Хидматгузорон низ зиёд дорад?
— Дорад. Боз гумон накунед, ки ман њам аз он хидматгузорон 

њастам.
— Агар худатон намегуфтед, аќли ман ба ин чиз намедавид.
— Не-не! Чунин мапиндоред. Ман Фаррух, аз шогирдони усто 

Рањмонќули Урметанї.
— Эњ, додарзодайи худам будаед-ку! Воло монандед; нигоњатон 

худди нигоњи усто Рањмонќул, гапзанињотон њам. Шумо, ки дар 
маркази вилоят њастед, гўед, ки чї масхарабозињост?

— Ин чизро парвардигор донаду шањрдору ќозї ва амири 
Бухор.

— Вале ман зиёд мехоњам, ки сабаби марги Шамсиддинро 
донам.

— Марги Шамсиддинро зарурате ба сабаб набувад; аз рўйи 
наќша бояд касе ќурбон мешуд.

— Чун?
— Баройи тарсонидани чашми иттифоќчиён якеро бояд чу-

нин бо шиканља нобуд месохтанд. Шамсиддин, ки муќаддамтар 
аз дигарон буд, ўро интихоб карданд. Ба назарам кор бо њамин 
анљом намепазирад, як-як – осиё ба навбат бисёр касон нобуд 
мегарданд. Шояд шумо дарак надошта бошед, дўкони усто Азими 

шонатарошро сўхтанд, дўкони оњангарийи усто Мухторро вайрон 
карданд ва бисёр корњойи дигар; њатто шояд надонед, ки Сало-
матхонро баройи рўй кушода ба кўча баромаданаш шогирдони 
худотарси мадраса паси сайисхона њашар карданд, куштанд ва 
зери пору гўрониданд.

— Оњњ… Чї дањшат! Ба куштани як аскарбачча сафедњо ё 
сурхњо ќатли ом мефармоянд; ба куштани њазорњо мо хомўш ме-
истем.

— Замин – сахт, осмон – баланд. Мо тифоќ нестем; ўро кушад, 
маро чї? Мегўем.

— Њамон ќисса-дия; ќиссайи Дониш: амири Бухорро гуфтанд 
самарќандињо, ки бар зидди Николай иттифоќ шавем. Гуфт: «Њоло 
ки ба Бухоро нарасидааст, моро чї ѓам?»

Ва чашми Туѓрал афтид ќозиро, ки каљ-каљ менигарист сўйи 
онњо, вале аз бими он ки аз он тараф фиристода меояд ва ў бехабар 
намонад, илољи шоирро даъват кардан ва ё ба балое печонидан 
надошт. Фаррух низ бар нуќтайи чашми ў дида давонда, бо кина 
ва бухз нигаристани Исохонро дарёфт.

— Шумо бояд Самарќандро тарк кунед, Наќибхон.
— Охир ман баройи Самарќанд бегона нестам…
— Ин нуктаро мо мефањмем. Баройи Ќозї Исохон чї фарќ 

дорад, ки шумо аз куљо. Ў бояд муњити хешро тоза кунад, то 
санге сари роњи ў набошад. Шамсиддин ба ў халале нарасонида 
буд, танњо мегуфт, ки замини поки аљдодиро пойи номубораке 
нарасад. Аммо ќозиро фарќе нест: гўр сўзаду дег љўшад…

Аммо сўњбати эшон анљом напазируфта, љониби растайи Нав 
љунбише шуд. Њама чун ќозњо, ки гоњи хатар баробар гардан ёзида 
ба сўе нигаранд, сар баланд карда, ба нўги пой меистоданд. Дер-
гоњ гарданак зада ва сар ин сўву он сў љунбонида омади касеро 
диданї мешуданд, вале касе пайдо набуд.

Ин замон Туѓрал ба фаросати хеш љой иваз карданї шуда, аз 
зери каши Фаррух дошт ва имо кард, то паси анбўњи мардуми та-
мошогар гузаранд. Мушоњида аз он љо кард, ки ќозї аз наёмадани 
ќосиде ва ё талоя ноумед гашта, тасбењ аз зери остин баровард ва 
боз ба љое ки онњо истода буданд, нигарист, надида осема гашт ва 
гирдгардон менигарист, ки шоири салласабзро пайдо кунад. Пайдо 
накарда љувозак гашт ва ба ѓазаб омада ба гўши љавонмарде чизе 
гуфту фармуд. Ў низ ба љое ки андаке пеш Туѓрал истода буд, 
нигарист ва ин љониб майл кард.

— Аз бало њазар! – аз дасти Туѓрал дошта, сўйи гузари Панље-
кат кашид Фаррух.

— Шумо шитоб накунед, инњо маро кушта наметавонанд. Њар 
кас маро кушад, ба тир мекушад. Инњо метарсанд аз озурдани 
ман. Њар кас маро куштанї бошад, тир мезанад. Ќозї ба ин чиз 
љуръат надорад.

Ва ѓалмаѓал зиёд шуд, ба бенизомї бадал ёфт. Талоя намуд. Ба 
дунболи он савори аспи сафед, ки њама пўшоку каллапўш, љуз мўза, 
сафед буданд. Дирафши фављ низ сафед. Аз љонибе омад, ки ќозї 
Исохони мушаввашу парешон, ки гўйї дар рўз ситора мешуморида 
бошад, сўйи само менигаристу нигоњашро оњиста-оњиста ба роњи 
мазори Шоњи Зинда, расадхонайи Улуѓбек ва мадрасайи Бибї-
хонум медўхт. Роњи сангфарш аз зери наъли суми асбон садойи 
бератб мебаровард. Воњимае дошт. Ду шотири барањнапой рўйи 
сангњо дар ду канори тавсан лигом гирифта сахтљон метохтанд 
ва сангкўб шудани кафу пошнайи пойро дарку эњсос намекар-
данд. Зеро онњо одамони дар нимароњ фиристодайи ќозї буданд, 
ки бояд роњ намоянд ва то Регистон њидоят кунанд. Аспи сафед 
гоњ ба чапу гоње ба рост гардан тофта ва думу фиш афшонда ва 
дањана хойида, кафки дањон резонда; саѓрї, пешсина ва чатанаш 
аз араќ тар; пойњояш рез ва гарданаш барафрошта, кишнаву ка-
рашма карда, баъзан ёлу сурин дода меомад. Ду шотири љавони 
музофотї ба наѓмањойи фарас майл кардаву мутеъ гашта чунон 
метохтанд, ки пояшон ба замин намерасид.

Издињом ба љунбиш омад. Расану танобњо тарангу суст мешу-
данд. Шохњойи дарахтон аз баччагони њавасманди тамошо вазн 
оварда, аз беќарориашон ба љунбиш омада буданд. Кафкўбињо аз 
охири раста сар шуд ва то назди онњо омад.

Љосуси фиристодайи ќозї аз назар дур монд. Ва ё аз омадани 
мењмонон њама дар ташвиш афтода якдигарро гум карданд. Туѓрал 
дастор аз сар гирифта сари тоќиїи рахаш зери дастор шикаста аз 
миёни мардум роњ ёфта ба айвони чойхонайи кандакорї омада 
буд ва сутуни нигордори онро такя зада чашм аз онон намеканд, 
то чї кунанд. Аз ин љо хубтар тобад њама: абрўвони фахха, шика-
ми дамида, либосњойи фохиру оњарийи ќозї, њатто нишони сари 
синагиийи аз њукумати муваќќатї гирифтайи ў. Кибру ѓурур, са-
лавоту сар ба осмон кашидани Исохони ќозї, ба гирду пеш тоза 
карданаш ва остини љома дароз андохтанаш… Ба ў таќлидкорона 
рафтор кардани Эшони Тўра ва Мирзо Яъќуби миршаб зуд ба 
чашм мерасид. Аммо миршаб тез, мушавваш, серкору пуртањлука 
метофт. Сари синайи ўро низ нишонњойи њукумати љорї оро ме-
дод. Шамшери каљи дастааш нуќракўб андар наём миёни ўро зебу 
ќувват мебахшид. Ва сабили монанд ба ду мори сиёњ то баногўш 
кашида буд.Чизи таманно мекардааш њамин мўйлаб буд, ки дам 
ба дам ба ду тараф нўги панља мезад.

«Сафедњо!»
«Зайсев!»
«Полковник Зайсев!»
Садоњо омаданд. Аспи сафеди маст ворид шуд ба майдон ва 

полковники рус шамшер ба њаво бардошта салом кард ва ѓулѓу-
ла дар Самарќанд андохт. Гулњойи дона-дона, даста-даста дар 

њаво шуданд ва гулбаргњойи ранга ба сари полковник пош хўрда 
думѓоза ва ёлу гардани аспи сафедро танга-танга наќшин гардо-
ниданд.

Пешорўйи аспи ў нону намак рўйи дастњо нигарони пиёда 
шудани мењмони олиќадр буданд. Чанд тан медоштанд афзори 
тавсанро ва чанде рикобро ва чанде пойи ў аз рикоб мекашиданд; 
дастњо сўйи полковник ёзида, аз хонайи зин ба замин оварданї 
мешуданд. Гўйї Самарќанд дар хидмати полковник буд. Ва аммо 
касоне низ дар ин майдон омада буданд, ки агар аз дасташон коре 
наояд, аќаллан бинанд; ба нодидањо њикоят кунанд ва њама донанд, 
ки «њомиён»-и мардум чї мехоњанд. Усто Фаррух аз Туѓрал дур 
намешуд, то ба дасти авбошони фармудайи ќозї наафтад.

«Мо бояд пештар аз анљоми кор биравем.»
«Натарсед, усто Фаррух, инњо дар хидмати ин сафедљомайи 

сияњдил банд њастанд, моро фаромўш њам карданд.»
«Вале дили ман гувоњї медињад, ки ќозї ба мўњтасиб фармуд 

дастгир кардани шуморо».
«Воњима накунед, усто.»
«Майлатон… «
«Бубинед, пойи ўро бўсидани ќозиро. Ўро монда, њаваси моро 

мекунад?»
Ва навбат истода буданд ба саломи Зайсев. Аммо ќозї наме-

гузошт, ки њама ба мурод расанд. Зуд-зуд ишора ба нону намаки 
рўйи лаълињо мекард, ки мењмони роњи дур аз гуруснагї мемурда 
бошад. Полковник Зайсеви пурра ва монанд ба мужикњойи Сибир 
мўйлаби малларангашро пушти даст зада бо карру фарр ќадам 
гузошта, садойи ѓарчи мўза бароварда, пештар омад ва лаби нони 
самарќандиро шикаста бар намак расонд ва эњтиёткорона ба дањон 
андохта, хеле муддат дандон назада истод ва баъди хойида фурў 
бурдани дигарон хойид. «Аз макри шарќиён эњтиёт бояд кард» 
дар гўшаш буд ин панд.

Аљаб он, ки тољирони судљў дар ќатори ќозиёну муфтиёну ула-
мойи дину дороён чун душмани Шўро дар пазироийи полковник 
навбат мепойиданд. Ќозї беќарор буд ва зудтар мењмонро аз њама 
људо карда ба минбар бароварданї буд. Минбару тахти тозасохти 
аз чўбу тахта омода кардайи устоњойи мањаллї гўё замонњо боз 
нигарони полковник ва нерўйи мусаллањи казакњойи сафед бошад. 
«Марњабо!» ду даст гоњ пеши бару гоњ ишора ба роњ полковникро 
њадоят мекард ва њар бори даст пасу пеш бурдан тасбењи аз остин 
кашол такону алвонљ мехўрд. Оройиши либос, кифтакњойи шил-
шиладори сари китф, тасмањойи миёну аз китф ба сарсина уреб 
кашида, шамшеру наём ва ќомату истоди низомиёнайи Зайсев 
кўдакони тамошогарро мафтун сохта буд.

Ќозї пеш-пеш ва полковник аз паси ў, дигарон аз дунбол бар 
тахту минбари муваќќатї љой гирифтанд. Ќозї фаши кашоли 

салларо пас зад, тасбењро алвонљ дод ва бо тамоми нерў садо 
дардод:

— Дўстон! Имрўз рўзи муборак! Бо сарварийи полковник Зайсев 
(гардан ба рост тофта, таъзим карда), хуш омаданд, бо сардорийи 
мењмони мўњтарам, њоли њозир ќуввањойи мусаллањи казакњойи 
сафед мењмони азизи њар хонадони самарќандист. Инњо бењуда ба 
ин љо ташриф наовардаанд. Омадаанд, ки моро аз балоњо эмин 
доранд, аз шарри шайтон нигањ доранд ва нагузоранд, ки дини 
мубини моро касе поймол гардонад. Мо њаммаслакем, дўстон, мо 
њамаќидаем, рафиќон. Якљоя амал карда, намегузорем, ки ягон 
ќуввайи ањриманї моро азобу озор дињад. «Шўройи ислом»-и Са-
марќанд бо мададу кўмаку роњнамоийи амири олампаноњ умедвор 
аз Худову Оќпошшост, ки њалќи моро аз њама балоњойи осмониву 
заминї нигањбонї кунад…

Турѓуни тотор суханони ќозиро ба русї мегардонд, то Зайсев 
ва шарикони ў бифањманд, ки ќозї чї мегўяд. Пасон ў суханони 
полковник Зайсевро аз русї ба ўзбакї тарљума кард.

Зайсев: – Ман овозаву шўњрати шањри зебойи Самарќанд ва 
одамони онро бисёр шунидаам. Лекин њоло мебинам, ки чї зайл 
сухан бо воќеият баробар меояд. Маќсади омадани мо ба њар 
фарди ин марзу бум равшан аст. Ќуввањойи мусаллањи казакњойи 
сафед баройи хор доштани шумо ё зери суми аспон гузоштани 
мулки шумо наомааст, балки омадааст шуморо аз њар гуна фа-
локатњо, балоњо ва тохту торољи аљнабиён, хориљиён нигањ дорад. 
Њукумати навруста ва њоло ба пой рост нашудайи Шўро метаво-
над дар њар лањза ва маврид шуморо гўл занад. Чї хел як халќи 
собиќадори тамаддунаш оламгири тољик метавонад ба суханони 
пуч бовар кунад ва дини мубини исломро ба дини кофирон бадал 
созад. Магар шуморо равшан нест, ки баробари барпо гаштани 
Давлати Советї њама динњойи дигар барњам мехўранд ва шумо 
бозичайи дасти советњо ва ѓуломи њалќабагўш мегардед; ятимо-
ни ройгон… Ба умеди Сурхњо нашавед! Вале Сафедњо ба шумо 
кафолат медињанд, ки аморати шумо, мулки шумо, дини шумо чї 
ранге, ки њаст, мемонад!

— Уррааа!
— Уррааа!!
— Уррааа!!!
Кї чї бардошт аз ин мулоќот, касеро равшан нест, вале са-

доњойи ура ва кафкўбињойи сохта гунбади мадрасайи Шердорро 
ба садо овард ва майдони Регистон љўшид. Дар маркази майдон 
шўр, дар гирди он љунбиш ва андар канорањо сукути хомўшї 
њукмфармо буд. Усто Фаррух аз дасти Туѓрал мекашид, ки дур 
аз ин майдон гарданд.

«Сабр, сабр! Бубинем, ин љавон чї мефармояд…»

Љавоне бо номи Саъдулло аз гурўњи «Иттифоќ» талош дошт, 
ки ба минбар барояд, аммо телаву шатта карда пас гардониданї 
мешуданд. Ва ў дар поѓундайи тахт сахт аз сутунчае дошта фарёд 
мезад, ки аќаллан нафаре њарфашро шунавад.

Саъдулло: – Ќозї Исохон! Як маротиба мулк, ватан ва мар-
думро фурўхта, њамаро ѓулом гардонида будед, писанд нашуд, ки 
боз… (дањони ўро доштанї шуданд) ки боз ба казакњойи сафед 
мефурўшед?! Дар Русия њокимият ба дасти Ленин гузашт! (Дањони 
ўро бастанд, аз гулўяш хафа карданд ва ба паст кашиданд.)

Туѓрал худдорї карда натавонист:

«Эй ќозийи давр, аз ту пуркортарем!
Бо ин њама мастї аз ту њушёртарем!
Ту хуни касон хуриву мо хуни разон,
Инсоф бидењ, кадом хунхортарем?!»

Усто Фаррух сањл монда, ки фарёд занад. «Шумо якравї на-
кунед, Тўра. Аз дасти ин њамафурўш њар кор меояд… Гардед… 
Рошед…»

Вале Туѓрал рафтан ва ё нарафтанро надониста музтар монд 
ва њодисаву воќеоти зиндагиро аз лавњи хотир мегузаронд ва ба 
хулосае меомад, ки дунё њељ. Месохтаанд њамаашро: баройи рўз 
гузаронидан ва боз як шаборўзу соату лањза умр дидан, фис мирї 
бурд кардан, баройи худро ба мартабадорон ва курсинишинон ши-
рин карда, луќмайи њарому њалол ба каф овардан, баройи содаро 
фирефтану нотавонро лагад задан, баройи аз бечора ситонидану ба 
мансабдорон инъом кардан зинда бояд буд; моли касро моли худ 
бояд донист, бояд ба љойи фарзанди худ гўсфанд кушту баччайи 
дигареро ба љањаннам фиристод; ба љойи писари нохалафи асас 
Бањриддин Шамсиддинро пора-пора бояд кард; ба љойи духтари 
хеш духтари њамсояро «тортуќ» бояд овард.

— Рошед, таќсир, чашми суроњї хунрез аст!
— Хаста шудам, усто… Мане, ки умрам ба сайёдї гузашта, 

хастагиро намедонистам, рўњан хаста шудам… Маро ба хонайи 
Тўтї баред, аспам дар он љост. Ба Фарѓар бояд баргардам… Ди-
дам, донистам… Инњо дум надоранду бас.

— Шуморо хона барам.
— На.
— Агар майл доред, каме дар чойхонайи Регистон нафас рост 

кунед, пасон њар љо хоњед, бараматон.
— Ин таклиф бад не. Аз њаяљони зиёд њалќам хушк шуд. Об-

боеее… Акнун донистам, ки бо чунин нобакорон на дунё обод 
гардад ва на мулк.

Усто Фаррухи на чандон бо Тўѓрал шину хез карда ва як бору 
ду бор дар дўкони усто Рањмонќули урметанї дида аз зери каши 

шоир дошта ба њавойи пойи ў ќадам мегузорад ва хомўш аст, ки 
чизе нагўяд, то шоир чизе фармояду љавон бањра барад.

Чойхона низ серодам буд ва љойи нишаст ёфт намешуд. Дуди 
кабоб ба фазо мепечид. Рў ба рўйи ќўрайи сихкабоб пирамарде 
монанд ба кўњистонињо домони яктањи симобирангашро ба зер 
гирифта бар кундае менишаст ва халтакисайи буридайи пањлўйи 
рости куртаашро ќабза карда ба кабобпаз менамуд. Туѓрал пой 
аз рафт боздошт ва ба он мард нигариста, оњиста гуфт:

«Шинос барин.»
«Маро низ шинос метобад.»
«Мулло Раљаб нест?»
«Оре, Мулло Раљаб.»
— Саломун алайкум!
Он мард баробари шунидани садойи шинос парида хест:
— Оњ, да номатон мурам, аз љустанам дар поям мўкї намонд, 

кисаамро буриданд, мебинед? Шуморо гум кардам, аз њамун Кўњис-
тони боло аз паятон омадам, пеши потон мурам. Воло олама 
кофтам. Куљо мегардед? Сињат њастед?

— Њо, Мулло Раљаб, зиндаем. Ба чї кор омадед?
— Воло аз пайи шумо омадам.
— Бо ин кабобпаз чї муомила доред?
— Напурсед… Ба бепул дуди кабоб, вале ин љавон аз дуди 

кабоб њам пул гирифтанї.
— Чун?
— Таќсир… Ман шуморо дар тамоми олам кофтам, наёфтам. 

Пештар рафтам, ба таги фўки козї, ки шояд шуморо ба назди 
мењмони олиќадраш хонда бошад. Надидаматон. Ѓалмаѓал мешуду 
тира-тира. Дар омад-омади Зайсев тела-тела шуд. Як кўдак сари 
дасти падар нон мехўрд. Буридайи нонаш аз даст афтид. Нонашро 
аз замин бардоштаму мучї карда ба дасти кўдак додам. Боз лесиду 
афтонд. Падараш, ки њушаш ба «бозї» банд буд ва кўдак дар баѓал 
хам шуда наметавонист, боз нонашро бардоштаму бўсидаму ба 
дасташ додам. Кўдаки сер боз нонро ба замин партофт. «Садќайи 
нон шав» гуфтам дар дил ва буридаро ба љайбам андохтам. Аз 
љайби ман низ нон ба замин афтид. Унту бинам, кисаро бурида-
анд. Баъд ѓамгин шудам, ки њам шуморо пайдо накардам ва њам 
кисаро бой додам.

— Њоло ки саратонро набуридаанд, шукр кунед. Самарќанд 
ранг ба ранг њилањо дорад. Халќњойи њарранга.

— Воло, рост мегўед, таќсир.
— Дар љайб чизе буд?
— Буд, таќсир. Серкаро фурўхта, бар асаратон омадам, ки…
— Бо ин кабобпаз чї муомила доред?
— Ќарздорам.
— Кабоб хўрдед?

— Дуди кабоб, таќсир.
— Чї хел?
— Ман ин љо нишастам ва чашмам ба дуди кабоб афтид. Ишон 

(ишора ба кабобпаз карда) фармуданд: Мулло амак, чанд сих 
монам? Гўшти ќушќорбарра-дия, роњат мекунед!

Мулло Раљаб: (Кисайи буридаро ќабза карда.) Миннатдор, 
додарам. Ман гўшт намехўрам.

Кабобопаз: Чува, мулло-амак?
Мулло Раљаб: Наход одам гўшти њайвонро хўрад?
Кабобпаз: Худи худо фармудагї-ку, гардам.
Мулло Раљаб: Худо шири њайвонро хўред, на гўшташро, гуф-

тааст.
Кабобпаз: кўчќор шир надошта бошад, чї кор кунем, мулло-

амак?
Мулло Раљаб: кўчќор агар шир надорад, ба модинааш шир 

меорад.
Лекин шиками гуруснайи Мулло Раљаб танбўр менавохт. Пу-

лашро, ки рабуда буданд, ба бепул дуди кабоб гуфта, оби дањон 
фурў медод. Яке ба ёдаш зад, ки нони аз дасти бача афтидаро дар 
кисабаѓал андохта буд. Оњиста баровард. Ду кафонд ва бурда бар 
рўйи кабоб дошт. Чун дид, ки кабобпаз чизе намегўяд, ба рўйи 
сихкабоб гузошт ва дере нагузашта кабобопаз сихњоро рўгардон 
карданї шуд, ки Мулло Раљаб нонро гирифт, «дуди кабоб зад» 
гўён боз омада ба љояш нишаст ва буридайи нони дудзадаро га-
зида хўрд.

Кабобопаз: Мулло-амак, пули кабобро дињед.
Мулло Раљаб: Ман, ки кабоби шуморо нахўрдаам. Баракс ду-

дашро доштам, ки њавойи Самарќандро вайрон накунад.
Кабобпаз: Баракс њавойи шањрро хушбўй мекунад. Касоне 

њастанд, ки дар соли ќањтиву гуруснагї аз бўйи кабоб лаззат ме-
баранд.

Мулло Раљаб: Ман дуди онро ба нон гирифтам, на бўяшро.
Кабобпаз: Аз Ќорийи Бухоро њам гузаронидед.
Мулло Раљаб: Ман аз ќориву шумо аз судхўр.
Мулло Раљаб рў ба рўйи Туѓрал истода фармуд:
— Худатон ќазоват кунед!
— Кабобопаз дуруст мегўяд. Шумо, ки рўйи кабоби ў нони ба 

замин афтидаро гузошта, дуди кабоби ўро дошта бошед, он кабоб 
макрўњ шуд ва ин љавон бояд он сихњоро ба саг афканад.

Кабобпаз: Саг гўшти сагро намехўрад, мењмон.
Ин њарф аз забони кабобпаз якбора баромад. Баъд андешид. 

Туѓрал ба мулло Раљаб, мулло Раљаб ба усто Фаррух ва касони 
наздик ба кабобпаз нигаристанд, вале касе ба дигаре чизе нагуфту 
напурсид. Туѓрал сад пањлў мегардонд сухани ўро: Гуруснагї. Дар 
баъзе музофотњо ќањтї. Дошта ба надошта намедињад. Сер пар-

войи гурусна надорад. Љанг њар балоро пеш орад. Мулло Раљаб 
ѓарора карданї мешуд, аммо аз шиками тињї чизе барнамегашт, 
њатто буридайи нав хўрайи ў.

Туѓрал таги кисса кофта як танга баровард. Ба кабобпаз ни-
шон дод:

— Мешиносї? Кї?
— Николай.
— Медонї, ки ба ин чї ќадар кабоби саг медињад?
— Нннн…
— Тамошо кардї, пулаша те.
— Нннн…
— Забонат нагирад, пулаша те!
— Лллл-ло- зи-им не-е…

Љанг мададгори дороён ва тољирон бувад. Андар канори роњњо, 
Љумъабозори Шоњи Зинда ва паси деворњойи мадрасайи Бибихо-
нум ва он љониб ду тарафи роњи гузари Сўзангарон роњу раста 
намонда савдогарон, ќаннодон, њунармандон ва кўњнафурўшон, 
нонфурўшон чун дар маросиму рўзњойи ид саф-сафу рада-рада 
турнавор ќатор шуда харидор љеѓ мезананд: Аз они ман гарм, аз 
они ман сафед, нони Ќўшосиё, ќандолот! Нишолло! Ва њар љо- 
њар љо зери чашмбанду фаранљї касоне меистанд, ки мард ё зан 
буданашонро, то набиниву нашунавї, фарќ намекунї:

«Мулло-ака, љойи хоб лозим?»
«Мусофир бошед, њама шаройит њаст.»
«Аз они мо арзон, ќариб бепул…»
— Чанд як шабаш?
«Баройи шумо барин мењмони азиз, њашт танга».
— Чор танга.
«Људо паст задед-дия, аќаллан шаш гўед».
Ва либосвориву пўшок, сарбанду фаранљї, љињаку шерозаву 

эзорбанд бар сойиди чап, тоќї сари абрў, ќандолот дар лаъливу 
мева дар сабад савдо мекарданд. Дар рўзњойи дигар андар ин роњу 
раста савдо намешуд, зеро миршабу мўњтасиб имрўз бо мењмони 
олиќадр банд њастанд ва фардо савдогарони касбї њама ба бозор 
мераванд.

— Шумо аз болооб омадагї барин, гардам.
— Бале, аз саргањ.
— Мењмонхона лозим бошад…
— Баъдтар… Њоло усторо зиёрат карданї њастем.
— Гумонам ба хонайи усто Ўрун меравед.
— Не. Ба хонайи усто Рањмонќули мошначї.
— Фотиња гуфтед, хаёлам ба устойи сартарош рафт. – фармуд 

марди пир, ки анљир мефурўхт.
Туѓрал нигарист ба усто Фаррух. Ў сар афшонд.



299

— Устохонаашро сўхтанд, худашро…
— Худашро? – осема ва бовар накарда ба њаяљон омад 

Туѓрал.
— Куштанд.
«Худоё!»
«Худоё!!!»
— Акнун аз пайи усто Рањмонќул.
«Худоё! Ин чї шўрест?!»
Туѓрал њама чизро фаромўш кард: зиёрати гўри Шамсиддинро, 

таъќибу тарси ќозиро, мењмони олимаќоми шањри Самарќандро. 
Пеши назараш чизњойи дигар меомаданд; андешайи зиёд дошт 
аз тўњмату дасисаву ѓаммозињо; аз беќадрийи инсони поку нек; 
аз шўри замона ва боз аз њамон нокасињо, ки худкуши бегона-
парвар њастем.

«Усто Фаррух, њавлийи Тўтихон њамин. Ба ранги дарвозааш 
нигаред; ранги худи чўб. Мо ин љо мемонем, шумо усто Рањмонќул-
ро пайдо карда меоред. Агар пайдо накунед, дар куљо буданашро 
аниќ карда оед.»

Усто Фаррух таъзим карду рафт.

ОБи таЊОРат

Њавлийи Тўтихон дар гузари Сўзангарон. Дар канора бувад ва 
замини кушод дорад. Баройи аспи Туѓрал њам љойи боб. Рўфтаву 
обзада, озода чунон ки худи кадбону. Ба зани шањрї будани ў 
кас бовар намекунад. Чунон ки хонаву дарашро ободу озода до-
рад, ба Гули Бодом низ чунин рафтор мекунад ва поруро якбара 
зада, мерўбаду мечинад; дар набудани соњиби асп нањорї ва ему 
хошок медињад. Бо љонвар чунон муносибату эњтиром дорад, ки 
Тўѓрал ў бошад.

Тўтихон зан не, фаришта. Ба њам омадани сурату сирати зан дар 
симойи ў таљассум гашта. Сињиќомат, на сафеду на сиёњ; гандумгу-
ни офтобхўрда. Пўсти таранги дилкаш дорад. Равѓанин ё атрогин 
метобад. Абрўвони пайвастайи байнаш хамида, ки аз реша сабзида, 
ду барг ба ду љониб нумўъ карда бошад; бинийи рост, чашмони 
сиёњи зинда, пешонийи њамвор, мўйи сиёњи равѓанї, гўшњойи 
хурди муносиби рўй, манању занахдони камгўшт, лабони нозук 
ва дандони мор дорад; сапеду симзада. Хандад, гўйї гул шукуфт. 
Гоњи гиря њам Тўтї зебову хушандом аст. Танњо, бефарзанд. Касе, 
ки дорад, Туѓрал аст. Ва шоирро тасаллибахш. Агар Туѓралро 
дар Фарѓар озор дињанд ва ранљонанд ё худ илњоми шеъргўйиаш 
наояд, сўйи ў рањ месипарад ва шеър мегўяд:

«Ба мизроби дигар ќонуни ишќат соз мекардам,
Навойи пардайи ушшоќат аз шањноз мекардам.»



300

Тўтї ноз мекунад: гоњ рўйи дасти шоир, гоњ дар оѓўшаш, дар 
пањлўяш, дар рў ба рўяш, дар гарданаш чу тавќ ва оне хидмат-
гор, љонсупор; лањзае нозгунљ, азизтарин… Шаборўзон мусоњиб, 
ѓамбурор, шеърхон ва шеършунав. Ба назари Туѓрал дар ду дунё 
монандашро пайдо кардан муњол аст.

— Шеър бихонед, тозаашро…
— Нагириста бигўй, хубашро мехонам.
— Охир чун нагирям, ки љуз шоир касе надорам.
— Магар кифоя нест?
— Кифоя. Аммо аз ман нест. Гумон дорам, баъзан хаёл меку-

нам, баъзан мебинам, ки шуморо аз дасти ман мерабоянд.
— Кї?
— Онњоро намешиносам. Бегонагон…
— Шояд аз баройи ту шуда?
— Нагўед… Ман чунин зан нестам. Агар шавњарамро намекуш-

танд… Душманон намекуштанд ва шумо бо шеърњойи љаззобатон 
аќлу њуши маро намерабудед, дар ду дунё ёди мард намекардам. 
Ягона умедам ва орзуям нишоне аз шумо…

— Инаш кори Худованд. Агар надињад, мо сохта наметавонем. 
Созанда худаш.

Лањзањо зиёданд: Туѓрал њам ёд мекунад, Тўтї њам:
— Ин кабкро худатон шикор кардед?
— Бале, худам. Баройи ту.
— Чї хел зебооо… Ин чашму абрўву ин лаби аќиќинро бинед… 

ин сари синарову…
— Ба ту монанд, Тўтї.
— Аз ин рў тир мезанед?
— На. Ман мехоњам, ки дар Кўњистон њам туро бинам. Тир 

мезанаму баъд пушаймон мешавам. Ањд мекунам, ки дигар наме-
кунам. Лекин баройи ту сайд мекунам. Медонам, ки гўшти њайвон 
намехўрї, ки пир мешавї. Тароватат кам мешавад…

— Оњ, шоир, баройи ман худатон оед.
— Ва донї, ки то омадан ва то туро дидан чї умр ба сар ме-

барам… Гургон тала кунанд дилу маѓзи сарамро. Гумонњо дарка-
шанд хунамро. Шайтон дар хунам љой гирад ва бероња кунад ва 
натавонам истодан дар Кўњистон. Нашри китобро бањона карда 
зуд-зуд нишеб шавам чу Зарафшон.

— Элак - бањона, дидор - ѓанимат.

* * *
— Дорад албатта, Наќибхон, вале баройи кї чї гуна? Худо-

ванд фармояд.
Тўтї садойи кушода шудани даричайи дарвозаро нашунид, 

аммо ѓур-ѓури сўњбатро шунида, ќашаву љорўб канор гузошт, до-

мони нифа задаро берун кашида њамвор кард ва сатили обро низ 
аз назди асб гирифта дур гузошт ва остинњо барзада, сойидњойи 
монанд ба синайи моњиро остин фароварда пўшид ва ба пешвози 
мењмонон омада салом дод; обдаставу дастмол овард, то об резад 
ба дасташон. Вале Мулло Раљаб пешдастї карда обдаставу сачоќ 
бигирифт аз дасти ў ва об ба дасти Туѓрал рехтанї шуд.

— На. Ман ташнов меравам.
Тўтї дар обдастайи дигар оби тањорат овард.
Тўтихон, ки омода ба омадани Туѓрал гашта, кати чўбийи зери 

войичи токи њусайниро палосу кўрпачаву болишт густурда буд, 
бори дигар аз назар гузаронида ва барги аз тор рехтаро чида ва 
пушти даст рўфта, мењмонро фармуд:

— Марњабо, мулло-ака!
Ин њавлийи канортар аз марказ ором буд. Агар аз пашшаву 

хомўшак безобита гашта сум задани Гули Бодом ва такопўйи 
Тўтї набошад, ороми ором буд. Ва њолї гулў равшан кардан 
ва садойи бинї афшондани Туѓрал аз ташнов меомад. Баъдтар 
худи ў остинњо то оринљ бар зада, тоќиву дастор пушти сар ва 
мўкї кашида; дар пой кавши нўѓайї ва эзори сафеди суф намоён 
аз ташнов баромад. Обдаста дар даст, ки баройи Мулло Раљаб 
оварад.

Тўтї ин њолро дида шитобон рафта, обдаста аз дасти шоир 
гирифта, об пур кард ва дар сари роњ гузошт, то Мулло Раљаб 
бояд бигирад.

Туѓрал дастмоли сари тори байни пояњойи войич кашидаро 
гирифта тозатар пок кард нами дасту сару рўйро ва бурдбору воло-
маќом бар кат баромад. Ба Тўтї менигаристу худ медонист, ки аз 
дил чї мегузарад ва наѓма намекард, то тањораташ нашиканад.

«Агар дар хоб медидам баногањ талъати Лайлї,
Њазор анљоми Маљнунро ба як оѓоз мекардам.»

— Чизе, ки гуфтед.
— Агар гуфтам, хуб гуфтам: Лайлиро сутудам.
— Њааа-а.
Пасон Туѓралу Мулло Раљаб намози аср хонданд.

* * *
Сањни мадрасайи Бибихонум. Як тути куњансол дорад. Як 

шохи азимро тир гирифта, њанўз њам њамойил. Тори мадраса низ 
валангор: ољурњойи шикаста ва рангу бори ворафта, андовањойи 
рехта тоза метобанд. Аммо касе ба ин чиз эътибор намедињад. 
Гўё асари кўњна. Ба ривояте кори Темури ланг: Аз лашкаркашї 
ва љангњойи тўлонї баргашта, миёни Шоњи Зинда ва расадхонайи 

Улуѓбек ќарор мегирад ва чашмаш ба сохтмоне меафтад, ки мад-
расаву манора дорад. Пиндораш дар набудани ў касе шањри Са-
марќандро соњиб гашта чунин иншооти бузург сохтааст. Аз рашк 
тўп зада онро валангор мекунад. Рост, аз њамон роње, ки аз сўйи 
Чоч меояд, чунин амалиётро гузаронидаанд, аммо асораташ куњан 
набуда, нав аст. Асари тоза, ки њанўз њам гард-гард хока мерезад 
ва оби барфу борон гилолуд шорида, наќш мегузорад. Дар чунин 
шаройит ќозикалони шањри Самарќанд Исохон мењмони олиќадр 
саргурд Зайсевро аз майдони Регистон ба сањни мадрасайи валан-
гор хонда, мењмондорї карданист. Мењмондорийи самарќандї 
ба чањор подшоњ равшан аст; љуз шири мурѓу пойи мор њама чиз 
рўйи хон аст; ба вижа нонњойи осиёйиву ширмоли самарќандї. 
Рўйи дастархон љойи пиёлагузорї надорад ва баройи як таќсимча 
ва ё косаеро гузоштан зарфи дигарро бояд гирифт. Касони бори 
аввал чунин мењмондорийи самарќандиро дида беибову бетафо-
вут њама чизро омехта мехўранд, пасон медаванд. Чанд муддат 
пеш тири тўпи лашкари рус ба тори мадраса расида валангор ва 
манораро каљ карда буд.1 Аз ин рў муѓамбирона фављи саргурд 
Зайсев ва дигар намояндагони зидди њукуматиро дар ин макон 
љой доданд ва Исохони ќозикалони Самарќанд роњнамойи ин кор 
буд. Дами миршаб баландтар аз даму нафаси дигарон; на танњо 
аз нўги шамшераш, балки аз чашмаш низ хун меборад. Аз шид-
дати ѓазаб ва аз бисёр хуни ноњаќ рехтан бошад, ки чашмонаш ду 
косайи хунро монад. Ва тааљљуб кунанд, ки аз паси пардаи хунин 
чї гуна бинад Мирзо Яъќуб.

«Мо ба шумо мадад мекунем! Њељ гоњ танњо намегузорем! Нону 
намакатонро пос медорем!»

Ќозї Исохон дар пањлўйи Зайсев бинову таманно карда гоњ-гоњ 
риш каф мезад ва халал намерасонд, ки мењмон то охир суханаш-
ро гўяд. Вале саргурд њавсалайи сухан гуфтан надошт ва ё раво 
намедид, ё худ назараш намегирифт, ки њар чизро ба эшон гўяд.

Ќозї: – Мењмони олиќадр Зайсев хуш фармуданд, мо њам чу-
нин умед дорем ва лашкари музаффари шуморо фатњу нусрат 
орзу мекунем, то дар њама љабњањо ва набардњо пирўз бошад, ба 
мардуми мо бахту саодат биоварад.

Баъди тарљумайи Турѓуни тотор саргурд масрурона сар андохт 
ва ду каф ба њам баста сўйи мардуми сари хон ва хидматгузорони 
сари пой истода афшонд, то донанд, ки хубтар аз ў ва сипоњи ў 
дўсте, ѓамхору мададгоре ва наљотбахше пайдо карда натавонанд. 
Ва низ дар љавоб, аз рўйи фармуди ќозї, садоњо ва дастафшонињо 

1. Касе љуръати гуфтани ин рафторро надорад, ба Темури ланг мечаспонанд, 
ки баъди аз сафар баргаштан мадрасаву манорайи баланду зеборо дида, 
рашк аз занаш Бибихонум бурда, аз дур тўп парронда, чунин харобаро ба 
миён овардааст.

боло шуданд. Ќозї табассум дар лабон ба њарду тараф менигаристу 
миннатдорийи хешро бо аломати сар ифода мекард ва шодмонї 
дошт, ки муродаш њосил хоњад шуд. Боз гуфтание дорад Исохон, 
аммо ё фурсат нарасида ва ё давра мувофиќ нест.

Муфтиву муллоњо, ќозиву ќозичањо ва аъзойи «Шуройи ис-
лом» ва дигар душманони њокимияти Советї аз забони ќозикалон 
чизеро нигаронанд, аммо ў он чизро ифода карда наметавонад ё 
гуфтан намехоњад ва донад, ки бе бањси сари хон он ишкол осон 
гардад.

Муфтї: – Дар њузури пушту паноњи ќуввайи ислом љаноби 
Зайсев арз кунам, ки мардуми Самарќанд аз ќудуми муборака-
шон сарфароз буда, умед ба шумо ва сипоњи музаффари шумо 
доранд, ки дунёйи исломро ободтар хоњед кард. Вале дар ин шањри 
куњанасос ва пурдидаву пуркарда гурўњњое љой гирифтаанд, ки 
сиёњро аз сафед фарќ накарда ва баду некро сарфањм нарафта, 
ё суду зиёнро надониста, дўсту душманро нашинохта њаргуна 
мољароњо меангезанд, пархошњо ба миён меоваранд ва сабаб бар 
он мегардад, ки одамони номдор ва хубу бегуноњро ба тўњмат са-
зойи љазо медонанд. Чанде пеш касони номаълум Шамсиддин ном 
узви «Иттифоќ»-ро куштаанд ва ин ташкилот аз «Шўройи ислом» 
домангир шуда, Бањриддин оќсаќолро ба њабс кашид. Агар…

Ќозї: – Мўњтарам муфтї, шумо ин корро ба мо супоред, њам-
роњи љаноби олї Зайсев машварат карда илољи ин корро ёфта, 
њаќ ба њаќдод хоњем расонд.

Зайсев баъди аз забони ќозї шунидани номаш гўш ба дањони 
Турѓун медошт ва дам ба дам ба тасдиќ сар афшонда, тарљумонро 
бовар кунониданї мешуд, ки масъала мушкилоте надорад ва њалли 
худро хоњад ёфт. Ва баробари маънийи мурољиати ќозиро шунидан 
сахттар сар такон дод ва садояш баромад: «Конечно!»

«Халќ ба як газ нон зор, дастархондорийи ќозиро бубин.» Таќ-
рибан нисфи зиёди дар сањни мадрасайи Бибихонум нишаста, хоњ 
љонибдори ќозї бошад ва ё зидди тартиботи давлатдориаш, ин ан-
дешаро аз зењн мегузаронд, вале овоз баланд карда наметавонист, 
ки биринљашон обро намебардорад. Ќозї њозир буд ба дастбўсийи 
саргурд Зайсев; аз њар нуќлу наво гирифта ба таќсимчайи назди ў 
мегузошт ва бо даст ишора мекард: «кушайти». Чунон ба мењмон 
сухан мекард, ки ба забони ў мегуфта бошад ва Зайсев содагийи 
ўро дарёфта «суханатон маъќул» сар мељунбонд.

«Ин мадрасаву манорро кї ба ин њол оварда бошад?»
«Рафиќ Зайсев, ин кори Темури ланг.»
«А! Тимурланг! Знаю. Хромой, грозный Тимур!»
«Вы изнай, тавариш, Зайсев! Бало!»

Овоза шуд, ки Бањриддин оќсаќолро аз њабс озод карда сўйи 
Бухоро гурезонидаанд. Аммо аз усто Рањмонќул дараке нест. Халќ 
дар ин борањо мегўяду њељ амалу њавсалаву талвосае надорад. 
Усто Фаррух овард хабарро, ки куљо ѓайб задани Рањмонќули 
дарздўзи урметаниро на худињо медонанд ва на њаќќу њамсояњо 
ва на онњое ки њар гоњ ба устохонайи ў ќадам ранља мекарданд; 
инчунин аз ањли «Иттифоќ» касе огоњ нест. Бонги хатар мезананд, 
«кори душманони синфї» мегўянд, аммо касе чизи дуруст гуфта 
наметавонад. «Гўрњойи кўњнаро љустан лозим; рўзи Шамсиддин 
ба сари усто њам омада.» Лекин суд надорад ин њарфњо. Ба њар 
њол Туѓрал аввал ба хонайи усто рафта аз пайвандонаш њолпурсї 
кард, баъд ба сари мазори Шамсиддин омад. Ў гирист. Касе гу-
мон намекард, ки Туѓрали шўх, бебок, тундзабон ва њозирљавоби 
гоњ ринду гоњ мусулмон ба марги шинос гиряд. Воќеан Туѓрал 
баъзан худро бепарво вонамуд мекунад ва чунон менамояд, ки 
дунёро об барад њам, парвое надорад. Вале њоло хоки мазори 
њанўз сабза надамидаро аз ашк тар мегардонад… Чунин: баъзан 
дунёро об барад, ў парвое надорад, вале гоњ-гоњ ба марги бечорае 
дарё мегиряд. Ба марги ононе парво надорад, ки кас нестанд ва ё 
љуз дарди шикаму ѓами тани худ дарде надоранд. Аммо донад, ки 
оќиле, гетиафрўзе, донишманде, ватанхоњу ватанпарваре гетиро 
бадруд гуфт, хун хўрад; ба вижа ноњаќ ва ё дар роњи њаќ ќурбон 
шуда бошад. Ба назар шоир танњо Бедил мегўяд, шеърњойи ўро 
мехонад, мўшикофи шеъри ўст, таќлид мекунад, мухаммасу мусад-
дас мебандад бар ѓазалњойи ў; ба маънињойи борики шеъраш фурў 
мераваду сарфањм… дигар андешае надорад. Дар асл њамадон: аз 
Рўдакї то Шоњин устодони ўянд; аз бар донад офаридањояшонро 
ва аз таќдиру рўзгори сипариашон андешаду ѓам хўрад. Дунё на-
кунад киройи гиристани мо. Баъд Тўтиро њадаф дониста месарояд. 
Зеро он чї аз устодони гузашта ва рўзгори кунунї омўхту донист, 
баройи ба даст овардани чунин Тўтињост. Дунёйи Наќибхон аз 
њамин манзилу макон ибтидо гирифт: падари бохабар аз ду сарой 
Бобохон писари нозгунљу зиракаш Наќибхонро аз Фарѓар ба Са-
марќанд овард ва аз мадрасайи Тиллокорийи Регистон «ба ќимати 
ёздањ њазор тангайи мирї» њуљрае харида писарро љой кард ва ба 
мударрисон «пўсту устухонаш аз ману гўшташ аз шумо» гуфта, ба 
Кўњистон баргашт, пасон ба хотири ў чанд муддат ба Самарќанд 
кўчид, то писар хешро танњо эњсос накунад. Вале Наќибхонро 
оромї хуш буд аз он ки ўро касе халалгор бошад ва аз омўзиши 
илму адаб дур кунад. Наќибхон њама илмњойи замонаро аз бар 
мекард чун нобиѓагони пешованд. Вале њуљрайи мадраса сермаѓал 
буд ва омадшуди дўстону пайвандони толибилмон зиёд. Боз љое 

лозим буд Наќибхонро, ки љуз китоб ва хўрданиву ошомиданї 
чизе ё касе надошта бошад.

«Мо инак њавливу љой дорем дар шањр…»
«На, падар. Маро љое мебод, ки љуз худову худам касе набо-

шад.»
«Одамбезор шудайї магар?»
«На, падар. Њазрати Бедил фармуд: «Одамї, ки пеш аз он одам 

шавад, бўзина буд.» Мехоњам дар танњойињо чунин маънињоро 
дарёбам.» »

«Ман низ ин чизро хоњам. Вале Худойи ягона одамро одам 
офариду бўзинаро бўзина. Аз пайи чунин андешањойи шаккокї 
нагард. Бедил баринњо низ аниќу яќин надонанд ин чизро. Аз 
куљое гўшашон бод бурдааст ва хондаанд, ки мегўянд. Пеш аз он 
ки Бедил гўяд, касе бар ин чиз ишора карда, албатта.»

«Ба њар њол, маро љойи орому бекас мебод.»
«Оќибат манзили мо водийи хомўшон аст,

Њолиё ѓулѓула дар гунбади афлок андоз!»
Наќибхон як ќад парид аз байти хондайи падар ва карахту 

ором ба ў нигарист, аммо чизе гуфта натавонист, њарчанд ки сари 
забонаш њазору як пурс буд.

«Ман ба ин маънї нагуфтаам, падар.»
«Ту ба ин маънї нагуфтайї, аммо ман чунин дарёфтам…»
«Дарёфтани олам имкон надорад, лекин кўшише бояд кард, ки 

аќаллан гуфтањойи пешовандонро сарфањм равем.»
«Пешиниён чизе нагуфтаанд, ки бойиси нофањмї бошад. Вале 

аз нофањмиву нодонї чизњое гуфтаанд, ки њама чизро нофањмо 
кардаанд. Худо офарид, худо сохт, худо гуфт, худо дод, худо ги-
рифт… Чї нофањмї дорад?»

Боре гоњи шикор сайдеро нишон гирифт, гардани баёзи он ва 
чашмони зиндаву зебояш аќли ўро рабуданд ва ѓизол Тўтї шуд 
пеши чашмаш. Сайёд хеле нигарист, ба Тўтиѓизол; бовар накарда 
чашмонашро молид ва камон аз даст афтида ба санг бархўрд, 
ѓизол рамиду «фирќ» бинї афшонда гурехт. Аз паси санг архари 
бузургшох пайдо гашта рамида гурехт низ ва ў камонро чаппа 
овехта то хона омад ва зану духтарашро диду ба Гули Бодом 
нишаст ва сўйи Самарќанд равон шуд.

…Тўтї нотоб мехобид ва баробари шунидани садойи шиноси 
суми асп ва аз паси дарвоза сайња кашидани Гули Бодом рўймо-
ли сахт ба сар бастаро кушода мўйи сиёњу дарозашро парешон 
кард:

«Бурд зулфаш гарав аз мушкилам осониро,
Кард наќше ба дилам хатти парешониро…

Гир аз турраи ў сархати ошуфтадилї,
Нест устоди дигар дарси парешониро…»

— Муњобот мекунед!
— На! Муњобот на! Ман туро дар сари кўњи баланд дида, па-

решон шуда омадам.
— Хоб дидед?
— На. Дар бедорї.
Ва Тўтийи бемор бо шунидани ќиссайи «сайёду ѓизол» худро 

ба гардани Туѓрал овехт: «Шоири ишќи ман!»
Туѓрал:

«Дар ѓами ишќи ту охир нотавон хоњам шудан,
Оќибат дар хок чун тири камон хоњам шудан.»

Тўтї:

«Ошиќонро хоксорї рутбайи озодагист,
Зери пойи тавсанат чун парниён хоњам шудан.»

«Худоё, олами гирдгардону ќисмату сарнавиштро бубин: магар 
ман гумон доштам, ки ин паричўља рўзе ба пешвози марди кўњис-
тонї мебарояд?» Рўйи кат рў ба рўйи ў нишаста симойи ширин ва 
њусни рухсори ўро дида пеши назар меорад духтарчайи кокулдори 
чолокро, ки њар рўз чун дастёри модар ба растайи нонфурўшо-
ни пањлўйи мадраса рафта чањор нон рўйи даст ба њар рањгузар 
пешкаш мекунад, ки нони маро гиред. Ва талабайи мадрасайи 
Тиллокорї њар бори нон харидан аз нони ў мегирад ва агар набо-
шад, нон нахарида пас мегардад то пайдо шудани ў. На. Баройи 
ишќу ошиќї на. Ба њусни рўйи духтарчайи асри куњан менигарад 
ва милањойи ба нўкаш пахта андохта – баъдтар шамалаку пўпак 
илова карда зењн мемонад; аз дилаш чї андешањо мегузарад, худаш 
медонад ва меравад. Гоњ-гоњ ба модари сафедрўйи пуррагўшт, 
либосњойи одмиёнайи ў зењн мемонад ва тамкину бардошти ўро 
ба назар гирифта «аљаб» мегўяд ва зиёд фикр мекунад: «Шумо аз 
тухмайи Хоља Ањрор нестед?» Гумонаш дар Самарќанд њар каси 
хуб ва зани зебо аз дудмони Хоља Ањрор мешавад.

«Кадом Хоља Ањрор?»
«Хоља Ањрори Самарќандийи дар ќадим гузашта.»
«Не, муллољон. Мо ќадимиёнро намешиносем.»
«Палакатон тоза барин, баройи њамин мегўям.»
«Шумо аз он наслу наљод њастед?»
«Бале…»
«Мегўм, баройи чї саллачаатон аз дастори дигар муллобачањо 

фарќ мекунад.»

Ва Наќибхон тањкобї накарда, чун киноя пазируфт ин фарќ-
гузориро ва ба њуљрааш рафта дастори хурди кабудчаро гирифта 
хуб зењн монду андеша кард ва чї маънї доштани ин латтайи 
дарозро нафањмида рўйи китобњойи тобадон гузошт ва тоќийи 
гунбадшакли сабз пўшид, ки гоњ-гоњ ба сар мекард баройи ран-
горангийи олам. Бисёрийи ин корњо аз рўйи њавову њавас буданд 
ва таќлидкорие ба кадом мударрис.

Аввал ба ин чиз эътибор дода ва њарфи занакро ба дил гирифта 
чанд рўз аз назди нонфурўшон гузар накард. Вале чун дид, ки аз 
таровати ин зану одобу услубаш бенасиб мемонад ва он чўљайи 
париро намебинад, дур-дур гашта ба ин љониб зењн монда хумор 
мешикаст ва њамин ки духтарчаро ба љойи модар нонфурўш медид, 
зуд омада як нон харида ба њуљра бармегашт. «Калон шавад, ба 
модараш монанд мешуда бошад?»

Намефорад Наќибхонро дар њуљрайи хурди мадраса умр ба 
сар бурдан, гарчи хуб аст ва бо мударрису муллобаччањо ва ќо-
рибаччањо сўњбату бањсу ройсозї кардан. Вале ў љойи ором ё 
кунљи танњойї мехоњад. «Бармањал… Баройи шумо барин љавон 
намезебад дунёбезорї.»

«Чї хел дунёбезорї? Маро оромї мефорад; шеър гуфтаниам. 
Охир ашъори Мирзо Абдулќодири Бедилро аз бар кардан ло-
зим.»

Падар њам розї нест, ки Наќибхон аз мадраса дур шуда ба 
доми кадом авбош ё бесаре афтад.

«Ман ба чунин умед пул дода њуљра харидам, ки…»
«Не, падар, шумо оед, имкон намешавад, ки як шабро дар 

њуљрайи ман гузаронед…»
«Ѓами маро нахўр. Ман љой меёбам. Абераву чаберањойи Хоља 

Ањрор њастанд… Як кори дигар кунем-чї? Ман бо модарат ма-
шварат кунам, аз Самарќанд њавлї харем?»

«Чї зарурат, падар? Агар баройи ман бошад, лозим нест. Ња-
мин њуљра мешавад. Ташвиш накашед.»

Аммо падар ташвиш кашида аз шањр њавлї харид ва кўч баста 
омад. Туѓралро хубтар шуд, ки акнун ба љойи як ё ду нон дањ нон 
мехарид ва агар аз Фарѓар мењмон зиёд ояд, зиёдтар. Мардуми 
Кўњистон ба шањр ки омаданд, ошно мељўянд, аќли мењмонхона 
рафтан надоранд; хонайи шинос бехавфтар аз мењмонхонаву кор-
вонсарой, мегўянд баъзе овозањойи дар борайи шањриён бофта-
ашонро асос карда. Вале Наќибхонро ѓаме нест; баракс мењмон 
зиёд ояду ў бисёртар нон харад. Наќибхон намедонад, ки чї ме-
кашад ўро ба ин љониб. Нон зиёд «Айини мана гиред; гармакак, 
сафедакак!» мегўянд занњо, вале он зани чењраошно ё духтараш 
чизе нагўянд њам, ин мизољ назди онњо меравад, нархи нонро 
напурсида пулро дароз мекунаду нонро мегирад ва гоњи рафтан 
нигоњи мењрубонона меандозад. «Њамайи мардони кўњистонї 

њамин хел: аз хурд то калон зани чењракушодаро бинанд, миёни 
ду абрўяш љой гирифтан мехоњанд.» Аз дил мегузаронад модар, 
аммо духтар ягон андеша надорад љуз «Нон мехўранд фаќат.» 
Фикри дигар њам намекунад.

Наќибхон мадрасаро тамом кард. Падар ўро ба Бухоро хондан 
фиристод. Наќибхон дар растайи Регистони Бухоро ин модару 
духтарро мељуст, аммо чунинаш набуд. «Чаро боре аз онњо чизе 
напурсидам? Ин њама чї буд, ки маро сўйи онњо мекашид?» Наме-
фањмид. Боре ба таътил аз растайи нонфурўшони Самарќанд гузар 
кард, аммо модар ё духтарро надид. Ба љояш занаки ѓафсу калтайи 
дањонаш то баногўш меистод. Хандону хушњол буд. Наќибхон 
зиёд ба он зан нигарист. Зан тааљљуб карда ба атрофиёнаш зењн 
монд. Баъд як зани нимшинос, ки нон харидани муллобаччаро 
медонист, садо кард:

«Касеро гум кардед, муллољон?»
Ў сар љунбонд.
«Онњо кўчида Чўпон-Ато рафтанд.»
«Чўпон-Ато?»
«Бале, муллољон. Њабибахон шў гирифтанд, Тўтиљонро њам 

бурданд.»
Наќибхон сўйи зан сар андохт баодобона ва пиндошт, ки як 

сатил оби сард аз сараш рехтанд, пас-пас рафт. Ва ба назараш 
гум кард оламу одамро. Аммо намедонист чаро? Хонадор шуд. Ба 
раѓми хоњишу њавасњойи зодагон Истам ном духтари дењќонзодайи 
курудї Авазро ба занї гирифт ва аз оѓози кор то охир лаззати хо-
надориро надонист. Гўё хуш карда гирифт духтари офтобхўрдайи 
сиёњљурдаи ба кору бори рўзгору шаройити кўњистон мувофиќро, 
ки гоњи дар кўњњойи Куруд шикор карда бо уреброња бозгашт 
карданаш дар болойи боѓи зери кўњ дида буд. Бањона саги Алопа-
ри хирссурат шуд; гоњи аз тори девор љањида ба ў њуљум овардан 
духтар тохта баромад, то саги ќайсар мусофирро нагирад. «Бањ! 
Бањ! Алопар, бањ!» Вале Алопар садойи духтарро нашунида ёли 
гардан дамонда, ўро душман дониста, њуљумовар шуд. Наќибхон 
камон сўйи саг рост кард. «Напарронед, намегирад! Рост рафтан 
гиред, кордор намешавад!» Садойи духтар миёни сагу маѓали онњо 
аз садойи кабкони дарї њам бештар диќќати сайёдро љалб кард. 
«Чї хел намегирад, ки хирс барин меояд?!» «Намегирад, намеги-
рад! Бањ-бањ! Алопар!» Ва духтар нигарист, ки сайёд ба њуљуми 
Алопар нигоњ накарда, ќомати болою базебашро шикаста рўйи 
ѓўти сари роњ нишаст ва дида љониби ў дўхт. Чун расми сайёдон 
ў кабкњоро аз ќаноташон тасма гузаронида гирди камар баста буд 
ва пойњойи сурхашону сари нимбурашон кашол буданд… Духтар 
аз бими он ки мусофирро саг нагазад, то сари сангдевор омад ва 
беихтиёр, ба љойи он ки чун одати духтарони Кўњистон рўй пў-
шад, гавњараки чашмонаш кушод гашта ба ў нигарист. Чењрайи 

рањгузар дар офтоб сўхта, лабонаш карахш баста ва гоњи сухан 
кардан базўр аз њам људо мегарданд. «Ташна мондааст.»

— Њалок шудед? – шинос барин пурсид духтар.
— На. Њалок на. Андак хаста шудам.
— Ташна мондед?
Туѓрал табассум кард ва фармуд:
— Обњойи шумо шўр. Њар ќадар зиёд хурї, ташнатар мегар-

дї.
— Банамак, гўед… Шўр нагўед!
— Шумо духтари кї, ин хел маънидон?
— Духтари Аваз-дењќон.
— Њааа-а…
— Варзи Манор мефароед?
— На. Зосун меравам.
— Зосун? Дењайи Наќибхон Туѓрал?
Сайёд аз санги нишастааш лаѓзида руйи роњ фуромад ва духтар 

андаке аз девор дур шуда, гўшайи рўймол газид. «Худоё, ман чї 
кор кардам? Мардуми дењро медонї, ба як пурс посух доданро 
бањона оварда, духтаронро бадном мекунанд.» Ва ба саги гўшњойи 
буридааш баробари чашмаш ба пурсу посухи онњо чур, ки гоњ ба 
дањони духтару гоњ ба дањони сайёд менигарист, мурољиат кард: 
«Алопар, биё, беодобї накун!» Ва гоњи рафтан ў пеш-пешу Ало-
пар аз пас, ягон-ягон баргашта ба роњгузар менигарист, ки њоло 
њам рўйи роњ нишаста. Духтар дами дари хона расида, бозистод 
ва он сў гардан тофт. Сайёд камонро асойи чўпонї барин рост 
дошта менишаст ва майли хестан надошт. Дења ва иморатњойи 
зина-зина сохтаро аз назар мегузаронд, аммо гўшайи чашмаш 
банд ба онњо буд…

ОБи РаЊМат

Наврўз. Дар атрофи манорайи на чандон баланд, ки назди 
кўњњойи фалаксо хеле паст метофт, гурўњ-гурўњу даста-даста ва 
ё ќавм-ќавм мардону љавонон ва кўдакони зиёди сермаѓал гирд 
омада, намойишњойи идона мегузаронанд: сагљанг, хўрўсљанг ва 
кабкљанг. Њељ гуна шарту шаройит надорад, танњо баройи ваќт-
хушї. Наќибхони аз илми мадрасаву шањрњо ва њавойи дилгири он 
љойњо сер гашта низ баройи болида доштани табъи хеш ва чандин 
сол боз аз чунин бозиву намойишњойи халќї дур, оњиста-оњиста 
гом зада аз болорўка љониби маркази Фарѓар омад. Медонист, ки 
дар ин рўзи офтобї, баъди гиристани абри найсон ва боридани 
борони рањмат кўњу пушта ва дашту даман он ќадар дилкаш, ки 
каси назъи љон њам зиндагї кунам мегўяд. Дар адиру пушти борањо 
ва канори роњњо сабза дамида ва љо-љо гули бањману сияњгўшу 
наврўзї руста, дили касро бедор мекунад ва зангу обилањояшро 

мезудояд. Шоири љавон љуз он ки чунин накњату назокатро ме-
бинад, боз ба халќ наздик омадан мехоњад. Бавижа дар сўњбати 
пирони кор ва кашоварзони ботаљриба буданро авло медонад, ки 
аз зиндагї, азобу роњати он; зањмату мењнат ва омади сол ва бисёр 
чизњойи дигар гуфту шунид мекунанд; чизњойи љолиб мегўянд, ки 
аз китобе пайдо кардан имкон надорад. Он љо падари обрўманд 
ва бародари бузургаш Мансурхон низ бояд њузур дошта бошанд. 
Гирду давра нишастаанд онњо. Баробари дидани Наќибхони мул-
лопўш касоне аз љой мехезанд ва ў хиљолат кашида пой аз рафт 
бозмедорад: «Гунањкорам накунед, шумо бузургтаред аз ман.» 
Аммо эњтироми хатмкардайи мадраса ва шоирро ба љо меоранд. 
Њамин чиз одоби шарќиёна ва бузургдошти илму каси илмдор 
бувад. Давра фарохтар, мардум зиёдтар ва сўњбат гармтар мешуд; 
аз барфу борон, аз рўзи нахусти сол, аз осмони соф; аз кишт, 
аз тухмї, аз хамма, аз молу њол, аз доройиву нодорї, аз азобу 
машаќќат, аз њар чизе ки баройи зиндагї зарур асту мардумро 
ба по медорад, сўњбат мекарданд, ба вижа аз њаёту мамот. Баъд 
омаданд ба сари он ки имсол чанд тан мадрасањойи Самарќанду 
Бухороро тарк карданд ва кї монду кї омад. Сухан аз таълиму 
илму фазли Наќибхон рафт, пирон гуфтанду ситойиш карданд 
ва кушойиш доданд, сонї хоњиш шуд, ки шоир шеър хонад. Чун 
даврайи кашоварзон буд ва шуѓли асосийи мардум буд, Наќибхон 
миннатдорї кард, иди фархундаро барояшон муборакбод гуфт ва 
арз кард, ки чун Наврўз аст, «Наврўзнома» бихонад:

«…Ба њар соле зи љумъа то душанбењ,
Ќиёсе кун аз он солаш баду бењ.
Агар шанбењ ояд рўзи Наврўз,
Бувад он сол пурбарф, эй дилафрўз!
Бувад он сол хушку нарх арзон,
Агарчи камтар орад абр борон.
Бувад нуќсони дахлу мева камтар,
Шавад дар соли дигар ѓалларо бар.
Валекин кўдаконро марг бошад,
Аз он нахли падар бебарг бошад.
Агар Наврўз дар якшанбе ояд,
Ба назми ин сухан фикре биёяд.
Зимистон тангу сармо сањл бошад,
Ба сарњо кай ситези љањл бошад?!
Шавад борони бисёре бањорон,
Шавад таѓйири пунба, ѓалла арзон.
Валекин мевааш бисёр гардад,
Бањори хуб, пур анбор гардад.
Агар душанбе ояд рўзи Наврўз,
Ба некињойи ѓалла чашмро дўз…

Намедонад касе онро ба њар њол,
Шавад ѓалла гарон дар охири сол.
Агар Наврўз дар сешанбењ ояд,
Яќин он сол сар то сар бењ ояд…
Агар шуд чоршанбе рўзи Наврўз,
Мапурс ањволи сол, эй марди дилсўз.
Дар он сол, эй бародар, ѓалла корї,
Шавад некў зи борони бањорї.
Шавад ѓалла талаф, чунки дар он сол
Миёна бошад исм он солро њол.
Набошад нархро охир ќароре,
Ба мардум марг бошад бешуморе.
Агарчи мардумон гарданд бељон,
Валекин бештар марги бузургон.
Агар Наврўз дар панљшанбењ ояд,
«Накў сол аст ин» гуфтан нашояд...
Агар дар љумъа ояд рўзи Наврўз,
Зи њайронї шунав, ин назм омўз!
Зи ѓалла бањрае гиранд мардум,
Зи њар љинс, аз њама бењтар зи гандум.
Шавад дар мардумон кам мева хўрдан,
Шавад бо кўдакон бас маргу мурдан.
Ду-се байт аз Наќибе ёдгор аст,
Чаро к-ин ањли њикматро ба кор аст.»

Каф кўфтанд, ки Наќибхон ба ин љавонї ба рафти рўзгор ва 
оѓозу омади сол чунин эътибор медињад. Ў аз ситойиш ва хуш-
гўйињойи њамдиёриён сурх мешуду шарм мекард ва бо гўшайи 
чашм ба падар менигарист: падар ѓуруре дошт нињонї, дар дил 
меболид аз чунин писар; низ менигарист ба писари бузург Мансур-
хон, то чї вазъе дошта бошад. Хандон буд худ ба худ ва рўяш 
офтобгирифта. Ба андешањойи хеш сар такон медод падар, вале 
чизе намегуфт:

«Офарин шуморо бо чунин тарбия, эшони Бобохон!»
Падар шуниду сўйи садо нигарист ва сар андохт.
Дигарон баногўшї мекарданд ва миш-миш.
Шоир эшонро таъзим карду бирафт, то назди падар густохие 

нашавад. Назди гурўњњое омад, ки намойишњо доштанд:
Кабку хурўсон љањида панља ба њам мезананд ва аз пушти гар-

дани якдигар дошта ба замин пахш карданї мешаванд. Панљайи 
тезу гиро ва минќори сахт аз майдон дур меандозад нотавонро. 
Гуреза пушт мегардонад ва аз тарси зарбайи сахту гарони зўр сар 
хам карда ё миёни пойи тамошобинон љой гузидан мехоњад ва ё 
мадор дошта бошад, аз тори сари онњо парида рў ба кўњ меорад; 

ягона љойи озодї, ки зўран ин ќадар озору азобро ба сар бор 
намекунанд.

Аммо љанги сагон дигар: хашму ѓазаби зиёд доранд чун каси 
аз зиндагї норозї ва тамоми гарониий рўзгор ба сараш афтода. 
То аз банд рањо карданашон ба чашми якдигар нигоњи хунтала-
бона карда, љаставу њамлавар гашта дўѓу пўписа мекунанд ва зўру 
тавони душман, раќиб, њариф ва ё пањлавони рў ба рўйро муайян 
карданї мешаванд, то ба дойирайи довталаб раќс накунанд. Ѓур 
мегўянду ъур, мекунанд гўшњойи бурида чур, ёл мебардоранд 
ва думи кўтоњ бозї медоранд ва баъзан аз хашму ѓазаб, нерўйи 
батангомада ва ё тарсу њарос замин чангу ханљол зада пас ме-
андозанд. Баъзейи онњоро соњибонашон базўр идора мекунанд; 
гўйї рањо кунї, њарифро зинда фурў барад. Дигарон аз рўйи эњсос 
тамошо кунанд, Наќибхон маънињойи зиёд мебардорад. Ба назари 
ў њайвонњо на, балки касони ба њам кинагирифта ва ё душманони 
дерин љанг мекунанд.

Чанд љуфт сагон љанг карданд ќад ба ќаду сина ба сина шуда; 
њамдигарро ба пештана зада, ѓелонда; гўшу лабону дањони якди-
гарро хунї карда; ду нерўйи ѓазабкарда баробар ба боло ќад ба 
ќад љаста, чун пањлавонон дастон ба гардану китфи њам гардо-
нида, њаллук андохта, ба чапу рост гардондаву хобонданї шуда, 
кўшиши зиёд мекарданд; дандон ба гардани якдигар зада дер 
нигоњ медоштанд; ё зер меомаданд ё забар. Њамин њаракатњойи 
љонканї, њила ба кор бурдан, зўрї кардан ва ё бо нерў ва ё най-
ранг аз чангу дандони якдигар рањо ёфтан хўву хислати одамиро 
мемонд. Аз ин рў зиёдтар љалб мекард диќќати Наќибхонро ва ў 
гоњ завќ мебурду гоњ ба ѓазаб меомад, ки одамї найрангбозтарини 
њама гуна љонварон бувад.

Чашми ў ба Алопар афтод, ки нав аз байни одамон гузашта 
ба майдон омада буд. Ба майдони танг, ки тамошобинон торафт 
њалќаро тангу таранг карда, аз эњсосу њаяљон њар гуна њаракат 
мекарданд, ки ба љойи он ё ин саг бошанд, чунину чунон рафтор 
мекарданд; ба дасту пой, баъзан бо дањону дандон нишон медоданд 
чї кор карданашонро.

Офтоб механдид.
Забони сурхи сагон кашол. Ќариб замин месойиданд. Њаллос 

мезаданду дилак. Аз нўки забони аз миёни ашкњойи тез кашола-
шон хун, хуноба ва луоб мешорид. Дилак зада забон кашол карда, 
гоњ-гоњ онро фурў кашида, тоза мекарданд, чун нафасашон тангї 
кунад, боз рањо мекарданд. Забони гургонаашон хунин метофт.

Вале Алопар њоло мушоњида мекард. Саги нисбат ба дигар 
сагон бузургу дасту пою гардану каллааш шерона андешаманд 
метофт чун инсон. Чун дигар сагон њавасакї ва сабук набуд; љасту 
хез, бардорузан намекард, балки њайрон-њайрон менигарист ба 
дигар сагон ва њар касе, ки нољову бемаврид њаракат мекард, сахт 

завќ мебурд ё бо лафзи ќабењ саге ё соњиби онро дашном медод ва 
ё сахт мегуфту сахт меомад. Ба њама гуна љунбишњо менигарист 
Алопар, вале њангома, њавас ва ќањру ѓазабаш њувайдо набуд; дар 
дил тањаммул мекард ва чї андеша дошт, худаш медонист; забон, 
ки надошт, чизе гуфта наметавонист; баъзан дум меликконд. Ба 
Наќибхони хеле бо раѓбати зиёд нигарон ин корро кард.

Наќибхон, ки рў ба рў меистод, аз давра баромад. Алопар 
дида медўхт ба ў. Давр гашта аз пушти тамошобинон омад ва 
љое, ки Алопару нављавони ба ин корњо номувофиќ меистоданд, 
наздик шуд. Аз байни касон роњ ёфта базўр гузашт ва дар пањлўйи 
нављавон истод. Сарафзори бокарру фарр ва гарданбанди киройи 
дидан надошт Алопар, чунон ки дигар сагон доштанд. Ба назар 
дигар сагон љангро касб медонанд, вале Алопар бори аввал меояд; 
гарданбанди кўтоњи мўйина, ки худи кўњистонињойи молдор аз 
пашми буз метобанд; сетоба. Зеби ў чунин. Боз ду тасмайи бўрранг 
аз сари китф то думѓоза кашол ёфта ба ранги зардчайи Алопар 
њусн зам мекунад. Пойи росташ аз зону поён сафед. Гўши чапаш 
бўру гўши рост зарди баланд. Шояд аз ин рў Алопар бошад. Таки 
шикамаш таги дили моњї барин. Шояд Алопар ном гирифтанаш 
аз ин рў низ бошад. Наќибхон дар куљое дида ин сагро:

«Саги куљо?»
«Саги Куруд.»
Бале, дида. Аммо соњибашро надида. Нављавони бетаљрибайи 

камѓайратро. «Сагро љанг наандоз. Дањони хунину гўшњойи чок, 
пўсти даридайи гардану чашми кўри сагњоро дидї? Љанг наандоз!» 
Фиѓон мекунад дили шоир, вале гуфта наметавонад, ки њазор та-
рафдор пайдо мекунад; ба ў дармеафтанд носењони беандеша. Ва 
шояд бойиси пархош ва вайрониву ба ѓавѓо мубаддал гаштани ид 
гардад. «Сарашу равѓанаш. Ба ин ќабил касон наѓзї намефорад. Як 
сухани росту дуруст бозиро вайрон кунад. Инњо аз куљо донанд, ки 
сагро озор додан раво набувад; њатто сахт гуфтан, пўписа кардан, 
хўроки сўзон додан, устухони оњанин партофтан, задан, аз хона 
рондан ва ё куштан гуноњ аст. Ба вижа саги њомиларо озор додан 
ё калтак задан гуноњи азим… Сагатро кашида бар!» На, гуфта 
наметавонад. Њоло чунин бигўяд, баробар ба ў механданд ва бо 
ангушт менамояндаш, ки саг чї љонварест, ки онро тараф гирї? 
«Мисли ин кўњњойи Зарафшон сокиту ором будан рафтори нек 
бувад. Хомўшї њам гуфтори нек аст. Он чї аз дил мегузаронаму 
намегўям, пиндори нек. Инњо аз куљо донанд, ки дар радифи ин 
се «асл» дар борайи саг њам андешайи нек аст. Бачча, сагатро 
кашола карда рав!» На, гуфта наметавонад Наќибхон. Феъли саг 
ба соњибаш маълум. Дармеафтанд.

Он љониб саги сиёњи якранги хирссурат беќарор аст ва аз 
чашмонаш оташ меборад. Яќин бо Алопар гўштї гирифтанист. 
Соњибаш хандон ва ба њампањлўяш гардан каљ намуда саргўшї 

мекунад ва ба Алопар зањрханда. Алопар њамон њаракатњоро низ 
мебинад ва гўшу сару гардан бозї доронда мувофиќи љунбишњо 
ва рафторњо рафтор мекунад.

«Сагат љангдида, љўра?»
«Љангашро надидаам, аммо ду гург гирифтааст, – чоки гўши 

зарди Алопарро ламс кард ва афзуд: – Аломати њамон.»
Саг гўш аз ангуштони љавон рањо карда, афшонд ва гўйї њушёр 

шуд, ки масъала чист.
Наќибхон андаке майл ба пушт кард ва аз китобњойи муќаддас 

дар хусуси саг чизе нагуфт: «Феъли саг ба соњибаш маълум.»
Ва сар доданд сагњоро. Алопар ситез накард. Саги Сиёњ тирвор 

љониби ў тохт. Алопар худро чап гирифт ва Сиёњ миёни одамон 
рафта, фиѓони онњоро баровард ва писаракеро сахт лат дод. Ало-
пар зуд гашту онро савор шуд. Сиёњ гардан тофта газиданї шуд, 
ки натавонист ва Алопар аз буни гарданаш дошта, сахт пахш 
кард. Чањор дасту пойи Сиёњ боло шуд ва дасту по зада раќибро 
озор доданї ва дур андохтанї мешуд. Алопар онро бардошт. Боз 
ба замин заду пахш кард. Дер дошт, ки љунбида наметавонист. 
Соњиби Сиёњ тохта омада Алопарро заданї шуд. Наќибхон дасти 
ўро дошт: Љавон ўро заданї шуд: «Мекушад!»

— Ин бозї. Ё мекушад ё мекушї.
— Шоирет ба худат!
Нављавон љанги сагонро монда таваљљўњ ба шоир кард ва фар-

муд:
«Ман шуморо шинохтам.»
Наќибхон сар љунбонд:
«Ман њам туро шинохтам. Аз авлоди бобойи Аваз нестї?»
«Љиянашон.»
Ин замон соњиби саги Сиёњ аз пойи Алопар дошта пас мека-

шид. Ва Алопар парво накарда, агар ба зўри бозуйи љавон пушт 
равад, Сиёњро низ кашола мекард.

«Саги доѓулийи ботаљриба будааст.»
Гўё ѓиреву ѓалмаѓалу доду фарёди тамошобинонро касе на-

мешунид ва луќмаву кинояву таънањо ба гўши касе намерасид, 
аммо ин њарфро њама шуниданд, пасу пеш садо дардода тасдиќ 
мекарданд:

«Њалолаш бод!»
«Ана инро саги боаќл мегўянд!»
«Чї лозим љик-љику ак-аки бењуда?»
Чашмони оташбори Сиёњ ало шуд. Соњибаш аз саросемагї 

тоќийи сарро гирифта Алопарро мезад. Ўро писанд набуд. Баъд 
ба лагаташ зад Алопарро. Наќибхон чунон ки пештар сагро гўс-
фандкаш мекард, њолиё соњиби сагро њамчунон пас мекашад.

«Ту чї ба ман часпидї, шоир!?»

Ва шоир ўро аз давра бурун андохтанї буд. Аммо Сиёњро, 
дониста, рањо кардани Алопар ўро аз чунин андеша боздошт. 
Алопар рањо кард, аммо Сиёњ мурда барин намељунбид. Соњиби 
саг дигар њама чизро фаромўш карда аз давра баромада ба роњи 
сўйи офтобнишин тохт.

«Авлодашро љамъ карда ба сарат меорад, бачча. Сагатро гиру 
гурез!»

«Ин саг аз ягон саг нагурехта буд, бори аввал чунин њодиса 
рух дод. Соњибаш шах шуд.»

Аммо соњиби Алопар чї кор карданро надониста, сари сагро 
сила мекард ва он иринљос мезаду мепечид, ки ин љо љойи мо нест. 
Ва аз давра баромаданї шуд. Љавон каманди мўйинро ба гардани 
Алопар андохтан хост, аммо вай реб дода аз миёни мардуми давра 
убур карда болорў сўйи Куруд равона гашт. Гўё даврайи сагљанги 
Наврўз хунук шуд. Аммо љавонони курудї ё мардони ба тамошо 
омада њамроњи љавон нарафта, ба роње, ки соњиби саги Сиёњ рафта 
буд, нигоњ доштанд, ки бояд балое ё вабое пеш ояд.

Саги Сиёњ њайрон, ки чаро соњибаш нест?
Вай гоње ки пеши чашмонаш аз мўйи танаш њам сиёњтар буд, 

чизеро намедиду намешинохт ва хаёле ба худ омад, чашм кушоданї 
шуда зўр мезад, аммо дарди тоќатфарсо намегузошт, ки чашм 
кушояд. Њамин ќадар мехост, боќї чизеро ёд надошт. Баъд, ки 
њама намойиши наврўзиро поён напазируфта, тарк гуфта, ба умеди 
намойиши нав ба љонибе, ки њама балоњо ба сари Фарѓар аз он 
сў меомад, рў оварданд, Сиёњ оламро фанопазируфта ва сокиту 
ором пиндошта, оњиста чашм боз карданї шуд, натавонист. Гўё 
дар замираш умеде ё равшание њаст, аммо чашм кушода онро 
дида наметавонад. Хоб буд, хаёл буд ва ё аз бедорињо дар гўшаш 
нишаста, ки садойи «ак» баромад. Сиёњ шунид онро, вале фарќ 
карда натавонист, ки чист. Садойи Зарафшони љонгирифта њам 
аз он пастї ба гўшаш намерасад, боде њам намевазад. Кўњис-
тон хомўши хомўш. Садову сояйи њангомахоњоне, ки ба корњойи 
шайтонї хеле раѓбат доранд, низ нест. Пеши назараш фазо гоње 
рўшан мешаваду оне тира, рўшан мешаваду тира ва ў чизеро фарќу 
пайхас карда наметавонад. Ё ўро душман дониста, ба чоњи бетаг 
андохтаанд ва ё ба сараш љуллу љувол кашидаанд.

Дард мекунад гарданаш, љонаш…
Алопар дањонаш хунолуд, забонаш кашол, зардоб мечакад; 

чун пањлавони аз гўштї бефара гашта пой мемонад гарон ва сари 
шеронааш вазнинї карда алвонљ мехўрад ба ду тараф ва пешопеш 
– гоњ-гоње гардан тофта ба пас менигарад, ки љияни бењудако-
ри бобойи Аваз меояд ё на. Касоне бекору бебоку шумтабиат 
ва њангомахоњи сабуксор чунин њамњамањоро ба вуљуд меоранд. 
Наќибхон, ки дар борайи ин љавон чизе намедонад, аз пасаш 
кашола шуда сўйи фароз меравад, то љавонони бесару бањонаљў 

осебе нарасонандаш. Зуд-зуд ба роњи нишеб менигарад, ки саре 
пайдо мегардад ё на?

Фарози болойи Варзи Манор, ки ба Куруд мебарад, зонушикан 
аст. Дами Наќибхони дар шањрњойи бузург тањсили илму адаб 
карда кўтоњ мешавад. Њайрон, ки шикор равад, чунин фарозу 
баландињоро бемалол ва осон мебарояд, њолиё нафасаш мегирад. 
Сабабашро сарфањм намеравад. Дар њолатњойи шикор бо њавас 
ва шавќи сайд бо чї роњњое рафтанро кас пай намебарад, аммо 
њоло, ки аз андешањойи зиёд азоб мекашад ва чашмаш ба роњ, 
ки нохалафон ба сари нављавон офате наоранд, торњойи асабаш 
таранг, завќаш мурда ва хеле парешон; аз ин рў фарозро баро-
мадан душвор.

Як гурўњ досу калтакбадаст аз хами роњи љониби Панљакат 
пайдо гашта шитобзада рост ба майдоне меомаданд, ки њанўз Сиёњ 
майли хестан накарда буд. Алопар чун офат омаду онро заду рафт. 
Инак дар љавоб балойи дигар пайдо шуд. Аммо Алопар пеш-пеши 
љавон ва дуртар аз он Наќибхон фарозро то нисф рафта буданд. Ва 
он дастайи беандешайи ниќорталаб ба њарфи љавон бовар карда, 
ба пешгардон кардани касони дуруст ва мардони бузург эътибор 
надода чун аљали ростин њавойи тозайи Фарѓарро такорў карда 
ва реги тари аз оби рањмат рўйи роњ хобидаро пахшу пош дода, 
воњимаангез ва хурўшону ситезон меомаданд, ки љанг бо саг на, бо 
саговарда карда бошанд ва азоби алимро ў кашида бошад. Равшан 
нест, ки љавон бо њамдиёриён, пайвандон ва табори хеш чї гуфт, 
ки ин ќадар дамида меоянд чун селайи орувони ба хонаашон чўб 
хаста, ки касе ё чизе дами онњоро гирифта натавонад.

Чашми љавон ба Алопари гурггир афтод, ки пешопеши ду 
нафари аз њам дур пањлавонона мерафт. Дар асл хаста, андеша-
манд ва аз тарси он ки љавон ба гарданаш каманд андохта боз 
ба размгоњ барад, тарсу ба пас нигашта дасту пойи шеронаашро 
бардору мон мекард. Ў њамроњонро огоњониду сўйи фароз ангушт 
тир кард ва њамлавар шуд ба он сўй.

Дур бошад њам, Наќибхон сурфид, то љавон нигоњ карда ононро 
бинад ва илољи воќеа ќабл аз вуќўъ кунад.

Љавон шунид, нигашт, дид.
Ва онњо њаммонанди одамони љамъияти ибтидойї, баройи 

миёнагир карда, бо асову калтаку досу табар сайд намудан, фа-
розро рост шуданд.

«Љањолат-ку, мо як ќадам пеш нарафтаем. Дар њамон њолат, ки 
кўњу камар маконашон ва чўбу табар олоташон буд.» Ва чашмаш 
ба љавони бозистода афтид: «Зудтар рў панањ бикун, ки бекањдуд 
мекушанат!»

Вале Наврўз буду хуршед механдид. Дар адиру канори роњ саб-
зањо руста буданд ва бањману наврўзї шукуфта. Алопар пойњояшро 
шикаста чукка зада рўйи роњ нишаст ва љавон њам бозистода даст 

рўйи чашм лапар карда сўйи гурўњ менигарист ва бозї мепиндошт. 
Аммо саги зирак зуд бархоста, хавф ё ноомадеро пай бурда, сахт 
нигарист сўйи гурўњ ва ба буттаву ѓўтњойи канори роњ шошида-
шошида мерафт.

Наќибхон низ хавфро пай бурда, њишшагирифта кўњталро тез 
гашт ва наздик ба љавон омада фарёд зад:

«Ягон чизро мефањмї ё на? Онњо ба куштанат меоянд!»
«Ман чї гуноњ кардам?»
«Сагашонро куштї-ку?!»
Ва љавон то куљо њам мегурехт? То хона омад. Сагро дар оѓи-

ли таѓояш бобойи Аваз ќава карду пушти дар фишанг гузошт ва 
худ содагї карда дар оѓили њавлийи худашон љой шуд. Модар, 
ки огоњ аз чизе набуд, рўйи бом чархак ришта, њайрон монд. Ва 
паси боѓи падариаш пайдо гаштани як шахси ношинос њайраташ 
афзуд. Баробари бурун омада, мардро салом дода, шарм дошта 
боз ба хона даромадани духтарбародараш чархак аз дасташ афтид, 
ки ин корњо баройи кўњистониён бегона ва беорист…

… аммо чун фављи мусаллањро дид, ки аз сойи зери дењ сар 
баровард, дар љояш нишаст.

«Истам!»
Фарёд зад ў. Духтар садояшро нашунид. Њалќайи аз пашм 

оростайи сойиди чапро бароварда рўйи боми пастак, пањлўйи 
чархаки афтида гузошт ва он сў рафт, то донад, ки ин њама њан-
гомањо чї маънї дорад.

«Апа, писаратро гурезон, инњо ба куштанаш меоянд.»
Дањони модар воз монд ва њайрон ба љавони ношинос мени-

гарист, вале карахт, намедонист чї кор кунад. Зеро огоњ аз чизе 
набуд.

«Куљо шуд?»
Модарро ба худ овард ин суол. Пурси дигар ќањрашро 

овард:
«Куљо гурехт он номард?!»
Наќибхон посух надод, балки аз фикр гузаронд:
«Номард шумо… Ў бозийи њалол кард.»
Аммо соњиби саги Сиёњ, ки њанўз осори сиришки алам дар 

чашмонаш боќї буд, садо дардод:
«Ай шоир! Ўро куљо гурезондї?»
«Ман ўро чї кор дорам, бо кори хеш омадаам. Бобойи Авазро 

нигарон!»
Миёни даста чї машварате буд, ки суст шуданд ва љониби 

Наќибхон нигаристанд. Аммо он љавони гириста худро ба замин 
мезаду хў мекард, то он љавонро пайдо кунанд.

«Саркоратон кист?»
Касе посух надод. Ба якдигар менигаристанд, китфон дарњам 

мекашиданд.

«Ман, чї гап дорї, шоир?»
«Њоло ки чунин нољавонмард њастї ва ќойидайи бозиро наме-

донї, мард шавї, чї гуна шавї?»
«Ба ман корат набошад! Худата дон!»
Наќибхон посух нагуфт ва аз сари девори боѓи бобойи Аваз 

парида гузашт ва наздики онњо, ки њайрону тарсу ќарор доштанд, 
омад.

«Баччайи кї мешї?»
Касоне низ њастанд, ки љонибат нигарад, пиндорї бо биниаш 

бинад. Њоло он љавон њам чунон нигоњ мекард ба Наќибхон.
«Ман намепурсам-ку ту баччайи кї мешї?»
«Аз рафторат ва гуфторат пайдост, ки маро мешиносї. Вале 

ман туро нашиносам. Агар мешинохтам, рост пеши падарат ме-
рафтам.»

Баччањойи дигар баробар хандиданд. Худи он љавон њам хан-
дид ва якбора сар андохта гиряаш омада рўяшро бо кафони даст 
пўшид.

Наќибхон дарёфт масъаларо; хиљолат кашид ва гулў равшан 
кард, то љавонро аз хиљолат барорад. Њоло ки рўяш пинњон буд 
ва ба замин нишаста мегирист; њам аз бепадарї ва њам аз рафтори 
кардааш. Наќиб оњиста хам шуда аз баччае пурсид:

«Чї ном дорад?»
«Парда… Саѓира.»
«Пардабой, хез гиря накун. Шумо аз Хушекат нестед?»
Ў аз шаст гаштагї барин ба тасдиќ сар љунбонд.
«Ман мешинохтам падаратро… Одами хуб буд. Ин њамон нест, 

ки аз асп парида буд?»
Парда кафон аз рўй гирифт ва бо њайрат ба Наќибхон нигарист 

ва хомўш монд, ки афсун карда бошанд. Баъд сар афшонд. Гиря 
гулўгираш фармуд:

«Њамон пањлавон…»
«Гиря накун, ту њам пањлавон хоњї шуд. Њамин ќадар, ки гур-

даат хурдтар, лекин љигарат љигари шер барин. Агар ба падарам 
меравам, гўйї, сагљангро мону пањлавон бишав. Њарчанд ки њар 
ду њам бозийи шайтонист».

«Чї хел?»
«Ин чизњоро њоло намефањмї, ба воя расї, боаќл шавї, ме-

фањмї. Вагарна чун дигарон ин орзуро њамаамон ба хок мебарем. 
Бузкаширо бозийи меросийи мо мегўянд, нодуруст. Ин љазое, ки 
ќабилањойи бодиянишин ќозиву ќозихона надоштанд ва олоти 
љазоро намедонистанд, кўчї буданду аз љое ба љое ѓоратгарї ме-
рафтанд, каси сахт гуноњ кардаро чунин љазо медоданд. Зинда 
миёни аспон меандохтанду «чоп!» мегуфтанд ва саворони озмудаву 
одаткарда аз чањор дасту пойи њукмшуда чилбуру фитрок андохта 
ба чањор сў мекашиданд ва сарвари гурўњ аз сару гардан чилбур 

андохта, ба кўњони зин мебаст ё пушти пову «эзангу» мегардонд 
ё таги «таќим» мекард ва «Њу!» мегуфт. Аспон ба чањор тараф 
мекашиданд ва гунањгор чањорлахт мешуд. Баъд рафта-рафта 
одамон аќлу фаросат пайдо карданд; ба љойи одам бузу гўсола-
ву говро «улоѓ» мекардагї шуданд. Агар шунида бошед, мисли 
ќурбонї: пайѓамбар Иброњим писарашон Исмоилро ба роњи худо 
ќурбон карданї шуданд. Вањй омад, ки дар миёни падару писар 
парда кашед, ба љойи писар гўсфанди кабудро сар буред, гоњи 
сар буридан писар садойи талх барорад, то пайѓамбар донад, ки 
писарашро ќурбон карданд. Ва аз он рўз то имрўз гўсфанд ќур-
бонї мекунанд ва аз он рўз то имрўз буз мекашанд. Њоло мо ин 
чизњоро бо ифтихори бузург «меросї» меномем.»

«Хондагї-дия» гўшакї кард ба сол бузургтар ва ба Парда 
ишора кард, то баргарданд. Вале ў чї андеша дошт, ки гуфт: «Ба 
њар њол як бор бояд бинам …»

«Ана халос, мо ба кї гуфтем ин ќадар? Хирс бошад њам, ба 
ин гуфтањо мулло мешуд!»

«Бояд бинам.»
«Узр пурсиданї њастї?»
«Не. Дар расму русуми мо чунин нест, ки гуноњ куниву боз 

«бубахш» гўйї. Тир аз камон љаст? Љаст! Дигар онро баргардо-
нидан муњол. Ба њар њол додом чунин мегуфт.»

«Дидї!? Њоло њам мо дар љамъияти ибтидойї сайр мекунем; 
услубу одоб надорем.. Аз реша табар мезанему умедвор мешавем, 
ки боз месабзад. Аввал гуфтор мекунему баъд андеша. Забона-
монро газида наметавонем. Чунки дард мекунад. Аммо ба пўст 
кандани дигарон теѓбадаст меистем.»

Парда аввал хуб ба суханони Наќибхон гўш доду аз њайрат 
чизе њосил накард, пасон сўйи њамроњон нигарист, ки ин «носењ» 
чї мегўяд. Худ ба худ китфон ба њам кашид. Рўяш турш шуд. Ё 
ўро дашном доданї буд ва ё шўридан мехост.

«Ба њурмат нарї, шоир…»
«Ман як чизро намефањмам бачча: њамун љавон ба ту ягон 

чиз гуфт?»
«Не!»
«Туро зад?»
«Не.»
«Сагата тур гуфт?»
«Не.»
«Пас чї гу хўрда ин ќадар одама љамъ карда ба сари вай 

меорї? А? Чї гўён!? – Пас ба њамроњон нигарист: – Чї гўён шу-
моро овард?» – Њама китфон дарњам кашиданд: «Њељ.» – Њамин 
хел ки бошад, думатонро хода кунед! Ту бачча, гап назадам, наёз! 
Инњо аз авлоди мо… Авлоди моро медонї. Надонї, бидон: Бо-
бохони Зосунї фањмад, аз гўшат сих мегузаронад. Ба гўши хар 

азон гуфтагї барин њамин ќадар суханони нарм гуфтам, панди 
гузаштагонро овардам, нафањмидї! Боз тиррончак, маро носењ 
гашта «ба њурмат нарї!» мегўйї. Аз дањонат бўйи шир, аз эзорат 
бўйи гу меояд. Ње бар зотат ќусур! Акнун думата хода бикун!»

Вале Пардайи норозї аз чунин муомила тез-тез ба њамроњо-
наш менигаристу ишорањо мекард, то ситезанд ва ба сари шоир 
бирезанд. Ва ин замон мардуми дењ огоњ аз кирдор гашта як-яку 
ду-ду, сегонаву чоргона аз хонањо бурун омаданд ва бистгону сигон 
гаштанд ва баробари дидани онњо бо ишорайи Парда хушекатињо 
нишеб шуданд шебро.

Аз пеш дастайи дигар сарболо меомаданд аз љониби Варзи 
Ванор ва кас намедонист, ки кистанд. Чун саги Сиёњи гарданбаста 
њамроњашон буд, хушекатињо шодмон гаштанд, ки њамдиёрињо 
ба кўмаку ёри меоянд ва шояд довталаб бошанд, аз нав сагон 
ба љанг монанд. Чун наздик шуданд, курудињо буданд. Ва акнун 
њамаро мону амаро гўй, хушекатињойи олуѓдаву аламдор сагро 
бањона оварда, часпиданї шуданд ба курудињо. Зеро онњо мусал-
лањ ба љанг омада буданд, вале курудињо аз тамошойи Наврўз 
мегаштанд.

«Ин саги кист?»
«Саги шумо.»
«Чаро мебаредаш?»
«Чун Алопар нољавонмардона бо Сиёњ љангид…»
«Чї хел нољавонмардона?»
«Ѓофилгир кард.»
«Шумо низ ѓофилбар карданї?»
«Мо бурда аз нав љанг монданї, то бинем…»
Парда дод зад:
«Шумо њам аз он диёр-дия… Сагро дуздидед!»
«Чї хел, мо як нафару ду нафар нестем-ку? «
«Њамаатон дузд!»
Нафари базардаву базарбае пеш омад:
«Худата надаррон, бачча. Сагатро мурда пиндошта, гурехта 

рафтї, сагат зинда будааст, мо хунашро шушта, бекас намонад, 
дайду нашавад, гуфта њамроњ овардем. Лозим бошад, бигир! Мо 
зори саги ту нестем!»

«Шумо дузд! Шумо муттањам!»
«Мо аз чї муттањам?! Аз кї муттањам?»
«Сагро дузидед!»
«Кўр нестї, ки мо њамроњ мебарем! Чизи дуздиро пинњон карда 

мебаранд! Бигир! Сагатрову худатро…»
Ва љанг шуд. Алами Исо аз Мўсо гирифтанї шуда ба калтак-

корї ва мушту гиребон шуданд. Ва чун курудињо дар даст саркўбе 
надоштанд, рў ба санги кўњистон оварда якбора хам шуда аз ка-
нори роњ сангњоро бардоштанд ва ба сару миёну пой ва њар љое 

рост омад, кўбиданд. Сарзеру ѓелон карданд аз адир ва Сиёњро 
сангсор карданду аз паси онњо ба љарї андохтанд…

Аз миён фурсати тўлонї нагузашта ин манша ба љанги ќа-
билавї бадал шуд, пасон ба оварди ду дења ва баъд ба пархоши 
Фарѓар ва сонї ба талоши водї ва ошўбњойи халќї. Нооромињо 
аз ин љо ибтидо гирифт. Таборњо орият карданд, мир пайдо шуд, 
марзњойи хурд-хурд ба миён омад чун заминтаќсимкунї; чуѓулї, 
љосусї, ѓаммозї ва дасисањову даюсињо шуд; марзрову бумро ва 
касонро фурўхтанд ба як пули пуччак… Мардум чизе омўхтанд 
ва баъзењо суд бардоштанд аз чунин рафтор.

Њолиё низ омўхта шудаанд ба д-ин кор; мебаранду меоранд 
ва рўз мегузаронанд.

шаРБат ё ОБи талХ 
(Худоё, чаро оби дањонам ин ќадр талх аст?)

Ва баъд шаби никоњ азоби зиёд кашид…
Зодагон баройи он духтарро Истам ном гузоштанд, ки бачча-

мур буданд. Истам зинда монд њам ба љойи писару њам ба хотири 
даргузаштагон. Нозгунљ ва писармизољ њам шуд. Ва суханаш рад 
намешуд. Аз ин рў ба хоњиши зосунињо розї шуданд ва духтарро 
ба Наќибхон номзад карданд. Аммо зодагони писар чандон майл 
надоштанд, ки модараш нарзо нест ва баччамур аст. Ин як бањонае 
буд. Дар асл Бобохон мехост, ки писарро аз ягон хонадони бону-
фуз духтар орад. Чун Наќибхон баройи падар аз дигар писарон 
нозгунљтар ва илмдор буд, аз ин рў Бобохон чандон рўйинатанї 
накард. Аммо шаби издивољ аз карда пушаймон шуд:

Гўё духтар гањворабахш доштааст. Баъди дидани Наќибхони 
хушќомат ва хуштарњу хушгўй ду пой ба як мўза андохтааст, 
ки љуз шоир каси дигарро нагирад. Ва он шаб, ки Наќибхон ба 
таги чодар даромада, њамроњи арўс ойина диданду шарбати васл 
хўрданду пойи якдигар љуста, пахш карданд, азоби сахт кашид: 
тарафдорони љавони гањворабахш пойандози шоњиро миёни чатани 
шањ рост карда, ўро маиб гардониданї шуданд. Вале зосунињойи 
омада ва ёру љўрањо ва чањор бародарони домод озодаш бардош-
та аз дар ворид карданд. Гоњи баромад, ки љавонони курудї аз 
нангу номус домодро лат дода, арўсро аз пушти зини асп чаппа 
карданї шуданд ва роњњоро бастанду то наздики Зосун азоб до-
данд, димоѓи њама сўхт. Бародарони шањ Мансурхону Акобирхон 
калтакњо дар даст сари чанде аз довталабонро зада кафонданд. Ба 
назар њамон шаб дилмондагийи тарафайн шуд: «Чаро нагуфтед, 
ки гањворабахш дорад?» Духтар, ки њамон гањворабахши сагбозро 
нахост, кор ранги дигар гирифт. Вале касе гумон намекард, ки 
кор то хун мерасад. Падари духтар Авази дењќон дењдорї гуфта 

ба љангу бонг њамроњ нашуд, аммо аммайи Истам ба тўй наома-
ду гоњи арўсро пушти асп савор кардан аз домони фаранљийи ў 
дошта кашид ва суханони дар љањон набударо гуфту гуфт. Шаби 
мањшар буд он шаб. Ва фардо ба рўбинони арўс љуз модар ва ду 
«янга»-йи ба хонайи шањ омада аз занњойи Куруд касе наомад. 
Он ќадар сахт номусдорийи кўњистонињо.

Падари ў Бобохон аз сари зуъм ба Куруд нарафт ва то њол 
шираш нафаромадааст, ки арўсро «хуш омадї!» гўяд. Камонро 
сари китф меовезаду кўњњо сайру сайёдї меравад ва то меояд, ки 
Наќибхон ягон наѓма мекунад: ё Панљакату Самарќанд меравад 
ва ё ягон конкоби хориљиро пайдо карда сўњбат меорояд, ки ња-
мин кўњњойи мо чї дорад. Кончї донистаашро гўяд, Туѓрал сар 
андохта, дуру дароз ба андеша меравад ва сар бардошта, паст 
мегўяд: «Кам. Аз он ки ман медонам, кам. Бояд зиёд бошад. Бояд 
дунёро хўронаду пўшонад. Вагарна ин ќадар талош варзидани 
дўсту душман чї маънї дорад? «Кам» бошад, ин ќадар ба ин 
тарафњо майл намекунанд. Ганљњое бояд бошад, ки «Њафтганљ» 
пеши он об хўрад.

Акнун андар миёни кўњњо ва тангноњо андеша дошт, ки хон-
дањояш ба чї кор оянд. Аз рўйи мушоњида ва дида ва донистааш 
њама чиз дар шањр зебанда. Кўњистон зебандањойи лойиќи худро 
дорад. Худ ба худ мегўяду мешунавад бесадо ва аз фикр мегузаро-
наду тањлил мекунад; муќойисавї шањру кўњистонро андар мизон 
мегузорад ва шоњини онро доштанї мешавад, ки зўри дастонаш 
намерасад. Зиндагийи шањр чун зиндагийи мўрон ва зиндагийи 
кўњистон бепарвоёна. Ва агар чизе пайдо карданї шавї, шањр ме-
равї. Ва њастанд касоне, ки рўзгорашонро ба зиндагийи шањриён 
монанд мекунанд. Зиндагї ба сари ў низ афтода, вале надонад, ки 
чун сомон кунад. То имрўз њама дову дастгањ аз љониби падар буд 
мешуд, њолиё падар хоста, ки худи писар кадхудо шуда рўзгорашро 
обод кунад. Шояд аз ранљиш њам бошад. Писар њарфи падарро 
гўш надода ба як дењќондухтар хонадор шуд. Ва он арўс эњтироми 
эшонзодањоро ба љо оварда тавонад ё на? Аз рўйи миш-мишњо 
дасти арўсро равѓан њам накардаанд

Ва Наќибхон аз пайи рўзї бояд шавад ва деги хонадонро љун-
бонад. Аммо њушу ёдаш ба хондањову азбаркардањо, ки ба чї кор 
ояд? Њамаро хуб омўхта, аммо домони пурчину хамёзасурати 
шеъри Бедилро сахт дошта ва тазмин мекунад њар ѓазали ўро. 
Андармон ва гирифтор аст бо он, ки сухане озод гуфта натаво-
над. Ва њозир аст сар ба гарди хоки ў нињад: «Хок мекардам ба 
роњаш, гар саре медоштам». Аз мост, ки бар мост, сухани устодро 
бармегардонад ба худаш.

Баланд аст аз фалак маъвойи Бедил,
Набошад њељ касро љойи Бедил.

Намоям тўтиёйи дидайи хеш,
Агар ёбам ѓубори пойи Бедил.

Ин як гирифторї. Гирифторийи дигар он ки наќшбандияйи 
наљодї ўро нагузорад озод бошад. Ў бобобузургаш Хоља Ањрори 
Самарќандї (аслан чочї)-ро зиёд эњтиром дорад, ки тариќати 
«Наќшбандия»-ро тозагї ворид кард: «Даст ба кору дил ба ёр». То 
ў шиори «дил ба ёр» буд ва касе намегуфт, ки зоњиди гўшанишин 
кор низ бояд кунад. Њолиё Наќибхоне, ки нав ављи мурѓи њаворо 
дониста «Туѓрал» тахаллус карданист, низ бояд кор бикунад. Ба 
домони шеъри Бедилро доштан ва худро пайрави «Наќшбандия» 
донистан дунё обод нагардад, њатто рўзгор.

«Наќшбанди чаманоройи табиат, гўйї,
Наќши хазро1 њама бар сафњайи ѓабро2 овард.»

Ва ў бояд дар баробари тухми суханро пароканда кардан дона 
низ пошад ба хок. Баъзан бо падарзан Авази дењќон ройсозї ме-
кунад, баъзан андўхтањойи хешро амалї мегардонад ва албатта 
бо мадад, кўмак ва дастгирийи падари бузургвор ва бародарони 
дилсўз.

Ва аммо дар гўшайи дилаш ѓубор; њавойи софу беѓубори кўњис-
тон онро сутурда натавонад. Ягона ѓамбарораш шеър ва баъзан 
шикор. Бештар шањр баройи он меравад, ки китоб пайдо кунад. 
Њар чї дар мадраса дастрас шуда буд, хонду азбар гирифт ва 
писандашро рўбардор кард. Ва баъд «Ќасидайи Бузургон»-ро на-
вишт, ки оламгирийи шеъри Одамушшуаро ва дигар саромадону 
сухансароёни илму адаби порсиро сано мехонад:

«Хондаму дидам сухани шоирон,
Он чї ки гуфтанду навиштанд, рост.»

Ройсоз, њамсухан, њамсангу њамвазн ва њамсўњбату розкушову 
муаммошикофаш њамон китобњову бузургон, вагарна касе нест 
андаруни кўњњойи тангу баланд, ки дар сухан панља бо Туѓрал 
занад ва ё парвозаш мисли парвози ин мурѓи фазогир бошад:

«Кист чу, ман фориси3 майдони назм,
Гўйи сухан бо киву чавгон кирост?!
Нест маро фикри фарозу нишеб,
Кўњу биёбон њама яксон марост!

1. Хазро – сабз
2. Ѓабро – замин
3. Форис – аспсавор

Њар кї кунад даъвийи њамсангиам,
Паллайи мизони вай андар њавост.
Модари айём назояд чу ман,
Њайф, ки лўълўйи1 сухан камбањост…»

Ба њар њолу коре бошад ё набошад, ў пиндорад, ки мурѓи 
озодро ба ќафас гирифтаанд. Дигар натавонад, ки љавлон занад 
ва парвоз кунад. «Ман бењуда садди роњи наѓмањо ва дилхушињойи 
мардум шудам. Чун дигар дилхушї надоранд, дар ин муњити тангу 
якранг њар наѓма мебофанд ва бозињо месозанд, то бо тамошойи он 
њама чизро фаромўш кунанд. Вагарна чї мондааст, ки наѓмањойи 
аз суѓдиён меросмондаро гирди кундаалоб такрор кунанд: «Иња 
якка!» гўён то гирифтани овоз гулў дарронанд ва њол он ки ин 
наѓмаву суруди зўроварон садову наѓма, њаракат ва бозие дора-
ду ављ, аммо сухане љуз ин садо надорад: «Иња якка!» Бо чунин 
рафторњо хешро шод медоранд ва агар фарзанддор шаванд, базм 
меороянд, ки назди мардум обрўманданд, сарбаланданд. Аммо 
маро худованд ба ин чиз њам сазовор намедонад. Истам нозо 
баромад. Ва њарфи падар пеш омад…»

Ва аммо худованд писаре дод ўро, гарчи дер буд. Вале зуд 
гирифт. Оварданд, ки душманон нобуд сохтанд писари ягонайи 
шоирро. Лекин Туѓрал намедонист, ки душман кист? Наход як 
инсони гирифтори андешањойи хеш, ки дар роњи њаќ сухан ме-
офарад, некиро авло аз дунёйї медонад ва хаёли бадї надорад, 
низ душман дошта бошад.

Борњо дар дили ман буд таманнойи писар,
Лутф созад ба мани хаста худованд агар.
Омад охир зи карам нахли муродам ба самар,
Монд њасрат ба дилу кард аз ин дор сафар.

Гўё аввалин бор сари ў аз андешайи зиёд ва хеле нољо афкан-
да гашт. «Кист ў?» Намедонад. Авлоди занаш ва он сагбозони 
хушекатиро пеши назар меорад, вале дарёфта наметавонад. Ва 
чун Истамро зок дода, нозову безурёт гардониданд, донист, ки 
кори бадхоњон аст ва шояд решааш аз њамон маншаву пархош-
њойи заношўийи Туѓрал бошад. Вале дастак ва ё дастгираке нест, 
ки дорї ва собит гардонї, ки чунин буду чунин шуд. Ба д-ин 
минвол нўњ сол гузашт. Туѓрал аз Истам бадие надидааст ва ё 
ўро сарзаниш накардааст. Танњо аз нигоњњойи хиљолатмандона 
ва боњаёву гўё гунањкоронайи ў дарёбад, ки зан чизе гуфтанист, 
аммо наметавонад бигўяд; ба назар ба фањму фаросоти Туѓрал 

1. Лўълўъ – дурр, марворид.

њавола мекунад, ки њама чизро аќлаш мегирад, фаросаташ ба ин 
чиз њам мерасад. «Агар аз ман норозї ва ё хафа ё дилмонда бошї, 
хуб аст бигўйї…» Ва аммо њамин чизро њам гуфта наметавонад 
зани љавон. Рўзафзун мекоњад рангаш ва ба ранги заноне монанд 
мегардад ё хунашон кам шуда ё солњойи зиёд дарду ранљ каши-
даанд. Туѓрал пай бурда аламу дарди ўро, аммо хомўш мегардад. 
Зеро як алами танњо будан миёни пайвандону табор ва ањли диёр 
ќиссайи талхи дигар пеш омад, ки метавонад тухми ўро хушк 
кунад. Истам низ аз ин боб андеша дорад, ки мабод ки бойиси 
људогиашон шавад. Ранги Туѓрал низ коњида, аммо ба касе чизе 
гуфта натавонад. «Душмандорї ва нотавонбинї кори сахт бувад. 
Худоё, писарамро куштанд, њамсарамро ба чунин њол оварданд. 
Фардо бо ман коре кунанд…»

«Ай сипењри бемурувват, ин кадомин шева аст?
Нола месозам зи дастат, то чу нолам кардайї!»

Ў андар канори рўди Зарафшон нишаста, даст ба дуойи Осмон 
кушода ва нигоњ ба сипењри бемурувват дўхта, мехонад баланд, 
то посух ояд. Аммо љуз садойи худ чизеро намешунавад ва љуз 
гармийи сиришки сўзон таъсиреро эњсос намекунад ва баъзан 
садояшро кўњњойи гурусна ва рўди ташна мехўранд, ки кару гунг 
мешавад. Баъд миёни шахњойи баланду гарон гўя мекунад, монанд 
ба мўя, то касе нашнавад, њатто Худованд:

Шарар ба арзи таманнойи љастани аз санг,
Дар ин ситамкада умрест хуфта бо дили танг.
Ба боѓи дањр, ки андар гулаш намебошад,
На эътибор ба бўю на эътимод ба ранг!
Баќо ба талхийи зањри аљал намеарзад,
Махур фиреби таманнойи рангу бўйи шаранг!
Хаёли роњат аз ин чодари фусун манмо,
Љањон, ки љойи фиреб асту хонайи найранг!
Маљў зи вазъи љањон ќадру эътибори маро,
Шудам ба сафњайи имкон мисоли мисраъ ланг!
Сиришки ѓам ба рањаш баски рехтам, Туѓрал,
Зи љўши ашки надомат равам ба коми нањанг!»

Ай Бедор! Дидї њамаро! Агарчи нафармудї куштани оњубар-
райи маро, дидиву донистї. Инони кор дар ихтиёри туст, пас 
чаро нанамойї он дуздонро, то аз њазор бандаат гумонбар ва 
домангир нашавам!? Фолбинон гўянд: фалон ранг кас, фалон хел 
душманї дорад бо ту ва рўзе рў занад ва худ иќрор кунад. Аммо 
ман ба фоли љўгї бовар надорам. Зеро то њанўз коњине, фолбине, 
раммоле ва ё пешгўе пайдо нашудааст, ки дуздро ё ќотилро бо 

ному симояш гуфта бошад. Чунон фармояд, ки баъди гуфтайи 
ў ба тањлука афтї ва ба чашми њазорон нигарї, ки нигоњаш чї 
маънї дорад; чунин кор аз дасти ў меояд ё на…

Ман акнун камон хоњам гирифт; ба раѓми бадињо, нопокињо, 
носомонињо, љабру љафову ситам ва бедодињо; камон хоњам гирифт, 
то хешро, неконро, адолатхоњонро, ранљбаронро, бечорагонро 
њифзу њимоя карда тавонам. Ин бањонае, Худованд. Ту донї, ки 
камон гирифтанам аз бањри чист? Бояд сайёди оњубаррайи хешро 
пайдо кунам, то њаќ ба њаќдод расонам. Мапиндорї, ки бар зидди 
Яздони пок олоти интиќом мегирифта бошам! На. Мехоњам бинам 
ва донам, ки ин дунё кай аз дасти Ањриман ба дасти Њурмузд ме-
гузарад? Кохњойи ситаму бедодї кай дижи адолат мегарданд? Ин 
нафси шум кай аз синайи Одам ба синайи Шайтон бармегардад? 
Кай нокас кас мешавад? Кадом ваќт љайби бечора зарр мебинад? 
Кадом замон обилайи кафи пойи нодор ба кафи пойи доро меши-
над? Ай Худо? Шумору њисоб надорад ин чизњо! Хубтар аз ту касе 
надонад… Вале мо аз сўзи дилу љон туро ёдрас мекунем…

«Берангї аст ранги хуми нилийи фалак,
Гар нест бовари ту, аз ин њам барор ранг!»

Ай Зарафшон, гўри ман дари канори ту хоњад буд, зеро ту 
чўби хушкро низ сабз гардонї. Вале њолиё бинам, ки зиёд гило-
лудї. Чашмањойи зулолат куљо шуданд ва ин ќадр гил аз куљост? 
Магар аз камхокийи Кўњистон ба танг омадайї, ки ин миќдор 
гил бо худ барї? Макун ин корро! Бе хидмати хирсонайи ту њам 
ба як каф зок зор њастем. Нињоламон дар сари санг, хонаамон 
бар тори санг; рўзамон монда ба санг… Аммо њоло наомўхтаем 
ва ёд нагирифтаем, усто нашудаем, ки аз санг зар њосил кунем, 
онро чун масолењ истифода барем; аќаллан тавониста будем дили 
онро ёфтан… Танњо ту сўњон барин мехўрї, арра барин мебурї 
сангњоро, то ќаъртар равї. Зеро ќадри хешро медонї ва чашм 
бар он дорї, ки мардум туро аз жарфноњо кашида заминашонро 
сабз гардонанд. Рўди хурду ноњинљорро ва тангмаконро моњї 
низ хурд шавад. Чунон љой гирифтайї, ки на завраќ шиновар аст 
ва на нањанг. Моњиёни шириву гулї дорї ва мормоњї. Агар ту 
пањно дошта будї ва киштињоро ба дўш мебардоштї, сангњойи 
Кўњистон ба њамворињо расида мардумро рўзї медод ва њунар-
мандони аљиб мерўйид. Э войе, Худо ин зайл танг офарида њама 
чизро баройи кўњистонї! Чунон танг, ки натавонад пањлў гаштан, 
натавонад пару бол задан, натавонад даст дињад, даст гирад. Ба-
ройи уќоб макон сохтайї, вале ба одамї ба љойи даст бол надодї, 
то аз ин тангноњо барояд. То ба кай фарзандони ту ѓариб гашта 
одам шаванд; агар шаванд чун Рўдакї. Муњити танг маѓзи касро 
гиљ мекунад. Аммо як хубї њам дорад: кас мехоњад чун ажриќ 

сахттарин заминро дарида боло нумўъ кунад. Фарзандони ту низ 
чунинанд. Бо зўр аз ин вартаву тангноњо баромаданї њастанд. 
Мераванд. Чун худрўву хасакї њастанд, пайвандї бармегарданд, 
аммо бехокї, замини сахт онњоро аз нумўъ бозмедорад. Зеро донї, 
ки дарахт дар як љой сабзад.

Ай Зарафшон! Дар ќатрањот љонам, чї шуда бо ту, ки ин ќадар 
сар ба санг мезанї? Магар чун мане фарзанд гум кардайї ва ашки 
хешро дошта наметавонї? Ё чун мане дар он поёноб дилкашолї 
дорї? Ё ба рўйи ман ќатрањойи рўњбахшатро пошиданї њастї, то 
ба худ оям? Накунам андеша аз ин саройи дудар? Аз ин олам, ки 
урёнќабо ояд - як лахт гўшт ва кафанпечида равад, ки чанде пеш 
ба сўйи ту механдид. Чанде пеш талоши рўзиву зиндагї дошт, 
ки насиби инсон чунин аст. Баройи хўрдан ба дунё омада. Агар 
чунин, ба Кўњистонї чандон насиб накардааст; зањматаш зиёд: 
аёлаш сўхта, сиёњ гашта мисли ин сахрањову ѓармањо; мардони 
љонсахташ чун мисхори сари шах аз боду боронњо бим надоранд, 
аммо нумўъ карда наметавонанд. Зеро реша фурў наравад дар 
санг. Бузу гўсфандаш реза, говаш реза, одамонаш реза. Ин кў-
дакро нигар, њезум пуштора мекунад; духтарча корсон сарвора 
дорад; пирмард њам љувол дар китф… Пахш мекунад аз тор, то 
фурўтар равад; паст шавад, насабзад… Онњо, ки фурў рафтанд, ту 
низ тазйиќ меёбї ва фурўтар меравї, Зарафшон! Њатто оњувонат 
дар сахтињо сум зада, шах ба шах гашта, хурдљусса метобанд. 
Њатто оби равони саркашро дар тангноњо љой карда, ки хурд 
намойї. Тезї дорї чу ман, ки рўзе лаљомат хоњанд зад. Худованд 
гоњ-гоњ пешатро мебандад: кўњи азимро чаппа гардонида пешгир 
мекунад, то кўл шавї, аммо одамонат дар воњима афтода зуд си-
найи он ламидаро чок мекунанд, ки рўзе њадд занад, оламро об 
пахш мекунад. Олам баройи мардуми мо љоест, ки нами ту расад, 
Зараф шон. Чї андоза туро дўст дорам, худам донаму Худо. Вале 
даст надорам, ки аз ту кишвари зебо обод кунам. Аз ин рў дар 
канорат мешинам, њасрат мекунам, дарди дил мекунам; орзуву 
армонамро мегўям, ки ту њастиву ман нестам… Лекин ту хомўшї 
чун касони пухта, ки донанд, њарфи зиёд суд надорад ва забони 
сурх сари сабз барбод дињад. Охир чї кор кунам? Замин – сахт, 
Осмон – баланд. Агар ман ба осмонњо рафта метавонистам… ме-
донистам чї кор карданро ба бо Додор чї гуфтанамро. Лекин… 
Худат мефањмї, бисёр чизњоро дидї, зиёд касонро шинохтї… Агар 
сахт мушкил ояд, аламзада ва љафокашидайи кўњистонї худро дар 
оѓўши ту мезанад; ягона паноњгоње, ки оромї меёбад. Мо туро 
дўст дорем, аммо ту мењрубонї карда наметавонї. Њар чї њаст, 
аз ин баландињо ба пастињо мебарї. Хокро, регро, чўбро, дарах-
тони решакандаро, сангро; њатто зарро. Њатто мурдаро… Баъд 
мурдадорон, гумљўён баробари ту поён метозанду боло ва даъво 
мекунанд, ки мурдайи фарзандашонро дињї; падари љафокашида, 

арўси зулмдида, љавони ноком, тифлаки бегуноњро бозгардонї. 
Тавонгаронро бурда наметавонї ва ё нахоњї бурдан. Зеро пин-
дорї, ки њаром мешавї, макрўњ гардї. Охир онњо чандон ба инсон 
монанд нестанд. Аз номи Худойи якка њар хел «макрномањо» 
бофта мебароранд, ки Офаридгорро дар њайрат мегузоранд. Аз 
њаќќи бечорагон обод мешаванд, аз хуни мазлумон даст рангин 
мекунанд; аз хоки куштагон ќаср месозанд; аспашон дар так ва 
тозиёнаашон хунрез… Ва ту чун гумези замони Зардуштї њама 
ин олудагињоро тамиз кунї. Вой бар љони бечорагони берўзї, ки 
ба Худо њам бовар доранд, ба пайѓамбари ѓайр њам, ба бандайи 
тавоно њам. Хонаашонро сел вайрон мекунад, ба Табиат шукр 
мегузоранд; Аммо туро сарзаниш мекунанд, Зарафшон, ки бурдї 
– њама чизро бурдї: гањвораро, бисоти хонаро, чўбу чахсро; гов-
ро, бузу гўсфандони бечораеро, ки аз ноилољї хона дар селрав 
ё канори рўд сохта буд аз сангу гил. Хонайи як ваќтњо бо њазор 
армон аз санг сохтаашро оѓил кард ва аз камзамини пушти онро 
ба сад ранљ кофта сарпаноњи нав пўшонд; њамонро низ бурд сели 
замон, сели нобањангом…

«Баски селоби сиришкам омад аз љўши ѓамаш,
Ќасри бунёди диламро сахт вайрон карду рафт.»

Ай Зарафшон! Аввал Худо, баъд ту, пасон муѓарриќон шоњи-
ди аниќ, вале њар се мисли ман чизе гуфта наметавонед. Манам 
яке аз шумо, ки лол кардандам. Маро андаруни худам куштанд 
бесилоњ. Ва мубориза бурда натавонам. Зеро ман Муќаннаъ наям 
ва Абўмуслиме нест, то пешопеши ман равад, то аз он мубориза 
омўзам.

Кўњњоро љунбониданианд, Зарафшон! Туро намедонам, пай 
барї ё на, аммо ман тахмин мекунам, ки кўњњоро љунбонданї. 
Синайи онро шикофтанї. Инро дер ё зуд хоњї дид: ваќте ки дар 
синаат ким-чї хел таркибњоро монда тарконанд ва шахњойи азим 
ба осмон хеста, воруна омада ба сарат зад, хоњї фањмид. Ман 
дуздиву рустї бо он мењмонони аљнабї рў ба рў шудам ва аз 
ташрифашон пурсидам, гўянд, ки баройи обод кардани мо, ба-
ройи озод кардани мо аз шиканља, наљотбахшон хоњанд омад, то 
шуморо одам кунанд. Эй унсури пок! Магар мо кистем? «Короче, 
мы хотим с вас делат человека.» Ба худам гуфт: Одинсов гуфт. Э 
тавбае, наход мо бо он бузургоне ки дорем, бо он алломањое ки 
ифтихор мекунем, њанўз њам одам нашуда бошем? Ё ман сухани 
ўро намефањмам, Зарафшон? Ту зиёд дидї, ин чизњоро хубтар аз 
ман мефањмї.

Дар ќатрањот љонам, дар чангат љонам, дар заррањойи ту поки 
покон мурам, ки њар гоњ мани мурдаро зинда гардонї! Аммо чаро 
ин ќадар бо худ бариву кушї, ман њайрон?! Рост, ту намекушї, 

онњо худ мурданианд… Биё нагўем, ки баройи чї? На, ин кори 
Худо нест. Ин аз дасти онњоест, ки бар зидди хоњиши Худованд 
чунин фољиањоро намойиш медињанд… Ту мапиндор, ки ман гў-
лам, медонам: дунё ду чиз дорад: мазњака ва фољиа. Бубахш маро, 
ки мазњакайи он њам фољиа бувад. Фарљоми мазњакањойи инсонї 
фољиа. Нияти намойишкорон чунин. Вагарна чаро гиребони хешро 
набўйида, дигареро масхараву мазоќ кунанд? Мазњака намойиш 
медињанд, ки онњо худро шинохта, маѓз гиљ карда, ба танг омада 
хунашон баста, худашон хушк гашта миранд, агар нангу номус 
дошта бошанд, вале онњо дигар касро бо ангушт нишон медињанд, 
ки ўро масхара кардаанд; њазор мазњака намойиш дињї, ба пўсти 
ѓафси эшон асар накунад. Чун фољиа пеш омад, афсўс хўранд, ки 
таъкид карда буданд, тан надодам. Ин њам мардї. Вале кам; аз 
њазор яке њаст ё на?

Тирамоњон обат соф мегардад-а, Зарафшон? Чунки абрњо аз 
гиристан монда, пирчу яхњо зуб гашта, танњо обњойи зулоли чаш-
масорон мемонад ва дар он айём касе худро ба коми ту намезанад, 
ки об ѓажд ва макрўњ нагардад. Охир он ваќт оби ту он ќадар 
тоза, ки тифли пову забону ѓазаб надошта барин, хандон, тоза, 
бегуноњ; хўрам, мегўйї. Њама гуна чизњойи тоза чунин завќу иш-
тињову њаваси касро меоранд. Ревољи тагсангиро бину чаѓзакро; 
ширмоњийи туро бину мормоњиатро ва дигар… чї хуб аст чизи 
асил ва бекароњат».

Ў каф пур карда об хўрд, пас лабони карахшбастаро тар карду 
пок, ки гоњи аз шикор баргаштан мекард; он ваќт обњойи талхи 
ѓиљља дилгираш карда, забон ба ком мечаспид, лабонаш парсингу 
карахш мебаст, њалќаш хушк ва талх мешуд ва аз оби хуб бењтар 
чизе ба ёдаш намерасид. Худро бо сару либос ба об занам мегуфт.
Зеро дар сари кўњњо сангњо дуд мебароранд ва дар ќаър рўд љорї 
мешавад. Аз њамон тор худро ба об андозам мегўйї. Чун ба об 
расид, боз андаке тоќат намуда, нафас рост мекард, лабу рўй шус-
та, тапиши дилаш, ки паст шуд, лаб ба рўд нињода, дарёдаркаш 
мешуд. Аммо ќадре мехўрд, ки оби рўд кам намегашт. Њоло низ 
аз ёдовариву фишор ва тафси он лањзањо ва андешайи зиёд лабо-
наш карахш бастанд. Андар лаби рўд тавонист лаб тар кунад ва 
як каф об хўрад. Њаваси кас ба чизи набуда меояд.

ОБи дида

Ба назари модар писараш Наќибхони илмдор хеле одами бузург 
аст; аз он ки дар њар маврид номашро мегиранду байту ѓазалашро 
меоранд ва мадрасаро хатм кардааст, олитарин инсони замон ё 
мањал ё музофот ба шумор меравад. Ќозиву муфтиву муллоњо, 
ки мадрасадида њастанд, мардум эњтиромашон мекунад. Писари 
ўро низ эњтиром доранд. Ва модар истињола мекунад ва намеёрад, 

ки ба ў њар чиз гўяд ва ё чизе пурсон шавад. Њарчанд ки кўдаки 
ўст ва пурсон шуданаш равост. Аммо зани кўњистонї њазору як 
андеша дорад, ки фарзанд бошад њам, илмдор аст, боэњтиёт бояд 
буд. Мебинад, ки ранги писар зањир гашта, њољат ба дилдорї ва 
навозиш дорад.

Модар: – Худатонро накоњонед, барраљон.
Писар: – На, оча. Мулки худаш. Кори худаш.
Модар: – Кори Худо. Доду гирифт.
Туѓрал: – Ин кори Худо не, оча. Худо дод. Дигарон нобуд 

сохтанд.
Модар: – Шаккокї накунед...
Туѓрал: – Шаккокї на, сухани њаќ. Дили шумо ба он чандон 

насўзад, ки дили ман. Дили шумо ба ман месўзад, чунки фар-
зандатон.

Модар: – Гуфтам-ку, шумо дона, вай маѓзи дона. Чї хел дилам 
насўзад?

Туѓрал: – Оча, медонед, ки баройи ин пора гўштро насиб до-
нистан чї ќадар ба Парвардигор саљда овардам, мунољот кардам; 
лаби Зарафшон фуромада баробари он гиристам. Зорї кардам. 
Тавалло кардам… Шукр кардам. Дод. Наход боз гирад...

Модар: – Боз ягон ношукрї гузаштааст-дия, барраљон.
Туѓрал: – Эй оча-е! Ёфтаатон њамин њарф.
Модар: – Худатон бо кадом забон мегўед, ки дунёйи доду ситад. 

Худованд бењуда намедињад. Агар ќарзи додаашро намегирифт, 
дороён њам ќарзашонро намеситониданд.

Туѓрал: – Њай очаааа, шумо аз алломањо њам гузаронидед-
ку!

Модар: – Чї вай?
Туѓрал: – Чї не, кї? Одаме, ки дар рўйи Замин пурдонтар аз 

ў нест касе.
Модар: – Рум сиёњ, гунањгорам накунед. Мо куљову дониш 

куљо?
Туѓрал: – Охир, ман баччайи шумо-ку! Камак-камак медо-

нам.
Модар: – Донистайи шумо авлодї. Меросї. Аз худ-ди Хоља 

Ањрори Валї меояд… Шумо, ки доно њастед, шукр гузоред, Ху-
доро. Насўзед. Худо рањим аст, карим аст… Ањадо самадо, поко, 
парвардигоро… барраљони маро ноумед нагардон!

Туѓрал: – Охир келинатонро зок додаанд бадхоњон, дигар уме-
ди …

Модар: – Сар солим бошад, барраљон, сарпўш ёфт мешавад.
Туѓрал сар андохт. Азбаски модари боњушро зиёд дўст медошту 

эњтиромаш мекард, гоњи бозгашт аз шањрњойи бузург ба пешвозаш 
даст ба сари сина зада «Оча мурад ба муллобачча!» гўён баро-
маданашро ва баъзан савораву пиёда аз Кўњистон то Самарќанд 

њамроњи шў хабаргирї омаданашро ёд оварда сар андохт ва хомўш 
монд. Зеро аз хурдї одат карда, ки ба чашми зодагон нигариста 
сухан накунад, ба рўяшон надавад, суханашонро нагардонад. Як 
бор худсарї карда, Истамро гирифт, ки…

Ва арўс менигарад аз тирезайи хурд, ки модару писар чї ме-
гуфта бошанд. Аммо дуртар аст, садояшон намеояд. Лекин аз 
тарзи гуфтор, њаракатњо, ваљоњат арўси номурод тахмин мекунад, 
ки миёни сўњбат дар њаќќи ў низ чизе мегўянд.

«Истам, дигар аз мо умеди фарзанд нест, биё ба хушї људо 
шавем…»

Арўс дармеёбад, ки чї сўњбати муњиме миёни онон гузашта 
будааст... Ва ѓинљ мегардад. Духтараки офтобхўрдайи ба шоир 
хуш омада ва њоло арўси бадбахти зањирранг аз номуродињо ба 
танг омада дили хунбастааш як-як аз кор мемонад; њис мекунад, 
ки баъзан ба љойи як зарб чанд мезанаду гоње гирифт мекунад 
ва ба нафаскашиаш њаво намерасад, мулўњ мешавад; чї посух 
гуфтанро надониста, чашмонаш кушода, вале нигоњаш бењиссу 
њаракат заминро нуќта мегардад: «Набинам… Њељ касро, њељ чизро 
набинам… Нашунавам…» Зиёдтар андеша карда наметавонад ва 
Замин гирд мегардад, ки ў аз камхунї сарчархак шуда бошад. Ба 
назари ў Туѓрал чунон бепарво мегўяд, ки касе омўхтаву ў тўти-
вор такрор кунад: «Сўњбати модару писар бебало набуд. Баъзан 
зодагон бойиси бадбахтийи фарзандон гарданд». Арўс њамон ваќт 
фањмида буд; гоње ки модаршў ва ё пиразани дигаре дасти ўро чарб 
накард, то ба кору бори хонаву дар часпону хушдаст бошад, дилаш 
сард гашт. Аммо ба эњтиром ва муњаббати шоир наварўс он ќадар 
ба кору бори рўзгор часпид, ки дањони онњо воз монд. Дилгарм 
шуданд ва аз хонадони номувофиќ будани зани писарро фаромўш 
карданд. Аммо баъд кор ќўр нагирифт. Гуфтанд, ки чунин арўс 
њалќайи силсилайи авлодиро гусаста мегардонад.

Инак сиришки ў талху ройгон мерезад ва чун Зарафшон љориву 
љорї, вале ба муроди дил набувад. Истам дар мурдайи падараш 
Аваз - дењќон њамин зайл оби дида рехта буд; ба марги нобањан-
гоми писараш чунин гирист… Њолиё зиёдтар аз он ашк мерезад, 
ки Туѓрал њаст; зан мемирад баройи ў. Вале ин чизро ба шў гуфта 
наметавонад. Гоње ки ба сухани шў ё зодагони ў гўш медињад, ди-
лаш менолад; мўя мекунад… Баъд дили гунљишк ё заргўш барин 
ба ларзиш медарояд, ки љуз худаш каси даст ба даст ё шафат пай 
бурда метавоанд. Њар шаб болинаш тар мешавад аз сиришк; на 
танњо аз фироќи азизтарин касон, балки аз андешањое низ, ки ба 
мард гуфта натавонад. Ѓал мегардаду ашк мерезад, ки пеши пойи 
шў афтида зорї кунад, то ўро наафканад, ѓариб ва таънашунав 
накунад. Боз ба хонайи падар баргаштани духтари хонадоршуда 
кори сањл нест; ба вижа, агар духтар гуноње содир накарда бошад. 
«Охир хиёнате накардаам, мардак!» Њамин иддаояш, аммо ќозийи 

давр њељ гоњ тарафи афтодаро нагирад. «Худо чї, Худо!? Чаро ба 
корњойи фармудайи хеш илољ намеёбад. Наход илољ аз дар берун 
кардани њамсар бошад?»

«Аљаб занї! Ман туро аз дар нарондаам-ку! Чаро ин ќадар 
абри гирифта барин меборї?»

«Охир, охир…»
«Сабр бикун. То табар омадан, кунда осудааст.»
«Охир, ман мебинам, ки табари тез омада ва маро… ва 

маро…»
«Ва туро сар гирифтанист? На, Истам! Агар ба сари мо кул-

фати сахт ояд ва људойї афтад, туро бурда ба хонайи падариат 
мемонам ва њар гоњ хабарат мегирам.»

«Охир, назди кї? Падарам набошад… Модарам дар он њол… 
медонед.»

«Хайр? Чї кор кунем?»
«Охир… охир…»
«Ња?»
«Ин ѓами сахт… Кўњњойи мо ин ќадар вазн надорад…»
Туѓрал ба нўки мўкиаш нигарист, ки фарсуда шудааст. Ин 

мўкийи таккагийи шикорї, мўкийи шањрравиаш сурхи рангдода; 
сару либосаш низ мувофиќи он мешавад. Гўё њоло аз Истам изо 
мекашад, ки кўњна шудааст либосаш. Ќасд кардагї барин зан њам 
дида бар мўкийи ў дорад.

«Ман шикор меравам, занак…»
Гўё бањона ёфт. Ва рафт. Баъд дар хонайи људо кардайи па-

дар ќиёмат шуд. Хешон омаданд: хоњаршўњо ва янгањо. Гўйї ду 
даста шуда омадаанд баройи пархош ва ифоќа овардани зинда-
гийи шоир. Янгањо тараф мегиранд Истамро, ки гуноње надорад; 
хоњаршўњо иддао мекунанд, ки њамин хел буродари бообрўйи 
номдорро бенасл кардан гуноњ аст. «Људо шаваду зани зо гирад.» 
Ва Истам фиѓон мекунад: «Ман нозо набудам! Душманон чунин 
карданд!»

«Гањворабахш, ки доштї, «чї хўрда» домани буродарамонро 
доштї?!»

«Охир, ман домани ўро надоштаам, диду ошиќ шуд!»
«Ба куљойи ту, љўгийи сиёњ, ошиќ шуд?»
Хоњаршўњо ба навбат мегуфтанд ва ба суханони онњо њарф 

ёфтан душвор буд. Янгањо мешўриданд:
«Шумо имрўз бо Истам чунин рафтор мекунед, фардо бо мо! 

Дафъ шавед, ёвњо! Ба хонањойи худотон равед! Ин љо хонайи 
Истам!»

Аммо Истам чун ашки сари мижгон ќудрати сухан надошт ва 
бар остона нишаст, ки бемадориашро ифода мекард ва њам ме-
фањмонд, ки бонуйи ин остона ман њастам. Њамин ќадар андеша 

дошт, ки шоир шикорро бањона карда рафт ва ба сари ман бало 
фиристод.

Вале чун Наќибхон баргашт, Истамро кўрпапеч дарёфт, ки дар 
обу оташ оѓишта мехобид ва касе набуд, ки як чакра об дињад.

«Чї шуд, Истам?»
Ў сар љунбонд ва фањмониданї шуд, ки коре нашуда. Зеро 

гумон дошт, ў донад; гўлпурсї кунад.
«Ѓам хўрдї? Ё…»
«…»
«Ягон чиз шуда…»
«Ёвњо омада буданд.» Якбора аз дањонаш баромад.
«Кадом ёвњо? Чї гуна ёвњо?»
«Хоњаронатон…»
«Хоњаронам? Онњо ёванд?»
«Янгањотон гуфтанд…»
Туѓрал донист, ки пирях кевида. Чизе нагуфт ва бисёр анде-

шид. Болойи мурда - сад чўб, аз њама чиз мемондагї барин. Агар 
маншайи занона шуда бошад, кор ба некї наанљомад. Чанд рўз 
ба шањрњойи бузург равад, то занги дилаш барояд. Зеро Наврўзи 
имсола дар рўзи љумъа рост омад ва занги дил назудойид, балки 
ѓам афзуд ва акнун шоир ва марди донишманд ин чизњоро мушоњи-
да карда «Наврўзнома»-йи сари ид хондаашро пурра карданист. 
«Бирав, зи таљрибайи рўзгор бањра бигир!»

Вале ба љойи њама хола шўрида омад: «Агар ба шањрњо мерафта 
бошї, занатро њамроњ бубар, ман ба зани ту шў намешавам!»

Туѓрал аз чунин гуфтори хола чизе нафањмид ва такпурсї њам 
накард. Гумон кард, яќин кард ва тахминан ба хулосае омад, ки 
ин намойиш бо рой ва маслињати модар ва хоњаронаш шуда ва 
шояд падар ва бародарон низ даст дошта бошанд. Ба касе чизе 
нагуфт; маншаву пархош накард; касеро наранљонд ва ба хулосае 
омад, ки мушкилот бо Истам осон кунад.

«Истам, ман бояд баройи чопи китоб ба Бухоро равам. Вале 
туро танњо гузошта рафта намешавад. То рафта омаданам, назди 
модарат бурда монам, чї шавад?»

«Хуб шавад.»
Зани љавони пурозор, ки њама нияту наќшањойи ононро медо-

нист ва худи Туѓрал насл хостанашро ишора карда буд, ноумед 
ва ноком розї шуд, то биравад аз ин сарой.

«Бурда мемонам…»
«Не, худам меравам.»
«Чизу чораатро ба хар бор мекунам…»
«Не-не! Аз баройи худо не! Шумо фаќат аз ин љо истода нигоњ 

кунед, ки ман уреброњаро чї гуна меравам.»
Туѓрал ба чунин њарфи зан розї нашуда буд. Ба њар њол аз 

буни айвон менигарист, ки Истами баъди гирудорњо мадораш 

хушк шуда уреброњаро гоњ шиштаву гоњ хеста ва гоње чун пираза-
нони кўњистонї даст дар камар ё дар пушт, бо гўшайи саргираки 
арўсї чашми чапи ба тарафи Зосун бударо панањ карда, долсурат 
таноби роњ мекашад оњиста, ором, бефара; умедканда аз дунё. 
Як тори нозуки дили шоир гусаста гашт ва зан андар он адири 
баланд нишаст. Фарозро андаке роњ монда. Як ё ду бори дигар 
зўр занад, чун хуршед паси он теппайи баланд, ки санги барљас-
тайи болойи роњ чу дирафши кўњистониён як умр метобад, ѓуруб 
мекунад. Боз омаданаш ва ё чу моњ ба чоњ афтиданаш ба шаби 
сиёњ вобаста, ки кай сапедийи субњ медамад. Туѓрал тамошобин. 
Баройи «Фироќнома» диду сухан фаро меорад. Вале бо он њама 
дидаву андўхта дониш ва таљрибааш кифоя намекунад.

Гирдбодаке аз сари фароз пайдо шуд, бо уреброња омад. Фаро 
гирифт Истамро ва аз чашми шоир рабуд. Ё гирдбод ўро бардошт 
ва ё чашми Туѓралро парда гирифт, ки намебинад. Чашмонашро 
бо нўки остин пок кард. Надид. Зеро як сутуни гардони пурвоњима 
ба сони тири љувоз мегашт тез ва њар чизе ки дар сари роњаш буд, 
бардошта ба фазо тоб медоду парранда барин бозї медоронд ва 
дур меандохт. Туѓрал пиндошт Истадро низ бардошта андаруни 
ин тир хуб мегардонад ва лошаашро оварда тори сари ў меан-
дозад: «Аз ношукрї шуд!» Ба гўшаш омад ва тохта рўйи њавлї 
баромад, ки Истам аз паси пардайи ѓубор мегўяд, то шоирро 
дарс шавад…

Ва як њайкали баланд хаёле тофт дар сари фароз, ки одатан 
рањворон ба ин љо расида, ќомат баланд гирифта, нафас рост ме-
карданд ва бисёр менигаристанд, ки шояд аз паси кўњњо, теппањо; 
зери Офтоб шањрњойи азим тобанд. Аммо талу теппањойи силси-
лабаста пеши назарро мебанданд. Дар зер Варзи Манор метобаду 
љарњойи сохтайи Зарафшон. Садояш меояд рўдро, худаш намена-
мояд. Он ќадар фурў рафта ва рў ба рў як кўњи баланди нимсўхта 
боќї гузошта, ки аз барф ва меѓ кулоњ мепўшад. Дар муќобили 
кўњи баланди он соњил њамин њайкали ба чашми Туѓрал хеле азим 
аз миёни сутуни ѓубор рўйида, љониби ў ва зосунињо нигоњ наме-
кунад. Ва шоир олуѓда мегардад, ки чї шуда бо ў? Ба назараш 
кўњи баланди зимистонњо чашми Офтобро мебастагї мелаѓзад; ба 
Зарафшон бархўрда оби онро то ќуллайи силсилакўњњойи Зараф-
шон пош медињад; пеши обро баста рўди Масчоњро то парчи пир 
пас мегардонад ва Варзи Манору Зосуну дењоти ќади рудхонаро 
об пахш мекунад ва њамон њайкал мемонаду Куруди дењи баланд. 
Ва њамон ваќт Истам ёд мекунад, ки замоне шоире чун шикорчї 
аз канори ин дења гузашта, аз ў об хоста буд…

Ва гум шуд. Замин кашид: аввал пойњояш, миёнаш ва то гар-
дан фурў рафт ва сараш ѓайб зад чу хуршед; дар љойи рўймоли 
ѓиљими сурхи арўсї як пора абр рўйид, ки пахтаро мемонд. Рўъёйї 
тофт. Ва ў донад, ки пеши назари кас чунин сурат њељ гоњ бадал 

нагардад, аммо шуд; Арўси бо њазор орзуву армон, аз бањри њама 
баромада, домони шоирро дошта, бо нафрату кароњат аз Зосуни 
ба назараш хеле танг ва ѓуборгирифта сари кўњ омада дунёро 
диданї шуд, вале кўњњойи бахили деворгирифта нагузоранд дур-
тарро дидан…Аз ин рў ба назари шоир Истам пир шуд ва мўйи 
сафедашро дар гўшайи осмон кашол карду рафт.

кОСаЙи СаРНаГуН

Аз зери суми аспони фављи ёрирасон чангу ѓубори роњи сур-
махоки Дашти Малла ба фазо бархоста, дастаро пардапўш карда 
буд. Танњо пешсаф менамуд ва баъзе аспон аз чанг рањо гаштанї 
шуда, љўйи канораро њаллос зада, ба киштазамин мегузаштанд. 
Баъзењо аз чунин сафар пушаймон ё олуѓдаву дилгир бошанд 
њам, илољи бозгашт ё гурез надоштанд. Вале полковник Шатенин 
гирифтадилу гирифтаљигот роњ мепаймуд ва намедонист алам аз 
кї ситонад.

«Кўњистонро пур аз санг мегуфтанд; пур аз хок будааст» фар-
муд полковник.

«Ин љо њамин хел пурхок, – фањмониданї шуд Туѓрал, – Умри 
ман дар њамин роњ гузаштааст. Ин хел набуд, њамин сол чунин 
сурмахок шудааст».

«Пештар њам чунин буд. Шумо ањамият намедодед, шоир».
«Шояд...»
Ин посухи пуррайи Туѓрал набуд, балки гурезе буд. Зеро ваљоња-

ти њамсафар нољўр метофт ва абри сиёњи ѓализтар аз дудро мемонд. 
Шоир хост сари зин ба муроќиба равад, зеро њама умр гоње ки аз 
ин манзил роњї мешуд, замину роњи њамвор дониста сари аспро 
сар медод ва ба ѓанаб мерафт, ки љонвари омўхта мароми саворро 
фањмида, чунон мерафт, ки аз Ќашќоийи Дупула то Ќашќоийи 
Сўљина ва баракс – аз Ќашќоийи Сўљина то Ќашќоийи Дупула 
якнавохт ва бе лангар гом мезад; чун ба сари нишебї меомад, ё 
меистод ё бинї меафшонд, то соњиб њушёр гардад. Аммо њоло 
чунин рафтор надорад, зеро фављ хеле боэњтиёт њаракат дорад; љой 
ва гоњи ѓанабу муроќиба нест. Дупула наздик аст. Њамон Дупулае, 
ки табиат аз ду канори шахи њамвор рўди Зарафшон убур карда 
як љазирачайи хурд сохтааст, ки ду пул надошта бошад, аз ин 
роњ танњо парранда мегузарад. Борњо шудааст, ки дар ду канори 
пулњо задухўрдњойи хунин ба миён омадааст...

Фављ чун ба сари Ќашќоийи Дупула расид, ќарор гирифт. Та-
лоя фиристод, то хавфу бехавфийи камару паси сангњоро муайян 
созанд. Ва дар њавойи гарм бо думу даст пашша задани аспон-
ро ањамият надода, љунбиши аспашро ба эътибор нагирифта бо 
дурбин сар-сари маљро ва бехи њар санг ва камари рў ба рўро аз 
назар мегузаронд.

Чун талояйи хеле сустгарду эњтиёткор ба лаби рўд хамида, боз 
сари хамгашт пайдо гашта, ишорайи осудагї кард, фављ аспонро 
лаљом афшонд. Аспон сарбадум ќатор шада пулњойи Николайиро 
убур карданд ва то Дуроњайи Амондараву Ёрї расиданд. Аз љо-
ниби дашти Мањрў ѓуборе сабук ба фазо печида наздик меомад. 
Даста лигоми аспон кашид. Нафаре чу посбон ба сари мўлайи 
љониби Зарафшон баромада даст лапар карда сўйи чангу ѓубор 
нигариста чизеро маълум кард баройи хеш ва кафи даст сўйи фављ 
бардошт: «Саворе меояд башитоб!»

Сарњанг Шатенин дурбин монд.
Дигарон саф кашиданд. Омода гаштанд ба њар њол.
Савори башитоб наздик омада пуршаст љилави аспашро кашид. 

Сиёњмушкинаш чароѓпоя шуд. Мазмун, савор баъди аз пастхамї ба 
баландї баромадан дастаро дид. Шояд воњимааш гирифт, ки боз-
дошт аспро ва нафаскашийи бора саворро шину бардор мекард.

Дар самти чап бўзи сўхта буд ва гармо забона мезад, чун сароб 
чашми касро мебурд. Шубон рамайи шояд аз ќади рўд об дода 
баровардаро пешандоз мегурезонд.

Шатенин дурбин аз чашм гирифт, ки саворро бо чашми оддї 
рўшан дидан имкон дошт. Савор барањнасар, ришу мўйлабаш 
тарошида ва миёнбанди гулобиро чун дирафш парафшон карда, 
бо њаракати даст алвонљ медињад.

Шатенин ва њамрањонаш дарёфтанд, ки ливо ба аломати ош-
нойї меафшонад. Дасти сарњанг дар љилди пўстийи таппонча; 
чанди дигар беамр камон рост карда буданд сўйи савор. Туѓрал 
гўё ки ба дандон медида бошад, чунон ки зењн монда маънї аз 
сафњайи китоби Бедил мекашид, аз рўйи аќлу хирад дида ба савор 
дўхта буд, ки шояд шиносад. Лек нашинохт. Чењрайи офтобхўр-
дайи кўњистонї дорад, аммо љангљўро намемонад, зеро савориаш 
суст ва дар дасту камар њељ афзори љангї надорад. Ва ў чун бо 
ризоят ва ишорайи сарњанг пештар омад, худро шиносонд:

— Ман – Бурњон! Писари Шарифа! Модарамро то гулў дар 
замин гўр кардаанд. Мемирад ё... аллакай...

— Кї кард чунин? – пурсид Шатенин.
— Њомид-ќўрбошї! Дастайи ў дар паси Хонайи Сафед.
Шояд Шатенин доми тазвир пиндошт, ки ишора ба нафарон 

кард. Ва онон гирди Бурњон гирифта, ду савор аз ду љониб лаљоми 
аспи ў доштанд. Сонї фављ љунбида ба њаракат даромад ва ли-
гоми аспи Бурњон дар дасти саворони рус пеш рафтанд. Њоло ки 
ба гуфтањойи Бурњон чандон сарфањм нарафта буданд ё маќсаду 
муродашро хуб нафањмида буданд, Шатенин пиндораш ў чизе 
гуфта бошад, аз тотор - тарљумон пурсид:

— Чї мегўяд?
— Њарфаш њамон: номаш Бурњон, писари Шарифа ном зане. 

Њамон зане, ки то гулў дар замин гўр кардаанд, модари ў буда-
аст.



337

— Ин чизњоро гуфта буд. Боз чї мегўяд?
— «Мурда бошад ё зинда?» мегўяд.
Муѓамбирона андешид Шатенин ва сар афшонд:
— Кї кардааст ин корро?
— Њомид-ќўрбошї, мегўяд. Буду шуд панљоњ нафар љонфидо 

доштааст. Лекин бисёр ѓаддор, љаррор ва љанговар будааст. Боз 
мегўяд, ки аз њар дења љавононро зўран мебурдааст. Сипоњи чанд-
њазора сохта аз Асрор-ќўрбошї гузарониданист. Баъд ба мири 
Масчоњ шўрида, ўро шикаст дода, худаш мир шуданист.

«Њар кї бо душмании халќ равон аст чу бањр,
Зуд бошад, ки сари хеш чу гирдоб хурад».

Фармуд Туѓрал. Шатенин пурсид:
— Чї мегўяд?
— Мегўяд, ки бар зидди халќ рафтан оќибати нек надорад.
— Њамин хел... Лекин чї пеш омад, ки модари ин касро ба 

чунин њол овард?
— Модари ман мардмиљоз буд. Аз сустийи мардон нанг карда, 

ба мубориза хест. Тарафдорони босмачиро ба танг овард; ќозиву 
муфтиву бойњоро. Ин њолро дида бародараш Ёр ба хоњар њамроњ 
шуд. Дастгир карданд Ёрро ва оварданд ба дашти Мањрў. Мо-
дар аз дунболашон омад. Шумо сустї накунед. Ў зиндадаргўр. 
Шояд...

— Агар дурўѓ бошад, гила аз худат бикун!
— Дурўѓ бошад, маро низ ќатори онњо гузоред!
Ва тохтанд то наздики Хонайи Сафед.
Як сари жўлидамўй берун аз хок орому карахт ва гўйї бељон 

буд; манањ такя бар замин дошт ва мўйи паси сар низ даруни замин 
буд ва торњойи мошу биринљи парешонро боди сабуки тобистон 
андак-андак мељунбонд, чунон ки боди домон расида бошад. Ин-
чунин як забонайи гарми назаррабо нозуктар аз пардайи абрешим 
ё чун тори хаёл мављ андар мављ рў-рўйи дашти Амондараву Ёрї, 
рўди Зарафшон метохту мерафт. Ин њарорати сўзону тамуз хў-
шањойи нимдунбули љаву гандумро расонданї буд. Паррандањойи 
донахор дар танайи тори хўшайи сабз якбара нишаста, донањойи 
тарро нўл мезаданд ва сари хўшаро лиф мегардониданд. Ягона 
паррандае, ки сурудан ё нолаву шеван карданаш рўшан набуд, 
дар миёни появу хўшањойи зироат; ё танайи шутурхор, мўйи мо-
дарон, талха, думи говак, почайи зоѓаки бунафшаранг, маккаки 
ширин ва ё ягон њазоргиёњ нишаста зї-зї мекард; нолаву шеван, 
мўя ё гўяйи занонро мемонд. Чунон «зї»-йи бардавом мекашид, 
ки «њї»-йи модари фарзандгумкардаро мемонд. Ин зилла буд; 
зиллайи аз гармойи тамуз ба љон расида.

Дар чунин айёми тамузи тобистон андар дашти беоб, ки бўз 
сўхта, љо-љо майсаву сабзањойи бањорї ѓинљ гашта буданд, сареро 
мўйи парешон, вале хеле сўзон соя меафканд. Аммо касе намедо-
нист ва шояд соњибсар њам эњсос надошт, ки ин соя сару танро 
њаловате бахшад ё на?

Косайи сарнагуни обаш рехта ва хушкида низ дар офтоб месўхт. 
Зери лаби чун лаби нор хамидааш асаре дар хоки парешон боќї 
монда буд.

— Ин чї коса аст? – пурсид Шатенин аз Бурњон.
— Дар чунин масофа баройи модарам об монда буданд, ки 

агар ташна монад, хўрад.
— Аљиб. Онро кї резонда бошад?
— Шояд аз нафасу талвосайи модарам коса каљ шуда, об рехта 

бошад.
— Ту куљо будї, ки намедонї?
— Ман паси њо он дарахтон пинњон шуда будам.
— Чаро?
— Таѓоямро куштанд пеши чашми модарам. Маро њам дастгир 

кунанд, мекуштанд. Сар људо, тан људо мекарданд. Намедонам, 
онњо аз чї хавф кашиданд, модарамро дар чунин њол гузошта 
сўйи Ёрї гурехтанд. Намедонам, тани таѓоям онњоро чї лозим 
буд, ки њамроњ бурданд. Ман назди модар омадам ханљолкаш, 
бубинед, хокро кашидам, нашуд. Аз Дупула гузаштанатонро дида, 
донистам, ки босмачињо аз омади шумо тарсида гурехтаанд. Аспи 
таѓоямро, ки тори сари модарам соя меандохт, савор шуда сўйи 
шумо тозондам...

— Отряд! Пиёда бишав! Занро аз хок бубароред!
Селосо рехтанд аз аспон саворон. Белчањоро аз пањлўйи зинњо 

гирифта хокро пош медоданд. Бурњон даст ёзида сари модар ме-
дошт, то ба сўе наафтад.

— Иљозат фармоед! – аз кўзачайи тунукайи сарбозї ба каф 
об гирифта ба рўйи зан пошиданї шуд Туѓрал. Аммо Шатенин 
иљозат надод:

— Накун одатњойи феодалиро! Доктор њаст!
Туѓрал оби ба каф рехтаро дар пошнайи косайи воруна, ки 

аллакай аз чанги хок пур шуда буд, андохт. Озурдадил аз ко-
мандир бурун омад аз дойирайи онон, зуъмаш гирифт: «Ин њама 
самарайи овардањойи шумо, – аз дил гузаронд, – вагарна то ин рўз 
чунин шиканљаро кас ёд надорад... баъзан дар афсона рух дода, 
ки шоњи золим канизак ё зани бадро то сина ба хок гўр карда, 
сагбаччањоро маконидааст».

Доктори риши кўтоњи риндона гузошта љуз набзи ўро хабар 
гирифтан ва бар сарсинааш гўшак гузоштан коре надошт.

«Пар доред ба димоѓаш ё ойина пеши нафасаш!» тоќат накарда 
фармуд шоир.

Аввал раъй накарданд. Набудани парро бањона оварданд. Вале 
чун сарбозе ойина аз љайб баровард, дами нафасаш доштанд, ойина 
ѓубор гирифт. Туѓрал пари шоњин, ки чу рамз дар тоби дастор 
халонда мегашт, ба Тўтихон гузошта буд.

Шатенин чун каси некхоњ ва накўкор, ки ба ѓамхорийи мардуми 
ин диёр омада бошад, дод зад: «Зудтар! Зуудтар!»

Сарбозњо чун гўркоб хокро бурун меафканданд... Ва оќибат 
хоки рўйи пойро нагирифта, аз дасту пойњо ва миёни шарифа дош-
та рост боло бардоштанд. Пайкари ў мисоли мисрон аз хок бурун 
омад. Дароз хобонданд болойи хоки нарми аз гўр бароварда. Док-
тор гўш ба сари синайи зан нињода диќќат медод. Садойи дилро 
намешунид ва сар меафшонд љониби Шатенин: «Умеде нест».

Вале дили Туѓрал фарёд мезад: «Як панља об зан ба рўяш!» 
Лабонаш пир-пир мепариданд, забонаш мехорид, аммо дам ба 
дарун мегирифт; биринљ оббардор нест.

Каргаси танњо дар фазойи дашти Мањрў, шати Зарафшон ва 
доманайи теппањойи Амондараву Фушуну Ёрї гирд мегашт – љу-
возак; лоша мељуст. Ва шояд лошахўрони дигарро пайѓом накарда 
буд ё онњо хоби лоша надида буданд, ки каргаси танњо дар фазойи 
гарм љувозак мегашт, аз баландї ба њар љару љў нигариста мурда 
мељуст. Дур мерафту наздик меомад. Ягон-ягон бол афшонда 
суръат меафзуд ва боз дар гирди хеш љувозак мегашт. Бадният, 
бадхоњ, сияњдил, њаромдањан!

Ва як панља об заданд ба сару рўйи Шарифа гуфтайи Туѓралро 
ба инобат гирифта ё нагирифта. Ўро таѓйироте ё дигаргуние ба 
амал наомад. Њатто мўйи баданаш наљунбид. Аммо рўшание дар 
дили шоир пайдо гашт, табъаш хуш шуд.

Бурњон пањлўйи шоир ќарор дошт ва дар он њолат ўро наздик-
тарин кас медонист. Гарчи љуръати аз касе чизе пурсидан надошт, 
гаштаву баргашта менигарист ба ў ва як фиѓони талх бароварданї 
буд: «Мууурд!!!» Аммо гулўяшро як пардайи ѓафсу ѓализ гирифта 
буд; агар зўр зада, он пардаро даронида садо барорад, пиндораш 
дунё метаркид ва кўњњойи таркидаву ба рўд бархўрда пеши Зараф-
шонро баста, об бармегашт пасрў ва дамма шуда, бо вазну зўрї 
саддро канда, Оби Азов ба вуљуд меовард: «Кош шавад, аз њама 
азоб халос мехўрдем... Падарам бо азоби алим мурд. Модарам... 
Дигар чї дилкашолие монд дар рўйи Замин?»

Ва сари синайи модарро масњ карданд; ду даст болойи њам 
гузошта, оњиста-оњиста бо силтав пахш карда сар додани доктор 
ўро нафорид: «Номањрам...» Аммо чун эњё гардонидани модар 
вољиб буд, чашм пўшид: «Кош зинда шавад». Аз дил гузаронд. 
Боз ба Туѓрал нигарист, ки чї вазъу ваљоњат дорад.

Туѓрал њама зењну њуш ба кору бори доктор монда буд ва луќ-
ма доданї мешуд; аз бими сахт гуфтани Шатенин дам ба дарун 

буд ва аз њаракатњо, дарун-дарун сўхтану ѓинљ гаштани фарзанд 
бехабар монда буд.

Нашуд. Бењбудие нест. Доктор усули дигар ба кор бурданист. Ў 
лабу дањон ва мўйлабро бо кафи даст пок карда, дањон ба дањони 
модари ў нињод ва нафас дод.

«Ай!»
Фиѓони Бурњон буд. Сахт намехост чунин рафторро. Вале чун 

њама баробар ба ў нигаристанд, сару рўяшро араќ пахш кард. 
Андешаашро гуфта натавониста ва ё аз њолат гурехтанї шуда, 
паси Туѓрал гузашт. Инак аз пањлўйи дасти рости Туѓрал дуздида 
якчашма менигарист сўйи модар. Ба назараш чизе намуд ѓайри-
оддї; дар чашмаш мурда љунбид. Дасташ, пояш, танаш ё муй ва 
ё либосаш буд, фарќ накард. Ба њар њол дид чунин як њолатро. 
Лек чун бодиќќат зењн монд, фарќеро надид аз њолати аввал. «Дар 
зењнам гузаштааст... Ё чунин мехостам. Мехостам, ки ягон узви 
модарам љунбад. Ана-ана... нигаред... мељунбад модарам. Зинда 
мешавад. Мењмонони ношиносро дида, њайратзада мемонад...
пасон шод мегардад ё аз нав мемирад.

Ва љунбид њам; мўйи сари барањнаашро бод љунбонд. Ким-
куљойи куртаашро низ; ба назар ќулфаки гиребони куртааш, ки 
гоњи вазза карда то ба гўр овардан даррида кашол гашта буд, 
њоло ларзид. Писар фарёд заданист. Наметавонад.

Туѓрал њам чизе гуфта наметавонад. Рам дорад:

«Дар ин водї ѓубори љуръатам з-ором рам дорад,
Ки чун вањшат ба зери сояи мижгони нахчирам.
Саманди нолаам дар зери бори сурма кай монад?
Ба ќуллоби нафас аз роњи хомўшї замингирам».

Шоири сухандону сухангўй аз забон монда, чизе гуфта ната-
вонад, ройзанї накунад њамрикобонро. Маслињат низ дода ната-
вонад, ки чунин бикун ё чунон. Зеро њарбпизишк њар чї донаду 
тавонад, бикунад. Биринљашон оббардор набошад. Боз ойина дошт 
ба дами нафаси зан. Ойина андаке њавр гирифт. Сар бардошта 
нигарист сўйи сарфављ. Сонї ойина намуд, ки аллакай аз гармии 
њаво ѓубор рафта буд. Сарфављ сар афшонд: «Давом бидењ...»

«Як ќатра ба лабаш об чакконед!» худдорї карда натавонист 
Туѓрал.

Сарњанг шоирро коно дониста, сар афшонд: «Ягон мурда об 
хўрдааст?»

Туѓрал хомўш буд аз њарфи ў. Нагуфт, ки дар њалќи мурда 
њам об чакконанд.

Лабони Шарифа сахт ба њам часпида буданд.
Туѓрал сари хок нишаст. Сар ба зер андохта, дар дил чизе хонд. 

Аммо даст ба рўй накашид, то сир њувайдо нагардад.

Бурњон њолати ўро дида, яќин кард, ки «Ёсин» мехонад. Бад 
расид писарро, ки шоир умед кандааст. Вале аз чї рў рўйи хоки 
нарм пой дароз карда нишаст, намедонад. Ба ишорапурси Шате-
нин чунин посух дод:

«Аз фишори фикру хаёл мадораш гурехт...» Тарљумон фањмонд 
сарњангро.

«Шоир чї фикру хаёл дорад?»
«Ин шоир љуз фикру андешайи миллат ва фарњанги куњан ва 

таќдиру ќисмати бузургон, ояндайи халќу Ватан хаёли дигаре 
надорад».

«Ин кам аст магар?»
«Кам нест...»
«Миллатчї шоири шумо!»
«На. Ѓамхор ва андешаманд.»
«Аз куљо донї?»
«Тамоми роњ сўњбат доштем. Пурдон ва мутафаккир... Маѓрур 

њам њаст. Кас нафорад, бо димоѓаш суханаш мегўяд. Ба гуфти худ, 
Бедилро дўст медоштааст. «Мурам њам дар пеши пойи ў мурам!» 
мегўяд»

«Боз инаш кист?»
«Шоири донишманди соњибсабки форсизабони Њинд будааст. 

Ин хел маъниофарро таърих ёд надорад, мегўяд».
«Аз Пушкин њам, аз Гёте њам, аз Толстой њам доно?»
«Шояд Туѓрал аз эљодиёти чунинон огоњ набошад. Аммо дар 

муќойисаву бањодињийи бузургони миллати худаш бањо надорад. 
Аз фарзанди њамин диёр – Рўдакї сар карда...»

«Медонам, ки Фирдавсиву Саъдї мегуфтанд. Лекин Бедилро 
нашунидаам».

«Баройи ў бузургтар аз Бедил касе нест. Шеърњойи ўро бењи-
соб медонад; шарњу эзоњ медињад. Аз рўйи шарњу эзоњи Туѓрал 
беандоза бувад аќлу заковати Бедил».

«Худи њамин њам донишманд метобад... Вале њоло чаро сар ба 
гиребон мекашад, намефањмам».

«Ў чизе гуфтан мехоњад, аз чизе бим дорад».
«Чї хел бим?»
«...ки мо сарзанишаш накунем; ба њарфаш бовар кунем...»
«Аз пеши худат мегўйї?»
«На. Ман хеле сўњбат кардам. Одами хуб њам њаст. Андаке 

зудранљу тез. Љонибдори њукумати нав. Лекин шикоят аз дунон 
дорад. «Ин дунё баройи дунон сохта шудааст» мегўяд».

«Кистанд дунон?»
«Онњое, ки пешаашон бадист».
«Яъне?»

«Онњоеро дар назар дорад, ки дар ватани ў ситам ба бечорагон 
кунанд; омадани сурхонро нахоњанд; сафедњоро пешвоз гиранд; 
љонибдорони њукумати навро нобуд созанд».

«Аз куљо донї?»
«Худаш мегўяд. Як одами дилсафеди ростќавли некхоњ. Олам 

кўњна шудааст, мегўяд. Дунёро ким-чї хел нав карданї. Ё як навъ 
њама чиз нав шавад, мегўяд. Њама чизро нав дидан мехоњад; яъне, 
хуб: «зебову раънову барно» мегўяд. Дар шеъраш мазаммати бадї 
ва ситойиши некї њаст».

«Хайр, бас! Мурдаро монда, тутхўрї... Лекин ман пай мебарам, 
ки дар замираш нисбати њамайи мо хусумат дорад. Хабару шикоят 
њам њаст, ки моро низ бад бинад. «Русњо оянд, мулк кофиристон 
шавад» мегуфтааст».

«Бубахшед... Нашунидаам. Баракс мегўяд, ки дер омадед. Њозир 
њам бо ин мурда андармон шудем, «дер мондем» мегўяд...»

«Њммм...»
Њанўз њам Туѓрал сари пой нишаста бар хоки нарм, ба кори 

онњо шарик намешавад, вале андеша дорад, ки онњо гоњ-гоњ сўяш 
нигариста, мегўянду мегўянд, ин ќадар чї мегуфта бошанд? Чанд 
бор луќма дод, Шатенин писанд накард. Аз ин рў хапу дам ме-
истад, то аз дасташон чї кор ояд. Зеро њарбпизишк дар ин кор 
пешдаст аст ва сухани ў чу теѓи тез гузарост. Аммо ба назари шоир 
чунон расад, ки ў дарди дарун ва андешањойи дардманду дардовари 
беморро ташхис карда натавонад. Шояд шикастабандиву љарроњї 
ё доруйи дарди сар додан аз дасташ ояд, ба дигараш ќудрату тавон 
надорад. Шоир як навъ одат њам дорад, ки ба кори бењуда шарик 
намешавад; зуъм мекунад. Њолиё њамон зуъми меросиаш гирифта, 
ба кори эшон шарик шуданро раво намедонад. Ё аз рўйи ѓурур 
ононро њамсўњбат намедонад:

«...Поймоли дунонам гар зи пастии толеъ,
Аз баландии њиммат маснади Зуњал дорам.
Хондаам китоби ѓам дар сулуки маљнунї,
Омили љунунам, лек вазъи беамал дорам.
То ба кай зи нодонї мебарї њасад бо ман?!
Ин њама сухандонї ќисмат аз азал дорам.
Фањми маъниям дорад ќадру шакли устурлоб,
Њандасї агар хонам, њарфе аз љумал дорам.
Гардиши фалак акнун гар маро дињад фурсат,
Нусхањо њамесозам, бим аз аљал дорам.
Дар сухан намебошад дигаре назири ман,
Ѓайри њазрати Бедил ман куљо бадал дорам?!
Мањви њайратам, Туѓрал, ман зи мисраи Бедил,
«Бе ту зиндаам, яъне марги беаљал дорам!»

Ў гўшайи чашм андохт он сўй, то љанозайи он занро бинад. 
Зане, ки беаљал ба чунин рўз гирифтор шудааст. «Аммо чаро мањз 
њамин мисраи «марги беаљал»-ро пазируфтам?»

— Чаро шоир гирифтор? – садойи Шатенин боло шуд ва Туѓрал 
даст рўйи чашм лапар карда ба соњиби овоз нигарист. – А! Чї 
сангпуштвор сар даруни шонањо кашидайї?

— «Мањви њайратам, Туѓрал, ман зи мисраи Бедил,
«Бе ту зиндаам, яъне марги беаљал дорам».
Такрор кард ба посух Туѓрал.
Шатенин китфон дарњам кашид: «Намефањмам...»
Њама якбора ќоматњойи ба рўйи Шарифа хамкардаро бардош-

танд. Туѓрал, ки ба пурси Шатенин сари пой рост шуда буд, май-
ли омадан кард. Шатенин низ ба он сў нигариста чизи аз шоир 
пурсиданиро фаромўш кард.

«Лаънат бод бадкирдорро!» Туѓрал паст гуфта бошад њам, 
ба гўши сарњанг расид. Ў љониби тарљумон нигарист, ки чї ме-
гўяд?

— Лаънат мехонад.
— Киро?
— Оне, ки занро ба чунин њол овардааст.
— Аааа-а... Ман њам мегўям, ки лаънат бод!
— Рафиќ командир, њамин ќадар мегўям, ки касе ин корро 

кардааст, ба хунаш оѓишта мемирад.
— Аз куљо медонї, шоир?
— Ќисматњо такрор мешаванд.

«Худованд моро ќалам додааст, то некиро ситойиш кунем; 
эшонро найзаву камон, ки хун резанд. Килки ман низ як навъ хун 
резад; он хуни дил, хуни љигар. Аз теѓи онњо хуни одамї чакад. 
Коре кард ин шишайи нозук ё пуффаки дамидаро сўрох кунад, 
то љонаш барояд. Одаму дам. Дам, ки баромад, баргардонида 
нашавад. Вале дами ин ољизайи бепуштупаноњро бо хоки гўри 
худаш љафида, љон ситонидаанд. Худовандо! Бингар ба њоли ў, 
ки њама дидаву шунидаро андар тулуми тан гўронидааст, ки ши-
шайи чашмаш офтоби равшанро њам баргардонида наметавонад. 
Ашки хушкидааш шўра бастааст. Мўй ва рўяш жўлида ба хок. 
Худойгоно! Чї касонро халќ кардї, ки њазорон њазорро нобуд 
месозанд, аммо зўр зананду худнамойї кунанд, то мурдаеро зинда 
гардонанд. Дониста кунанд ин корро. Зоро зинда гардад мурда… 
Чї намерасад эшонро? Умуман љангљўёнро, ки ин ќадар љафо 
кашида, сари зин ѓунуда ё пинак рафта, гармову сармо нагуфта, 
ёди Ватан ва падару модар накарда, роњ паймоянд, то ба Оби 
Њаёт расанд чу Искандар? Чї маънї дорад ин њама такопўйњо? 
Ё љангљўй муборакќадам бувад, ки бо омади худ гулзор кунад 
кўњу сањроро? Вале мебинї, ки љойи суми аспаш расида сабза 

нарўяд… Мо кистем? Чї дуое рафта ба мо, ки омадаро пазирем, 
бударо нобуд созем?»

«Як гули матлаб начидам ман зи гулзори умед,
Оќибат дасти надомат њамчу гул бар сар задам».

БОлОЙи СЎХта – НаМакОБ

Лошахор хамид сўйи замин. Дуртар аз љое, ки онњо нияти 
зинда кардани мурдаро доранд; паси Хонайи Сафед. Бо амри 
полковник Шатенин нисфи фављ талоя рафта буд он сў. Бар сари 
санг ё рўйи чизе нишастани лошахорро дида, асп тозониданд. 
Мурдахори ќоќу баднамо пойњойи кашолашро ба зер кашида ба 
њаво бархост. Таваљљўњ карданд ва пеш рафтанд. Саре диданд 
лайс тарошида, ки дар навбати аввал бинанда косахонайи сар 
пиндорад. Чун наздик омаданд, сари жўлида ба хунро диданд, 
ки хуни гардани буридааш кайњо хушк шуда, сип-сиёњ бастааст. 
Ва каргас тавонистааст танњо чанд нўл зада хуни бастаро канад. 
Душман аст ё дўст, ба њар њол рањми кас меояд, ки сари инсон 
аст, на сари њайвон. Тахминан дина ё сари субњи имрўз ин марги 
беаљал ба вуќўъ пайвастааст. Чашмони сар боз. Гўйї њама рух-
дод ва љунбуљўл ва ситезу њаракот ва корњойи њудаву бењударо 
таљассум мегардонад дар ойинайи дида ва ё бар осмон акси шуоъ 
дода сабти абадї мегардонад.

Даста дарёфт ин сару тани хунину људо-људоро, аммо касе 
намеёрад, ки бељо гардонад ё даст расонад. Зеро командир сари 
љасади Шарифа љиддї нигарон аст ба бедор кардани зан. Онњо 
нарасиданд ба сару тан. Бал нафареро фиристоданд сўйи сар-
фављ, то пайк барад. Вале боќї дуру наздик ва атрофро аз назар 
гузарнида, будан-набудани дўсту душманро муайян карданї ме-
шуданд. Касе ба назар наметофт. Тахмин мекунанд, ки ибрат аз 
сари бурида гирифта, мардум кўњ ба кўњу ѓор ба ѓор шудаанд, 
ки љондоре наметобад. Њо дар дурийи дур аз љониби Амондара 
сари девори Боѓи Гарон сарњо ќаторанд чу зоѓони сиёњ. Тори 
бедњойи Њавзак њам дар паноњи шоху баргњойи дарахтон чанд 
сиёњие хира-хира метобад. Тахмин, ёру бародарони Бурњон, ки 
пеш омаданї буданду аз даррасидани фављи лашкар он љо ќарор 
гирифтанд. Дигар њама љо сокиту ором. Дар ин љо низ зиллайи 
ранљида «зї-зї» мекунад.

Сарбози яккатоз омад назди Шатенин ва даст ба чакка бурда 
фармуд:

— Рафиќ командир! Дар он љо мурдае сар људо, тан људо хо-
бида!

Сарфављ як-як ба њама нигарист. Њолати занакро низ дид. 
Љигот гиронд, ки барбењуда андармон шуданд. Чун аз нигоњаш 

касеро сухане барнаомад, пайкро амри оромї фармуд ва боз ба 
Бурњон нигарист.

— Вай сару тани таѓоям – Ёр аст. Бурда буданд. Партофта 
гурехтаанд.

Шатенин ўро чизе нагуфт. Балки чашмаш ба фарозроњайи 
Сафедхоки китфи Амондара афтод, ки кўч бар харон бор карда 
болорў мерафтанд мардон ва аз пас зану кўдакон кашол буданд. 
Ќабилае љўгињоро мемонд, ки бањорону тирамоњон аз љое ба љое 
кўч мебастанд. Њама он сў нигаристанд, ки нўк-нўки дарахтони 
Боѓи Гарон мерафта бошанд ва оњиста-оњиста боло шуда, људо 
аз зардолузор мегаштанд.

— Онњо амондарагињо! – ба нигоњи саволомези Шатенин посух 
дод Бурњон. –Њар бор, ки балое бархезад, мардуми дењ кўч ба 
кўњистон мебаранд...

— Ба љойи муњофизат кардан?
Лек ба ин пурси командири мусаллањ Бурњон посухе гуфта на-

тавониста китфон дарњам кашид. Лек чашмаш сўйи модар мерафт 
ва забонаш мехорид, ки гўяд: «Як мубориз модари ман...» Бори 
дигар китфон дарњам кашид.

«Биринљ оббардор нест, рафиќ командир!» – фармуд Туѓ рал.
— Чї хел?
— Зўр намерасад.
— Зўр нарасад, ин кўњистонињо сар-сари санг чї наѓма меку-

нанд?
— Боз якта, нимта хунаш љўшида ору номуси ватандорї ме-

кунад.
— Шоир барин?
— Шояд...
— Шояд-бояд не! Яќин! Дар њама замонњо пешвойи гумроњон 

шиордонњо буданд. Минбаъд њам онњо саркаш мешаванд!
Туѓрал як нољўрї ё бањонаљўйиро пай бурда хомўш монд. Дар 

андарунаш чизе ѓулѓула карда то гулў омад; бо рагњойи хунгард 
дамида ба сар баромад ва ўро бадал ба пуффаке гардонд, ки ана-
ана бояд бикафад. Худ аз худ сурфид. Надониста, беихтиёр сурфид. 
Аммо маъниашро намедонист.

Шатенин аз сурфайи нољойи ў маънї кашиданї шуда нигарист 
љониби шоир ва низ гулў равшан кард. Туѓрал масхара пиндошта 
гўшайи чашм андохт ва андешае ба сараш зад, ки чаро ситеза ку-
над ба ин љанговари мусаллањ. «Хуб нест. Бо ў бояд мадоро кард: 
«Бо дўстон мурувват, бо душманон мадоро!» Лекин ин рус ба он 
русњое, ки дар Когон дидам, монанд нест. Гардани ѓафс дорад; 
абрўйи ѓуллийи хамида. Рангаш њам ба ранги онњо монанд нест. 
Пўсташ ѓафс. Нигоњаш чунон, ки дар паси чашмонаш чашми дигар 
дорад. Њама чизро бо он чашм мебинад. Мењрубонї гуфтанї чизро 
дар умраш ё надидааст ё нашунидааст. Умуман ба маънийи ин чиз 

сарфањм намеравад... Сабаби бо ман чунину чунон гуфтанашро њам 
намефањмам... Мадоро, мадоро, мадоро... Шояд хушомад ё тарс 
пиндорад. Сарашу равѓанаш. Хубаш бо ў чизе нагўйї. Пурсад, 
сар бояд љунбонд. Суханро ба дигар сў мекашад...»

— Ку рафта бинем! – савор шуд аспашро, гарчи роњ чандон 
дур набуд. – Шоир меравад?

— Њарчї командир фармояд...
— Шоирро фањмидан душвор.
— Душвор нест, командир. Аппа-осон! Лекин мо забони як-

дигарро хуб намедонем. Душворї дар њамин аст.
Боз хомўшї. Садойи суми аспон бармеояд.
— Оббооо...
— Яъне чї?
— Ин хел, дар њар ќадам, мурдан гирад, дар Кўњистон одам 

намемонад.
Шатенин чизе нагуфт. Балки бисёр дилсўзона ба сару тан ни-

гариста афсўс хўрд ва савора гирди сару атрофи тан гашт.
Туѓрал пиёда шуда, аввал сарро аз назар гузаронд, сонї ба 

назди тан омада аз дасту пойи ёзида ва сари синайи дамида до-
нист, ки љавонмарди њузарб ва базардае будааст. Дар миён ѓи-
лофи беханљар њам дорад. Мўзайи пошнабаланди пањлавонони 
бузкаш дар пояш ва тозиёна ба соќи он хаста. Синча карда ба 
он зењн монд; хеле бодиќќат нигарист. Ба сару либоси босма-
чї монандие надошт. Балки пањлавони яккатозро мемонд, ки аз 
танњойї ё ноогоњї ба чунин рўз расидааст. Сар андохт. Дилаш 
гирист. Чунон фарёди баланд кашид, ки Зарафшон лаппид. Аммо 
аз садойи набаромадайи хеш ба худ омада ба дигарон нигарист, 
ки љуз Шатенин касе ба ў нигоњ намекунад. Нигоњашро дуздонд, 
то ягон њарфи нољо аз забонаш набарояд. Зеро њар бори димоѓї 
сухан кардани шоир командир бо тааљљуб ва њайратангез ба ў 
менигарад, ки шояд сохтакорї бошад. Бинийи бузург ва ќомати 
найсони ў набояд чунин садо дињад.

Дар фазо лошахорон дуто шуданд. Аљаб, ки яке сарсафед буд. 
Он њељ бол наафшонида бодбараки коѓазийи кўдакон барин яклух-
ту њамвор ва якмаром парвоз мекарду давр мезад; ба каргаси сиёњ 
наздик намешуд. Гумон мерафт, ки ин ду ранги абадї – некиву 
бадї шафат шаванд, љангу љадал ба миён меомада бошад. Ба њар 
њол сиёњи дањонмазза тори сари фављу лоша љувозак мегашт ва 
гарданак зада, дида ба поён медўхт.

Туѓрали мерган тир надошт, то бар он занад.
«Ноинсофњое... Беимонњое... Номусулмонњое...» аз зењн мегу-

заронд ў, аммо баланд гуфта наметавонист. Андешањойи зиёдро 
мегузаронд аз зењн, вале њељ ба жарфу таги он намерасид, ки аз 
чї рў ўро бо ин фављ њамрању њампой карданд. Чу мўйи оташдида 
мепечид ба худ, вале садо баланд карда наметавонист, ки бењуда. 

Инак сарфањм меравад, ки бењудакорї зиёд бувад дар зиндагї. 
Барбењуда умр ба сар мебаранд, бењуда хешро ба њар кўй мезананд, 
бењуда ранљу азоб мекашанд; бењуда сурху сафед мешаванд; бењуда 
зўр зада, гулў даронида, дилу маѓзи сар фишурда кадом њаќиќати 
кас надидаро ба миён овардан мехоњанд. Содагињойи кўдакона 
доранд, ки бо њалво гуфтан дањон ширин мешуда бошад. Њамин 
ќадар медонад, ки дар олами њавову њавас њар чї пеш ояд. Тири 
ба каргас партоб карда метавонад баргашта омада ба сарсинайи 
шоир занад. Чандест, ки чунин хавф пайдо шудааст ва дар сари 
ў мегардаду гиљаш мекунад ва пеши чашмаш як пардайи хунин 
пайдо гашта, оњиста-оњиста ба ранги сиёњ табдил меёбад. Як пари 
каргаси сиёњ канда шуда чун теѓи оташ фурў омад аз баландї. 
Рост меомад партир. Аз сарсинайи ў андаке баланд – чашмашро 
нишон гирифта меояд. Туѓрал аз бими марги беаљал худро паси 
фараси Шатенин гирифт. Партир ѓайб зад.

Аз он сў садо омад. Пиндоштанд мурда зинда гашт. Ё Шарифа 
љон ба љонофарин супурд, ки Бурњон садойи талх баровард. Њама 
нигаштанд он сўй. Тану сарњойи хамида рост шуданд.

Ин замон аз љониби Ёрї рўйи роњ ѓуборе бархост чун дуди 
мўрийи бевазане. Отрядро парешону безобита карду зуд фурў 
нишаст ё боди рўдбор рабуд. Сарњанг Шатенинро хабар оварданд 
ва бо ишорайи ў зуд пушти зинњо шуданд. Чашмбароњ дер исто-
данд. На аз ѓубор нишоне буд ва на аз адў хабаре. Гўйї кадоме 
гилем афшонда ва ё хирман бод кардаву аз бебодї бозистода. Ба 
њар њол даста ба њар њамлайи ногањонї омода гашт. Баъдтар бо 
амри Шатенини њайрон сару тани Ёрро бардошта назди хоњараш 
оварданд.

Шарифа њанўз њам барањнасар, мўяш парешон рў ба осмон 
мехобид. Тори мўяш намељунбид.

«Болойи сўхта – намакоб». Бо ашк ифода карда ба сару тани 
таѓо нигарист Бурњон ва аз бемадорї ё чунин њолатро бардошта 
натавонистан сари по нишаст ва сар бар сари зону нињод.

— Ту мард њастї, ба кори Худованд ситеза намекунанд. – гўйї 
тасаллї буд ин њарфи Туѓрал ва ўро ба худ оварданд.

— Наход Худованд танњо моро бинад? – сар набардошта гуфт 
Бурњон ва донист, ки бењуда гуфт эшонро. Сонї сар бардошта ба 
ў нигарист ва сар афшонд: «Њамин хел».

— Чанд гуфтї лашкари ўро? – ин пурси Шатенин буд.
— Панљоња... Боз ба њар дења, ки тохт овард, бењтарин љаво-

нонро яккачин карда мебарад. Ба пирону кўдакон кор надорад. 
Сарбозонаш ба ѓорат медароянд...

— Ин чї? – њолати модару сари људову тани људоро ишора 
карда пурсид Шатенин.

Бурњон чизе гуфта натавониста сар афшонд ва чизе гулўяшро 
сахт гирифт. Зўр мезад, ки туфи хушкро аз гулў фурў дињад, аммо 

он чу харчанг дар гулўяш часпида буд. Зўр зада-зўр зада ва бо 
панља молида чизе гуфтанї шуд натавонист.

— Об дињедаш! – садойи Туѓрал омад. Сарњангро нафорид.
Об доданд. Ќулт карду роњи нафасаш тоза шуд ва забонаш 

гашт ба сухан:
— Ин баччамард – таѓоям Ёрмуњаммад муќобилат кард ба 

Њомид-ќўрбошї. Ўро ин рафтор нафорида, сарбозонашро ишора 
кард, то аз пас омада дастгир кунанд. Чунон шуд. Сонї бо фитрок 
ба пордуми асп баста то ин љо кашида овард. Хоњараш, ана ин 
кас аз пас савора омада хеле зориву тавалло кард, озодаш кунанд. 
Гўш надод. Модар дуойи бад кард босмачиро. Ќўрбошї фармуд 
љаллодро. Ў шамшер зад пеши чашми хоњар. Њомид сарашро ба 
найза гирифт. Аскаронаш аз ду пойи таѓо дошта буз кашиданд. 
Ин гоње рух дод, ки хабари омадани шуморо дониста буданд...

— Отряд! Омода бош!

Дили Туѓрал мегирист. Ќомати баланду химчааш хамида, 
замингир менамуд: «Эй фалак дод аз љафоят...» такрор мекард 
рањорањ, ки «мунољот»-ро то манзил расонад. «Ман чаро њама 
ѓаму љабру ситамро аз ёр донаму нолам, ки аз замона, аз аѓёр, 
аз аљнабиву бегона ва ќатлаш ба дасти худињойи бехуд будааст? 
Худованд аљал дињад, раво бувад. Аммо беаљал мурдан марги 
сагона асту бас. Чунон мурдаро њарому макрўњ дониста аз пойи 
шахшудааш бо латтае, шолпорае ё барги карам дошта, вазза карда, 
бурда паси деворе, дањонайи ѓоре, кунљу камаре андозанд, ки чанде 
баъд дењаву музофотро бўй гиронад; дар фазо каргасрез шавад. 
Худоё, насиб нагардон! Амон дењ аз тири адў! Аз тири оташину 
љонгудози душмани дўст. Дар хоб мебинам, ки тир мезананд, теѓ 
мекашанд, шамшеру ханљар мезананд. Хунам мељўшад, дилам 
месўзад, бедор мешавам. Танам дар ларза. Дар обу араќ ѓўтидаам. 
Дар пинаку ѓанаби сари зин њам ѓинг-ѓинг садойи тир мебарояд, 
бедор мегардам, ки боди шадид њуштак мекашад. Дар азобам. 
Дар миёни оташу обам.

«...Озурдаи ишќи туам, н-озору зориро бубин,
Зоре чу ман кам бошадат, бисёр озорам макун!
...Ман Туѓрали зори туам, ёрам, на аѓёри туам,
Эй ёр, агар ёри манї, дар силки аѓёрам макун!»

Оё дар рўйи Замин бадбахттар аз ман касеро офаридї, ки 
душманро рањнамо бошад? Душманеро, ки мардуми мулки маро 
нобуд созад! Киштањоро поймол кунад! Сохтањоро бисўзад?! Пас 
бењуда бувад њама гуфтањоям, њама сўхтанњоям, њама кардањо-
ям! Илмам! Омўхтаам! Пасованди силсилайи бузургон буданам... 
Мани ноогоњ њама хубиро, њама орзуву армони халќро сурудам, 

ки пештар њам суруда буданд. Гуфтанд аз нангу номус, орият, 
љавонмардї, некиву накўкорї; бо њазор зуъму ситез хешро дор 
кашидан, оташ задан, аз љару бора афкандан, шоњраг буридан, ба 
нањру гирдобњо афкандан, теѓ бар синаву дил задан. На! Ибрат 
нашуд њељ яке! Зеро љабру ситам тавонотар аз рањму шафќат. Зо-
лиме, ќотиле, сардори мулке, сардори бесаре, њокиме, шоње, миру 
амире парво накард. Тўй донист, базм донист, дастовард донист; 
пирўзї пиндошт. Зеро ў њељ гуфтаро ё навиштаро нахонда буд. 
Ўро меоварданд ва ба муроди вай мехонданд. Хулоса мебаровард 
ў: «Хас каму љањон пок!»

Бењуда! Њама рафтору кирдору гуфторњо барбењуда! Бояд њама-
ро оташ бизад ва љисми хешро бар он андохт, чунон ки Муќаннаъи 
шуљоъ бар хуми сирко... Лек њамон њам дарс нашуд. Ва њељ чиз 
дарс нахоњад шуд. Баракс аз чунин зуъму худфарсойињо санги 
сари роњи душман бартараф хоњад гашт. Ќуфли дарвозаву дижи 
ору нанг кушода хоњад шуд ва адўйи тезнайзаву фурўзонмашъал 
пирўзу музаффар, бе пўшт-пўшт ба кўшку њарам хоњад даромад; 
чун Искандар, чу араб, мисоли Темури ланг, њамчун ќатаѓан, њам-
онанди балуљиву масагетї... Поянда бош, кўњистонї, ки фарњангу 
тамаддуни шањрњойи азимро то миёнайи шахњойи сўхта овардї! 
Вагарна чї зарурате буд, ки мани Ањроринасаби Самарќандї 
гањворайи тамаддуни ориёйиву сомониро, њатто ранљу ситами 
манѓитї ва боздошти сесадсолайи фарњанги тољиконро ба њоли 
худ вогузошта чу мурѓи њулол миёни кўњњо њуштак кашам ва ё 
чуѓзвор дуойи бад кунам: «Чуѓ! Чуѓ! Чуѓ!!!»

Ай Бедор! Пас ман нагирям, кї гиряд? Гар хуни дил нахўрам, 
чї хўрам? Њаст магар љуз чанд тан мадрасахондайи аз ду љањон 
огоњ боз касе, ки њамсухан шавї? Шубони ба таври худ доное низ 
њаст, ки миёни ин сангњойи сахт дунёро мешиносаду дар он дунё 
бињишту дўзахро тасаввур мекунад.

Худоё! Лабдўхтаам ман! Чизе гуфта натавонам! Гарчи дилам 
пур аст; тарки сарам майли таркидан дорад ва хурўши хун са-
раму танамро ба њаво мебардорад, ноилољ хештанро ба замин 
меандозам, то вазнинтар бошам. Ман донаму худат ё ту дониву 
ман! Дўхта будани лабонам ва лол гаштани забонам авлотар аст 
аз он, ки забони сурх сари сабзро дињад барбод. Лек мебинам, ки 
њар ќадар заминсо гардї, он ќадар лагадкўб шавї:

«Охир, эй гардун, задї санги маломат бар сарам,
Зери пойи бешуурон поймолам кардайї!»

Тири замона хунрез аст. «Гап занам, мезананд. Гап назанам, 
деги мазорро мебаранд». Лабдўхтаву хомўш будан авлотар аст. 
Рўзе хоњанд фањмид ё донист, ки чаро ин ќадар забон мегазидаам. 
Аз он ки бурранд, худ газида нигањ дорї хубтар аст.



350

Љањон месўзад. Касе баройи боздоштани оташ худро бар он 
намеандозад. «Љањон бисўзад, лек ман монам!» гўяд. Чї густохист? 
Касе пойдор намонад. Љуз он ки аршнишин бувад. Найрангу 
сарват касеро аз чунин забонайи гиро нарањонад... Ин чизро ба ў 
бояд гуфт; ба Шатенин баринњо: «Меоеду љафо мекунеду меравед... 
Мардуми кўњистон љонсахт! Сахтљонтар аз кўњњояш!»

Худовандо! Офариниву миронї. Офаридан баройи чиву миро-
нидан чаро? Магар намиранд, бадтар аз саг ё бењурматтар аз хук 
гарданд? Намурида њам, он њурмате, ки инсонро бояд, надоранд. 
Чу кирми замин љўлидаву пўйида ѓизо мекобанду меёбанд, то аз 
гуруснагї намиранд. Мубориза низ аз ин рўст; маънийи якдигар-
хўриашон низ чунин аст. Ваќте ки ба танг омада луќма ё ризќу 
рўзї мељўянд, онњо аз мурдан андеша надоранд. Балки зистан ва 
намурданро фикр мекунанд. Аммо касе гумон надорад, ки марги 
беаљал њам њаст. Гоње ки нафс боло мегирад, баднафсон фаромў-
шат кунанд. Чун ба танг оянд ва дона дар гулўяшон дар монад 
ё ќабз шаванд, номи ту дар забонашон, вале пеши ононе даванд, 
ки бо даму нафас аз аљал рањо мекарда бошанд. Пеши онњое да-
ванд, ки љуз фиребу найранг илољи дигаре надоранд. Бо вуљуди 
он рўйи ниёз оранд ба ў; саљда оранд, тавозўъ кунанд, сар пеши 
пояш гузоранд, зорї кунанду хорї кашанд... Аммо чун мушкилот 
пеш ояд, гирифтору мубтало гарданд, сарашон ба девор занад; 
аз дасту пой, аз забон монанд; аз бинойиву шунавойї мањрум 
шаванд, туро ёд кунанд, Офаридгор... Гоње ки забун гарданд, 
парастиш мазорњоро кунанд, пояйи марќаду маќбарањоро бўсанд, 
санги гўрро ламс кунанд; мадад аз мурдаву аз гўр љўянд. Њол 
он ки зинда мадад карда натавонад мурдаро. Мадади мурда ин 
аст, ки дар хоб омада аз дасташ дошта њамроњ барад, ки дар ин 
дунёйи фонї зиёд ранљ кашидї, инак биё биравем, тафрењ кунем. 
Ва бедор гашта, аз нодонї назди муаббир биравад, то донад, ки 
хобаш чї маънї дорад?

Эй борхудо! Аввалу анљом надорад ин њама, чунон ки олам. 
Њамин ќадар дарёфтам, ки бе меъморе биное бунёд нагардад. Бе 
Офаридгор њам ин дунё сохта нашудааст. Зеро чизе нољо нест 
љуз бадї. Шояд он њам љой дошта бошад, ба назари мо чунин 
тобад? Зеро сиёњї њама рангњоро хурад. Аз арзу само, офтобу 
моњу ахтарон, нањру дарёњо; њавову оташу обу хок то хурдтарин 
њашара, љонвар ва мўр љойи худро дорам. Танњо моем, ки љойи 
нишасти худро намедонем ва ба љойи якдигар бо зўриву нодонї 
нишаста, мувозинати Заминро халалдор мекунем. Баъд гуноњро 
ба дўши Офаридгор бор мекунем, ки моро нољо ба олами рўшан 
овардааст, чаро модар моро чунин зойид? Зеро андар гетї доно 
андак офарида шудааст ва коно фаровон. Лек коно нодониву 
нофањмийи хешро аз фазилати доно бартар гузорад. Ба њоли доно 
хандад, ки ѓарра ба аќл, роњи зиндагиро гум кардааст...

Ман низ аз ќабили њамон дармондагон. Ноилољњо. Вагарна 
сари ин љавонмардро кайњо ба танаш мечаспонидам. Бо хосту 
мадади худат – Худованд, љонашро низ бармегардонидам. Пўзиш... 
То бигўяд, ки чї армону орзу дошт дар дил.

Бубин, ки Шатенин чї љонканї фармояд њарбпизишкро, то 
љони ин зани шуљоъро баргардонад. Вале њоло рўшан нест, ки 
рамаќе аз љон дорад ё на? Гуфтам, ки бе хосту мадади ту коре 
нашавад. Ва ту донї, ки дар тани ў равоне њаст ё на. Ё карими 
бокарам! Дигар њама бењуда. Туйї њамадон, њамабин, њамашунав... 
ва таќдирсоз. Тавонї. Лек зинда нагардонї. Зеро дилмондайї аз 
бандагонат. Баумед меофарї, ки хубтар шаванд, бењтар гарданд, 
вале «кулли явмин батар». Пок меоянду нопок мегарданд. Чунки 
ибрат аз пешиниён мегиранд. «Имрўзийи ин дунё бе дина намебо-
шад».1 Магар ман ањд карда будам, ё ният доштам, ки омехта бо 
ѓайр ин сабзаву хокро зери суми аспи аѓёр гузорам? Намефањмам! 
Намедонам! Шояд ин чизњо аз худи кас вобаста набошад? Шояд 
муњит, вазъ ва ё хоњишу таќозойи замон касро ба њар кўрроња 
барад? Шояд! Аз сар зада, аз пой гузарад њам, тири ноњаќ касро 
ба сўйи бадкорї ва пастигарї роњ менамояд. Дороро Искандар 
накушт, худињо куштанд. Ардашери аввал ва писарони ўро душман 
накушт, худињо куштанд; Бардияйи Курушро аѓёр накушт, балки 
Камбуљайи бародар фармуда кушт... Эээ... Кадомашро гўям? Ња-
мин хел замон расида, ки писар ба падар ва бародар ба бародар 
теѓ кашад... Худи ман чї? Њама ќиссањойи баду бадтолиро дониста, 
ќиссайи «Юсуфу бародаронаш»-ро хонда ва дидаву дониста, њам-
рикоби аљнабињо шудаам, ки зоро бо кўмаки эшон зулму ситам 
аз ин ќадоба бардорам ва дунёйи озод созам...»

Беихтиёр гардани Туѓрал тоб хўрда, чашмони ў њама чизро 
ба навор сабт кард ва бар љасади бародар ќарор гирифт. Бо амр 
ё хоњиши командир сарро ба дўши Ёр оварда часпониданї ме-
шуданд, ки сар сари дигар касу тан тани дигар аст, ё њарду як 
сару тан?

«Њама миранда: њар кас ба њар ранг мирад, мурдайи яке бо-
ифтихор, мурдайи дигаре нанговар – њаром ё њалол. Њамон кар-
гасњойи фазо њам, ки хешро дар баландињо мебинанду чашм аз 
замин намекананд низ миранда. Аммо бо чунон болонишинї, 
то мурдан корашон њаромхўрї. Хоб мебинад, бўй мегирад ва бо 
њазор нияти бад ба сари лоша мерасад, то нахуст чашмонашро 
нўл занад».

Чашми шоир афтод бо онњо. Ба чизе монанд карда натавонист. 
Парвозу гирд гаштанашон њам чизеро ифода накард. Дида ба хок 
дўхт: «Њаромхор. Мурда нахўрад, мемирад». Ва зуд аз зењнаш 

1. Бедил.

рафт, ки будан ё набудани ин њаромхор ањамияте надорад, лекин 
оламро аз њаромињо пок мегардонад. Дар як маврид ба гумљў суд 
мекунад: гоње ки ягон кўњистонї дар љарї ё вартае фитода мираду 
љўяндагон онро пайдо карда натавонанд, сўйи осмон нигариста 
каргасрез мељўянд.

Беихтиёр Туѓрал нигарист сўйи фазо, ки ду паррандайи њамљинс 
ба умеди лоша, бим аз одамон накарда ором ва якмаром љувозак 
мегарданд дар осмон. Баъд нигоњашро лаѓзонда заминї гардонд 
то ќомати ростойи њайрони командир. Командир Шатенин рост 
ба ў менигарист ва гўйї рафтору њаракатњойи шоирро наззора 
мекард.

— Шинохтї, шоир?
Аммо Туѓрал фарќ накард, ки ў киро мепурсад? Мурдагонро 

ё мурдахоронро? Ў посухе надода китфон дар њам кашид. Ба њар 
њол аз дил гузаронд: «Тани сарбуридаро кї шинохтааст, ки ман 
шиносам?»

— Дўст? Душман?
Туѓрал ба чунин пурси Шатенин боз китфон дарњам кашид.
— Њама дар чї ѓаму ту дар чї ѓам?
— Ѓами ман ѓами шумост, рафиќ сардор!
— Њааа...

«Љунбид! Миљааш љунбид!»
Њама хам шуда ба чашмони ў нигаристанд, чунон ки ташна 

сўйи чоњи об. Танњо Туѓрал дуртар, гирифтори андешайи дунё 
ва зиндагї буд: «Дар омаду рафти ин роњ бисёр чизњоро дидааму 
шунидаам. Аммо чунинашро њаргиз надида будам. Марги мармузи 
афсонавиро, ки занро то сина гўр карда сагбаччањоро маконида 
бошанд, шунидаам. Аммо... вале... лекин...

Шатенин канор хонд Бурњонро. Аммо Бурњони гулўгир на-
метавонист њикоят кунад достонро. Канда-канда ва бо ишораву 
њаракот њамин ќадар фањмонида тавонист: «Ёрмуњаммад сардаста 
буд... Диёрро, одамонро њимоя карданї шуда, ба муќобили Њо-
мид-ќўрбошї...»

— Гуфта будї! – сухани ўро бурид Шатенин ва рў овард ба 
Туѓрал:

— Шоир, чї роњи рањойї њаст?
— Агар њарбпизишки шумо надонад, аќлу дониши ман ба 

ин чиз намерасад. Расми мо, агар кас аз њуш равад, ба рўяш об 
мезананд...

— Занед оби сард!
Ва заданд оби сард. Мурда ба назари баъзењо љунбид ё лар-

зид.
— Чаро пештар накардї чунин?



353

Туѓрали доно «њааа» гуфту монд. Зеро чандин бор гуфта буд, 
онњо ба инобат нагирифтанд. Аз баѓалкиса пари шоњинро ба-
роварда буд, ки ба дами нафасаш доранд, пар мељунбад ё на. 
Напазируфтанд, балки шоирро беаќл шумориданд. Њоло бо як 
«Њааа»-йи кинояомез хомўширо авло донист. Тундхўйиву тунд-
забониро бойгонї кард. Њол он ки дар њама њолат тундї дошт; 
бо дунону пастон ва нобакорон муросо накарда буд. Сиёњро сиёњ 
мегуфт, сафедро сафед. Њозирљавобу ростгў буд. Њарфи касеро 
намехўрд. Аммо дар пеши таппончаву тиру камон ва теѓу найзаву 
синон забони тез њам кунд мегаштааст. Гарчи маѓзи сар аз тир 
њам тезтар кор кунад. Ў аз муколамайи рамузгири Шатенин гурез 
карданї шуд, то ба доми тазвири ин мармузандеша наафтад, ба 
рўйи зани парешонмўй сар хамида «Хоњар! Хоњар! Мешунавї?» 
гуфт. Ба чашмаш тофт, ки зан зўру нерў љамъ карда, хаёле чаш-
ми чапи пилкњояш ба њам часпидаро нимкоф кард. Баъд сурати 
хирайи одамиро дида, дар дилаш фарањи пуралам дамид; хориаш 
омада, ба љойи њама гуна посух аз љойи шукуфтайи чашмаш об 
таровид.

Касе алам нагирифт аз чунин ашк. Балки шодмон шуданд. 
Аз дарду алами таѓо ё љон дамидан ба тани модар сиришк шуст 
рухсори Бурњонро. Лек сўйи модар табассум кард, то шодмониаш-
ро бубинад. Аммо модар фарќ намекард, ки миёни хандаву гиря 
чист? Аз сар ва дили писар чї мегузашт ва дар чунин њолат чї 
бояд бикунад, худаш медонист; коре карда натавонист.

Шарифа чизеро фарќ карда натавониста боз чашм пўшид. 
Табассуми Бурњонро надид; њатто пай набурд, ки писар чї ан-
доза шод шуд аз чашм нимкоф кардани ў. Ё надиду ба маъниаш 
сарфањм нарафт ва ё хушаш наомад.

«Ё бедор мешавад. Ё хона равшан мекунад...» аз дил гузаронд 
шоир. Сонї оњиста чашм чаронд то дуртар ва чашмаш ба Гули 
Бодом афтод, ки љонвари сармозада барин сукут варзида, сархам 
андешае дорад одамона. Аммо бораш гарон метобад. Ба назари 
шоир дар чашми хўрљин чизи вазнин бор кардаанд. Ќуттийи тири 
туфангро монад. Ў њайрон монда бомулоњиза зењн монд ва ба 
чашмонаш бовар накарда, оњиста сари по шуд, то дурусттар бинад, 
ки чашмаш фиреб намедињад? «Ин корро кї карда бошад? Ман 
зинда-ку? Касе напурсид. Ба хотири чї?» Дида давонд бо пурс ва 
Шатенин нигоњашро гурезонд.

«Ташаккур!»
Паст бошад њам, ин садо Туѓралро ба худ овард. Вале нафањ-

мид, ки чаро Бурњон аз Шатенин миннатдорї мекунад? Даст пеши 
бар гирифта тасаддуќ мехонад. Шатенин маккорона табассум 
карда андаке шапкаро пушти сар тела медињад бо нўки ангушт ба 
маънийи таъзим ва ба сањройи кушод менигарад, ки боз кї дораду 

чї дорад ин дашт. Вале чизе ањамият надорад баройи ў ва ишора 
ба сарбозон мекунад. Онњо дастак бардошта меоранд.

Бурњон низ њайрон монда ба сањро нигарист, ки чї аломате 
бошад. Ин ваќт дасте ба китфаш расид. Воќеан дасти гарону ку-
шоде буд, дасти командир: «Аз сари фарзанди одам њар чї ояд, 
бигзарад...»

— Ња, њамин хел... – илољи дигар намонда буд љуз тасдиќ кар-
дан.

Оварданд дастаки њарбиро, ки њар мурдаву маљрўњро бар он 
бор карда, аз чањор дастааш бардошта мебурданд. Њоло сарбозон 
чунин карданд. Аз гурўњи соќа, ки хўроквориву лавозимоти њарбї 
мекашониданд, чанде ин корро ўњдадор шуданд.

Аз сўйи Амондара монанд ба кўњрафтагон гурўње меояд, ки 
љуз дасти тињї чизе надорад. Аз рафтор ва тарзи омаданашон 
пайдост, ки хабари осудагї шунида пеш меоянд, вале њанўз њам 
кебида; гоњ истодаву гоњ рафта, даст рўйи чашмон лапар карда, 
сўйи Дашти Мањрў ва Хонайи сафеди Ёрї нигариста меоянд. Онњо 
то њол аз омадан ба ин љониб мењаросиданд ва инак аз майли 
рафтан кардани фављи русї дарак ёфта на бо аробароња, балки 
аз пањлўйи Боѓи Гарон ва Њавзак меоянд. Чун омода ба сафар 
будани русњоро диданд, бозистоданд дар миёндаштї.

Шатенин пушти зин пой гардонида рў ба Бурњон овард: «Фарё-
дашон бикун, омада ёрї дињанд. Зеро ба мо сахт дер шуд. Њоло 
танбењ њам мешунавем... Дар бозгашт хабар хоњем гирифт».

Фављи хаста, роњкўфта ва гарди роњ бардошта ба рустойи Ёрї 
на чун дастайи фартуту абгор, љафодида, шикастхўрда ё вомон-
дайи лашкари парокандаву маѓлуб ворид шуд, балки њаммонанди 
отряди љангї, пирўз ва чирадаст даромад, ки аспони то ин љо 
шалпару хобидагўш хеле њушёр, гўшчур, зиндачашм ва сумзан 
миёни дењаро убур мекунанд. Даста бо ќадоба мерафт болорў. 
Чинорњойи сабз ва сояафкани лаби сой ва канори роњ ба назар 
аз дил ё бехи сангу харсангњойи сиёњу абрранг рустаанд. Онњо 
њаловат мебахшиданд роњгузарро, аммо забон надоштанд, ки 
гўянд: «Марњабо, даме биоромед дар сояйи серун». Чунин мењ-
моннавозиро баргони ѓуборгирифта чун панља љунбида-љунбида 
ба љо оварданї мешуданд.

Шатенин эътиборе намедод ба ин чизњо, балки махуф медо-
нист; пой бар рикоб тира карда, рост сари зин мешуд, то дуртар-
ро бинад. Зеро сахт хавфовар буд ин мавзеъ. Паси њар дарахти 
чинору чормаѓзу сафедор ва деворњойи шикаставу харсангњойи 
азимро аз назар мегузаронд, гарчи талоя мерафт пешопеш. Дурбин 
монда роњро тоза мекард, ки душман камин нагирифта бошад. 
Зеро љангу найранги кўњистонї дар паси санг мешавад. Сайёду 

мерганњойи кўњистон сипар аз санг доранд. Камингоњашон низ 
паси санг бувад.

Шикори Туѓрал пас-паси буттањову паси сангњо воќеъ мегар-
дад. Оњуву мурѓи њулолу кабк сайд мекунад. Њар боре ки бо дара 
меравад, дар бехи шах як ё чанд пари шоњинро пайдо мекунад, 
ки аз баландї ба зер афтодааст. Дар бех ё ќабати санге мегузо-
рад ва дар бозгашт гирифта меорад, ки килки адаб аз он дорад. 
Пари рах-рах сиёњу зардчаву нимњоли сафед ва бехи пар монанд 
ба ќалами пайзада. Шикори ў барор гирад-нагирад, дар бозгашт 
бо ин парњо дил хуш медорад. Ва чун аз зери шахи баланд убур 
кунад, баргашта ба ошёни боло менигарад, ки дўсту њамномаш  
– шоњин дар лонааш њаст ё на, чўљањояш сари лона баромадаанд 
ё на; худаш дар фазо бол мезанад ё на? Гоњи рафтан њам, гоњи 
омадан њам нигоњ ва мушоњида мекунад ин чизро. Ва њар љо, ки 
равад, аз параш њамроњ дорад ва дар зерлагандайи љома ё яктањ 
мехалонад њамчун рамзи илњом ё баландпарвозї... Шоир аз ши-
кор бармегардад араќшор ва њамон зайл сари хонтахта нишаста 
пар ба давом зада, он чї имрўз гоњи шикор андешида ба сар љо 
карда буд, рўйи коѓаз меорад. Худ ба худ завќ карда зарбулмасал 
мегўяд: «Оњанро дар гармиаш бояд кўфт».

Дар ин дења касе пеш намеояд, то пурсанд, ки босмачињо дар 
ин макон тохт овардаанд ё ин љоро гузашта ба кадом самт раф-
таанд? На, касе нест. Гўйї одамони дења кўчида ба миёни кўњњо 
рафтаанд ва ё ба мулки дигар рахти сафар бастаанд.

Аз мўрие дуд намебарояд. Сарбанди оби тангї зада, валангор 
шудааст. Оби љўйборњо низ намешоранд. Балки оби сой ба рўди 
Зарафшон мерезад.

Саге ак намегўяд, харе њанг намезанад, гове бонг надорад, 
хурўсе фарёд намезанад, аспе сайња намекашад. Ороми ором. Дар 
тангнойи серунњаво, ки дар чунин айём њазордастон чањ-чањ мезад, 
«чу»-е намебарояд... Танњо гурбае сиёњ сар-сари сангњо љањида, 
пеши роњи аспњоро бурида, бо сангпар он сўйи об гузашт ва оне 
бозистод. Гардан тофта ба фављи савор нигариста тааљљуб кард. 
Сонї бо чї нияте дум баланд карда нописандонаву бепарво аз 
обмўрие паси девори боѓ гузашт.

«Бадбахт... Бадфол. Аз ин роњ бояд баргашт». Аз дил гуза-
ронд шоир. Ў пурсиданї буд, ки роњи Масчоњ дигар аст, бо ин 
тавилдара чаро раванд? Аммо љуръат накард, љурми рањгум зада-
нашонро ба гардани вай бор мекунад. Зеро ўро ба ном рањнамо 
номидаанд.

Шатенин гирифтори андешањойи хеш. Ба бадкирдори азоби 
Шарифаву ќотили Ёр кина гирифтааст ё на, рўшан нест. Ба њар 
таќдир бар асари босмачињо љониби Масчоњ рафтанист. Ё бар 
зидди љанги босмачї.

Касе аз пањлў садо кард:

«Кадомї?»
Шатенин инони асп кашид. Дигарон њам.
«Бубинед!»
Ин садойи пирмарди нобиност, ки даставу гурўњњойи пештар 

омадаро дар сари роњи Ќалъача дучор мешуд ва ононро ба роњи 
рост њидоят мекард.

«Садойи суми аспонро шунидам, ки болорў мегузаштанд. 
Гуфтам чї воќеа шуда бошад? Аммо надидам ва надонистам, ки 
кистанд? Замонњое буд, ки аблањон рањнамойи кўрон мешуданд. 
Њоло њамин хидматро њам раво намебинанд. Ва мегўянд, ки дар 
тангдастиву дармондагї кўрон сипоњро рањнамо мешаванд...»

Шатенин љониби Ѓайбулин нигарист. Ў тарљума кард:
— «Кўрон чиро мебинанд?» мегўяд.
— Бигўй, ки кўрон чашми дил доранд.
Боз хомўшї шуд. Нобино фармуд:
— Бигўй, ки кўр бошад њам, мешунавад.
Туѓрал тааљљуб кард аз њарфи Шатенин, ки чашми сару чашми 

дилро фарќ карда тавонад. Аммо дигар чиз пурсид:
— Рафиќ командир! Ман нафањмидам, ки чаро маро ба дастайи 

шумо њамроњ карда фиристоданд?
— Баъд мефањмї. – гўё ба сўњбат лагад задани шоир ўро на-

форида бошад, фармуд кинаварона.
— Њамин ќадар фањмидам, ки шумо аз рўйи харитайи топог-

рафї хубтар аз ман медонеду мефањмед роњу мавзеъро.
Шатенин чизе нагуфт. Балки аз рўйи рањгум заданашон ё ќас-

дан ба тангно роњ пеш гирифтанашон киноя пиндошт њарфи шо-
ирро:

— Талоя ба роњи ќадобайи Зарафшон гардад!

Оташи ОБЗада

Хамиву баландињо, паси теппањойи миёни дењоти Ёриву Минг-
дона, Вешисту Рўзи Обнок ва Дашти Ќозї он ќадар камингоње 
дошт, ки отряд аз биму њарос роњи тўлониву дури Самарќан-
ду Панљакатро зудтар ва озодтар паймуда буд аз ин кўрроњаву 
каљроњањойи махуфи доманайи ќаторкўњи Туркистон. На танњо 
сарбозону сардорон, балки сутурон хўсидаву тўрида ва ќадам 
шумурда аз як теппа паси теппайи дигар ё камингоње мегузаштанд 
ё аз сойча ба сое, ё аз такобе ба љаркан меомаданд. Њар љо, ки 
баландие пеш ояд, сарбозе аз талоя синамол, дилѓељ ё чорѓов 
адирро рост шуда то буни санге ё бехи буттае рафта, паси теппа, 
обканда, варта ё то љое ки чашмаш медид, аз назар мегузаронд 
ва пайѓому ишора мекард, ки фављ ба роњ дарояд ё боз андаке 
сабр кунад. Чун даста кўрроњаро убур кунад, аз сари теппа нишеб 
шуда аспи лаљомкашро савор мешуд. Сусту тарсу ва бељуръатона, 

дурбин монда, роњ тоза карда то Вешист расиданд, ки пардайи 
сиёњи гулдўз аз ситора тори сар чодар кашид. Дар ягон хонадон 
шунањи чароѓе ё шаъшаъаву забонайи оташе аён набуд. Балки њама 
шамъу пилтањойи чароѓи сиёњ ё лампаву давраро пуф кардаанд ё 
об бар оташ задаанд, ки бўйи оташи обзада ва бўйи дуди ѓализи 
дурдаву лойи равѓани заѓир меомад. Бўйи сўхтайи саргини хар 
њам меомад, ки бар рафъи хомўшак дуд андохтаанд. Бўйи ѓализу 
димоѓхораш машоми мењмононро бегона, бад ва нофор мерасид. 
Сурфайи баъзе сарбозони аз зарурат ба чунин сафари номатлуб 
баромадаро меовард. Гоње ки бод љониби Фарѓар медамид, бўйи 
ѓализу нафасгардон гум шуда, насими хушу гуворо мерасид, ки 
мусофирон дар тўли роњ чунин њавойи хуши кўњистонро нав дар 
сару рўй ва тан эњсос карданд.

Чунин њол хомўшийи пеш аз тўфонро дарак дињад ё хавферо 
пешгўйї кунад. Фављро ба тањлука овард. Зеро касе дар пешорў 
пайдо набуд ва ё касе тањлукайи ватандорї намекард.

Аспон, ки истода-истода, дам рост карда, ќадамшумор то ба 
ин љо сум зада буданд; ба раѓми музтарибњолийи саворонашон 
бепарво, аз гуруснагї хасу хошоки канори роњи аз чорвойи дењ 
боќимондаро кан-кан карда якљоя бо дањона хойиданї мешуданд. 
Онњо њавасу њавсалайи шиња кашидан надоштанд ва гўш чур карда 
ба кадом хавфу хатар диќќат намедоданд; ё аз хўсае, сиёњие, њай-
бату суробе, шарфаю сарире намерамиданд. Садойи ба кўрсангњо 
бархўрдану шарора пошидани наълњо меомад. Бинї афшондани 
сутурон њувайдо месохт, ки аљнабийи роњгуме ё аѓёр дар остонайи 
рустойи деворњояш аз санг инони фарас кашидааст.

Аз вазъу њол Шатенин ва мушовирону тарљумонњо тахмин 
доранд, ки панљоњайи Њомид-ќўрбошї аз ин дења дур нарафтааст. 
Шояд камин гирифта бошад. Лек тахмин буд ин њама. Касе чизе 
пеш оварда наметавонист. Фаќат андаке Туѓрал беќарорї дошт. 
Ба Шатенин дида медўхту чизе гуфтанї мешуд; ба тарљумон ме-
нигаристу безобита мегашт. Аммо маќсаду муродро ифода карда 
наметавонист. Оќибат аспашро пошна зада ба аспи командир 
наздик овард ва кафид:

— Рафиќ командир!
— Чї мефармойї?
— Ман дар ин дења дўсте дорам...
— Хайр?
— Агар рухсат дињед, њамроњи ягон сарбоз ба хонайи ў рафта 

вазъро фањмида биёям.
— Љанги душманон бозийи кўдакон нест.
— Медонам...
— Агар донї, худро ба оташ назан, эшон.
Туѓрал як ќад парид, на, худаш на: балки дилаш як ќад па-

рид. Сонї љўшида ўро тафсонд. Вале касе дар торикї ранги рўйи 

ўро надид, ки то чї андоза таѓйир ёфт. Аз гуфта пушаймон. Гап 
харид ба худ. Дар дил бурру дўз кард, андешид, мулоњиза кард. 
Лек сарфањм нарафт, ки чаро «эшон» гуфта таъкид кард. Ва ў 
ин чизро аз куљо донистааст. «Бояд зери коса нимкосае бошад». 
Лаб фурў баст.

Шатенин низ Туѓралро санљиданї буд, ки хомўши хомўш монд. 
Баройи Туѓрал хомўш монд. Аммо дар сар маънийи пешнињоди 
шоирро ба таври хеш тањлил мекард: «Ин кўњистонї бо њамин 
роњ рў панањ карданист».

— Кист он дўстат?
Туѓрал гумон накард, ки чунин мепурсад Шатенин. Аввал посух 

гуфтанї нашуд. Сонї «бо душманон мадоро» гуфт:
— Азизбеки мадрасадида; адабдўст ва хеле...
— Адабдўст ё ватандўст?
— Ватандўст њам њаст. Зеро њама адабдўстон ватандўст бо-

шанд.
— Њммм... Ва ту бовар дорї, ки адабдўсту ватандўст хешу 

таборро монда, бегонањоро мењмоннавозї кунад?
— Њамин тавр, рафиќ командир: мардуми мо мењмоннавоз, бе-

гонапарвар. Бо њамсояаш дойим љангї; пойи омадаро мебўсад...
— Чунин рўбоњї дар њама љо њаст.
— Шояд бошад, лекин ба зайли мо нест.
— Сахт нагир чунин.
— На, ин дар омади гап, шуморо гўям. Мардуми Кўњистон 

дар азоб: ранљу шиканљайи чандтарафа дорад. Бољу хирољ, ан-
дози замину об онњоро ба љон расонидааст. Онњо беку амиру 
амалдорро њимоя накунанд. «Аз љабру зулми мирон гардида мулк 
вайрон» гўянд. Болорўка биравем, њамаашро хоњед дид. Мардум 
тарсу шудаанд; чун сангпушти санг бар санги пушташ зада сар 
фурў кашад.

— Њммм... Нав забон баровардї, шоир. Чунки ба лонаат ра-
сидї. Рўбоњ дар хафоли хеш шер аст.

— На. Чунин мапиндоред. Ман донистаамро пешнињод кардам. 
Феъли саг ба соњибаш маълум. Одати кўњистонињоро хуб медонам. 
Тезхун. Хун дар сараш занад, оламро фаромўш кунад.

— Њммм...
— Камингоњи кўњстонї – кўњ ва сипараш – харсанг, гулўлааш 

– санг.
— Тамоми роњ гунгу хомўш будї, инак булбул шудї?
— Манзарайи Дашти Мањрў сахт аламангез буд... Шояд аз 

Русия то ин љо шумо низ чунин манзарайи мудњишро бори аввал 
дида бошед?

— Бисёр дидаам, гуфти худат, аз бегонагон... Аз худї аввалин 
бор.

— Нагуфтам... Шояд дањшатзояш дар пеш бошад?

— Ман њам чунин гумон дорам.
— Шумо, ки чунин гумон кунед, ман чї гўям? То ин ваќт гумон 

доштам, ки Њомид-ќўрбошї Ватанро њимоя мекунад; сарпарасти 
халойиќ мешавад. На. Ин хел набудааст. Мебинам, ки љафо пеша 
кардааст. Бадтар аз куффор шудааст. Достони «Хунин» бувад 
он манзара. Аз пеши чашмам дур намешавад. Рафтору кирдори 
шумову гурўњатон сазовори ситойиш.

— Мон, лозим не ин гапњо. Мо дар назди виљдони худ ќарздо-
рем. Дастур гирифтаем. Чї кор карданамонро медонем.

— Бале-бале! Арз кунам, ки бекигарийи Султонбеки Исфонї, 
ки дар Палорак ќўра фурўзон кардааст, на ватанро њимоя карда 
тавонад, на мардумро њомї шуда. Балки ба бенишон гаштани 
тухмаву дудмони кўњистониёни суѓднаљод сабаб гардад.

— Њммм... Њамааш равшантар аз рўз... Шоир њам ба наъл мех 
кўбад, њам ба пошна.

Музтарибњол монд Туѓрал. Гўйї тире аз дањон зада аз паси сар 
баромад. Ба хаёлаш љисм, фикру андеша ва дилаш аз ин дойирайи 
тор бурун омада, пас-пас рафт ба дурињо; паси теппањо, пушти 
кўњњо, паси ќуллањо ва он сўйи кўњи Ќоф: «Манзили ман бояд 
њамон љо бошад: касеро набинам, садоеро нашунавам, бо касе 
кордор набошам…Кар, кўр ва безабон бошам. Ба чунинон чизе 
набояд гуфт. Ин баддилу бадпиндорњоро роњнамо ва ройсоз набояд 
буд. Аслан маро кї мондааст ба роњбаладї, ки лашкари аѓёрро 
марговари хешони хеш гардонам?»

— Булбулакат аз хондан монд, шоир?
Туѓрал ба худ омад, ки андешањояшро баланд гуфта бошад, 

аз дањонаш мепарронанд.
— Кўњистонињо маќоле доранд: «Кабк аз дањони худ тир ху-

рад».
— Њааа… Хуб фањмидайї, шоир. Ту моро аблањ пиндоштї: 

«Кўр њам тавонад моро роњбалад бошад».
— Астаѓфируллоњ, рафиќ командир! Намефањмам андешањойи 

шуморо. Маро хоњиш карданд, ки роњњойи душворгузар ва махуфи 
Кўњистонро илољёб бошам, шуморо њушёру њушдор гардонам. То 
манзил расонам. Лекин шумо ба њар гуфтайи ман бо шубња гўш 
медињед. Магар касе бадгўйї карда нисбати ман? Ё ягон фар-
мойише њаст?

— Каллапўши дузд сўхт, гўйї, нахуст дузд даст ба сар барад. 
Магар суст аст иродаат?

— Маро бубахшед, командир. Ман, илољи воќеа пеш аз вуќўъ, 
пешнињод кардам, ки аз дўсти озодфикру беѓаразам ахбор гирам. 
Бењуда он љо рафтанам маъние надорад. Ин амалро њар кас ме-
тавонад ба љо орад.

— Шоири баччафеъл, сода… Мо донем чї кор карданро!

Шоир чу кабки тирхўрда аз дањон хомўш монд. Аммо анде-
ша, фикр ва маѓзи сараш он ќадар ѓалаён дошт ва хуни гармаш 
то љое љўшид, ки оби офтобайи чўпонї аз њарорати оташи лах-
чайи хорчаву бодомча он ќадар аз дањону бинї об намепартофт. 
Шатенин тир дорад, шоир фикр дорад. Дар шаройити имрўза 
нерўйи ин ду чиз баробар нест. Тири командир љонсўзу љонгудоз. 
Фикри шоир гарчї дурпарвоз аст, аз кирдорњойи командир чизе 
намефањмад ў.

Шарар ба азми таманнои љастани аз санг,
Дар ин ситамкада умрест хуфта бо дили танг.
Ба боѓи дањр, ки андар гулаш намебошад,
На эътибор ба бўю на эътибор ба ранг!
Баќо ба талхии зањри аљал намеарзад,
Махур фиреби таманнои рангу бўйи шаранг!
Хаёли роњат аз ин чодари фусун манмо,
Љањон, ки љои фиреб асту хонаи найранг!
... Маљў зи вазъи љањон ќадру эътибори маро,
Шудам ба сафњаи имкон мисоли мисраъ ланг.
Сиришки ѓам ба рањаш баски рехтам, Туѓрал,
Зи љўши ашки надомат равам ба коми нањанг!

Кўњистони њаќиќийи сангинњаёт аз њамин љо сар мешавад. 
Замини тангу заранг, хоки камширайи регї, шахњойи баланд, 
тангноњо, кўрроња, шаршар, љару љўй, вартайи канорайи рўд, бо-
рањойи харкушу сагкуш, камингоњњойи гулўгир, роњи пуроврингу 
пурхатар меравад то Фарѓару Масчоњ. Бо чунин роњпаймоийи 
ќадамшумор ва рафтори командири муѓамбир дили шоири њассос 
ва њаќиќатпарвар чун шишайи тафсидайи сардобрасида паќќаду 
пора шавад, њарчанд бењисоб рафтааст. Омадшуди ў ихтиёрї буд; 
рањорањ дар њар мавзеъ дўстону муридонашро хабар гирифта, њолу 
ањвол мепурсид ва нафас рост карда, ё шабро дар сўњбат гузаро-
нида, боз озими роњ мегардид. Аммо ин сафар чун бардайи кироя 
ба ќадаму дањони командир нигоњ карда роњ меравад ва њаќќи 
берухсат халољо рафтан надорад. Њайрон. Аммо андеша дорад, ки 
хуб аст дар зиндагї чунин тазодњоро дидану донистан. Ба пиндори 
шоир сарњанг Шатенин аз ин хусус гумон њам намекунад. Аммо 
аз андешайи зиёд маѓзи сари Туѓрал љўшида, чаккањойи сараш 
ба дард омада, дилаш фишор мехўрад, ба касе намегўяд ё гуфта 
наметавонад. «Дар хонайи худат-а? Дар сарзамини аљдодиат-а? 
Чї бењуќуќї, чї беадолатї, ки дањон кушода фикратро гуфта 
натавонї. Ё аз азал чунин буд? Дунё аз они зўр буд? Агар чунин 
набуд, аз зўрийи омадањову аз нотавонийи мо таърих он ќадар 
ѓанї нашуда буд. Дунё зеру забар дорад; зердасту забардаст њам. 

«Эй забардасти зердастозор! То ба кай гарм бимонад ин бозор?!»1 
Надонам, ки то корзори Масчоњ расидан њолам чї шавад?»

Вешист дар хоб аст. Орому сахт хобида, ки сараш ба сангњойи 
сахти сурху сафеди тор ва пояш ба замини корами канори рўд 
мерасад. Роњ русторо бурида мегузарад, чунон ки бисёр дењоти 
водиро аз љабри камзаминї ва тангиийи мавзеъ.

Баракси оромийи дилгири Вешист Зарафшон нола дорад. Но-
лаву шеванаш монанд ба мўяйи модаре, ки писараш ба куштан 
њукм шуда бошад. Туѓрал бори нахуст мешунавад чунин мўяву 
гўяро. Ваќтњойи хунталаб буданаш њам ин зайл садо намебаровард 
рўд. Шоир гўшонашро бо кафи даст ва ангуштон мепўшаду рањо 
мекунад. Фарќияти овозњо ва акси садоро мељўяд. Гўё Зарафшон 
тањти баландийи зери пойи онњост. Аз ин рў пурталотум, пур-
воњима ва гирён метобад. Туѓрал сар меафшонад, андаке садоњо 
мўътадил мегарданд, боз шўру шар пайдо мегардад ва аз байни 
њама талотумњо шевани модаре меояд, ки касе надонад кист?

На! На шеван! Шўри Зарафшон аст, ки чун хирси хуфта бедор 
гашта, кадом раќиби мунофиќро дида наъра мезанад.

Обхези ангурало2 аз зуби пирчу пиряхњойи саргањ ва барфи 
шиббахўрдайи зимистонайи дараву хамгаштњойи кўњњо дамида, 
киштаву баъзе манзилњойи сари рањро шуста мебарад; беморони 
саръиву рўњийи ба ин фалокат дучор омадаро њам; баљонраси-
дањоро низ, ки аз љафойи рўзгор халосї љуста хештан ба амвољ 
задаанд. Кундањойи нимсўхта, дарахтони решакан, гову харони 
фитодабаоб, сангу реги соњилро њамчунон барад, ки лашу луш-
ро. Ва баробари он бўйи сел барояд, ки аз њазору як гулу гиёњ ё 
њамагуна будањойи соњил таркиб ёфтааст. Рабояду андозад обхез 
он њамаро, баъд андар оѓар боќї гузорад.

Бўйи замин низ меояд аз пастї дар ин ѓояти шаб; бўйи гил, 
бўйи лойоба, бўйи моњї, бўйи сабза низ. Аммо шоир дар димоѓи 
гирифтааш бўйи дигареро дорад. Бўйи хунро. Сонї бўйи гандида-
ро, ки баъдтар њаворо олуда ва вайрон гардонад. Он ваќт сагони 
носипос ва каргасњойи њаромхўр ин бўйро шунаванд, баройи ло-
шайи њароммурда тохт оваранд. Аммо аз љониби кўњ бўйи адири 
сўхта ва хошоку хок ояд. Вале чун боз аз сўйи Фарѓар ояд, бўйи 
дуди саргини хар њама бўйњоро пахш кунад.

Гумон надошт шоир, ки бо њазор умеди озодї ва некрўзї ба 
ин дастайи мадад њамроњ шуда, аз як фарди ноошно ва нобалад 
сахту саќат мешунавад ва рафтору кирдору гуфтори мармузи ў 
як фарди суханвару рамузгир ва донову рањнаморо ба чунин њол 
меорад. То њанўз намефањмад, ки сабаби ба ин дастайи рањгум ва 

1. Саъдї.
2. Ангур ало шуд, дарё бало шуд.

сафарсиёњ шарик шуданаш чї маънї дорад? Мурод њидоят кардан 
ва машварату маслињат додан бошад, полковник Шатенин, гўё, 
ба ин чиз ниёз надорад. Худаш шоњ ва донишу бинишаш – лаш-
каркаш… Аммо аз кибру ѓурур ё ќайсарї бошад, ки чун рамайи 
бесаркаш роњи чапѓалати кушишхонаро гум кардааст.

— Боз ягон кас дар ин дења ошно дорад?
Баъди фурсати зиёд, ки гўё пешоварди Туѓралро фаромўш 

карда буданд, Шатенин чї масъаларо дар худ њаллу фасл кард, 
ки пурсид. Зеро ў медонист, ки дар ин фављ одами тањљойї танњо 
шоир аст. Ба њар маъние пурсида бошад – киноя ё ростин, Туѓрал-
ро нафорид.

— Яъне нест?
Боз касе посух нагуфт ба пурси сардор. Низ хомўш монд.
Сарбозон пой ба пойи аспон ё даст ба лигоми онон баста ѓу-

нуданианд. Аммо бедорхобї мекашанд чун ќабилае, ки аз тохти 
бадавињо хавф дошта бошанд.

— Ба шоир иљозат…Рафта ошнояшро хабар гирад. Малаховро 
њамроњаш гирад!

Онњо бо роњи миёни дења мерафтанд дуздона. Туѓрал дар бо-
райи њамроњи сияњмўйи монанд ба кўњистонињо андеша дошт, ки 
чї касе бошад? Дар тўли роњ шунида буд њарфашро, ки тољикї 
мегуфт пањн-пањн. Тотор буданашро њувайдо месохт.

Туѓрал дудила буд, ки њамроњи чунин кас ба даркўбийи дўсташ 
равад ё на? Зеро чунин њамроњи бисёрзабондон тавонад бойи-
си марги беаљали ў гардад. Шоир, ки аз тухмаву дудмони Хоља 
Ањрори Валї медонист хешро, як шингил пешдонї низ дошт ва 
чизеро пай бурда гирифтори андешањойи хеш мегашт, аммо об 
ба дањон гирифта буд. Буд-набуд Шатенинро бањона лозим буд 
баройи бадном кардани Туѓрал. Њамин хел як чизро пай бурда 
буд шоир.

«Кабк аз дањони худ тир хўрад. Худам пешнињод кардам ин 
фикрро. Пасгардї баробар ба номардї. Наравам, таънабор хоњам 
шуд».

Рафтанд. Аммо дуздона мерафтанд: бун-буни сангдеворњо, пас-
паси дарахтони туту беди лаби љўйбор, пањлўйи хонањойи гиливу 
сангийи паст ва бомаш њамвори гилпўш. Тарсону ларзон. Туѓралро 
на тарси љони хеш. Тарсаш аз њамроњи ѓайр, ки кўњистонињойи 
чунин касонро надида «куффор» пиндошта, ѓазаб карданашон аз 
эътимол дур нест. Худи ўро медонанд, бинанд њам, чизе нагўянд. 
Вешистињо медонанд, ки њар бори роњгузар шудан шоир ба хонайи 
дўсташ Азизбек сар мехалонад.

Лек дар кўчаву паскўчањойи каљу килеби Вешист одамизоде 
набуд. Рўбоњ буд ё саги думдароз, ки аз рахнайи сангдевор љањида 
гузашт ва ѓайб зад. Моњи њут кайњо гузашта бошад њам, аз дур 

ѓаши гурбае меомад, ки шояд ба ошиќаш ноз мекард ё ситез. 
Оќибат он ѓаш сагеро бедор кард, садойи ак-акаш омад.

Чун ба дарвозайи шинос наздик омада онро аз дарун занљир-
банд диданд, дук-дуки дили шоир кўба ба дарвоза мезад. Ў каме 
ором истода гўш ба дарун дод, то чї садое ё шарфае ояд. Ё саг 
бўй гирифта, ситезад. Пайдо набуд чизе. Ў даст ба њалќа бурд, то 
дошта ба дарвоза занад. Аммо бим кард, ки саги ошно баробари 
садо додани дарвоза фиѓон кашида паси дар меояд ва мардуми 
хуфтаро бедор мегардонад; ба тањлукаву воњима меандозад. Њамин 
хел шуд: Чун тарсу паст-паст њалќа ба дарвоза зад, саги њушёр ё 
аз чизе олуѓда фиѓон бардошта пурѓазаб хешро ба дарвоза зад.

«Чорчашм! Ин ман, ошно! Нашинохтї?» – гуфт.
Саг дум ликконад њам, аламангез ва бо ситез панља ба дар-

воза мезад ва худ аз худ тарсида пас мегурехт ва боз њуљумовар 
мешуд.

Магар Туѓрал хавф кашид ва ё ягон чиз пай бурд ё тахмин 
кард, ки баргашта ба њамроњ нигарист. Чун њамроњ дар торикї 
аз нигоњу ваљоњати шоир чизе дарёфт накард, хомўширо авло до-
нист. Туѓрал низ чизе нагуфта гўш ба дарун дод: саг тохта ба дари 
хона рафт ва оне садояш гирифта боз ба дарвоза давид. Туѓрал 
пиндошт, ки дўсташ Азизбек паси дар омада «кист?» мегўяд ва 
шоир ошнойї медињад.

Аммо чунин нашуд. Балки садову фиѓони Чорчашм њама саго-
ни дењаро бедор карду ангехт. Туѓрал њайрон монд: «Аз љафойи 
Њомид-ќўрбошї одамон тарсу шуда бошанд?» Њамроњ китфон 
дарњам кашид; ё пурси Туѓралро нафањмид ё муѓамбирї карда 
ягон чизро ба гардан гирифтан намехоњад. Балки њайрон аст аз 
рафтори чунин ошно, ки дарро ба рўйи кас накушояд. Ў фаќат 
аз сагро «Чорчашм» ном гирифтани Туѓрал хаёле бовар дорад, 
ки ў бо ин хонадон ошнойї дорад. Ва шоири донандайи одат ва 
расму русуми кўњистонињо фармуд: «Одаташон њамин: шабњо ба 
рўйи омадањо дар намекушоянд».

— Шумо омада не-ку, рафиќ шоир?
— Њамтую таомул њамин. Баъд ягон гап њаст. Шояд мардумро 

тарсонда бошанд.
Ва њайрон аст, ки чаро ин дења ин ќадар орому хамўш? Ин 

мардум шабу рўз надоранд, чун мўр дона ѓун меоранд; дар тамузи 
тобистон ѓами чиллайи зимистонро мехўранд. Аљаб. Аљаб, ки дар 
ин ваќт харсавор кўњ баройи њезум мераванд ё аз кўњ хари њезум 
пешандоз меоранд, ки дар ин ѓоят кўњбон дар хонааш бароњат 
хоб мекунад. Аммо мўрони донакаш, пири пиёдаву хари њезумкаш 
ѓайб задаанд. Саворе, пиёдае азми бозор надорад. Зеро субњ дар 
он соњили Зарафшон љумъабозор мешавад.

Он ќадар ки њалќа ба дар зад, дарвоза кушода нашуд. Љуз са-
дойи саг садое наомад. Нињоят аз дарвозайи рў ба рўйи он тарафи 
роњ садойи сурфайи пасти каси нимљон омад:

«Кадомї?»
«Манам! Эшони Туѓрал!»
«Дар ќадамтон љонам, дар ин ѓояти шаб читон мебод?»
Ин њамон пирмарди масчоњї, ки Туѓрал борњо дар хонайи 

Азизбек ё беруни дарвозайи ў дучор омадааст. Аммо дами дарвоза 
њамроњи Туѓрал даст аз таппонча дур намегирад.

«Аз роњи дур омадам. Дўстам Азизбекро диданиам».
«Дар ќадамтон љонам, эшон, даруни дарвоза дароед, – њалќаву 

фашанги паси дарро бардошта сурфид пирмард. Бо чунин ишо-
рааш зери сурфа чї асрореро пинњон медошт. – Имрўз ки дар ин 
љо машњар шуд. Азизбекро бурданд».

«Кї? Куљо?»
«Њомид-ќўрбошї аз њамон пасрў (љониби Панљакатро нишон 

дода) дуд карда омад. Ин љо расида, дар гирифт… Дар дења одам 
намонд, дар ќадамтон љонам. Кї болорў тохту кї пасрў. Кї љон 
ба саломат бурду кї натавонист. Ќиёмат шуд. Йигитњоро њамчун 
аскар њамроњаш бурд. Азизбекро њам».

— Њоњ?
— Бурд, тўрем. Мегўянд, ки сарбоз љамъ карда, бо кофирон 

љангиданист.
— Оббо…
— Пиёдаедо?
— Не. Аспро беруни дења ќантар кардем, то садойи сумаш 

мардумро безобита нагардонад.
— Рўмо сиёњ! Мардум нестанд, дар ќадамтон љонам. Њама 

кўчиданд ба кўњу камар. Ба назарам, як мани ѓариб (ба масчоњї 
буданаш ишора карда) мондаам аз нимљонњо. Мо баринњоро ку-
шанд чиву накушанд чї?

— Инту нагўед. Шумоњо пири кор.
— Њамтую, дар ќадамтон љонам, надаромада, дањани хушк 

мераведо?
— Иншооллоњ, сафари дигар…
— Худо хоњад…
Вале ин замон аз пас садойи гуфтугўйи ду кас омад:
«Шунидам, ки эшони Туѓрал бо лашкари сурх њамроњ шуда, 

ба нобудийи мардуми мо омадааст?
«Ин хел нагўед, њамсоя. Эшони Туѓрал аз он касон нестанд. 

Сар медињанду чунин корро намекунанд. Ин бадгўйийи душманон 
будагист?»

«Не охир, ман аз забони касони мўътамад шунидам, њамсоя. 
Бо њамин гўшњойи худам».

«О шумо кару?»

«Ман дар њама љо кар не. Дар љое, ки лозим шавад, кар мегар-
дам… Ман медонам, ки аз болойи эшони Туѓрал фичу кучњойи 
зиёд њаст: гўё тарафдори сурхњо; гўё тарафдори сафедњо; гўё зидди 
масчойињо; гўё зиди тањљойињо…»

«Ин њама «гўё»-њоро монед! Дар њафт ќабати осмону њафт 
ќабати Замин мисли Туѓрал одами поку њалолро намеёбед. Ња-
мин ќадар, ки њаќгў, ростгў. Дар гулўяш корд монед, аз ќавлаш 
намегардад. Дар њаќќи њамин хел инсон бадгўйињо мекунанд-а?»

«Њељ кас дар борайи муши мурда гап намезанад. Зиндагї аввал 
онеро аз миён бардоштанї мешавад, ки чашмони зиндаву зирак 
дорад. Эшони Туѓрал дониши худодод ва истеъдоди баланд дорад. 
Шоири зўр…»

«Њамин-дия, душмани Туѓрал ана њамин сифатњойи хубашон. 
Лекин гапњое ки гуфтед, кї бофта бошад?»

«Шамол овардагї дањон ба дањон. Касе аслашро намедо-
над.»

«Бад. Бисёр бад, њамсоя. Ин бадгўйињо метавонад сари шои-
ри моро хўрад. Ман аз ягон масчоњї чунин гапњоро нашунида-
ам…»

«Неее… Ин гапњойи масчойињо не. Кирм аз бадани худ ме-
хезад».

Дар канори дењ Шатенин пой мекўфт; фављро дар њолати њо-
зирбош медошт, то балое аз даруни русто барнаояд. Зеро њам 
аз дер омадани фиристодањо парешон буд ва њам Туѓралро хуб 
намедонист; чї кас, чї гуна ва љонибдори кадом тараф будани 
ўро хуб намедонист. Аммо чизакњое ба бадї шунида буд. Сад 
дар сад ба шоир бовар надошт. На танњо ба шоир Туѓрал, балки 
ба њамагуна шоир бовар надошт, ки ангезандайи балвою балойи 
њама давру замонњо онњо бошанд. Онњо сухандонанд ва мардумро 
бо сухан гумроњ кардан осонтар аст. Аз Дунёйи Ќадим омадааст 
чунин гумон. Зеро аз ќадим чизе ки боќї мондааст сухан аст. 
Бештараш ба шакли афсона. Вагарна касе надонад, ки пеш аз мо 
кї буду чї буд?

Чун сагон бедор аз хоби амонат гашта безобитатар ва ангехтаву 
парешон шуданд ва аз кадом хавф дарак ба якдигар дода, дењайи 
хуфтаро бедор ва сардард гардониданд, сарњанг безобитатар, 
парешонтар ва пуртањлука аз дењу аз љонварон шуд. Ѓалаён ва 
радду бадали фикраш фузунтар аз андешањойи мармузи Туѓрал 
буд. Агар Туѓрал огоњ аз сирру савдо гашта ба кўчањойи чапѓалати 
фикру хаёл рафта бошад, Шатенин бо тахмину гумон сари хешро 
пур аз танайи анкабуд гардонида буд; чизеро сарфањм намерафт. 
Њар ду њам саргиљ аз гумонњойи норавшан буданд. Вале Туѓрал 
њама пиндор дур аз сар андохта, ќисмати дўсти љавону бовафо, 
шоирмаоб ва равшанфикру равшанзамирашро меандешид.

— Ѓайбулин!
— Гўш мекунам.
— Њама гапро ту ба командир мегўйї, ошно.
— Чаро?
— Зеро ў ба суханњойи ман бовар намекунад.
— Ин хел набудагист. Балки шуморо чун шоир ва донишманд 

эњтиром дорад.
— Бояд чунин бошад. Аммо ў нисбат ба шоирон назари дигар 

дорад.
— Намедонам...
— Охир ман мефањмам-ку...
— Ба назари ман эшон ё тўра, гуфта, андаке мекебад...
— Ман њам чунин андеша дорам. Аммо аз одами росту рост-

кор кебидан хубие надорад. Ва набояд кебид. Балки ўро бояд 
ќадр кард, бо ў наздик шуд ва аз кирдори некаш истифода бояд 
бурд.

— Рост. Инро ман њам мефањмам... Ба ў чї бояд гуфт?
— Гум кардам фикрамро... Ња... Ўро бояд гуфт: «Чун ба дарво-

зайи ошнойи шоир расидем, дарвозаро аз дарун баста дарёфтем, 
кўба ба дар задем, саге фиѓон бардошта омад. Шоир номи сагро 
«Чорчашм» гирифта садо кард. Лек хомўш намешуд саг. Як навъ 
тарсу ларз њувайдо мегашт дар овозаш»...

— Ман ин хел шумо барин њикоя карда наметавонам
— Ин хел бошад, он чї дидем ба таври худат њикоят мекунї. 

Бо садойи саг дами дарвоза омадани пирмарди масчоњиро. Номаш 
Амирхон. Чї хел ба дења тохт овардани Њомид-ќўрбошї ва Азиз-
бекро чун сарбоз дастгир карда бурданашро... Вале њоло маълум 
нест, ки дастайи ѓоратгари (њамин хел мегўйї) Њомид-ќўрбошї 
дар куљост. Ња...Боз одам љамъ кардану йигитњоро бурданаш, ба 
итоат дароварданшро њам мегўйї. Ин зарур.

— Ман намефањмам ин њамаро!
— Чун ў маро тарафдори босмачї мепиндорад, њама њарфамро 

баръакс мефањмад ё найранг. Боз ту хубтар мегўйї ба русї. Ман 
канда-канда мефањмонам, гумон мекунад, ки њилла мекунам.

— Не-не, ин хел не, љаноби шоир... Пештар ишора кардам-ку, 
њама айб дар њамдиёрињойи худатон: онњо њам менавиштаанд ба 
уезди Самарќанд ва њам баъзеашон хабаркашї мерафтаанд; шояд 
ягон бадбинатон бинї халонда бошад.

— Ин хелинњо кам нестанд. Шоиршавњову саллабандњо бисёр. 
Лекин њама бадї аз дасти бекњо, мансабхоњон. То дунё њаст, нафси 
бад њам њаст. Охир онњо њам бояд овоз бароранд, то мардум ши-
носадашон. Овозайи Рустам бењ аз Рустам, мегўянд. Чунинон 
овоза бароранд њам, ба бадї мебароранд, ки бадтар аз ин рўзи 
сиёње нест. Шумо медонед, ки Рањмону Шайтон аз як шикам ба 
дунё омадагї?

— Шунидаам, лекин хуб намедонам.
— Њааа... Ин чизи муњим аст. Дар китоби Зардуштї ин афсона, 

хоњ бофта бошад, хоњ рост, ин чиз њаст. Гўё Њурмузд – худойи 
некї ва Ањриман – худойи бадї аз як шикам ба дунё омадаанд. 
Худованд ањд кардааст, ки кадоме пеш рўшаниро бинад, сарва-
рийи олам ўро дињам. Чун Ањриман – Шайтон дар пас будааст, 
ин њарфро шунида, шикамро дарида пештар рўшаниро дидааст, 
Худованд сарвариро ба ў додааст. Дар нахуст олам дар итоати 
худойи Бадї шудааст ва девон оламгир будаанд. Сиёњї бар сапедї 
чира будааст. Сонї Худованд сарварї Њурмуздро бахшидааст. 
Ањриман боз чолокї карда бар дўши Њурмузд нишастааст ва њар 
яки мо агар шайтон набошем, шайтон бар дўш дорем...

— Ман ба полковнок Шатенин њамаро мў ба мў мерасонам ва 
мегўям, ки љаноби Туѓрал чї марде бузург аст.

— Ташаккур, мўњтарам Ѓайбулин. Њамин њоло – шаби бисту 
якум ба бисту дуввуми июн шабу рўз баробар мегардад, шояд 
корњо њам дуруст шавад ва Шўроњо пирўз оянд.

— Мегўям, – мегўям, љаноби шоир...

— Шоир чї мефармояд.
— Чизе рўшан нест, рафиќ полковник. Ба њар таќдир бояд то 

субњ сабр кард.
— Таќдир... таќдир! Дар Масчоњ хунхўрї. Мо ин љо сабр ку-

нем? Агар мурод сабру дамгирист, дар Русия, дар Самарќанд ялло 
карда мегаштем.

— Рой шуморо, љаноби полковник! Мо сарбоз.
— Инро ман медонам. Лекин нияти шоирро намедонам.
— Нияти шоирро? Нияти шоирро? Шоир чї ният дорад? Он 

чї шумо ният доред... Давлати Шўро пирўз шавад. Мардум аз 
љабру зулми амиру бекњо рањо ёбад ва олам гулистон гардад... 
Шоирон аз рўзи азал ин чизро мегўянд.

Сарњанг Шатенин гўё ба ин чиз ањамият надод ва амр кард:
— Отряяяд! Бедорхоб бош!
...ва афзуд: «Шоир як чизро надонад, намегўяд.»

Сапедадамон боз бо амри Шатенин пой бар рикоб карданд.
Мардуми рўњафтода андар гирдсанги зери садайи азим ѓун 

омада, туѓи сафед бардошта буданд сари асоњойи пирї. Чун ба 
чашми талоя ва худи сарфављу сарбозон рост омаданд, полков-
ник Шатенин дасти «бозист!» бардошт; кафи даст љониби анбўњи 
мардум ва пушти даст ба сипоњ, инони аспашро кашид ва аспони 
дигар аз канору паси он бозистоданд. Гўйї ду лашкари ноогоњ аз 
њамдигар рўбарў, вале андаке дуртар аз масофайи љангийи маъмулї 
сафу радда кашида буданд. Яке парчами сурхи ситорадор дошт, 
дигаре туѓи сапед ва ягон-ягон сабз, ки саллаву дастор пора карда 

ба сари чўбу асойи пирї бардошта буданд. Ба гумон ва андешайи 
хеш байраќи оштї афрошта буданд. Аммо дирафши эшон латта-
порањойи дарахти чинор, тут ё туѓи чилламазорро мемонд, ки аз 
либоси тифлони дардманд ба шохањойи он кашол мекарданд. Он 
латтапорањо њарранга, аммо туѓи вешистињо баройи мењмоннавозї 
ва њамфикрї тасма-тасма алвонљ мехўрд. Шатенин ду тан савори 
мусаллањ фиристод. Аз он љониб пирмарди монанд ба Рўдакї, 
на салла, балки пешонабанди сабз гирди сар баста, сари асо низ 
дирафши ошнойї бардошта пеш омад. Њамроњи ў як писараки 
таќрибан шаш-њафтсола буд, ки ба љойи ливо як пархомайи уќоб 
ё тазарвро боло дошта меомад.

Туѓрал шинохт ин ду танро; пирмард – Амирхон ва кўдак пи-
сари Азизбеки дўсти ў буд. Танашро фарошо гирифт, ба пўсташ 
мурѓак давид. Сўйи фармондењ Шатенин нигарист, ки ў низ ба 
шоир менигарад. Надонист чї фармояд ва ё чї ишора кунад. Ба 
њар њол таъзимнамо кард Туѓрал. Аммо Шатенин сар андохтани 
ўро ба таври хеш фањмид ва зуъмдор рў гардонд.

Дар миёнайи ба ном ду лашкар чањор тан дар гуфтугузор бу-
данд. Туѓрал чашм аз онњо намеканд ва чун ин ду тани омадаро 
мешинохту медонист, дилпур буд, ки аз эшон бадие рух надињад. 
Зиёдтар аз пирмард писарак дида ба ў дўхта буд. Шоир яќин 
мекард, ки пирмард воќеайи шабинаро ба вай гуфтааст.

Сари аспон гардониданд фиристодањойи сурхњо. Шатенин баё-
ноти ононро шунида табассум кард ва љилав зад, ки пеш раванд. 
Чун пирмарду писарак ќойидайи лашкардориву лашкаркашї ва 
одоби пазиройиро хуб намедонистанд, аз рўйи софдилийи кўда-
конаву пирона аз рўйи роњ канор нашуданд. Чун саворон наздик 
омаданд, њарду даст пеши бар гирифта тољикона бесадо «хуш 
омадед» гуфтанд. Пирмард љилав кашид аспи Шатенинро пирона 
ва кўдак тохта назди аспи Туѓрал гузашт ва рўй ба мўкийи сур-
хи ў расонда дудаста аз рикоби ў дошт. Туѓралро буѓзе гулўгир 
кард. Пиёда шуда баччаро ба танг кашида рўйи роњ нишастанї 
буд. Аммо одоби сипоњдорї иљозат надод ва њам аз амри сардор 
берун буд. Дилаш мегирист, ки њамин хел як нармдиливу озур-
дадилї; рањимиву ѓамхорї дошт. Бо вуљуди ѓурури баланд, як 
навъ дуруштї доштанаш (нисбат ба касони баду бадкор) аллакай 
сиришки чашми дилаш равон гашта буд. Аз аќлу тамиз рафтор 
кард: килкпари дасти ўро гирифта ба дастор халонд ва худи пи-
саракро бардошта ба пеши зин нишонд.

Теѓи офтоб лашкари хурд ба пойи пирмард то назди мардуми 
дўстхоњ омад. Мардум на чандон зиёд буданд; пирон ва кўдаконе, 
ки дар чунин синну сол ё падарашонро бурдаанд ва ё љафо аз за-
мона кашида дар орзуйи кадом рўзи сафед њастанд. Аз тухми зан 
касе набуд. Зеро њангомањо ва гўйишњойи дањон ба дањони баъзе 
бефаровездањонњо занонро аз дучор омадан бо «кофирон» гурезон 

медошт ва заифони Кўњистон аз марди бегона рў панањ мекар-
данд. Аз ин рў халќ башумор баромааст. Нону намак доштанд. 
Дар суфайи зери сада дар корсонњо љурѓот, дар сабатњо зардолу 
гузошта буданд ва ду гўсфанди кандапўст дар шохи сада кашол 
буд, ки фурсати пухтан накарда чунин амалро пеш овардаанд, 
ки мењмонон фурсат дошта бошанд, мепазанд; фурсат надошта 
бошанд, њамроњ баранд.

Аммо фављи камшумор њам пиёда нашуд. Шатенин бодиќќат аз 
назар гузаронд мардумро ва аљабаш омад аз пазироийи онњо. Лек 
чизе нагуфта пиёда шуд, лаби нон шикаста ба намак тар кард ва ба 
дањон гирифта, аз рўйи таомулашон, каллапўши ситорадор аз сар 
гирифта ба онон салом дод. Пасон мардум ба алайк љониби онњо 
омада ба пойи Туѓрал рехтанд. Шатенин њайратзада нигарист, ки 
ин њама на ба пазироийи сипоњи рус, балки ба эњтироми Эшони 
Тўра будааст. Зеро бонавбат пеши ў хам шуда, мўкиашро дастмол 
карда, ба чашм мемолиданд; «пеши потон мурам» гуфта канор 
мерафтанд. Шатенинро бад расид. Њарчанд мешунид, ки мардум 
«Пеши потон мурам, Эшони Тўра, њамроњи инњо озодї меоред!» 
мегуфтанд, Шатенин чизи дигар медонист муомилаи халќро.

— Ман не, инњо бо сарварийи полковник Шатенин шуморо аз 
љабру зулм озод хоњанд кард, – мегуфт.

Лаби полковник намешукуфт. Кина гирифт. Ва аз фикр гуза-
ронд: «Чунин будаед, ки ќўрбошї адабатонро додааст.» Ва ба њељ 
чиз нигоњ накарда «Мо дер мондем. Дар Масчоњ моро нигарон!» 
гуфта зуд ба асп савор шуд ва миёни одамони кўчабоѓи зинда 
кушодаро гузашт.

Туѓрал аз пари туѓрал тољ гирифта буд. Хеле шинаму зебо 
менамуд ва ба феълу атвор ва ќиёфайи ў мувофиќ афтода буд. 
Ба хусус, ки биниаш минќори шоњинро мемонд. Туѓрал тахаллус 
гирифтани ў муњаббате ба устодаш Шоњин буд. Њарчанд медонист, 
ки туѓрал шакли туркийи «шоњин» аст, хубтар аз ин чизе пайдо 
накард, то ба устодаш бахшад:

Бўалї бувад пешам дар сулуки маљнунї,
Донишам кунад акнун аз Арасту афзунї,
Синайи Балиносаш Туѓралам кунад хунї,
Гашт њосили Шоњин шавкати Фалотунї,
Баъд аз ин ба Хатлон њам гирудори Юнон шуд!

Чунин зебоийи мурѓонайи шоир Шатенинро нафорид, ки на-
форид. Зеро зебоийи шарќиёна, ѓурури шоирона, донишмандийи 
пирона ва ин ќадар эњтироми мардум ѓаши полковники кинаварро 
меафзуд, њарчанд, ки Туѓрал љуз эњтиром ба ў коре ё хидмати 
нољое накардааст. Аз рамузи кор полковник Шатенин дар борайи 
шоири чу шоњин зираку баландпарвоз бисёр чизњо медонист; хон-



370

да ва ё шунида буд. Зеро бисёр мегуфтанд дар борайи шоириву 
донойиаш ва бисёр менавиштанд аз «бадиву душманиаш» ба уез-
ди Самарќанд.1 Туѓрал медонист дасисаву ѓаммозињойи душма-
нонаро, њасуди шоиртарошонро, ки аз фурсат истифода бурда, 
ќалами кунд ба шикоятнависї тез карда буданд. Зеро ошкоргўйї 
ва тундийи Туѓрал онњоро ба танг меовард. Боз шаройити сахти 
кўњистон, камзаминиву беманзилї тўњмат ба сари ў бор меовард, 
ки њамчун райиси кумитайи ислоњоти обу замини кенти Фарѓар ба 
халќ замини зист намедињанд. Дар ин боб кинайи ба Мансурхон2 
доштаашонро њам ба сари шоир зада шикоятњо менавиштанд ва 
аз њама бадтараш он буд, ки Туѓрал худро дўсти Шўро вонамуд 
мекунаду дар асл чун эшонзода, тўра ва миллатчиву ватанпараст 
душмани Шўрост. Њамин чизро Шатенин чун сурб ба гўшаш 
рехта буд.

Аммо касе намедонист, ки Шатенин кист? Аз рўйи вазифа љон-
нисори артиши рус; ба кўмаки љанговарони сурх ба љанги Масчоњ 
дастайи ёрирасон мебарад, то ватандорон ва мењанпарастони 
масчоњиро торумор кунанд. Лекин сўњбат аз сурхњо равад, сафед 
мешавад; сўњбат аз сафедњо равад, сурх мешавад. Касе чунин ранг 
гирифтани пўсти нафису беранги ўро рамуз намегирад. Фаќат 
ранг дигар мекунад ў; баракси ранг гирифтани бўќаламун. Лек ба 
сўњбат шарик намегардад. Сахт диќќат ва гўш медињад.

Дигар кас мешуд, дар ин сафар бо Туѓрал хуб сўњбат карда, 
бисёр чизњоро пурсида, маънї мекашид. Аммо ў хомўш аст ва гўё 
Туѓрал дар ин роњпаймойї нест; дастуру наќше њам надорад. Зеро 
ў кї будани Туѓралро, ба таври хеш, бењтар аз худи ў медонад.

Туѓрал дар борайи Шатенин чизе намедонад; њатто шарњи њо-
лашро. Њамин ќадар, ки ба ёрийи аскарони руси ба муќобили ба 
ном босмачиёни тањљойї љанганда меравад чун ёвар. Лек дилаш 
гувоњї дињад, ки росткор нест; нодўст тобад.

«Ман дар борайи чунин касон, бахусус дар борайи Шатенин, 
ки аслу насаб ва шаљарааш рўшан нест, набояд фикру андеша 
кунам. Лекин ин девсурат њоло лозим нашавад њам, рўзе симояш 
ба кор ояд. Зеро дар як роњ ду ранг: сапеду сиёњ тор кашиданаш 
хуб нест. Лек чї метавон кард, ки Њурмузду Ањриман аз як шикам 
рўйидаанд. Аз Мароќанд то Масењољо њафта мешавад, ки пушти 
зинем. Аз дари аввали ин саройи дудар ворид гашта аз дари дигар 
баромаданро касе намедонад. Ва ё аз дари якум баромада рўшанї 
бинад кас ва ба дари рў ба рў баранд, ки љуз зулмот чизе нест. 
Аз зулмот ба зулмот. Лек нашудааст, ки аз ду дар рў ба рў омада 
бошанд. Ин Офтоб аст, ки меояду равшан мекунаду меравад ва 

1. Идораву љойњойи дахлдори уезд.
2. Њокими кенти Фарѓар; бародари Наќибхон Туѓрал.

боз меояд... Зеро кори ў барњам задани Зулмот аст, абад-уд-дањр 
таъќиб мекунад... Лек њайњот!

«Ќасидайи бузургон»-ро аз нав бояд навишт. Зеро ман машќ 
карда будам. Ин роњу ин сафар маро бедор кард, ки пеш аз ман 
чї ќадар бузургон азобу азият кашида, мубтало ба балоњо гашта 
буданд; луќмайи оташу обу неши тиру найзаву дашна ва сари дору 
бораву љарї шудаанд. Дар он ќасида љойи ман низ бояд бошад. 
Он яроќу аслињаву зањру заќумњойи «бузургкуш» кўњна шуданд. 
Тири сўзон баромадаст. Тарси ман аз он. Ба назарам менамояд 
ва хоб мебинам, ки љони ман аз он месўзад... Љони ширини ман. 
Дар роњи њаќ кўшидан ва халќ сўйи озодї њидоят кардан бадї 
бошад, некї чист?

Шояд баъзе кўмаку мададро мардум аз тангдастї, ноилољї ва 
зориву забунї некї пиндошта бошанд? Аммо бадї ин кори шайтон 
аст. Шайтон дар хуни инсон аст, бар гардани ў бор мешавад, аќли 
ўро мегирад, љилавашро ба њар сў мегардонад ва кас бадї мекунад. 
Агар Ањриман аз аввал дунёро сарварї намекард, одам барра 
барин орому бегуноњ чарида мегашт. Зиёнаш ба касе намерасид. 
Њарчанд баччайи одам аз ибтидо орзу мекунад, ки шайтонро даст-
гир карда, лаљом зада савор шуда гардад, наметавонад. Баракс 
одам шайтонро бар дўш бардошта мегардад.

Аз афти кор шайтон бисёр. Вагарна як шайтон бар гардани ин 
миќдор љондори рўйи Замин намерасид. Мазмун: њама шайтон ё 
андаку бисёр шайтонї доранд».

Сахт парешон аст Туѓрал. Аз андешањойи маѓшуш ё аз тундийи 
сардори даста, ё худ ёд кардааст наздиконро. «Дар Самарќанд 
ором нишинї, хуб набуд, шоир? Туро кї монда ба њар кор њамроњ 
шуданро. Муллошарифро гум кардам; дўстамро. Аз пас меояд. 
Аз Тўтї хабар меорад. Ё барнагашта бошад ба њавлийи Тўтї? 
Зеро аз Сияњоб то он љо рафта боз омадан ваќти зиёд мегирад. 
Дилам гувоњї дињад, ки дунболагир меояд. Њўўў њамон саворайи ба 
чашми њама ноаён Муллошариф бояд бошад. Соя ба соя меояд ў. 
Зеро ба ин даста њамроњ шуданаш аз рўйи одоб ва ќонун набувад. 
Лекин пайгир меояд, ки якдигарро гум накунем. Њар кас дар њаёт 
бояд чунин дилсўзу љонгараве дошта бошад. Шояд аз азал монда 
ин расм, ки одамро танњо гузоштан хуб нест. Балогир мешавад. 
Умуман одами танњоро бало мезанад. Дар њама љой; њатто шоњ 
бошад њам. Аз ин рў гањворайи кўдакро њам танњо намегузоранд. 
Ў бояд биёяд».

Туѓрал њис мекунад ё хаёле касеро мебинад, ки шебу фарози 
роњро савора меояд; гоњ-гоњ саре менамояд ва боз дар хамињо гум 
мешавад. Агар ў ва савори хаёлийи пас баробар ба сари балан-
дийи роњ бароянд, назаре якдигарро мебинанд. Вагарна яке дар 
баландї, дигаре дар пастї бошанд, якдигарро дида наметавонанд. 

Дар миёни низомипўшон њам Туѓралро фарќ кардан имкон дорад. 
Сабзљомайи болобаланд ва дастораш кабуд. Њарчанд Тўтї «Шумо 
њоло љавон, набандед ин салларо» мегўяд, Туѓрал розї намеша-
вад: «Ба эшонзода механданд». «Майлаш, дар Кўњистон бандед, 
шањр, ки омадед, гиред». «Њой Тўтиљон, маро дар шањр он ќадар 
мешиносанд, ки дар Кўњистон намешиносанд».

Ва њоло Тўтиро ёд мекунад. Нозњойи ўро пеши назар меорад: 
«Муллошариф мегўяд њамаашро, ки Тўтї чї гуфту чї фармуд?»

Сонї муќойиса мекунад ўро бо Муќаддам:
Боре Туѓрал савори тавсанаш миёни дењро мегузашт, ки гул-

духтараконро дид, ки дами дарвоза бозї мекарданд; «Њабобиљон» 
бозї мекарданд:

«Њабобиљон, њабобї,
Дастам гули сабобї...»

Гўён даст ба даст дошта арѓушт мерафтанд. Арѓушти аљиб, 
таронайи аљиб, бозийи аљиб. Шоир инони тавсан кашид, то диќќат 
дињад ба бозийи духтарчањо. Ду тан дастон сўйи њам ёзида, панљањо 
кашшак карда – ба њам андохта вазн ба пушт майл дода, гирд 
мегаштанд сурудхонон. Гоњи гирду чарх задан пойњо пеш мерафт 
ва сарњо пас. Љамолаку пўпаки дар мўй андохта аз тахтапушт дур 
гашта чу боли шоњин ба парвоз меомад; рўймолњо ё афтида ё ба 
гардан лаѓзида, духтаракони љуфт-љуфт бодрафтаро сурхрў ва зебо 
нишон медод. Яке нав бо љурѓот сар шушта бошад, дигареро мўй 
фахха буд. Инак нўки пойњо ба њам наздик омада тез мегарданд. 
Дастагул мешаванд.

«Њабобиљон, њабобї,
Дастам гули сабобї...»

Љуфти дигар сар мекунад ва тез чарх мезананд. Тарона њам 
тез хонда мешавад; бо суръате ки мегарданд. Аввал ором, пасон 
суръат мегирад. Туѓрал сари зин хешро фаромўш карда, майл ба 
пеш додааст, гардан ёзида дорад чунон ки паланг љониби ѓизол. 
Духтараки кокулонаш чилбофти ба назари шоир «расида» диќќати 
ўро сахт љалб кард: «Духтари кї бошад? Мешиносам њама сангис-
тонињоро. Духтари Муллоњасан бошад?» Духтар ѓизолсурат буд. 
Нафиси ќоматаш аз њамбозињояш болотар. Чашмонаш гўсфандийи 
љаззоб. Кокулонаш аз паси рўймоли рангпарида кашол ёфта то 
хами пой расидааст. «Солашро гирад, замин рўбад».

«...Чї њол дорад чамандї,
Фўта дорад чишмбандї.

Мачит1 ба мачит-а,
Ду кўрпайи чит-а.
Яктеша гирем-а,
Яктеша монем-а.
Ња, њуу дугона!
Ња, њуу дугона!»

— Э, бале, бале, бале! – баъди тамошойи зиёд завќ кард Туѓрал. 
– Ин суруду ин бозиро ба шумо кї ёд дод?

— Аз Амондара як духтарак омада буд. Номаш Анор. Њамон 
Анор ёд дод.

— Ёдаш ба хайр, аљаб бозие омўхтааст.
— Бай-бай! Чї номе? Номи худат чист?
— Номи ман? Номи ман? Ошхўру нонхўри љомадаррон.
— Бай-бай, чї номе?!
— Номаш Муќадддам!
— Номи худат – Девона! – ќањр омад духтарро. – Корат чї ба 

номи ман? Номи худата гўй! Ту номгирак?
— Рост мегўяд. Муќаддам Рост мегўяд... Духтари кї ме-

шавї?
— Духтари додом.
— Бале-бале! Њама духтарон духтари додошон мешаванд. Ягон 

духтар духтари амакаш нест... Ман бозийи шуморо дуру дароз 
тамошо кардам, гўш ба таронаатон додам. Воќеан њунари баланд 
доред. Агар шумо, духтарњойи ширин, малол нагиред, ман ба 
њунари шумо озмун эълон кардам. –Туѓрал аз кисабаѓал рўймол 
баровард. –Дар дил гуфтам, ки њар кас бењтар њунар намояд, ана 
ин рўймол мукофоташ. Ба назари ман Муќаддам муќаддамтар 
буд. Ин рўймол њалолаш бод!

Духтарњо завќ карданд. Аз шарму њаё кафи даст ба дањон ме-
бурданд, ки ягон чиз нагўянд. Муќаддам сурх шуд. Рўймоли ба 
сўяш дароз шударо намегирифт ва љониби савор намерафт.

— Бигир, духтар... Эшони Туѓрал ба њар кас рўймол наме-
дињад.

Ў аспро пошна зад ва баробар бо духтар омада, лигом кашида 
боздошт.

— Шарм накун, бигир! Туро насиб карда будааст.
Духтар, ки ин расмро намедонист, аз шунидани номи Эшони 

Туѓрал ифтихор карда дар куртааш нагунљид ва гўшайи рўймоли 
хеш зери дандон гирифта, ба савор нгоње накарда, гўё кўркўрона 
рўймолро дошт.

— Боракалло! Насиб карда будааст.

1. Масљид.

Чун савор бирафт, Муќаддам шодон ва тозон ба њавлї даромад. 
Модараш, ки нон аз танўр меканд, шодийи духтарро ва рўймоли 
сари дасташро дида њайрон монд.

— Чї гап шуд, Муќаддам?
— Эшони Туѓрал ба ман рўймолча дод!.
— Рўмолча дод?
— Чаро гирифтї?
— Ман дар мусобиќа аз њама хуб бозї кардам, тўњфа гўён...
— Уффф... – пушт дар пояйи танўри барќад такя гузошта ни-

шаст: – Оббооо!
Сўњбати модару духтарро шунида падар аз сайисхона, ки асп 

ќашав мекард, бурун омад:
— Чї кор шуд?
— Ба дасти ў нигаред, мардак. Эшони Туѓрал рўймолча до-

дааст.
— Оббоо-е! Эшони Тўра корашро кард.
Вале духтар аз ин њарфњо чизе намефањмид. Шояд солаш на-

мерасид?
— Духтар! Њазор бор гуфтам, ки аз дарвоза берун набаро! 

Туро чї мондаст ба «њабобиљон?» Ана акнун «њабобиљон» гуфта 
гард.

— Аз куљо ёфта омадед, мардак, њамон амондарагињоро?
— Занак! Амондарагї айб надорад! Айб дар туву духтарат! Кї 

мондаст ўро ба бозї! Чаро гирифтї рўмолчаро?
— Тўњфа гуфт. Ѓолиб омадї дар озмун, гуфт.
Падар љањл накард. Балки ба андеша рафт: «Аз чанги эшони 

Тўра баромадан осон нест...»
Ва њамон бегоњ хостгорњо омаданд. Падар аз сайисхона наба-

ромада занро фармуд, гўяд, ки онњоро ќабул карда наметавонад; 
мардак Масчоњ рафтааст. Зављињо ноумед баргаштанд. Аммо 
Туѓрал ноумед нагашта боз мефиристод хосгорњоро. Оќибат па-
дари духтарро боре дар сари кўча дучор омаданд ва ў ночор па-
зируфт фиристодањоро...

Аммо зери чодари арўсї коре шуд ношуданї. Гоње ки шарбати 
висол мехўронданд, янга аз дасти шањ косайи шарбатро гирифта 
беруни чодар бурданї шуд, ки коса ба лаби чодар бархўрд ва 
шарбат рехт. Туѓрали нишону аломатдон ва расму ойиндонро 
хуш наомад чунин ноомади кор. Хиљолат кашид. Ва њоло њамон 
лањзаро ёд меорад, ки бояд таъвил дошта бошад. Ва чизи дигаре, 
ки сахт таъсираш кардааст, сўњбати падару духтар буд:

— Муќаддамљон, то аз Самарќанд бозомадани ман ба модарат 
гўш дењ ва њудаю бењуда ба кўча набаро.

— Наравед дадаљон, ман метарсам.
— Аз чї метарсї, духтарам?

— Аз каргас. Вай дойим болойи дења давр мегардад. Мегўянд, 
ки баччабарак аст.

— Њар кї гуфтааст, дурўѓ гуфтааст. Каргас бачча намебарад. 
Вай мурдахўр аст. Сагу хару молњойи њароммурдаро ба љарињо 
афканда бошанд, њамонњоро мехўрад. Натарс!

— Не! Наравед! Баччабарак омада маро мебарад.
— Ин хел парранда нест, духтарам.
— Худатон афсона мегўед-ку? Симурѓ Золи Зарро бурда дар 

лонайи чўљањояш калон кард.
— Э вай дигар, духтарам. Золи Зар сафедмўй ба дунё омад. 

Падараш аз ў рўй тофта, аломати нохушї дониста, фармуд, ки 
паси кўњи Ќоф бурда партоянд. Бурда партофтанд. Симурѓ ўро 
ёфта, ба лонайи чўљањояш оварда, бузург кард...

— Њарчї бошад-набошад, наравед, дада. Баъд ин зоѓи сиёњ 
шох ба шохи дарахтон гашта, дар чиллайи тобистон «ќаррр!» 
мегўяд. Ин њам хосият надорад мегўянд.

— Хуб, духтарам. Ман аз Самарќанд тиру дору меорам. Ин 
зоѓи дањансиёњи бадниятро мепарронам. Ту парешон нашав.

— Наравед, дада!
— Ман бояд равам, духтарам. Ба дўстон ваъда дода будам. 

Онњо нигарон мешаванд. Бобойи Тамњид мадад мекунанд, китоби 
нави маро мебарорем. Ана њо он китоби тогдон барин. Се сол шуд 
ба нашри ин китоб. Навашро бояд барорем. Ту осуда бош. Ман 
ки омадам, худо хоњад, њама корњо наѓз мешавад.

— Набошад, аввал ин зоѓи дањансиёњро парронед, баъд равед. 
То омадани шумо гўши маро кар мекунад.

— Тир тамом шудагї, духтарам. Ана ин парро гир, – пари ба 
салла задаро гирифта ба духтар дароз мекунад. – Медонї-а, ин 
пари чї?

— Пари туѓрал.
— Офарин духтарам! Пари туѓрал – пари шоњин. Њамин, ки 

ягон ноомади кор шуд, худо нишон надињад, ин парро дуд мекунї 
ва Туѓрал расида омада, њама корњоро сомон мекунад.

— Симурѓ барин-а, дада?
— Медонї-а, духтарам? Акнун рухсат дењ, бо дили кушод ман 

ба сафар бароям.
— Хайр! Худо ёратон, дадаљон!

Сахт гирифтори андешањойи радду бадал аст. Худ ба худ ситеза 
бо кињое кунад:

«Давлатро, ки њифзу њимо карда натавонї, туро кї мондаст 
ба подшоњї, амирї? Аробайи худатро кашї, чї шавад? Чаро ба 
аспи тезтаки дигарон савор шудї? Ба умеди зўру тавони давлати 
њамсоя давлатдорї кардан аблањист. Дар тангдастиву гирифторї 
њамсоя тамошобин шавад. Пасон њамон њамсояйи зўру њолдон 

ќабратро канад. Агар зўр будї, аљнабиён, бегонагон ба хоки ту 
талоя наомада буданд ва чун табибу њакиму сайёњ љосус наоварда 
буданд. Соњиби кўр! Давлатдорї аз хўрдану ридан иборат нест! 
Буну марзро њимоя бояд кард, мардумро бояд кор бурду нон дод. 
Љанг карда наметавонї! Аќаллан марзу бунро њифзу дифоъ бикун! 
Эй Худо, чаро инњоро андар рўйи замин сояйи хеш хондї, ки бо ту 
сухан гуфта шаваду бо онон на!? Гўё ту Худойи Худованд ба онњо 
фармудайї ва акнун ќозиву муфтиву асас дар пањлўйи њоким рост 
истода давлату њукуматро ба по доранд. Ай Яздони пок! Магар 
надонистї, ки онњо гургу хуку рўбоњ дар пўстї одамї њастанд, ки 
то омадани шеру хирсу паланг њамаро нобуд созанд. Ва мардум 
ѓизолу моњї буванд, ки њама зўрон сайдаш кунанд. Мо ба онњо 
бовар надорем, вале чун сояйи Худо ном бардоштаанд, маљбур 
мешавем сар андозем. Агар ман ростро гўям, шаккок ном мебаро-
рам ва бо фатвойи гургу хуку рўбоњ ба асфаласофилин меравам. 
Чї бояд кард? Аз дањони баста њам суде нест. Бисёр мувофиќ ояд, 
пўсти худатро њимоя кунї. Вагарна сарбозї бад нест: то «њуљум!» 
нагўянд, оби шикаматро намељунбонї...»

Туѓрал даст ба њалќайи салла бурд, ки пари шоњин дар љояш. 
Ин паре, ки писари Азизбек дар вохўрийи Вешист бахшида буд. 
Њоло шоир андешайи онро њам дорад, ки ўро пайдо карда, албатта 
ин парро нишон медињад ва мегўяд: «Писарат бахшид. Зинњор 
кард, ки падарамро ёфта, кўмак кунед, гашта биёянд». Лекин аз 
дасти Њомид зинда бозгаштан амрест муњол. Ман ин чизро ба 
писарак нагуфтам. Гуфта њам намешавад. Аммо Њомид аз худ 
рафтааст: аз рўйи миш-мишњо ба касе сар намефурорад ва лашкар 
љамъ карда сипоњашро аз сипоњи Асрорхону Нусратшоњу Холбўтта 
зиёдтар карданист ва њамайи онњоро шикаст дода, мири Масчоњ 
шуданист. Аз рўйи гапњо Њомид на Сурху на Сафед. Осиповро 
њам бад мебинад, Мадаминбеку Кўри Шермату Эргашро1 њам. 
Аскарони Сурхро њам. Маќсаду мароми ўро љуз худаш касе наме-
фањмад. Ба торољгар монанд нест. Аммо баъзе кирдору рафтораш 
ўро торољгар, хунхор, роњзан нишон медињад. Ба хусус гоње ки ба 
хадукаш расанд; муќобилаш хезанд; пеши роњашро гиранд ва ўро 
«номусулмон» гўянд. Фољиайи Дашти Мањрў њам аз он сар зад, 
ки Ёрмуњаммад ваќти дар боѓи ќозї чошт хўрдан дастайи ўро бо 
як гурўњи калтакдор муњосира карда, нобуд сохтанї шуд. Дигар 
гўё тарафдори халќ; ватанашро њимоя мекунад. «Аз њељ кадоми 
ин омадањо суде нест. Фарѓонагиву Ўротеппагї њам метозаду 
месўзад, аљнабиаш њам метозаду месўзад. Мо мисли донаем, ки 

1. Ќўрбошї. Бо 700 нафар баъди шикасти љанги Фарѓона ба Оббурдон назди 
мири Масчоњ меояд.



377

пири бедандон дар ўѓур андохта, кўфта, талќон карда мехўрад». 
Аќл доштагї барин Њомидаш. Лекин маъќади худро бо шохи гов 
љанг андохтан... Шояд хунаш гарм бошаду фањмаш ба бисёр чизњо 
нарасад. Оташро хомўш мекунам, гуфта, аз нодониву камтаљрибагї 
миёни оташ сўхтан њам кори доно нест.

каНОРи РЎд

Кушоду фарохтарин дењайи Фарѓар Урметан бувад. Аз балан-
дийи роњи рў ба рў шањрак метобад Урметан ва хонањойи сангиву 
гилиаш то даруни дара меравад, ки дарахтони сабзи ќадоба гувоњи 
зиндагидонийи ин мардум аст. Хонањойи ба назар бар якдигар 
cохта ва дарахтони зардолуву чормаѓзу сафедор, беду сада на-
мунайи дар канори рўд дењадорї кардани мардум аст. Оби дењ 
аз кўњ меояд. Домони русторо рўди Зарафшон пуршаст бурида 
мегузарад. Рўйи бомњо, сари марзањо ва борањо, ќади рўд ва рўйи 
роњњо пур аз мардум, ки ба маросиме омада бошанд. Аммо њама 
хомўш, карахт, дамбадарун. Баробари аз роњи калон сар задани 
дастайи ёрирасони русї њама чун суѓурњо даруни хонањо љо шу-
данд. Љо-љо рўйи бомњо пирон ё мардони багурда монданд. Аммо 
касони сари роњ баромада љо ба љо меистоданд. Гўё ба пешвози 
отряд баромада бошанд. Рангпарида, ноумед ва дилгир метофтанд. 
Мењмонро њељ гоњ чунин пешвоз нагирифтаанд урметанињо. Аз 
он сўйи рўд омадани садойи гиряву нола ва шеван фављиёнро 
парешон кард ва Шатенин Туѓралу Ѓайбулинро пеш андохт, то 
бо мардуми сари роњ баромада сўњбат карда чї шудани кору чї 
будани њолро бифањманд.

«Њомид-ќўрбошї тохт оварда буд. Њама ягитњоро чинда 
бурд!»

Як пирмарди бедандон, ки базўр ба асо истих буд, ворањойи 
дандон намуда посух дод.

Масъала рўшан шуд, аммо сабаби чунин тохт овардани ќўр-
боширо намедонистанд.

— Аз чї рў тохт овард Њомид? – пурсид Туѓрал.
— Душман наздик омада будааст, Њомид саллот љамъ мекар-

дааст, то омадањо оби Зарафшонро њаром накунанд.
— Не-не! Гап ин хел не! Амаки Ризо, шумо дар њама кор пеш-

хезї накунед...
— Волло гап њамин хел, шумо пешхезї накунед, Киромљон. 

Шумо њоло чўља. Ин чизњоро намефањмед. Гумонатон, ки ду 
хурўсчўља баройи як мокї љанг мекунанд. Не, ин хел не. Њар љанг 
маќсад дорад.

— Майлаш, шумо пири кор, њурмататон мекунем. Лекин Њо-
мид баройи њимоя кардани ватан ё нест кардани душман сарбоз 
љамъ намекунад. Вай ќувва меѓундорад, ки зўр шавад. Њоло бо 

љанг кордор њам намешавад. Як тамошобин. Шумо мана пеши 
командир баред, њама асрорро гўям.

— Гуфтан гиред, мо мерасонем, – ба сўњбат њамроњ шуд Ѓай-
булин-тарљумон.

— Гап њамин, ки Њомид њоло ба љанг намедарояд. Аз дур тамо-
шо мекунад, ки мири Масчоњ Султонбек бо урус чї хел мељангад 
ва аз дасташ чї меояд. Љангу нерўйи аскарони Сурхро њам меби-
над. Ёрийи Сафедњоро њам мушоњида мекунад. Њар кадомашро 
ба паллањойи тарозу монда бар мекашад. Чун ин ќуввањо љанг 
карда хароб гарданд ва бемадор шаванд, ба майдон меояд ва, ба 
гумони худаш, њамаро зеру забар карда, мири Масчоњ мешавад. 
Сонї бар зидди балчабекњо мебарояд. Чунин барномайи ўро як 
њолдон ба ман аниќ карда гуфт.

Пирмард дањон кушода ба Туѓралу Ѓайбулин менигарист. Гўё 
нигарон буд, ки аз дањони онњо чї сухан меояд, ки на бо гўшњо, 
балки бо дањони кушода ва ворањойи бедандон шунавад.

Туѓрал нигарист сўйи Ѓайбулин. Ў китф дарњам кашид:
— Ин њарфро командир ќабул мекарда бошад?
— Ин хел не. Дурўѓ! – сањл монда буд, ки аз гиребони Киром 

гирад пирмард.
— Амак, хархаша накунед, њамин хел. Зинда монем, меби-

нед!
— Ман хархаша намекунам. Ба ягон чиз талош њам надорам. 

Инаш њам бошад, унаш њам бошад, монад орому осуда зиндагї 
кунем. Ин чї гап аст, ки инаш аз дар набаромада унаш медарояд, 
ки лашкар хўрданї надорад, аспон гушна. Ѓамата хўрда биё буд-
дия! Дар ин сангзор ба ту беда кошта мондаанд, ки...

Ишора шуд, ки фиристодањо ба назди командир баргарданд. 
Чун њамеша Туѓрал пас истод ва тарљумон Ѓайбулинро пеш гузошт, 
то њама шунидаро ба командир расонад:

«Кори Њомид-ќўрбошї будааст, рафиќ командир! Солдат љамъ 
кардааст. Ба муќобили њама як-як љанг мекардааст».

— Курбаши? Хорошо!
Онњо мушоњида карданд, ки командир Шатенин дар дил шод-

монї дорад. Вале надонистанд, ки ин шодмонї аз чист?
— Отряяд, ба пеш!

«Рўњи муќаддас! Ба умеди авом нашав. Онњо як рама гўсфанд. 
Аз дасташон чизе наояд. Ба љое асо андозї, ба дигар сўй гар-
данд. Гап баровардаанд: «Подшоњ касе шавад, фарќе надорад. 
Шоњ бошад њам, гадо бошад њам; худї ё бегона бошад њам фарќ 
намекунад. Њар кї бошад, шиками моро сер кунад». Худат доно! 
Ягон подшоњ шиками халќро сер кардааст? Инашро њам, монем: 
ягон подшоњ оби шикамашро љунбонида кор кардааст? Ба дасти 
ягон махдум порайи ноне дода, фармудааст: «Ин нонро бурда ба 

Абдуљалили бистарї бидењ, ки вай чилла нишастааст. Аз гулўяш 
љуз об чизе намегузарад». Асли воќеа дигар: Абдуљалили дардманд 
аз бенавойї гўшанишинї ва гуруснанишинї кардааст. Дар суфрааш 
тирак занї, гарде нахезад. Дар хаммааш муш бозї кунад. Ба касе 
дасти ниёз намеёзад, ки додааш њамин ќадар. Аз азал насиба чунин 
будааст. Вагарна метавонист маро чоплус офарад, беору номус 
офарад, њаромхўр офарад ва ман бо чунин дода ифтихор карда, 
лаганбардор, косалес, хушомадгўй шуда, ишкам корсон карда 
гардам? Мардуми мо њамин хел симоњоро хуш дорад; њар ќадар 
шикамаш бузург бошад, бообрўй, боэътибор, доно, кордон, сарвар 
ва худодода ба шумор меравад. Каси хароб гўё аз нодорї таги 
пўсташ нам намегирад. Бољўрабойро гирем: пойи лучу сари луч 
дар зимистони ќањратун, дар маъракањойи базмороён яхи сойро 
бо табар шикаста дусатила об мекашонад. Мехўрдагиаш сарќут. 
Агар он њам дар табоќи кадом сер гашта бошад ва пеш аз ў касе 
надидаву нахўрда бошад. Нест касе, ки кавши кўњна дињад ва ў 
пойи кафидаву сармозадаро пинњон кунад. Гоњи аз рўйи барфу 
ях ба дами оташ доштан сих задани сўзанњойи пояшро танњо ху-
даш пай мебараду эњсос мекунад ва гум задани дилашро худаш 
медонаду Худо. Номи њамин њам одам. Оне, ки базм меорояд, 
низ одам. Бољўрабой гиряро намедонад. Ба њама чиз механдад. 
Аз њар чиз завќ мебарад. «Бољўрабой, поят ях кард» гўйї, «Било 
ња!» мегўяду механдад. Гўё сармо бардоштани пойи ўро худаш не, 
дигарон мефањманд. Доро парвое надорад. Њатто намедонад, ки 
шаби хидматгори ройгон чун гузашт. Њамин ќадарашро медонад, 
ки бемузд кор кард ба суди доро.

Охир мо њам инсоф кунем; бипурсем, ки кадом шоњ халќро 
сер кард? Кадом бой хидматгорашро баробари фарзанд донист? 
Дур наравем: мирони Масчоњро гирем: њоло њам халќро ѓорат 
мекунанд. Хўроку пўшоки лашкар ва йему хошоки аспонашон аз 
рўйи њалќ. Яроќу аслињаашон шамшеру шоф ва корду теѓњойи 
љойдорї; милтиќњойи шикорийи шањрисабзї. Онњоро њам бо зўрї 
аз дасти мардум гирифтанд. Аслињайи харидаашон милтиќњойи 
кўњнайи Осипову Эргаш фурўхта. Пас, осмон агар фурў ояд, ба 
сари бечора меафтад...»

шОХОБ

Он замон ин шохоби дурдасти Зарафшон, ки аз пешгањи рўд-
бор, аз зери пирчи ѓорсурат љорї мешуд, хеле сард, шаффофу 
ширин буд ва лаззати тармаро дошт. Рафта-рафта хеле хинг ва 
хокистарзада мегашт. Лаззату маззайи барфу тарма ва сардиашро, 
гуворойиашро гум мекард ва бо регу гил меомехт, ки хўрдани кас 
намеомад. Аз он баландињо чаро ин ќадар ба пастињо мешитобид, 
касе пайхас намекард ва сарфањм њам намерафт. Магар аз гармо 

пирч зуб гашта, њаљму вазнашро рўдбор нагунљонидаву набар-
дошта, њама бандњоро рањо карда буд, ки мешорид шитобзада. 
Ба харсангњойи миёни рўдбор ва каронањо сар кўфта, ќатрањо ва 
чангаш сару рўйи соњилнишинон ва сангњойи девора гаштаро тар 
мекард ва гоњ-гоњ сўйи осмон мељањид. Аз рўйи таљрибањо хун-
талаб мешуд ва њар сарзада ё дасту дил аз зиндагї шуста чунин 
бозї ва наѓмайи хуши Зарафшонро дида, бењушона худро миёни 
мављу тўфони он меандохт, то њамроњи лашу лушњо поён хамида 
аз њамагуна тавиши рўзгор ё ранљу азоби сангї рањо ёбад. Вале 
имрўзњо масъала ранги дигар гирифта буд: баъзе касон маљбуран 
хешро ба оѓўши сарди об меандохтанд. Зеро агар аз шањр фирор 
кунанд, ба кўњистон мерафтанд. Аз кўњистон ба шањр рафтан 
имконе надошт, чунки бо њама роњњо душман пеш меомад.

Зарафшон бењтарин гўрхонайи сарди аламзадањо ба шумор 
мерафт.

Масчоњ куному хафоли гургу рўбоњ ва дигар даррандагони 
хунхор гашта буд.

Бањори соли њазору нўњсаду њаждањ. Гоње ки кўњу пушта ва 
дашту даман ќабойи сабз дар бар мегирифт ва љо-љо гулу шукуфа 
ин матоъи минўйиву нилўйиро рангину наќшин гардонида буд, 
аз љониби Фарѓона, Уротеппа ва Панљакат мењмонони хондаву 
нохонда ба ин њавзайи миёни кўњњойи баланд ва пуртакобу талоќ 
ва дарањойи тангу тавила «ќадам ранља карда» бойиси носозї, 
љангу пархош; душманиву хусумат; бародаркушї; бадбинї, кинаву 
адоват; зинокорї ва хуни ноњаќ мешуданд. Аз Русия то Масчоњ 
њамин чиз ба расмият даромад ва рангњойи сафеду сиёњ ба Сафеду 
Сурх табдил ёфт. Ранги бадї сиёњ ба Сурх гашт ва агар Сурхњо ё 
Сафедњо мегуфтанд, мардум мефањмид, ки киро дар назар доранд. 
Сурх сиёњро хўрд. Ин ранги инќилобї ба сангистони Масљоњ 
њам расида, замин, об, шаху санг ва либоси мардуми онро хунин 
гардонид. Ѓайр аз даставу фављњо ва отрядњо аз љониби Уротеппа 
чањор тан марди эътимоднок ба ин марзу бум омада Њокимияти 
нави Шўро бунёд карданї шуданд. Яке Мирњошими уротеппагї, 
дигаре Ѓафур – оќсаќоли ќалъачагї ном доштанд ва боз ду нафари 
дигар – Валихўљаву Бобољон. Аз кадом дења буданашонро халќ 
намедонист, уротеппагї мегуфтанд.

Онњо дар дењайи мирнишини Палорак хайма зада, ба тарѓибу 
ташвиќи созандагони дунёйи нав пардохтанд. Касони аз зиндагийи 
сахти Кўњистон ба танг омадаро ба њалќайи хеш кашиданд. Бавижа 
тињипойњо, бепадарњо ва ятимони бекасро. Касони зудбовари аз 
миригарї ё бекигарийи Масчоњ ранљидаро.

Кўњи Нидо њар садоро бозмегардонд ва шахи Ойина акси њар 
шаклу суммотро нишон медод.

Онњо гарчи андар ќалъайи Ботурхўља љойгир шуданд, на шаб 
ором доштанду на рўз. Дару дарвозайи масчоњї ќулфу маданг 

надошта бошад њам, ќалъа ќуфлу маданг дошт ва онњо ин чизро 
истифода бурда, дарбаста маскан гирифта буданд. Дар паси дару 
тирезањо чанд тан масчоњийи љонфидову озодихоњ шабзиндадорї 
мекарданд.

— Мирзоњошим, бо масчоњийи љонсахту боору номус танњо 
мадоро кардан мумкин.

— Дуруст мегўед, Ѓафур-оќсаќол. Инњо аз мардуми мо њам 
сахттар. Дар орият мардуми мо кордбадасту лекин инњо гузаро.

— Одам ба муњит мутеъ мегардад. Аз миёни шахњойи сахт 
марди љонсахт мерўяд. Инњо дуо кунанд: «сарат аз санг шавад» 
мегуфтаанд. Дар пеши инњо як дањан аз зан ё духтар гап занї, 
дар бало мемонї. Ба љигари кас корд мезананд. Њўй, мана бенид, 
Мирзоњошим: омадан-ба омадему кора саришта кардан осон не.

— Наѓз фањмидед, оќсаќол. Мардонагийи соњиби њамин ќалъа 
Ботурхўљаро он ќадар таъриф мекунанд, ки... Мардонагиашро 
албатта.

— Золим њам будааст... Лекин «Масчоњ!» гуфта мурдааст. 
Ќўрайи аслињасозиашро њам дидем.

— Инњо њамин хел ба дилу гурда набошанд, зидди як мамла-
кати бузург мебароянд. Худамон шоњид. Лашкари Сурхро писанд 
накарда, лашкар љамъ мекунанд.

— Дар љоњойи мо инро «масхарабозї» меноманд, Мирзо. Ќойи-
да мушт ба дарафш задан аз рўйи аќл аст?

— Мо ин хел андеша дорем. Лекин онњо гумон мекунанд, ки 
фарѓонагї натавонист, уротеппагї натавонист, бухориву самарќан-
дї натавонист, мо метавонем. Ба назари ман панљоњу панљ сол 
пештар Осиёйи Миёна рахна шуда буд. Шунидагистед љангњойи 
Чимкенту Чочро?

— Медонам, Мирзо. Вай љанги забткорї буд. Ин љанги озо-
дихоњї...

— Мутлаќо дуруст. Фарќаш аз замин то осмон.
— Лекин инњо мегўянд, ки мо аз одамони оддї нестем. Ху-

намон ба Спитамону Деваштичу Муќананъ мерасад. Ба хаёлам, 
уротеппагињойи худамон њам њамин хел мегуфтанд.

— Њамин хел, оќсаќол: њамаамон аз як хун. Лекин инњо дигар-
ча. «Мо аз хуни тозаааш» мегўянд. Шояд ягон фарќ дошта бошанд? 
Мо андак-андак муросову мадоро мекунем. Лекин инњо чўртгў. 
«Мо палоракї! Чун теѓамон љавњардор!» мегўянд. Ман љўрањойи 
масчоњї дорам. Гапашон њамин: «Аввалаш хато макун. Хато, ки 
кардї, узр мапурс. Узрпурсї – бадтар аз гуноњ!»

— Њамин хелу мо ба чї гуна кас будани инњо кор надорем. 
Шумо калон, ман хурд, мо бояд вазифайи худро фаромўш наку-
нем.

— Њамин хел, оќсаќол.

— Масчоњї моро душман њисоб мекунад. Њол он ки мо ба 
фойидайи кор ин љо омадаем.

— Њамааш не, оќсаќол. Мефањмидагиш њай.
— Њай албатта...
— Оќсаќол, ин халќ анойї не. Њама чизро ба тарзу маънийи 

аслиаш мефањмад. Пањлўњойи дигарашро њам андеша мекунад. 
Гуфт-ку: «Чаро бо ман як шуда ба муќобили кофир намељангиву 
насињат мекунї, ки бо онњо як шавем?! Аз љабру зулми мирон 
рањо ёбем, мегўйї?» Љавоб надорад ин савол.

— Дард мекунад-дия, Мирзољон! Љони ману шумо њам месў-
зад. Дидаву дониста худамонро ба оташ мезанем, ки зоро насўхта 
бароем.

— Сиёвуш барин-а?
— Нигањдоранда њай. Хоњад, нигањ медорад...
Шаби тор. Шамъу чароѓе нест. Дар берун сари шахчањо ё 

зери дарахтони чормаѓз гавњари шабчароѓ нур мепошид. Лекин 
љуз думи хеш љоеро равшан карда наметавонад. Оташу алоб њам 
нест. Хоб њам нест. Танашон дам ба дам меларзад. Ду нафари 
дигар Валихўљаву Бобољонро њам ба наздашон даъват карданд 
аз хонайи шафат. Дар торикї якдигарро намедиданд. Аз нафас-
кашї ё садо њамдигарро тахмин мекарданд, ки дар фулон љойи 
хона ќарор дорад.

— Њоли саг бењ аз њоли мо. – Овози Валихўља баромад.
Аммо касе ба зудї пурсу посух накарда ба андеша рафтанд ва 

мулоњиза доштанд, ки чї маънї дорад фармудайи њамроњашон. 
Муддате баъд садойи Бобољон баромад:

— Гуфт-ку! Борайи сагкуш дорад ин љо. Сагњойи фартуту гар-
гинро аз сари љарийи бетаг ба зер меафкананд. Одамони бадро 
њам. Одами бад ин љо ќадри саг эњтиром доштааст.

— Ношукрї накунед, Валихўља! Шумо њам, Бобољон! Ба наза-
рам, мо њама чизро маслињат карда ба ќароре омадем, сонї ба ин 
тараф љўнї кардем... Дунёро дигар карда наметавонем, албатта. 
Аќаллан ягон кори нек кунем. Зоро бо њамин кору рафтори мо 
халќи бечора аз љабру ситам ё бољу хирољ озод гардад.

— Маќсаду муроди Шўроњо њам њамин, Мирзољон. – Тасдиќ 
кард Ѓафур-оќсаќол.

— Лекин бо собуни масчоњї љомашўйї накардаем. – ѓурунгид 
Бобољон.

— Инро њама медонад. Лекин ман фикр накарда будам, ки 
сояйи Бобољон ин ќадар тунук! – фармуд оќсаќол.

— Њааа...Ба ќитиќи паланги хуфта расидї, халосї нест. Аз 
гулўят мегирад. Зинда-зинда хунатро мемакад.

— Мирзољон, ман њељ чизро намефањмам. Ќойида, розї шуда, 
њамроњ омада, дар ин торикї ба ќитиќи якдигар расидан чї маънї 
дорад?

— Оќсаќол, гапи шумо дуруст. Лекин мо дар он хона то њол 
њамин масъаларо муњокима мекардем, ки як ќавми љонсахти кўњис-
тонї ба њарфи њукумати оламгири Шўро гўш надода, гапи моро 
мегирад? Аќлам намегирад.

— Медонам, ки аќлатон намегирад, уко! Ин масъала дар Уро-
теппа њал шуда буд. Дар Палорак омада дудила мешавед. Якта-
нимтайи мо набошем њам, њељ ќисса не. Аммо мо ба душман даста 
медињем. Онњоро шерак мекунем. Шўрош њам њељ чиз набудааст, 
мегўянд.

Оромї њукмфармо гашт. Ё њар кадом ба тарзи хеш андеша 
карда хулоса баровардан мехост ё гўш ба берун медод, ки чї 
њодисае рух дод. Садое набуд. Ѓафур-оќсаќол њарфи дар гулўяш 
бозмондаро бурун овард:

— Медонам, ки осон нест.
— Дуруст мегўед, оќсаќол. Мушкилї ба сар афтодаст. Илољи 

корро бояд ёфт. Дина дидед, ки одамон чї хел дудила. Мекалаванд. 
Аз шаройит, аз муњит бим доранд. Дар чунин шаройит ба онњо 
фањмонидан лозим, ки дигаргунийи њаёт чї маънї дорад.

Боз хомўшї ба миён омад. Онњо фањмониданї буданд, ки сахт 
мушкил аст мардуми Масчоњро ба гап даровардан. Ба назар сахт 
монда шуда буданд ё хулоса бароварданд, ки суде надорад чунин 
бањс. Ба њар њол равшанийи кирми шабчароѓ барин аён гашт, ки 
њамроњон чандон омода нестанд ба кори дастзадаашон. Хомўширо 
авло донистанд.

«Аааа!»
Фарёд зад ними шаб Бобољони камгап.
— Ўй! Чї шуд ту-ва?
— А?
— Хоб дидї?
— Ња.
— Чї хоб дидї?
— Хоб дидам, ки ба љари Сагкуш андохтандам. Хайрият, ду 

мурѓи азимбол, симурѓ буд ё уќоб, омада доштандам.
— Гуфтам, хоб нарав... Бахтат омад кардааст.
— Ба хоб монанд набуд, Валихўља. Ѓанав кардам. Чашмам 

пўшидаву дилам бедор буд...
— Ё Буњовиддин! – гиребон гирифт Валихўља. Аммо касе надид 

дар торикї гиребондорийи ўро. – Ў уволак, мана бин...
— Њамааш маълум шуд, – сухани Валихўљаро бурида, – ка-

фанамон дўхтагї. Пагоњ мана бурда аз аѓбайи Оббурдон усун 
накунед, мурдама мебаред.

— Мурда бурдан осонтар аст аз зинда бурдан, – њамроњ шуд 
ба сўњбат Мирзохўља.

— Њамааш њамин, Бобољон? Бо чунин ѓайрат ба Масчоњ омадї, 
ки онњоро ба гап дарорї, тарафдори Шўроњо шаванд?

— Мо ба љанг наомадаем-ку, оќсаќол. Тарафдори мо ё Шўро 
нашаванд, боз харамонро хала карда рафтан мегирем.

— Не-не! Њамон гапи аввалаат дуруст: мурдета мебаранд. Ка-
фанат њам дўхтагї...

— Воњ! – Мирзоњошим сухан тамом накарда, воњима кард 
Валихўља.

— Э-э-э! Инаша бин! Валихўља! Туро њам аз љар андохтанд?
— Не, Оќсаќол! Мана саг газид! Саги љинї!... Берун маѓал.
— Чї хел маѓал? Маѓал-паѓал нест!
— Њамон касоне, ки дина тарафдори мо буданд, куллук карда 

мебаранд.
— Љинї шудайї, Валихўља. Ё валигї њам дорї?
— Шумо њама пунба задаед ба гўш. Масчойињо ѓазо карда-

анд.
— Бояд ѓазо кунанд. Аз мо барин тарѓиботчињо њамин ќадар 

фойида мерасад. – Оќибат кафид Мирзохўља. – Шумо тушберо 
хом шумурдаед! Пагоњ ман дархост менависам. Тройка судатон 
кунад, бедор мешавед.

— Ба умеди Парпї-Ато1 нашавед, ки мераведу дар оби чашма-
аш ѓусл карда сињат мешавед. – Озурдадил ва ранљида ва кинояо-
мез сухан гуфт Оќсаќол: – Акнун мурдайи љиниатро бурда дар оби 
Парпї-Ато тар мекунанд, то мурдањойи гўрро њам љинї нагардонї! 
Ќойида, мо бо чунин умед, љонбагарав ин љо омадем?

— Монед, оќсаќол. Як дањан хушгўйї кардем, ки шаби тира 
зуд гузарад, шумо рост бовар мекунед. Ана-ана! Ин садойи чї?

— О ин садойи Зарафшон-ку! Бод меорад.
— Ё шумоён кар, ё ман девона.
— Ё њарду. Паси деворњо пур аз босмачї. Девонаю дурўѓгўйро 

пўст мекананд.
— Аз дањонатон шамол барад, оќсаќол, ин ту нагўед!
— То бад нагўйї, нек наояд.
Дар торикї якдигарро намедиданд. Намедонистанд, ки ранги 

рўй, вазъу њол ва њаракату имову ишорайи узвњойи сару рўй ва 
ангуштон чї гуна мешавад ва чиро ифода мекунад? Кї ларзидаву 
тарсида сухан мегўяд; кї сохтакорї мекунад; кї масхарабозї дорад 
ё ба хадуки яке расиданї шуда мегўяд; кадоме аз чунин кору бор 
шод њасту кадоме ѓамї? Њар кас худаш медонад. Худованд ин 
замон дар осмон чароѓак мезад, як назар медиданд њолу мањоли 
якдигарро.

«Сањар шуд, як чирим хоб кунем!»

1. Чашмаест дар тарафи булунѓури Ўзбакистон, ки саги љинї газидањо рафта 
дар оби он чашма ѓусл карда, дилпур мегарданд, ки љинї намешаванд.

Амри Ѓафур-оќсаќол буд. Магар њамин амрро нигарон буданд, 
ки дамбадарун шуданд. Акнун нафаскашийи якдигарро мешу-
ниданд. Аз дами дар хур-хури хобидае баромад. Љойи нишасти 
Валї буд. Такя ба девор зада, хур-хури дурўѓин мекард, то ёрон 
чї гўянд дар њаќќаш. Касе чизе намегуфт. Шояд аз он ки хобпар 
нашаванд ва ё гирифтори маломати ёрон нагардад. Лек чунин 
њол дер давом накард:

«Ин ѓариб ба њељ чиз чида намекунад...»
Валихўљайи бедор шунид њарфи Мирзохўљаро. Аммо хур-хурро 

ќатъ накард.
«Ором шавед, зоро хобамон барад». – Паст баромад садойи 

оќсаќол.
Танњо Бобољон нафас намебаровард. Гўё нафас барорад, хона 

метаркида бошад. Нафасро андарун дер медошту сонї фис-фис – 
дошта-дошта мебаровард ва дањон кушода боз нафас мегирифт.

Мирзову Ѓафур-оќсаќол њам орому хомўш шуданд.
Валихўља ноором буд. Аз хур-хур монда, гўё ба худ омад. Ё 

аз хурроккашиаш шарм карда, дам ба дарун гирифт. Дар асл 
меларзид. Тамоми устухонњойи шахшудааш ба њам бархўрда, 
садо мебароварданд ва дандон ба дандон мезад. Дар чиллайи 
зимистон њам чунин нашуда буд. Мазмун, сахт тарсидааст. Чунин 
њолат ва садоњоро танњо худаш дарку эњсос мекунад ва гўшњойи 
ў мешунаванд. Дар назараш пайвандњо аз њам људо гашта, боз 
ба њам омада – бархўрда садо медињанд. Танаш аз зарбу зарабон 
ба ларза меояд. Танњо фарёд заданаш монда. Валихўља чунин 
нозукиро хуб медонист, ки уротеппагї набояд ин корро бикунад. 
Дар Масчоњ њам роњ намедињанд, дар Уротеппа њам, дар хонааш 
низ њам. Дар назди масчоњиён чун мењмон чунин кунад, «рав, ки 
бањор!» мешавад. Масчоњийи дањанкалон механдад ба њоли уро-
теппагийи гапкалон. Њар ду ќавм њам паст намеоянд аз якдигар. 
Лекин агар чунин њолро донанд, ки Валихўља аз тарс тар кардааст, 
калака мекунанд. Меларзад.

«Валихўља!»
Паст садо карда ва бо даст љунбонида, чизе пурсиданї меша-

вад Бобољон.
Мирзохўљаву Ѓафур-оќсаќол орому хамўш.
«Валихўља! Чизе шуд?»
Валихўља посух гуфта наметавонад. Зеро ларзиши вуљудашро 

боздошта наметавонад.
Бобољон даст бар тани ў мерасонад. Бозмегирад. Ба огоњ гар-

донидани њамроњон гулў равшан мекунад. Аммо онњо лом на-
мебароранд, ки як нафас ором бошанд, субњ наздик аст. Фардо 
соњиби дам чї хоњад.

«Валихўља! «Чизе гап!» мегўям? Ќойида, шумо ба љанг омадед 
ё дар кунљи ѓарибї љон супурдан? Ўй! Ўй! Ман шумоя мадакча 
гўям, ѓариб будаед-ку?»

— Ором! Ором! Чизе гап? Бобољон? Ѓанав мекунем, гуфтем-
ку?!

— Ин уволака бенид, оќсаќол! Барги бед бойин меларзад.
— Пурсед-чї, тарсидагеш не-мї?
— Ўй, натарсидї-мї, уволак? О ин гап намезанад-ку, оќсаќол!? 

Ќойида, њамин хел касро ба љанг меоранд?
— Мо ба љанг омадагемо не, уко! Гапатона дониста занед. 

Мо ба тарѓибу ташвиќи ояндайи неки Њукумати Советї омадем. 
Фањмад, мефањмад. Нафањмад, сарашу равѓанаш!

— Ин одам љанга дидагеш не, оќсаќол. Тарсид.
— О љанг нест-ку?
— Несту мешад-дия. Ин кас гумон кардагї, ки мо намоян-

дањойи Њукумати Советї дар ќасри Ботурхўља љой гирифта, по 
болойи пой гузошта мешинем. Хизматгорон њама чизро муњайё 
месозанд. Мо майишат мекунем. Хестї, ки хобат.

«Валихўља! Хоб дидед? Ё мурдед, ки љавоб намедињед?!»
«Мурам, бењтар буд.» – Базўр овоз баровард.
— Э ѓарибе-э! Ќойида мардак њамин хел мешавад? Фањманд, 

механданд ба њоли мо!
— Кордор нашавед! – садойи Мирзохўља буд. – Пагоњ ба три-

бунали њарбї месупорем, худашон њушёр мегардонанд.
Валихўља чунон ларзид, ки он ларзишњойи пинњонї баччайи 

ин тарсу ларз намешаванд.
— Савор шав ўро, Бобољон! Вазн андоз, ларзааш мемонад!
Амри ќатъї буд ё масхара, Бобољон анг монд. Дар торикї 

намедид, ки сардор воќеан ќатъї мегўяд ё имову ишора њам до-
рад. Ба њар њол ларзиши бадани Валихўља таќї монд. Нерўйи 
барќ задаро монад. Касро љон барояд, њамин хел ором мегардад. 
Шояд ларзиши танаш аз тарс буда, боз тарс бурида бошад. Зеро 
сангро санг шиканад.

Гарчи сўњбати пинњонї буд ва онњо ба мурод нойил нагашта 
буданд, рафтору кирдори фиристодањойи Њукумати Шўро мас-
чойињоро хуш наомад.

Њамдами Ярмї чашми рўз накафида ба дари хобгоњи фиристо-
дањойи Њукумати Шўро њозир шуд ва то аз хона баромадани онњо 
назди чанд тани ба ном посбон нишаста аз вазъи кенти Масчоњ 
гуфту шунид ва донист, ки даруни дар ва беруни он будагон аз 
чизе огоњ нестанд. Нафаре ишора кард, ки Њамдам ба назди мењ-
монон дарояд. Мазмун, њамон кас назди онњо даромада, киву 
чї будани омадаро фањмонида баромадааст, ки баробари аз дар 
ворид гаштан.

— Биёед, Мирзоњамдам! – гўён оќсаќол истиќбол кард ўро. 
– Биёед, хуш омадед! – баъди рўйи кўрпачайи рангпарида нишас-
тан давом дод ў.

Њамдам даст ба сари сина ба миннатдорї гузошт ва як-як ба 
њамайи онњо нигариста «Шумоён њам имшаб бад хоб кардагї 
барин?» гуфт.

— Магар шумо бад хоб кардед имшаб? – ба љойи љавоб пурсид 
Мирзохўља.

— Ман неву... Имшаб сагони дења сахт нороњат буданд.
— Ба њар њол аз мо нороњаттар набудагистанд? – Мирзохўља 

худдорї карда наметавонист. Агар илољ меёфт, њама ќиссањоро 
сар ба сар мегуфт. Аммо аз маломати њамроњон ибо мекард.

— Бовар кунед, сахт буд. Гўё сайде наомааст. Аммо саг љон-
вари зирак аст. Магар ягон бўй шуниданд, ки шаби дароз љакиду 
гургона уллос кашид.

— Магар балое омадааст аз осмон?
— Инашро намедонам. Миш-миш њаст, ки омадани шумоён 

мардуми Масчоњро ба ташвиш андохтаст. Эшони Бузургхўљаву 
ќозї Саидшариф ба гурўњи аксулинќилобї сардорї карда, мар-
думро ангехтаанд. Рўњониён, бойњо, амалдорони пешин, соњибони 
замин ва каљфањмон ба њар сухани онњо гўш дода, шамшер тез 
кардаанд.

— Ба мардуми Масчоњ мо ягон бадї кардаем?
— Њоло бадие нашудааст. Аммо гурўњњойи номбар кардаам 

овоза пањн кардаанд, ки болшевикњо ба сари ќудрат оянд, зану 
духтаронро умумї мекардаанд. Дар ин кор шайхону муллоён пеш-
коранд ва дар масљиду мењмонхонањо, сари гирдсангњо ташвиќот 
ва тўњмати сахти аксулинќилобї мебаранд. Мана, хонед!

Њамдам як вараќчайи бо њуруфи форсї навиштаро дароз кард 
ба Мирзохўља. Ў вараќро аз назар гузаронд ва сўйи Ѓафур-оќ-
саќол ёзонд:

— Шумо хушсаводтар.
Ѓафур-оќсаќол аввал пушту рўйи коѓазро аз назар гузаронд 

ва зењн монда, њиљља карда хонд:
«Болчабекон бо њукумати сохтаашон замини аљдодї ва покбум-

ро поймол карда, хоки њалоли моро бо хун оѓиштанианд. Дини 
исломи пок ва урфу одати хуби мусулмонийи мусулмононро аз 
байн бурданианд. Мусулмонони саркашро ва ватанхоњонро ба 
ќатл расониданианд ва зану духтаронро мўй бурида, ба ному-
сашон таљовуз карданианд. Онњоро зани русї гардониданианд. 
Чунин кор дар Фарѓона рўй дод, ки мардум ба дод омада, Эргаш 
пањлавонро сарлашкар эълон карданд. Бар зидди болчабекњо... 
Рўзе ѓазо хоњад шуд».

Њайрон-њайрон ба якдигар нигаристанд онњо. Худи Њамдам 
низ њайрон буд.

— Ин коѓазро шумо аз куљо гирифтед?
— Ин хел коѓаз дар њама љо њаст.
Фиристодањо аз хона баромадан ё набаромаданашонро на-

медонистанд. Ва касе надонист, ки онњо чї гуна ѓайб заданд аз 
ин ќаср.

Чунон ки ба лонайи мўрчагон об рехта бошанд, масчоњиён 
косакуљомонам шуданд. Ягон касро ќарор дидан имкон надошт. 
Њар кас ё паст мерафт ё боло; ё чиз меовард ё чиз мебурд. Боз 
њамон мўронро ёд меоварданд, ки дараки борон дониста, дон 
ба хона гузоранду сўку лиф берун андозанд. Лек кори як кас ба 
каси дигар рўшан набуд, ки баройи чї чунин мекунад. Танњо аз 
рафтори хеш пай мебурд, ки бо ў низ коре шуда ё аз чизе ранљида. 
Омада якбора ѓайб задани фиристодањойи Њукумати Шўравї ва 
боз омадани дигарон масчоњиёнро водор намуд, ки мулк бесарвар 
намешавад. Наќибхон Туѓрал низ ба њамин маънї фармудааст: 
«Сардори мулки бесарам, сардори сардорам макун!» Масчоњиён 
маънї кашиданд, ки бемарњабо омадани фиристодањо аз бесардор 
будани мулк аст. Вагардна баройи ба хоки Масчоњ ќадам нињодан 
рухсатнома ва ё даъватномайи махсус лозим мешуд. Аз ин рў баъ-
ди маслињату машварати зиёд ба хулосае омаданд, ки нафареро 
сарвар эълон кунанд ва ў кори мулкро пеш барад. Лекин ин кор 
машаќќати зиёд дошт. Аввал бо њар роње, ки бошад, омадањо ва 
фиристодањойи нохондаро аз сарзамин бояд ронд, сонї инони 
давлатдориро ба даст бояд гирифт.

Аввал овоза шуд, ки ду уротеппагї яке раис, дигаре муовини 
кумитайи иљроияйи волост таъйин шуда омадаанд. Сонї рост 
баромад. Исо Њалимов – раис, Маъруфхўља ном – муовин. Дар 
Палорак идора сохтанд. Чанд рўз гузашт. Фармонњойи Њукумати 
Шўравиро ба љо меоварданд. Сонї ба андозчинї ва дигар наѓ-
мањо пардохтанд. Лекин дар чунин шаройит, ки њоло Њукумати 
Советї сохта нашуда бољу хирољ ѓун меовард, ѓазаби мардумро 
овард. Тадбир љустанд. Тарњу реља кашиданд ва кас фиристоданд. 
Фиристодањо Султонбеку Тўрабек омаданд ба назди онњо. Њамчун 
дўст ва ташвиќотгари ѓояњойи болшевикийи Шўроњо.

— Ин чї хел дўстигарї? Дўстони уротеппагийи мо омадаанд. 
Ба хонайи дўстон нарафта, хабар њам надода, ѓарибњо барин дар 
њисори душманони халќ љой гирифтаанд. – гўё хушгўйї кард Сул-
тонбек хешро нињоят шахси наздик гирифта.

— Мешад, њамин љо њам баройи мо ѓарибон бењтарин љо, дўс-
там, – низ паст наомада дар боби ѓарибиву дўстї гуфт Ѓафур 
-оќсаќол.

— Авлоди мо, авлоди ин кас – Тўрабек як умр аз дасти миру 
бекњойи Масчоњ дар азобу шиканља буд.

— Султонбек рост мегўянд, бовар кунед. – Шерак шуда ба 
сухан пардохт Тўрабек. – Инаш њам майлашу ба мо гуфтанд, ки 
дўстони уротеппагї азоби сахт доранд, омадаанду дар ин муњити 
тангу гирифта њељ кор карда наметавонанд.

— Не-не. Корамон наѓз. Масчоињо мењмоннавоз. Ёрї ме-
дињанд. Роњ нишон медињанд. Њамроњамон мераванд. – пўкид 
Маъруфхўља.

— Бар падарашон рањмат. Ба мо дигар чиз гуфтанд. Гўё шумо 
мањбусњо барин аз хона берун омада наметавонед. Ба тарѓиботу 
ташвиќотатон халал мерасонанд. Ин як тарафи масъала. Дарафи 
дигараш ин ки шумо бољу хирољ њам љамъ мекардаед...

— Андоз. Андози давлатї. Аз замину обу мол...
— Њамин хел-њамин хел...
— Мазмуни гапи Тўрабек њамин ки мардум њоло ба чизњойи 

нав кам бовар мекунанд, ба сухани холї бовар надоранд. Чунки 
ваъдаву войиз ба дилашон задагї. Андозсупор њам. Аз рўзе, ки ман 
худама мешиносам, њамин чиз њаст. Мардум надоранд. Бољчињо 
охирин моли мардумро гирифта мебаранд. Бетартибињо аз њамин 
љо сар мезанад. Посўхта ба лаби об метозад.

— Њамин хел...
— Гапњойи Султонбек як китоб гап. Бо халќи Масчоњ нињоят 

оњиста муомила кардан лозим. Баъзеаш вањшї. Кўњистонї-дия, 
санги сахт њам ба одам таъсир мекунад. Хўйи одамї аз хоки љойи 
зисти ўст. Маќсади омадани мо њамин ки ба шумо ёрї расонем. 
Чї ёрї расонем?

Ба пурси Тўрабек чї гуфтанро надониста Исову Маъруфхўља 
нобоварона ба якдигар нигаристанд ва шона љамъ оварданд:

— Намедонем...
— Масалан, одамон андоз месупоранд?
— Њисоб не.
— Дидед, Тўрабек, – ба њамроњаш рў овард Султонбек. – Мар-

дум зада шудагї. Моргазида аз ресмони ало метарсад. Ба шумо, 
дўстони уротеппагї, масчоињойи њузарб бояд њамроњ бошанд, ки 
гапашонро ба ин мардуми ќайсар гузаронанд.

— Шумо ташвиш накашед, мулло Султонбек. Худамон як бало 
мекардагистем. Њоло боз ёрдамчињо меоянд.

— То табар омадан кунда осудааст. То онњо меоянд, ки мо 
андозро чинда тамом мекунем.

— Андозчинї адошавї надорад...
— Њамин хелу шумо дўсти мо бошеду мо дўсти шумо, сухани 

моро гўш кунед. Аз хонашинї суде нест. Андози мардуми палоракї 
ва дењоти атрофи онро ба мо месупоред. Зеро ин њалќон аз охури 
баланд йем хўрдагї ба њар кас сар намефуроранд. Мирнишин-дия. 
Мардумони болорў, масалан: Ланглифу Дењисору Дењавз содана-
мо, зудбовар, камтар тарсончак њам њастанд. Баройи њамин дар 

пешгањ љой гирифтаанд, ки то душман ба ин љо расидан гурехта 
болойи пирч раванд...

— Ба гап љома мепўшонед-дия, Мулло Султонбек. Шаф-шаф 
нагуфта, шафтолу гўед монед-дия!

— Њозир-њозир. Шумо дўстон ба он љо рафта андоз љамъ карда 
оред. Мо андози ин њавзаро чинда ба шумо месупорем.

Фиристодањо боз ба якдигар нигариста њайрон монданд. Исо 
гуфт:

— Агар ин хел ёрийи дўстонаву беѓаразона бошад, ќабул кар-
дан мумкин.

— Дўстам Исољон! Мо ба шумо чї ѓараз дорем?
— Нею... Гуфтем-дия.
Ва хўрљинњо пушти зини аспон андохта љониби болооби Зараф-

шон рафтагор шуданд фиристодањо. Воќеан онњо дар ин дењоти 
дурдаст одамгарийи масчоњиро њис карданд. Пазиройї ва мењмон-
дорї хуш буд ва намояндањо дар ба дар нагашта худи онњо андоз-
супорї меомаданд ва њатто ному насабро нагуфта, пул партофта 
мерафтанд. Баъзењо «пул надорем» гуфта буз ё гўсфанд оварда, аз 
дарвозайи Раљаб дарун карда мерафтанд. Вале фиристодањо чизе 
сарфањм намерафтанд. Танњо як нафар буќќача овард ва «шуморо 
Султонбек фиристодагист, албатта?» гуфта, даст сари сина пас-пас 
аз дарвоза бурун рафт. Чун одат боз ду уротеппагї њайратзада ба 
якдигар нигаристанд. Аммо чизеро сарфањм нарафтанд.

— Њо. Султонбек моро дар Палорак нигарон.
Гуфта бархестанд. Чизеро пай бурда буданд магар, ки хўрљини 

пулро гирифтанї нашуданд. Аммо Раљаб исрор кард:
— Масчоњ одамони баду кунљкоб њам дорад. Шумо ба Пало-

рак нарасида ба Њукумататон мерасонанд, ки фиристодањоятон 
аз пули андоз рўй гардонда як хўрљин пури пулро дар Дењавз 
партофта рафтанд.

Фиристодањо боз ба якдигар нигаристанд, ки љуз худашон 
маънийи чунин нигоњро каси дигар намефањмид: «Ин ќадар пул 
аз куљо дар ин кўњистони дур?» мепурсид нигоњи яке ва дигаре 
посух медод: «Ин њамон пулњое, ки Сафедњо гоњи аз ин роњ гузар 
карданашон аз сари паноњдорон барчош карда буданд!» Ба њар 
њол хўрљини пул пушти асп партофтанд, аммо буќќачаю гўсфанду 
бузњо дар оѓили Раљаб монданд.

— То ѓалаба ман ин молњоро бонї мекунам. Ќурбонї меку-
нем...

Ва он рўз дар яке аз палњойи фарохи Палорак рўйи юнучќаву 
себарга мардони (ба ќавли худашон) бодилу гурдайи масчоњї 
љамъ омада, сарнавишт ва таќдири ояндайи Масчоњро њал карданї 
буданд. Инњо дар асл гурўњи музофотийи аксулинќилобї буданд. 
Султонбеку Тўрабек, ки ба фиристодањо маслињати ба болооби 

Зарафшон андозѓунорї рафтанро дода буданд, дар ин маљлис 
ширкат доштанд. Сухан аз нооромињойи дунё, бетартибињо ва 
охирзамон шудани олам мерафт. Њама ноомаду бебарорї ва ба 
охир расидани гетиро аз ношукрї ва номусулмонийи халойиќ 
медонистанд. Султонбек буѓзи дил кафонданї шуд:

— Ман бисёр гапи оламу одамро медонаму мешунаваму ба 
маънињояш сарфањм меравам. Аммо ба таги як масъала намера-
сам...

— Ба таги ун масъала касе нарасидааст, ки шумо расед. – ба 
тавраш њазл кард Тўрабек.

— Не. Ин масъала ун масъалайи шумо мегуфтагї не. Бисёр 
майна об мекунам, ки чаро мо кўњистонињо, як бор сангу чўба-
монро бардошта ба сари шањрињо ё мулки дигар намеравем? Ди-
гарон дойим ба сари мо тохт меоранд. Кўњистон шакарак дорад 
магар?

— Њамон сангу чўби гуфтаатон худаш – шакарак.
«Уњу-уњу!» гулў равшан кард эшони Бузургхўља.
— Ягон гуфтанї доред, эшон?
— Шумо моро кўњистонийи хушк мапиндоред. Аслу насаби 

масчоњї њамон шањрнишинњойи ба ору нанганд, ки аз тохту този 
аљнабиён, бегонаву омадањо ор карда ва даст ба хун назада ба ин 
мулк кўч бастаанд. Аз азал то имрўз. Ин хел халќ њељ гоњ даст 
хунин намекунад; ба мулки касе тохт намеорад.

— Бале, эшон! Маънийи нафањмидани ман њам дар њамин буд. 
Мо тавонем, ватанамонро њифзу дифоъ мекунем. Аммо љанг на-
мекунем. Пеш аз ин њам чунин маънї ба миён омада буд, баъзењо 
ќўрхона сохтани Ботурбекро далели даъво меоварданд, ки тиру 
аслиња мебаровард, теѓу шамшери љангї тез мекард. Њазор гўйї, 
ки баройи њифзу њимоя, ќонеъ намешуд.

— Њамин хел, Султонбек. Худо шуморо ба мартабањойи ба-
ланд расонад...

— Ташаккур, эшон!
— Худо шуморо сарвари мо хонад, њељ ваќт ба сари ќавме 

тохт нахоњед овард.
— Њамин тавр, эшон.
— Њамон бегонањо њамчун мењмон биён, хўранд, раванд. Мо 

иззаташонро ба љо меорем. Аммо бари куштан оянд, худи Худо 
нишонашон медињад, ки ин мулки азизу покро њаром кардан некї 
наорад.

— Пешмаргатон шавам, эшон! Гап гапи шумо! Шумо гўед, 
халќон гўш мекунанд. Мо гўем, девона мепиндоранд. Чикошон 
кунем?

— Гапи шумо њам гап, мулло. Фаќат фаши салларо роста мо-
нед.

— Аз гўши рост фурорам, дар ќадамотон љонам?

— Аз гўши чап. Аз паси сар не!
— Њо пешмаргатон шавам, аз пушти сар омадаст-о? Аз болойи 

гўши чап фуроварда будаму?
— Шоњї-дия, лаѓжидааст.
— Воло рост мегўед, ин дастори шоњийи ман аз моњийи Зараф-

шон њам лаѓљонактар.
— Гапотон ќофиядор, њамнишини Юсуф шудед, мегўм.
— Воло рост мегўед, эшон. Њамнишин шуда будам.
Ин њарфњо гўё баройи аз ташвишу ѓам андаке фориѓ гаштани 

онон буд. Сонї ба сари масъала омаданд.
— Биён, хўранду раванд, гуфтед-о, Султонбек?
— Њо, эшон!
— Дили одаткарда – балойи љон, онњо њамту омада рафта на-

метунанд. Њатман бояд, тозанд, сўзанд, кушанд, баранд. Вагарна 
омаданашон ба љанг хоб намеравад.

— Нобудашон!
— Онњо ману шумо барин чўбдаст нестанд. Аввал машќу таъ-

лим мебинанд, чорафзор мегарданд, мусаллањ мешаванд, сонї 
амру фармон мегиранд.

— Кори Ботурбек дуруст: мо њам бояд яроќу аслиња созем... 
– Фармуд Тўрабек.

— Тўрабек, шумо мушоњида кардед? Њамун ду уротеппагї њам 
доштанд ягон аслиња?

— Доштанд, Султонбек. Исо њаргоњ даст ба кисабаѓал ме-
бурд. Ман гумон мекардам, ки яроќ-пароќ дорад, асоро мазбут 
меќапидам.

Аз чунин сўњбат ду нафаре, ки аз ду пањлўйи санги ѓўт такя 
зада менишастанд, ба бањс даромаданд:

«Надорад!»
«Дорад!»
«Надорад!»
«Дорад. Гапи Тўрабек дуруст!»
«Охї, надорад! Аз рафторашон маълум, ки онњо таппончаро 

дошта наметунанд. Милашро ба тарафи худ рост карда, мепар-
ронанд!»

«Уротеппагї-я? Обаша пуф карда мехўрад!»
«Биё, гарав, ки надорад!»
«Биё, гарав, ки дорад!»
«Аз ту чї?»
«Аз ман – як гўсфанд!»
«Аз ман – як буз!»
«Дидї, њимматат паст! Гумон кардам, барзагов мегўйї!»
«Барзагова баройи Шўроњо мемонем. Заминњоро љуфт кар-

данианд.»
— Аз дањонатон шамол барад, нияти бад накунед!

«Гапатон дуруст, эшонбобо! Лекин гўед, ки кї мефањмад наган 
доштан ё надоштани онњоро?»

— Њамин ки ба дом афтоданд, худашон бароварда нишон 
медињанд.

«Вааа, гаравро бурдам! Яъне, Эшон тасдиќ мекунанд, ки онњо 
яроќ доранд. «Худашон бароварда нишон медињанд» мегўянд!»

Султонбек басанда карданї шуд њангомаро:
— Шуд. Худатон дониста-надониста, ба сари маќсад ома-

дед. Раису муовини худноми кумитайи иљроияйи Масчоњ Исо 
ва Маъруфхўља болорў андозчинї рафтанд. Хўрљинњо пури пул 
меоянд. Мо бояд онњоро пешвоз гирем.

— Воло рост мегўед, Султонбек. Маќсади гирд омаданамон 
њам њамин буд. Ба Самљон меоянд-о?

— Њо, Тўрабек! Ба Самљон. Лекин мо бояд байни Самљону Ярм 
ё дар тангно ё дар кўњи шикоф онњоро дастгир карда...

— Воло рост мегўед, Султонбек. Њамин хел кардан даркор, 
ки ба дигарон дарс шавад. Дигар ягон душман ёди Масчоњ на-
кунад.

— Худо хоњад, њамин хел мешавад, эшон. Аз шумо як фо-
тиња!

«Илоњо омин! Худоё Худовандо! Дўстон тољи сар, душманон 
зери по! Ќасдкардаро паст гардонї! Ба хуни худаш хобонї! Таъ-
рих ёд надорад ва дар сањифае дарљ нагардидааст, ки масчоњийи 
болоназар, баландмаќом, хушгўву хушшунав, хушнавоз, хушфеъл, 
хушкирдор, неккору некният, накўном, марду љавонмард, бољавњар 
ва бодилу гурда, аз хок нарму аз санг љонсахт, аз равѓани зард 
мулойиму аз теѓ гузаро, боинсофу бофаросат ва соњиби њамагуна 
хислатњойи наѓзи инсонї ва ѓайра... ба касе зиён расонида бошад, 
ба номуси духтари касе, зани касе дасти зўрї карда бошад, хуни 
ноњаќ рехта бошад; хоки муќаддаси мулкеро поймол карда бошад; 
ба сари ќавме миллате тохт оварда бошад, хонайи касеро оташ 
зада бошад, моли касеро дуздида ё бурда бошад ва њоказо... Худоё 
Худовандойи њаждањ њазори олам! Пойи номуборакро бишканї, 
дасти барандаро кўтоњ гардонї! Мустабидро, торољгарро кўр, 
кару гунг гардонї! Шаллаш кунї!

— Илоњо омин!!! – дароз шудани дуойи эшонро дида, садо 
баровард Тўрабек. Эшон идома дод:

... Шаккокро ба дўзах андоз! Илоњо омин! Боќї: њар балову 
њар ќазову њар вабову њар хатое пеш ояд, дафъ бикун, Парвар-
дигор!!!»

— Илоњо омин!
— Мустаљоб гардонї!
Андаке оромї ба миён омад. Яќин баройи он буд, то эшон 

нафас рост кунад. Эшон ришак кашид ва оруѓ дод. Чунин хў мар-
табаву рутбадоронро хос буд. Эшон баройи аз дигарон фарќ кар-

дан, ба атрофиён форад-нафорад, њамин гуна одати хунукашонро 
зоњир мекарданд. Ин кор бештар дар сари дастархон мешуд. Шояд 
даруни эшон бод гирифта бошад, ки онро аз дањон баровард ба 
таманнойи кушойиши додааш.

Султонбекро нафорид, ки рўй турш кард. Тўрабек дид њоли 
ўро ва ба сухан даромад:

— Инак мо бояд вазифайи њар касро муайян кунем.
«Агар бемалол бошад ва бовар дошта бошед, кори фиристо-

дањойи Њукумати Шўроро ба мо супоред» –Таъзимнамо кард 
Бобо.

— Шумо кињо?
— Ману Муњаммадназар.
— Муњаммадназар-пањлавон? – сўйи ў нигариста гуфт Султон-

бек. – Худам њам чунин ният доштам. Лекин нияти маро шумо аз 
куљо фањмидед, Бобољон?

— Дилро ба дил рањест.
— Офарин! Ба њар дуйи шумо рухсат. Шаб аз натиљайи кора-

тон хабар медињед.
— Хуб шудаст!
— Пулњо нољо нашаванд!
— Хуб шудаст!

Чун эшон дар дуояш сифатњойи хуби масчоњиёнро зикр кард, 
дигар сухан аз мардонагї, љавонмардї, мењмоннавозї ва ватан-
дориву ватанпарастийи онон њарфе нашуд. Балки њозирбин гашта 
аз пайи муроду маќсад шуданд ва Бобову Муњаммадназарро ба 
шикори Исову Маъруфхўља фиристоданд. Бо сардорийи ин ду мар-
ди бебоку сахтљон расиданд ба роњи махуфи миёни Ярму Самљон. 
Дастайи аксулинќилобчиёнро низ ба ду гурўњ људо карданд. Ниме 
бо сардорийи Муњаммадназар дар дењайи Самљон маъво гирифт, 
ними дигар зери назари Бобо поёнтар ќарор истод. Доме буд 
тангнойи кўрроња, ки наќбе одамгузар ва молгузар дошт. Аз он 
сўйи Зарафшон, аз Дењманора ва Палорак дидани роњ ва рустойи 
офтобрўяйи водї осон ва возењу рўшан буд. Аммо чун шом наздик 
буд ва офтоб паси кўњњойи баланди њалќагирифтайи њавза мерафт, 
рўйи рўдборро як пардайи бунафшаранги мањин пўшида буд ва 
аз паси он аз мўрињо ва оташдонњойи рўйи њавлї боло шудани 
дуди сиёњи ба меѓ мубаддалгарданда ба чашм мерасид. Ва ин ду 
пардайи њарири доштанашаванда чу сарпўши асрорнигањдор ба 
рўйи деги дарвешон фурў омада буд. Гарчи дар ин дег њама чиз 
махлут мељўшид, аз гаронийи сарпўш бўй, буѓ ё меѓ будани он 
аён намегашт. Аммо дар паси харсангњо, деворњо, буни љаркану 
обкандњо дилњойи ба чунин домандозї одатнакарда дар тапиш 
буданд ва баъзе дилњойи аксулинќилобчиёни дудила ва ё зўран 

ба ин роњ омада истода-истода мезад; соњибонашонро зери обу 
араќ гузошта буд.

Ба њар зарабони дили онњо аспони Исову Маъруфхўља сум зада 
аз рустойи Ланглиф сўйи Самљон мерафтанд ва баъд убургоњи 
Зарафшонро гузашта ба Палорак мерасиданд... Чун шаб фаро 
меомад, пошна ба аспон мезаданд, то тезтак шаванд, аммо дар 
роњи танги пурсанг, пурпечутобу шебу фароз чањорнаъл он сў, 
резачорпо њам гашта наметавонистанд. Лўк-лўки харонайи аспон 
хўрдайи имрўзайи онњоро љўшонда то гулў меовард. Хавфи де-
рмондан чандон безобитаашон намекард, зеро гуфтайи Рустамбеку 
Тўрабек рост баромад; онњо пули зиёд љамъ оварданд. Њоло, пул 
– ќуввати миён, дилпур мераванд. Ба њар њол Исо таппонча ва 
Маъруфхўља милтиќи русиро аз даст намемонанд.

«Исохўља, то рафта расидан љиќ намегўем, ки паси њар харсанг 
хуке ё рўбоњест ».

«Ман њам чунин фикр дорам, Маъруфхўља. Ба ман дар худи 
Уротеппа гуфта буданд: «Шумо њоло бо собуни масчоњї љомашўйї 
накардаед». Лекин одамони бад набудагї барин».

«Чизе намефањмам. Баду некашон ба худашон. Одамони болорў 
њам бад набудаанд. Худи ташкил кардагї бойин пул оварданд-
э!»

«Молњоя намегўед?»
«Гуфт-ку! Рўзи фирўзї ќурбонї мекунем...»

«Истед!»
Ин чунон амре буд, ки њуш аз сари фиристодањо парронд. 

Суханашонро бурид. Аспонашон боздошт. Онњо натавонистанд 
камон ё таппончаро кор фармоянд. Зеро роњзанњо зиёд буданд. 
Баъди садойи амри савор пиёдањо камонњойи шањрисабзї сўйи 
эшон рост карда ва баъзе шофу шамшеру теѓ кашида пеш омаданд, 
вале ба ном душманон имкони тирпарронї ё гурез надоштанд. Ба 
њар таќдир сари аспон пас гардонида болорў рафтанї шуданд. Аз 
он сў низ чунин садо омад:

«Истед! Вагарна, кушта мешавед!»
Фиристодањо дарёфтанд, ки зиддият суде надорад. Зеро њалќа 

танг омада буд. Сарафзори аспон кашиданд.
Тањљойињо аз ду тараф њалќа гирифтанд, то аспони сур рамида, 

ононро лагад зада нагурезанд. Њељ гуна зиддият ва ё тохту гурез 
суде надошт. Њардуро дил фурў рафт ва аз пољома лаѓзида ба 
рўйи роњи сангчол афтид. Араќи сард пахш кард сару рўяшонро 
ва як њисси ногувор аз тан гузашта, олам пеши назарашон тираву 
тор гардонд. Афсонањо ёдашон омад, ки охири дунё зулмот аст. 
Онњо ба чунин карона расидаанд. Вале сухани гўянда онњоро 
андаке ба њуш овард:

«Э виж-виж карда мегардед, хез кунед аз шохи моњ доред, 
савор шавед, Бобољон, шумо чаќќон-ку! Ресмона дар шохи моњ 
кашол кунед. Мо њалќа ба гардани ин дўстон меандозем. Шумо 
аз он љо мекашед...»

«Њазлатонро монед, Муњаммадназар!»
«Љойи њазл не, воло! Инњо аз њад баланд рафтанї. Аз ин ба-

ландтар доре намешавад. Шумо хез кунед, ба дигараш коратон 
набошад!»

«Шумо аз ман чобуктаред? Хез кунед худатон! Шумо хондагї. 
Аз шох ё думи гов доштанро медонед».

«Ман бо шумо манша карданї нестам. Маќсади ман њамин 
ки мо ин касонро дар шохи моњ овезон кунем. Моњ бодбараквор 
инњоро дар як шаб дар тамоми олам сайр мекунонад. Дидањо 
њайрон мешаванд, ки чаро имшаб моњ дум баровардай? Дар олам 
љор меандозанд. Ва љавоб меёбанд, ки тољики уротеппагї»...

«Уротеппагї њаян-о?...»
«Њо, уротеппагї!... Дар олам љор меандозанд, ки тољики уро-

теппагї худро урус сохта, ба сари тољикони масчоњї омадай, ки 
динатро фурўш ва ба дини кофир гард. Тавба!»

«Ўй! Уротеппагї! Ту номус-помус дорї? Кофир хонаву хо-
наводаатро тозад, ту гап назада, даст пеши бар ѓулом шавї, ба 
фармони ў гўш дода, ба сари мо ойї, ки низ ѓулом шавем, бољу 
хирољ дињем ва динамонро фурўшем. Чаро? Магар ватан надорї, 
зану фарзанд надорї, хоки бобойиро дўст надорї? А!? Ўй, уротеп-
пагї! Бо кадом рў? А? Муслмонї ё... Ба љойи ин ки ба назди мо 
омада, мегуфтї, ки биёед, якдил шавем, сарљамъ гардем, сарвар 
интихоб кунем ва ба муќобили кофир ѓазо кунем! Баракс љосус 
омадї! Инак рўзатро бубин!»

«Њафту њашт карда мешинед? Кашедаш ба шохи моњ!»
Моњи панљрўза дар гўшайи осмон овезон буд чу кашшак ва 

гўйї нигарони тори дор. Вале рўйи саворони уротеппагї љониби 
сароб буд ва паси сарашон намедид моњро ва маљоли баргашта 
дидан њам надоштанд. Танњо пай мебурданд, ки масчойињойи 
зираку адофањм ононро масхара медоранд.

Роѓиёни назди мољаро садоњо, маѓал ва ягон-ягон сайња каши-
дани аспонро шунида рўйи бому сањни њавлињо буромада ва баъзе 
домани дења фуромада њама кору бори роњзанњоро медиданд. Онњо 
љилави аспони Исову Маъруфхўљаро дошта, саворон фуроварданд 
аз сари зин. Дастонашон баста ба пушт пешандоз љониби дењайи 
офтобрўяйи Ярм бурданд. Камону таппонча, хўрљини пулро ги-
рифтанд ва аспњоро љилав кашида сўйи Палорак рафтанд Бобову 
Муњаммадназар.

Дењайи Ярм дар соњили рости рўди Масчоњ рў ба рўйи Дењ-
манор дар офтобрўя љойгир аст. Хонањойи кўњнасохт дорад ва 

љо-љо биноњойи кандакорї ва ќабзафурўмон дорад. Девор ва оѓилу 
тавилањо сангианд. Дарахтони зардолу, чормаѓз, туту себ ва беду 
сафедор дорад. Болотар боѓоти зардолу ва замини кишт мављуд 
буда, сари воту миёни замин сангу шаѓали аз палњойи дандона 
чидашуда талу пеппа гаштаанд. Дар яке аз чунин оѓилњойи де-
ворсанг аксулинќилобиён фиристодањоро ќава карда, дари онро 
ќуфл заданї шуданд.

— Сабр кунед, – дасти ќуфлдорро дошта гуфт Мирзо Одина, 
ки соњиби оѓил буд.

— Чї хел сабр?
— Ман хару говора бурорам...
— Монед истад, Мирзо Одина. Ин ватанфурўшора ќатори 

њайвонњо љой додан лозим. Њайвон љою манзили худро аз душман 
њимоя карда метавонаду ишон не. Ишон аз њайвон њам батар. 
Наход одам хонаву зану бачаашро ба душман гузошта, аз тарафи 
ў вакил шуда пеши мо ояд, ки шумо њам очаву зану духтарора ба 
омадањо бахшед. Молора набуроред, Мирзо Одина. Њамаашонро 
бо ишон гардан ба гардан бандед.

— Шумо нафањмидед хаёли мора. Ман мехоњам, молора гирам 
аз пеши онњо. Акнун фањмидед?

— Не!
— Шумо аз њайвон њам нофањмтар-ку!? Намехоњам пати онњо 

ба молњойи ман занад! Акнун фањмидед?!
— Волло фањмидам... Шумо њамин ќадар доноед-о?
— Њо! Ман доно набошам, чуба мењмонњоро ба оѓили худатон 

набурда ба оѓили ман овардед?
— Оѓили шумо дигар хел. Оѓили мо дару занљир надорад.
— Худорањматийи додутун њам њамин хел бепарво буданд.
Халифайи Самљонї ќуфл зад дари оѓилро.
Исову Маъруфхўља њама суханњоро возењ мешуниданд. Тааљљуб 

мекарданд, ки гоњи омаданашон њатто дари оѓил пўшида набуд; 
мол њам дар зери дарахтон бастагї буданд. Онњоро кушода ба 
оѓил дароварданд. Акнун намойиши сањнавї мегузаронанд баройи 
уротеппагињоро сарзаниш кардан. Онњо дар торикї њамдигарро 
набинанд њам, нафаскашийи якдигарро мешунаванд. Зарабони 
дилро низ. Аммо сўњбат намекунанд, ки дар паси дар мешунаванд 
њарфашонро.

«Исохўља!»
Исо даст ёзида дањони Маъруфхўљаро доштанї шуд, аммо 

дасташ нарасид. Каме ѓељид љониби овоз. Гўшакї кард:
«Сагро аљал расад, дар мењроби масљид мемезад...»
«Ана њамон саг – мо, Исохўља! Мани аљалрасидаро чї лозим 

буд, ки манзили охиратам оѓил шавад».
«Ин дарди бахайр... Аз Борайи Сагкуш бояд бим кард».

«Аљал, ки расид, пешпаррон карда меовардааст. Шумо намео-
мадед, ман њам намеомадам, Исохўља. Пул гуфта, одам ба роњњое 
меравад, ки хук намегардад».

«Њамин хел, Маъруфхўља. Нафси бад – балойи љон. Хуб боб 
карданд. Уротеппагийи дида њоло њам кўдакињо дорад. Коко 
мехўрем, гуфта, ба њавзи њалоњил афтодем».

«Зану баччањо бекас мемонанд. Ман чї ваъдањо карда, аз онњо 
људо шудам. Писари калониам њам омаданї шуд. Очаш намонд. 
«Пул сару каллаатро хўрад!» гуфт. Пеш ин хел гапњоро наме-
гуфт...»

«Ѓами љонро хўред, ѓами пулро нахўред. Ин чирки даст аз сари 
њама мемонад. Ва он хўрљин сари њамаро мехўрад».

Як нафаси дароз баромад. Мазмун гов вазн ба замин андохта 
хобид. Аламаш зиёд барин. Сонї ба кавша даромад. Оруќ њам дод, 
ки бўйи бад омад. Баробари ба оѓил даровардан бўйи бади оѓилро 
шунида буданд. Мол овардан сарборї. Љањаннам бад бошад, ња-
мин ќадар будагист. Њанг зада баробари садо бод шикастани хар 
бадтар аз њама. Њавойи нафаскашї нест. Њама ин корњо барќасд. 
Љазое бадтар аз лаби борайи Сагкуш бурда як лагат задан.

Берун орому хамўш. Ягон кас паси дар ё сањни њавлї наме-
гардад. Њама мушвор дар кадом сўрохињо љой шуда, аз омадани 
кадом гурба метарсанд. Гов кавша мекунад. Садойи ѓириччоси 
дандонаш меояд ва бўйи дањонаш. Бўйи шоша ва саргини молњо 
њавойи оѓили бадбўро бадбўйтар мегардонад. Араќи тарс хушк 
гашта, танро араќи алам пахш мекунад.

«Аз чунин рафтор мурдан авлотар, Исохўља...»
Исохўља посух нагуфта аз паси девори оѓил садойи гаштани 

њайвоне ё шарфайи дуздонайи пойи одамї омад. Њарду шуниданд. 
Аммо њаяљону нигоњи њамдигарро намедиданд. Дастони баста њам 
имкони ба њам расиданро намедод.

«Аљал...»
Њамин ќадар пичиррос зад Маъруфхўља.
«Шояд. Лекин таги дили ман як рўшнойї дорад».
Аз кунљи девори паси оѓил садойи ба санг хўрдани санг омад. 

Саги њамсоя ак гуфту хомўш монд. Чанд њавлї он тараф хурўсе 
бонг зад. Мурѓони дигар њамовоз шуданд. Садойи гиряйи субњо-
найи мурдадорро мемонд.

«Мешунавед?»
«Њооо. Ба назарам бом меларзад. Ё касе пушти бом мегар-

дад».
Боз бархўрд санге ба санг. Зери пўсти онњо мурѓак давид. Сонї 

ѓиричї садо баровард сойиши оњану санг. Њамин хел, ки касе бо 
мисрон санг меканад. Вале хеле бељуръатона. Акнун тап-тап ба 
замин бархўрдани санг шунида мешуд ва садойи њиш-њиши одамї 
меомад.

Асирон оњиста-оњиста наздик омаданд ба кунљи оѓил ва гўш до-
данд, то аз рафти кирдор огоњ гарданд. Аз диќќати зиёд ё шунида 
натавонистани гўйиши пасти онон бори саввум араќ бароварданд. 
Дўстї ё душманийи берунињо маълум набуд. Лек хомўшона даст 
ба кор заданашон гувоњї некї буд. Зеро калиди ќуфли дар ба 
дасти аксулинќилобиён буд, баду некро ба воситайи дари кушо-
да бояд меоварданд. Оњистакорийи касони паси девор умедбахш 
метофт.

Зайле ки корашон ба оњистагї мерафт ва таќрибан садоййи ба 
санг бархўрдани санг намеомад, гўйиш низ паст буд. Ба фањми-
ши онњо санг дастї мегирифтанд аз девор, ки садояш намеомад. 
Вале якбора девори сангї гашт; аз садойи сангњо бармеомад. Он 
љониб рўшантар аз торикийи оѓил буд; рўшанийи нури ситорањо. 
Зеро моњи нав кайњо паси кўњњойи Фарѓар хамида буд. Њавойи 
тозайи рўдбор њуљум овард ба оѓил. Гови хобида хест. Хар њиќ-
њиќ кард.

«Куљоед, фиристодањо?»
Онњо аз тарс ѓунча шуданд. Бовар надоштанд, ки касе аз пайи 

суроѓашон шуда бошад.
«Исохўља! Маъруфхўља!?»
«Уњу!»
Дигар гапу калоча нашуд. Шинохтанд ё нашинохтанд асирон, 

сари пой сўйи сўрохї равон шуданд. Синамол баромаданд аз 
сўрохї. Ва њамон замон бе пурсу посух банди дастонашон кушо-
да, бар зини аспон нишонданд ва инон ба дасташон дода, пеш 
ронданд.

«Мо роѓиёнем. Паноњатон ба худо!»

Ин замон дар Палорак, андар мењмонхонайи Султонбек ханда 
ба содагийи уротеппагињо зада, ба хўрљини пур аз пул менига-
ристанд ва аз ояндайи нобоби зиндагї гуфта, ханда андар хами 
лабњояшон мешикаст.

Эшони Бузургхўља, ќозї Сайид Шариф, Мулло Туроб, Султон-
беку Тўрабек ва чанде дигар, ба њар њол, омадани фиристодањойи 
Њукумати Шўроро фоли бад донистанд ва аз хандайи нољо шар-
машон омад.

— Корамон маънї надорад. – рафти сўњбатро ба љараёни дигар 
гардонд эшон: - Шунидаед, ки ќавму миллати бесардор ба љое 
расида бошад ва ё бароре дида бошад?

— Гапатон љон дорад, эшон. – садойи ќозї буд. – Њама дар 
чунин андеша, ки мо бояд як сардори бодилу гурда, ѓаюр, мусул-
мони тоза ва хеле одилу боинсофро пайдо кунем.

— Ман аз Султонбек каси мувофиќтареро намебинам. – фар-
муд Тўрабек.

Магар нияти эшону ќозї дигар буд, ки хомўш монданд ва 
баъди муддатњо ќозї сурфид, то эшон чї гўяд. Ў мадд кашид: 
«Њммм...» Ва боз мењмонхонайи дару тирезањояш кушодаро хо-
мўшї њукмрон шуд...

...вале ѓалоѓулайи берун онњоро водор кард, то бурун аз мењ-
монхона оянд.

«Гурезонданд!»
Њамин ќадар гуфт каси омада, ки њама дар чунин хаёл бошанд, 

ки аз як њарф њама чизро мефањмида бошанд. Чун дид, ки њама 
њайронанд аз бехабарї, афзуд:

«Асиронро гурезониданд!»
Пештар омад ў ва ба њавлї нарасида бозпас гурехт. Зеро феълу 

хўйи палоракињоро медонист, ки балоро ба сараш бор мекунанд. 
Њамон замон фармуданд, ки ба сари ярмињо тозанд. Тўрабек як 
даста шербаччањоро њамроњ гирифта то Ярм рафт ва девори ши-
кастайи оѓилро дида, наъра кашид:

— Куљо будї, Њамдам?! Ё худат ба дасти адаб гуселашон кар-
дї?!

— Аз мурдани худ хабар дораму аз рафтани онњо не!
— Дурўѓ мегўйї! Агар онњо бо дастони баста њам ин корро 

мекарданд, сангро даруни оѓил мегузоштанд, на беруни оѓил!
— Ман њам њайрон, Тўрабек. Аќаллан саг љик нагуфт.
— Баройи он ки саг соњибашро мешиносад!
— Шумо гумони бад набаред. Агар ин корро карда бошам ё 

донам, дастонам аз бех хушк шавад!
— Тўрабек, аз Њамдам гумонбар нашавед. Ман њамсояйи дур 

бошам њам, роњгузар будам. Ваќти рафтани аспон як садо ба гў-
шам расид: «Мо роѓиёнем!»

— Њааа, фањмидам: ту мехоњї ярмї бадном нашавад! Гуноњро 
ба сари роѓї бор мекунї. Зеро донї, ки ин мољаро чї балое ба 
сар орад?

— Волло-билло, бо њамин ду гўши худам шунидам! Наход ман 
ба шумо дурўѓ гўям?!

— Дурўѓ мегўйї.
— Ба шумо дурўѓ, ба худо рост! Агар дурўѓ гўям, бурда, аз 

сари љари Сагкуш ба љањаннам партоед!
— Њукми хуб. Раљабї?
— Њо!
— Мункир намешавї?
— Ба шумо мункир шавам, ба худо чї мегўям?
— Соњиби овозро мешиносї?
— Не, волло! Дуртар будам! Пушти њоо он бом!
— Забони дурўѓгўяшро аз пушти сараш кашед!
— Астаѓфируллоњ, гўед, Тўрабек! Мо як одамем – масчоњием! 

Пойи тобути маро шумо мегиред, пойи тобути шуморо ман меги-

рам. Кї пеш, худо донад. Бе њамин њам кам њастем! Якдигарро ба 
тўњмату хусумат кушем, Масчоњро кї муњофизат мекунад?

— Ѓами худатро хўр, мардак!
— Ана дидед?! Шумо ѓами худатонро мехўред. Мехоњед, ки ман 

њам танњо ѓами худамро хўрам. Ман агар ѓами худамро мехўрдаму 
сир зери забон пинњон медоштам, аз хона берун намеомадам! На-
мегуфтам! Шумо ба синни писарам: Маро «ту» мегўед! Аз мурдан 
метарсонедам! Ман мурам њам, аз дасти шумо намемурам. Худо 
муайян мекунад аљали маро. Рост гуфта пеши шумо гунањгор 
шудам?

— Бас кун!
— Чаро бас кунам? Ту бас кун! Аз дасти ту баринњо Масчоњ 

вайрон мешавад! Ту барин тиррончакњо нархи сабзиву пиёзро 
напурсида Масчоњро ба душман пешкаш мекунанд! Шаттоњињоят 
њама бозианд. Хок ба чашми мардум мезанї! Дўѓмастї мекунї!

— Бузро шох хорад, ќўши чўпон тит мекунад! Бардоред!
— Неее... Ту маро бардошта наметавонї! Њоло њељ саге нестї! 

Аз пеши худ сарварї маталаб! Мо туро сарвар нахондаем. Ба 
роњат бирав! Агар роѓиён он намояндањоро озод карда бошанд, 
ягон гапро медонанд!

— Њоло ту бо собуни мо љомашўйї накардайї! – кина гирифт 
Тўрабек ва шўрид ба сари Њамдам: – Ба њамайи ин ту љавоб ме-
гўйї! Мо ба худат бовар кардем, дўсти Шўроњо будайї.

— Ин даѓдаѓа баройи чї? Калид дар банди эзори дўстат Солењ! 
Девори оѓилро вайрон карда бурдаанд, ман аз куљо донам!?

— Ба умеди пирхарњо нашавед! Њаќќи инњо сари бора! Ковед! 
Пайдо кунед! Онњо пиёда дур рафта наметавонанд!

Ба њазор љустану кофтан Исову Маъруфхўљаро дар соњати Мас-
чоњ пайдо карда натавонистанд. Овоза шуд, ки онњо то Уротеппа 
расида, ба Њукумати Советї арз кардаанд њама рафтору кирдори 
масчоњиёни аксулинќилобиро ва аскар ѓун карда лашкар ба Мас-
чоњ мекашидаанд. Зери чакмани душманони Шўро кайк даромад. 
Дар аксари дењањойи болооб омодайи ѓазо гаштанд. Зеро овоза 
шуд, ки Њукумати Шўро њама чизро умумию миёна мегардонад; 
аз љумла зану духтаронро.

Ва рўзи дигар дар Пастиѓав аксулинќилобчиён аз њар дења 
намоянда хонда маљлис оростанд ва Султонбекро мир интихоб 
карданд. Њофиз Њасан ва Ањмадхўљаву Тўрабек ва чанде дигар 
дар аморати мирї ворид гаштанд. Гўё Масчоњ соњибдор шуд.

Баробари он овоза пањн шуд, ки Исо бо дастайи пурзўру разми-
да ба Оббурдон расида, он љо лона мегузорад, нафас рост карда, 
ба ќасосгирї мепардозад. Гурўњу дастањояшро ба дењот фиристода 
сар аз тани сарбозони мирї људо месозад. Сонї сари Султонбеку 
Тўрабекро сари найза бардошта, ба њукумати дар Уротеппа сох-

таашон мебарад. Пирону кўдакон ва занону духтарон бе њомиву 
бемуттако монда, худ аз худ таслим мегарданд ба русњо.

Аз ин рў мири тозаљулуси Масчоњ Султонбек муваќќатан дар 
Палорак сесад марди љангї фаро хонда, онњоро бо милтиќњойи 
шањрисабзї ва теѓу шамшери масчоњї мусаллањ гардонид. Бо ин 
ќаноат накарда боз дусад сарбози дигар гирифт. Султонпонсад 
ном бардошта омода ба набард шуд, то Исойи гурезаву кина-
гирро ба даст орад. Чун ба даст оварад, ду сафедори Самљонро 
ба њам кашида сар ба сар гардонад. Як линги Исоро дар нўги як 
сафедор, линги дуввумро дар нўги сафедори дигар баста, якбора 
ду дарахтро рањо кунанд, то душманро дулахт гардонад. Чашми 
душман тарсонад.

Лек оббурдонињо оварданд, ки лашкари Исо сенздањнафара 
буда, сипоњи асосийи русї аз дунбол меояд. Исо баройи он пештоз 
шуда, то хўрљини пул ба даст орад; ба зўрї ё ба зарр сари Сул-
тонбеку Тўрабекро аз тан људо созад. Афзори љангиашон русї, 
зину банди аспонашон њам русї. Зинњойи муќаррарийи масчойињо 
барин кўњаву муттако ё ќош надорад, балки оњаниву чармї буда, 
пордуму пешбанд њам дорад, то дар шебу фарозњо пешу пушт 
налаѓзад.

Исо ањд кард дар дил, ки ба Ярм расида, њавлийи Њамдамро 
пайдо карда, девори шикастайи оѓилро дар равшанї мебинад ва он 
марди шуљои роѓиро дучор омада, ба дастааш њамроњ мегардонад 
ва њама некийи аз дасташ омадаро мекунад... Аммо аз Оббурдон 
набаромада гуфтанд, ки мири Масчоњ Султонбек роѓиро дастгир 
карда, Палорак бурда, зинда-зинда аз сари борайи Сагкуш ба 
љањаннам њаво додааст.

Ў аввал ѓамї гашт, сонї хашмї. Ларзида вањшї шуд ва лашкар 
сўйи Палорак кашид.

Масчойињо аз Мадрушкат сар карда то наздикињойи Оббурдон 
дар њар дења дастайи љангї гузоштанд ва усули набардашонро 
муайян сохтанд:

— Саросема нашавед. Кордор њам набошед. Лекин хеле бо-
эњтиёт љой гиред ва гузоред Исо бо дастааш то Палорак озод ва 
бељанг равад. Сонї чу шикори сайд ињота гиред. Дар тангно ё 
кўрроњањо њуљумовар шуда, зинда дастгираш кунед. Сари сафедор 
мегардонем.

Ин маслињати мир Султонбек буд, ки монанд ба амири Бухор 
саллаву дастор баста буд ва амр сарбозонро мекард.

Чунон шуд: дастайи хурди Исоро гузарониданд болорў. Аммо 
то Палорак расидан тоќаташон намонд. Сар карданд ба љанг. 
Чун онњо тангиву сою варта ва кўрроњањоро ишѓол карда буданд, 
баробари якбора њамлавар шуданашон дастайи Исо, косакуљомо-
нам, њар сўе рост ояд, хешро ба он тараф заданд. Љанг на, љон ба 
саломат бурдан чизи асосї шуд. Бо вуљуди он дар убургоњњойи 

танг нисфи љанговаронро талаф доданд. Чањор рус ва ду уротеп-
пагї љон супурданд ба љонофарин. Дар сари пули Њотамон, назди 
осиёби Мадрушкат, андар рустойи Ревомутк кушта шуданд онњо. 
Ва Исо ним лашкар – шаш нафари боќимондаро њамроњ аз хоку 
марзи Масчоњ бозпас бурд.

Султонбек пойгањро холї дониста аз Палорак кўч баст ба 
Оббурдон. Ва ин дењайи нисбатан аз дигар рустоњо фарохтару 
њамвортару сернуфусро пойтахти давлату салтанати хеш хонд. 
Оббурдон наздиктар буд ба аѓбайи миёни Уротеппаву ин диёр ва 
њар мењмони хондаву нохонда аз ин кўњи нисбатан пасттар гузар 
карда, зудтар ба маќсаду мурод расидан мехост. Инчунин њар 
сипоњу фављу дастае, ки нияти ба даст овардани Масчоњро дорад, 
аз ин роњ убур мекунад. Оббурдон дањана ё дарвозайи Масчоњ ба 
шумор меравад. Њар кї бошад, хукроњаву рўбоњроња ва бузроњаву 
љайрахонањоро гузашта, пиёдароњањойи сангрезу овринг ва варта-
ву љару зовњойи жарфро паси сар карда, аз Фарѓар ба ин манзил 
мегузарад ва дар Оббурдон нафас рост мекунад ё чанде хайма зада 
боду об, гармову сармойи водиро месанљад. Чун ба зењнаш нишаст 
ва ба рўњаш мувофиќ афтод, амалиёташро сар мекунад.

Зимистони соли 1919 камбарф омад. Дар соярў андак-андак 
барф чанде пояд њам, андар офтобрўя намепойид. Гарчи хуршед 
ба љануб хамида буд, бо андак нураш барфи танайи шахњо ва 
рўйи сангчолу резњоро зуб мегардонд. Мењмонњойи нохондаро 
хуш омада буд.

Аксулинќилобчийи туркистонї Осипов рў ба Масчоњ овард. 
Насаби хоназотиаш Юсупов буд. Чун Осипов бо замона созгор 
меафтод, ба ин тариќ гардонд: Осипов. Зеро њама гумон мекарданд, 
ки ў аз њукумати Русия омада ва дасти ќавию пуштбони муќтадир 
дорад. Мири Масчоњ Султонбек бо њамин ният ўро пазируфт 
дар Оббурдон. Њамон замон дар саросари мулк дањон ба дањон 
пањн шуд, ки Осипови туркистонї ба њимояйи аксулинќилобиюни 
Масчоњ омадааст. Рўйи даст бардоштанд ўро. Зеро овоза шуд, ки 
ў авлиёву назаркарда буда, дар Фарѓона дастайи Мадаминбек-
ќўрбоширо ташкилу тарбият кардааст ва Кўри Шермату Эргаш-
ќўрбошї аз дастпарварони эшонанд.

Пайи ќадам ва пойи ўро мебўсидагињо низ пайдо шуданд. Оси-
пов ба содаву лода будани кўњистониён механдид ва аз фурсат 
истифода бурда роњату фароѓат мекард. Чунин овоза њам шуд, 
ки эшони Юсуф љанг намекунанд, вале ба љанговарон рўњу нерў 
мебахшанд.

Дере нагузашта мўй људо шуд аз хамир:
Бањорон буд. На танњо замин нам кашида сабза мерўйид, балки 

сангњо низ нам кашида, дар баъзе гузаргоњњо вараќ-вараќ људо 
гашта, рўйи роњ меафтоданд; омадшуди роњиёнро мушкил мегар-

дониданд. Сангњойи ѓелида ба сари роњгузарон ѓам бор мекарданд. 
Дар чунин айём, ки Осипов андар Оббурдон бо њар гуна наќшаву 
тахминњо ва хаёлњойи «ояндайи дурахшон» сари мири Масчоњ 
Султонбекро гиљ мекард, хабари дар Фарѓона шикаст хўрдани 
сипоњи њафтсаднафарайи Эргаш-ќўрбошї пањн шуд. Лек Оси-
пов андарз мегуфт, ки дастањойи таълимдидайи Фарѓона ба њељ 
ваљњ таслим намешаванд, зеро халќон ононро дастгирї мекунанд. 
Овозањо басанда нагашта Эргаш сипоњашро ба Оббурдон овард. 
Чун лашкари бонуфуси Эргаш дар дењайи Оббурдон намегунљид, 
бо маслињату машварат дар ќўшхонањойи дењоти Масчоњ сарбо-
зони ўро таќсим карданд ва фармуданд: «њар кас тавонаду рўз 
гузаронад». Онњо ба аскарони шикастхўрдаву фирорї монанд 
буданд. Харобу лоѓар, даридалибос, тињипой; ѓамзадаву кўфта 
ва пирона миёнашон хамида буд. Сару рўяшон на ба размињо, 
балки њолати ситамдидагонро мемонд: ѓуборгирифта, пўсти рўву 
лабњо карахшбаста, чанги хокистар бардошта буд. Кўлворашон 
тињї ва шикамашон ба пушт часпида буд. «Гушна ба шер зада-
аст» мегуфтанд кўњистонињо. Њоло мебинанд, ки чун ба талаву 
торољи дењоти љойгирифтаашон пардохтанд. Зеро халќ аз бими 
онон аз дар бурун намеомад ва шабњо дарбаста мехобид ва молу 
њолашро ба кўњ фиристода буд. Њути хамбарўби гўсолакуш дар 
таги суфрайи мардум гарди орд њам намонда буд. Мењмонони 
нохонда сарборї шуданд. Ба аспони лоѓару гуруснаашон йему 
хошок намерасид. Мардум донистанд, ки дар тирдону тиркаши 
сарбозон тире намонда, осуда нафас мекашиданд, ки дар њолати 
дастбагиребон шудан зўри як дења мардон ба дањ нафар гурезагони 
нимљон мерасад.

Аммо гуруснагон ба ѓорат ва талаву торољи мардум пардохта, 
ба сўйи Фарѓар њам нишеб шуда, ќурут аз сабади бевазан ва њаво 
аз хаммайи нодор мебурданд. Њар чї пеш омад, хуш омад, гуфта, 
чакманњойи дар сари мехњо овехта, бўѓчайи дар тахмон гузошта, 
равѓани шикамбайи аз овул оварда, сиринљї ё ќавурдоќи дар 
хуму шикамбањо љойкарда ва њама чизе дар чашмашон мехўрду 
ба дасташон меомад, ѓанимат медонистанд. Ин љабру ситаме буд 
бар замми бољу хирољ, андози мириву њукумати Шўро ва ѓорати 
дутарафа.

Халќи баљонрасидаро шишайи сабр шикаста буд, шўр бар-
доштанду исён карданд. Вале зўрашон ба сипоњи аморати мирї 
нарасида, умед ба лашкари нисбатан одилу халќпарвари Шўроњо 
бастанд.

Эргаш чун донист, ки ба умеди ѓорати Масчоњу Фарѓар боќи-
мондайи сипоњаш нобуд мегардад, боз ёди Фарѓона кард; пойи 
кашолашро базўр-базўр пеш монда, бо роњи њамвори дашти Сабаѓ 
сўйи музофоти Лайлаки Ќирѓиз роњ сипард.

Баъди ѓоратгарињо сарбозони мири Масчоњ бо талаву торољ 
њам чизе пайдо накарданд, то рўз гузаронанд. Ба назар чунин ме-
расид, ки аз ин водї малах гузашта, њама гулу гиёњро то решааш 
лесида, лайс кардааст ва дубора сабзидани он амрест муњол. На 
чорво хошок меёбаду на одам ѓизо. Онњо низ ба бањонайи пеши 
роњи лашкари сурхњоро гирифтан ва сарзамини суѓдиёнро њимоя 
кардан сўйи Фарѓару Панљакат сарзер шуданд...

... Дар ин айём чун лашкари Султонбеки масчоњї ба мурдайи 
хеш мегирист, фављи ёрирасони сарњанг Шатенин то Варзи Му-
нор расид.

Туѓрал шод буд, ки ба мулкаш расид ва фардо дар зодгоњаш-
Зосун мешавад; ба њамрањонаш хоку соњати љойи хуни нофаш 
рехтаро хол ба хол мешиносонад ва табору пайвандонашро нишон 
медињад ва албатта, духтарчаашро, ки дар муддати сафар чї андоза 
пазмонаш шудааст. Гум занад дилаш баройи ў. Тамоми роњ ин 
андеша дар сараш буд. Инак хоњиши дидор аст. «Шояд ўро пеш 
аз ба хона расидан сари даст бардошта оранд?»

Миёни андешањойи шоириву хонадорї пора-пора воќеањойи 
Масчоњ, нољўрийи рўзгор ва дўсту душмандорї дар маѓзи са-
раш мегаштанд ва шоир аз њама нооромї ва макони шогирдони 
гвардиячиёни сафед гаштани болообро давр мегардонд дар сар 
ва оќибати онро пайдо карда наметавонист. Худ аз худ маѓзаш 
гиљ шуда, пеши чашмаш тира мегашт ва њама чиз чун заррањойи 
нури дар майна љойгашта ба фазо мерафтанд; на калимаеро ёд 
оварда метавонист ва на сатре сохта. Гуфтанї зиёд буд. Ният 
дошт, ки воќеањо дар достон нагунљад, наср менависад. Зеро бењ-
тар аз ў касе хубтар дарки адабї карда наметавонад ин њамаро. 
Танњо офаридани симойи сарњанг Шатенин: гирењи миёни абрў, 
нигоњњойи рамузгир ва ранги ботинийи ба рўй задааш зиёдтар аз 
як китоб мешавад. Аммо худ аз худ, бе њељ сабаб ба шоир сахту 
киноя гуфтанаш парвози суханварийи ўро неру мебахшад. Аммо 
ў намехоњад, ки дар борайи кас бад гўяд. Бигзор ў нокас бошад! 
Чун бо њазор ният ба озодиву ободийи ин мулку мардум некпиндор 
омадааст, эњтиромаш бояд кард. Лек дањони бадгўйи мардумро 
бо њељ дањанбанд ва зару зевар пур карда нашавад, то бад гуфта 
натавонанд. Дањонбандро хойида, зарро туф карда, албатта ягон 
њарфи нобоб хоњанд гуфт.

Чунин андеша нав ба сараш зад, ки шояд касе аз нотавонби-
нону њасудон ё бењунарон чизе расонда ба сарњанги мармузхаёл, 
ки шоир дар гўяд, ў девор мефањмад. Ў медонад, ки бадбинон 
зиёданд: баройи як навбат об нарасидан, баройи як порча замин 
нагирифтан, баройи шеъри хуб навишта натавонистан, мисли 
Туѓрал миёни мардум шўњрат надоштану шеър гуфта натавонис-

тан ўро бад мебинанд. Агар яке аз адўвон бадгўйї карда бошад, 
њама масъалањоро якљоя карда гуфтааст. Агар ин њарф фармуда 
бошад, командирро хуш меояд. Ин чиз албатта рўзе аён хоњад 
гашт; худи фармудаву ташкил карда сархуш шуда, лоф мезанад, 
ки њамон ќањрамони даврон манам.

Тира ва гиљ аст сари Туѓрал. Симойи Тўтихон пеши назараш 
меояд ва кунљи майдони нонфурўшийи Регистон:

Боре савора омаду аз асп нафаромада занњо гирди тавсанашро 
гирифтанд: «айини мана гиред!» гўён сўяш нонњойи сурху сафедро 
ёзиданд. Вале арўсаке пањлўйи он зани ѓафс меистод ва чењрааш 
шинос тофт. Наќибхон њама чизро фаромўш кард ва ба ѓавѓойи 
занони дигар эътибор надода ду чашм аз арўспўш намеканд. Зани 
ѓафс фармуд ба арўс: «Њамин мардак шумову бийетона пурсида 
буд.»

Арўсак сар љунбонд ва китфон дарњам кашид, ки чунин савори 
босалобатро намешиносад.

Наќибхон аз асп фуромад ва љилави онро рањо карда сўйи 
арўс гом зад. Вале диќќати арўси чодарбасари чашмбанд пушт 
задаро бештар аспи Гули Бодоми дар танаш наќши танга-тангайи 
хокистарранг афтода љалб мекард.

Њарду ба якдигар нигаристанд хомўш. Наќибхон пул дароз 
карду чизе нагуфт, ки шояд љавонмарди ришдори кўњистонишударо 
аз њамин одаташ шиносад. Вале арўс њайрон буд.

«Модаратон сињњат-саломат?»
Арўсак сар љунбонду аз дил гузаронд: «Садойи шинос.»
«Салом расонед.»
«Хуб.»
Наќибхон дар тавсифи њусну љамоли арўс сухан пайдо карда 

наметавонад. Њамин ќадар хондааш як пул. Вале бо чашми сар 
дида, бо чашми дил аксашро дар замираш љой кард, ки њољат ба 
сухан нест. «Э худо! Э худо! Э худо!» њамин ќадар гуфта тавонист 
гоње ки роњи хонайи усто Рањмонќули дарздўзро пеш мегирифт. 
Зеро баробари ба Бухоро хондан рафтани ў падари шоир њавлиро 
фурўхта, боз ба Кўњистон кўчида буд.

Ў лигоми Гули Бодомро рањо карда гаштро ба ихтиёраш мон-
дааст, то куљо равад. Баъзан њайвонњойи зирак хубтар аз инсон ба 
кас кўмаку мадад кунанд ва соњибро ба мурод расонанд. Вале ў дар 
ин хусус њам андеша надорад: «Бояд њама сурудаву навиштањойи 
ишќиро оташ зад ва аз сар навишт. Навишт-навишту хубашро 
сара кард ва бурда ба ин арўс доду «Манам Туѓрал!» гуфт. То 
хонаду донад, ки оташу шўре дорад дили ман.

Баъд аз ин килки адаб аз чўби сунбул мекунам,
Зулфи ў то гашт сармашќи парешонї маро.

Сабру ќарор гум кард. Сўњбати хонайи Рањмонќули урметанї 
чандон фарањбахш наметофт. Дар сўњбатњойи пешин њар чї му-
соњибон мегуфтанд, бадиќќат гўш медод ва сухан мекард бо фазлу 
одобу адаб ва ифтихор дошт, ки њамнишинон аз омўхтаву ан-
дўхтайи шоири мадрасадида заррае бањра хоњанд бардошт. Вале 
њолиё њушу ёдаш ба арўсак, ки чизе дар борааш намедонад ва 
агар хонадор шуда бошад, чаро арўс нонфурўшї кунад? «Бояд 
асрор њувайдо гардад».

Ба хок орам ба зўри панљайи гуфтор аѓёрат,
Агар дар ишќи ту бо ман кунад зўрозмойињо.

«Ман тифли шумо, навозишам кунед, Тўтихон!»
Ин њарфро низ ёд меорад, ки Тўтихон ѓамбурораш шуд.

«Ман њамроњи шумо меравам, худо накарда бо шумо коре 
шавад, дар Кўњистон як љон намемонад...»

Ин мададгориро низ ёд овард Туѓрал, ки Тўтихон ё хоб дида, 
нагуфт ва ё пешгўйї дорад. «Чаро ман «Осуда бошед, Тўтихон! Бо 
ман коре нахоњад шуд...» гуфтаму хоби дидаашро напурсидам?»

Эй сипењри бемурувват, ин кадомин шева аст?
Нола месозам зи дастат то, чу нолам кардаї!
Дар њавои мўшикофї Туѓралам пар мезанам,
Охир, эй гардун, маро дур аз висолам кардаї!

ОБдаСтаЙи ЊаЙРОН

«Худоё! Ба тавсани ман кї ќуттињойи тир бор карда бошад? 
Бечора бе ин њам вазни маро базўр мебардошт. Аз пайваста раф-
тану бе йему беда мондан лоѓар шуд; мадораш њам намонд. Айб 
буд маро, ки ба њазор дар сар халонда «ба аспони отряди русї 
йему хошок дињед… илтимос!» гўям. Рўям дуд мекард. Зеро медо-
нистам, ки аз дасти ѓоратгарони болооб чизе намонда: на хўрок-
ворийи њайвон, на хўрданийи одамї. Ин чї маънї дошта бошад, 
ки напурсида маро бар ин љонвари хаставу нимљонгашта тир бор 
мекунанд, то хешону пайвандонро бо ин тирњо сина сўзонанд. Чаро 
ин кўњњойи баланду устувор, њастиро ифода мекунад, абадиятро, 
безаволиро мефањмонад, ба сари бадхоњон нагардад? Тир пештар 
ба оне расад, ки гуноње надорад; ѓами миллатро мехўрад».

Ў хаёлан дида буд чунин њолатро; ба тавсанаш ќуттињойи тир 
бор карданд. Баргашта нигарист, чашми хўрљин паст, дар он љуз 
китобу дафтар ва як-ду либосворийи баройи зану фарзанд харида 
ва чањор нони осиёгийи самарќандийи Тўтихон баройи роњ гузош-
та чизи дигар нест, хотираш љамъ шуд, ки њама чиз ба назараш 

менамояд бад. Корњойи ношуданї пеш меоянд. Ё ба дилаш ме-
андозанд ё огоњаш мекунанд… Њоло њама чизро аз пояйи хўрљин 
афканда, ба љойи он ќуттийи тир гузоштаанд… «Оќибаташро 
Худо донад…»

Поён аз дасти рост Зарафшон нола дорад. Њељ гоњ чунин садо 
намекард. Балки менавохт касрову торњойи асабашро, то хаста-
гињойи роњ ё фишори гаронийи рўзгор аз танаш рафъ шавад. Њоло 
касро њушдор медињад. Аммо роњгузари гирифтори ѓами хеш, ё 
бо асари кўфти роњ шалпар гашта чандон ба ин чиз эътибор на-
медињад, ки хислати рўд чунин бошад. Ъаррас зада сар ба сангу 
соњил кўфтан одати ўст. Лек нолидани Зарафшон бебало нест… 
Бод ба њар наѓма мегардонад садойи обро. Љуз Туѓрал касе на-
мефањмад ќиссахонињойи онро.

«Мўњтарам Ѓайбулин, ба командир фањмонед, ки Зосун зодгоњи 
шоир аст. Касе дар ин љо мењмон нашуда, нагузаштааст…»

«Мурдаро монда, тутхўрї!»
Њанўз њама гуфтайи шоирро ба русї тарљума накарда, посух 

дод Шатенин.
«Кадом мурда?» – аз дил гузаронд Туѓрал, гарчї маънийи 

зарбулмасалро хуб медонист. Танаш вараља карда, зери пўсташ 
мурѓак давид.

— Рафиќ командир! Шумо худатонро бегона нагиред. Марду-
ми мо мегўянд, бо як дидан ошно, бо ду дидан хеш. Мову шумо 
аз Самарќанд то ин љо њамроњ меоем. Шабу рўзамон як. Азобу 
роњатамон якљоя. Њамроњ нону намак хўрдем. Як бор намак хўрда 
бошї, чил сол андеша мекунї.

— Друруст, рафиќ шоир! Вале њоло ваќти чунин њарфњо не!
— Медонам, дўстам. Одати мо чунин: мењмоне аз дари хонаат 

гузарад, бояд нону намак бикунї. Њељ набошад, дар чунин гармо 
як коса љурѓот.

— Ташаккур!
— Охир омадани шумо русњо ба Кўњистон фоли нек аст. Шумо 

њамчун намояндайи аскарони Сурх омадед, ки моро аз асорати 
амирї, аз бољу хирољи мирї ва тохтутози босмачињо халос кунед. 
Рафиќ командир! Шумо њам, мо њам умед дорем, ки Сурхњо пирўз 
меоянд...

Шатенин як ќад паррид ба назар ва ѓамбода сахт гирифтагї 
барин гулў равшан кард: «Уњњу!»

Ва Туѓрал ќасдан ё баройи рамузгирї идома дод суханашро:
— Бовар кунед, шумо ба ман маъќул шудед. Њукумати Советї 

ѓалаба кунад, мо рафту омади бародариро давом медињем; шумо 
ба хонаи мо мењмон мешавед; мо ба хонайи шумо меравем...

— Рафиќ шоир, «буз дар ѓами љону ќассоб дар ѓами чарбу». 
Ин сухани аз шумо омўхтаам. Њозир ваќти чунин њарфњо? Ба 

манзил расем. Корзорро бинем. Ѓалаба ба даст орем, сонї... сонї 
мебинем.

— Ташаккур, рафиќ командир. Умед чунин.
Сарболо мерафтанд. Туѓрал ба аспаш рањм карда, пиёда шуд 

ва инон мекашид. Ќомати баландаш дар фарози рост дол гашта, 
бо эњтиёт пой мегузошт. Ин аз рўйи озодагї буд, ки мўкийи сур-
хаш гард нагирад, ќабойи мисќолиаш чанг набардорад, дастори 
нимњоли осмонирангаш ва тоќийи сабзи кулоњшаклаш ѓубор на-
чинад, торањойи риши риндонааш нољо набошад. Њар гоњ пари 
шоњини тољвору дирафшосояшро даст расонда, осуда мегардад, ки 
боди бало наафканда бошад. Ду ќабат фўта бастааст; яке саљљода, 
дигаре миёнбанд. Дар ќабати миёнбанд дастрўймоли Тўтихон 
тўњфакарда печонида шудааст. Ягон-ягон гашта ба чашми офтоб 
менигарад, ки гоњ дар паси кўњњойи баланд метобаду гоњ на. Ў 
мурѓи дўстдоштаашро мељўяд, ки гоњи дар фазойи баланд пайдо 
шуда, тори сари сайёд гирд гаштан, дарак аз барору нобарорийи 
шикор медод. Њоло намебинад онро. Мазмун: рамида ё аз тири 
зиёди гуруснагони роњ бим дорад. Ба назари шоир љонвар сари 
кўњи баланд, паси кадом санг ё буттае љой шуда наззора мекунад 
рафтору кирдори ононро ва фурсати боб пайдо карда парвозкунон 
омада сари китфаш мешинад. Ба бањонайи чашми офтоб боз мени-
гарад сўйи «фалаки бемурувват», аммо шоњинашро намебинад.

Сангчањойи рўйи роњ аз таги мўкї халиданд ба пояш. Њайрон 
шуд, ки мўкипўш бисёр мегашт дар кўњсор, аммо чунин њолатро 
эњсос намекард. Ё пир шудааст ё нозук ва ё торњойи нозуки асабаш 
дигар бори чунин роњпаймойиро бардошта наметавонанд.

Садойи оби Зарафшон гоњ боло мешаваду гоњ паст.
Шоњин пайдо шуд дар гўшайи чашмаш. Нигарист. На! Хаёл 

будааст.
Ба назараш Шатенин тозиёна мезанад аспашро ва пошна, то 

дар роњи тангу фароз њам тез гардад. Он ки тамоми роњ чунин 
амалро надошт, дар ин роњи нобоб ва пешрў пур аз хавфу хатар 
чунин рафтор мекунад. Ќасдан метобад.

Дар теѓайи баланд ангорайи мурѓаке метобад сари шах: «Уќоб 
бошад? Туѓрал бошад? Ё чуѓз бошад? На! Бум, ки њељ чиз ва њељ 
касро набинад дар рўзи равшан».

Гаштаву баргашта менигарад Туѓрал ба он љонвари сари санг: 
«Ё ягон шубоне, кўњнаварде ќайкали шоњинро сохта бошад ё санге 
гузошта, ки ба чашми ман намояд?» Асроре њаст. Туѓрал яќин ва 
муайян карда наметавонад. Борњо гузаштааст ин роњро, ба шикор 
њам рафтааст, аммо чунин њайракт хомўшу мармузро надидааст. 
Кўњњо њам чунин баланду ќавї набуданд. Њамааш аз они ў буд. 
Касе ин љойњоро рабуда наметавонист. Аз ин рў шоир ба ин чизњо 
эътиборе намедод, танњо ѓами мардум ва андешайи шеърро дошт. 

Аммо имрўз якеро њимоя карда наметавонад; мадораш намондааст. 
Дигаре ба касе лозим нест. На офарандааш, на худаш.

«Не њубби муњиби дилнишин мемонад,
Не тири адўи кинагин мемонад.
Инсон ба муќобили исобат, ањсан!
Дунё гузарон аст, њамин мемонад!»

Ин хел намехонд шеърро: чунин паст, шикастадил, ноумед, ѓамї 
намехонд. Бал шўрида, фарёд зада, дилу љону устухонаш сўхта 
мехонд, то шунаванда аз он ягон маънї, ё армони хешро дарёбад. 
Њоло баройи хеш мехонад, то тасаллї ёбад, ки аз азал чунин сохта 
шудааст дунё: кўњњо пойдору ќавиву бузургу бофарру шукўњ; одам 
ночизу хурдакаку њаќиру нотавон. Чун пеш меравї, аз ду пањлў 
шахњойи баланд метобанд ва яки дигар пешгир; ќуфлу калиданд 
чун дари дижњойи ќадим. Гўйї охири роњ. Дар њамин љо дунё ба 
охир мерасад. Чун пештар меравї, кўњи пешгир пањлў монда, шахи 
атласнусхае пешорў мебарояд ва боз пешбаста мегардад дар назар. 
Сахт, урён ва сўхта ин шахњо. Љо-љо буттае љонсахттар аз санг 
ягон ковокийи шахро ёфта неш зада баромадааст ва хунукзадаро 
монад, ки бузург шудан надорад.

Дастае батар аз лашкари маѓлубгаштаву шикастхўрда миёни 
ин шахњойи бузургро чун мўрон ќадам мезанад кашолу шалпар. 
Ливойи сурх, ки дар кўњайи зини аспи љирани пешонасафед усту-
вор карда шудааст, пешопеш меравад. Хўрљини ало бор ба пушти 
Гули Бодом тири љонкоњ мебарад. Туѓрал њам аз рањимї аспро 
љилав кашида ќатори корвон пиёда меравад.

Ўро нагузоштанд дарояд ба хонааш, то Муќаддари хурдакакро 
бинад. Њам надаромаданд ба мењмонї. Шоир ба пойи корвон убур 
кард дењаашро. Омад то наздикийи Лангар.

Гули Бодом магар хавферо пай бурд, ки пеш нарафт. Ба кашола 
кардани лаљом њам пеш нарафт: «Чу-е, љовар! Ба ту чї шуд? Чунин 
одат надоштї-ку?» дастонашро ба роњи фароз тира карда, майли 
рафтан накард. Дигарон пиндоштанд, ки шоири донову рўзгордида 
аспашро рамузгир кардаанд, чї коре мекунад, ки тавсанаш «куш, 
лек пеш намеравам» мегўяд. Мазмун: њама асрор дар тарзи лаљом 
афшондани соњиб. Силтав медињад соњиб. Аспи пеш майлкарда 
њам равон намешавад. Яке лигом аз дасти Туѓрал гирифту пеш 
кашид. Асп ќадам назад. Дигаре аз пас тозиёна зад. Гули Бодом 
мурдаосо лату зарби тозиёнаро ба тан намегирифт. Сахттар зад 
сарбози варзида. Аспро љон дард кард, ки лагад андохт: ба сари 
синайи сарбоз бархўрд. Ў пушт париду ѓелон шуд. Шояд аввалин 
бор лагади аспро дида бошад, ки тарсону њаросон хестанї шуд, 
натавонист. Нафасаш гашта чизе гуфта наметавонист. Њамрањон 
тохта бардоштанд ўро. Аз пањлў омада боз зад аспро тозиёна. 

Љонвар наљунбид. Њуљумовар шуданд сарбозон ва њар кадом, ки 
тозиёна ё чўбе дар даст дошт, сўйи асп меандохту мезад. Њатто 
санг аз замин бардошта мезаданд. Љонвар гўш хобонда газиданї 
шуд ва љуфтак зад. Гурехтанд. Яке камон рост кард, ки парронад. 
Туѓрал фарёд кашид: «Напаррон!!»

Шатенин такрор кард: «Бе фармон напаррон!»
Асп ба љойи пеш рафтан пас-пас рафт.
— Бадомўхт будааст аспат!
Туѓрал ношунида гирифт. Алами сарњангро овард:
— Пагоњ дар равшанї ин аспи зеборо кушта, лашкарро 

мехўронї...
Амр буд ё маслињат касе нафањмид. Ва боз маълум нагашт, ки 

ба кї равона шуд ин њарф? Љони Туѓрал ба ларза даромад: «Шўхї 
мекунад ё љиддї мегўяд? Наход одам бо њайвон баробар шавад?!» 
Туѓрале, ки аз касе ё чизе наметарсид; гапи касеро намехўрд, ин 
лањза ноилољ монд: «Аз пашша фил месозанд инњо. Бузургтарин 
пирўзї сабр аст». Ба гўшаш садое мерасад, ки аз даруни шах меояд. 
Касе путк зада шикастанист онро. Вале зарабон сари синайи ўро 
меларзонад. Таранг шудааст даруни синайи чапаш. Кафам-кафам 
мегўяд. «Осуда бош! Мегузарад. Ман надонам, ки ин њайвони 
безабон чаро чунин рафтор кард? Музтарибњол гардонидам. Са-
рамро дар маѓал гузошт... Чї рўз аст?»

Њазору як хаёлу андеша дар сари шоир буд, ки бо шеър ифода 
карда наметавонист. Чизе њам гуфта наметавонист. Агар гўяд, 
касе бовар њам намекард, бе њељ сабаб, бе њељ гуна дастак, бе њељ 
бањона... якбора гўсола чаппа омад аз шиками оча. «Ба ў њамин 
чиз лозим буд. Бањона намерасид. Кї љоду кард љонварро? На-
медонам».

Шаб шуд. Ќарор гирифтанд. Дар дили Туѓрал чизе намегунљид. 
Хобаш њам намебурд. Лекин дилаш ба Гули Бодом месўхт. Љонвар 
њоло њам чањор сум рўйи роњ тира карда, зуъм дорад. Ќадам на-
мезанад. Туѓрал то замоне назди ў истод, ки раги гардани љонвар 
мулойим шуд. «Дили рањмин – њамеша ѓамгин». Туѓрал хўрљин 
аз пушти зин наканда, аспро рањо кард, то дар љойњойи шиносу 
одаткарда бичарад. Зеро чандин рўз аст, ки ему хошоки њалол 
нахўрдааст. Аз об гузаронида, дар хасалафи паси харсанги азим 
гузошт ва дањона аз дањон бароварда сарњуй кард.

Аз кўфти роњ ва хастагї сахт ба хоб рафта буданд; њатто 
посбонњо. Тавсан сер шуд ё нашуд, ёди Зосун кард. Обро гузаш-
та, ба роњ афтод. Аспони бедори фављ паст-паст фиркида бошанд 
њам, касе огоњ нагашт. Ва роњ, ки аз тарси омадани лашкари рус 
беодам гашта буд ва роњраву шабгардњо хешро канор кашида 
буданд ва тарсуњо хештан ба кўњњо зада буданд, роњ бекас буд. 
Гули Бодом яккаш то хона омад ва паси дарвоза сайња кашид. 

Муќаддам духтарча сари даст баромада дарвозаро кушод. Асп 
рост ба сайисхона рафта, сари охур боз сайња кашид. Муќаддам 
дергоњ дарвоза напўшид, ки савораш аз пас меояд. Ў рўз шуду 
наомад. Муќаддам парешон шуд. Ба хусус ваќте ки хўрљини бор-
дорро дид ва дастак зада, замин канда сайња кашидани тавсанро 
низ, сахт парешон шуд. Аммо ин хабару њодисаро ба касе гуфта 
наметавонист. Кўдак дар баѓал турми дарвоза шабро рўз кард, ки 
ана-ана эшони Туѓрал ќомати нињол баланд дошта чун њарваќта 
бовиќор, вале хеле ботамкин ришак кашида аз дар медарояд. 
Духтарчайи дўстдоштаро сари даст гирифта дер навозиш мекунад, 
шеър мехонад, месарояд... сонї ба њуљрайи шоириаш даромада 
либос бадал мекунад.

Муќаддам баройи ў дар обдастайи мисийи пурнаќш ва сар-
пўшаш гунбаддор оби тањорат ё дастшўйї нигањ медорад, то кай 
эшон аз хона барояд. Эшон баъзан дер мебарояд. Ба хусус ваќтњое 
ки аз шикор араќшор омада бошад, фикраш љўш зада, имрўз чанд 
мисраъ ё шеъре дар сар пазонда бошад, пари шоњин ба давом зада 
рўйи сафња меорад. Сипас хандону осуда, рухсорањояш суп-сурх 
аз гардиши тези хуну њаракати зиёд, обдаста аз дасти зани љавон 
мегирад, ки дергоњ нигањ медошт... Вале ин бор обдаста сари 
марза аз бод най менавозад. Аз њар куљо садойи тириќї барояд, 
Муќаддам он сў менигарад. Ва касеро надида дилаш вањм мека-
шад. «Ягон бор савор беаспу асп бесавор наомада буданд». Аз дил 
мегузаронад Муќаддам ва Муќаддари хурдакро баѓал бардошта 
беруни дарвоза мебарояд. Касе наметобад.

Дар ин љо њам бедор шуданд. Дар миёни шахњойи азим. Им-
шаб тамоми шаб Зарафшон навохт оњанги љовидонаашро. Хоби 
афсарон бурд. Аммо ду танро хоб паррид. Шоир, ки дар орзуи 
достон хоб надошт. Командир Шатенин, ки фарљоми чунин лаш-
каркаширо дарёфта наметавонист. Ба таври худ амреро дар сар 
мепазонд; аз рўйи донишу фањмиш амр ё њукмномаро њам мехонд. 
Лек ин њама бо чї меанљомад, намедонист. Ба њар таќдир, бисёр 
оварданд, ки Туѓрал вонамуд мекунад, ки дўсти аскарони сурх 
аст, дар асл душман аст. Аз аксулинќилобчиён то замину обхоњон 
ва шоирмаобњойи бењунар дасисаву ѓаммозї доштанд ва пинњо-
ну нињон ба сарфављи русї мерасониданд, ки Туѓрал душмани 
шўрост, бо шумо морбозї мекунад. Аммо кифоя набуд ин њама 
дањону забонбозињо…

Туѓрал аз миёни шахњойи баланд ситораеро мељуст. Осмон 
танг метофт чунон ки аз чоњ ба фалак нигарад; ситорањо пайдо 
набуданд, ў ваќтро гум карда буд; зеро одат карда буд, ки ваќтро 
аз рўйи дар кадом гўша ќарор доштани ситорањо муайян кунад; 
ситорайи Корвонкаш наметофт, ситорайи Корвонкуш њам. Безо-
битагиаш аз он буд, ки зудтар чашми рўзро бинад. Вале насими 
рўд бўйи њулбўву сабзайи лаби љўйро овард. Бўйи доруйи камон 

њам омад аранге, вале боз зуд пароканд. Бўйи њулбў, бўйи саб-
заву омехтайи дара меомад; бўйи шахњойи тамоми рўз аз офтоб 
тафсида, бўйи хасњойи сўхтайи танайи шах ва њамагуна бўе, ки 
кўњистон дошт, бод меовард. Ва ў аз рўйи њамин бод, ки пештар 
аз бомдод мевазад, ваќтро муайян кард. Насим хоб овард. Зиндагї 
ва дунё зери сарпўши чашмонаш ѓанав кард; сар бар сари зону, 
такя ба санг зада хобаш бурд ва хоб дид: Гули Бодомро хоб дид, 
ки зину банд ва хўрљин аз пушт андохта соњибашро савор кард ва 
ба Фалак бурд, ки шоир тамоми умр мехост чунин парвозро; ба 
баландї расиданро. Аммо хостанњояш дигаргуна буд. Њоло тав-
сан, ў хоњад-нахоњад, дар пушти лучаш бор карда мебарад, аммо 
Туѓрал завќе надорад аз чунин парвозу саёњат ва сахт аз ёли асп 
доштааст, то наафтад; зеро ў фарљоми аз баландї афтиданро медо-
над. Гули Бодом бартар рафтан мехост, вале мадораш суст гашта 
фурў омад; чунон фурў омад, ки паррандайи дар фазо тирхўрда 
худро дошта натавонад. Асп чу парранда гоњи парвоз пойњояшро 
ба зер кашида натавониста, кашол медошт ва шоир ѓами онро 
мехўрд, ки ба замин бархўрда, чањор дасту пояш хоњад шикаст 
ва чашм пўшид, то набинад рўзи сиёњи бораро... ва бархўрд асп 
ба чизи сахте. Туѓрал њам аз пушти он афтод. Пойњойи фарасро 
дид, ки ба тахтасанги сафеди лаби об чу фўлод фурў рафтааст ва 
Гули Бодом њайкал гаштааст...

Туѓрал аз зарби ба замин задани асп ва аз пушти љонвар аф-
тидани хеш бедор гашт. Дилаш танг ва сараш гирифта буд ва њељ 
чизро сарфањм намерафт. Гирифтори хобу бедорї - њайратзада 
пойи дар зераш хоб рафтаро љунбонида наметавонист. Ва њарчанд 
зўр мезад, ки ягон чизи равшанро бинад, њама љо торик метофт; 
танњо садойи беќарори рўд меомад; аз боло – аз сари шахи баланд 
садойи уќоб ба гўш мерасид: «Чууу!!!» Агар як ваќти дигар буд, 
шоир аз садойи уќоб маънињойи дигар мекашид ва сахт ањамият 
дода такрор кардани садоро нигарон мешуд, њолиё эътибор њам 
намедињад, зеро ба таъбири хоб намерасид: «Он ќадар баланд 
рафта, ин ќадар сахт ба замин хўрдан чї маънї дошта бошад?» 
Аранге мефањмад; ба аспи безину банд савор шудан ва аз пушти 
он афтиданро мефањмад, аммо намехоњад донистан: «Худовандо, 
агар хобам бад аст, нек бигардон, агар нек аст, нектар бисоз...» 
Ў ба по шуда натавонист ва мисоли пири барљомонда дунбамол 
фурў лаѓзид сўйи руд, то хоб ба об гўяд. Зеро чунин амал таскин 
орад ба дил. Чун њолиё чизе рух надодааст, илољи воќеа пеш аз 
вуќўъ бояд кард. Аммо зери дил сиёњї дорад; аз таќдиру сарна-
вишт гурезе нест. Оби серун ба дасту рўяш хуш расид; ўро хаёле 
ба худ овард, лек гирењи ѓамбода кушода нашуд. Ё оби сард мањ-
кам дошт ё панљайи иблис. Гуфт хоб ба об. Сабук нагашт. Фўта 
кушода саљљода кард ва монойи пирони барљомонда нишаста 
намоз гузорид; зеро зўри ба по истода хаму рост шудан надошт. 

Ва њам биме дошт аз сарњанг Шатенин, то ба чашмаш наафтад, 
ки ба љодугарї муттањам мекард. Њарчанд љањд дошт, ки љуз ному 
ёди худо дар намоз чизи дигар пеш наояд, хоби нобањангом осуда 
намегузошт; кўшиш дошт, то намозро набурад; шайтон ба дилу 
сару забонаш чизи бењуда наандозад.

Баъди ин њама Туѓрал аспи паси харсангро љўё шуд, пайдо 
накард. Оби сард рехт аз сараш. Ба харсанги гарону ќавї, ки 
аз замин рўйида буд, такя аз бемадорї зада, аз миёни шахњойи 
баланд ба осмони ранги бунафшча гирифта нигарист ва андешае 
аз сараш гузашт: «Љуз Худо касе чунин офаридгорї карда ната-
вонад». Лек мадораш намонд. Гўйї нерўе, ки дар вуљудаш буд, 
бо араќ якљоя аз зери пўст зада баромад ва шоири бо бедодињо 
номуросоро нимљон кард. «Ман ба гапу калочайи бадгўён ањами-
яту эътибор намедодам. Лек баъд аз ин калака мекунанд маро… 
Ин кори дўст аст ё душман ва ё душмани дўст? Намефањмам». Ба 
сараш њазору як хаёл, савол ва андешайи муњокимаву натиља мео-
мад, аммо њељ кадомеро дошта наметавонист, то сабабгори ѓайб 
задани тавсанаш гардад: «Шояд назди модиёне рафта бошад чу 
Рахш?» Рафтанї шуд ин сўву он сў. Мадораш нарасид. Тахтапушт 
ба харсанг сойида, нишаст.

Дидбонњо бедор шуданд. Аспе сайња кашид. Парешон ба ду 
љониб нигаристанд онњо, ки мабод душман омада бошад. Њама 
баробар љаста хестанд. Љойи хуфтайи Туѓрал холї буд.

Шатенин чун шаѓоли сайд аз даст дода дандон сойид ва аз 
ѓазаб ангушт мушт карда ситезид, ки душман аз даст додааст.

«Аспаш куљост?»
Чунин пурси Шатенинро Туѓрал шунид. Аммо баройи аз љой 

рост шудан ё посух гуфтан мадор надошт.
«Аспаш њам нест!»
Посух омад. Командири ба ѓазаб омада ѓуррид гургона:
«Аз таги замин бошад њам, пайдо мекунед!»
Туѓрал њарчанд намефањмид сабаби ѓазаб кардани ўро, фоли 

бад донист: «Бозиест бо ќисмати ман...» Овоз бароварданї шуд, 
натавонист. Сурфид. Сурфааш паст буд ва садойи шохоби Масчоњ 
имкон намедод садояш ба он соњил гузарад. Худ ба худ нам мека-
шид ва такрор мекард дар сар, ки сохтанд: «Сохтанд, њамаашро 
сохтанд; аз аввал то охир. Њамон ки маро бе ягон огоњї ба ин 
даста њамроњ карданд, балое дошт. Зеро тарљумонњойи бењтар ва 
роњбалади хубтаре доштаанд. Худи сарњанг аз рўйи харита хол 
ба хол медонад љою љару љўйро. Ба асп тир бор кардану аспро 
гурезонидан ё дуздондан њам аз рўйи наќша аст. Бењтар аз ин 
бањонае нахоњад буд. Ман њастаму асп нест. Бало ба дўши банда 
бор мегардад. Намедонам, Шатенин бо ман чї чизи њисса накарда 
дорад ва ўро чї бадие кардаам? Ба њар сурат механдад ба њоли 
ман... Худовандо! Худат мададгорам! Он ќадар ба ављи фалак 

баровардану ин ќадар ба замин задан бењуда набошад. Ё паймона 
пур шудааст ё балое дар пеш...»

Даст боло кардани Туѓрал дами рўз ба чашми касе расид ва 
ў лаби об омада хуб зењн монд ва як тани буни харсанг дароз 
кашидаро дида, фарёд зад:

— Рафиќ командир! Рафиќ командир! Ба назарам касе буни 
харсанг мурда ё хобида! Либосаш пўшоки шоирро монад!

Њама баробар он сў нигаристанд. Пасон бо ишорайи сардор 
сарбозе сангпарњоро љањида-љањида гузашт, ки Туѓрал гузашта буд. 
Туѓрал саљљода рўйи зонуњо, гўйї, ки тобаки шикам гирифта бо-
шад, пахш карда меистод. Сараш њам хам. Љондору бељон буданаш 
рўшан нест. Вале сарбоз нарасида ба ў андаке сар бардошта атса 
зад ва сўйи ў, ки тўли роњ шинос гашта буд, нигариста, фармуд:

— Гули Бодом нест...
Сарбоз чизе нагуфта, аз он сўйи об командир чашм мечаро-

нидааст, ки фармуд:
— Чї мегўяд?
— «Гули Бодом нест» мегўяд!
— Муѓамбир аст ў! – нархи сабзиву пиёзро напурсида фармуд 

сарњанг. – Ин давоми консерти шабина.
Ин њарф сахт расид Туѓралро. Бори дигар атса дода гўйї ба 

худ омад ва такя ба харсанг карда ќомат рост гирифт.
«Ў чаро ин хел мегўяд?»
«Намедонам.»
«Њааа... Гули Бодом нест, албатта ягон андеша дорад?»
«Намедонам...»
— Ман мадори аз об гузаштан надорам...
— Чї мегўяд?
— Ман мадори аз об гузаштан надорам, мегўяд!
— Мадораш куљо рафтаст?
— Худам намедонам...
— Худаш намедонад!
— Дар назди трибунали њарбї љавоб дињад, ба ёдаш меояд!
«Чї гуфтагиаш?»
«Аспу тирњо гум шудааст... Шояд ба њамин маънї гўяд. Ин 

фикри ман. Ту ањамият надењ, шоир.»
«Ман њамаашро мефањмам. Аммо Худо шоњид, аз мурдани худ 

хабар дораму аз ѓайб задани асп не!»
«Ин гапњоро ба ман гуфтан суде надорад. Аз об гузарем, ба 

худаш мегўйї.»
«Аз об гузашта наметавонам.»
— Чї мегўяд?
— Аз об гузашта наметавонам, мегўяд!
— Аз ин тараф чї хел гузашт?
«Мегўяд, ки аз он тараф чї хел гузаштї?»

«Он ваќт мадорам буд. Аспро, ки наёфтам, мадорам хушк 
шуд».

— Чї мегўяд?
— Он ваќт мадорам буд, мегўяд. Аспро, ки надидам, мадорам 

хушк шуд, мегўяд!
— Њоло ки рамаќе дар љон дорад, бад не! Маккорї накарда, 

гузарад! Вагарна... бо њамон аспи рамуз омўзондааш...
— Аспро ёфтан лозим, аспро. Аспи емхўр буд, шояд хона рафта 

бошад.
— Чї мегўяд?
— Аспи емхўр буд, шояд хона рафта бошад, мегўяд!
— Бањона! Аспро худаш ба љое фиристодааст... Аз наѓмааш 

маълум буд. Медонад асп дар куљо... Гапро кам карда, ин тараф 
гузарад!

«Омад ба сарам аз он чї метарсидам...»
— Сардор мегўяд, ки ба наѓзї гузарад!

Муќаддам дарвозаро занљир андохта, кўдак сари даст, роњи 
хонайи бародари Туѓрал Мансурхонро пеш гирифт. Рўймол то 
сари абрў кашида буд, то нашиносандаш ва њам ранги паридаву 
парешониашро пай набаранд. Сањари баланд њама дар хона бу-
данд. Мансурхон њам.

— Аспашон омад, аз эшон дарак нест, ако!
— Чї хел?
— Намедонам. Асп шиња мекашаду дастак мезанад. Ман чизе 

намефањмам. Пушти зин хўрљин. Ду ќуттї. Намедонам, чї до-
рад?

Мансурхон воњ гуфтанашро медонад. Кавш дар пой, касеро 
чизе нагуфта, парвоз кард сўйи хонайи Туѓрал... чизе дар сар 
набуд љуз «кори душман» пиндоштан.

Чун занљири дарвозаро кушода даромад, асп фиркид гўш сих 
карда. Мансурхон аз аломатњойи дар ќуттї буда донист, ки тир 
доранд онњо. Њаждањаш ба замин зад: «Сохта. Кори душман». 
Аз дил гузаронд ва аспро дањана ба дањон андохта, савор шуда, 
љониби Лангар ронд. Зеро шунида буд, ки лашкар гузаштааст. 
Аммо чаро волийи Фарѓарро огоњ накарданд? Њайрон буд...

Туѓрал чунон ки мехост, гузашта натавонист. Зеро сайёди 
кўњгард чунин сангпарњоро љаставу парида мегузашт ва мўкиаш 
санграбо барин медошт. Њолиё зўри гузаштан надошт ва њам 
мўкї мелаѓљонд. Сарбозон дошта-дошта гузарониданд ва рўйи 
тобасанги монанд ба тахти сангї нишонданд; рў ба рўйи сарњанг 
Шатенин. Шатенин бори нахуст тамоку дуд кард. Туѓрал хост 
бигўяд: «Њавойи тозаро вайрон кардї!» Аммо шасте, ки гоњи 
озодагї ва озодфикрї дошт, њоло надошт. Дар ибтидо аз чунин 

сафар як навъ шодмонї дошт, ки ў ба сарњанг бисёр чињо мегўяду 
мефањмонад; шояд сарњанг њам ба ў бисёр чизњоро гўяду фањмо-
над. Њељ чиз нагўяд њам (аз боби њарбиву сиёсат), чанд китоби аз 
нависандагони рус хондаашро наќл мекунад; Туѓрал баройи ў то 
ба дилаш задан аз адабиёти форсї ќиссањо мекунад, то роњ кўтоњ 
шавад; худи њикояњойи «Њазору як шаб»-ро бозгў кардан умри 
одамиро талаб дорад. Вале низомї ба чунин чизњо њавас надорад; 
як навъ бадбинї њам дорад нисбати чунин чизњо. Баракси чашм-
дошти шоир Шатенин бо ниятњойи нохушаш роњро чунон тўлонї 
гардонд, ки Туѓрал пиндошт: њаргиз ба манзил намерасад. Ва бо 
чунин њамсафар шодиву фарањро фаромўш кард, завќи шоириаш 
низ намонда буд. Махлуќе метобад сарњанг, ки на завќ дораду на 
њаваси зиндагї. Лекин хунхор метобад. Баддил, бадкина. «Воќеан 
ин кас аз тарафи сурхњост ё љосуси сафедњост?» дар дил мепурсад 
аз худ. Лек аз дигар кас ин чизро пурсида наметавонад, ки чун 
кабк аз дањон тир нахўрад. «Киро забон на ба банд аст, пой дар 
банд аст».1 Менигарад ба сарбозон, ки зоро ягон ишора кунанд, 
огоњ гардонанд ва ё чї муомила карданро гўянд.

— Наѓмайи шабинайи аспат љон доштааст, шоир!
Аммо Туѓрал чизе нагуфт. Донист, ки Шатенин ўро тез кар-

данист. Сонї ё ба дилаш тир зада, халос хўрданист ва ё назди 
ононе, ки ваъдаву войиз кардааст, хештанро ќањрамон нишон 
доданист.

— Аќли худату аќли аспат як будааст, шоир.
Ин њарф сахт расид Туѓралро: «Аќли сеямон - як...»
— Забон доштайї-ку?! Гумон кардам, аќлатро хўрдайї.
— Кадом ваќте ки ту аќлатро хўрдї, ман њам мехўрам, коман-

дир. – «Забони сурх дињад сари сабз барбод»-ро фаромўш карда, 
ѓурури шоирї ва одати кўњистонї боло гирифта худдорї карда 
натавонист Туѓрал, ки дар умраш сухани касеро нахўрдааст ва 
пеши касу нокас сар андохтанро пастї донад.

— Њааа... Рост будааст! Ба ман мегуфтанд, ки душмани Њуку-
мати Советї њастї! Лекин морбозї мекунї; зери пўстини калонша-
вандањо љой шуда вазифа мегирї, китоб чоп мекунї. Аксулинќи-
лобчї њастї! Зеро аз эшонзодањо будайї. Ман ба ту нагуфтам: 
даста-даста аризаву шикоят њаст. Њама ахбори росту дурўѓро ба 
уезди Самарќанд ту менавиштайї.

— Њамааш дурўѓ! Тўњмат! Аз росткориву покдилї душмани 
зиёд пайдо кардаам... Њоло бо собуни фарѓарињо љома нашуштайї. 
Њамон рўз, ки онњоро шинохтї, маро ба ёд ор.

— Маро аќл нашав, аќлак! Худ чї кор карданро медонам... Ба 
душман тир доданат њам дурўѓ-а?

1. Рўдакї.

— Дурўѓ! Дурўѓи мањз! Бўњтон! Ман ба касе тир надодаам. 
Аспамро гум кардам. Шояд бадхоње ба нобудийи ман ин корро 
карда бошад... Огоњї надорам.

— Охир њама диданд, ки бо аспат чї сирк нишон додї! Моро 
маљбур кардї, ки ба ягон манзил нарасида дар ин талоќ шабро 
гушна гузаронем. Гушна ба шер задааст. Мо њаќ дорем, ки бо 
чунин душмани бадкор дигаргуна рафтор кунем!

Туѓрал донист, ки бо думи шер бозї кардан нашояд. Хомўш 
монд. Сари баландашро андохт. На аз он ки мутеъ гашт ё ба ин 
ноошно сар фуровард. Балки чора меандешид. Аз Самарќанд 
то ин љо фикру андеша карда, симойи ин хукрангро дар байте 
љой доданї шуд, натавонист: «Шеърро њаром мекунад ин касо-
фат...» Нафаси сабуку ноаён баровард зери лаб ва сар бардош-
та ба шахњойи сахту азим, ки то имрўз ба њазорон омадањойи 
мустабиду хунхор сар наандохтаанд, нигарист. Андаке ба худ 
омад. Боз сар баландтар гирифт, ки амр аз боло шавад ва аз дил 
гузаронд: «Мурдан вољиб. Имрўз ё фардо амонатро бояд супурд. 
Лек ба чунин тўњмат тан додан баробар аст ба њаром мурдан... 
Њолї наметавонам исбот кардан, ки бегуноњам ва љойи рафти 
аспро њам намедонам...» Ѓурури туѓралонааш, ки мудом дар ављи 
фалак парвоз дошт боло гирифт, ки бо шамшери сухан зиди тири 
љонситони ў бошад, вале донист, ки сухан ба тири хашми ў сипар 
њам намешавад, «тани ману таќдири њаќ» донист. Зеро ба чунин 
касон, ки зиндагиро аз ѓараз, кина ва хунхорї бунд гузоштаанд, 
сухан асаре надорад. Пеши чунинон хомўш бояд: «Љавоби аблањ 
– сукут». Ин њама аз мушоњида ва андешайи ўст. Вагарна Шатенин 
хешро њокими мутлаќ медонид дар ин тангно; гарчи њоло рў ба 
рў наомадааст бо душман. Њолиё душман њамин шоир бувад, ки 
сайдаш кабку њулолу ѓизол будааст гоњ-гоње; аз баройи ваќтхушї 
ё хешро намойиш додан на, танњо баройи њаракати хун ва њам аз 
он ки дар танњойињо ва сахтињойи замини кўњистон зери ѓалаёни 
хун шеъраш пухта гардад. Инсон баду бадкор, аммо ў алам аз 
«фалак», «сипењри бемурувват», «гардун» ситонидан мехоњад. 
Зеро бо ин махлуќи дупо кори нек кардан имкон надорад. Зеро аз 
дасти ў чун куштану сўхтану бурдан коре наояд. Ќасд ситонидан 
пешайи наљодийи ўст. Худованд аз ин хубтар меросе барояш на-
гузоштааст. Аз бинї боло њељ чизро набинад: њатто чашми хеш, 
гўши хеш, мижгону абрўйи хеш, пешонї ва мўву тори сари хеш. 
Лекин каси рў ба рўро бинад њам, нашиносад; дар њолатњое падару 
модар ё табори хеш: «Кї бошад ин сўроб? Дар куљое дидаам, дар 
ёдам нест... Њатман љосус ё ќотили ман аст». Чунки дар сари ў 
љуз ин хаёл андешае нест.

Теѓи офтоб сар-сари кўњњойи баланд мурѓаке парвоз мекард 
хеле ботамкин. Дида ба ќаъри дарањо медўхт; рўдборро менига-
рист; паси теѓа мешуд, боз меомад. Ба чашми Туѓрал каргас тофт. 

Њама андешањойи шоирро пароканд. Бо таассуф сар афшонд, ки 
Гули Бодомро сайде аз сари бора ё шахе паррондааст ва аллакай 
каргас пайдо гашта, њамин замон каргасрез мешавад. Ба сарњанги 
якраву баддил нишон медињад, ки дар зери чархболи њамон пар-
ранда бувад асп. Аммо парвозу гардишаш ба каргаси лошахўр 
монанд нест. Туѓрал – бозро монад. «Ин њамон аст, бегоњ сари 
шах нишаста буд. Аз хатаре дарак доду мо пайхас накардем... 
Шабњангом шум омад овозаш; чуѓзона...» Вале Туѓрал бовар на-
кард, ки ќазо ин ќадар танг омааст.

«Котиииб!!!»
Садойи баланду пуризтироби Шатенин риштайи хаёли Туѓрал-

ро бурид.
Котиби дар лаби об дастурўйшуста, бо сойиду бозу оби рўйро 

пок карда пеш омад.
— Ќарори «Тройка»-ро барор!
Туѓрал як ќад парид. Лек дар лабаш табассуми љонбаромад 

буд:
«Ќазо ба рўйи мани мустаманд басту кушод
Дари њузуру њаловат, дари ѓаму озор!»

Нерўе дар танаш омад, ки кўњро чаппа кунад. Аммо аз љой 
наљунбид, ки марг бењтар бувад аз он ки ба гўши харон азон гўйї. 
Чизи дигар гуфтанї шуд:

«Рањм намо, зомини хунам машав,
Туѓрали моро, ки љањон хунбањост!
Кўњ бувад гарчи ба Туѓрал ватан,
Дар љабали1 назм шигарф2 аждањост.»

Худ аз худ хориаш омад, ки чаро ин ќадар омўхтаасту ан-
дўхтааст. Ба кї лозим будааст ин њама? Сари дилаш пур шуд. 
Мехост пеш аз њукм баровардани онњо дилаш чунон таркад, то 
кўњро њамроњ тарконида ба сари номусулмонњойи худобехабар 
резонад, ки бе њељ гуноњ, бо тўњмату дасисаву иѓво хуни ў рехтан 
мехоњанд:

«...Васияти мани дилхастаро ќабул оред:
Раќам кунед ба лавњам, ки «анта ошиќи зор!»
Куљо зи хоки мазорам дамад ба љуз лола?
Зи баски доѓи дили ман бувад бурун зи шумор!
...Аз он ки толеъи бад њамрањи ман аст њар љо,

1. Кўњ.
2. Зўр, аљиби шавќовар.

Њамеша њосили иќболи ман бувад идбор.1

Макун шикоят аз ин чархи нилгун, Туѓрал,
Ки нест ѓайри тазаллум бар ин сипењр мадор!»

«Эй туѓрали осмонї! Як пар аз фалак андоз, то тар карда ба 
хуни дил, «Њолнома» нависам! Вагарна касе надонад, ки Туѓрали 
доно «чї поймол шудааст зери пойи бешуурон!»

«Эй фохта, аз бањри худо, баъди вафотам,
Як бор ба сарманзили ман омада гў: «Ку?!»

«Ку?» бигў! «Куљо рафт?» Бигў! Туѓрали баландпарвозро кї тир 
зад, ки шикастабол дар хуни хеш оѓишта гаштааст? Бигў! Бигўй, 
ки Туѓрал мурданї надорад, љойи ў болойи сари мост. Баланд 
парвоз мекунад. Моро њушдор месозад. Нигањбонї мекунад; мабод, 
ки балое аз Осмон борад; аз зери Замин барояд, кўњистониёнро 
забун созад! Мабод ки адўе то саргањ расад, шаранг ба об резад; 
њалоњил хўрда, аз тухмайи Спитамону Рўдакиву Донишу мо тухме 
намонад! Мабод! Агар бо куштани ман дунё ором шавад, кину 
њасаду хусумат, ѓаммозиву дасисабозї, бадгўйиву бадкирдориву 
бадхоњї поён пазирад; бадсириштон ва зиштрўён хубрўй гарданд... 
ва бад нек шавад, зудтар бикуш маро!!! Њайњот: «кулли явмин 
батар!» Бо мурдани ман замин сер нагардад. Рўшан њам нест, ки 
маро ба хок супоранд ё ба рег? Рўйи тобасангњо? Ва ё афкананд 
аз сари шаху бора ба зову варта ё љањаннам?.. Зоѓу заѓан хўрад? Ё 
шояд ин бедиёнатон сўзонанд. Ба њар таќдир ман ба ќаъри замин 
намеравам... Бисёр њиммат кунанд, шомї мегўронандам. Баройи 
ин маро озор додан њољат надорад. Бисёр озор кашидаам: «Эй ёр, 
агар ёри манї, дар силки аѓёрам макун... Бисёр озорам макун!»

Чунин низ њаст, ки тирро ба мурѓи баландпарвоз меандозанд, 
то дургир будани чену ќолашонро донанд. Мурѓи хонагиву ќа-
фасбандро њољат ба тир набувад. Бо даст њам доштан имкон до-
рад. Лек туѓрали самогардро на баройи хўрдан мезананд; баройи 
парвози баланди рашковараш мепарронанд, ки чаро дигарон чун 
ў самогир боло рафта наметавонанд. Боз баройи чанголи гиро-
яш, пихи сахту тези устухон гаштааш, то андар рави гањворайи 
кўдак рў ба рўйи чашмаш кашол кунанд, ки аз балоњо нигањ до-
рад. Љавононро бозубанд мекунанд, то ќавибозуву шоњинчангол 
гарданд... Эээй! Ту мурѓи осмонї! Баландтар баро! Шоњини ман! 
Устоди ман! Чаро мо тезгир мешавем? Аз он ки худогир шавем, 
балогир ё бўњтонгир мегардем! Ё шояд, њар оташе, ки тез ваѓѓад, 
зуд хомўш гардад?

1. Бадбахтї.

Бо ин ќадар болоравињо аќлу фаросотам нарасид, ки дори ба-
ланд ќуръайи фоли бади маро миёни ин лашкар андохтааст. Чаро? 
Фањм накардам. Лек Мулло Раљаб лаби оби ороми Сияњоб гуфта 
буд: «Бебало набувад якпоя истода маљбуран ба фављи ношинос 
њамроњ кардани шумо». Гўё ман њама чизро медонам, њама касро 
мешиносам ва аксулинќилобчиён ба њарфи ман гўш медињанд. Њол 
он ки бо онњо рў ба рў нашуда камон рост мекунанд ба дилам...

Гўйї шоир њукм ва хавфи ќатлро фаромўш кард ва андешааш 
бар он рафт, ки аз устод Рўдакї то Шоњину ў некиву накўкори-
ро тарѓиб мекунанд, аммо њама чиз баракс мешавад. Ва якбора 
љунбишу ташвиши аскарони сурх инони андешайи ўро дигаргуна 
кард: «Тройка» ба инњо чї дахл дорад? Як даста аскари фиристода. 
Њукм баровардан ба љазойи ман на кори ўст. Дигар ин ки ман 
сарбози ў нестам. Њамроњ. Худашон талаб карданд. Пас чї гуна 
ў тавонад њукми зиндаву мурдайи маро барорад? Ба кї гўям? Як 
нафар роњгузар њам нест, ки ба њокими Фарѓар расонад ањволи 
маро... Худоё! Чаро дунё чунин сохта шудааст? Монанд ба имо-
ратсозийи кўњистониён: парер бобо сохта буд, хароб шуд; дина 
падар сохта буд, вайронаш карданд; имрўз ман бино кардам, 
шикастанд; ояндагон созанд, месўзанд. Аз ин рў ин бинойи азим 
– Гетї чунин сохта шудааст: то устоњо, созандагон, меъморон ва 
бошандагон њама умр сарсону овора ё машѓулу банд ба кор бо-
шанд. Ќасрњойи каёниву шоњаншоњиву шоњї ва амириву бекиву 
мирї низ хароб гаштанд; аз баъзе ном мондааст, аз бархе пайљо. 
Болшевикиаш чї гуна мешуда бошад? Албатта чунин будагист 
– монанди кору рафторњойи Шатенин. Неее... Ин кас ё љосус аст 
ё хойин! Аммо ман инро ба кї гўям. Одами росту руси тоза ин 
хел намешавад. Аз нияти бадаш рўяш чанги хокистар гирифтааст. 
Нигоњаш дуздона. Андешааш бегона... ва бисёр чизњойи номатлуб, 
ки хоси инсони хуб нест... Киро гўям? Аз ман хавф дорад, ки каси 
зирак аз ранги рўяшу нигоњаш пай мебарам, ки хубиву хубкорї 
надорад. Агар маро нобуд насозад, бояд нобуд шавад. Гўё ман 
мефањмонам ба дигарон, ки чї касест. Баъди сари ман њам худ аз 
худ маълум мегардад. Лек дер мешавад.

Инак мани гунањгори бегуноњро ба душманї айбдор карданї. 
Душмани эълоннашудаам њукм мебарорад. Инаш маълум: «Трой-
ка» чї њукм мебарорад њама медонанд. На! Бояд њукмро худам 
барорам. Онњо душманї доранду маро душман мехонанд. Агар 
ман душманам, хойинам, бо чунон нияти поку дили софе, ки ба 
ояндайи нек дорам, њукми ќатламро бояд худам барорам. Аз куљо 
пайдо кард ин љосус чунин тўњматро? Агар ман одами нобоб бу-
дам, Њукумати Советї маро баройи басандаву сулњу салоњ кардани 
балвойи Оббурдон намоянда намефиристод. Миёни аксулинќи-
лобчиёни Масчоњ рафта маќсаду маром ва хубињойи њукумати 
тозабунёдро шарњу эзоњ намедодам. Имрўз рафтори командирро 

дида умедамро кандам, ки пешомад хубие надорад. Бояд ба онњо 
бо садойи баланд гўям: «Камони маро тир пур карда оред, ман 
сазойи рафторњоямро медонам!» Онњо шунидан намехоњанд. Си-
теза ба кайк карда пўстинро сўхтан суде надорад. Аммо илољи 
дигар њам нест...

Онњо њоло машварат доранд. Магар яке нодурустийи ќарорро 
гуфт, ки аз даруни хаймайи сайёр наърайи командир баромад:

«Ту сардор ё ман? Ту медонї ё ман?!»
Туѓрал умедканда шуд. Дасту пояш аз осмону замин канда 

шуд.
Онњо баромаданд. Пеш аз њама коѓази дасти котиб ба љигари 

Туѓрал халид. Онњо рў ба рўйи Туѓрали бастадаст ва бе тољи 
шоњинї саф истоданд ва котиб арза кард:

«Ба Наќибхон Туѓрали Ањрорї чун душман ва хойини Њуку-
мати Советї њукми ќатл раво дониста шуд!»

Кўњњо гирд гаштанд ба сари шоир; худи ў низ дар љойи истода-
аш давр мегашт ё сараш чарх мезад; кару кўру лол гашт. Танњо пай 
бурд, ки оташи дили шоириаш як даста аланга шуда аз дањонаш 
баромад. То Шоњини баланпарвоз расида онро заррин гардонд, 
сонї ба порайи абр мубаддал гашта, печида-печида баланд рафт 
ва ба тарњи Туѓрали шоир табдил ёфт. Ба назари ў тофт ё њама 
чунин мўъљизаро диданд, Туѓрал фарќ карда натавонист.

Сипас кўњњо аз замин сар кашиданд. Баланди баланд рафтанд, 
ки осмонро нигањ медошта бошанд. Ба назари шоир Осмон фурў 
мерафт. Лекин чандон гаронвазн наметофт; чунон ки њаст – як 
ќабат шиша. Вале чунон оњиставу сабук сари ќуллањо нишаст, ки 
ягон љояш дарз наовард...

«Сухани вопасин!»
Аз љониби фармонравоён буд. Туѓрал сари барањнаашро даст-

мол кард, нигарист ба пойи тињї. Сар бардошта ба Осмони пас-
томада дида дўхт, ѓулѓула ба кўњи Нидо андохт. «Ман...» мегуфт 
кўњњо силсилагў мешуданд. Воњимаангез буд:

«Ман њама пай бурдаву шинохта ва донистаамро ба Худованд 
арз кардам! Баъди сари ман њамааш ба сари ту бор хоњад шуд, 
командир!»

Командир Шатенин як ќад парид ва наъра зад:
«Парронед!»
Аммо садойи ўро кўњњо такрор накарданд. Худаш такрор 

кард:
«Парронед!!!»
Њељ кас даст ба зењи камон набурд, ки њоло ба ќатлгоњ нарасида 

буданд. Ќатлгоњ лаби руд, рўйи тобасанги сафед; њамон љое ки 
пойњойи аспи хобдидааш ба тахтасанг фурў рафта буд; љоест, ки 
шоир бояд «Санго њама лаъл басту дарё њама хун!» гўяд. Аммо 

ѓељ-ѓељон пойи барањнааш сангкўб гашта дар сари нишебї байти 
дигар гуфт:

«Шамъ баъди куштани парвона ќасди хун кунад,
Хуни ноњаќ шўълайи домони ноњаќ мешавад».

«Чї мегўяд?»
Тарљумон айнан тарљума карда натавонист ва њарос дошт, ки 

ўро њам ќатори Туѓрал гузорад.
«Тарљума намешавад, командир».
«Дашном? Тањќир?!»
«На. Умуман маънояш дар як калима љой шудааст...»
«Кадом?»
«Ноњаќ...»
«Чї хел ноњаќ?! Шумо кўред?! Шабона хоб накарда, тирњоро 

њамроњи аспаш бурда ба душман дињад, ки сурхњоро парронед! Чї 
љойи ноњаќї?! Чї љойи тўњмат?! Ту низ аз њамонњойї?!»

«Маъзур? командир... Ман аз рўйи хоњиши шумо маѓзи байтро 
тарљума кардам...»

«Парронед!!!»
Аён набуд, ки ин фармон ба кї равона карда шудааст.
Ва ў миёни панљ нафар камондор бастадаст, сари барањнаву 

вале баланд, пойи луч, лек ќавию устувор пайроњайи аллакай аз 
бурофуройи сарбозон шиббахўрдаро нишеб шуда лаби рўд омад. 
Магар дар саргањ тори халќи Зарафшон борон боридааст ва ё пирч 
аз ќисмати шоири борњо ин љойњоро зиёраткарда, аз ќатрањойи 
гирёни он хўрдаву сару рўй шуста огоњ гаштааст, ки шохоб гилолуд 
меояд. Шояд аз задухўрди аскарони сурх ва аксулинќилобчиёни 
масчоњї хуну хок омехта бо шохоб чунин хинг гашта бошад.

Ду нафар аз дўстони Наќибхон Туѓрал – Шарифу Раљаб аз 
миёни издињоми бохабар аз кирдор ва роњгузарони аз пасту боло 
омада, ки чанде пеш аз ин роњ убур карданашон амри муњол буд, 
њолиё тамошобин шудаанд; онњо аз байни касон сар халонда ё 
бархеро бењушона тела дода, ба худ роњ кушода девонавор пеш 
мераванд, то чашмашон ба чашми бародарашон афтад. Сарбозони 
аскари сурхро ба ин чиз коре нест ва њатто фаромўш кардаанд, ки 
хавфи аз тарафи Масчоњ омадани душман њаст; инчунин шиносони 
гирёну нолон аз тарси сиёсати љангийи аскарон дањони њайрат 
кушода, њамоно даст ба дањан мебаранд, то фарёдашон набарояд. 
Зеро њолати рўзгор дўсткуши душманпарварро мемонд. Мулло 
Раљаб, ки аз худи лаби љўйбори Сияњоб чунин рафтори нохуб ва 
ноомадеро пай бурда буд, дигар тоќат карда натавониста, душмани 
рўёрўро рафиќ ном гирифт:

— Рафиќ командир! Ман њамроњи ў будам дар Самарќанд. 
Мо њайрон будем, ки чаро шумо ба роњбаладиву тарљумонийи 
шоир рўйи ниёз овардаед. Њол он ки тарљумонњойи бењтар доред, 
ки гуфтањойи Туѓралро ба шумо мефањмонанд. Ман дунболагир 
омадам. Агар ў гуноњ карда бошад, гуноњи ман аст. Кафолат 
дињед то се рўз, бигузор дар њамин лаби об бошад, то аз боло 
љавоб омадан...

— Ту кистї, ки маро ёд медињї?
— Гуфтам-ку, њамроњи ў дар Самарќанд будам. Ваќте шумо ўро 

зўран ё маљбуран ба дастаатон гирифтед, ман аз ў људо шудам.
— Ту низ мехоњї, ки...
— Ба ин пойлучони одамкушї омўхта сухан накунед, Мулло 

Раљаб. Хоњ - нохоњ ман њељ замонату кафолатро напазирам. Зеро 
он њама таънайи пешониам шавад. Бе ин њам дар зиндагиам маро 
афсона карданд. Њукми маргамро худам бояд барорам! Ин њаќ 
надорад ба њукм кардани ман. Ман сарбоз ё бардайи ў нестам!

«Чї мегўяд?»
«Боз њамон гап ва андаке илова.»
«Чї?!»
«Шумо њаќќи њукм баровардан надоред».
«Пас кї њаќ дорад?!»
«Худи ў».
«Худи ў? Худи ў кист?!»
— Одами озод! Агар ман душмани Њукумати Советї бошам, 

камонамро биоваред, то хештан аз дањон парронам!
— Мо њам метавонем аз дањонат парронем, лекин мо чун ту 

ноинсоф нестем! Он чї ќонун мефармояду мебардорад, њамонро 
иљро мекунем!

— Њай-њай! Наход ман надонам, ки шумо кистед?! Банда дар 
муросокорийи задухўрдњойи миёни аскарони сурху аксулинќило-
биюн борњо дидаам љанобашон барин касонро. Лекин онњо худа-
шонро рўйирост «Сафед» мегуфтанд; дар рўяшон њељ гуна ниќоб 
набуд... Шуморо њам баъди ќатли ман ниќоб аз рўй барафтад, 
мардум бишиносанд.

— Парронед ин иѓвогарро!!!
Вале боз садойи тир набаромад. Туѓрал дигар ба командир 

Шатенин эътиборе надода рў ба шарики дерсолааш овард:
«Мулло Раљаб! Бародарам! Шумо худатонро бењуда гаравгон 

намонед! Дар вуљуди инњо бўйи одамгарї нест... Ман зинда монам 
њам... нанги ин борро кашида наметавонам:

«Борњо будам зи ишќи хубрўён чун камон,
Ќотиле дўшам ба тир афканд, к-ин бори дигар».

Дўстам! Ман худамро гаравгон мгузорам. Коре шаваду маро ку-
шанд, шумо зинда мемонед. Боз шеър мегўед. Достони ин рўзњойи 
мудњишро менависад. Ин кор аз дасти дигаре намеояд».

Суде надорад, Мулло Раљаб! Достон, шеър ба касе лозим набу-
дааст; донистам. «Ќасидайи бузургон» навишта ба ин чиз сарфањм 
нарафта будаам. Кунун донистам, ки аз љафойи рўзгор оњ мекаши-
даанд бузургон. Дунё ислоњнопазир аст. Он ки некиву озодї ме-
хоњад, зудгир мегаштааст. Агар зинда монам, ќасидаро дигаргуна 
хоњам навишт. Бузургон њамаро як сў гузошта ба шеъргўйї дил 
бастаанд; онњо сипар донистаанд; дунё дигар карданї шудаанд: 
«Фалакро саќф бишкофему тарњи нав дарандозем!» Бењуда. Њељ 
чиз дигар нагардад. Њатто нияти он хунхор... Замони хунхўрї, 
замони хунрезї; чашми офтоб њам хунин; замона хунрез! Бењуда 
бувад ба гўши хар азон гуфтан! Хирадманд, марди оќилу доноро 
зарурате нест ба ин дунёйи дун омадан; зеро нахуст тири ноњаќ 
эшонро гулчин бикунад; бегуноњонро: Рўдакї чї љурме дошт, ки 
кўраш карданд? Аз замонаву Оли Сомон сипосгузор буд: «Киро 
бузургиву неъмат зи ину он будї, Варо бузургиву неъмат зи Оли 
Сомон буд...» Фирдавсї чї гуноње дошт, ки зери пойи филон 
афканданд? «Шоњнома» навишт, шоњони каёниву шоњаншањон 
бисутуд. Вале касе нагуфт, ки ман Анўшервони Одилам. Ё Рустами 
Дастонам. Аммо њар шоњ пиндошт, ки Зањњоки Морон ё Афросиёб 
аст ва хашм гирифт ба Фирдавсиву рўњи ў: «Маро навиштааст 
Абулќосим...» Абўалї муттањам бар чї буд, ки кўй ба кўй гашт? 
Њилолиро сангсор карданд, Салмонро ба зиндон андохтанд... 
ва лак андар лак чунин њукму ќатлњойи худобехабарона! Магар 
моро рўз дињанд? Тавба, ки чунин њукмњоро Худованд нафармуда-
аст, балки баччайи Одам бофтааст. Чунон ки гуфтам: «Ќасидайи 
бузургон»-ро дигаргуна бояд набишт; Рўдакивор. Ва фољиъайи 
инсонро аз он бояд сар кард: «Биё инак нигањ кун Рўдакиро, 
Агар бељон равон хоњї танеро!» Дўстам Мулло Раљаб, сухан аз 
ин болотар шавад? Мо ба њамин хотир буду шудамонро ба пойи 
бузургон рехтаем. Лекин бубинед, ки харкаллањо чї корњо кунанд 
бо алломањо?! Њанўз њам ба марги Шоњин мегирям. Лек марги 
беаљали худам ба чашмам намеояд. Шояд аз љониби Худованд 
лутфе шаваду амон дињад, рангњойи хуни бузургони оламро рўйи 
сафњайи сапед резам ва пас њукми марги хешро барорам чунон ки 
Суќрот. Шумо ин чизро медонед аз рўйи достони Фалотун. Мо 
чї меандешему онњо чї хаёл мекунанд... Чунин будасту хоњад буд 
ин љањон! Ва мо њама гуноњро ба гардани гетї бор мекунем, то 
гарданаш бишканад. Бо њамин айби љањондоронро рўпўш мегар-
донем; зеро бо онњо панља ба панља шудан имкон надорад; сояйи 
Худо дар рўйи заминанд. Беадабу «номусулмон»-ро љой нест дар 
сањни њаёт, худ аз худ – нохост аз рўйи замин бардошта мегардад. 
Аён, ки душмани хирадманд аќлу хиради ўст. Њељ сарвар нахоњад, 

ки зердасташ донотар аз ў бошад. Агар њаст, сараш бояд гирифт. 
Љилойи ватан кардани бисёр бузургони мо аз ин љост... Хубаш, 
ман намоз гузорам; намози љанозайи хешро».

Ў як ќабат миёнбанди саљљодаро кушода рўйи тобасанги сафеди 
тоза густурд, ки дар хобаш Гули Бодом аз ављи фалак поён омада, 
бар њамин тахтасанги мармарї бархўрда, чањор дасту пояш фурў 
ба ќаъри санг рафта, њайкал гашта буд ва шоир аз пушти лучи асп 
афтида ба њамин тахтасанги монанд ба тобут парчин шуда буд; 
«он хобу ин таъбир...» ва салот кашид: «Салоти љаноза!... Салоти 
љаноза!... Салоти љаноза!!!»

Мардуми Кўњистон, ки баробари ба намоз даъват карданро 
шунидан сўйи садо метохтанд, њама карахт буданд мисоли кўњњойи 
гарону сангї. Касе майли бо Туѓрал дар намоз саф кашидан на-
дошт; ё агар майл дошт, аз тарс ќадаме пеш намегузошт; шиѓбаст 
девора гирифта буданд сари бора. Моно касеро аз фирор бозме-
доштанд; монанд ба он ки шикорчиёни љамъияти ибтидойї аз 
беяроќиву аслињайи шикор надоштан сайдро пешандоз ба бунбасте 
оварда чунин ињота мегирифтанд, то рањо наёбад. Вале њолиё 
бењушона ва ноогоњ гирд гирифтаанд нодонњо ва ноилољњо ва ду 
саф сайёдони хунхору одамкуш – сафе пешу сафе пушти издињом, 
силањдор ќарор доранд, ки мор роњи гурез наёбад. Љуз худи шоир 
мусулмоне нест, ки љанозаашро хонад: «Тарс чунин, вањм чунин: 
шояд аз он бошад, ки кўњистониён донанд, ки кофирон душмани 
мусулмонро гоњи намоз кушанд, зеро дар намоз раги гардани онон 
нарм гардад ва танњо аз паси гардан шамшергир шавад. Чаро из-
дињоми сангї шўр намебардорад? Аз мурдан тарсанд онњо; љони 
хеш њимоя кунанд, «Пас чаро омадед?!» (Онњо аз садойи шоир 
ба худ омаданд ва акси садоро аз кўњи Нидо шуниданд. Вале ба 
маънийи он сарфањм нарафтанд.) Хислати одам чунин: касе ба-
ройи касе љон фидо накунад, вале њама умр зўри бењуда занад, ки 
љойи дигареро гирад. Њамааш бењуда... лек одам аз кўтоњаќливу 
нодонї ба ин чиз сарфањм намеравад. Садойи љоњилону нодо-
нон, ки баландтар асту њама зўр ба гулўдарронї сарф мекунанд, 
аќли гўлаконро медуздад. Зеро онњо ба чизњойи надидаашон, ба 
суханњойи нашунидаашон бовар мекунанд...» Шоири нозуктабъу 
тундмиљоз хашму ваљоњати сарњанги баднияту «кўр» ва камони 
сари дасти тирандозонро дида тарзи мурдани сайдњояшро пеши 
назар овард, ки чї бо ранљу азоб љон канда-љон канда, то нафа-
си вопасин аз сайёд гурехтанї шуда мемурданд; боли шикаста, 
пойи маљрўњу маъюб ва тани тирзадаро кашола карда аз чашми 
одам ѓайб задан мехостанд: кабки тир ба чашм хўрда рост ба 
ављи фалак бар шуда, љонаш мебаромад ва мисоли каллайи бу-
рида мўйњо парешон, чаппаву роста зер меомад ва бо вазне, ки 
дошт, бар санг бархўрда устухонњояш пора мегашт; мурѓи њулол 
баробари тир хўрдан аз сари шахча чун мунда сарозер мешуд; 

ѓизоли гурезон каллапо мерафт ва чанд ѓел гашта ба љонбозї 
медаромад ва љонканийи сайдњойи бегуноњ... «Њолиё чунин бояд 
шавад... Чашми маро бубанданд, то њељ чизро набинам. Аз њама 
чиз сер шудаам, њатто аз дидори норавшани одам, ки онњо ба 
дифоям омадаанд ё ба тамошо? Ана баъд сар мешавад: «Ба љойи 
ту ман мемурдам, намешуд? Чаро моро партофта равї? Маро 
низ бубар њамроњат. Бе ту ин дунё моро њаром!!!» Чун садояш 
касе нашунид, фўтайи дуввум аз миён кушода ба чашмонаш баст. 
Пари бозро аз пешкисса бароварда зери камарчайи яктањ халонд: 
«Дил дар ин љо. Тир ин љо бизан, то озор набинад... Шумо маро 
не, Туѓралро мекушед; Шоњини баландпарвозро...» Ин замон аз 
фалак садойи «Чу!» баромад. «Ин уќоб... њамон уќоби нишон 
гирифта лек напаррондаам... Ќадршиносї карданї. Лек зўраш 
нарасад. Гарчи чангол гиро дорад, маро чу харгўш ё кабке бар-
дошта бурда натавонад; овони тифлиам гузашта, вазнамро танњо 
пойњойи худам бардорад; аммо душман маро аз пой андохтанї. 
«Чу!» Њай љонвар, баландтар баро. Зеро ман аз миёни ин њисори 
сангї дунёро дида натавонистам. Чї андоза дар орзуйи дидану 
шинохтани он будам... Аз он баландї бубин, ки ман чїгуна бо 
чашмони баста љанозайи сарњанги душман - Шатенинро мехонам! 
Гарчи ў кофир аст, ман љанозаашро мехонам Зеро ў дар њолате 
бимирад, ки кас рўяш набинад!»

Сайњайи Гули Бодом баромад. Туѓрал як ќад паррид, ки љон-
вари рамузфањм омад. Аз тўњмати ноњаќ озодаш мекунад. Њама 
гуфтаву кардањойи хойин ба рўяш мемонад. Оњиста даст сўйи 
фўтайи баста бурд, то кушода пеши чашм рўшан гардонад; дасташ 
ба фўта расиду бозмонд: «На, дидам ин дунё чист? Бори дигар 
дидан њољат надорад; зеро њељ мурда зинда гашта дунёро дубора 
наомўхтааст; кори бењуда; ин дунё њамон аст, ки буд. Як рўз. Дигар 
њама такрори он рўз. Умри одамї њам як рўз; њамон рўзе, ки ба 
дунё омадї; мурда будї њамон рўз. Лекин гирд мегашт гунбади 
даввор ва дар ойинањойи зиёди он њамон як рўзро ранга медидї... 
Дубора набинам хубтар. Аммо љонвар сайња мекашад мисли уќоб. 
Хўрљинаш бошад ё рабуда бошанд? Сањнайи мазњака сохта, фољиа 
бунёд карданї бошанд, њољат ба чашм кушодан нест...» Шайтон 
васвос кард ё буѓзи дилаш гирифт, ки фўтаро дамонд ва андаке 
суст гашта паст лаѓзид. Дар сари бора шиѓ баста буданд одамон 
ва сари Гули Бодом метофт.

— Парронед! Оташ!!! – садойи амри сарњанг буд.
Шиллики камон ва садойи тир њам баромад.
Туѓрал даст бар сари сина пахш карда калавид. Як бор ба фазо 

нигарист, ки шоњин сарозер меравад. Мурѓи тирхўрда њарчанд 
кўшиш кунад, ки мувозинатро дар фазо нигањ дорад, наметавонад: 

ѓал гашта, пару болаш омехтаву якљоя чигилу печида, воруна 
меравад. Танњо бод пару болашро љўлида мегардонад. Сонї ба 
санге мубаддал гашта, поёнтар ба ќаъре фурў рафт, ки дастнорас 
буд... «Шоњин пеш аз ман мурд... Дареѓ!»

Гули Бодом тамошобинонро фўк зада ва сайњайи талх кашида 
сари љарї омад. Аз дидагонаш ашк мерехт: «Гунањгор манам!»

Чунин фањмид Туѓрал ашки чашми ўро ва сар афшонд: «На! 
Худро озор мадењ, гунањгор маълум мегардад! Мўй аз хамир људо 
мешавад».

Гули Бодом њамлайи худро аз сари љарї ба зер афкандан кард. 
Мансурхон љилави онро сахт кашид. Хўрљини ало пушти зин буд. 
Ќуттињойи тир хўрљинро таранг карда, тарњашон аён мегашт. 
Дидагон даст ба дањони воз бурда, њайрати хешро боздоштанї 
мешуданд.

Туѓрал хира-хира дид, ки як суроби мушранг даруни чодар 
шуд... Нашинохт: «Шатенин бошад?» Сари бора Гули Бодомро 
њам дид. Як нафари дигарро дид, ки майли поён фуромадан дорад, 
сарбозон намегузоранд: «Мансурхон?.. Дер кардї!»

Ва як љонвари болдор аз тори сари сарбозони монеъгардида 
љањида сўйи рўдбор омад. Гули Бодом монанд ба туѓрали азими 
афсонавї, чањор дасту пояш андаке ќат гашта ва хўрљин болсурат 
кушода шуда, фурў мерафт. Наълаш ба сангњо бархўрда, шарора 
афканд ва ў мурѓона нишаста натавониста бо вазни гаронаш рўйи 
сангњо бархўрд ва ќуттињо шикаста, тирњойи хўрљин парешон 
шуданд. Гули Бодом талвосайи хестан кард, натавонист. Гардан 
ёзида сайња кашид.

Туѓрал даст бар сари сина, ки аз байни панљањо хун мезањид, 
майли ба љонвар расидан кард, нагузоштанд...

Тобасанги сафед лаългун гашта буд ва пойи барањнайи шоир 
њино гирифта.

Љонварро пару бол њам нигањ дошта натавониста, шикаст дас-
тонаш. Дар чунон њол њамлаву тањлукайи хестан мекард, дастони 
шикастааш даст намедод. Ба зону истода саљдаву тавозўъ мекард 
шоирро. Ва аз ду сарчашма ашки хунин мерафт.

Шоир низ чунин тањлука дошт. Лек ба якдигар расида намета-
вонистанд. Танњо њамин ваќт чашми Туѓрал об гирифт. Ва њама 
чиз зери пардайи ашк нињон гашт.

Имрўз 28 июни соли 1919. Љасади хунолуди Наќибхон Туѓра-
ли Ањрорї бар тахтасанги сафеди аз хуни шоир ранги парчами 
сурхњоро гирифта рўй ба Осмон хобида буд. Касе ёройи фуромада 
хабар гирифтан надошт ва ё љанозайи ўро бардошта то хонааш ё 
гўристон бурдан дилёб намешуд. Гули Бодом њам ба ў нарасида 
љон дод. Танњо шоњини озод, ки дар чашми шоири парешону даст 
андар сари сина хунин дар фазо мурда, љўлидапар воруна рафта 
буд, рўйи шишайи нилгун давр гашта, ба ќаъри жарфно дида 

давонда, њолу рўзи њамномашро медид ва дарак аз бемаргийи 
Туѓрал медод. Аммо чун бо љасади шањид рост омад, дар фазо як 
пари боли росташ канда шуд ва дар њаво муаллаќу пуртањлука ва 
бемуттако лаппида-лаппида чун завраќ дар об фурў меомад; ба 
пањлўњо мерафт. Тамошо мекарданд, ки боли сафед куљо меравад. 
Љувозак гашта, лаппида, оќибат ором шуд ва чун паррандайи 
нозуку озод паст-паст омада, сабук нишаст рўйи сари барањнайи 
љасад; чунон ки Туѓрал дар зиндагиаш тољ аз пари туѓрал дошт.

Колбади ў, ки худи сарбозон бо саљљодайи хунолуд рўяш пў-
шида буданд, зери офтобу бод ва равшанийи рўзону торикийи 
шабон монда буд. Насими рўњбахшро эњсос намекард. Њамин љо 
дунё тамом шуд. Дигар вуљуд надошт зиндагї; маънї њам на дошт. 
Гетї танњо чунин фано пазирад њар касро. Аммо бозї анљом на-
пазируфтааст; њанўз бо мурдайи ў бозї доранд: рўзи саввум аст, 
ки колбади ў рўйи тахтасанги мармарї рўзњо дар офтоб месўзаду 
шабњо нам мекашад. Саљљодайи ба рўяш густурдаро боди рўд 
бурдааст. Чашмони кушода сўйи само нигарон; гўё носеранд аз 
дунё, аммо чизеро намебинанд ва ифода намекунанд. Ўро торикиву 
рўшнойї, гармову сармо, шўру шаафи сукуту оромї яке буд; Ваќт 
аз њаракат монда буд; њатто фано пазируфта гетї. Дар ёди ў њамин 
ќадар монд: «Наврўз бо рўзи шанбе рост омад, бузургмурї шавад!» 
Танњо осмони нилгун дар ойинайи чашмони сокиту оромаш мето-
банд; љасади ў низ дар шишайи кадоме аз ќабатњойи самовї наќш 
бастааст, вале аён нест. Замоне бояд ошкор гарданд кирдорњо бо 
њама гуноњу бегуноњї. Вале андар замини зери пой касе љуръат 
надорад лаби рўд фуромада рўйи ўро аз нав бипўшонад; фўтайи 
бод афкандаро ба рўяш кашад; чунон сахт буд муњиту шаройит, 
ки метавонист наздик омадаро низ бубарад боди шўрида. Зеро 
фављи сархам ва сарњанги «сарбаланд»-и дар љанги нобаробар 
ва номардона пирўз омада аз ин манзил бор баста сўйи Вешаб 
ба љанги ноодилона рафта бошанд њам, чанд тани силоњбадастро 
мурдабон гузоштаанд, ки аз тарси тири љонсўзашон касе ёройи 
ба назди лошайи шоир рафтан надорад; на худиву на бегона. 
Ва ба љое арза карда намешавад дар ин дунёйи бесоњиб. Гарчи 
бародари бузург Мансурхон њокими кенти Фарѓар бувад, касе ба 
додаш нарасад...

Баъди се шаборўз, ки табиат мотам гирифта фўта – саљљодайи 
шоири пешгў ба рўйи офтоб кашида буд, чодари сиёњ гашт ва абр 
бигирист бар гардун. Сарњанг Шатенин, ки хайма дар ќадобайи 
Оббурдон зада буд ва бо Осипови «сафедгвардия» калла ба калла 
монда баногўшї мекард, аз саргањи Зарафшон селе фурў омад 
ва пешбодайи он «хаймайи ѓалатзада» сарнагун сохта, сарњанг 
фурў ѓелонд ва аз санг ба санг зада сару дасту пой ва гардану 



ќабурѓа шикаста як халта гўшт гардонд ва оварда ба соњил андохт, 
ки њамагї аз манзили хоби Туѓрал се ќадам поёнтар буд ва касе 
намешинохт, ки чї кас аст ў? Њама сару либос аз тан рабуда, ба 
шакли сагобї гардонида буд ва посбонњо низ нашинохтанд, ки ў аз 
кадом ќавм аст. Њамон замон лошахўрон пайдо гаштанд дар фазо 
ва рехтанд ба лошайи селоварда, вале се газ он тарафтар шоњин 
нишаста бар сари колбади Туѓрал; нагузорад лошахўреро наздик 
омадан. Дар чанд лањза склети шикастайи сарњанг боќї монд 
аз лошахўрон, ки сари сангњо баднамову њаромхор гарданњойи 
безебашонро фурў кашида ба њар сў менигаристанд, ки оламро 
тозаву пок гардониданд аз њароммурда... Дар чунин њолату ањвол 
пайке савора даррасид, коѓази сафед гирди сар гардонида фарёд 
мезад: «Бииситед!!! Иљройи њукми ноодилона боздошта шавад!» 
Дареѓу фарёд, ки дер шуда буд... Баъди он дўстон имкон ёфтанд, 
ки лаби рўде фуроянд, ки дами бод аз забони шоир мехонд: «Ай 
Фалак, дод аз љафоят, бар чї њолам кардайї!?» Ва инак оби ди-
дайи дар косахона аз њайрату њарос бастайи одамї мисоли гиряйи 
абри гардун рехт, оби Зарафшонро дамидатар гардонд. Љасади ба 
назар мумиёйигаштайи ўро аз маснади сангї бардошта, оварда 
дар доманайи дења, сари бора ба хок супориданд.

25 ноябри соли 2006

Ривоят мекунанд, ки сари бора пањлўйи гўри шоир гулбуни 
садбарг рўйид; онро њамроњи љасад ба боѓи шоир оварданд. Дар 
буни маќбара шинонданд. Сабз мегардаду мешукуфад њар бањор. 
Валек ќаламчааш дар дигар макон сабз намегардад, зеро гулбун 
аз љасади шоир обу ѓизо мегирифааст...

Илова аз китоби Туѓрал «Гиёњи мењр» - 1986: «Баъдњо ќонуни 
адолатгустару њукумати њаќиќатпарвари советї Шитининро ба-
ройи чунин худсариву гунањкорињояш одилона ба њабс мањкум 
мекунанд ва ў дар мањбас њалок мешавад» (сањ.18).

